
To‘plam О‘zbekiston Respublikasi Oliy ta’lim, fan va innovatsiyalar vazirligining 2024-yil 

27-dekabrdagi 490-son buyrug‘i hamda O‘zbekiston davlat san’at va madaniyat institutining 
2025-yil 22-yanvardagi 29-sonli buyrug‘i bilan nashrga tavsiya qilingan.  

(Maqolalardagi ma’lumotlarning haqqoniyligiga mualliflar mas’uldir) 
 
Ushbu tо‘plam О‘zbekiston davlat san’at va madaniyat institutida “MUSIQALI TEATR 

SANʼATI TAʼLIMIDA AKTYORLIK VA REJISSURA SANʼATI MUAMMOLARI” respublika 
ilmiy-amaliy anjuman materiallari asosida tayyorlandi. Konferensiyaning asosiy maqsadi – 
musiqali teatr san’ati ta’limidagi zamonaviy tendensiyalarni aniqlash, aktyorlik va rejissura 
yo‘nalishidagi dolzarb muammolarni muhokama qilish, bu sohadagi ilg‘or tajribalarni o‘rganish 
va ularni amaliyotga tatbiq etish yo‘llarini belgilashdan iborat. Musiqali teatr san’ati – teatr 
san’atining murakkab va ko‘p qirrali turi bo‘lib, o‘zida dramatik ijrochilik, musiqa, xoreografiya, 
tasviriy va dekorativ san’at elementlarini mujassamlashtiradi. Shu sababli, musiqali teatr uchun 
malakali mutaxassislarni tayyorlash ham murakkab pedagogik jarayon hisoblanadi. Bu jarayonda 
milliy an’analar va zamonaviy jahon tajribasini uyg‘unlashtirish, nazariy bilim va amaliy 
ko‘nikmalarni samarali sintez qilish, ta’limning innovatsion metodlarini qo‘llash kabi masalalar 
muhim ahamiyat kasb etadi.  

Nodirbek Sayfullayev 
О‘zbekiston davlat san’at va madaniyat instituti 

rektori, professor 

MUSIQALI TEATR SAN’ATI: MILLIY AN’ANALAR VA ZAMONAVIY 

INNOVATSIYALAR UYG‘UNLIGI 

Musiqali teatr san’ati О‘zbekiston madaniy merosining ajralmas qismi sifatida bugungi 

kunda yangi rivojlanish bosqichini boshdan kechirmoqda. Sо‘nggi yillar sohada olib borilayotgan 

islohotlar musiqali teatrning nufuzi va saviyasini yanada oshirishning bosh mezonini tashkil 

etmoqda. Keyingi davrda tashkiliy-huquqiy jihatdan amalga oshirilayotgan say-harakatlar ushbu 

maqsadning qanchalik qat’iyligini tasdiqlash bilan birga, sohaga daxldor har kimning zimmasiga 

jiddiy mas’uliyat yuklaydi. 

О‘zbekiston Respublikasi Prezidentining 2017-yil 7-avgustdagi “Madaniyat va san’at 

sohasini yanada rivojlantirish chora-tadbirlari tо‘g‘risida”gi PF-5154-son Farmoni musiqali teatr 

san’ati rivojida yangi bosqichni boshlab berdi. Mazkur farmonda – respublika Opera va balet teatri 

yangi binosi qurilishi belgilandi; hududlarda musiqali teatr filiallarini tashkil etish kо‘zda tutildi; 

xalqaro hamkorlikni rivojlantirish yо‘nalishlari aniqlandi; kadrlar tayyorlash tizimini 

takomillashtirish choralar belgilandi. 

О‘zbekiston Respublikasi Prezidentining 2018-yil 29-maydagi “Madaniyat va san’at 

xodimlarining moddiy-ijtimoiy ta’minoti va mehnat sharoitlarini yaxshilash chora-tadbirlari 

tо‘g‘risida”gi PQ-3742-son qarori musiqali teatr artistlarining ijtimoiy holatin yaxshilashga 

qaratildi. Unga kо‘ra opera va balet artistlari uchun maxsus ish haqi tizimi joriy etildi; ijodiy 

stipendiyalar ta’sis etildi; xorijda malaka oshirish dasturlari ishlab chiqildi; yosh iqtidorlarni 

qо‘llab-quvvatlash mexanizmlari yaratildi.  

О‘zbekiston Respublikasi Prezidentining “Ma’muriy islohotlar doirasida oliy ta’lim, fan 

va innovatsiyalar sohasida davlat boshqaruvini samarali tashkil qilish chora-tadbirlari tо‘g‘risida” 

gi hamda 2023-yil 4-iyuldagi PQ-200-son Qarori 9-bandiga asosan xalqaro ilmiy-texnik hamkorlik 

kо‘lamini kengaytirishga qaratilgan xalqaro va respublika miqyosidagi ilmiy anjumanlar, 

simpoziumlar, seminarlar va boshqa ilmiy hamda ilmiy-texnik tadbirlarning о‘z vaqtida samarali 

о‘tkazilishini ta’minlash maqsadida о‘tkazilayotgan mazkur anjuman san’at va madaniyat 

sohasidagi yutuqlarimizdan biri – milliy teatr san’atimizning jadal rivojlanishi va xalqaro darajada 

e’tirof etilishi hisoblanadi. Ushbu jarayonda musiqali teatr san’ati alohida о‘rin tutadi, chunki u 

о‘zida dramatik, musiqa va xoreografiya san’atlarini uyg‘unlashtirib, tomoshabinlarga boy 

ma’naviy ozuqa taqdim etadi. 

Aynan yuqoridagi hujjatlar bilan musiqali teatr san’ati vakillarining tashabbuslari qо‘llab-

quvvatlangan holda, respublikamizda yangi teatrlar ochish; teatr vakillarini rag‘batlantirish 

maqsadida maxsus mukofotlar ta’sis etish; teatr san’atini rivojlantirish markazlarini tashkil etish 

bilan bog‘liq muhim kо‘rsatmalar berildi. 

О‘zbek musiqali teatrining tarixi uzoq о‘tmishga ega. U qadimiy maqom san’ati, xalq 

ijodiyoti va XX asrning boshlaridan shakllanish jarayonini о‘tab professional davlat teatri 

darajasiga kо‘tarilgan milliy madaniyatimizni о‘z ichiga oladi. An’anaviy о‘zbek musiqali teatri 

tushunchasiga xalq turmushi va madaniy hayotida musiqa va taqlid qilishga oid unsurlardan tortib, 

asrlar davomida shakllanib yashab kelgan masxarabozlik, hofizlik va baxshichilik san’ati kiradi. 

Yangi о‘zbek musiqali teatri tushunchasiga esa maxsus bino, maxsus о‘rindiqlar 

joylashtirilgan tomosha zali, pardalar vositasida ochilib yopiladigan sahnali va unda ishlaydigan 

ijodiy jamoa – solistlar, xor, orkestr, dirijyor, rejissyor, rassom va boshqaruvchilardan tashkil 

topib, ma’lum vaqt ishlab, sotilgan chiptalar asosida xalqqa tomosha namoyish etadigan opera va 

balet teatrlari hamda eng asosiysi sahna uchun mо‘ljallab yozilgan musiqali asar muallifi ya’ni 

kompozitor-librettist kiradi. 

Bugungi kunda musiqali teatr san’ati milliy operalar yaratish, balet san’atini rivojlantirish, 

yoshlar hamda eksperimantal teatr studiyalari kabi yо‘nalishlar bо‘yicha rivojlanmoqda. 

О‘zbekiston davlat san’at va madaniyat institutining jonkuyar ustoz-pedagoglari, 

intiluvchan va yangilikka ishtiyoqmand talabalari, umuman, institutning butun jamoasi musiqali 

teatr san’atini yanada rivojlantirish yо‘lida munosib hissa qо‘shib kelishmoqda. Institutda musiqali 

teatr san’atining barcha bо‘g‘inlari uchun kadrlar yetishib chiqadi. Ular о‘zlarining ijodiy ishlari 

bilan mamlakatimiz va xorijdagi kо‘plab tanlov va festivallarda yutuqlarni qо‘lga kiritishmoqda.  

Sо‘nggi yillarda О‘zbekiston musiqali teatr san’ati xalqaro miqyosda e’tirofini topib 

kelmoqda. Respublikamizda о‘tkaziladigan xalqaro musiqali teatr festivallari, opera va balet 

kunlari, mahorat darslari va master-klasslar sohaning rivojlanishiga katta hissa qо‘shmoqda. 

Bugun Markaziy Osiyo musiqali teatrlarida о‘tmish sahifalarini yoritish, tarixiy mavzular 

orqali milliy qahramonlar obrazini jonlantirishga alohida urg‘u berilyapti. Jumladan, “Farxod va 

Shirin”, “Layli va Majnun”, “Yusuf va Zulayxo” kabi an’anaviy asarlar asosida yaratilgan 

operalar, shuningdek, zamonaviy musiqali “Zamon Avloniysi”, “Toxir va Zuxra”, “Baxshi”, 

“Tо‘maris” kabi spektakllar milliy repertuarning asosini tashkil etmoqda. 

Bugungi kunda musiqali teatr san’ati ta’limi sohasida dolzarb masalalar mavjud. 

Zamonaviy texnologiyalar rivojlanishi, globallashuv jarayonlari, yoshlar e’tiqodlari va estetik 

talablarining о‘zgarishi – bularning barchasi musiqali teatr ta’limi tizimida yangi yondashuvlarni 

joriy etishni taqozo etadi. Zamonaviy musiqali teatrda raqamli texnologiyalar, multimedia 

vositalari, LED ekranlar va interaktiv sahna yechimlarining qо‘llanilishi yangi imkoniyatlar 

yaratmoqda. Bu esa an’anaviy musiqali teatr san’atini yangi avlod tomoshabinlariga yanada 

yaqinlashtirish imkonini beradi. Shu jihatdan aktyorlik va rejissura san’ati muammolarini chuqur 

tadqiq etish, ilg‘or pedagogik tajribalarni о‘rganish va amaliyotga tatbiq etish muhim ahamiyat 

kasb etadi.  

Ikki tomonlama hamkorlik dasturlari doirasida bugungi kunda bir qator ijodiy ishlar 

amalga oshirilmoqda. Ulardan biri Italiya bilan hamkorlik doirasida amalga oshirilayotgan 2020-

2025-yillarga mо‘ljallangan ijodiy hamkorlikdir. Institutning “Musiqali teatr aktyorligi” hamda 

“Musiqali teatr rejissorligi” yо‘nalishlarida tahsil olayotgan talabalar Alisher Navoiy nomidagi 

Davlat akademik Katta teatri sahnasida “Tamerlano” operasida aktyor sifatida rol ijro etishdi. Buni 

ijodiy hamkorlik doirasida qilinayotgan ishlarning samaradorligi sifatida kо‘rishimiz mumkin. 

О‘zbekiston davlat san’at va madaniyat institutida ijodiy ishlar barobarida musiqali teatr 

sohasining ilmiga ham katta e’tibor qaratib kelinmoqda. Kо‘plab yoshlarimiz institutdagi 

ixtisoslashgan ilmiy kengashda о‘zlarining doktorlik dissertatsiyalarini himoya qilishdi va himoya 

qilib kelishmoqda. Shuningdek, musiqali teatr mutaxassislarimiz respublika va xorijdagi kо‘plab 

konferensiyalarda ishtirok etib, mamlakatimiz musiqali teatr san’atining nufuzini oshishiga hissa 

qо‘shmoqdalar.  

Musiqali teatr san’ati О‘zbekiston madaniy hayotining muhim tarkibiy qismi sifatida 

doimiy rivojlanish jarayonida. Milliy an’analarni saqlab qolish va zamonaviy innovatsiyalarni 

qо‘llash orqali bu san’at turi yangi bosqichga kо‘tarilmoqda. Davlat tomonidan kо‘rsatilayotgan 

e’tibor va qо‘llab-quvvatlash, shuningdek, sohada faoliyat yuritayotgan mutaxassislarning 

fidokorona mehnati tufayli musiqali teatr san’ati tinchlik, taraqqiyot va ma’rifat vositasiga 

aylanishda davom etmoqda. 

Milliy an’analarni saqlab qolish va zamonaviy innovatsiyalarni muvaffaqiyatli 

uyg‘unlashtirishga asoslangan yondashuv О‘zbekiston musiqali teatrining о‘ziga xos yuzini 

shakllantirdi. Kelgusida ham ushbu yо‘nalishda izchil ish olib borish orqali mamlakatimiz 

musiqali teatr san’ati jahon andozalarida rivojlanib, milliy madaniyatimizning iftixtori bо‘lib 

xizmat qilishiga ishonch komildir.  Amalga oshirilayotgan dasturlar va loyihalar nafaqat 

professional san’atkorlar, balki keng jamoatchilik uchun ham muhim ahamiyat kasb etadi. 

Musiqali teatr san’ati orqali milliy qadriyatlarni yangi avlodga yetkazish, estetik tarbiya berish va 

madaniy saviyani oshirish kabi muhim vazifalar hal etilmoqda. 

Kelajakda milliy musiqali teatrimizni yanada rivojlantirish, uni son va sifat jihatidan yangi 

bosqichga olib chiqish yо‘lida amalga oshirilayotgan ana shunday kо‘lamli ishlar 

mamlakatimizning madaniy salohiyatini dunyoga yanada keng tanishtirishga xizmat qiladi. 

Munavvara Abdullayeva  
О‘zDSMI, “Dramatik teatr va kino san’ati”kafedrasi professori,  

O‘zbekistonda xizmat ko‘rsatgan yoshlar murabbiyi 

MUSIQALI TEATR REJISSYORINING IJODIY SHAKLLANISHIDA PEDAGOGIKA 
VA TA’LIMNING AHAMIYATI 

Annotatsiya: maqola zamonaviy O‘zbekistonda teatr san’ati va rejissyorlik yo‘nalishi 
bo‘yicha kadrlar tayyorlash masalalariga bag‘ishlangan. Tadqiqotda mustaqillik davrida 
respublika teatrlarida amalga oshirilgan o‘zgarishlar, malakali kadrlar bilan ta’minlash, yangi 
repertuar yaratish jarayonlari tahlil qilinadi. Maqolada rejissyorlik kasbining murakkabligi, bu 
sohada pedagog va talaba o‘rtasidagi o‘zaro munosabat, ijodiy ustaxonalarda ta’lim berish 
metodikasi ko‘rib chiqiladi. Rejissyorlik yo‘nalishida talabalarni tarbiyalashda pedagog 
mas’uliyati, ijodiy erkinlik va intizom o‘rtasidagi muvozanat masalalari yoritiladi. “Kadrlar 
tayyorlash milliy dasturi” doirasida san'at sohasida yuqori malakali mutaxassislar 
tayyorlashning ahamiyati ta'kidlanadi. 

Kalit sо‘zlar: teatr, rejissyor, aktyor, obraz, sahna, ijodiy jarayon, personaj, harakat va 
fikr. 

Annotation: the article is devoted to the issues of training personnel in the field of theater 
art and directing in modern Uzbekistan. The research analyzes the changes implemented in the 
republic's theaters during the independence period, provision with qualified personnel, and the 
process of creating new repertoire. The article examines the complexity of the directing profession, 
the relationship between teacher and student in this field, and teaching methodology in creative 
workshops. Issues of teacher responsibility in training students in directing, the balance between 
creative freedom and discipline are highlighted. The importance of training highly qualified 
specialists in the field of art within the framework of the "National Personnel Training Program" 
is emphasized. 

Keywords: theater, director, actor, image, stage, creative process, character, movement 
and thought. 
 

Mustaqillikka erishganimizdan sо‘ng respublikamizning barcha teatrlarida jumladan, 

viloyat teatrlarida ham katta о‘zgarishlar olib borildi. Bunda asosiy e’tibor, eng avvalo teatrni 

malakali kadrlar bilan ta’minlash hamda yangi sahna asarlarini repertuardan joy olishiga qaratildi. 

Bugungi kunda institutimizda tarbiyalanib, ijod yо‘lini davom ettirayotgan ijodkor yoshlar 

respublikamizda, qolaversa chet ellardagi san’at maskanlarida о‘z faoliyatlarini olib bormoqda 

hamda ular san’at olamida о‘z о‘rinlarini topib tomoshabinlarga estetik zavq, gо‘zal tuyg‘ular va 

ma’naviy ozuqalar berib kelmoqdalar. Ayniqsa, teatr va kino san’ati rejissurasida о‘z о‘rniga ega 

bо‘lgan, о‘zbek san’ati maktabini targ‘ib qilib kelayotgan rejissyorlar – institutning sobiq 

talabalari ekanligini eshitib xursand bо‘lasan kishi.  

Teatr – dunyoni dramatik harakatlar orqali aktyorlar yordamida tomoshabin kо‘z о‘ngida 

badiiy obrazlar orqali о‘rganuvchi san’at turi hisoblanadi. Tana harakatlari orqali kishining 

xarakterini, dunyo haqidagi tushunchalarini, hissiyotlarini ochib beruvchi raqs san’ati – inson 

ruhiyatiga о‘zgacha his-tuyg‘ularini baxsh etadi. Ana shunday san’at turlarini yuzaga chiqaruvchi, 

insonlarni komillikka yetaklovchi shaxs – rejissyor hisoblanadi. 

Rejissyorni tarbiyalashda ijod ustaxonasida ijodiy muhit yaratish, har bir talabani shaxs 

sifatida shakllantirish bugungi kunning dolzarb mavzuga aylanib borayotganligi bejiz emas. 

Talabada yaratgan bergan qobiliyat mavjud bо‘lsa-da, uni tarbiyalashda pedagogdan juda katta 

mas’uliyat, bilim va qobiliyat talab qilinadi. Lekin bо‘lajak rejissyorning о‘z ustida muttasil 

ishlash kо‘nikmasi yuqorida tilga olingan ijod ustaxonasida pedagog bilan birga shakllanadi. 

Shuni alohida ta’kidlab о‘tish joizki, talabalarga darsdan tashqari mustaqil ish uchun 

tanlangan mavzular va shu mavzular asosida belgilangan vazifalari aniq, puxta ishlangani juda 

muhimdir. Buning uchun talaba – rejissyor uchun ham, pedagog uchun ham afzalliklari bor. 

Negaki, о‘tilgan darsga bog‘lanib, aniqlangan mustaqil ish mavzulari rejissyorlarni yanada 

malakalarini oshirishga xizmat qiladi. Misol uchun, har bir talaba о‘zidagi ijodkorlik qirralarini 

har tomonlama sinab kо‘rish maqsadida etyud, adabiy parcha yoki auditoriyalarda bо‘lib о‘tadigan 

tadbirlarga rejissyorlik qilib kо‘radilar. О‘zlariga ma’qul bо‘lganidan sо‘ng, ustozining nazaridan 

о‘tkazishga harakat qiladilar. Kamchiliklar shu joyning о‘zida pedagog – rejissyor bilan birga 

bartaraf qilinadi. Ya’ni, tayyorlangan etyud, parcha yoki birorta ijodiy ish ustida qayta ishlanadi. 

Ish yaxshi natijaga ega bо‘lgach, keyingi vazifalar ustida bosh qotiriladi.  

Rejissyor tarbiyalovchi pedagog talabalarni har tomonlama erkin ijod qilishiga о‘rgatishi 

lozim. Ba’zan qattiqqо‘llik va talabchanlik о‘z foydasini beradi. Kichik ijodiy ishni ma’suliyat 

bilan bajarishga о‘rgangan va о‘zida paydo bо‘lgan yangi g‘oyalarni takomillashtirib, asrab-

avaylashga va uni tо‘g‘ri tadbiq qilishga intilgan talabadan albatta rejissyor chiqishi muqarrar. 

Ijodiy erkinlikni kо‘pchilik talaba boshqacha tushunadi, u sahnadagi ijodiy erkinlikni hayotdagi 

erkinlik bilan almashtirib qо‘yadi. Ya’ni, о‘zgalar mehnatini mensimaydi, iqtidorliman deb, 

manmanlikka beriladi, о‘ziga о‘ta ishonadi va shu sababdan ham kam izlanadi. Oqibatta о‘zida 

bor qobilyatni rivojlantirish о‘rniga unga tо‘sqinlik qiladi. Bunday holatning yuzaga kelishida 

talabaning ham, pedagogning ham aybi bо‘ladi. Shuning uchun ham ijodkor, ayniqsa rejissyor 

talabalar ustozlarimiz vaqtni behuda sarflashdan saqlanishga, undan unumli foydalanishga 

о‘rgatganlar. Institutda shu bugungi kungacha talabalarning ustaxonalarida tinimsiz, kechgacha 

ishlashlarning boisi san’atkor tarbiyalash an’analarining davom etib kelayotganidan darak beradi. 

Rejissyorlik о‘ta murakkab kasb. Respublikamizning turli bayram tadbirlaridan tortib, 

teatr, kino, televideniye va radio sohalarida bu kasbning ahamiyati katta.  

“Talabalar bahori” teatr kо‘rik tanlovini olaylik. Bu kо‘rik tanlovga san’at maktabini 

kо‘rgan rejissurani tushungan sobiq talabalarimiz – rejissyorlik qiladilar. Bu tanlovda bizning 

talabalarimizdan tashqari barcha oliy о‘quv yurtlaridan iste’dodlar qatnashdilar. Ustozlarni 

bugungi kun talabalarini tarbiyalashdek mashaqqatli mehnatlarini kuzatar ekanmiz, ularning 

insoniylik va pedagogik fazilatlariga, sabr-bardoshlariga qoyil qolmay iloji yо‘q. Ustozlarning 

odam shinavanda, yoshlar tarbiyasiga befarq bо‘lmaslik, yoshlar bilan tez til topa olish, о‘zida bor 

bilimlarini yoshlarga berishga intilish, ularni о‘z kasbiga mehr-muhabbatli qilib tarbiyalash, ilm 

olishga va har bir topshiriqni о‘z vaqtida bajarishga о‘rganish, muammolarni aql bilan hal etish, 

hayotning achchiq-chuchuk paytlarida inson о‘zini qanday tutish lozimligini о‘rgatish, undan 

yordam sо‘rab kelgan xoh о‘qituvchi bо‘lsin, xoh talaba ularni noumid qaytarmaslik, yoshlarga 

ishonish, ularning oldiga yuksak vazifalar qо‘yish, ularning imkoniyatlarini qalb kо‘zi bilan kо‘ra 

olish bu – pedagog-rejissyorning bebaho jihatlari ekanligini qayta-qayta uqtirishlari amaliyotda 

о‘z hosilini bermoqda. Biz pedagog-rejissyorlar ijodkor shaxsni tarbiyalashga bel bog‘lagan 

ekanmiz, ustozlarning jihatlarini chuqur о‘zlashtirishimiz kerak. Bugungi kunda san’at va 

madaniyat institutida tahsil olayotgan talaba, rejissyor xalqni tarbiyalovchisi uni hissiy yoki ruhiy 

hayrat orqali qahramonlikka, fidoyilikka, uni orzularini rо‘yobga chiqarishda yо‘l kо‘rsatuvchi 

mehnatga undovchi shaxs ekanligini esdan chiqarmasligi lozim. Zero, bugungi ijodkor rejissyorni 

tarbiyalash kechagi kundan kо‘ra ancha murakkab. 

Bugunning pedagogika yangi texnologiyani о‘zlashtirgan, xorijiy tilni mukammal 

biladigan, о‘z ustida tinmay mehnat qiladigan, eng asosiy о‘quv uslubiy an’analarini rivojlantirib 

о‘zining yangi uslubini yarata oladigan bо‘lishi talab etilmoqda. Har bir pedagogni ajdodlar va 

kelajak oldida vazifasi bо‘ladi, bugungi kun yosh pedagoglarining asl maqsadi о‘z sohasining 

yetuk mutaxassisi bо‘lish va san’at sohasida kamol topadigan talabalarga eng qulay va yuqori 

samarali bilimini singdirishidir.  

Yuqori salohiyatli rejissyor yetuk san’at asarlarini yaratadi. Ularni kо‘rib, tinglab 

ta’sirlangan kishi о‘z-о‘zidan komillikka qarab qadam tashlash ishtiyoqi tug‘iladi. Insonlar qalbida 

yuksak ma’naviy fazilatlarni kamol toptirish, milliy mafkurani shakllantirish, yoshlarni boy 

madaniy merosimiz, tarixiy qadriyatlarimizga hurmat, vatanga muhabbat, mustaqillik g‘oyalarigi 

sadoqat ruhida tarbiyalashdek muhim bir vazifani olgan yosh pedagog bugungi kun pedagogidir. 

San’at asrlarini yaratuvchi ijodkor kadrlarni tayyorlash institutimizni bosh maqsadlaridan biridir. 

Bunday ezgu ishlarni bajarish zimmasi ulug‘ ustozlar bilan birga yosh pedagoglar yelkalariga 

yuklatilgan ekan, har bir kursda “Ustoz-shogird” an’analarini davom ettirish lozim. Inson har doim 

taraqqiyot sari intiladi. Yosh pedagog-rejissyorlarga bо‘lgan ishonchni tinimsiz izlanish, ijod 

qilish va eng asosiy mehnatkash bо‘lish shiori bilan oqlash biz pedagoglarning burchimizdir.  

Ma’lumki, ijodkorlik shaxs ruhiy olamning eng oliy bosqichi bо‘lib, olamni anglashni 

noyob holatidir. G‘oyalar qadriyatlar, barcha turdagi madaniy-tarixiy yutuqlarni keyingi avlodga 

uzatilishi shaxs ijodiy iqtidorining namoyon bо‘lishi bilan bevosita bog‘liqdir. Ijodkor uchun zarur 

bо‘lgan imkoniyatlarni yaratish, ya’ni ijodiy faoliyat erkinligini ta’minlash, kerakli material va 

jihozlarni muhayyo qilish tabiat, san’at hamda odamlar bilan keng muloqot qilish imkonini 

yaratish nihoyatda muhimdir. Respublikamizda qabul qilingan “Kadrlar tayyorlash milliy dasturi” 

oliy bilim dargohlarida mutaxassis tayyorlashning yо‘nalishlarini belgilash va hal qilishda muhim 

amaliy ahamiyat kasb etadi. 

actor. The point is to clearly and without exaggeration show the actor’s mistakes, explain the 

Keywords: science, knowledge, spirituality, culture, education, literature, drama, theater... 
 

Spektakl bunyod etish jarayonida rejissyorning psixologik qirrasi eng asosiy о‘rinlardan 

birini egallaydi. Chunki, ishtirokchilar bilan birinchi uchrashuvda ularni о‘z rejasiga qiziqtira olsa, 

ijod qilish uchun manba topib bersa, pyesa g‘oyasi, undagi personajlarning xarakteri, rejissyor 

rejasi aktyorlar qalbini egallasa, ularning tasavvurini ishga solib yuborsa, rejissyor о‘z maqsadi 

sari tо‘g‘ri qadam qо‘ygan bо‘ladi.  

Nemerovich-Danchenko bu jarayonni teatr jamoasi, ayniqsa, yoshlar uchun tarbiyaviy 

ahamiyatini juda katta ekanligini kо‘p marta uqtirib о‘tgan edi. “Chanqoq aktyorni muallif fikri 

bilan sug‘orish kerak”, — deb ta’kidlar edi buyuk rejissyor. U rejissyor-pedagoglarga xos bо‘lgan 

“aytib beruvchi”lik, yetakchilik qobiliyatiga ega edi. Uning bilimi, hayotiy tajribasi va 

taassurotlari shunday boy ediki, buning natijasida aktyorlar о‘zlari sezmagan holda, u yoki bu 

aytilgan sо‘z ta’sirida voqea yoki lavha mazmunini, uning hayotiy asosini ilg‘ab olardilar, shu 

daqiqaning о‘zidayoq harakatlari uchun kerakli bо‘lgan hissiy tuyg‘ular vujudga kelar edi. 

Pyesadagi shart-sharoitlar rejissyor tomonidan tо‘g‘ri talqin etilishi — aktyorlar bilan 

birinchi uchrashuvdayoq obrazning boshlang‘ich g‘oyasini tо‘g‘ri tushunishga, maqsadni tо‘g‘ri 

ilg‘ab olishga, ular fantaziyasini uyg‘otib, fikrlarini faol ishlashiga sabab bо‘lardi. Agar mana shu 

jarayonda aktyor muallif g‘oyasini ilg‘ab olsa, ijodiy uyg‘onish, rejissyor talqinini tо‘g‘ri 

tushunish vujudga kelib, chinakam izlanish jarayoni boshlanardi.  

Rejissyor-pedagog bu jarayonga erishgandan keyin aktyorlarni о‘z xoliga tashlab 

qо‘ymasdan, repetitsiyadan — repetitsiyaga faollashtirib bormasa ular notо‘g‘ri yо‘lga kirib 

ketishi hech gap emas. Shuningdek, repetitsiyalar davomida aktyorlar bilan obraz haqidagi fikr va 

mulohazalarini boyitishi, yangilashi va doimo izlanishlari uchun turtki bо‘lib turishi lozim. 

Aktyorni kecha qilingan ishini bugun yanada boyitib, rivojlantirib, obrazini pishitishga 

ilhomlantirib turishi kerak. Shundagina, rejissyor kо‘zda tutgan maqsadiga tо‘g‘ri yо‘l topgan 

bо‘ladi. 

Rejissyor-oyna (kо‘zgu). Rejissyor repetitsiyada о‘tirib, aktyorlarning yutug‘i va 

kamchiliklarini xuddi oynadek о‘zida aks ettiradi. Bu xususiyat natijasida aktyorlar о‘z 

intilishlarini tо‘g‘ri his qila oladi. Rejissyor rejasini о‘zida aks etirayotgan aktyorning yutuq va 

kamchiligini uzluksiz kuzatib turish, uning fantaziyasini, intilishlarini muallif fikri asosida 

nechog‘li tо‘g‘ri ketayotganini baholab borishdir. Shu bilan bilan bir qatorda aktyor talqinini 

tо‘g‘rilab, uning fikrlarini rivojlantirish va uni ijod yо‘liga yо‘llashidir. Aktyor esa о‘zini 

haqiqatan ham rejissyor munosabati orqali oynada kо‘rgandek bо‘lishi kerak. “Mana bu yeri 

yaxshi, mana bu yerida mana buni xohladingizmi, shu yerini bunday qilib kо‘ring”, — deb aytilgan 

sо‘zlar, aktyorga yordam berayotganini his qilish ham katta fazilat. 

Aktyor ijrosini tо‘g‘ri aks ettirish uchun, uning о‘ziga xos xususiyatini, kо‘z ilg‘amas 

tomonlarini ham sezuvchi diqqat, e’tibor kerak. Personaj xarakteri aktyor ijrosida qanday 

ifodalanayotganini tо‘g‘ri aks ettirishi uchun rejissyorning о‘zi aktyor yaratishi lozim bо‘lgan 

obraz hayotini undan yaxshi bilishi lozim. 

Repetitsiya vaqtida rejissyor nigohi aktyor fikridan oldinroq yurishi bilan bir vaqtda, 

personaj fikrining oqimini ham tо‘g‘ri-notо‘g‘riligini kuzatib borish natijasida vaqti-vaqti bilan 

repetitsiyani tо‘xtatmasdan, kichik nuqsonlarni tо‘g‘rilab turishning ham ahamiyati bor. Bunday 

qobiliyatga ega bо‘lish uchun rejissyor, yuqorida aytganimizdek aktyorlarining badiiy 

imkoniyatlarini, individual xususiyatlarini va aktyorlik mahoratiniig elementlarini puxta bilishi 

zarur. Shundagina aktyor rejissyorda о‘z aksini tо‘g‘ri kо‘rib, tegishli xulosa chiqarishi mumkin. 

Rejissyor — spektakl tashkilotchisi. Rejissyor spektaklning barcha tarkibiy qismlarini о‘z 

nazarotida ushlab turgani holda aktyor ijodini birinchn о‘ringa kо‘yib, unga kо‘maklashadigan 

yordamchi vositalarni, uning atrofida garmonik ravishda birlashtirgan holda badiiy yaxlitlikka 

erishadi. Bu о‘rinda rejissyor — tashkilotchi sifatida mutloq hukmrondir. U boshqalarga nisbatan 

spektaklning voqealar oqimi yechimini qanday tashkil qilishni aniq biladi. Chunki, reja paydo 

bо‘lgandan boshlab, о‘z tasavvurida aktyorlar ijrosi, rassom rejasi, kompozitor musiqasi va 

h.k.larning birlashuvi natijasida vujudga keladigan spektakl natijasini oldindan kо‘ra oladi. 

Bunday rejissyor spektaklning kamchiliklarini qanday tuzatish yoki “berkitishning” rejasini ham 

tuzib oladi. Spektakl natijasini oldindan biladigan rejissyorlarni Stanislavskiy “natija 

rejissyorlari”, — deb, ataydi. Bu fikri bilan buyuk reformator natija rejissyorlarining navbatdagi 

tomoshasi paydo bо‘lishini, undan yuksakroq bо‘lgan ijodkor rejissyorning yangi shakldagi 

spektakli tug‘ilishini nazarda tutadi.  

Hamma natijani oldindan kо‘ra bilish ijodiy jarayonni vujudga keltirmay, balki natija 

uchun intilish bо‘lib, spektaklning tashqi tomonini, tomoshani tashkil qilish uchun harakat bо‘lib 

qoladi. Bunyodkor rejissyor spektakl ustida ishlash jarayonini ma’lum rejaga asoslangani holda 

olib borgan taqdirda ham, о‘zi bilan ishlayotgan ijrochi ijodkorlar imkoniyati bilan hisoblashadi 

va natijalarni kо‘rib, о‘z rejasiga yangiliklar kiritib boradi. Aktyorlarning har bir repetitsiyada 

beixtiyor о‘zgarib borayoganlarini his qilib, vaqtning о‘tishi bilan hayot tajribalari va mahorati 

yanada yuksalishini kutadi. Natijada, о‘z qarashlarini ham о‘zgartirib, boyitib boradi.  

Agarda rejissyor-tashkilotchi spektakl ustida ishlash jarayonida uning yaratuvchilari bilan 

ijodiy ish olib bormasa, qator qarama-qarshiliklarga uchrashi mumkin. Chunki, boshqa ijrochi 

san’atkorlar rejissyor rejasiga asoslangan holda ham, baribir, о‘z dunyoqarashiga, individual 

xususiyatlariga, о‘zlariga qulay qoliplara ega. Ular spektakl shakliga va yechimiga nisbatan о‘z 

munosabatlariga ega bо‘lishlari tabiiy. Agarda ular tо‘g‘ridai-tо‘g‘ri, kо‘r-kо‘rona rejissyor 

talablarinigina bajarish bilan cheklansalar, hamkorlikdagi ijodiy jarayon vujudga kelmaydi. Unda 

barchasiga faqat natijaga intilgan rejissyorning о‘zi javobgar bо‘lib qoladi. Rejissyorning 

tashkilotchiligi, spektakl yaratish jarayonida yagona hukmron bо‘lishi bilan bir qatorda, tomosha 

natijasi uchun asosiy javobgardir. Nazariyada esa — spektakl birgina rejissyorning ijod mahsuli 

emas, balki jamoaning hamkorlikdagi mahsulidir. 

Xulosa qilib aytganda, rejissyordan zamon talablariga javob bera oladigan spektakl 

yaratish talab qilinadi. U teatrga rahbarlik qilishi uchun yuqorida aytilgan qobiliyatlarning 

barchasini о‘zida mujassamlagan bо‘lishi kasb talabidir. Ijodkor-rejissyor davrimizning yangi 

kishisi kechinmalarini о‘zida chuqur aks ettirgan, yuqori saviyadagi spektaklni badiiy yaxlit 

shaklda namoyish eta oladigan yetakchi rahbardir.  

О‘zbek klassik adabiyoti haqida sо‘z borganda, eng avvalo kо‘z о‘ngimizda Mir Alisher 

Navoiy hazratlarining ulug‘vor siymosi namoyon bо‘ladi. Temuriylar saltanati davrida yashab, 

ijod qilgan Nizomiddin Mir Alisher Navoiy nafaqat о‘zbek, yoinki turkiy xalqlar, balki jahon 

sivilizatsiyasi tarixida yuksak maqom va e’tirofga sazovar bо‘lgan alloma shoir, donishmand 

davlat arbobi, ilm-fan, madaniyat va san’at xomiysi sifatida ma’lum va mashhurdir. “XV asrning 

ikkinchi yarmi Hirot ilmiy-adabiy muhitida yaratilgan tarixiy asarlar, tazkiralar va esdalik 

xarakteridagi voqeanomalarda keltirilgan Navoiy haqidagi ma’lumotlar, – deb yozadi 

adabiyotshunos olim Shuhrat Sirojiddinov, – uni dono va sahovatpesha, ilm-fan rivoji uchun 

behisob mol-dunyosini sarf etgan buyuk homiy sifatida atrof mintaqalarda mashhur qilib yubordi. 

XVI-XIX asrlarda Markaziy Osiyo, Eron, Hindiston, Ozarbayjon, Afg‘oniston, Sharqiy Turkiston 

va Volgabо‘yi turkiy xalqlari tomonidan yaratilgan yuzlab tazkiralarda Alisher Navoiy ilm-fan 

homiysi sifatida yuksak hurmat bilan e’tirof etilgan”. [3.B.326.] Shubhasiz, Navoiy fenomeni, 

buyuk shaxs, benazir shoir va davlat arbobi sifatidagi dovrug‘i avvalombor uning noyob iste’dodi, 

diniy va dunyoviy bilimlari, falsafiy mushohadasi, о‘tkir zehni va yuksak badiiy tafakkuri maxsuli 

bо‘lmish mumtoz asarlari orqali dunyoga ma’lumu mashhur bо‘ldi. Navoiyning Allohga hamdu 

sano bilan yaratgan ash’aorlari Sharq mamlakatlari bilan yonma-yon, Turkiya orqali G‘arb 

mamlakatlariga ham yetib borgan. “Aslida G‘arbiy Yevropada Navoiy uning vafotidan 114 yil 

о‘tib rasman “kashf qilingan” edi”,- deb yozadi tadqiqotchi Ulug‘bek Sotimov. [4.B.25.] 

Shuningdek, muallif avvalroq uning ba’zi asarlari, jumladan, “Sab’ai sayyor” dostonidan ayrim 

lavhalar G‘arbiy Yevropa tillariga tarjima qilingan bо‘lsa-da, ularda Navoiy nomi zikr 

qilinmaganligini qayd qilib о‘tadi. Keyingi davrlarda Navoiy dahosiga bо‘lgan qiziqish nihoyatda 

ortib, qator mamlakatlarda uning asarlaridan tarjimalar qayta-qayta chop qilina boshladi. Bugungi 

kunda G‘arb kutubxonalarida Alisher Navoiy asarlarining yuzga yaqin qо‘lyozmalari saqlab 

kelinmoqda. Bu holat rivojlangan G‘arb davlatlari – Angliya, Germaniya, Fransiya, Italiya, 

Ispaniya, Avstriya, Angliya, AQSH va boshqa mamlakatlarda Navoiyshunoslik ilmining dunyoga 

kelishi va rivojiga asos bо‘ldi. Bu hammasi Alisher Navoiy ijodiy merosining jahon bо‘ylab 

yoyilishi va dunyoga yanada yaqinroq tanilishida muhim omillardan sanaladi. Zotan, buyuk 

bobomiz Alisher Navoiy qoldirgan boy ma’naviy merosni о‘rganish, targ‘ib qilish, jahonga 

tanitish va undan zavq olishning yana bir optimal, badiiy estetik ta’sirchan vositalaridan biri – bu 

Navoiy ijodiga bag‘ishlangan zamonaviy san’at asarlaridir. Bunda, milliy mumtoz musiqa 

san’atimizning gultoji bо‘lmish maqom san’ati yetakchilik qiladi. Navoiy xazratlarining har 

misrasi siru sinoatlar, ramzu ishoralar bilan limmo-lim g‘oyatda gо‘zal va fusunkor g‘azallari 

о‘zbek milliy maqomchilik san’atining noyob durdonasi, asl hazinasi, desak mubolag‘a bо‘lmaydi. 

Navoiy asarlaridagi musiqiylik, ohangdorlik, falsafiy teranlik, badiiy mushohada va obrazlilik 

yana bir zamonaviy san’at turi – teatr san’ati namoyandalarining ham e’tiborini tortdi. XX asr 

boshlarida mamlakatimizda Yevropa tipidagi ilk professional teatr dunyoga kelishi bilanoq, 

Navoiy dostonlarini sahnaga olib chiqish borasida dastlabki urinishlar kо‘zga tashlana boshladi. 

Biroq, Navoiy bobomiz yozganlaridek bu oson emas: 

Emas oson bu maydon ichra turmoq, 

Nizomiy panjasig‘a panja urmoq. 

Beqiyos ilmiy, ijodiy salohiyatga ega bо‘lgan, tasavvuf olamining sir-sinoatlaridan 

boxabar Navoiyning ushbu e’tirofi nafaqat kamtarlik ramzi, balki olamshumul vazifani bajarishga 

bel bog‘lagan buyuk dahoning imon-e’tiqodi, shijoati, ma’naviy quvvati va qudratiga ishora 

hamdir. Alqissa, Navoiy bobomiz ta’kidlaganidek: 

Kerak sher ollida ham sheri jangi, 

Agar sher о‘lmasa, bori falangi. 

Darhaqiqat, О‘rta asrlar Sharq adabiyotida alohida mavqe va martabaga ega bо‘lgan 

“Xamsa”chilik an’anasi sabab dunyoga kelgan durdonalar necha-necha zamonu makonlar osha 

bizgacha yetib kelishida ulug‘ bir hikmat bor. Zero, bu makonda dunyoviy va tasavvufiy bilim 

donishlarining tafakkur olami, aql-u zakovati, iqtidori bor mahobati bilan balqib turadi. Zero, bu 

makon egalari bilan bо‘ylashish, ma’qul va manzur sо‘z ayta bilish nechog‘lik og‘ir, mashaqqatli 

va qaltis bо‘lmasin, ijod ahli uchun huzurbaxsh hamdir. Ana shu huzurbaxshlik ne-ne shoiru 

davronlarni domiga tortib, devonayu sarson qildi, yana qanchalari orzumand bо‘lib о‘tdilar. 

“Xamsa” yaratish baxti nasib etganlar esa abadul-abad bu fusunkor makonning yorqin yulduzlari 

bо‘lib qoldilar.  

“Xamsa”chilik an’analari, Alisher Navoiyning о‘z salaflaridan olgan saboqlari, ulardan 

farqi va alohida qirralari tо‘g‘risida kо‘plab tadqiqot, risola va badiiy adabiyotlar mavjud. Ularda 

Navoiy iqtidori va tafakkurining ona tilimizda о‘zining bag‘oyat yuksak badiiy ifodasiga 

erishganligi e’tirof qilinadi. Yuksaklik – yuksak g‘oyalar, yuksak tuyg‘ular, yuksak e’tiqod, 

yuksak badiiyat Navoiy ijodining barcha qirralarida ufurib turadi. Bularning hammasi musiqa, 

teatr, kino, tasviriy san’at namoyandalari uchun bebaho xazina, betakror ijod manbaidir. Ijod 

ahlining takror va takror Navoiyga murojaat qilishi, yoinki unga hamohang mavzularda ijod 

qilishga, unga yaqinlashishga intilishi ham shundan. Lekin, chindan-da bu “maydon”ga kirish 

osonmas. Garchi, yuksaklikka intilish barcha uchun yoqimli bо‘lsa-da, uning yukini kо‘tarish, uni 

zabt etish, unga erishish hammaga ham nasib qilavermaydi. Avvalo, kimki bu ishga qо‘l urar ekan, 

shu zahoti Navoiy dahosi bilan tо‘qnashadi. Mumtoz adabiyotimiz ideali bо‘lmish Alisher Navoiy 

dostonlarining sahnaviy “tili”ni yaratish, uning afsonaviy qahramonlarini real obrazlar orqali 

jonlantirish, aql bovar qilmas samoviy voqealarini sahnaning shartli, tor sahniga sig‘dirish, 

harakatga keltirish va ishontirish muammolariga duch keladi. Ammo, bu hali hammasi emas, 

shunchaki spektaklning tuzilishi, tashqi ifodaviy vositalari tо‘g‘risidagi dastlabki, jо‘n chizgilar 

xolos. Biroq, shunchaki, “jо‘n chizgilar” deb ta’rif berganimiz – spektaklning tashqi qurilmasi 

xolos. Navoiy tafakkurining ijtimoiy-falsafiy, g‘oyaviy-badiiy, dunyoviy ham tasavvufiy 

quvvatiga dosh berish, uning botiniy tug‘yonlarini zohiran gо‘zal namoyon qila olish yanada 

muhim va mushkulroqdir. Shunga qaramay, teatr san’ati tarixida Navoiy ijodiga intilish, asarlari 

asosida pyesalar yozish, spektakllar yaratish harakatlari bо‘lgan va hanuz davom etib kelmoqda. 

Buning sabablaridan biri Navoiy asarlarining mag‘zi bо‘lmish – yagona Ollohga hamdu sano, 

imon-e’tiqod butunligi, diyonat, xalollik, ruhiy va jismoniy poklik, qahramonlik, mehr-muhabbat, 

sadoqat, qanoat, oqilu donolik singari komillikka yetaklovchi yuksak tuyg‘ularning nihoyatda 

ulug‘vorlik va badiiy mahorat bilan kuylanishidir. Atoqli adabiyotshunos olim Najmiddin 

Komilov yozadi: – “Navoiy nazarida insonni sharaflovchi jamiki fazilatlarni komil inson axloqiga 

kiritish mumkin. Ammo, bular orasida u imon, qanoat, sahovat, ilm-ma’rifat, vafo, himmat, 

xoksorlik, adolat, adab kabi sifatlarni ajratib olib, qariyib hamma asarlarida qayta-qayta turli 

voqealar tasviri munosabati bilan ta’kidlab о‘tgan. Bu sifatlar nainki odamni ulug‘vor, fozil va 

mо‘tabar etadi, balki, Ilohga yaqinlashtiradi, ilohiy xislatlarga moyil qiladi, deydi ulug‘ 

mutafakkir”. [3.B.18.] Shu bilan birga, dostonlarning yozilish uslubi va tuzilishining drama 

asarlariga о‘xshab ketishi, g‘aroyib sarguzashtlar, keskin kurashlarga boyligi, xarakter va 

qiyofalarning betakrorligi, xatto dialog va monologlarning mavjudligi bilan ham sahna 

ijodkorlarini о‘ziga tortadi.  

Shubhasiz, Navoiy dostonlari asrlar davomida kuy, qо‘shiq, raqs singari xalq ijodiyotining 

turli shakllarida tarannum etib kelingan, tasviriy san’at, xususan sharq miniatyurasining rivojiga 

katta ta’sir о‘tkazgan, xofizlar, baxshilar, qissaxonlar, gо‘yandalar repertuarini bezagan.  

Navoiy asarlari teatrga о‘tgan asrning 20-yillarida kirib keldi. Bu sohada ayniqsa 

Shamsiddin Sharafiddinov – Xurshid yetakchilardan bо‘ldi. Bu davr – о‘lkamizda Yevropa 

tipidagi yangi teatr paydo bо‘lib, bir qator spektakllar tomoshabinlarga havola etilgan, milliy 

dramaturgiya endigina shakllana boshlagan bir paytlar edi. Garchi, Xurshidgacha ham bu 

yо‘nalishda ba’zi harakatlar bо‘lsa-da, aynan Xurshid tomonidan Navoiy dostonlariga tayanib 

yozilgan “Farhod va Shirin” hamda “Layli va Majnun” pyesalari professional о‘zbek teatrining 

keyingi rivojida muhim rol о‘ynagan. Bilamizki, bu mavzu “Xamsa” dostonlari dunyoga kelgunga 

qadar ham afsona, ertak, rivoyat singari xalq og‘zaki ijodining turli kо‘rinishlarida tildan-tilga 

о‘tib kelgan va “Xamsa” dostonlariga singib ketgan. Xurshid о‘z pyesalarini Navoiy dostonlarini 

inssenirovka qilish yо‘li bilan emas, balki xalq og‘zaki ijodi namunalari va Navoiy dostonlaridan 

ta’sirlangan holda, original asar sifatida yozishga harakat qilgan.  

1940-yillarga kelib dramaturg Komil Yashin tomonidan “Farhod va Shirin” dostonining 

yangi sahnaviy varianti yozib tugatiladi. Komil Yashin Xurshiddan farqli о‘laroq, erkin yondashuv 

yо‘lidan emas, balki Navoiy dostoni ruhini saqlab qolishga, aynan doston voqealari va matniga 

tayanib ijod qilishga harakat qiladi. Shunga kо‘ra, Yashin asari original pyesa emas, Navoiy 

dostonining inssenirovka varianti sifatida qabul qilingan. Har ikki variant birin-ketin О‘zbekiston 

teatrlarida sahnalashtirilib, kо‘p yillar davomida namoyish etib kelindi. “Layli va Majnun” dostoni 

asosida dunyoga kelgan pyesa ham “Farhod va Shirin” dramasi kabi Navoiy dostoniga erkin 

yondashuv, ba’zi о‘rinlarda xalq og‘zaki ijodidan, ba’zan Nizomiy va Fuzuliy dostonlaridan 

ta’sirlangan holda original asar sifatida yozilgan bо‘lib, xuddi “Farhod va Shirin”dek musiqali 

drama janrida tomoshabinlarning eng sevimli spektakllaridan biriga aylangan. Keyinchalik 

teatrlarning tajribasi ortib, malakali rejissyor va aktyorlar bilan baquvvatlashib borgan sari, Navoiy 

dostonlari asosida sahnalashtirilgan spektakllarning salmog‘i va janr xilma-xilligi ham kengayib 

bordi. Natijada, “Layli va Majnun”, “Farhod va Shirin” hamda “Sab’ai Sayyor” (“Dilorom”) 

dostonlarining opera, “Layli va Majnun”ning balet variantlari ham yuzaga keldi. Bunda Y.Rajabiy, 

R.Gliyer, T.Jalilov, T.Sodiqov, V.Uspenskiy, G.A.Mushel, I.Akbarov, M.Ashrafiy, K.Jabborov, 

D.Zokirov singari taniqli bastakor va kompozitorlarning xizmatlari katta. 

Navoiy asarlari XX asr teatr hayotidagi о‘zgarishlar, о‘sha davr teatr о‘yini, texnikasi va 

estetikasi bilan hamohang, ba’zan xatto siyosiy va mafkuraviy aralashuvlar ta’sirida sahnadan-

sahnaga kо‘chib yurdi. Lekin hamisha afsonaviylik, poetik joziba, romantik kо‘tarinkilik, 

musiqiylik uning pardozi bо‘ldi. Dastlab, milliy cholg‘ular ansambli jо‘rligida ijro etilgan ma’lum 

va mashhur xalq kuylari bora-bora simfonik orkestr bilan uyg‘unlashgan holda, professional 

kompozitorlar tomonidan maxsus yozilgan musiqa shaklida taqdim etildi. G‘oyatda mahobatli 

dekoratsiyalar, nafis va rangin manzarali tasvirlar, shunga mos mumtoz kiyim va pardoz, kuy, 

g‘azal, qо‘shiq, xor, ariya, duet, raqs hamma-hammasi yaxlit spektakl holida о‘z davrining shoh 

asarlari sifatida teatr tarixiga muhrlanib qolgan. Ularda rol ijro etgan Muhiddin Qori Yoqubov, 

Halima Nosirova, Karim Zokirov, Boborahim Mirzayev, Lutfixonim Sarimsoqova, Saodat 

Qobulova, Galiya Izmaylova, Mahmudjon G‘afurov, Shahodat Rahimova, E’tibor Jalilova, 

Farog‘at Rahmatova, Sattor Yarashov singari о‘nlab chinakam xalq artistlarining nomi, ovozi, 

kiyimi, grimi hamon tomoshabinlar qalbida saqlanib kelmoqda. 

Vaqt о‘tib, zamonlar, jamiyatlar о‘zgargan sari, insonlar dunyoqarashi va munosabatlari 

ham о‘zgarib, yangilanib boraveradi. Bu о‘zgarishlar о‘z-о‘zidan adabiyot va san’at asarlarida о‘z 

aksini topadi. Shu ma’noda, uzoq yillar davomida an’anaviy ravishda ijro etib kelingan mumtoz 

asarlar talqinida ham asta-sekin yangicha yondashuv va tendensiyalar kо‘rina boshladi. Mazkur 

holat nafaqat asarning g‘oyaviy-badiiy yechimida, balki spektaklning tashqi qurilmasi va aktyorlar 

ijrosida ham kо‘zga tashlanib qoldi. Bu borada eng muvaffaqiyatli harakatlardan biri о‘tgan 

asrning 90-yillarida, avji О‘zbekiston Mustaqilligi arafasida adabiyotshunos olim va dramaturg 

Shuhrat Rizayev asari asosida о‘zbek davlat drama teatrida sahnalashtirilgan “Iskandar” spektakli 

bо‘ldi. Ushbu spektakl о‘z davrida shu qadar e’tiborni tortgan ediki, gо‘yo “qayta qurish” deb 

nomlangan har xil baqir-chaqirlardan qulog‘i bitib, karaxtlik holiga tushib qolgan mudroq teatrni 

chaqmoqdek uyg‘otib yuborgan edi. Aslida spektaklning muvaffaqiyati Navoiy dahosi tegrasida 

birikkan muallif Shuhrat Rizayev, rejissyor Bahodir Yо‘ldoshev, rassom Georgiy Brimlarning 

yakdilligi hamda mushtarak aktyorlar ansamblining yaratilganida edi. Muallif uni yozishda “Saddi 

Iskandariy” dostoni voqealari bilangina chegaralanib qolmagan, aksincha murakkab yо‘ldan borib, 

“Xamsa” dostonlarining umumlashma-yaxlit g‘oyaviy-badiiy, ijtimoiy-falsafiy manzarasini 

berishga harakat qilgan. Spektakl о‘zining bor mahobati bilan Navoiy bobomiz orzu qilgan Komil 

inson va Adolatli shoh g‘oyasini birinchilardan bо‘lib yangicha shaklu shamoyilda sahnaga olib 

chiqdi. Alisher Navoiy ijodiyotiga xos bо‘lgan gо‘zal va sehrli sо‘z, falsafiy teranlik, ramz va 

rivoyatlarga tо‘la tasavvufiy ishoralar spektaklda Sharqu G‘arb mumtoz me’morchiligini eslatib 

turuvchi mahobatli ssenografiya, antik teatrga xos xor, jahon va milliy mumtoz ohanglar 

og‘ushidagi kuy-qо‘shiqlar va nihoyat, aktyorlarning ham psixologik, ham falsafiy, ham 

qahramonona romantik uyg‘unlikdagi ijro maneralari orqali yaxlit holda, zamonaviy teatr 

san’atining eng ilg‘or kо‘rinishlarida harakatga keladi. Spektaklning asosi bо‘lgan dramaturgik 

manba, sahnaviy talqin, obrazli ssenografiya va g‘aroyib aktyorlik topilmalari bir butun, yaxlit 

holda yangi davr – milliy teatr tamoyillari va estetikasi bunyod bо‘layotganidan darak berardi.  

Yana shunisi ham borki, rejissyor Bahodir Yо‘ldoshev asarning harakatlantiruvchi kuchi 

bо‘lmish Alisher Navoiy obrazini Afzal Rafiqov bilan yonma-yon fransuz aktyori Fransua Shatoga 

ishonib topshirib, spektaklni xalqaro darajaga kо‘taradi. Navoiy va Arastu sо‘zlari fransuz tilida, 

qolgan obrazlar о‘zbek tilida yangrashiga qaramay, ikki xil ijro maktabi vakillarining nutqi 

mohiyatan bir xil ohang va mazmunda jaranglashi avvalo Navoiy bobomiz nazmining 

umumbashariy salohiyatini kо‘rsatadi, qolaversa dramaturg mahorati, rejissyor matonati, aktyor 

imkoniyatlarining kо‘lamini namoyon qiladi.  



18 

“Iskandar” spektaklining favqulotda muvaffaqiyati Navoiy asarlarini zamonaviy talqin 

etish borasidagi izlanishlarni harakatga keltirib yubordi. Bu о‘rinda yana bir о‘ziga xos yangilik 

О‘zbekiston Yoshlari teatrida sahnalashtirilgan “Ato etilgan muhabbat tariqasi” nomli spektakl 

bо‘ldi. Spektakl Alisher Navoiyning “Lison ut tayr” dostonidagi Shayx San’on voqeasi asosida 

sahnalashtirilgan. Ushbu mavzuda spektakllar yaratishga bо‘lgan urinishlar о‘zbek teatri tarixida 

ilgari ham bо‘lganligini bilamiz. Lekin, rejissyor Nabi Abdurahmonov butunlay yangi yо‘ldan 

borib, voqealarni ochiq sahnada, maydon tomoshalari shaklida, monumental kо‘rinishda talqin 

qiladi. Spektaklda bironta ham sо‘z yо‘q. Voqealar boshidan oxirigacha faqat harakat orqali – 

tezkor, shiddatli, xujumkor harakat orqali tasvirlanadi. Kompozitor D.Yanov-Yanovskiy 

tomonidan yozilgan maxsus musiqa maydon sahni bо‘ylab gir aylanib, goh sakrab, goh tepaga, 

goh pastga, goh tik turib, goh yugurib turli shakl va holatlarni paydo qilayotgan xoreografik, 

plastik, pantomimik xatti-harakatlarni tartibga solib, yо‘naltirib turadi. Shu о‘rinda, 

sahnalashtiruvchi rassom I.Gulenko tomonidan yaratilgan ssenografiyaning nihoyatda ustalik 

bilan tayyorlanganligi, voqealarning tezkorlik bilan almashinib turishi va aktyorlarning qulay 

harakat qilishlari uchun juda katta imkoniyatlar yaratganligini e’tirof qilish lozim. Shuningdek, 

ovoz kuchaytirgich, nur, tasvir, tutun yuboruvchi va boshqa bir qancha zamonaviy texnik 

vositalardan unumli foydalanganligi ham spektaklning badiiy emotsional ta’sirchanligini oshirgan. 

Keyinchalik spektaklning muxtasar sahna varianti ham tomoshabinlarga havola etildi. 

Alisher Navoiy merosining sahna san’ati uchun bitmas-tuganmas xazina, yangi-yangi 

eksperiment va tajribalar uchun boy manba ekanligi “Eski machit” teatr-studiyasida 

sahnalashtirilgan “Raqsu samo” spektaklida yana bir karra о‘z isbotini topdi. Sahnalashtiruvchi 

rejissyor A.Xо‘jaquliyev afsonaviy shoh Bahrom qissasini aylanma doira bо‘ylab, Zikr shaklida 

harakatga keltiradi. “Zikr”-davra qurib, baland ovozda, turli aylanma xatti-harakatlar va jazava 

bilan amalga oshiriladigan marosim. Spektaklning “Raqsu samo” deb nomlanishida ham 

qadimdan mavjud bо‘lgan Zikr-Samo tushunchasiga ishora bordek. Shoh Bahrom (aktyor 

I.Tо‘rayev) Dilorom suratiga kо‘zi tushib, childirmani asta chertgancha, doira bо‘ylab, oxista 

harakatlana boshlaydi. Avvaliga, sokin, xayolotga berilgancha, nimalarnidir pichirlab, oxista 

tebrana boshlagan Shoh Bahromning harakatlari tobora tezlashib, childirmani yanada shiddat 

bilan, qattiqroq urgancha, bor ovozda xayqirib, chirpirak bо‘lib aylana boshlaydi va doira bо‘lib 

uni kuzatib turganlarni ham jumbushga solib, voqealarni harakatga keltirib yuboradi. Spektaklda 

Navoiy asarining tili, g‘oyaviy-badiiy jozibasi ajib musiqiy ohanglar, kuy-qо‘shiqlar, plastik, 

mimik xatti-harakatlar, antiqa kostyum-bezaklar bilan juda jonli va ta’sirli gavdalantirilgan. 

“Sab’ai sayyor” dostoni asosida sahnalashtirilgan ushbu spektakl bir nechta xalqaro festivallarda 

namoyish etilib, mutaxassislarning e’tiborini qozongan. 

A.Xо‘jaquliyev Navoiy dostonining boshqa bir sahnaviy talqinini yaratish ustida izlanishni 

davom ettirib, О‘zbekiston davlat akademik rus drama teatrida ushbu doston asosida “Xitoy 

malikasining siri” nomli yangi spektakl sahnalashtiradi. Spektakl odatdagidek teatr sahnasida 

emas, eksperiment tariqasida foyeda ijro qilindi. Rejissyor sahnalashtirish jarayonida teatr 

foyesida mavjud biron bir narsani e’tibordan chetda qoldirmaydi, aksincha nimaiki kо‘zga 

tashlansa barchasidan ifodaviy vosita sifatida unumli foydalanadi. Zinapoyalar, sharshara, ustun-

devorlar barcha-barchasi asar voqealarini jonlantirish uchun xizmat qiladi. Albatta, asarning 

ruhiyati, g‘oyaviy-badiiy mazmun-mohiyati rejissyorning nazaridan yiroqlashmagan, bor e’tibor 

aktyorlarning ichki kechinmalarini yuzaga chiqarishga, shu orqali spektaklning badiiy-emotsional 

ta’sirchanligini oshirishga qaratilgan. Shu zayl, Navoiy dostonlari A.Xо‘jaquliyev ijodida yetakchi 

mavzulardan bо‘lib qoldi. Bu holat M.Toshmuhamedov nomidagi Qashqadaryo viloyat musiqali 

drama teatrida sahnalashtirilgan “Layli va Majnun” spektaklida ham namoyon bо‘ladi. Rejissyor 

voqealarni sahnada aylana shaklida jonlantiradi. Aktyorlar doira shaklida kuy chalib, qо‘shiq 

aytib, raqs tushib voqealarni harakatga keltiradi. Garchi bu yechim tashqi jihatdan “Raqsu samo” 

spektaklini eslatsa-da, undan mohiyatan farq qiladi. Bu safar tomoshabinlar ham sahnaga 

joylashtirilgan bо‘lib, mashhur doston voqealarini juda yaqindan tomosha qilish, qahramonlar 

bilan kechinish, iztirob chekish, xayratlanish, ba’zan esa voqealar ishtirokchilariga aylanish 

holatiga tushadilar... 

Bugungi kunda Navoiy shaxsiyati, hayoti va ijod namunalari aks etgan lavhalarni 

zamonaviy tasviriy san’atda, adabiyot, radio, televideniye, kino, ayniqsa teatr san’atida badiiy 

talqin qilishga bо‘lgan harakatlarning kо‘lami kengligi, shaklu shamoyili, janr, uslub va ijro 

jihatidan xilma-xilligi kо‘zga tashlanadi. Garchi, ularda Navoiy fenomeni tо‘laqonli badiiy 

inkishof etilmasa-da, ushbu jarayonning tobora faollashib, qizg‘in tus olayotganligi bizni Navoiy 

dahosiga astoydil yaqinlashtirib boraveradi.  

Navoiy asarlarining respublikamizda mavjud barcha teatrlar repertuaridan munosib о‘rin 

egallab borishi, ularda turli avlod san’atkorlarining samarali ijod qilib kelayotgani, shu orqali 

Alisher Navoiy ijodiyotining ochilmagan qirralarini kashf qilishga bо‘lgan harakatlarning jonlanib 

qolgani milliy-mumtoz adabiyotimizning noyob namunalari asosida yangi-yangi spektakllarning 

yuzaga kelishiga imkon beradi. Ayniqsa, bu jarayonda katta teatrlar bilan yonma-yon, bolalar 

teatrlarining, xususan qо‘g‘irchoq teatrlarining faoliyati e’tiborni tortadi. Jumladan, Andijon 

viloyat qо‘g‘irchoq teatri “Farhod va Shirin qissasi” (Y.Melikov), Qashqadaryo viloyat 

qо‘g‘irchoq teatri “Qush tili” (H.Rasul), Xorazm viloyat qо‘g‘irchoq teatri “Sher va Durroj” 

(B.Matniyazov), Qoraqalpoq davlat qо‘g‘irchoq teatri “Chin yurtini dunyoga mashhur qilgan 

gо‘zal qiz” (M.Begmatov), О‘zbek Milliy qо‘g‘irchoq teatri “Bahrom va Dilorom” (Tо‘ra Mirzo) 

spektakllarini sahnalashtirib, tomoshabinlarga havola etdi. Bu jarayon aynan qо‘g‘irchoq teatri 

orqali kichkintoylarga Navoiy bobomiz merosini qiziqarli, sodda va jо‘n “bolalar tili”da 

tushuntirish, о‘sib kelayotgan yosh avlodni Navoiy ideallari, imon-e’tiqodi va chin insoniy 

tuyg‘ulari ruhida tarbiyalash, о‘rnak va ibrat bо‘ladigan voqealarni ular ongu shuuriga ixcham, 

mо‘jizaviy sahna kо‘rinishlarida yanada zavqli, yoqimli va jozibaliroq holatda singdirish 

mumkinligini namoyon qildi. Bu hammasi zakiylik bilan bitilgan shoh asarlarning mazmun-

mohiyati, tili, badiiy, falsafiy, ramziy hattoki, tasavvufiy xususiyatlarini anglab yetishga, undan 

zavqlanishga, ruhiy-ma’naviy kuch-quvvat olishga juda yoshlikdan zamin hozirlaydi.  

Sо‘nggi yillarda mumtoz adabiyotimiz, xususan Navoiy bobomiz asarlarini sahnalashtirib, 

tomoshabinlarga taqdim qilish an’anasi taomilga kirdi. Shu ma’noda о‘tgan teatr mavsumida ham 

Navoiy dostonlari asosida mamlakatimiz teatrlarida bir qator yangi spektakllarning yuzaga 

kelganligini ijobiy baholaymiz. Misol tariqasida Jizzax viloyat musiqali drama teatrining “Hayrat 

ul-abror hikoyatlari”, Namangan viloyat musiqali drama teatrida sahnalashtirilgan “Sab’ai 

sayyor”, Samarqand viloyat musiqali drama teatri repertuariga kirgan “Layli va Majnun”, 

Farg‘ona viloyat qо‘g‘irchoq teatrining “Sher va Durroj”, Xorazm viloyat musiqali drama teatrida 

namoyish etilgan “Shayx San’on qissasi” va boshqa sahna asarlarini keltirish mumkin. Ularning 

bari, qay bir janr, qay bir usulda sahnalashtirilganidan qat’iy nazar, tub mohiyatiga kо‘ra 

tomoshabinlarni buyuk Navoiy bobomizning tafakkur olamiga olib kiradi.  

Xamsa dostonlarining mazmun-mohiyati haqida bir qator yetuk adabiyotshunos 

olimlarning tadqiqotlari mavjud. Atoqli olim, akademik Aziz Qayumov mavjud adabiyotlarning 

barchasini maxsus о‘rganib, Navoiy “Xamsa”siga kirgan beshta doston tо‘g‘risida beshta 

fundamental asar yaratdi. Bu asarlarning barchasi birin-ketin nashr kilinib, kitobxonlarga takdim 

etildi.  

Ma’lumki, “Xamsa”ning birinchi kitobi “Xayrat ul-abror” dostonidir. Biroq, о‘zbek teatri 

repertuarida mazkur asar Navoiyning boshqa dostonlariga nisbatan kam uchraydi, deyarli yо‘q 

darajada desak ham bо‘ladi. Albatta, dostonning sahna variantini yaratish bо‘yicha ba’zi urinishlar 

bо‘lgan. (Masalan, chamasi 30 yillar avval Sirdaryo teatrida, sо‘nggi yillarda О‘zbekiston davlat 

akademik rus drama teatrida va h.k.). 2023-yil Jizzax viloyat teatrida sahnalashtirilgan “Hayrat ul-

abror” hikoyatlari” nomli spektakl bu bо‘shliqni tо‘ldirdi. 

Spektaklni О‘zbekiston san’at arbobi Baxtiyor Tо‘rayev sahnalashtirgan. Inssenirovka 

muallifi Nurulla Abbosxon, sahnalashtiruvchi rassom Otabek Fayziyev.  

Tabiiyki, boshdan oyoq, pand-nasihat, didaktik xususiyatga ega bо‘lgan, ham diniy, ham 

dunyoviy, ham ilmiy, ham tasavvufiy – insonni ruhiy va axloqiy jihatdan komillik sari yо‘llovchi 

mazkur asarni bor bо‘yicha, tomoshabop qilib sahnaga olib chiqishning juda katta yuki, 

mas’uliyati, mashaqqatlari bor. Rejissyor va dramaturg dostonning mazmun-mohiyati, undagi fikr 

va g‘oyalar, obraz va personajlarning xarakteridan kelib chiqqan holda, yigirmata hikoyatdan 

о‘ntasini tanlab olib, asarning muxtasar badiiy-sahnaviy variantini yaratishgan.  

“Hayrat ul-abror” mumtoz Sharq adabiyoti an’analariga binoan Tangrining maqtovi, uning 

sifatlari ta’rifiga atalgan boblar bilan boshlanadi. Akademik Aziz Qayumov buni shunday bayon 

qiladi: “Hayrat ul-abror” muqaddimasidagi munojotlarda Navoiy Yaratuvchini ulug‘lash orqali 

uning kо‘zgusi, uning gо‘zalligi aksi sifatida butun borliq, olamni ulug‘laydi. Bu buyuk 

yaratilmish narsalar inson tufayli, inson uchun yaratilganini ta’kidlaydi. Shunday qilib u insonni 

yuksaklikka kо‘taradi, uni eng oliy mavjudod deb ta’rif qiladi”.  

Spektakl ham avvalo, Yaratganga hamdu sano bilan boshlanib, Olloh insonning mavqeini 

naqadar baland qilib yaratganligi haqida sо‘z boradi. Bu g‘oya Navoiy tilidan shunday yangraydi: 

“Alloxu taolo osmonu falakni bir gulshan etib yaratdi! Hayot gulshanidag‘i eng oliy gul – 

insondur! Agar inson vujudi ham bir gulshan bо‘lsa, bu gulshanda ochilg‘on eng oliy gul bu – 

kо‘nguldir! Buyuk Yaratguchi yeru osmonlarg‘a muqim me’zon о‘rnatdi! Barcha jismlar о‘rtasida 

adolatli qonun-qoida joriy qildi! Olamdag‘i barcha mavjudot shu qonung‘a itoat qilur. Qonunning 

talabi ezgulikdir! Ezgulik bu - iymonu e’tiqod, ilmu ma’rifat, kamtarlik, xalollik, poklik, xayru 

saxovat, mehru vafo! Bu – kо‘ngul ahlining xislati! Kimki kо‘ngul egasi ekan, u – chinakam 

insondur! Aksincha, qilmish a’moli – kibru havo, fisqu fasod, zulmu jaholat, ochkо‘zligu 

makkorlik, faxshu g‘aflat! Bu illat egalari inson atalmaydur! Inson mukarram zot! Inson yuksak 

odobu axloq ila iymon topur! Musulmonning iymoni dilida bо‘lur!”. 

Mazkur monolog spektaklning maqsadi, mazmun-mohiyati va badiiy-g‘oyaviy 

konsepsiyasini tо‘liq namoyon qiladi. Bu manzara tomoshabinlarga turli badiiy-sahnaviy ifoda 

vositalari orqali juda gо‘zal kо‘rinishda havola qilinadi. Parda ochilishi bilan tomoshabin kо‘z 

о‘ngida samolarga tutashib ketgan baland va mahobatli qasr, unga alohida zeb berib turgan beshta 

hashamdor arka (besh buyuk doston - “Xamsa”ning ramziy-majoziy ifodasi), yarim doira shaklida 

yuqoriga bо‘y chо‘zgan kо‘priksimon sahnda qо‘llarida sham ushlab turgan turfa insonlar kо‘zga 

tashlanadi va tobora avjlanib borayotgan maqom ohanglari og‘ushida sahna bor bо‘yi bilan ohista 

aylana boshlaydi. Bu lahzalarda osmondan yulduzlar nur sochib turadi, sо‘ng yarqirab yongan 

quyosh paydo bо‘lib, qasr tо‘ridan joy oladi. Nihoyat, aylana tо‘xtab, sahna markazida porlab 

turgan quyosh fonida qо‘llarini samolarga iltijo bilan keng yoygancha Alisher Navoiy timsoli 

paydo bо‘ladi, Ollohga munojot qiladi: - “Ey, allohim! Bu g‘aribingga ustozlari yо‘lini ber! 

Turkiyda Xamsa bitmoq uchun sendin kо‘mak tilaymen! Noumid qо‘yma!”...Sahna tо‘ri yorishib, 

Navoiyning ijodxonasi, naqshinkor kursi, sandal va uning ustida kitob kо‘rinadi. Shu zayl “Hayrat 

ul-abror” voqealari jonlanib, birin-ketin hikoyatlar va ularda ta’rifi keltirilgan qahramonlar 

harakatga keladi... 

Asar mahobatli, monumental shaklda sahnalashtirilgan bо‘lib, unda teatrning ustoz 

san’atkorlari bilan yonma-yon, yoshlarning ham ijodini kо‘ramiz. Spektaklning asosiy yutug‘i 

rejissyorning barcha ijodiy xodimlarni Navoiy bobomiz ilgari surgan buyuk g‘oyalar va ezgu 

maqsad sari birlashgan, yagona ansambl shakllantira olganligida deb bilamiz. Ayniqsa Navoiy 

roliga mos aktyor tanlangan. 

Ma’lumki о‘zbek teatr va kino san’atida Navoiy obrazini Abror Hidoyatov, Olim Xо‘jayev, 

Razzoq Hamroyev, Zikir Muhammadjonov, Yoqub Ahmedov, Abzal Rafiqov, 

Qoraqalpog‘istonda Najimatdin Ansatbayev singari zabardast aktyorlarimiz ijro etgan. 

Tomoshabin ularning ijrosini hali-hanuz unutgani yо‘q. Mazkur spektaklda bosh rolni ijro etgan 

yosh aktyor Hamroz Mahmudov ham о‘z imkoniyatlarini loyiq darajada kо‘rsata oldi. Chindan 

ham, Navoiy bobomiz “Hayrat ul-abror”ga qо‘l urganlarida endigina qirq yoshdan oshgan 

qirchillama yigit edilar. Shu nuqtai nazardan, Hamroz Mahmudov Navoiyning ayni kuch-

g‘ayratga tо‘lgan, dunyo va falak mо‘jizalariga bо‘lgan hayratini qog‘ozga tо‘kib solishga qodir 

darajaga yetgan buyuk siymo obrazini о‘zining ham tashqi surati, ham ichki siyrati, jо‘shqin 

monologlari, hamda partnyorlariga bо‘lgan jonli, haroratli munosabati bilan sahnada ishonarli 

gavdalantira oldi... 

Alisher Navoiy ijodi – bu bir ummon va uning har qatrasi teatr ijodkorlari uchun bitmas-

tuganmas xazinadir. Bu xazinadan bahra olish, zavqlanish va yayrab ijod qilish ilinjida bо‘lgan 

har bir ijodkor Navoiy asarlarini qaytadan kashf qilish, sahna va ekranlarda badiiy jonlantirish 

imkoniyatiga egadirlar. Zero, bu sohadagi har bir urinish Navoiy dahosini yanada chuqurroq 

anglashga, yangi-yangi spektakllar va zamonaviy sahna talqinlarining yuzaga kelishiga zamin 

xozirlashi shubhasiz. 

Abstract: in this article, the figures of women who lived in the ancient East, actively 
participated in the social and political life of the country and created history, and the exemplary 
qualities of our actresses who embodied their images on the stage and their skills in performing 

Insoniyat tarixi shundan guvohlik beradiki, ming yillar davomida har qaysi jamiyatning 

madaniy darajasi va ma’naviy barkamolligi ayollarga bо‘lgan munosabat bilan belgilanadi. 

Ayniqsa, ayollarga sharqona ehtirom va e’zoz biz uchun ibratli merosdir. Kо‘hna moziydan habar 

beruvchi tarix zarvaraqlarini varaqlar ekanmiz, ijtimoiy hayotning barcha sohalarida erkaklar bilan 

bir qatorda buyuk jasorat sohibalarining nomlari ham tarannum etib kelingani guvohi bо‘lamiz. 

Ayollar orasidan shavkatli hukmdorlar, oqila maslahatgо‘ylar, yetuk donishmandlar, zabardast 

olimalar, suxandon shoiralar va zukko san’atshunoslar yetishib chiqqanlar 

Xalqimizning buyuk tarixida о‘zining jasorat va matonati, aql-zakovati, nafosat va 

nazokati bilan о‘chmas nom qoldirgan Temuriy malikalar: Saroymulkxonim, Gulbadanbegim, 

Zebunisobegim, Gavharshodbegim, Xonzoda begim, Arjumand Bonu kabi yuzlab ayollarimizni 

hamisha ehtirom bilan tilga olamiz.  

Ulug‘ momolarimizga xos bо‘lgan oliyjanob sharqona fazilatlar bugun ham muhtaram 

ayollarimiz siymosida davom etib kelmoqda. Ular mehribon onalar, sodiq yor, dono oila boshlig‘i. 

Shuning bilan birga, adolatli hukmron, jasur ovchi va jangovor zobit ham edilar. 

Hech kimga sir emaski, yosh avlodni tarbiyalashda san’at, shu jumladan teatr san’ati kuchli 

vosita hisoblanadi. Manbaalarga tayanib aytadigan bо‘lsak, tarix yaratgan bizning momolarimiz 

ibratli maktabi teatr san’ati orqali kо‘plab tomoshabinlar qalbida muhrlanib qolgan. 

Tarix voqealari asosida asar yaratadigan ijodkor, albatta, tarixiy haqiqatni esdan 

chiqarmagan holda о‘zining badiiy xaqiqatiga tayanmog‘i bir holdir. Tarixni bayon etib berish 

bilangina yaxshi natijaga erishilmaydi, shuning uchun badiiy boyitishlardan ham foydalanish 

о‘rinli. Tariximiz xaqida insonni teran fikrlashga chorlaydigan, о‘z о‘tmishini chuqurroq 

anglashga undaydigan tarixiy shaxsni markazga olib, moziy hayotidan sо‘zlovchi voqea-

hodisalarga boy asarlarning yaratilishi ayni vaqtdagi dolzarb masalalardan biridir.  

Bu о‘rinda shuni aytish mumkinki, teatr san’ati she’riyat yoki tasviriy san’atdan tubdan 

farq qiladi. Teatr jamoaning mahsuli, san’atkor tamoshabin bilan yuzma-yuz keladi, bu nuqtada 

tamoshabindagi eski fikrlash qolipi о‘zgaradi, fikrni taraqqiy ettiradigan yangi usul va amallar 

teatrda kashf etiladi. Shu bois Mustaqillik sharofati ila teatr repertuari va mavzulari ham yangi-

yangi tarixiy asarlarga ehtiyoj sezayotgan bir paytda, tarixda о‘z о‘rniga ega bо‘lgan Temuriy 

malikalar obrazlarini sahnada talqin etilishi ham bugungi teatr ijodkorlari oldida juda ham 

ma’suliyat va mehnat talab qiladi.  

Zamonaviy о‘zbek dramaturgiyasi tarixida Uyg‘unning “Zebunniso” dramasi 

tomoshabinlar diqqatiga manzur bо‘ldi. Bu dramalarning yutug‘i shu edi-ki, birinchidan, tarixda 

о‘z о‘rniga ega ham xalqchil shoira, ham malika bо‘lgan sharq ayollari ibratli fazilatlarini о‘zida 

mujassam etgan Zebunnisobegim va obrazlari sahnaga olib chiqildi. Ikkinchidan, bu kabi 

murakkab taqdirli sharq ayollarining faoliyatiga murojaat qilinishi natijasida tarixiy shaxs va davr 

muammolarining о‘ziga xos jihatlari sahna orqali tо‘la-tо‘kis kо‘rsatib berilganligidandir. 

Dunyo adabiyotiga nazar tashlaydigan bо‘lsak, о‘z davrining mashhur, demokratik omma 

orasidan chiqqan, Shekspirning eng mо‘tabar о‘tmishdoshi Kristofer Marlo (1564 1593) о‘zining 

yozgan birinchi pyesasini “Buyuk Temurlang” (“Sohibqiron Temur”) deb atagan bо‘lib, о‘zining 

favqulodda yangiligi bilan dunyoni larzaga solgan buyuk sarkarda obrazini yaratgandir. Asarni 

о‘qir ekanmiz, pyesada Sohibqiron Temur qahr g‘azabi qanchalik kuchli bо‘lsa, sevgi muhabbati 

ham shunchalik kuchli. Uning Bibixonim (Zenokrata)ga bо‘lgan muhabbati pyesaning boshidan 

oxiriga qadar eng ta’sirli yо‘nalish tarzida ifoda etilgan. Asarda shunday misralarni uchratamiz: 

Bibixonim nomi bilan, о‘z nomim bilan 

Atagayman , shaharlaru, mamlakatlarni... 

“Sohibqiron Temur” asari hozirda ham ingliz teatrlarida tez-tez qо‘yiladi.  

Bugungi kunda mumtoz adabiyotimiz, tarixiy qadriyatlarimiz ibrat maktabini о‘tagan 

buyuk shaxslarimiz merosiga yangicha nuqtai nazar bilan qarab, yoshlarimiz ongi va shuuriga 

singdirishda teatr san’atining bebaho о‘rni borligini yana bir sahna asari Uyg‘unning “Zebunniso” 

nomli poetik dramasi ham kо‘rsatdi. Rejissyor Bahodir Yо‘ldoshev va rassom G.Brim tomonidan 

sahnalashtirilgan ushbu tarixiy asarda Hindiston tuprog‘ida yashab, ijod etgan о‘zbek shoirasi 

hayoti tasvirlanadi. Zebunnisobegim Zahiriddin Muhammad Bobur podshohning pannevarasi Abu 

Zafar Muhiyiddin Muhammad Avrangzeb – “Taxtbezagi” Olamgirning qizi bо‘lib, о‘z davrining 

zabardast shoirasi, yetuk olima, usta tanbur chertuvchi sozanda va mohir xattot edi. 



25 

Zebunnisobegim о‘z zamonasining fozila ayollaridan Hafiza Maryam Bonu qо‘lida savod 

chiqarib, Qur’onni bir necha marotaba husnihatda kо‘chirgan va yoddan qiroat bilan о‘qigan. U 

arab va fors tillarida ijod qilib, о‘z davrida olimlarga, shoirlarga va san’at ahllariga homiylik 

kо‘rsatib, ularga maosh tо‘lab turgan. 

Zamondoshlari Zebunnisobegim otasi hukmdorlik bilan qozonolmagan shuhratni ilm va 

odob bilan qozongan jumlalari fikrimizni tasdiqlaydi. Zebunnisobegim bir qator shogirdpeshalarni 

ilm-ma’rifat, odob va g‘azaliyot bobida tarbiyalab, kamolotga yetkazgan. Sharqning mashhur 

shoiri Mirzo Abduqodir Bedil о‘z qizini Zebunnisobegim tarbiyasiga topshirgan. Natijada, u 

shoirlik darajasigacha yetishgan. О‘z zamonasining oqila va zukko qizi, olima va xassos shoira, 

о‘sha muhitning barkamol ziyolisi Zebunnisobegim haqidagi dramatik poema 1982-yilda Xamza 

nomidagi akademik drama teatrida sahnalashtirilib, Zebunnisobegim obrazini Sayyora Yunusova 

joziba va latofat bilan ijro etdi. Bu borada san’atshunoslik fanlari doktori D.Rahmatullayeva 

shunday deb ta’kidlaydi: “Zebunnisobegim” spektaklida Zebunniso shunchaki vafodor yor emas, 

davr ziddiyatlarini ilg‘ab olishga qodir, el-u yurt tinchini, ilmu urfonni, turli elatlarning diniy 

e’tiqodidan qat’iy nazar, ahil va totuv yashashni о‘ylaydigan, mudhish adolatsiz zamon zarbalariga 

mardonavor bardosh bera oladigan ulug‘vor inson sifatida gavdalanadi. Zebunnisoning hayot yо‘li 

romantik bir lavhani eslatadi”. [6.B.211.] Haqiqatdan ham Zebunniso hayoti romantik sir-

sinoatlarga boy va buni S.Yunusova mahorat bilan ijro eta olgan. Shu bois ham ushbu asar yillar 

davomida tomoshabinlar diqqatini о‘ziga jalb qilib kelgan.  

Spektaklning yana bir yutug‘i, Zebunniso hayotining butun tafsilotlarini emas, balki bu 

shaxsning ruhiy dramasi mahorat bilan tasvirlangan. E’tibor bering-a: “Men ilon og‘zidan shakar, 

о‘rgimchak uyasidan par talab qilaman, erkak sherdan sut, gadolardan zar talab qilaman”, 

Zebunniso о‘zining hayot yо‘ldoshini ana shunday – yо‘qni bor qiluvchi, ijodkor odam bо‘lishini 

orzu qilgan. Dramada yaratilgan Roziy obrazi о‘tmishning aniq manzarasini tomoshabin kо‘z 

о‘ngida gavdalantiradi. Garchan, Zebunniso о‘z sof muhabbatiga erisha olmagan bо‘lsada, 

muhabbatining ruhiy kechinmalari bilan yashab, ijod etib о‘tadi. Zebunniso garchand Temuriy 

malika, shoh qizi bо‘lsa-da, faqirlikni ixtiyor etgan va bu faxr tuyg‘usi bilan faqir shoir tabiat yigit 

Oqilhon Roziyga bо‘lgan cheksiz muhabbati ila yashab о‘tgan. Ana shunday, oliyjanob, insoniy 

tuyg‘ular sohibasi Zebunniso obrazi Sayyora Yunusova tomonidan mahorat bilan ijro etilgan. 

Shoiraning husnu-latofat va malohatda benazir, yuksak she’riy iste’dod sohibasi bо‘lish bilan bir 

qatorda irodali va jasur, о‘z davrining og‘ir yukini gardanida mag‘rur kо‘targan Temuriy malika 

ekanligini aktrisa jozibali shaklda ifodalab beradi.  

Shoh Avrangzeb faqir Oqilhon Roziyni о‘ziga kuyov qilishdan or qilib, uning bо‘yniga 

tuhmat toshini osib, qatl qildiradi. Oqilhonning о‘limidan sо‘ng, Zebunnisobegim qalbida yangi 

yor uchun о‘rin qolmaydi. U poyoniga yetmagan ishqiy dostonini о‘z g‘azallarida umri davomida 

kuylab о‘tadi. U 1702-yilda 63 yoshida Dehlida vafot etadi. Uning Dehlidagi Zarzariy qabristoniga 

dafn qilishgan. Kо‘hna moziydan habar beruvchi tarix zarvaraqlarini varaqlar ekanmiz, Zebunniso 

qabri ustidagi ushbu sо‘zlarni о‘qib turib, uning jasoratli, mag‘rur va muhabbat bobida bugungi 

yoshlarga ibrat bо‘la oladigan qalb sohibi bо‘lganligini guvohi bо‘lamiz. Zebunniso: “Yashil 

maysadan о‘zga hech kim qabrimni yopmasin, toki g‘ariblar qabrini yopmoq uchun shu giyohning 

о‘zi kifoyadir” , yoki:  

Shoh qizi bо‘lsamda, qildim faqir yо‘lin ixtiyor,  

Bas menga bu zebu-ziynat kim, otim Zebunniso. 

Yana bir teatr san’atining ajoyib yutuqlaridan biri “Diydor” teatr studiyasining sahnasida 

rejissyor B.Yо‘ldoshev shoh va shoir Zahiriddin Muhammad Bobur haqidagi “Yulduzli tunlar” 

(P.Qodirov) romanini sahnaga qо‘ydi. Spektaklning yangi talqinini tomosha qilar ekansiz, sahnada 

jozibali va latofatli yosh aktrisa Y.Rajabovani Xonzodabegim obrazi ular uchun yaratilgandek, 

tasavvur qilasiz. Tarixiy manbalarning shohidlik berishicha Xonzodabegim did farosat, о‘tkir zehn 

va aql-zakovat sohibasi bо‘lgan. Y.Rajabova sharqona ibo, hayosi va latofatini mohirona ijro etish 

bilan bir qatorda, birgina ukasi Bobur Mirzoga qarata “ Amirzodam”, “Boburjon”, “Inim” deb 

murojaat qilishlari orqali otadan erta yetim qolib, saltanatning og‘ir yukini о‘z gardaniga olgan 

ukasiga bо‘lgan mehribonligi, ukasining ichki dard va faryodlarini jim turib tinglashlari har 

qanday tamoshabinni hayajonlantiradi. Spektaklning yutug‘i ayni bugungi kunda yoshlar, insonlar 

о‘rtasida mehr-muhabbat, shirin sо‘z “arzon” bо‘lib, opa-ukalar, aka-singillar orasida oqibat 

yо‘qolib borayotgan bir paytda mudroq qalblarni uyg‘otishidadir. 

Ushbu sahna asarining yutuqlaridan biri, Temuriy shahzodalar singari Temuriylar 

sulolasiga mansub malikalar orasida iste’dodli siyosatdan, suxandon, yetuk olima va hassos 

shoiralar tarix zarvaraqlarida о‘zlaridan о‘chmas iz qoldirganlarini yangi talqinda kashf etish 

mumkin. 

Spektaklda Nazokat Narziyeva ijrosidagi Boburning onasi Qutlug‘ Nigorxonim obrazi 

tamoshabinni Temuriylar saltanatining ichki hayotiga boshlaydi, uning saroy saltanatini 

boshqarishda qanchalik murakkabliklarga qaramay, xonim insonparvar, vatanni sevuvchi, 

mamlakatning siyosiy-ijtimoiy, iqtisodiy va madaniy hayotidan yaxshigina habardor bо‘lgan, 

saltanat ishlarida dono masalahatlari bilan qatnashgan, ilm-ma’rifatli va farzandlariga talabchan 

ayol ekanligi yuksak mahorat bilan ijro etiladi. Ayol guldek nozik, ipakdek muloyim. Ojiza deb, 

atalmish bu xilqatning kuch-qudrati gohida aqlimizni shoshiradi. Yuqoridagi qahramonlarimiz ana 

shunday ayollar 

Adabiyot va san’atning, jumladan teatr san’atining muhim vazifalaridan biri vatanparvar, 

jasur, vijdonli insonni tarbiyalashdir. Bu sohada sahna asarlarining ta’siri salmoqli ekani 

barchamizga ma’lumdir. Aynan bugungi tezkor jarayonda xotin-qizlar masalasiga e’tibor davlat 

siyosati darajasida bо‘lib, ularning jamiyatda tutgan о‘rni va har bir soxadagi fidokorona 

mehnatlari yuksak qadrlanmoqda. Bundan ruhlangan va ma’naviy qudrat olgan bizning teatr 

san’ati fidoiylari sahnalarda bizning sharq ayollarimizning ibratli fazilatlarini namoyon qilib, 

yangi-yangi qiyofalar yaratmoqdalar. 

Tarixiy manbaalarning guvohlik berishicha, Gavharshodbegim Amir Temurning tо‘rtinchi 

о‘g‘li Shohruh Mirzoning suyukli katta xotini edi. Gavharshodbegim yuksak did-farosatli, oqila, 

tadbirkor, suxandon,bir sо‘zli-qat’iyatli xusn bobida ham benazir ayol bо‘lgan. Tabiatan mutaasib 

Shohruh Mirzo kо‘p vaqtini toat-ibodat va kitob mutolaasiga sarflar edi. Saltanat, devon ishlarini 

о‘ktam va tadbirkor hotini Gavharshodbegim boshqarardi. Bu ziyrak ayol qaynotasi Amir Temur 

vafotidan sо‘ng, sekin –asta saltanat ishlarini о‘z qо‘liga oladi. Hattoki, taxtga valiahd tayinlash 

masalasida ham Gavharshodbegim о‘z irodasini о‘tkazishga urinadi. 

Spektaklda Yayra Abdullayeva ijrosidagi Gavharshodbegim aslzoda xonim, bilimdon, 

zukko va tadbirkor Temuriy Malika sifatida jonlangan. Spektaklda tomoshabin Yayra 

Abdullayevaning nuroniy chehrasi, mayin tabassumi, aslzoda xonimlarga xos tashqi qiyofasi, 

tarixiy shaxsni ya’ni Temuriy Malikalar ichki olamini puxta bilganligi tamoshabinni о‘ziga rom 

qiladi. 

Yuqorida tilga olingan sahna asarlarida о‘zlarining sharqona ibrat namunalari bilan joy 

olgan bizning mо‘tabar ayollarimiz siymosi bugun yoshlarimiz uchun tom ma’noda tarbiya 

manbaidir. Tarixiy shaxslar faoliyati bilan bog‘liq ushbu sahna asarlarida tarixiy faktlar badiiyat 

bilan qо‘shilishi natijasida tarkib topgan bо‘lib, ular tomoshabinni mulohazaga chorlaydi, 

ishontiradi. Ahamiyatlisi shundaki, tarix yaratgan sharq ayollarimiz siymolarini mahoratli 

aktrisalarimiz zamonaviy talablardan kelib chiqib, о‘z qahramonlarining fikrlash tarzi va 

xususiyatlarini tо‘g‘ri ochib berishga harakat qilishgan. Sahna san’atining yutug‘i ham shunda! 

Xulosa sifatida aytish mumkinki, bu borada san’atshunos olimlarimiz, dramaturg va 

ssenariynavislarimiz oldida juda muhim vazifalar turibdiki, aynan biz yuqorida tilga olgan 

Temuriy malikalarimiz va ularning jvhon madaniyatimiz tarixida tutgan о‘rni va olib borgan 

ishlaridagi ibratli namunalar xaqida batafsil asarlar yozilib, sahna dramaturgiyasi orqali ularni 

xalqimizga in’om etsalar yaxshi bо‘lardi. Jumladan : Xonzodabegim, Sxodimulk xotun, Xadicha 

Begim, Gulbadanbegim, Nurjahon Begim, Arjumand Bonu, Jahon oro Begim, Mohimbegim va 

boshqa shu kabi yurt sо‘ragan Temuriy malikalar saroy ayollari ichida eng dono va bilimdoni 

bо‘lib, ular haqida alohida sahnaviy asarlar yozilsa maqsadga muofiq bо‘lardi. 

ATOQLI REJISSYOR BAXODIR NAZAROVNING MUSIQALI TEATR 

FAOLIYATINI TAKOMILLASHTIRISHGA OID DASTURI 
 

Annotatsiya: maqola atoqli rejissyor Baxodir Nazarovning musiqali teatr faoliyatiga 
oid dasturi va unda aks ettirilgan qator masalalarga bag‘ishlanadi. Unda bugungi akademik 
musiqali teatrdagi professional ish faoliyatiga e’tibor berilar ekan, tashkiliy-ijodiy 
jarayonlarni samarali yo‘lga qo‘yish jihatlari yoritiladi.  

Kalit sо‘zlar: musiqali teatr, rejissyor, dramaturgiya, sahnaviy asar, repetitsiya, 
tashkiliy ish, ijodiy ish, pyesa, tomoshabin, g‘oya, ijro, xor jamoasi, xo‘jalik xodim, milliy 
g‘oya, orkestr, milliy musiqa asbobi, iqtidor, qobiliyat. 

Abstract: the article is dedicated to the work of the prominent director Baxodir Nazarov 
in the field of musical theatre and addresses a number of issues reflected in his program. It 
focuses on the professional activity in today’s academic musical theatre and highlights aspects 
of effectively organizing creative and administrative processes.  

Keywords: musical theatre, director, dramaturgy, stage work, rehearsal, organizational 
work, creative work, play, audience, idea, performance, choir ensemble, utility staff, national 
idea, orchestra, national musical instrument, talent, ability. 

 

O‘zbekiston Respublikasi Prezidenti Shavkat Mirziyoyevning 2024-yil 22-noyabrdagi 

“Teatrlarning jamiyat madaniy hayotidagi ahamiyatini oshirish va ular faoliyatini yanada qo‘llab-

quvvatlash chora-tadbirlari to‘g‘risida”gi PQ-399-son qarorida ko‘zda tutilgan maqsad – 

mamlakatimizda teatr san’atini yanada rivojlantirish, teatrlar faoliyatini takomillashtirish va 

ularning moddiy-texnik bazasini mustahkamlash, sohada ijodiy hamkorlik va erkinlikni 

ta’minlash, spektakllarning badiiy saviyasini oshirishni qo‘llab-quvvatlash, budjet mablag‘lari va 

boshqa resurslardan samarali foydalanish, sohaga jahon teatr san’atining ilg‘or tajribalari va 

zamonaviy texnologiyalarni joriy etishdan iborat. Ayni shu islohotlar natijasi o‘laroq, avvalo 

Muqimiy nomidagi musiqali teatrning nufuzi oshirilganini alohida e’tirof etish lozim. Unga 

akademik teatr maqomi berildi. Endilikda “Muqimiy nomidagi O‘zbekiston davlat akademik 

musiqali teatri” deb atalmoqda. Bu o‘z navbatida, mazkur teatrning oldiga ham sharafli, ham 

mas’uliyatli vazifalarni qo‘yadi. 

Muqimiy nomidagi O‘zbekiston davlat akademik musiqali teatrining tashkiliy-ijodiy 

faoliyatini samarali yo‘lga qo‘yish soha mutaxassislarini yangi izlanishlarga undaydi. Qarorda 38 

band etib belgilangan vazifalar, chora-tadbirlarni chuqur o‘rgangan va uni amalda qo‘llash 

mexanizmlarini anglagan, Muqimiy nomidagi O‘zbekiston davlat akademik musiqali teatrida ko‘p 

yil bosh rejissyor bo‘lib ishlagan, O‘zbekiston davlat san’at va madaniyat instituti faxriy professori 

Baxodir Nazarov bu borada quyidagi 10 ta jihatni alohida tavsiya etadi: 

1. Yangi sahnalashtirilayotgan asarlar milliy g‘oya, milliy mafkurani shakllantirish 

jarayoniga xizmat qilishini ta’minlash. Bu borada bugunning qahramoni, komil insonlarini 

namuna sifatida sahnada gavdalantirish va ularning timsollarini badiiy shakllarda ifodalash 

yо‘llaridan keng foydalanish; Iqtisodiy rivojlanish jarayonida ma’naviy qashshoqlashishning 

oldini olish va unga qarshi kurashda sahna imkoniyatlarini ishga solish; Moddiy boylikni ma’naviy 

boylikdan ustun qо‘yish oqibatlarini ta’sirchan ruhda ko‘rsatish orqali bartaraf etish muhim 

omillar hisoblanadi.  

Demak, asosiy e’tibor bu kunning qahramonlariga qaratilishi kerak. Tabiiyki, savol 

tug‘iladi – ular kim? Javob – millati, irqi, jinsi, diniy e’tiqodidan qat’iy nazar, tinchlik va farovon 

jamiyat qayg‘usi bilan yashaydigan, halol kun kechiradigan, sog‘lom fikrlaydigan, insonlar hayot 

tarzini yaxshilashga qaratilgan yangiliklar yaratadigan, kashfiyot qiladiganlardir. Aynan mana 

shular kishini yangi maqsadlar sari ruhlantiradigan, harakatga undaydigan chin qahramonlardir. 

2. Musiqali teatrning o‘ziga xos an’analariga sodiq qolgan holda uning ijodiy 

qiyofasini bugungi kun talabi asosida tiklash. Musiqali teatr janridagi spektakllar о‘zbek teatrida 

o‘ziga xos ijrochilik maktabiga ega. Boisi, jahon teatrlarida opera, operetta janri bor, ammo 

musiqali drama yо‘nalishidagi teatrlar yо‘q. Bu janr aynan о‘zbek millatiga xos bо‘lib, 

xalqimizning ulug‘ kashfiyotchiligidan namunadir. Musiqali drama janri shu kungacha asosan 

dramatik sahnalardan kо‘ra, musiqiy sahnalar ijrosi bilan ustun bо‘lib kelgan. Shuning uchun ham 

xalq asosan, spektakldagi u yoki bu ma’lum ariya yoki duetni eshitish uchun teatrga kelgan, hattoki 

shunday ariyalarni qarsak chalib, spektakl jarayonida qaytadan eshitishni sо‘raganlar va aktyorlar 

shunga majbur bо‘lib, ariyalik sahnani qayta ijro ham etganlar. 1980-yillargacha ijroda dramatik 

sahnalar yechimi hamda qurilishidan ko‘ra musiqiy kuylash qobiliyati ustunligi ta’kidlanib 

kelingan. Bu kunning talabi mana shu ikki buyuk san’atning sintezi bо‘lgan musiqali teatrda ham 

dramatik, ham musiqiy ijro mutanosibligiga erishishdir. Spektakllarda ijroda sof kechinma san’ati, 

rejissurada esa ultra zamonaviy tarzdagi ifodaviy vositalaridan foydalangan holda yangi asarlar 

yaratish lozim. 

3. Dramaturg va kompozitorlarning ijodiy laboratoriyasini tashkil qilish. Yangi pyesa 

har doim ham teatrda, repetitsiya jarayonida mukammallikka erishgan. Qachonki muallif asari 

rejissyor, bastakor, rassom, baletmeyster, xormeyster, dirijyorning ijodiy qiyma taxtasidan omon 

chiqib olsagina, sahna yuzini kо‘rishga muyassar bо‘ladi. Mavjud aspektlarning birontasi 

oqsamasligi shart. Aks holda tо‘liq musiqali drama yaratildi, deya olmaymiz. Teatr ijodiy 

jamoasida saqlangan an’analarni davom ettira oluvchi laboratoriya bо‘lishi shart. Qaysiki, yosh 

iqtidor egalarini mana shu maktab sirlari bilan professional darajada tanishtiruvchi dargoh bо‘lish 

kerak. 

4. Boshqa teatrlar bilan ijodiy hamkorlikni tashkil qilish. Teatrlar ijodiy faoliyati bilan 

tanishish va ma’lumotlarga ega bо‘lish har tomonlama rivojlanishning asoslaridandir. Qо‘shni 

respublika va xorijiy teatrlarning hayot tarzi, ish jarayonlari, ijodiy imkoniyatlaridan xabardor 

bо‘lish umuminsoniy qadriyatlar shakllanishida, teatrni bir xil monoton hayotdan, rang-barang, 

xilma-xil janrdagi spektakllar bilan boyitishga va umumteatr yutuq-kamchiliklari, 

muammolaridan boxabar bо‘lish esa, ijodiy yо‘lni tо‘g‘ri belgilashda kо‘makdosh bо‘ladi. 

5. Repertuar siyosati faqat milliy qobiqqa о‘ralib qolmaslik. О‘zbek musiqali teatri 

repertuari har doim milliy pyesalar, dostonlar, inssenirovkalar asosidagi tomoshalar bilan 

boyitilgan. Teatr jahon asarlariga ham keng murojaat etishi kerak. Ammo bugungi sharoitda 

spektakl kassabop asar bо‘lishi kerakligini ham unutmaslik darkor.  

6. Xor jamoasi rol ijro eta oluvchi jamoaga aylantirilishi zarur. Teatrga yoshlarni jalb 

etish va yangi ijodkorlarni kashf etib tarbiyalash, eng nozik va muhim jarayondir. Ammo teatrda 

aktyor-vokalist shtatlarining chegaralanganligi, teatrda mavjud shtat birliklaridan kо‘proq foyda 

keltirish yо‘llarini topish zaruriyatini keltirib chiqarmoqda. Xor, raqs, balet guruhlaridagi yigit-

qizlarning ham о‘z ishlari bilan birga rol ijro eta bilishlari ayni muddaodir. 

7. Orkestrni faqat simfonik emas, milliy musiqa asboblari hisobiga tо‘ldirish, boyitish 

lozim. Musiqali dramaning asosiy omillaridan, ustunlaridan biri orkestrdir. Uning simfonik 

jarangisiz drama qonunlarini ifodalashga kompozitor ojizlik qiladi. Tо‘g‘ri, milliy asboblar 

evaziga boyitish mumkin, bu simfonik orkestrga jilo berish tabiiy, ammo batamom qо‘shilib 

ketishi mumkin bо‘lmagan jarayondir. Ijro komponentlari – dramatik holatlarni ifoda etilishida 

simfonik orkestr asos bо‘ladi. Bu musiqali drama janrining о‘zgarmas qonunidir. Milliy orkestr 

deganda, shu mavjud simfonik orkestr ijrosini milliylashtirish yо‘llarini topishdir. 

8. Iqtidorli yosh ijrochilar orasidan favqulodda qobiliyat egalarini tanlab, ularga shart-

sharoit yaratish. Bu masala teatrning yana bir muammosi. Ya’ni, ijodiy truppa masalasi. Istasak-

istamasak aktyor – bu avvalombor inson. Insoniy xususiyatlarning yaxshi-yomoni baribir ijroga 

ta’sir etmay qolmaydi. Tо‘g‘ri, biz “Uydagi, kо‘chadagi ishlarning ta’sirini teatr sahnasiga, 

repetitsiyaga olib kelmang”, deb doimo tayinlab о‘tamiz. Ammo inson-insonda. Bunga qay 

darajada kuchi yetishi bilan farqlanadi. Bu borada yana bir muhim masala borki, u ham bo‘lsa 

ustoz-shogird an’anasi. Buning yuki ko‘proq ustozlarga tushadi. Qaysiki, kasbning sir-asrori, 

qulfini, kalitini jon-jon deb yoshlarga topshira olish qudratidir. Ustoz shogirdni о‘zining hayoti, 

fikri, o‘y-xayollariga sherik qiladi. Kerak bо‘lsa ona-bola, ota-о‘g‘il munosabatlaridan ham 

nozikroq munosabatlar, rishtalar paydo bо‘lgandagina, yuzaga keladigan jarayon bu. Ayniqsa 

musiqali drama janrining ustalari zabt etgan chо‘qqilar bor, bu chо‘qqi – xalq nazar-e’tibori deb 

ataladi. Xо‘sh bunga kimlar, qanday yо‘l, mahorat, kuch-qudrat, mehnat evaziga erishadilar. Xalq 

buni biladi, yosh ijodkorlar orasidan shu chо‘qqiga qarab tо‘g‘ri yо‘l olganlarni darrov ilg‘ab, 

olqishlaydi, о‘z mehri bilan, о‘z e’tibori bilan siylaydi. Shu aktyor, aktrisa ijrosining shaydosiga 

aylanib, taxsinlar о‘qib, qarsak va guldastalar bilan, eng muhimi, о‘z e’tirofi bilan ulug‘laydi. 

Demak, teatrda ustoz-shogirdlik an’analari rivoji uchun imkon va sharoitlar yaratilishi lozim. 

Buning uchun teatrga kirib kelgan yoshlar, teatr tarixi, bosib о‘tgan jonli yо‘lni va bu yо‘lda 

umrlarini ijod uchun, sahna san’ati uchun bag‘ishlaganlar haqida kо‘proq bilishlari zarur. Buning 

uchun “Ustozlar izidan” turkumida teatr faxriylari bilan ijodiy uchrashuvlar, badiiy kechalar, 

xotira kechalari tashkil etish, о‘ylaymanki, samarali ishdir. 

9. Yangi kadrlarni yetishtirib beruvchi maktab – O‘zbekiston davlat san’at va madaniyat 

instituti bilan muntazam ravishda hamkorlikni ta’minlash. Institutning “Musiqali teatr san’ati” 

kafedrasi teatr uchun baza bо‘lib xizmat qilishida ijodiy aloqalarning yangicha yо‘llarini topish 

zarur. Bu masalaning yechimi sifatida hamkorlikdagi ijodiy ishlarni samarali yo‘lga qo‘yish lozim. 

Oxirgi paytlarda institut rahbariyati va teatr rahbariyati o‘rtasida amalga oshirilgan ishlar taxsinga 

sazovor. Misol uchun, teatr hududidan institutning “Musiqali teatr san’ati” kafedrasi darslarini 

tashkil etish uchun o‘quv laboratoriyasini ajratishi va maxsus jihozlashi; teatrning tajribali 

ijodkorlarini institut tomonidan o‘quv mashg‘ulotlariga jalb etilishi; hamkorlikda ijodiy 

mahsulotlar yaratilishi.  

10. Xо‘jalik sohasida ishlayotgan xodimlarga e’tibor. Teatrning xo‘jalik xodimlarini 

alohida ardog‘lash, qadrlash zarur. Ular ijodkorlarning qadrdon insonlari, xuddi oila a’zolari kabi. 

Ular birinchi muxlis, birinchi tomoshabin, tahlil qilib beruvchi teatrshunoslar, kerak bо‘lsa 

tanqidshunoslardir. Ularning fikr-mulohazalari biz uchun doimo azizdir. Ular teatrning yuzi. 

Ijodiy ishning muvaffaqiyati aynan ular orqali ta’minlanadi. 

Yuqorida qayd etilgan Baxodir Nazarovning musiqali teatrni takomillashtirishga oid 

konseptual yondashuvi — bu nafaqat sahna san’atining badiiy darajasini oshirish, balki uni 

zamonaviy madaniy hayotning ajralmas qismiga aylantirishga qaratilgan izchil, chuqur o‘ylangan 

strategiyadir. Ushbu dastur teatrni yangi bosqichga olib chiqish, yoshlar qalbida san’atga 

muhabbat uyg‘otish va milliy teatr maktabining barqaror rivojini ta’minlashi shubhasiz. Xulosa 

o‘rnida shuni aytish mumkinki, Baxodir Nazarov kabi zamonaviy o‘zbek teatr san’atining yetuk 

vakillari qarashlari bugungi teatr qiyofasini zamonaviy, interaktiv va ta’sirchan san’at shakliga 

aylantirishga xizmat qiladi. 

FOLKLOR VA RANGLAR OLAMIDAGI RASSOM 

Annotatsiya: maqolada taniqli teatr rassom Ahmadjon Orinovning uzoq yillik ijodiy 
faoliyati, erishgan yutuqlari, milliy folklorga oid spektakllarning sahnaviy talqinlari borasidagi 
tajribalari atroflicha yoritilgan. 

Kalit sо‘zlar: rangtasvir, sahna, dekoratsiya, maket, shartlilik, folklor, talqin, badiiylik, 
tajriba, mahorat. 

Abstract: the article provides a detailed account of the long-term creative activity, 
achievements, and experiences of the famous theater artist Ahmajon Orinov in stage 
interpretations of national folklore performances. 

Keywords: painting, stage, decoration, layout, convention, folklore, interpretation, 
artistry, experience, skill. 
 

Tajribali pedagog, benazir inson, teatr bezagi rassomi Ahmadjon Orinovning bosib о‘tgan 

hayot yо‘li turfa sinoatlarga boy. Ahmadjon 1972-yili Toshkent teatr va rassomlik san’ati instituti 

(hozirgi Kamoliddin Behzod nomidagi Milliy rassomlik va dizayn instituti)ning teatr bezagi 

rangtasviri rassomi ta’lim yо‘nalishi bо‘yicha dastlab tayyorlov bо‘limida, 1974-yidan institut 

talabasi sifatida tahsil ola boshlaydi. Talabalik davrida ustozlari – G.Brim, N.Shinn, I.Limakov, 

V.Storojov, S.Abdullayev, E.Qalantarov, O.Ollaberganov, M.Yо‘ldoshev kabi mohir 

rassomlardan saboq oladi. Ayniqsa, G.Brimning о‘gitlari bir umr yodida qoladi. Ahmadjon ustozi 

haqida shunday deydi; “Ustozim chindan ham о‘z ishining buyuk ustasi edi, u faqat ijod qilardi, 

doim ishlardi, hech qachon mehnatdan bosh tortmasdi”. Talabalik yillarida ustozlaridan sahna 

bezagi sirlarini misqollab о‘rgana boshlaydi. U о‘zi tanlagan mavzular ustida tinmay izlanadi. 

Institutda о‘qish bilan birga hozirgi О‘zbekiston Milliy Akademik drama teatrida ijrochi rassom 

sifatida amaliy tajribalarni takomillashtirib boradi. Mazkur dargohda O.Xо‘jayev, B.Yо‘ldoshev, 

G.Brim, R.Hamidov, Y.Ahmedov kabi taniqli rejissyorlar, aktyorlar va rassomlar bilan yelkama-

yelka ishlar ekan, ularning maslahatlariga tayanadi. Diplom ishi A.Muxtornning “Sahro tor” 

dramasi uchun tayyorlagan turkum asarlarida о‘zining nimaga qodirligini kо‘rsata oldi va bir 

vaqtning о‘zida Qirg‘izistonning О‘sh teatrida M.Arbuzovning “Quyosh shahri” dramasiga sahna 

bezaklarini muvaffaqiyatli ishlab qaytdi.  

1980-yilda oliy ma’lumotli rassom maqomni olgach, bu orada harbiy xizmatga chaqiriladi. 

Xizmatdan qaytib kelgach, uni О‘zbekiston televideniyasida ishlashga taklif qilishadi. Mazkur 

dargohda sahnalashtiruvchi rassom sifatida biroz faoliyat yuritgach, Moskvadagi “Ostankino” 

telestudiyasiga malaka oshirishga yuboriladi. Natijada u televideniye bezagi talablarini ham 

mukammal о‘zlashtiradi.  

Shuni alohida ta’kidlash lozimki, teatr rassomining imkoniyati kino rassominikiga nisbatan 

ancha cheklangan. Kino rassomiga kerakli obyektni tasvirlash uchun kameraning qulayliklari qо‘l 

keladi. Kinoda voqea-hodisa joyi asardagidek tasvirlanadi. Teatr bezakchisi muallif fikrini tо‘g‘ri 

anglashi va rejisser kabi fikrlashi lozim. Ularning hamfikrligida tо‘laqonli badiiy asar yuzaga 

keladi. Cahnada shartlilik muhim ahamiyat kasb etadi. Shu sababli rassom ortiqcha unsurlarni 

qо‘llamasligi, har bir detalning о‘z vazifasi “yuki” bо‘lishi zarur. Parda ochilishi bilan tomoshabin 

о‘zini tomosha zalida ekanligini unitishi, rassom yaratgan muhit esa aktyorlarning erkin 

harakatlanishiga imkoniyat yaratishi lozim. Rassom har doim shu “temir qoida”ga amal qilib 

kelgan. 

1983-yili ustozi G.Brimning maslahati va rejissyor B.Nazarovning tavsiyasi bilan 

Y.Rajabiy nomidagi Jizzax viloyati musiqali drama teatrida faoliyatini davom ettiradi. U yerda 

avvaliga sahnalashtiruvchi rassom, sо‘ng mazkur ijodiy dargohda 2000-yilgacha bosh rassom, 

oilasi G.Orinova esa bosh rol ijrochisi sifatida faoliyat yuritadi. Viloyat teatrlarida spektakl 

sahnalashtirishda deyarli hamma bezatish ishlar rassom zimmasiga tushar, yordamchilar deyarli 

bо‘lmasdi. Yillar davomida kо‘plab spektaklar sahnalashtirar, hammasining bezagini о‘zi bajarar, 

ijodiy izlanishlarda qiynalib qolganida ham aslo nolimasdi. U bor vujudi bilan ishga shо‘ng‘ib, 

yillar о‘tib ketganini payqamabdi ham. О‘sha kezlarda о‘z ijodi bilan kо‘plab teatr festivallari va 

nufuzli tanlovlarda ishtirok etib, sovrindorlar safidan joy oladi. Aynan shu yili о‘zining birinchi 

sahna asari О‘.Umarbekovning “О‘z arizasiga kо‘ra” spektakliga rejissor B.Nazarov bilan 

hamkorlikda sahna bezaklarini yaratadi. Ssenografiyada barcha detallar ilk bor shartlilik prinsipida 

ishlab chiqiladi. Spektaklga zamonga hamohang ravishda sahna bezaklari qо‘llanilganligi 

teatrshunoslar tomonidan yuqori boholanadi. 

1984-yili yozuvchi N.Safarovning “Uyg‘onish” asariga mos bezaklarini nihoyatda 

ta’sirchan ruhda ishlashga muvaffaq bо‘ladi. Rassom sahna uchun bor mahoratini namoyish etadi. 

Asarda 1916-yilgi Jizzax qо‘zg‘oloni qatnashchilarining chor Rossiyasi askarlari tomonidan 

shavfqatsizlarcha bostirilishi asos qilib olingan. Mazkur asarning Jizzax teatri sahnasida qо‘yilishi 

sevimli adibimiz N.Safarovning 80 yillik yubileyiga munosib tuhfasi bо‘lgan edi. 

1985-yili T.Tо‘la asari asosida rejissyor E.Masafoyevning talabchan va injiqliklariga 

qaramasdan “Suyuk momo” spektaklida yaxlit g‘oyani shakllantira olgandi. Kompozitor 

M.Mahmudov bilan hamkorlikda sahnalashtirilgan spektakl bezaklarini matolarga guash 

bо‘yoqlari bilan ishlanishi sahna kompozitsiyalari bir-biridan keskin farq qilishini ta’minlagan. 

Bunda rassom о‘ziga xos fakturali, badiiy obrazli kо‘rinishlarning nihoyatda jonli va ta’sirchan 

chiqishini taminlagan. Ularda mustaqil fikr, intilish, Sharqga xos liboslar, me’moriy yechimga 

mos shaklli kо‘rinishlar tomoshabinni chuqur о‘y-hayollar ummoniga tortib ketishi shubhasiz.  

1986-yili Xamzaning “Maysaraning ishi” pyesasini rejissyor G‘.Hamidullayev bilan 

hamkorlikda sahnalashtiradi. X.Xursandovning “О‘lding aziz bо‘lding” spektakli eskizida esa 

kattakon daraxtning ildizi butun sahnani egallagan, uning shoxlari sahnadan tashqarida, yuqorida, 

har tomonga tarvaqaylab tarqalib ketgan. Sahnaning orqa qismida charxpalak aylanib turibdi. Bu-

olamning yaxlitligi, umrning о‘tkinchiligiga ishora qiluvchi falsafiy mohiyatnni anglatardi.  

1986-yili S.Ahmadning “Ufq” romaniga rejissyor N.Qobilov bilan hamkorlikda yaratilgan 

spektaklga sahna bezaklarini yangicha kо‘rinishda yaratadi. Ikkinchi jahon urushi davri 

“О‘zbekiston”dagi mehnatkash xalqning murakkab, og‘ir hayot sinovlarini mardonavor yengib 

о‘tganligini anglatuvchi sahna bezaklari о‘ta tasirchan rangli bо‘yoqlar uyg‘unligida, о‘ziga xos 

kompozitsion yechimda maromiga yetkazib ishlanganligi ishonarli talqin qilingan. Shundan sо‘ng 

Hamzaning “Maysaraning ishi” spektakliga rejissyor G‘.Hamidullayev bilan birga mavzuga mos 

badiiy yechimdagi sahna bezaklari rassom imkoniyatlari naqadar kengligini asoslab beradi. 

U.Azimning “Bir qadam yо‘l”, H.Muhammadning “Kо‘ngil-chinni piyola”, “Xotinlar gapidan 

chiqqan hangoma”, О‘.Hoshimovning “Tо‘ylar muborak” asarlarida ham о‘z dastxatini sahnada 

kо‘rsata oldi. Eng muhimi ijodkorning о‘ziga xos muvaffaqiyatli yurishlari turli sahna asarlarida 

davom ettirildi. 

Rassom nafaqat mahalliy drammaturglar hatto xorijiy mualliflar asarlariga ham murojaat 

qiladi. Jumladan, Myullerning “Zо‘raki tabib” spektaklini rejissyor N.Qobil bilan hamkorikda 

sahna bezaklarini yaratar ekan, bu boradagi mahorati ancha toblanganligini, nihoyatda keng 

doirada badiiy tafakkurga ekanligini yana bir bor amaliy kо‘rsata oldi.  

A.Orinov 1992-yili Respublika teatr san’ati “Navrо‘z-92” Toshkent festivalida rejissyor 

G‘.Hamidullayev bilan hamkorlikda “Layli va Majnun” spektakliga mahorat bilan yaratgan sahna 

bezagi uchun О‘zbekiston Respublikasi Madaniyat ishlari vazirligi, О‘zbekiston teatr arboblari 

uyushmasining diplomi bilan taqdirlangan.  

1996-yili sohibqiron Amir Temur yiliga bag‘ishlangan Teatr jamoalari festivaliga 

O.Yoqubovning “Amir Temur” spektakliga rejissyor M.Azimov bilan hamkorlikda yangi 

talqindagi tarixiy muhit yaratishga muvaffaq bо‘ladi. 1998-yili rejissyor V.Umarov bilan Hamid 

Olimjonning 80 yilligiga bag‘ishlangan “Bahor keldi seni sog‘inib” nomli spektaklini 

sahnalashtiradi. Jizzax viloyati musiqali drama teatrida 80 dan ortiq spektakllarga sahna 

bezaklarini yaratgan. 2005-yili N.Qobil asari asosida “Mashrab” spektakliga sahna bezaklarini 

yaratishda ham qо‘llaniladi. Asarning sahnaviy eskizlari kompozitsiyasi umumiy fonida yengil, 

yorqin, sariq, issiq koloritni о‘z о‘rnida qо‘llagan. Sahnaning о‘rtasidagi ayolning egnida yengi 

uzun chit kо‘ylak, boshida rо‘mol о‘ralgan, yengli beqasam tо‘n kiygan holatda kuy ohanglariga 

raqsga tushayotganday. Raqqosaning ikki tomonida egma ravoqli eshik kо‘rinadi. Xona ichiga 

zinalar orqali kiriladi. Sahnaning tо‘rida ham shunday arkli eshik kо‘zga tashlanadi. Eshikdan 

ichkarida uncha katta bо‘lmagan me’moriy obida tо‘rtburchak shaklda tasvirlangan. Uning 

ustidagi oq gumbaz о‘zining kо‘rinishiga kо‘ra maqbarani eslatadi. Obidaning tо‘g‘risidan 

qorong‘i tuynuk о‘rnatilgan. Bularning barchasi tomoshabinni uzoq о‘tmishga yetaklaydi. 

Rassom ustozidan о‘rgangan an’analarini Jizzax teatrida amaliy qо‘llay olgan. Ijodkor 

tomonidan yaratilgan kо‘pgina sahna bezaklari tomoshabinlar iliq munosabatiga sazovor bо‘lgan. 

Viloyat rahbarlari tomonidan kо‘p marta taqdirlangan, mahalliy gazetalarda ijodiy faoliyati haqida 

maqolalar chop etilgan.  

Aslida viloyat teatrlarida ishlovchilarni doimo bir muammo qiynaydi, u ham bо‘lsa ijodiy 

muhit. Ulardagi shart-sharoit bilan poytaxtdagi ijodiy muhit orasida katta farq bor. Ahmadjon 

Jizzax teatrida qanchadan-qancha spektakllarga bezaklar ishlab, о‘zini mohir sahna rassomi 

ekanini kо‘rsata olgani bilan, baribir ishidan qoniqmasdi. Shu sabab yana poytaxtga qaytib, ijodiy 

muhitga jiddiyroq kirishishga qaror qiladi.  

2000-yilda Muqimiy nomidagi musiqali drama teatriga oilaviy taklif qilinadi va 

sahnalashtiruvchi rassom lavozimiga tayinlanadi. Shu yillar davomida turli janrlardagi 

spektakllarga sahna bezaklarini ishlaydi. Rassom har bir ishiga sidqidildan yondashib ixcham, 

sodda va milliy koloritni yaxshi his qilgan holda ijodga kirishib ketadi. Spektaklning g‘oyasi, 

qahramonlar xarakteri, ruhiyati, obrazlilik sahna rassomi uchun bosh mezonga aylanadi. Sahnani 

milliy unsurlar bilan boyitadi. X.Xursandovning “О‘z arizasiga kо‘ra” va boshqa spektakllarning 

muvaffaqiyatida aynan shunday yondoshuvlar muhim omilga aylanadi.  

A.Orinov sahna bezaklari uchun asarning mazmun va mohiyatidan kelib chiqqan holda 

xomaki suratlarni yaratishni о‘ta muhim vazifa deb hisoblaydi. Har bir eskizda ishlatiladigan 

kompozitsiyaning qanday yechilishini chuqur о‘ylab, sо‘ng ijodiy yondoshgan holda badiiy 

jihatdan pishiq va puxta asar yaratishga intiladi. 2002-yili yozuvchi va dramaturg X.Xursandov 

qalamiga mansub “О‘lding aziz bо‘lding”, “Muhabbatim qismatim” asarini rejissyor B.Nazarov 

bilan hamkorlikda xomaki tasvirlarini yaratadi. Unda avvalgidan farqli о‘laroq, eskizlarning 

barchasi keskin, yorqin, о‘ynoqi yoz va kuzning issiq, sap-sariq jazirama ranglarida amalga 

oshiriladi. Ularda uchta sahna bir-biriga mazmun va ranglari bо‘yicha keskin farq qiluvchi, 

sahnada aktyor erkin harakat qilishi uchun yordam beradigan qiziqarli ishlanmalarni mohirona 

tarzda yarata olgan. Sahnada zamon va makon, tarixiy voqealar, unsurlar toza ranglardan, 

zamonaviy yorug‘-soya о‘yinlardan ustalarcha foydalaniladi. Spektakl uchun keng qamrovli 

zalvorli, jiddiy hamda ta’sirchan badiiy bezaklar kashf qilinadi. Unda muallif ilgari surgan g‘oya 

amalda bajarilgan. Rassom tanlagan dekoratsiyasida davrga mos keladigan badiiy yechim kо‘zga 

tashlanadi.  

2002-yili X.Davron asari asosida “Boburshoh” (“Sog‘inch”) rejissyor R.Madiyev 

hamkorligida hamda T.Miniullinning “Almandar uylanarmish” rejissyor N.Qobil bilan 

hamkorlikda yaratiladi. 2003-yil N.Hoshimovning “Dodaginam” spektaklini (rejissyor 

M.Otajonov bilan birgalikda) sahnalashtirishda ham о‘z badiiy prinsiplariga sodiq qoladi. 

Ularning har birida rassomning individual izlanishlari, shaxsiy dastxati yaqqol kо‘zga tashlanadi.  

2003-yili N.Xoshimovning “Dodaginam”, 2005-yili N.Abbosxon asari asosida “Jaydari 

kelin” spektakli sahna bezaklarini zamonaviy badiiy ashyo va ranglar uyg‘unligida mohirona 

bajara olgan. 2007-yili “Dilraboning tumori” spektakli sahna bezaklarida uning dastxati yanayam 

takomiliga yeta boshlaydi. 

A.Orinovning teatr rassomi sifatida vatanimiz san’atini rivojlantirishga qо‘shgan hissasi 

beqiyos. Ijod yо‘lida, о‘ziga xos rang-barang mavzudagi asarlarining har biri о‘zicha bir olam 

bо‘lishi uchun butun borlig‘i bilan harakat qiladi. Asarlarida ustozlaridan olgan bebaho saboqlari 

asosida mustahkam va pishiq g‘oyalarga asoslangan sahna bezaklarini yaratib kelayotgani uning 

keng mushohadali rassom ekanligini yana bor bor tasdiqlaydi. A.Orinov о‘z ustozi an’analaridan 

ijodiy asosda foydalansada, kо‘pincha о‘zining yorqin, toza ranglarga boy asarlari bilan tasviriyot 

olamini turfa chechaklarga tо‘ldirib keladi. Muqimiy teatrida ijodiy faoliyat yuritgan davrida 

о‘ndan ortiq spektaklni bezatdi. Rassomning eng yaxshi asarlarida kompozitsion yechim, rang, 

ohang yaqqol sezilib turadi. Badiiy bezaklari harakatga tо‘la, qabariq, jozibador, kо‘p ma’noli, 

shartli va ramziy. U sahnani tо‘ldirib tashlashni yoqtirmaydi, sahnaning katta qismini bо‘shliq 

sifatida kо‘rsata oladi. Liboslarida sharqona rangin naqshlarni aks ettiradi. Bir qator bezaklarda 

milliy raqs, о‘yinlar shiddati va aktyorlar harakatini gavdalantirish orqali yaxlitlika erisha olgan.  

Xulosa o‘rnida shuni aytish kerakki, ijodkor bolalarga mо‘ljallangan spektakllar hamda 

ertaklarga ham kо‘plab eskizlar ishlagan. Shunday bezaklaridan biri “Oltin boshoq”, “Sinbad”, 

“Urtо‘qmoq” asarlarini rejissyor Sh.Axmedov bilan hamkorlikda yaratadi. Eskizlaridan biri tik 

kо‘rinishda issiq rangli koloritda yorqin bо‘yoqlar uyg‘unligida yozilgan. Markaziy maydonchada 

bir necha erkak va ayollarning qomatlari ifodalangan. Ular rassomning tasavvuri bо‘yicha mazkur 

maydonchada aktyorlar qanday rol о‘ynashlari mumkinligini oldindan kо‘ra olishgan. Rassom 

asar qahramonlarining hayoti va yashash tarzini yaxshi о‘rgangan sinchkov musavvir sifatida 

hamma tasvirlarida ma’lum meyorlarga bо‘ysunadi. О‘ziga berilgan sahna bezagi asarlariga katta 

mas’uliyat bilan yondoshadi. Teatr sahnalarining о‘z uslubiga ega bо‘lgan mustaqil ijodkori 

sifatida katta hayot dovonlarini bosib о‘tib keladi. 

Foydalanilgan adabiyotlar ro‘yxati: 

1. Tursunov T. Sahna va zamon. - T.: Yangi asr avlodi, 2007. 

2. Tursunov T. XX asr o‘zbek teatr tarixi.(ikki tomlik) -T.:O‘zDSI. 2009. 

3. Abdusamatov H. Drama nazariyasi. -T.: G‘.G‘ulom, 2000. 

Bo‘lajak rejissyorlarning kasbiy kompetentligini adabiy asarlar asosida 

rivojlantirishshning boshlang‘ich omillari bu talabaning rejissura sohasiga kasbiy layoqatini 

aniqlash yuzasidan dastlabki auditoriya mashg‘ulotlarida bo‘lib o‘tadigan ijodiy suhbat jarayonida 

aniqlanadi. Ijodiy suhbatda talabaning sohaga qiziqishi, ilmiy, badiiy-ijodiy salohiyati, mustaqil 

fikrlashi tekshiriladi. Bu jarayon nazariy savol-javoblar, amaliy ijro va mantiqiy topshiriqlar orqali 

aniqlanadi.  

Bu borada K.S.Stanislavskiy: “biz faqat imtihonda emas, balki sinov darsida ham, 

spektaklda ham, tomoshabin oldida, sahnada o‘ynayotganda ham jiddiy ko‘rikdan o‘tkazmog‘imiz 

lozim” [3.B.450] – deb, imtihon jarayonini jiddiy nazorat ostida o‘tkazish lozimligini qayd etadi.  

Tadqiqotchi M.Abdullayeva “Teatr sahnalarida san’at sohasiga tasodifan kirib qolgan 

yohud faqat o‘z manfaatini ko‘zlab, xudbinona mashhurlik istab kelgan aktyorlar paydo 

bo‘lmasligi uchun mahorat o‘qituvchilari K.S.Stanislavskiyning aktyor oldiga qo‘ygan talab va 

qonunlari asosida abituriyentlarni doimiy ravishda nazorat qilib borishi maqsadga muvofiq” 

[1.B.12] – deb, ta’kidlaydi. 

Jo‘ra Mahmudov “Har bir san’at bilim yurti oldida talabalar tarbiyasiga qaratilgan ikki 

muhim vazifa mavjudligi, birinchi vazifa talabani ijodkor shaxs sifatida shakllantirish bo‘lsa, 

ikkinchi vazifa talabaning ichki layoqatini yuzaga chiqarishda deb biladi. Shuningdek mazkur 

vazifalar bo‘lajak ijodkorni siyosiy-g‘oyaviy, intizomiy, ma’naviy-mafkuraviy jihatdan 

tarbiyalash (dunyoqarashni shakllantirish, ijodiy lazzat lahzalari, ma’naviy qiyofani shakllantirish 

va h.k.) hamda professional tarbiya vositasida, talaba ongida ijodkor shaxs tuyg‘usini 

shakllantirish orqali amalga oshiriladi”, [2.B.5.] – deb ta’kidlaydi. 

Tadqiqotchilar fikridan xulosa shuki, bo‘lajak rejissyorlarni tarbiyalash jarayoni bu jiddiy 

nazorat va sinchkovlik asosida olib borilishi, bunda rejissyor-pedagogning bilim va malakasi 

yuqori bo‘lmog‘i, har bir talabaga individual yondoshuv asosida mashg‘ulotlarni tashkil etish va 

o‘tkazish lozim.  

Bo‘lajak rejissyorlarning kasbiy layoqatini aniqlashda kirish imtihonlari, ya’ni 

abituriyentlarni kasbiy (ijodiy) imtihonlar orqali saralash muhim bo‘lib, bo‘lajak talabalarni kasbiy 

(ijodiy) imtihon orqali saralash bu abituriyentning nafaqat ijodiy mahorati yohud rejissyorlik 

layoqatini tashxislash, balki abituriyentning umumiy va badiiy dunyoqarashini ham aniqlash 

jarayonidir. 

2024-2025-o‘quv yili uchun bakalavriatning 60211200 – Rejissyorlik (estrada va ommaviy 

tomoshalar rejissyorligi) ta’lim yo‘nalishi abituriyentlari uchun tasdiqlangan kasbiy (ijodiy) 

imtihon dasturi va baholash mezonlarida abituriyentlar “Rejissura” va “Aktyorlik mahorati” 

fanidan imtihon topshirishi va ijodkorlik, ijrochilik, tashkilotchilik, san’at va madaniyat 

yo‘nalishida fikrlay olish qobiliyati, asar tanlashda zaruriy jihatlarni bilish, tushunish, his qilish 

iqtidoriga va ijroga ega bo‘lishi kerakligi qayd etilgan. 

Masalaga bo‘lajak rejissyorlarning kasbiy kompetentligini adabiy asarlar asosida 

rivojlantirish nuqtai nazaridan yondashib, “Rejissura” fanidan mazkur mezonga abituriyentning 

badiiy tafakkurini aniqlash yuzasidan quyidagi o‘zgartirish va qo‘shimchalar kiritilishi tavsiya 

etiladi (1-jadvalga qarang). 

Hozirda rejissyorlik ixtisosligida kasbiy (ijodiy) imtihonlar bir bosqichda, ya’ni, bir kunda 

1 akademik soatgacha bo‘lgan vaqt birligida o‘tkaziladi. Mazkur jarayonda abituriyentning 

to‘laqonli mahoratini baholash qiyin. Shu sababli kasbiy (ijodiy) imtihonlarni quyidagi tarzda uch 

bosqichda o‘tkazilishi tavsiya etiladi: 

Birinchi bosqichda abituriyentning biz o‘rganayotgan mustaqil fikrlashi va mushohadasi, 

badiiy-mantiqiy fikrlashi tahlil qilinadi; 

Ikkinchi bosqichda abituriyentning aktyorlik mahorati o‘rganiladi; 

Uchinchi bosqichda abituriyentning rejissura sohasiga layoqati o‘rganilishi maqsadga 

muvofiqdir. Shu nuqtai nazardan bo‘lajak rejissyorlarning kasbiy kompetentligini adabiy asarlar 

asosida rivojlantirish yuzasidan “Rejissura” fani bo‘yicha tavsiya etilayotgan baholash 

mezonining o‘zgartirish va qo‘shimchalar kiritilgan bandlariga quyidagicha izoh beramiz: 

1-jadval. 

60211200 – Rejissyorlik (estrada va ommaviy tomoshalar rejissyorligi) ta’lim yo‘nalishi 

abituriyentlari uchun tavsiya etilayotgan kasbiy (ijodiy) imtihon baholash mezoni.  

Amaldagi baholash mezoni Tavsiya yetilayotgan baholash mezoni 
“Rejissura” fani 

№ Talabning mazmuni Maksimal 
ball 

Pedagogik diagnostik 
jarayon 

Maksimal 
ball 

1. Abituriyentning ijodiy 
salohiyati, dunyoqarashi, bilimi, 
badiiy va dramaturgiya 
asarlarini o‘qiganligi 

15 Abituriyentning badiiy 
tafakkurini aniqlash (adabiy 
va badiiy asarlar asosida) 

15 

2. Rejissuraga oid nazariy va 
amaliy bilimlari 

30 Rejissuraga oid boshlang‘ich 
nazariy bilim va amaliy 
ko‘nikmalari  

30 

3. Sahnaviy madaniyati, estetik 
didi, muomila munosabati 

5 Sahnaviy madaniyati, badiiy 
didi 

5 

4. Fikrlash doirasining kengligi, 
mustaqil fikrlashi, muayyan 
tafakkur uslubiga, og‘zaki va 
yozma nutqini aniq bayon qilish 
qobiliyatiga ega bo‘lishi 

10 Abituriyentning mustaqil 
fikrlashi va mushohadasi, 
badiiy-mantiqiy fikrlashi 
(tanlangan mavzu yuzasidan 
hikoya yozish) 

15 

5. Tashkilotchilik va 
boshqaruvchilik qobiliyati 

5 

6. Jozibasi, muomila madaniyati, 
tasavvur va fantaziyasi, sohaga 
qiziqishi 

5 Abituriyentning sohaga oid 
qarashlari 

 

7. Shaxsning o‘ziga xosligi, 
ma’naviy-axloqiy xislatlari 

5 Abituriyentning rejissyorlik 
badiiy-ijodiy salohiyati 
(kichik hajmdagi notanish 
adabiy asar berilib, mazkur 
asardagi tub ma’no, g‘oya va 
oliy maqsadni aniqlash) 

18 

8. Rejissyorlik etyudi 18 Rejissyorlik etyudi ijrosi 
(adabiy asarlar asosidagi 
voqea) 

5 

 Jami  93 Jami  93 
 

Abituriyentning badiiy tafakkurini aniqlash (adabiy va badiiy asarlar asosida). Bunda 

abituriyentning o‘qigan adabiy asarlari asosida suhbat o‘tkaziladi. Suhbat o‘zbek va jahon 

adabiyoti, xalq ijodiyoti namunalari asosida savol-javob tariqasida o‘tkazildi. Suhbatda 

beriladigan savollar umumiy o‘rta ta’lim va professional ta’lim o‘quv dasturlariga mos kelishi 

lozim. Masalan, suhbat jarayonida abituriyent Chingiz Aytmatovning “Asrga tatigulik kun” 

romanini mutolaa qilganini ta’kidladi deylik, imtihon komissiyasi a’zolari tomonidan odatda asar 

yuzasidan quyidagi savollar beriladi: “Asrga tatigulik kun” romanining qisqa syujetini gapirib 

bering? Mazkur asarning g‘oyasi nima? Mazkur asarning maqsadi nima? Asarning bosh 

qahramoni kim va uning asardagi taqdiri qanday kechadi? Asar muallifi haqida yana nimalarni 

bilasiz? Tadqiqotimiz obyekti adabiy asarlar orqali bo‘lajak rejissyorlarning kasbiy 

kompetentligini rivojlantirishga qaratilgan bo‘lib, yuqoridagi savollar umumiy xarakterga ega 

bo‘lganligi sababli, bu borada mazu yuzasidan quyidagi savollar berilishi tavsiya etiladi: “Asrga 

tatigulik kun” romani sizning dunyoqarashingizga qanday ta’sir qildi? Mazkur asardan qanday 

xulosalarga keldingiz? Mazkur asar orqali yozuvchi nima demoqchi? Asar qahramoni Jo‘lamon 

sizning hayotingizda yaqin do‘stingiz bo‘lganda siz unga qanday yordam berardingiz? Sizningcha 

Jo‘lamonning ayanchli taqdiriga nimalar sabab bo‘lgan? Mazkur asarda qirg‘iz xalqining 

mentalitetiga xos bo‘lgan qanday holatlar mavjud? Mazkur asar orqali o‘zbek va qirg‘iz 

xalqlarining yashash tarzida o‘xshash va farqli jihatlarini tahlil qiling? Mazkur asardan qanday 

xulosalarga keldingiz? va h.k. 

Rejissuraga oid boshlang‘ich nazariy bilim va amaliy ko‘nikmalari. Tadqiqot jarayonida 

umumiy o‘rta ta’lim va professional ta’lim o‘quv dasturlari mavzu yuzasidan tahlil qilinganda 

rejissura san’ati bo‘yicha umuman ma’lumotlar yo‘qligi, balki san’at, xususan teatr, kino, musiqa, 

estrada san’ati haqida, taniqli aktyor va rejissyorlar haqida qisqa umumiy ma’lumotlar berilganligi 

aniqlandi. Shuningdek, madaniyat va san’atga ixtisoslashgan maktab va kollejlar bitiruvchilari 

rejissura bo‘yicha bilim, malaka, ko‘nikmaga ega ekanligi, aktyorlik mahorati va rejissura 

bo‘yicha bir qancha ijodiy ishlarni amalga oshirganligi ham ma’lum. Agarda oliy ta’limga 

madaniyat va san’atga ixtisoslashgan maktab va kollejlar bitiruvchilari bilan birgalikda 

umumta’lim maktablari va boshqa ixtisosliklardagi professional ta’lim bitiruvchilari ham hujjat 

topshirishi mumkinligini e’tiborga olsak, bu boradagi jarayonni tabaqalashtirilgan yondashuv 

asosida tashkil etish lozim.  

Sahnaviy madaniyati, badiiy didi. Rejissura ixtisosligi abituriyentlarida sahnaviy 

madaniyat va badiiy did yuqori bo‘lishi talab etiladi. Bu jarayonda abiturentlardan maxsus savollar 

yoki amaliy vazifalar talab etilmasada, komissiya a’zolari tomonidan abituriyentning imtihon 

jarayonidagi nazariy bilimlari va amaliy ijrolari asosida aniqlanadi. Abituriyent tomonidan adabiy 

asarlar syujeti asosida tayyorlangan etyud ijrosi va etyudning rejissyorlik tahlili orqali yoki 

“Aktyorlik mahorati” fanidan she’r, masal, monolog, qo‘shiq, raqs, patomima, parodiyalar ijrosi 

asosida abituriyentning sahnada o‘zini tutishi, sahnaviy erkinlik, ijro madaniyati, repertuarga xos 

libos va grimda bo‘lishi, haddan ortiq hayajonga berilmasligi, nutqiy ravonligi, fikr teranligi 

asosida sahnaviy madaniyati, tanlangan repertuarning mazmun-mohiyati, badiiy qiymati, ijtimoiy-

tarbiyaviy ahamiyati, dolzarbligiga qarab abituriyentning badiiy didi baholanadi. Abituriyentning 

mustaqil fikrlashi va mushohadasi, badiiy-mantiqiy fikrlashi (tanlangan mavzu yuzasidan hikoya 

yozish). Bunda abituriyent komissiya a’zolari tomonidan tavsiya etilgan “Yoz kunlarining birida”, 

“Sirli maktub”, “So‘nggi qo‘ng‘iroq”, “Kutilmagan sovg‘a” shu kabi taxminiy mavzularning 

birida o‘z tanloviga ko‘ra hikoya yozadi. Hikoya yozish uchun uch soat vaqt ajratilishi maqsadga 

muvofiqdir. 

Mazkur bosqichda abituriyentning mustaqil badiiy fikrlashi, mushohadasi va badiiy-

mantiqiy fikrlashi, fikrlarning uzviyligi va mantiqiyligi, badiiy tafakkuri, imloviy savodxonligi 

bilan birgalikda adabiy normalarni bilishlik darajasi baholanadi. Adabiy normalar sifatida 

hikoyadagi syujet, voqeaning boshlanishi, qarama-qarshilik, kulminatsiya, xotima nazarda tutiladi. 

Abituriyentning sohaga oid qarashlari. Bu jarayonda abituriyentning rejissura sohasidagi amalga 

oshirilayotgan islohotlar, ijodiy yutuqlar, muammolar haqida fikrlari, mazkur sohadagi o‘z rejalari, 

taniqli rejissyorlarning ijodiy faoliyatiga nisbatan shaxsiy fikrlari o‘rganilishi tavsiya etiladi. 

Shuningdek, abituriyent yashab kelgan hududdagi mahalliy rejissyor va aktyorlar ijodiy faoliyati, 

teatrlarda namoyish etilayotgan spektakllarga abituriyentning tashrifi, mazkur spektakllar haqida 

abituriyentning shaxsiy fikrlari o‘rgniladi. 

Abituriyentning rejissyorlik badiiy-ijodiy salohiyati (kichik hajmdagi notanish adabiy asar 

berilib, mazkur asardagi tub ma’no, g‘oya va oliy maqsadni aniqlash). Bunda abituriyentga kichik 

hajmdagi hikoya yoki drabbl beriladi. Abituriyent mazkur asarni o‘qib (ko‘pi bilan uch marotaba 

o‘qishga ruxsat berilishi maqsadga muvofiq), asardagi tub ma’no, g‘oya va oliy maqsadni 

aniqlashi lozim. Rejissyorlik etyudi ijrosi (adabiy asarlar asosidagi voqea). Aslida etyud biror bir 

voqeaga asoslangan kichik ko‘rinish bo‘lib, voqea real hayotdan olinishi mumkin. Lekin adabiy 

asarlar asosida ishlangan etyud mazmun-mohiyat va badiiylik jihatidan salmoqli bo‘lib, 

abituriyentning badiiy tafakkurini aniqlashda muhimdir. Kasbiy (ijodiy) imtihon dasturi va 

baholash mezoniga kiritilayotgan o‘zgartirish va qo‘shimchalar tavsiya xarakterida bo‘lib, adabiy 

asarlar asosida bo‘lajak rejissyorlarning kasbiy kompetentligini rivojlantirishga asos bo‘ladi. Eng 

muhim jihat kasbiy (ijodiy) imtihon oluvchi komissiya a’zolari imtihon jarayonini adolatli va 

shaffof tarzda olib borishi lozim. Qayd etish kerakki, keyingi yillarda kasbiy (ijodiy) imtihon 

jarayonlari adolatli va shaffof holda tashkil etish maqsadida barcha zaruriy choralar ko‘rilmoqda. 

Jumladan, kasbiy (ijodiy) imtihon jarayonlari videokuzatuv kameralari yordamida yozib olinib, 

institut rasmiy veb-saytida onlayn tarzda namoyish etilmoqda. Shuningdek, abituriyentlarning 

ijodiy, amaliy ishlarini baholashga komissiya raisi va a’zolari sifatida institutda faoliyat 

yuritmaydigan taniqli san’atshunos olimlar, faxriy unvonga ega bo‘lgan mashhur teatr va kino 

rejissyorlari, aktyorlari jalb etilgan. 

Annotatsiya: maqolada Surxondaryo viloyat musiqali drama teatrining shakllanishi, 
taraqqiyoti va unda yaratilgan sahna asarlarining badiiy-estetik xususiyatlari tahlil etiladi. 
Musiqali spektakllar tahlili asosida, teatrning xalqchil ruhi, milliylik va zamonaviylik uyg‘unligi, 
aktyorlik mahorati, rejissura yechimlari, musiqiy kompozitsiya va sahna bezaklari orqali 
tomoshabinni ruhan boyitish jarayoni yoritiladi. 

Kalit so‘zlar: musiqali drama, o‘zbek teatr san’ati, rejissura, aktyorlik mahorati, estetik 
tarbiya, badiiy talqin 

Abstract: the article analyzes the formation, development, and artistic-aesthetic features 
of stage productions created at the Surkhandarya regional musical drama theatre. Based on an 
analysis of musical dramatic performances, the study highlights how folk spirit, the harmony of 
national and modern elements, acting skills, directorial approaches, musical compositions, and 
stage design contribute to the spiritual enrichment of the audience. 

Keywords: musical drama, uzbek theatre art, directing, acting skills, aesthetic education, 
artistic interpretation 
 

O‘zbek xalqi jahon teatr madaniyatining deyarli barcha turlarini egallagan. Lekin xalqimiz 

o‘z xarakter xususiyati va milliy an’analariga tayangan holda professional teatrning yangi o‘ziga 

xos turi – musiqali dramani yaratgan. Musiqali dramaning tarixi uzoq o‘tmishga borib taqaladi. 

Surxondaryo viloyat teatriga 1968-yili Q.Hakimovning bosh rejissyor bo‘lib kelishi bilan musiqali 

spektakllarni ham soni va salmog‘i osha boshladi. Shu yilning o‘zida “Yoril tosh”, “Qiz qo‘shig‘i”, 

“Gulsara”, “Jon qizlar” musiqali dramalari sahnalashtirildi. 1970-yilning boshlarida yosh rejissyor 

M.Ravshanovga H.G‘ulomning “Ajab savdolar” (M.Leviyev musiqasi) asarini sahnalashtirish 

topshirildi. M.Ravshanov spektaklda asosan yoshlar o‘rtasidagi mehr-muhabbat va axloqiy 

masalalarini yoritishga harakat qiladi “Ajab savdolar” spektakli zamonaviy ruh va kuy-

qo‘shiqlarga boyitilganligi bilan qadrli bo‘ldi. Kompozitor M.Leviyev tomonidan asar mazmuniga 

moslab yaratilgan ashula va musiqiy lavhalar spektakl tomoshaviyligini oshirdi. Shu bois spektakl 

tomoshabinlar katta qizish uyg‘otdi va uzoq muddat repertuarda saqlanib turdi. 

Surxondaryo teatrida yaratilgan musiqali sahna asarlarida xalqimizning qahramonligi, 

mehnatsevarligi, ajoyib fazilatlari, insonparvarlik, sofdillik xususiyatlarini badiiy talqin etish 

yuzasidan izlanishlar olib borildi.  

1974-yili O‘zbekiston konservatoriyasini tamomlagan Amin Karimovning bu teatrga 

direktor bo‘lib kelishi musiqali sahna asarlarining har jihatdan professional qayta jonlanishida 

muhim poydevor yasadi. Tajribali mutaxassis A.Karimov rahbar sifatida dastlabki e’tiborini 

kadrlar masalasiga qaratdi. Jamoaga o‘z sohasinig jonkuyari bo‘lgan mutaxassislarni taklif qildi. 

Teatrga ovozli solist vokalistlar bilan birga musiqa bilim yurtini tamomlagan yigirmadan ortiq 

orkestr ijrochilarini ishga qabul qildi. Natijada, teatr tarkibi 1974-yilda professional tajribaga ega 

bo‘lgan Sh.Mahmudov, X.Avazov, R.Pak, U.Ostonov, D.Sodiqov, Sh.Akramov, A.Pak, 

M.Muhammadiyev kabi ko‘plab orkestr sozandalari qatori M.Davlatova, O.Tillaqobilova singari 

bir guruh balet aktrisalari bilan yanada kengaydi. 

O‘zbek musiqali dramasi ko‘p tarmoqli bo‘lib, avvalo pesaga kompozitor tomonidan 

musiqa yozilishi kerak. Undan so‘ng rejissyor, dirijyor, konsertmeyster, baletmeyter, rassomlar 

ijodiy hamkorligidan tortib, orkestrlar bilan partiturani o‘zlashtirish, solistlar va xorga vokal 

qismlari talqinini singdirish, xoreografik lavhalar topish talab etiladi. Bu davrga kelib Surxondaryo 

teatrida ana shunday ijodiy mushtaraklik imkoniyatlari yanada kengaydi.  

Teatr repertuaridan yoshlar mavzusiga doir ko‘plab asarlar o‘rin egallagan bo‘lsada, yosh 

rejissyor U.Zufarov sahnalashtirgan Q.Shang‘itboyev va Q.Boyseitorlarning “Jon qizlar” 

(A.Muhammedov musiqasi) musiqali komediyasi janr xususiyati bilan boshqalaridan tubdan farq 

qiladi. Ushbu asar Surxondaryo teatrida dastlab 1963-yili tajribali rejissyor M.Ravshanov 

tomonidan sahnalashtirilgan bo‘lsada, 1974-yili U.Zufarov teatrning tajribali aktyori Z.Olimov 

bilan hamkorlikda spektaklni musiqiy jihatdan qayta takomillashtirgan holda tomoshabinlar 

hukmiga havola qildi. Asar o‘z davrining dolzarb mavzusiga bag‘ishlangan bo‘lib, zamonaviy ruh 

bilan yana boyitildi. Unda har bir davr uchun muhim bo‘lgan g‘oyalar, yoshlarning 

mehnatsevarligi, mehnat bilan obro‘-e’tibor topishi, bir-biriga samimiy va sadoqatli do‘stligi, sof, 

pokiza, beg‘ubor sevgisi, quvnoqligi kabi fazilatlari badiiy obrazlarda ifodalanadi. 

“Jon qizlar” spektakli jozibali muqaddima bilan boshlanadi. Muqaddimada uch og‘ayni 

talabalar Abubakir (A. Raxmatov), Xasan (Q.Burxonov), Sulton (T.Abduqodirov)larning jo‘shqin 

ohangda kuylagan qo‘shiqlari spektaklning ko‘tarinki ruhini va tomoshabinlarni voqealar 

rivojidan chalg‘imaslikka da’vat etadi. Bu uch yigit (shoir, rassom hamda veterinariya fanlari 

nomzodi) ilm yo‘lida ketayotgan shaxslardir. Bu yoshlar misolida davr yoshlarining turlicha 

xarakteri, yashash tarzi orzu intilishlari bo‘y ko‘rsata boshlaydi. Bo‘ydoqlik gashtini surayotgan 

bu uch o‘rtoqning, bir-biriga bo‘lgan mehri juda baland. Hattoki, bir-birlarini siylashni ham, laqab 

qo‘yishni ham qoyillatadi. O‘z kasbiga mehr qo‘ygan bu yoshlar xarakterida bolalarcha 

beg‘uborlik xislatlari ko‘zga tashlanib turadi. Yoshlarning umumiy xislatlari, o‘ziga xos jihatlari, 

xarakteri va xususiyatlari yosh aktyorlar ijrosi orqali tomoshabinlarga yetkazib beriladi. Spektakl 

voqealari xarakter jihatidan turlicha bo‘lgan uch o‘rtoqning gazetada sur’ati chiqqan sut sog‘uvchi 

Oysuluv bilan tanishish maqsadida qishloqqa yo‘l olishi bilan rivojlana boshlaydi. Kolxoz raisi 

(M.Abduqunduzov) ularni aynan Oysuluv bilan emas, balki uning opalari Kunsuluv, Jonsuluv 

hamda Nursuluvlar bilan tanishtirib qo‘yadi. O‘sha davr ruhi, ishchi mehnatkashlarni madh etish 

kabi jihatlar bilan sug‘orilgan komediyadagi opa-singillar obrazini teatrga yangi kelgan yoshlardan 

X.Azamatullayeva (Oysuluv), F.Hasanova (Kunsuluv), D.Solixova (Jonsuluv), Z.Otaboyeva 

(Nursuluv) ijrosida hayotiy talqin topdi. 

Asar qahramoni Oysuluv – X.Azamatullayeva mehnatkash, tashkilotchi va jamoatchi 

go‘zal qiz. U Cho‘pon yigit Erka – R.Mamataliyevga ko‘ngil qo‘yadi. Erkaning cho‘ponlikni 

tashlab, shaharga o‘qishga ketishi, so‘ngra qishloqqa kelgan uch o‘rtoqqa o‘zini Oysuluvning 

jiyaniman deb tanishtirishi, Oysuluvni bir oz hayrat ko‘chasiga yetaklaydi. Ammo, keyinchalik, 

barcha chigal masalalar yechilib, uch o‘rtoq va opa-singillar o‘rtasida sevgi muhabbat uyg‘onadi.  

1974-yili “Ufq”dagi Ikrom ota obrazidan so‘ng, sahnaga rais Abduqodir obrazi qiyofasida 

chiqqan M.Abduqunduzov tomoshabin ko‘z o‘ngida qahramonining tadbirkor, xo‘jalik yuritishda 

uddaburon, tashkilotchi, odamlar qalbiga yo‘l topa oladigan, shuningdek jonkuyar va mulohazali 

inson sifatida namoyon bo‘ladi. Spektaklda uch og‘ayni tomonidan ijro etilgan sho‘xchan 

qo‘shiqlar asarning musiqiy yo‘lini belgilab, sut sog‘uvchi opa-singillarning quvnoq qo‘shiqlari 

voqealar yechimini ta’minlashda asosiy vosita bo‘lib xizmat qiladi. Ayniqsa spektaklning vals 

vaznidagi qizlarning raqs qo‘shiqlari ularning qalbida uyg‘ongan yashirin muhabbatni ifodalab 

turadi. Rejissyor asar qahramonlarning umumiy jarayonda faol ishtirok etishlari uchun ansambllar, 

ommaviy xor qo‘shiqlaridan o‘rinli foydalanadi.  

Munaqqidlar tomonidan spektakldagi kamchiliklar, “aktyorlar harakatida tabiiylikning 

to‘la saqlanmaganligi, ayrim so‘zlar talaffuzidagi nuqsonlar, bir oz sun’iylik va urinishlar” qayd 

etilgan bo‘lsada, (bu kamchiliklar to‘g‘rilandi) musiqiy komponentlik, ijrodagi mukammallik, 

g‘oyaviy o‘tkirlik spektakl yutug‘ini ta’minladi.  

“Jon qizlar” spektakli jamoaning musiqali asarlarga ishqibozligini kuchaytirdi. Shu bilan 

birga teatrning janr talablariga monand holda musiqali spektakl yarata olish qudratiga ega 

ekanligini namoyon etdi. Ayniqsa D.Solixova, Z.Otaboyeva, Q.Burxonov, T.Abduqodirovlarning 

ijrochilikdagi iste’dodi jamoatchilik e’tiboriga tushdi. Rejissyorning ta’kidlashicha “...spektakl 

teatrning ham sahnada ham kolxoz va sovxoz mehnatkashlari huzurida ko‘rsatish uchun yaratilgan 

eng yaxshi spektakllaridan biri bo‘ldi. Spektakl bir necha bor viloyatning Sariosiyo, Denov, 

Sherobod, Boysun kabi barcha tumanlarida va hatto qo‘shni Tojikiston Respublikasining Regar, 

Paxtaobod tumanlarida, Afg‘onistonning viloyatga chegaradosh hududlarida namoyish etildi”. 

Natijada teatrga nisbattan ko‘p millatli xalqlarning ham qiziqishi ortib bordi. Bu esa ijodiy jamoga 

shijoat bag‘ishladi. 

Teatr jamoasi “Jon qizlar” komediyasidan so‘ng ketma-ket Y.Mirzoning “Zanjirband ona”, 

X.Razzoqovning “Nodira”, Hamzaning “Holisxon”, S.Xo‘janiyozovning “Sevmaganga 

suykanma”, Y.Shukurovning “Oshiqlar”, J.Jabborovning “O‘jarlar” musiqali dramasini 

sahnalashtirib bu janr borasidagi imkoniyatlarini yanada takomillashtirdi. 

1976-yili R.Qodirov sahnalashtirgan J.Jabborovning “O‘jarlar” musiqali komediyasida 

rejissyor va aktyorlarning yangi izlanish samaralari ko‘zga tashlandi. Asar qahramonlari, 

“tovonlaridan o‘t chaqnab turadigan” yigitlar Tojiboy (T.Ergashev), Faxriddin (Y.Mirqurbonov), 

Keldiyor (Q.Burxonov) xatti-harakatlari tomoshabinlarda samimiy kulgu uyg‘otadi. Yigitlarning 

xarakteri ochilishida va boqibeg‘amlikka, o‘zbo‘larchilikka barham berishda shaddod qiz Ozoda 

(N.Tursunova)ning o‘rni beqiyos. N.Tursunova o‘z maqsadi yo‘lida qiyinchiliklardan, g‘ovlardan 

cho‘chimaydigan, o‘jar yigitlarni jamiyat rivoji uchun mehnatga chorlaydigan aqlli va go‘zal qiz 

sifatida talqin etadi. 

Teatrning musiqali drama yo‘nalish bo‘yicha olib borgan izlanishlari  

1977-yili M.Rashanov sahnalashtirgan Ch.Aytmatovning “Sarviqomat dilbarim” spektaklida 

namoyon bo‘ldi. Rejissyor qahramonlari taqdirida bo‘y ko‘rsatgan hayot falsafasini, chuqur ruhiy 

holatlarda hamda M.Leviyev tomonidan ishlangan musiqalar ostida ko‘rsatib beradi. Avtobazada 

dispetcher bo‘lib ishlayotgan Xadicha (Z.Otaboyeva)ning, endigina yigitlik burchini o‘tab bazaga 

shofyor bo‘lib ishga kirgan Ilyos (R.Mamataliyev)ning o‘ziga rom etishi, yigitning xo‘jalikka 

qatnab Asal (G.Ravshanova va M.Mahmudova)ga ko‘ngil qo‘yib qolishi spektakl voqealarini 

harakatlantiradi. Yoshligidan eski urf-odatlarga ko‘ra qarindoshiga unashtirib qo‘yilgan Ilyos 

nomusini toptagan Asalni uzoq safarga olib ketishga undaydi. Qiz ham atrofdagilar la’natidan 

qutulish uchun u bilan qochishga qaror qiladi. 

Ammo voqealar rivojida Ilyosning yengiltak xarakteri, ichki dunyosining qora tuman 

bosganligi, qo‘rqoqligi Asalga ma’lum bo‘ladi. U qanchalik urunmasin turmush o‘rtog‘ini to‘g‘ri 

yo‘lga boshlay olmaydi. Aksincha, yo‘liga yana Xadicha to‘g‘onoq bo‘ladi. Ilyosning beburdligi 

va sadoqatsizligidan aziyat chekkan, orzu-umidlari puchga chiqqan Asal bolasini olib uydan chiqib 

ketadi.  

G.Ravshanova, M.Mahmudovalar Asalning sof qalbini, quvonch va iztiroblarini, 

jo‘shqinligini lirik xatti-harakatlarda ko‘rsatib beradi. Asalning sevgan yigiti bilan qochishi, 

romantik tuyg‘ularga berilishi, Ilyosning muhabbatini soxtaligini bilgach, chuqur iztirobga botishi, 

yosh go‘dakni bag‘riga bosib, sargardonlikda fojealarni boshidan kechirishi, Bektemir 

(T.Ergashev) uyida Ilyos bilan tasodifan uchrashib qolganligidagi holatlari tomoshabinlarni hayrat 

va hayajonga soladi. Aktrisa tomonidan kuylangan ariyalar, xorning munosabati Asalning qalb 

kechinmalarini ochilishida yordam beradi. Asalning ikkinchi turmush o‘rtog‘i, yo‘l quruvchi 

Bektemir qiyofasi R.Mamataliyev ijrosida rahmdil va oliyjanob inson sifatida gavdalanadi. Uyiga 

olib kelgan yarador insoni Asalning birinchi turmush o‘rtog‘i ekanligini anglaganida ham undan 

ko‘ngil uzmaydi. Spektakl so‘ngida Asal ham og‘ir kunlarga solgan Ilyos (R.Mamataliyev) bilan 

emas, balki og‘ir kunlarida yonida bo‘lgan, sofdil, kamtarin Bektemir (T.Ergashev) bilan qolishga 

ahd qiladi. Asalning poyiga cho‘kka tushgan Ilyos – R.Mamataliyev kuylagan ariyada uning 

pushaymonligi, achiq faryodi namoyon bo‘ladi. 

Rejissyor spektakl dekoratsiyasi orqali asarga obrazli yechim topishga intiladi. Yalang‘och 

sahna, faqatgina sahna chetida yonib atrofga shu’la taratayotgan pech o‘rtatilgan. Bu pech inson 

haroratiga qiyosiy tarzda berilgan bo‘lib, ramziy ifoda vositasida Boytemir obrazi asar qahramoni 

darajasiga ko‘tariladi. Uning insoniy harorati atrofga, ko‘plab insonlarga yorug‘lik va iliqlik baxsh 

etishi shartli ifoda vositalarida ko‘rsatiladi. Asal ham farzandi bilan shu yerdan panoh topadi. 

Spektakldagi barcha komponentlar mana shu ijobiy qahramon xarakterini ochishga xizmat qiladi. 

Yalong‘och sahnadagi pech, kimsasiz darada yashayotgan Boytemirning insoniy harorati ramzi 

tarzida namoyon bo‘ladi. Asosiysi, teatr jamoasi “Sarviqomat dilbarim” musiqali spektaklda og‘ir, 

hayotiy kechinmalar ichida o‘z baxtini qidirayotgan odamlarning jonli qiyofasini poetik usullarda 

namoyon eta oldi. 

Teatrning musiqali asarlarni sahnalashtirish borasida olib borgan izlanishlari 1978-yilning 

o‘rtalarida M.Ravshanov qo‘l urgan, xalq poetik an’analari asosida yozilgan Hamzaning 

“Maysaraning ishi” musiqali komediyasida o‘zining yangi qiyofasini kashf etdi. Rejissyor 

S.Abdulla va M.Muhammedov qayta ishlagan va S.Yudakov kuy bastalagan musiqali drama 

variantini sahnalashtirib, klassik asarni yangicha talqin etish, badiiy yaxlitlikka erishish bobida 

sezilarli yutuqlarni qo‘lga kiritdi. Asar ijtimoiy mohiyatga ega bo‘lib, rejissyor unda inson erki, 

tenglik va ozod muhabbatni tarannum qilishni maqsad qilib oladi.  

M.Ravshanov asarni boshqa teatrlardagi talqinlardan keskin farqli o‘laroq, yangi tajriba 

tarzda sahnalashtiradi. Spektakl tomoshabin va mutaxassislarda turlicha fikrlarni tug‘dirdi. 

Yangicha talqin kimlargadir qiziqarli bo‘lib tuyulsa, kimlargadir ma’qul tushmadi va qator baxs 

va munozaralarni vujudga keltirdi. Muhimi shundaki, spektakl tarafdorlari ham, qabul qila 

olmaganlar ham bo‘ldi.  

M.Ravshanov bunday yangicha usulni teatrda teatr orqali asoslaydi. O‘z o‘rnida asarga 

ba’zi qo‘shimcha so‘zlar va boshlovchi obrazini ham qo‘shadi. Boshlovchiga spektakl voqealariga 

istagan vaqtda aralashish hatto aktyorlar ijrosini ma’lum me’yorda ushlab turish huquqini beradi. 

Spektakl boshlanishi bilan Boshlovchi – M.Abduqunduzov sahnaga chiqib tomoshabinlarni asar 

mazmunidan xabardor qilib, aktyorlarni taklif qiladi. Taklif qilish ham noan’anaviy usulda davom 

etadi. Masalan, sahnaga O‘zbekistonda xizmat ko‘rsatgan artist A.Rahmatov taklif qilinadi. Xuddi 

shu yerda aktyorga Hoji darg‘a roli ijro etish topshirilganligi aytiladi. Aktyor rozilik bergach, 

boshlovchi – M.Abduqunduzov qani, marhamat boshlang, kabi yoki shu ma’nodagi biror jumla 

bilan ularni rollari ijrosiga da’vat etadi. Aktyorlar xuddi shu yo‘sinda tomoshabin guvohligida o‘z 

rollarini qabul qilib oladilar.  

Shundan so‘ng aktyorlar sahnaning o‘zida, tomoshabinlar ko‘z o‘ngida obraz qiyofasiga 

kirish uchun grimyor yordamida pardoz qiladi va kiyinadi. Aktyor sahnada to‘la to‘kis kiyinmaydi, 

faqat davr va obraz xarakterini belgilovchi kichik sahna detallaridan foydalanadi xolos. Deyarli 

o‘z kiyimida qolgan aktyor sun’iy mo‘ylov yopishtirish bilan birga boshiga salla o‘raydi va ustiga 

to‘n kiyib, shu orqali obraz va davr ruhini ifodalaydi. Barcha personajlar o‘z joylarini 

egallaganlarifan so‘ng, spektakl boshlanadi. 

Spektakl voqealari ham o‘ziga xos ko‘rinishga ega. Rejissyor sahnadan sahnaga o‘tish 

uchun voqealar kechadigan joyning nomi yozilgan taxtachadan foydalanadi. Boshlovchi esa go‘yo 

spektakl repetitsiyasidagi rejissyor yordamchisining vazifasini bajarayotgandek personajlar bilan 

bemalol muloqotga kirishadi. Shu jihatdan spektakl tomoshabinga ma’lum asar repetitsiyasining 

guvohi bo‘layotgandek taassurot uyg‘otadi. Spektakldagi yana bir o‘zgarish pesadagi ba’zi 

so‘zlarning o‘zgacharoq ma’noda qo‘llanilganligida ham ko‘rinadi. Rejissyor almashtirgan so‘zlar 

spektaklda zamonaviylashtirilgan buyumlarga aloqador holda jaranglaydi. Masalan vasiqani olish 

ko‘rinishida shunday jumla bor – “... vasiqa sandiqda eskirib yotgan qog‘ozlar orasida” so‘zining 

o‘rniga sahnada sandiq o‘rniga muzlatgich (xolodilnik) qo‘yilganligini inobatga olib “... vasiqa 

muzlab yotgan qog‘ozlar orasida” kabi so‘zlarga almashtiriladi. Yangicha talqin bilan boshlangan 

spektakl finali ham orginal yechimga ega. Asar so‘nggida tomoshabinlar qilmishlariga yarasha 

jazo olgan, yarim yalang‘och kimsalarning o‘zlariga zamondosh qiyofasida tiz cho‘kib 

turganligini, atrofni o‘rab olgan insonlarning ularning ustidan zaharxandali kulgusi 

jaranglayotganligini guvoh bo‘lishadi. H.Muhiddinov yaratgan Mullado‘st obraziga yuzaki 

qaraganda, katta kuch va iroda egasidek ko‘rinsada, jiddiy nuqson va zaifliklar mavjud. 

Zamonasining hukmdorlaridan tamomila ixlosi qaytgan Mullado‘st ulamoyu, nopok qozilarning 

kirdikorlari ustidan kulibgina qolmay, o‘rni kelganda gap bilan yaxshilab “uzib” oladi. Lekin 

o‘zining insoniy huquqlarini himoya qilishda quruq gaplardan nariga o‘tmaydi.  

Rejissyor Mullado‘st xarakteridagi o‘tkir zehn, zukkolik va til botirligi namunalarini 

qanchalik qadrlasa, bo‘shanglik, landavurlik, laqmalik va ayniqsa, murosasizlik kayfiyatlarini 

qattiq qoralaydi. Natijada, Mullado‘st hayotdagi hukmron sinf vakillarining jirkanch basharalarini 

yorituvchi va jonlantiruvchi obraz sifatida namoyon bo‘ladi. Maysara bilan Mullado‘st orasida 

ba’zi bir umumiyliklar bo‘lsada, ularni bir-biridan ajratib turuvchi muhim tafovutlar ham mavjud. 

Shu bois spektaklda Maysara va Mullado‘st bir-birlariga munosib kishilar sifatida talqin topadi.  

Spektaklning birinchi sahnasini “qarmoq tashlash” sahnasi deyish mumkin. Maysara 

dushmanlarini tuzoqqa ilintirish yuzasidan o‘z kuchini sinab ko‘radi: Mullado‘st va 

Hidoyatxonlarni laqillatadi va kalaka qiladi. Uchinchi sahnada Maysaraning qobiliyati, irodasi 

imkoniyatlari yanada yorqinroq ochib boradi, ya’ni, u dushmanlarni sharmandalik holiga solib 

fosh etadi. 



50 

Rejissyor muallif fikridan kelib chiqib Mullado‘st – H.Muhiddinovning bo‘shangligini 

“qamchi ostiga” oladi. Aktyor ham qahramoni xarakteridagi botirlikni susaytirib, uni o‘ychan, 

ezilganlik va erksizlik kayfiyatida ko‘rsatishga harakat qiladi. Bu bilan u obrazning bo‘shanglik 

tomonlarini yanada teranlashtirgan bo‘lib, Mullado‘stni Maysara bilan qovushtirishga asos 

qolmaydi. Vaholangki, asarning asl variantida ham muallif Maysara va Mullado‘stni qovushtirish 

ustida so‘z yuritsada, uni amalga oshirishni haqli ravishda lozim ko‘rmaydi. Sahna san’ati tinimsiz 

ijodiy izlanishlar asosiga qurilgan bo‘lsagina ko‘zlangan natijalarga erishish mumkin. Izlanishlar 

tufayli X.Boboxonovaning Maysara, H.Muhiddinov yaratgan Mullado‘st qiyofasi davr muhitiga 

hamohang tarzda murakkab va zamonaviy talqin topdi.  

1980-yillarning boshiga kelib Surxondaryo teatrida musiqali dramalarni sahnalashtirish 

borasida o‘ziga xos an’ana vujudga keldi. Bu holni qayta-qayta sahnalashtirilib kelingan 

Hamzaning “Xolisxon”, “Maysaraning ishi” K.Yashinning “Gulsara”, S.Abdullaning “Alpomish” 

kabi bir qator spektakllarda kuzatish mumkin. 1981-yili rejissyor M.Ravshanov va N.Pardayev 

tomonidan K.Yashinning “Nurxon” (T.Jalilov, G.Sobitovlar musiqasi) musiqali dramasining 

qayta sahnalashtirilishi teatr hayotida muhim voqeaga aylandi. 

Nurxon roli G.Ravshanova ijodida chuqur iz qoldirdi. U Nurxonni o‘z sevgisi uchun 

kurashuvchan mardonavor qiz tarzida ko‘rsatadi. X.Boboxonova yaratgan Nurxonning onasi 

Kimyo ochiq ko‘ngilli, ko‘zlaridan nur, lablaridan bol tomib turadigan andishali o‘zbek ayoli 

sifatida namoyon bo‘ladi.  

1979-yili M.Ravshanov Chingiz Aytmatovning “Momo yer” (I.Akbarov musiqasi) 

musiqali drama teatrning bir qator aktyorlari ijodida o‘chmas iz qoldirdi. Asar naqadar mazmundor 

bo‘lmasin, uni sahnada jonlantirish jamoaning mehnati va mahoratisiz tomoshabin qalbiga kirib 

bormasligi aniq. Shu bois ushbu dramatik, va g‘oyat keng falsafiy teran asarni sahnalashtirish teatr 

jamoasidan kuchli jasorat talab etdi.  

Aytmatovcha falsafiy mushohadani anglab uning tub mohiyatini ochish M.Ravshanov 

sahnalashtirgan “Momo yer” (Turob To‘la inssenirovkasi) ham xosdir. Ona bu yerda bizni ko‘tarib 

turgan zamin timsoli tarzida ta’rifu tavsif berilgan. Bu oyog‘i yerdan ko‘tarilgach, mag‘lub bo‘lgan 

pahlavon haqidagi qadimgi yunon rivoyatini esga soladi. Asarda To‘lg‘anoy oq sallali baland 

tog‘lar etagida muk tushib uxlab yotgan tepalardan biriga bag‘rini berib yotgan holatda 

tasvirlanadi. Bu To‘lg‘anoyning onasi “yer” ekanligiga ishoradir. 

Spektaklda inson irodasi, qadr-qiymati, or-nomusi aktyorlar xatti-harakatlari va kuylagan 

ariyalarida, hayajonli ko‘rinishlarda o‘z ifodasini topdi. Sahnada insonning umr yo‘llari, 

xotiralarga boy hayoti, ramziy ma’noda “Momo yer”ga murojaat tarzida ifodalanadi.  

Momo yer (H.Boboxonova) ramziy obraz bo‘lib, sahnada ko‘rinmasdan ovoz ohanglari 

orqali To‘lg‘anoy bilan inson tilida so‘zlashadi. O‘zbekiston xalq artisti Gulnora Ravshanova 

yaratgan To‘lg‘anoy asarning butun mazmunini ifodalovchi, uning barcha mas’uliyatini o‘z 

yelkasiga olgan obraz. G.Ravshanova To‘lg‘anoy obrazini qudratli va matonatli inson, mushfiq va 

mehribon ona timsolida gavdalantiradi. Urushning butun fojeasi shu ayolning boshiga tushganday 

tomoshabinda taassurot uyg‘otadi. U farzandlari, yostiqdoshi va hatto yolg‘iz kelinidan ham 

ajraladi. Lekin hayotga bo‘lgan muhabbat, ulkan insoniy tuyg‘ular ayol qalbini tark etmaydi. “Asar 

qahramoni qiyofasini talqin etish aktrisadan bir paytning o‘zida ham ruhan, ham tashqi qiyofada 

o‘zgarishni, hatto ko‘z yosh bilan kulishni, qo‘lida gul bilan yig‘lashni taqozo qildi. Ana shunday 

murakkab obrazni aktrisa katta mahorati bilan ijro etdim. “Tomoshabinlarda To‘lg‘anoyning 

qahramon sifatida qo‘shiq aytishiga estetik ehtiyoji sezilmaydi. Sababi qahramon xarakteri va 

holatini ifodalovchi ruh g‘amgin va ayanchli holatlarni anglatuvchi musiqalar zamiriga singdirib 

yuboriladi. To‘lg‘anoy – G.Ravshanova birinchi sahnada hayolga cho‘mar ekan, uning ko‘z 

oldida, Suvonqul – A.Nomozovning yigitlik chog‘ida qalbida jo‘sh o‘rgan muhabbatning ehtirosli 

tuyg‘ulari quvonch bilan aytgan qo‘shiqlarida namoyon bo‘ladi. Bu qo‘shiqlar yillar o‘tsa ham 

uning quloqlaridan uzoqlashgan emas. Uning ikkinchi hikoyasida ko‘z oldida o‘g‘li Qosim 

(Ch.Choriyev) va Aliman (M.Mahmudova, N.Tursunova)ni nikoh to‘yidagi qo‘shiqlar, yigitlarni 

qo‘shiq va zavqli raqslari namoyon bo‘ladi. To‘yning avj pallasida kelgan urush boshlanganligi 

haqidagi noxush xabar barchani kayfiyatini buzadi. 

Spektaklda M.Mahmudova, N.Tursunovalar ijro etgan Alimanning musiqiy ifodasi ham 

o‘rinli topilgan. Uning yorqin qirg‘iz xalq ohanglari bilan boyitilgan mo‘l hosil yig‘ish jarayonida 

daladagi qizlar jo‘rligida aytadigan qo‘shig‘i elga bo‘lgan muhabbat, sevinch his tuyg‘ularini 

ochib bersa, keyingi aytgan ariyalarida qayg‘u va nafrat tuyg‘ulari sezilib turadi. Ayniqsa, erining 

halok bo‘lganligi haqidagi “qora xat”ni o‘qiganidan so‘ng kuylagan “E, yoshligim, yoshligim-

beboshligim” ariyasida urush tufayli insoniyat boshiga tushgan og‘ir iztiroblar mungli ohanglarda 

ta’sirchan ifodasini topadi. 

Asar uchun yozilgan leytmotivlar spektalning musiqiy mavqeyini yana kuchaytiradi. 

Garchand spektakl davomida To‘lg‘anoy – G.Ravshanova yagona duetdan tashqari boshqa qo‘shiq 

aytmasada, uning his-tuyg‘ulari Suvonqul (A.Nomozov) qo‘shiqlari, Qosim (Ch.Choriyev)ning 

nikoh to‘yidagi musiqiy lavhalar, kelini Aliman (M.Mahmudova, N.Tursunova)ning qo‘shiq va 

ariyalari, hamqishloqlarning ommaviy qo‘shiq va raqslarida o‘z aksini topib boradi.  

Surxondaryo teatrida M.Ravshanov tomonidan sahnalashtirilgan “Momo yer” spektakli 

partiturasini asosan xor qo‘shiqlari tashkil qiladi. Muqaddimadan tortib, Suvonquldan kelgan qora 

xatga, yarador bo‘lgan Masalbek (M.Abduqunduzov)ni ko‘rishga To‘lg‘anoy bilan stansiyaga 

chiqqan hamqishloqlarning hayajonli xor qo‘shiqlari spektaklning musiqiy komponentini 

belgilaydi. Xuddi shunday Jaynaq (R.Mamataliyev)ni frontga jo‘natish paytidagi “Oh, lochinlar, 

lochinlar” xor qo‘shig‘i, qizlarning “ochil, ochil xat” ikki ovozli xor qo‘shiqlari spektaklning 

badiiy yaxlitligini ta’minlaydi. Drama voqealari davomida To‘lg‘anoy (G.Ravshanova)ning ichki 

tuyg‘ulari xor sadolari ko‘y va ohanglarda ifodalanib boradi. Xor orqali yangragan ariyalar 

To‘lg‘anoy va To‘lg‘anoylarning mash’um urush davrida boshiga tushgan mudhish fojeani, qudrat 

va iroda bilan yengib o‘tgan alamzada va qahramon onalarning umumlashma obrazi ifodalanadi. 

Xorning har bir solisti To‘lg‘anoy singari obrazlar, ular momo yer qarshisida ta’zimga, u bilan 

yurakdan bor dardlarini hamdamlashgani kelgan onalarning ramziy ifodasini anglatadi. 

Spektaklda simfonik orkestrga juda keng o‘rin berilgan bo‘lib u qo‘shiq, ariya, xorlarga jo‘r 

bo‘lishdan tashqari, qahramonlar ruhiy holatini ochib berishda, voqealarning badiiy tasvirini 

boyitishda asosiy vositalardan biri sifatida xizmat qiladi. Aniqroq qilib aytganda “Momo yer” 

asarini sahnalashtirish teatrning orkestr imkoniyatlarini to‘la namoyon etdi. Termiz shahri chegara 

hudud bo‘lganligi va bu yerda turli millat vakillari istiqomat qilishi, teatrdan rus tilida ham 

spektakllar yaratishni talab etdi. 

Mustaqil O‘zbekiston keyingi yillarda taraqqiyot yo‘lining yangi bosqichiga qadam qo‘ydi. 

Mazkur bosqichda mamlakatda yashayotgan va jamiyatning rivojiga hissa qo‘shishga intiluvchi 

har bir inson maqsadli rejalar bilan harakat qilishi talab etiladi. Aslida har bir ish samarali va 

barakali bo‘lishi uchun aniq rejalar tuzilishi, so‘ng shuning asnosida faoliyat tashkil etilishi zarur. 

O‘zbekiston Respublikasi Prezidentining 2023-yil 11-sentyabrdagi PF-158-son 

“O‘zbekiston-2030” strategiyasi to‘g‘risida”gi Farmonida [1.B.34] barcha sohalarning yanada 

taraqqiy etishi uchun keng imkoniyatlar vujudga keltirish bo‘yicha aniq vazifalar belgilandi. 

Xususan, Farmonning 1-ilovasidagi har bir insonga o‘z salohiyatini ro‘yobga chiqarishi uchun 

munosib sharoitlarni yaratish maqsadida ta’lim tizimida qator islohotlarni amalga oshirish, shu 

orqali fan va ta’lim sohasida yosh avlodning yuksak bilimli, aql-idrokli, ma’naviyatli bo‘lib 

shakllanishiga alohida ahamiyat qaratish bilan bog‘liq vazifalar e’tiborga molik. 

Bu san’at va madaniyat sohasiga ham taalluqli bo‘lib, mazkur maqsad va vazifalar bilan 

yoshlarga bilim berayotgan hamda har yili ko‘plab ijodkor yoshlarni professional mutaxassis 

sifatida shakllantirayotgan O‘zbekiston davlat san’at va madaniyat institutining faoliyatini e’tirof 

etish maqsadga muvofiq. Ana shunday yoshlar orasida teatr rejissyorlari ham mavjud. Teatrning 

ibratxonaligi hamda bugungi kunda respublikamizdagi ko‘pgina ibratxonalarda rejissyor kadrlar 

yetishmayotgani, o‘z navbatida, badiiy puxta spektaklni barpo etishda rejissyorning yuksak o‘rni 

borligi hisobga olinsa, yosh rejissyorlarni tayyorlash institut uchun ham sharafli, ham mas’uliyatli 

vazifa ekanligi ayon bo‘ladi. Bir necha yillardan buyon institutning teatr rejissyorligi bo‘yicha 

yo‘nalishini tamomlayotgan yosh ijodkorlar hozirda respublikaning bir qancha teatrlarida faoliyat 

olib boryapti. Albatta, bu ko‘rsatkich past darajada. Biroq hech bir sohadagi rivojlanish birdan 

amalga oshirilmaganidek, teatrlarni yosh rejissyorlar, asosiysi, iste’dodli va qobiliyatli 

mutaxassislar bilan ta’minlash masalasi asta-sekin o‘zining me’yoriy nuqtasiga yetadi. Bu yo‘lda 

nafaqat institut, balki teatrlar ham bosh-qosh bo‘lishini unutmaslik zarur. 

Bugungi kunda teatrlarda Q.Yakubov, G.Olimova, A.Boyto‘rayev, F.Jumayev, 

O.Abdullayev, A.Xolmo‘minov, H.Burhonov, K.Abdurahmonova, O.Abdurahmonov va boshqa 

iste’dodli yosh rejissyorlar faoliyat olib bormoqda. Ular sahnalashtirayotgan spektakllar ham janr, 

ham shakl, ham stilistik jihatdan rang-barangligi, yoshlarning o‘z rejissyorlik fikr-maqsadini 

amalga oshirishda teatrning barcha komponentlarini birlashtira olish va aktyorlar ansamblini 

yuzaga keltirish bo‘yicha mahoratini tobora shakllantirayotgani, shu bilan birga, o‘zbek teatrining 

o‘z davridagi yetuk rejissyorlari tajribalarini, eng yaxshi an’analarini o‘z talqinlarida samarali 

qo‘llab, yangicha qarashlar bilan boyitayotgani quvonarli hol. Rejissyorlar zamon bilan hamnafas 

yashagan holda, hozirgi kundagi ijtimoiy dolzarb masalalar ko‘tarilgan, inson taqdiri va 

jamiyatdagi o‘rni haqida hikoya qiluvchi turli janrdagi asarlarni sahnalashtirishga e’tibor 

qaratmoqda. Shuningdek, ular zamonaviy asarlar bilan jahon mumtoz dramaturgiyasi 

namunalariga ham murojaat etayotgani e’tiborni jalb qiladi. Ular orasida Qashqadaryo viloyat 

musiqali drama teatrida rejissyor F.Jumayev tomonidan sahnalashtirilgan “Orol bobo” (Erkin 

A’zam asari), O‘zbek Milliy akademik drama teatrida rejissyor A.Xolmo‘minov sahnaga olib 

chiqqan “Tartyuf” spektakllari ajralib turadi. 

Erkin A’zamning “Tanho qayiq” asari yolg‘izlik azobiga duchor bo‘lgan nuroniy otaxon 

haqida hikoya qiladi. Muallif asar voqealarini Qoraqalpog‘istonda, Orol dengiziga yaqin yerda 

tasvirlaydi. Tabiiyki, qariya ana shu yerda yashaydi va Orolning qaytishini intizor kutadi. Ushbu 

asar “Orol bobo” nomi bilan falsafiy hikoyat shaklida sahnaga qo‘yildi. Spektaklda “asosiy e’tibor 

inson kechmishi, insoniy munosabatlar, ijtimoiy hayot bilan inson o‘rtasidagi muvozanatga 

qaratilgan” [3.B.3]. Pesadagi Erkin A’zam tomonidan vujudga keltirilgan muhit rejissyor Farhod 

Jumayev talqinidagi spektaklda to‘laligicha o‘z ifodasini topgan. Aslida ham “muallif ruhiyatiga 

sadoqat uni pedantlik bilan ko‘chirish hisoblanmaydi. Dramaturgga fikrini, pesa yozishdagi 

maqsadini yaxshiroq ifodalanishiga yordam berish – rejissyorning burchi, vazifasi va haq-

huquqidir” [2.B.72]. 

Rejissyor pesadagi falsafiylikni saqlab qolish bilan birga, yanada sayqallashga uringan. 

Aktyorlar ijrosidagi plastik harakatlar, bir maromdagi raqslar, shu bilan birga, musiqa va ashulalar 

spektaklning falsafiy ruhiyatiga jilo bergan. Aytish kerakki, bu ifoda vositalarining barchasi o‘rinli 

qo‘llangan hamda rejissyorning maqsadiga bo‘ysungan. Rejissyor maqsadi esa Orol boboning 

yuksak qalbli insonligini ko‘rsatish va uning ko‘nglida kechayotgan iztiroblar-u kechinmalarni 

tomoshabinlarning ong-u shuuriga yetkazish orqali ularda katarsis uyg‘otishda ko‘rinadi. 

Spektaklda aholining ko‘p qismi Orol bo‘yi atroflaridan ko‘chib ketib, o‘zga shaharlarda 

qo‘nim topayotgan bir paytda, Cholning bu yerlarga sodiq qolishi odamlar uchun tentaklik bo‘lib 

ko‘rinadi. Uning o‘g‘li va deputatlikka nomzodini qo‘ygan qizi otasini o‘z xohishi bilan olib keta 

olmagach, majburlab olib ketishi sahnasida rejissyor xarakterlarni bo‘rttirish yordamida ikki 

kontrast bo‘yoqni aniq ko‘rsatgan. Bir tomonda, odamlarning gaplari-yu, mansabdan quruq 

qolishdan cho‘chigan farzandlarning oqibatsizligi, ikkinchi tomonda, o‘z tug‘ilib o‘sgan tuprog‘i, 

imoni va vijdoniga hiyonat qilishni istamaydigan ota tomoshabin ko‘zi oldida gavdalanadi. Ana 

shunday tashqi kurash-u, qalbidagi alam-iztiroblar girdobida qolgan Chol o‘zligini yo‘qotmaslikka 

intiladi. Rejissyor bosh qahramon ijrochisi G‘ayrat Xusainovga shunday vazifa berganki, har 

qanday vaziyatda ham qariya ziyolilikni saqlab qoladi. U atrofida mehrsizlik, toqatsizlik, 

mansabparastlik kabi illatlarni sokin qabul qiladi. Ushbu sokinlik ostida Cholning ichki konflikti 

yaqqol seziladi. Haqiqatdan, Orol bobo obrazi insonning olamdagi eng ongli va yuksak qalbli 

mavjudotligini yana bir bor isbotlaydi. 

O‘zbek Milliy akademik drama teatrining yosh umidli rejissyori Asqar Xolmo‘minov 

fransuz klassitsizmining yirik namoyondasi Jan Batist Poklen Molerning “Tartyuf” komediyasini 

sahnalashtirdi. Asarda dindorlik niqobi ostida birovning boyligiga ko‘z olaytirishni maqsad bilgan, 

nafsini jilovlay olmaydigan riyokor, ikkiyuzlamachi, pastkash, shahvatparast odamlar shafqatsiz 

kulgi ostiga olinadi. 

Fransuz klassitsizmining oliy komediyasini bugun qanday sahnalashtirish mumkin? O‘sha 

davr siyosiy nuqtai nazaridan yozilgan mazkur asarni hozirgi kunimizga moslab bo‘ladimi? 

Rejissyor asarni satirik komediya janrida sahnaga qo‘yarkan, uning ijtimoiy darajasini saqlab 

qolishga intildi. Rejissyor spektaklda jahon teatri erishgan yutuqlarini o‘zbek sahnasida mujassam 

etishga kirishdi hamda asarda ko‘tarilgan mavzuning bugungi kun uchun ham dolzarb jihatlarini 

sahnada aks ettirishga harakat qildi. Uning talqinida Tartyuf ma’naviy qoloqligi, axloqiy buzuqligi 

orqali firibni kasb etib, sof insoniy tuyg‘ular, fazilatlarni oyoqosti qiluvchi shaxs. Demak, hozirda 

shaxsiy manfaatlar yo‘lida yaqinlarni ham chuv tushirayotgan, tilda oqko‘ngil-u, dilda qora niyatli, 

vijdonsiz, ikkiyuzlamachi kishilar atrofda ko‘payib ketayotganini rejissyor o‘z spektaklida dolzarb 

masala sifatida namoyon etdi. 

Asarni Usmon Azim qaytadan tarjima qilarkan, murakkab so‘zlardan qochdi. Natijada 

xalqona qochirimlar bilan boyitilgan, bugungi tomoshabin uchun tushunarli bo‘lgan “Tartyuf” 

asari yangi tarjimasi yuzaga keldi. Rejissyor aynan mazkur variantdan o‘z talqinida foydalandi. 

Bu aktyorlarga ham qulaylik tug‘dirdi. Ijrochilar sahna asari so‘zlarini his qilib, xatti-harakat bilan 

boyitdi. Aslida A.Xolmo‘minov tomonidan vujudga keltirilgan aktyorlar ansambl bo‘lib sahnada 

o‘z qahramonlarini gavdalantirdi. 

Rejissyor Tartyuf obrazini talqin qilarkan, uning xarakteriga xos buqalamundek 

tuslanuvchanlikni aktyor T.Saidov ijrosiga singdira oldi. Tartyuf – T.Saidov turli qiyofada, goh 

xokisor, himoyaga muhtoj, bechorahol, gohida esa hovliqma, qo‘pol, dadil bo‘lib gavdalandi. Uy 

egasi Orgonning mulklariga ega chiqqach esa tamomila o‘zga – qo‘rs, o‘ziga ishongan, manman 

Tartyuf paydo bo‘ladi. Aktyor o‘z qahramoni xarakteridagi bunday o‘zgarishlarni ko‘z qarashlari, 

imo-ishoralari, qadam tashlashlari, so‘zlash ohangida aniq ifodalay oldi. Shuningdek, rejissyor va 

aktyor bosh qahramonda reja asosida emas, vaziyatga qarab ish ko‘ruvchi tavakkalchilik 

xususiyatini aks ettirib, obraz yechimiga o‘ziga xos yondashuvni taklif etdi. Reja bo‘lmasa-da, 

maqsad aniq – ko‘chada qolmaslik uchun soxta avliyoga haykal qo‘ygan Orgonning ishonchini 

poymol qilmaslik. Rejissyor talqinida Tartyufning kuchi sabrida bo‘lib, u qancha haqoratlarni 

eshitsa ham churq etmaydi, sabriga yarasha mukofot olishini intizor kutadi va bunga erishadi.  

A.Xolmo‘minov “Firibgar” spektakli orqali jamiyatda mavjud bo‘lgan, pok ko‘ngil va 

vijdonni niqob qilib, razil ishlarni amalga oshirayotgan, nafs otiga minib, fahsh yo‘liga kirgan, 

boylik orttirish uchun har qanday qabihliklardan toymaydigan ayrim kishilardan ehtiyot bo‘lishga 

chaqirdi. Rejissyor unda klassitsizm unsurlarini Milliy teatr sahnasida ifoda etib, satirik janrdagi 

spektakllarni sahnalashtirishdagi o‘zbek teatri an’analarini ko‘rsata bildi. Spektakl aktyorlar 

ansambli, rassom ssenografik yechimi, muhitga mos musiqiy leytmotiv va boshqa 

komponentlarning rejissyor tomonidan bir maqsad uchun birlashtirilishi natijasida yorqin va 

tomoshabop bo‘ldi. 

Albatta, yosh rejissyorlarning spektakllari kamchiliklardan holi emas. Har bir inson aslida 

o‘z faoliyatining boshida xatolarni amalga oshirishi tabiiy jarayon. Ana shunday xatolarni tuzatish 

orqali u yetuk mutaxassis darajasiga yeta oladi. Shuning uchun yosh rejissyorlarning ijodiy 

izlanishlariga tanqid emas, tahlil ko‘zi bilan qarash, ularni har tomonlama qo‘llab-quvvatlash 

hamda to‘g‘ri yo‘l ko‘rsatish zarur. Aynan shu yo‘l bilan o‘zbek teatri rejissyorlik san’atini 

taraqqiy ettirish mumkin bo‘ladi. 

О‘zbek Milliy Akademik drama teatrida sahnalashtirilgan “Omon bо‘lgin, azizim” 

spektaklida teatr ijodkorlari aktyorlik an’analarini saqlashga intilganlar. Ushbu spektakl 

amerikalik yozuvchi va dramaturg Vina Delmarning asl nomi “Bundan buyog‘i – sukunat” pesasi 

asosida rejissyor Olimjon Salimov tomonidan sahnalashtirilgan. Ushbu spektaklda asosiy rollarni 

Yoqub Axmedov va Sayyora Yunusovalar ijro etganlar. Ularning farzandlarini Fatxulla Ma’sudov, 

Mahfuza Bobotillayeva, Shodiya Tо‘xtayeva, Mirolim Qilichevlar ijro etganlar.  

Ota-ona farzandlarini hech kimdan kam bо‘lmasin deb butun umr tinim bilmay mehnat 

qiladi-yu, qarigan chog‘ida о‘z farzandlariga malol keladi. Spektaklning bosh g‘oyasida mana shu 

achchiq haqiqat qaror topgan. Unda ota-onaga mehrli bо‘lishdek insoniy qadriyatlar bugungi 

kunda noyob bо‘lib ketayotgani kо‘rsatiladi. 

Tо‘rt nafar farzandlar ota-onaning uyiga mehmonga kelishadi. Farzandlar yig‘ilar ekan, bir 

qarashda bir-biriga mehribon oila paydo bо‘ladi. Ota va ona ularning о‘zaro suhbatini kо‘rib 

quvonadi. Ular bir-birini juda yaxshi kо‘radilar, gо‘yoki. Lekin oila butun holatda tez-tez 

yig‘ilmaydi. Sababi farzandlar turli yerlarda yashaydilar. Suhbat davomida Ota-ona ularga uylari 

garovda ekanini, kichkinagina uyga pul kerakligini aytadilar, hech bо‘lmasa qarz berib turishlarini 

sо‘raydilar. Ushbu sahnada Ota – Y.Ahmedov kamtarin ota sifatida kо‘rinadi. U zо‘rg‘a gap 

boshlaydi. Bolalariga ona katta uyni eplay olmayotganligini, ularga kichkina uy ham kifoya 

qilishini aytadi va shuning orasida bu uy garovga qо‘yilganligini bildiradi. Bu gaplarni eshitgan 

farzandlar esa baravariga о‘z muammolarini ayta boshlaydilar, tortishadilar. Oxir-oqibat 

farzandlar ellik yil birga yashagan, hech qachon bir-biridan bir kun bо‘lsa ham ajralmagan ota-

onalarini bir-biridan ayirib alohida-alohida uylarga olib ketadilar. Onani о‘g‘il olib ketadi. 

Keyingi sahnada Ona – Sayyora Yunusovaning о‘g‘li uyida namoyon bo‘ladi. Ona – 

Sayyora Yunusova keliniga о‘g‘lining tug‘ilgan kuniga olmali pirog pishirmoqchiligini aytadi. 

Tug‘ilgan kun kafeda bо‘lishini eshitgan ona “erim olib bergan sharfni yopaman, kо‘ylagim 

ustidan”, deya xursand bо‘lib gapiradi. Shu payt kelini “sizga nima bor kafeda” degan sо‘zidan 

sо‘ng, Ona – S.Yunusovaning avvalgi xursandligi, samimiyligidan asar ham qolmaydi. U keliniga 

qanday javob berishni bilmay qoladi. Aynan shu sahna orqali о‘g‘il uyida ona ortiqcha ekanligini 

his etadi. Ona – S.Yunusova sekingina men xonamga bora qolay deb xonasiga kirib ketadi. Shu 

payt о‘g‘li keladi va ayoli bilan onasining doim hamma narsaga aralashishidan noliydi. “Bir kun 

xonaidan chiqmasa nima bо‘larkin-a” deb turgan vaqtida ona о‘z xonasidan chiqadi va о‘g‘lining 

sо‘zlarini eshitadi. Bu sо‘zlar unga qattiq botadi. О‘g‘li esa о‘zini onasini о‘ylab shunday 

deyotganligiga ishontirishga urinadi. Ona – S.Yunusova ushbu sahnada о‘g‘lini qattiq yaxshi 

kо‘ruvchi mushtipar ona sifatida gavdalanadi. U о‘g‘liga sekin, lekin mehr bilan sо‘zlaydi. Kelini 

esa о‘z qaynonasini xushlamayotganini oshkora namoyish qila boshlaydi. Hatto, kamin ustiga 

qо‘ymoqchi bо‘lgan erining suratini uloqtirib tashlaydi. Surat yerga tushib sinadi. Ona – 

S.Yunusova bundan qattiq hayajonga tushadi. Darrov suratni qо‘liga oladi. О‘zini xuddi begona 

yerdagidek his etadi, kо‘ziga yosh keladi. Suratni kо‘targancha xonasiga kiradi. Shundan sо‘ng 

kelinini yoniga karta о‘ynashni о‘rgangani kelgan ayollardan biri tanishi о‘z xohishi bilan 

qariyalar uyiga ketganligini aytadi. Bu sо‘zlarni eshitgan ona – S.Yunusova hayrat ila qaraydi va 

ovozi titrab “bu dahshat-ku” deydi. Kelini esa “uyda ortiqchaligini bilib ketish – bu tо‘g‘ri qaror” 

ekanligini ta’kidlaydi. Kelini aytayotgan gaplardan Ona – S.Yunusova dahshatga tushadi. U 

xonaga kirgan о‘g‘lining yoniga yosh boladek yugurib borib, “meni hech qachon qariyalar uyiga 

yubormaysan-a” deb sо‘raydi. Bu sо‘zlarni aytar ekan uning ohangida iltijoni anglash mumkin. 

Telefon jiringlaydi. Gо‘shakda eri sо‘zlayotganini eshitgan Ona – S.Yunusova barcha narsalarni 

unutib go‘shakka yopishadi. U eri bilan suhbatlashar ekan, ovozi titrar, barcha gaplarini gapirib 

olish uchun tez-tez sо‘zlaydi. Qizi, nabiralari haqida sо‘ragandan sо‘ng, u “о‘zingchi, о‘zing 

tuzukmisan?” deydi. Bu sо‘zlarni aktrisa ichki dard bilan aytadiki, kо‘zlari ham 

ma’yuslashganligini his ettish mumkin. О‘sha ikki-uch daqiqalik vaqt mobaynida butun zal suv 

quygandek jim-jit bо‘lib qoladi. Aktrisa aynan shu sahnada tomoshabinni о‘z kechinmalariga 

sherik qiladi, o‘zidagi sog‘inch hissini, iztiroblarini mungli ohangda yetkazib beradi. Ayniqsa, 

uning “Paltosiz kо‘chaga chiqa kо‘rma, shamollaysan, yomg‘ir yog‘sa umuman kо‘chaga chiqma. 

Men... baxtliman, judayam baxtiyorman. Albatta, sog‘inganman seni, faqat shu menga azob 

beradi, xolos. Bilaman, yaqinda birga bо‘lamiz, keyin hech qachon ajralmaymiz. Bu yerga 

qо‘ng‘iroq qilish juda qimmatga tushgandir-a? Axir sen pulga о‘zingga issiqqina sharf sotib 

olishing mumkin edi... ovozingni eshitganimdan xursandman, gapir azizim, gapir...” deya eri bilan 

bо‘lgan suhbati tomoshabinda unga nisabatan achinish hissini uyg‘otadi. Sayyora Yunusova bu 

sо‘zlarni aytar ekan, kо‘zlari yoshga tо‘lgan holda, qaddi bukilib sahnadan chiqadi. Mana shu 

qisqa suhbat uning ichki kechinmalarini kо‘rsatadi. Aktrisaning bukilgan qaddi uning hammani 

oldida xursand kо‘ringani bilan ichi tо‘la dard ekanligini, bir soniyaga bо‘lsa ham turmush 

о‘rtog‘ini unutmaganligini bildiradi. 

Ushbu spektaklda Sayyora Yunusova hamda Yoqub Ahmedov juftligi rejissyor tomonidan 

tо‘g‘ri tanlangan. Lekin ikki aktyorga ham bu rolni yaratish oson emas edi. Sababi spektakl 

yuqorida ta’kidlanganidek, ikki zabardast aktyorlar tomonidan ijro etilgan bо‘lib, eng yaxshi 

spektakllar qatoridan о‘rin olgan. Rolga yondashuv har bir aktyorning individual qarashlaridan 

kelib chiqqan holda yaratiladi. “Ona – S.Eshontо‘rayeva bu iztiroblarni kо‘proq mungli holatlarda, 

hazin sukutlar, betoqat nidolar, oshkora hayajon va bezovtalik bilan izhor qiladi. Ota – N.Rahimov 

esa о‘zining ayanchli qismatini, dardini, ruhiy olamlarini oshkora bayon etishdan istihola qiladi, 

buni yashirishga, о‘zini tetik va hatto quvnoq kо‘rsatishga harakat qiladi. Lekin bu “quvnoqlik” 

zamirida chuqur dilgirlik, о‘kinch va iztirob tuyg‘ulari yashirinligi sezilib turadi”. [3.B.79.] 

Sayyora Yunusova ijrosida mushtipar, qalbidaryo onaning timsoli gavdalanadi, u ona 

obrazini haqqoniy aks ettirgan. Qaddi biroz bukchaygan, so‘zlari, ovozi titroqli, hokisor, keksa 

ayol obrazini to‘laqonli nomoyon qila olgan, qahramonining ichki olamini chuqur his etgan holda 

ochib bergan. Sayyora Yunusova o‘zining sekin-sekin qadam tashlashlari, keksalarga xos nutq 

ohanglari, ko‘z qarashi bilan tomoshabinni ishontira olgan. Bu Kuper Lyusi va Kuper Barkley, 

ya’ni er va xotinni ajralish sahnasida yaqqol namoyon bo‘ladi. Ota va ona spektaklning deyarli har 

bir sahnasida faol, bu esa bosh qahramonlarga yuklangan ma’suliyatning katta ekanligini bildiradi.  

Er-xotinning uchrashuv sahnasi orqali doimo farzandlarini boqish uchun, ularni yaxshi 

yedirib, ichirish uchun harakat qilgan er-xotin hech ro‘shnolik ko‘rmagani ayon bo‘ladi. Sahnada 

Ota – Y.Ahmedov va Ona – S.Yunusova paydo bo‘ladi. Bu uzoq ayriliqdan keyingi ilk uchrashuv. 

Ular bir-birini qattiq quchoqlab, uzoq jim turadilar va barcha bo‘lib o‘tgan voqealarni esdan 

chiqarib, kulib gaplasha boshlaydilar. Kuper Barkley – Y.Ahmedov ayoliga “bilasanmi, nega seni 

bu yerga chaqirdim. Esingdami asal oyida shu yerga kelganmiz”, deydi. Turmush o‘rtog‘i ham 

buni eslaydi. Ular kafedagi bir stolga borib o‘tiradilar. Shunda Ayoli — S.Yunusova “ketishimiz 

kerak, bolalar kutishyapti”, deydi. Bu ayol doimo farzandlarini o‘ylashi, ularning xohishlarini 

birinchi o‘ringa qo‘yishi ayon bo‘ladi. Ular bosib o‘tgan hayot yo‘llari haqida so‘zlashadilar. Ilk 

uchrashuv, to‘y kunlari va asal oyi. Suhbat davomida ular farzandlar tashvishida o‘zlari uchun 

umuman vaqt ajratmagani ma’lum bo‘ladi. Faqatgina asal oyida 3 marotaba teatrga va bir 

marotaba muzeyga borganliklarini eslaydilar. Bu uchun er o‘z ayolidan kechirim so‘raydi: “Sen 

doim uy ishlari, bolalar bilan band bo‘lding, men esa ishlab pul topish dardida bo‘ldim. Bu uchun 

meni kechir, senga vaqt ajratmadim”, deya xo‘rsinish bilan so‘zlaydi. U so‘zlar ekan, turmush 

o‘rtog‘ini qanchalik sevishini anglash mumkin. Ayoliga qarab “qani endi hozir bir kichik xona 

bo‘lsa-yu, men u yerda sen bilan yashasam. Hammasi uchun meni kechir”, deya ayolining 

tizzasiga bosh qo‘yib yig‘laydi. Bu ko‘rinishda otaning taqdir oldida ojizligi, farzandlarning 

ko‘rnamakligidan ular iztirob chekishga majburligi aks etadi. U ayoli bilan so‘ngi marotaba 

uchrashayotganligini anglab turadi, lekin buni to‘g‘rilashga qodir emas. Ayol – S.Yunusova yana 

ketish kerakligini, qizi ularni uyida kutayotganligini aytadi. Aktrisa shu yerda yana betoqat bo‘la 

boshlaydi. Farzandlaring qarorlari muhimligini bildiradi. Ota – Y.Ahmedov qo‘ng‘iroq go‘shagini 

ko‘tarib qiziga qo‘ng‘iroq qiladi va bormasliklarini aytadi. Ayoli bundan xursand bo‘ladi. Ular 

birga qolishlaridan, bir kun bo‘lsa ham yonma-yon ekanliklaridan xursand bo‘ladilar. Ular uchun 

vals yangraydi. Ikki qariya butun dunyoni, g‘am-tashvishlarni unutib, ilk uchrashuvdagi kabi vals 

tusha boshlaydilar. Shu vaqt Kaliforniyaga jo‘novchi poyezdga chiqish yakunlanayotganligi 

haqidagi xabar yangraydi. Ular ketish kerakligini, ayriliq yaqinligini anglaydilar. Ota – 

Y.Ahmedov “men ishga kiraman va pul topib seni albatta chaqirib olaman” deydi. Ona esa “men 

ishonaman, sen albatta ishga joylashasan” deydi. Lekin bu yolg‘on ekanligini ikkalovi ham bilib 

turadilar. Ular bu so‘ngi uchrashuv ekanligini ichi-ichidan sezadilar. Shundan so‘ng Ota – 

Y.Ahmedov “agar mabodo biz boshqa uchrasha olmasak, bilginki, men senday ayolni boshqa hech 

qachon topolmayman” deydi. Ayoli — S.Yunusova ham “bizga nimadir bo‘lib boshqa 

ko‘risholmasak, bilginki men seni sevaman va sen bilan faxrlanaman”, deydi. U so‘zlarni aytar 

ekan, uchrashuv davomida yig‘lamaslikka harakat qilgani esidan chiqadi. Endi u yig‘idan o‘zini 

to‘xtata olmaydi. Bu ayriliq endi hech qachon tugamasligini anglaydi. Ota – Y.Ahmedov 

bo‘ynidagi sharfni ayoliga o‘raydi va ular “Omon bo‘lgin, azizim”, deya bir-birlari bilan 

xayrlashadilar. Poyezd g‘ildiraklarining ovozi ular uzoq ayriliq tomon ketayotganini anglatadi. Bir 

umr farzandlar uchun yashagan ota-ona umri so‘ngida ham o‘z xohishlari bilan yashay olmaydilar. 

Ular bemehr farzandlarning istaklari qurboni bo‘ldilar. 

Shu o‘rinda spektaklning nomlanishi xususida savol tug‘iladi. Pesa aslida “Bundan buyog‘i 

– sukunat” deb nomlangan bo‘lsa-da, Bahodir Yo‘ldoshev talqinida u “G‘ariblar”ga aylangan. 

Bahodir Yo‘ldoshev talqinidagi spektaklda bosh qahramon er va xotin obrazini Nabi Raximov va 

Sora Eshoto‘rayeva gavdalantirganlar. Spektakl nomidan kelib chiqib hamda rejissyorning 

g‘oyasiga tayanib aktyorlar g‘arib insonlarni ko‘rsatishga, farzandlari yonida bo‘lishiga 

qaramasdan o‘zlari yolg‘iz qolgan insonni tasvirlashga intilganlar. Olimjon Salimov esa 

spektaklga “Omon bo‘ling, azizim!” degan nom berdi va buni quyidagicha asoslaydi: “Avvalo, 

mantiqqa e’tibor qilsangiz, asar qahramonlari hech qanaqasiga g‘arib emas. Ularning bir emas, 

beshta farzandi bor. Umr shomida bu ko‘yga tushishlariga esa avvalo bolalariga bergan tarbiyalari, 

qolaversa, farzandlar xudbinligi sabab bo‘ldi. Agar e’tibor qilgan bo‘lsangiz, men asar finaliga 

o‘zgarish kiritdim. Ya’ni vaqt o‘tib, aravachasiga mixlangan, xotini tomonidan ko‘chaga quvilgan 

to‘ng‘ich o‘g‘ilning ayanchli qismatini ko‘rsatish orqali “qaytar dunyo” naqlining nechog‘lik 

haqligini esladik”. [4.B.16.] 

Bundan shunday xulosa chiqarish mumkinki, ushbu spektaklga rejissor avval qo‘yilgan 

sahna asaridagidek munosabatda bo‘lmagan. Balki unga yangi bir mavzu va g‘oyaga ega asar 

sifatida qaraydi. Shundan kelib chiqqan holda aktyorlarga vazifa yuklaydi. Sahna asari 

muvaffaqiyatini ta’minlovchi uch omil: yaxshi pesa, rejissura va kuchli iqtidorga ega aktyorlar 

jamoasi hamkorligida yaratilgan ushbu spektakl aktrisa Sayyora Yunusova ijodining yuksalib, 

keng jamoatchilik e’tirofiga sazovor bo‘lishiga sabab bo‘ldi. Uning muvaffaqiyati shundaki, 

aktrisa yaratgan obrazning nozik kechinmalari, ichki dardi spektaklga alohida rang bergan, bu 

rolda boshqa bir aktrisani tasavvur qilish qiyin. 

Ushbu spektakl Yoqub Axmedov uchun ham ijodini yana bir bor nomoyon etish uchun 

imkoniyat bo‘ldi. U yaratgan Ota Nabi Raximov yaratgan Ota obrazidan tubdan farq qiladi. Aktyor 

o‘z imkoniyatlari va ijro mahoratidan kelib chiqqan holda ota obrazini yaratdi va o‘ziga xos 

interpretatsiyasi bilan tomoshabin qalbidan joy oldi.  

Annotatsiya: mazkur maqola Muqimiy nomidagi Oʻzbekiston davlat musiqali teatrining 
bugungi holati va repertuariga bagʻishlanadi. Teatrda sahnalashtirilgan mumtoz va zamonaviy 
asarlar, ularning yutuq va kamchiliklari tahlil qilinadi. Kelajakda teatr repertuari, milliy musiqali 
drama janrini rivojlantirish boʻyicha zarur taklif-mulohazalar bildiriladi. 

Abstract: this article is devoted to the current state and repertoire of the Uzbek Musical 
Theater named after Mukimi. Classical and modern works staged in the theatre, their 
achievements and shortcomings are analyzed. In the future, the necessary proposals will be made 
for the development of the theatrical repertoire, the genre of the national musical drama.  

Keywords: musical drama, director's interpretation, aria, song, epic, libretto, duet, actor’s 
performance. 

 

Oʻzbek teatrining tarixi va rivojlanishida musiqali drama alohida oʻrin tutadi. Ushbu 

janrning dunyoga kelishida mamlakatimizga muntazam tashrif buyurgan qardosh millat 

truppalarining ta’siri katta boʻlgan. Aynan ularning spektakllari bizda ham shu janrga talabni 

kuchaytirgan, atoqli rejissyorlarni ijodiy izlanishga undagan. Buni inkor etmagan holda aytish 

lozimki, azaldan xalqimizning kuy-qoʻshiq, musiqaga yaqinligi, fe’lu tabiati, xarakterida kuylash 

instinktining mavjudligi bu janrga tabiiy ehtiyojni yuzaga keltirgan. “Oʻzbek musiqali dramasi oʻz 

hayotining ibtidosida xalqning eng yaxshi an’analarini jamladi va koʻplab rivojlangan teatr 

madaniyatlarining tajribasini oʻzlashtirdi, eng muhimi – oʻzini butunlay yangi jamiyat xizmatiga 

bagʻishladi”. [1.B.22.] 

Musiqali drama janri va uning xususiyatlari haqida adabiyotlarda turlicha ta’riflar mavjud. 

Jumladan, musiqashunos A.Jabborov shunday yozadi: “musiqali drama, hozirgi tushunchada, – bu 

sahnaviy xatti-harakat, soʻz bilangina emas, balki musiqa bilan, ya’ni ishtirok etuvchilarning 

simfonik orkestr joʻrligida kuylashi (ariya, ansambl, xor) bilan ifoda qilinuvchi sahnaviy 

tomoshadir”. [2.79-b.] Professor Muhsin Qodirov esa janrni batafsil ta’riflaydi: “Bizningcha, 

musiqali drama sahnaviy talqin tufayli, badiiy soʻz bilan musiqaning teng huquqli birligidan hosil 

boʻladigan, drama, tragediya va komediya yoʻnalishidagi ichki janriy turlarni kashf etgan, qardosh 

xalqlar musiqa teatrlari va milliy adabiy-badiiy meros negizida rivojlanib kelayotgan, oʻz tarixiy 

yoʻli, uslubi, vazifalariga ega boʻlgan sahnaviy, musiqali-dramatik janrdir”. [3.B.8.] Fikrimizcha, 

ushbu ta’rifda janrning butun xususiyatlari, qonuniyatlari qamrab olingan. 

Oʻzbekistonda professional musiqali drama janrining taraqqiyoti shubhasiz, Muqimiy 

nomidagi musiqali teatr faoliyatida oʻz aksini topadi. Bu koʻhna maskan oʻzining shonli tarixi 

davomida etuk san’atkorlar, aktyoru rejissyorlar ijodiga guvoh boʻldi, milliy teatrimizning sara 

namunalari yaratildi, goʻzal kuy va ariyalar tomoshabinlar qalbidan joy oldi. Oʻz vaqtida teatr xalq 

orasida juda mashhur edi. Masalan, “Tohir va Zuhra” spektaklida Oʻzbekiston xalq artisti 

Mahmudjon Gʻafurov ijrosidagi “Ey quyosh, koʻrsat yuzing...” deya, boshlanuvchi birgina ariyani 

tinglash uchun kunlab navbatda turgan muxlislar haqida eshitganmiz. Bunday misollarni teatr 

hayotidan koʻplab keltirish mumkin. Teatrning atoqli san’atkorlari asos solgan ijodiy maktab va 

an’analar yillar davomida xalqimizning madaniy-ma’rifiy, badiiy-estetik saviyasini oshirishga 

xizmat qildi. 

Keyingi yillarda ham Muqimiy teatri repertuarida birmuncha jonlanish yuz berganini 

ta’kidlash lozim. Asosan maishiy-sentimental, kassabop tomoshalarni sahnalashtirayotgan va bir 

muddat ijodiy tanazzulni boshdan kechirgan teatrning mumtoz asarlarni qayta tiklash 

tendensiyasiga oʻtishi madaniy jamoatchilik e’tiborini tortdi. Bu orqali teatr oʻzining 

unutilayotgan an’ana va maqomini qaytarishga, yosh aktyorlarning ijodiy imkoniyatlarini 

charxlashga, madaniy hayotimizdagi oʻrnini mustahkamlashga harakat qildi. Xususan, “Layli va 

Majnun”, “Farhod va Shirin”, “Tohir va Zuhra”, “Arshin mol olan” singari mumtoz asarlarning 

yangi talqinlari muxlisu mutaxassislarda qiziqish uygʻotdi. Aslida klassik merosga qaytish teatr 

jamoasi uchun eng toʻgʻri va samarali yoʻl edi. Biroq yuqoridagi spektakllarning barchasi ham 

kutilgan darajada sahnaga qoʻyildimi? Ular teatrning ijodiy qiyofasi va repertuarini qay darajada 

oʻzgartira oldi? Shu kabi savollarga javob topish uchun spektakllarni tahlil qilish maqsadga 

muvofiq.  

Teatrning klassik asarlarni tiklash yoʻlidagi dastlabki izlanishi – “Arshin mol olan” 

(U.Hojibekov) spektakli boʻldi. Jahon sahnalarini zabt etgan ushbu durdona asar shu vaqtgacha 

Muqimiy teatrida ikki marta (1978-yil rejissyor Razzoq Hamroyev, 1982-yil rejissyor Baxtiyor 

Ixtiyorov) sahnalashtirilgan boʻlib, oʻz vaqtida har ikki tomosha repertuardan munosib oʻrin olgan.  

Asarni yangi talqinda sahnalashtirgan rejissyor, Oʻzbekistonda xizmat koʻrsatgan 

madaniyat xodimi Ahad Farmonov, libretto mualliflari Oltinoy Tojiboyeva va Suhrob 

Muhammedov koʻhna syujetni zamonaviy hayot bilan uygʻunlashtirishga, ikki davr 

qahramonlarini oʻzaro qiyoslashga harakat qilishdi. Shu bois spektakl janri “Arshin mol olan” 

mavzusidagi “fantaziya” deb nomlandi.  

Spektaklga koʻra bugungi zamonning Asqari ziyoli, ishbilarmon yigit. U doʻsti ixtiro 

qilgan noyob kompyuter oʻyini orqali moziyga tushib qoladi. Koʻhna syujetdagi Gulchehraning 

goʻzalligi, pokiza qalbini chin dildan sevib qoladi. Oʻz navbatida Gulchehra ham zamonaviy 



64 

hayotga oʻtadi, shu tariqa ikki qahramon ikki davrda bir-biri bilan uchrashadi, muhabbat barcha 

zamonlarda birdek qudratli ekani ayon boʻladi.  

Spektakl ijodkorlari mashhur asarni yangi shaklda talqin etishning uddasidan chiqishgan. 

Biroq klassik syujetni zamonaviylashtirish natijasida ayrim oʻrinlarda kulgi me’yori buzilgan, 

buning oqibatida mumtoz asar maishiy plandagi odatiy tomoshalardan biriga aylangan. 

Teatr jamoasining “Tohir va Zuhra” (sahnalashtiruvchi rejissyor Ahad Farmonov) 

dostoniga qayta murojaat qilishi ham e’tiborli voqealardan boʻldi. Spektaklga Sobir Abdullaning 

musiqali dramasi asos qilib olingan boʻlsada, syujet va obrazlarga yondashuvda ayrim tafovutlar 

koʻzga tashlanadi. Jumladan, spektakl finalida Tohirning oʻz joniga qasd qilishi bahs uygʻotadi. 

Boisi milliy-etnik tabiati, dunyoqarashiga koʻra Sharq dostonlarida bunday yechimni taklif qilish 

nooʻrin.  

Dostonda aktyorlarning vokal imkoniyatlarini yuzaga chiqaruvchi goʻzal kuy va ariyalar 

mavjud. Aynan shularning hisobiga spektaklda poetik muhit, lirik ruh vujudga keladi. Afsuski, 

dostonning yangi talqinida “Ey quyosh, koʻrsat yuzing”, “Otmagay tong” singari shoh ariya va 

duetlar yosh aktyorlar ijrosida birmuncha hissiz, sun’iy ijro etiladiki, bu spektaklning umumiy 

saviyasiga ta’sir koʻrsatadi. Spektakl ijodkorlari dostonning poetik olamiga chuqur kirib 

borolmagani, obrazlar badiiyyatiga yetarli e’tibor bermagani tomosha davomida seziladi. Garchi 

musiqali dramaning barcha komponentlari harakatga kelsada, yaxlit badiiy tomosha yaratilmaydi. 

Oʻzbek musiqali dramasining nodir namunalaridan hisoblangan “Layli va Majnun”, 

“Farhod va Shirin” asarlari ham teatrda qayta sahnalashtirildi. Ma’lumki, mazkur dostonlar oʻz 

vaqtida katta muvaffaqiyat bilan sahnaga qoʻyilgan, unda xalqimizning benazir san’atkorlari 

betakror obrazlar yaratgan edi. Teatr jamoasi millatimizning buyuk shoiri va mutafakkiri Alisher 

Navoiy ijodiga murojaat qilish orqali oʻz repertuari, badiiy-gʻoyaviy mezonlarini 

mustahkamlashga harakat qildi.  

“Layli va Majnun” – pokiza ishqni tarannum etuvchi goʻzal doston. Asarning butun 

mahobati, badiiy va poetik jilosi, tasavvuf adabiyotiga xos ishqiy-ilohiy lavhalarini toʻla anglagan 

holda sahnalashtirish hazilakam vazifa emas. Alisher Navoiy dostoni asosida Shamsiddin Xurshid 

tomonidan yozilgan libretto esa aynan sahnabopligi, musiqali drama qonuniyatlariga muvofiqligi 

bilan alohida qimmatga ega. 

Asarning yangi talqinida birmuncha oʻzgarishlar mavjud. Xususan, Xurshid matnini qayta 

ishlagan adabiyotshunos Shuhrat Rizaev asarga muallif Alisher Navoiy obrazini olib kiradi. 

Alisher Navoiy (aktyor Aziz Latipov) sahnada paydo boʻlib, “Men turkcha boshlabon rivoyat, 

qildim bu fasonani hikoyat” – deya buyuk muhabbat qissasini hikoya qila boshlaydi. Voqealar 

davomida Navoiy tez-tez koʻrinish berib, qahramonlar taqdiriga munosabat bildiradi, doston 

syujetini sharhlaydi, ishq haqida gʻazallar oʻqiydi. Bunday yondashuv ancha yillar muqaddam 

hozirgi Oʻzbekiston davlat drama teatrida atoqli rejissyor Bahodir Yoʻldoshev tomonidan 

sahnalashtirilgan “Iskandar” spektaklini yodga soladi. 

Spektaklda asosiy qahramonlar – Layli rolini ijro etgan aktrisa Dilorom Abduolimova, 

Majnunni gavdalantirgan Ravshan Ibrohimovlar his-tuygʻulari, lirik kechinmalarini goʻzal 

ariyalar, kuy-qoʻshiqlarda ifodalaydi. Ularning sof va begʻubor muhabbatiga zid oʻlaroq 

qabilalararo adovat, ijtimoiy ziddiyatlarni tasvirlovchi Laylining otasi Amir (Aleksandr Bekjonov) 

va Majnunning otasi Mahdi (Turgʻun Beknazarov) oʻrtasidagi kelishmovchiliklar spektakl 

dramatizmini belgilaydi, konfliktni harakatga keltiradi.  

“Layli va Majnun” sof realistik uslubda sahnalashtirilgan boʻlsa, “Farhod va Shirin” 

eksperiment tarzida, noodatiy shaklda sahna yuzini koʻrdi. Dostonni sahnalashtirish uchun 

tojikistonlik mashhur rejissyor Barzu Abdurazzoqov taklif etildi. Bu rejissyorning ijodiy dasxati 

oʻzbek teatri uchun begona emas. Bir vaqtlar u sahnaga qoʻygan “Otello” (V.Shekspir) spektakli 

turli bahs-munozaralarga sabab boʻlgan, Yagoning bosh qahramonga aylanishi oʻziga xos 

novatorlik sifatida baholangandi. Biroq rejissyorga bu safar Shekspirdan tamomila farqlanuvchi, 

badiiy-gʻoyaviy, adabiy-estetik jihatdan butunlay boshqa ruhdagi asar – Alisher Navoiy dostoni 

topshirildi. Barzu Abdurazzoqov asarga an’anaviy yondashuvdan voz kechib, kutilmagan 

sahnaviy shaklni taklif etdi. Bu tajriba ehtimol Gʻarb dramaturgiyasini sahnalashtirish jarayonida 

qoʻl kelar, biroq uni Navoiy ijodiga tadbiq etib boʻlmasligi kundek ravshan edi. Navoiy ijodi 

ishqiy-ilohiy, tasavvufiy gʻoyalarga yoʻgʻrilgan, binobarin, shoir adabiy merosiga murojaat 

qilayotganda, gʻoyat ehtiyotkorona munosabatda boʻlish, dostonlarning nafaqat tashqi, balki ichki-

botiniy xususiyatlarini chuqur oʻrganish talab etiladi. Rejissyor aynan shu jihatlarni hisobga 

olmadi, doston syujetini shunchaki sirtdan koʻrsatib, asl mohiyatiga yetib borolmadi. Buning 

natijasida “Farhod va Shirin”dek buyuk doston rejissyor qoʻllagan “tajriba”ning qurboniga 

aylandi, xususan, spektakl qahramonlari uchun tanlangan ajnabiy liboslar, aktyorlarning ortiqcha 

xatti-harakatlari, dostondagi gʻoyat nafis sahnalar, masalan, Farhodning “oynai jahon” orqali 

Shirinni koʻrishi gʻarb seriallaridagi tussiz muhabbat sahnalarini yodga soladiki, bu kabi holatlar 

Hazrat Navoiy dahosiga mutlaqo begona ekani ayon. Oqibatda Barzu Abdurazzoqovning 

Muqimiy teatriga tashrifi muvaffaqiyat keltirmadi, aksincha, spektakl inqirozga yuz tutdi. 

Soʻnggi yillarda Muqimiy teatrida tarixiy mavzudagi asarlarga ham alohida e’tibor 

qaratilmoqda. Xususan, millatimizning hassos shoiri Usmon Nosir tavalludining 110 yilligi 

munosabati ila “Usmon Nosir” spektakli sahna yuzini koʻrdi.  

Sahnalashtiruvchi rejissyor Doston Haqberdiyev oʻz atrofida yaxshi jamoa shakllantira 

olgan va ularga toʻgʻri yoʻnalish bergan. Aktyorlar, kompozitor, dirijyor, rassom, libos ustasi, 

xoreograf va boshqa ijodkorlar rejissyor maslagini his qilgani koʻrinib turadi. Spektakl avvalida 

shoirning muzlatgichda olib chiqilishi va bu vosita tomosha davomida turli funksiyalarni bajarishi, 

shartli mizansahnalar – Shoʻro talotumlaridan zada boʻlgan ijodkorning mashhur “Oʻsha jonman, 

oʻsha qonman va oʻsha shonman!” misralarini oʻqib, qogʻozlarni jahd ila sachratqi qilishi, shoir 

she’rlari va ariyalarning spektakl kompozisiyasi va ruhiga mos tarzda kiritilgani singari 

rejissyorlik yutuqlarini alohida ta’kidlash zarur. Ayniqsa, spektakl finalida rus zobitidan oʻq yegan 

sotqinlarning “biz hali koʻp yashaymiz” – deya tomoshabinlar (xalq) orasiga kirishi va yana shu 

davradan chiqib, Usmon Nosir haykaliga gul qoʻyishi – obrazli topilma, bu orqali rejissyor xoinlar 

oramizdan chiqqaniga ishora qiladi. Ammo nazdimizda, rejissyorning yakdil yechimi, mantiqiy 

yakuni borasida aniq fikr aytish qiyin. Rejissyor kamida uchta sahnada spektaklga intiholovchi 

nuqta qoʻyadi: boya eslaganimiz, “Oʻsha jonman...” she’ri oʻqilayotganda, ona bilan 

vidolashuvida va oxirgi sahnada. Kaminaga qolsa, shoirning volidasi bilan xayr-xoʻshlashishi ham 

chiroyli yechim boʻlishi mumkin edi. Boisi otashqalb shoir onasiga qarata shunday nido qiladiki, 

goʻyo bu butun xalqqa aytilayotgan vasiyatdek yangraydi: “Kut, Ona! Yoʻlni koʻzdan uzma, kut 

ona... meni butun umr kut... Bu eldan el deganlar chiqquncha kut, millatning dardini 

davolaydiganlar chiqquncha kut... Umring kutish ona!”. Fikrimizcha, shu soʻzlar ila spektakl 

xotimalansa, tomoshabin qalbida ham nedir umid, yorugʻ bir ishonch qolardi.  

Aktyorlar ijrosi haqida soʻz ketganda, Usmon Nosir obrazini gavdalantirgan yosh aktyor 

Ravshan Ibrohimovning mahorati haqida birmuncha ijobiy fikrlar aytishga asos yetarli. Teatr 

sahnasidagi ilk katta roli boʻlishiga qaramay, aktyor shoir ruhiyatining nozik jihatlari, daqiq 

nuqtalarini his qilishga intiladi. Usmon Nosir xarakterining serqatlamliligi – ya’ni, favqulodda 

otashin, ehtirosli, ayni paytda, erkayu tantiligini nazarda tutsak, bu murakkab sajiyani aks ettirish 

R.Ibrohimov uchun oson kechmasligi aniq edi. Biroq aktyor oʻz imkoniyatlaridan kelib chiqib, 

hassos shoir qiyofasini baholi qudrat yaratadi: soʻzdan ariyaga, holatdan holatga oʻtish, drama va 

musiqani his qilish, partnyorlarga tez moslashish, psixologik boʻyoqlardan unumli foydalanish 

singari jihatlar ijroning asosiy yutuqlari boʻldi. Ammo R.Ibrohimovning hissiyotlarini vaqtida 

jilovlay bilmasligi, ayrim sahnalarda quruq deklamasiyaga oʻtib ketishi, ehtiroslarni boʻrttirish 

uchun ovozga zoʻr berishi tom ma’nodagi Usmon Nosir obrazining yaralishiga mone’lik qilgan.  

Yuqorida qayd etganimizdek, aktyorlar jamoasining deyarli bari yoshlar va ular diqqatga 

arzigulik xarakterlar yarata bilgan. Xususan, Usmon Nosirning sotqin “doʻstlari” – Qoʻchqor 

Samadni ijro etgan Oltinbek Saparaliyev, Shokir Abdini gavdalantirgan Omon Yoʻldoshevlar 

qahramonlarining salbiy qusurlari, qora niyatlarini davr fojiasi bilan uygʻunlikda koʻrsata olgan. 

Shuningdek, Toʻxta shoir (Muzaffar Hamidov), rus zobitlari – Vanya (Abror Mallaboyev), Sasha 

(Javohir Odiljonov); Luiza (Oqila Gʻulomova), doktor (Bozor Xolmoʻminov) kabi personajlarni 

talqin qilgan aktyorlar ham rejissyor koʻrsatmasi va oʻz ijro uslubidan kelib chiqib, muayyan 

yutuqlarga erishganini ta’kidlamoq lozim. Teatrning tajribali aktrisasi Ma’suda Otajonova 

yaratgan shoirning onasi – Xolambibi obrazi hissiyotlarining tabiiyligi, joʻshqinligi, milliy 

koloritga yoʻgʻrilgani bilan ajralib turadi. Ona uchun farzand kamoli muhim, u yolgʻizgina 

oʻgʻlining adabiyot yoʻlida juvonmarg ketishidan choʻchiydi, uni bu xatarnok qismatdan 

qaytarishga urinadi, oyogʻiga bosh urib yigʻlaydi, zorlanadi. Qaniydi bu qaysar oʻgʻil qaytsa! Axir 

oʻzi aytganidek, “Adabiyot yoʻq, Usmon ham yoʻq!”. Shoʻrlikkina volidaning tavallolari, ohu 

nolalari shamolga sovrulgandek beiz ketadi, aktrisa onaizorning ana shu tugʻyonlari, botiniy azobu 

sitamlarini ishonarli koʻrsatadi, vokal va dramatik imkoniyatlaridan unumli foydalanadi. 

Shubhasiz, bunday tarixiy asarlarda tomoshabinni davr ruhiga olib kirish, moziy muhitini 

ochib berishda sahnalashtiruvchi rassomning ijodi alohida oʻrin tutadi. Shu ma’noda mazkur 

spektakl bezaklarini yaratgan yosh musavvir Mirjalol Xoliqovning xizmatlarini ham e’tibordan 

soqit qilib boʻlmas. Sahna yuqorisiga shoirning eng mashhur, dardchil she’rlari bitilgan oq matolar 

osilgan, bu topilma fojiaviy ruhga yoʻgʻrilgan spektaklga oz boʻlsa-da, lirik-poetik joziba 

bagʻishlaydi va tomoshabinni she’riyat atalmish sehrli olamga yetaklaydi. Muhimi, biz she’r 

atalmish goʻzal hodisani musavvir yaratiqlarida his etamiz. Lekin matolar spektakl davomida 

deyarli harakatlanmaydi va statik tarzda osilib turaveradi. Vaholanki, shoir holati va taqdiriga 

monand tarzda matolarni ishlatish, ya’ni dekoratsiyalarning oʻzida ajoyib she’riy kompozitsiya 

yaratish mumkin edi. Natijada, tomoshaning badiiy-emosional harorati, rassom fantaziyasining 

ohoriyu jozibasi yanada oshardi.  

Spektakl uchun atoqli kompozitor Mustafo Bafoyev musiqa va ariyalar yozgan. 

Kompozitor Usmon Nosir lirikasini goʻzal ohanglarga koʻchiradi, musiqalarda shoir qalbi, 

ruhiyatining ajib haroratini tuygandek boʻlamiz. Ayniqsa, tomosha ekspozitsiyasidagi “Yurak” va 

final sahnasidagi “Unutmas meni bogʻim” she’rlari uchun yozilgan musiqalar spektaklning 

chinakam yutugʻi boʻldi. 

Teatrda yaqinda sahnalashtirilgan “Yorugʻ yulduzlar” (“Jadidlar”) spektakliga jadid 

ma’rifatparvarlari – M.Behbudiy, A.Avloniy, Munavvarqori, A.Qodiriy, I.Ibrat, Hamza 

Hakimzoda Niyoziyning hayoti va qismati asos qilib olingan. Muallif va rejissyor ushbu 

kompozisiyada jadid allomalarining millat va erk yoʻlidagi kurashlari, fojiali taqdirini bir asar 

misolida ochib berishni maqsad qilishgan. Albatta, niyat yaxshi. Jadidlar mavzusiga e’tibor yuksak 

darajaga chiqqan hozirgi davrda millat oydinlarining ibratli va jasoratli hayot yoʻli haqida hikoya 

qiluvchi, ularning gʻoyalarini yosh avlod shuuriga singdiruvchi bunday spektakllarga talab va 

ehtiyoj kuchli. Biroq spektaklda maqsad bilan badiiyatning bir-biriga uygʻun kelmagani taassuf 

uygʻotadi. Bir necha jadidlarning hayoti asos qilingan kompozisiyada birorta ma’rifatparvarning 

hayot yoʻli yetarlicha va teran ochilmaydi, aksincha, bir nechta liniyalar maqsadsiz qorishtiriladi. 

Biroq jadidlarning taqdirini bogʻlovchi umumiy liniya (halqa) koʻrinmaydi. Nazarimizda, ayni 

spektaklda adabiy kompozisiya yaratish qonuniyatlariga rioya qilinmagani sezililadi. 

Albatta, har qanday teatr repertuarini faqat mumtoz asarlar bilan shakllantirib boʻlmaydi. 

Shu ma’noda bugun Muqimiy teatrida zamonaviy mavzudagi musiqali dramalarga ehtiyoj kuchli 

ekanini ta’kidlash lozim. Bir vaqtlar teatrga katta shuhrat keltirgan, uzoq vaqt repertuardan 

tushmagan “Toshkentning nozanin malikasi” (H.Muhammad), “Olifta” (F.Musajonov), “Toʻylar 

muborak” (Oʻ.Hoshimov), “Fotima va Zuhra” (Oʻ.Umarbekov) kabi spektakllar yaratish bugun 

ham teatr ijodkorlarining muhim vazifalaridan sanaladi. Dramaturg Qoʻchqor Norqobilning 

“Osmon hamma gapni eshitadi” musiqali dramasi shu yoʻldagi muhim izlanishlardan boʻlib, unda 

davrimizning dolzarb ijtimoiy, ekologik muammolari badiiy talqin etilgan. Asarda oʻtgan asrning 

80-yillari afgʻon urushida xizmat qilgan oʻzbek oʻgʻloni Moʻminjonning boshidan kechirganlari, 

rus qizi Olga bilan muhabbati, ikki yoshning maqsad yoʻlidagi kurashlari aks ettiriladi. Moʻminjon 

urushdan majruh boʻlib qaytgan, ruhan shikasta, shu bois ayrimlar uni “Moʻmin kontuj” deb ham 

ataydi. “Dard ustiga chipqon” deganlaridek, qahramonimiz farzandsizlik dogʻidan aziyat chekadi. 

Shunday murakkab sinovlar bilan yuzma yuz kelgan Moʻminjon ortga chekinmaydi, aksincha, 

oʻzining eng katta orzusi – ona tabiatni asrab qolish, oʻrmon barpo etish uchun tinimsiz harakat 

qiladi. Uning oʻz loyihasini amalga oshirish uchun muttaham kimsalar bilan kurashishi, yuqori 

idoralarga murojaat qilishi asardagi asosiy konfliktni belgilaydi. Bu mashaqqatlarni yengib 

oʻtishda rus qizi Olga ham u bilan yonma-yon turadi, Moʻminjonni har tomonlama qoʻllab-

quvvatlaydi. Bosh qahramon – Moʻmin rolini taniqli aktyor Umid Shodmonov ijro etadi. Aktyor 

qahramonining murakkab ruhiy holati, iztiroblari, kechinmalarini psixologik planda, ariyalar 

uygʻunligida ochib beradi. Taniqli kompozitor O.Abdullaeva tomonidan spektakl uchun yozilgan 

musiqalar asarning emotsional ruhiyatini oshirishga, tomoshabinlarni davr fojiasini teranroq his 

qilishiga koʻmak beradi.  

Afsuski, Muqimiy teatrining bugungi repertuaridan oʻrin olgan zamonaviy mavzudagi 

asarlarning aksariyati maishiy, sun’iy kulgiga qurilgan, asosan kassaboplikni ta’minlovchi 

spektakllardan iborat. Jumladan, “Jaydari kelin”, “Asl xazina”, “Antiqa sovchilar”, “Ayyorgina 

ayollar” singari spektakllar fikrimizga dalil boʻladi. Toʻgʻri, mazkur sahna asarlari tufayli 

tomoshabinlarning teatrga tashrifi sezilarli darajada oʻsdi, biroq ushbu spektakllarda musiqali 

drama janrining asl mezonlari koʻzga tashlanmadi. “Olifta” (F.Musajonov asari, qayta tiklangan) 

va “Osmondagi hulkarim” (R.Muhammadjonov) spektakllari saviya jihatidan yuqoridagi 

tomoshalardan birmuncha farqlansa-da, zamonaviy mavzuning tugal badiiy yechimi topilmagan. 

Repertuardan oʻrin olgan zamonaviy asarlarda dramaturgiyaning sustligi, rejissuraning an’anaviy 

shakldan chiqib ketolmayotgani, aktyorlar ijrosining maishiy plandan yuqoriga koʻtarila 

olmayotgani teatr rivojiga toʻsqinlik qilmoqda. 

Shu oʻrinda ta’kidlash lozimki, musiqali drama uchun professional talablar asosida libretto 

yozish tobora noyob hodisaga aylanib bormoqda. Hozirda Muqimiy teatrida namoyish etilayotgan 

spektakllarning katta qismi chinakam libretto mezonlariga javob bermasligi ayni haqiqat. 

Aksariyat mualliflar dramatik asarga she’r, qoʻshiq yoki ariya kiritish yoʻli bilan libretto yaratiladi, 

degan yuzaki xulosaga keladilar. Vaholanki, libretto boshidan oxirigacha musiqali teatr tabiatiga 

mos, poetik ruh bilan sugʻorilgan, lirik uslubdagi asar boʻlib, u muallifdan adabiy va musiqiy 

bilim, mahorat talab qiladi. Oʻzbek musiqali dramasi tarixiga nazar tashlasak, libretto yozish bilan 

shugʻullangan Xurshid, Gʻulom Zafariy, Sobir Abdulla, Komil Yashin, Uygʻun, Hamid Gʻulom, 

Turob Toʻla, Bahrom Rahmonov singari atoqli dramaturglarning barchasi musiqa san’atidan 

yaxshi xabardor boʻlgani va kompozitorlar bilan yaqindan hamkorlik qilganiga guvoh boʻlamiz. 

Shuningdek, adabiy asarlarni musiqali dramaga koʻchirish jarayonida ham avvalo asarning 

musiqiy tabiati, lirik ohangiga alohida e’tibor qaratilgan. Masalan, Muqimiy teatrida buyuk adib 

Chingiz Aytmatov asarlariga koʻp bora murojaat qilingani bejiz emas. Mutaxassislar yozuvchining 

tili, bayon uslubi musiqiy ifodaga yaqinligini qayd etishadi. Darhaqiqat, adib asarlari, ayniqsa, 

muhabbat mavzusidagi qissalarini mutolaa qilish asnosida musiqa bilan ruhan mushtaraklik paydo 

boʻladi. “Adabiy asar mazmunining musiqa orqali qabul qilinishi nasrning ta’sir koʻrsatish 

imkoniyatlarini kengaytiradi” [4.B.281.]. Afsuski, teatr jamoasi bugun shu kabi omillarni nazardan 

chetda qoldirmoqda. Repertuarni shakllantirish, asar tanlashda aniq mezon yoki istiqbolli rejalar 

mavjud emas.  

Mamlakatimizning yetakchi teatrlaridan biri Muqimiy nomidagi Oʻzbekiston davlat 

musiqali teatri oʻz an’analarini tiklash uchun harakat qilayotgan boʻlsada, hozircha bu izlanishlar 

kutilgan natijani bermayapti. Buning asosiy sababi yuqorida qayd etganimizdek, mumtoz 

asarlarning munosib darajada talqin qilinmayotgani, professional librettolarning yaratilmayotgani 

va boshqa omillar bilan bogʻliq. Biroq shunday boʻlsa-da, teatr jamoasi mumtoz asarlarga 

qaytayotgani va muayyan izlanishlar olib borayotgani e’tiborga molik. Endilikda mazkur 

izlanishlarni yanada rivojlantirish, teatrning badiiy va estetik imkoniyatlarini kengaytirish, ijodiy 

jamoaning professional saviyasini oshirish muhim ahamiyat kasb etadi. Zero, milliy teatrimizda 

salmoqli oʻrin tutib kelgan musiqali drama janrining taraqqiyoti va istiqboli aynan shu teatr bilan 

chambarchas bogʻliq. 

О‘zbekistonda Yevropacha shakldagi dramatik teatrning shakllanishi va rivojlanishiga 

gastrolga kelgan tatar va ozarbayjon teatr jamoalarining ta’siri ham kuchli bо‘lgan. 1911-1916 

yillarda S.Ruhulla va Y.Narimonov singari san’atkorlar boshchiligida Ozarbayjon teatrining 

Turkiston о‘lkasiga gastrol safarlari tashkillashtirildi. Ularning tomoshalaridan ruhlangan Hamza 

Hakimzoda Niyoziy Turkistonda birinchi bо‘lib milliy teatr-studiyasini tashkil qildi. U 

boshchiligidagi havaskorlar teatri 1911-yilda muallifning – “Zaharli hayot” pyesasi asosida 

spektakl sahnalashtirib, tomoshabinlarga namoyish qilgan. Hamzaning ushbu pyesasi о‘zbek 

dramaturgiyasi shakllanishida muhim omil bо‘ldi. Oradan ikki yil о‘tib, 1913-yilda Mahmudxо‘ja 

Behbudiy boshchiligida Samarqandda havaskorlar truppasi tashkil etiladi va uning “Padarkush” 

dramasi sahnalashtiriladi. Natijada, “Padarkush”ning dovrug‘i Hamzaning sahna asarlari yozishga 

ruhlantirdi. Dramaturg Hamza 1911-1929 yillar davomida “Iffat qurbonlari”, “Kim tо‘g‘ri”, 

“Tuxmatchilar jazosi”, “Boy ila xizmatchi” “Ishchilar hayotidan”, “Loshmon fojiasi”, “Farg‘ona 

fojiasi”, “Paranji sirlaridan bir lavha yoki yallachilar ishi”, “Qizil qon ichida yosh gо‘daklar”, 

“Maxbus Tо‘raning holi”, “Maysaraning ishi”, “Muxtoriyat yoki avtonomiya”, “О‘ch”, “Zaharli 

hayot yoxud ishq qurbonlari”, “Ilm hidoyati”, “Mulla Normuhammad domlaning kufr xatosi”, 

“Ochlik qurbonlari”, “Muxtoriyat yoki avtonomiya” kabi sahna asarlarini yozgan. Afsuski, bunday 

dramatik tо‘qnashuvlarga boy pyesalarning kо‘pchiligi bizgacha yetib kelmagan.  

Dramaturg Hamza aktyor ham sifatida sahnada ijod qilib – “Maysaraning ishi” spektaklida 

Mulladо‘st obrazini yaratgan. Mulladо‘st obrazi tashqi kо‘rinishdan quvnoq va g‘amsiz 

kо‘rinsada, ammo, uning ichki dunyosi tashqi kо‘rinishining aksidir. Uning “Zaharli hayot” 

dramasi jadid ma’rifatparvarligi ruhida yozilgan sahna asaridir. Asarda savodsizlik, jaholat, 

qoloqlik, mutaassiblikka qarshi kurashgan ilm-ma’rifatli, ikki sevishgan yoshlar Mahmudxon va 

Maryamxonlarning fojeasi yoritilgan. Bu drama birinchilardan hisoblangan teatr tanqidchisi 

Mirmulla Shermuhammedov e’tiborini qozondi. U Hamza va uning “Zaharli hayot” dramasi 

tufayli, о‘zbek teatrini – “yangi tiriklikka kirgani” bilan tabrikladi. “Zaharlangan turmushning qora 

sahifalarini tasvirlashda qalamni ustagina yuritgan dramaturgni tabrik etmasdan о‘tolmaymiz… 

Hamza afandi qahramonlarga g‘oyat diqqat ila sо‘z va xarakterlar bergan”. [1.B.255.] 

Hamzaning “Boy ila xizmatchi” dramasini shogirdi dramaturg Komil Yashin tomonidan 

1939-yili tiklangan nusxasi, kо‘plab о‘zbek dramaturgiyasiga taalluqli tadqiqotlarga asos bо‘lgan. 

Dramaning mukammal varianti yuzaga kelishi, ya’ni muallifi tirik bо‘lmagan, asl nusxasi 

yо‘qolgan asarning Komil Yashin tomonidan tiklanishi jahon adabiy tajribasida kо‘rilmagan 

hodisadir. 

Fitratning ijodiy faoliyatiga A.Samoylovich о‘zining 1919-yilda e’lon qilgan – “Turk 

xalqlari adabiyoti” kitobida va maqolalarida alohida tо‘xtalib о‘tgan. Sababi, Abdurauf Fitrat XX 

asrning yigirmanchi yillarida sermahsul ijod qilgan mashhurlardan biri edi. Ma’rifatparvarlar 

uning tragudiya va drama janrlarida mukammal ijod qilishini bilardi. Uning “Abulfayzxon” fojeasi 

tragediya talablariga javob bergani uchun 1924-yilda Moskvada chop qilingan. Bu uning о‘z 

davrini mashhur dramaturgi bо‘lganligini dalillaydi. Adibning “Qiyomat” asari esa, zamonasida 

avj olgan xudosizlik g‘oyasiga moslab, qayta talqin qilinib, mashhur Fitratning nomi ziyolilar 

yuraklardan sug‘urib olinib, kommunistik yakka hokimchilik mafkurasiga moslab nashr 

qilinganligi sabab, u uzoq yillar shо‘ro mafkurasiga xizmat ettirildi. Bu qaror uni ramziy 

dramaturgiya yaratishga, ya’ni, voqea gо‘yo о‘zga yurtlarda sodir bо‘layotganday, lekin unda, 

о‘zbek hayotini ifodalashga undadi. Natijada dramaturgning besh pardali “Chin sevish” pyesasi 

“Turon” teatri rejissyori Mannon Uyg‘ur tomonidan sahnalashtirilib, “Ishtirokiyun” gazetasining 

1920-yil 25-noyabr sonida – “Chin sevish” spektakli haqida maqola e’lon qilinadi. Maqola 

muallifi M.Shermuhammadov – “Yaqinda о‘zbek sahnasi ulug‘ va ulug‘ligi qadar yuksak va 

gо‘zal bir tomosha (pyesa) kо‘rdi. Men о‘zum iqror qilarg‘a teyishmankim, uning о‘zini va 

о‘ynalishini tegishincha tanqid va yo taqriz qiluvni men bajara olmayman. Biroq bu yо‘li va 

tо‘g‘rida yozmoqlik vazifasi menga tushkanlikdan kо‘b chuqur bо‘lmag‘on qarashimni yozib 

ketamen”, [2.] deb taqriz yozadi. Bu Fitratning milliy dramaturgiyaga olib kirgan yangi, ramziy 

uslubi edi. Bu yо‘nalish alohida tahlil qilinishi zarur. 

Pyesadagi voqealar Hindistonda bо‘lib о‘tadi. Hindistonning о‘qimishli qizi Zulayhoga 

ikki yigit oshiq bо‘ladi. Ularning biri qalbi pok, sofdil, shoir yigit – Nuritdinxon bо‘lsa, ikkinchisi 

qora niyatli, yaxshilikdan yiroq yuruvchi – Raxmatullaxon edi. Zulayhoning otasi qizini nochor, 

lekin, sofdil yigit Nuriddinga berishni istaydi, onasi esa о‘ziga tо‘q, lekin, insonlarni aldab 

yuradigan Raxmatullaxonga bermoqchi bо‘ladi.  

Qiz esa sofdil, shoir yigit Nuriddinni sevadi. Raxmatullaxon esa Zulayhoga qadar bir necha 

qizlarning taqdirini ostin-ustun qilishga ulgurgan yigitlardan edi. Rahmatullaxon Nuriddindan 

qutulish maqsadida yolg‘on ishlatib, uni inglizlar tomonidan qamalishiga sababchi bо‘ladi. U 

Nuriddinni zindonda ham tinch qо‘ymay, ichadigan suviga og‘u solib beradi. Baxtli tasodif tufayli 

shoir yigit bu suvni ichmaydi. Asar Raxmatullaxonni inglizlar tomonidan otib tashlanishi bilan 

yakunlanadi. Bunday nihoya, shu davr mafkurasi haqida edi. Mafkura masalasini anglab yetgan 

dramaturg xalq dardini ramziy ifodalashda davom etdi.  

Fitratning “Hind ixtilochilari” pyesasi ham о‘z davrining yetuk mahorat bilan yozilgan 

asarlari sirasiga kiradi. Vadud Mahmud ushbu asar haqida 1923-yildagi “Turkiston” gazetasidagi 

maqolasining xulosasida shunday deydi – “Hind ixtilolchilari” bizning adabiyotimizda birinchi 

о‘runni tutadurg‘on asarlardandir. Mukammal tasvirlarga, istioralarga, mubolag‘alarga boy bir 

asardir. Fitrat adabiyotimizda ishq hayajonlarini yaxshi tasvir etadurg‘on bir muharrirdir. Uning 

har asarida shu ishq о‘runlari, yuksak ma’nolarga boydir. Turlik xush ma’nolar, eng yaxshi 

о‘runlarg‘a keltirilgan lutflar kо‘bdir”. [3.] Bu asar ham Mannon Uyg‘ur tomonidan 

muvaffaqiyatli sahnalashtirgan edi. 

Jadidlar harakati avj olgan davrda yozilgan dramatik asarlarda ilmsizlik, xalqning 

savodsizligi asosiy mavzu sifatida kо‘tarilib, ilmu ma’rifatga da’vat qilish g‘oyasi olg‘a surilgan. 

Abdulla Qodiriyning “Baxtsiz kuyov” pyesasida ham jamiyatdagi xurofot va ilmsizlikning oqibati 

aks etadi. Katta tо‘y berib, sо‘ng hisobsiz qarzga botib, oxir-oqibatda о‘z joniga qasd qilgan 

kambag‘al yigitning hayotidan olingan mazkur pyesa, 1915-yilda “Sadoi Turkiston” gazetasida 

chop etiladi va “Turon” teatrida sahnalashtiriladi. Abdulla Qodiriy keyingi faoliyatida teatr bilan 

maxsus shug‘ullanmagan bо‘lsa ham, sanoyi nafisaning barcha turlarini nozik tushunuvchi shaxs 

sifatida milliy adabiyot hamda teatr masalasini e’tibordan chetda qoldirmaydi va maqolalar yozib 

turadi. 

Abdulla Qodiriy xalq turmushida qadimdan mavjud bо‘lgan qiziqlar san’ati va 

masharabozlikning an’anaviy tomoshalari zamona zayli bilan yangi shakldagi teatr tomoshalari 

bilan mavqe almashinishiga ijtimoiy zarurat sifatida qaraydi. Xususan, 1918-yilda yozgan “Bizda 

teatru ishining borishi” maqolasida – “Yoshlarimizning tarbiya yeri maktab bо‘lsa, 

kattalarimizniki teatrulardir” [4.] deydi. U yozma asarlarga asoslangan teatrning zimmasida xalqni 

tarbiyalashdek ulkan mas’uliyat borligini teran anglaydi. Qolaversa, har bir millatning о‘z teatri 

bо‘lishi kerak, deb hisoblaydi. Shuning uchun о‘zbek teatr san’ati hali yoshligini inobatga olib, 

uning asl vazifalarini belgilashga ustuvor masala sifatida qaraydi.  

Shu ma’noda teatr taraqqiy etishi, xalq ongiga ta’sir kо‘rsata oladigan kuchga aylanishi 

uchun, avvalo, dramaturgiyada milliylik va badiiyat sifatlari zarurligini his etadi. Shuning uchun 

о‘z davrida sahnalashtirilgan tomoshalardan birinchi navbatda – milliy ruh axtaradi va teatr ahli 

ishini ham shu nuqtai nazardan tahlil qiladi. Dastlabki teatr truppalari havaskorlardan tashkil 

topgani bois, birinchi qadamlar taqliddan boshlanishini tabiiy hol deb biladi. Ammo, bu hol adib 

singari, ma’naviyat kishilarini ham tashvishga soladi. Chunki, ular teatr milliy ruhda – “adabiy 

maktab” bо‘lib, xalq ongiga ta’sir kо‘rsatishidan umidvor bо‘ladilar.  

О‘ZBEK MUSIQALI DRAMASIDA AKTYORLIK MAHORATI 

Annotatsiya. ushbu maqolada asosan “Musiqali teatr aktyorligi” ta’limida aktyorlik 
mahoratining o‘rni va asosiy vazifalari hamda vokalni va milliy qo‘shiqchiligimizni birlashtirib 
musiqali spektakllar ustida ishlashda nimalarga ko‘proq e’tibor qaratish kerakligi haqida so‘z 
boradi. 

Kalit so‘zlar: aktyor, vokal, talaba, munosabat, tasavvur, kuylash, teatr, opera, 
dramaturgiya, qo‘shiqchi, parcha. 

Abstract. this article primarily discusses the role and main tasks of acting in musical 
theater acting education, and what to focus on when working on musical performances by 
combining national singing and theatrical art. 

Keywords: actor, vocal, student, attitude, imagination, singing, theater, opera, 
dramaturgy, singer, piece. 
 

О‘zbek musiqali dramaturgiyasining aktyorlik san’ati milliy madaniyatning tarixiy 

tajribasi va jahon teatr madaniyati yutuqlariga tayangan holda keskin va mashaqqatli kurashda 

о‘zining realistik an’analarini rivojlantirdi. Oʻzbek teatr sanʼatining muhim tarmoqlaridan biri 

boʻlgan musiqali drama aktyordan nafaqat dramatik rolni yuksak darajada ijro etishni, balki 

musiqa va qoʻshiq vositasida obrazga chuqur kirishni ham talab qiladi. Bu janr aktyor oldiga koʻp 

qirrali sanʼatni – soʻz, harakat, mimika, musiqa va vokalni bir butun holda uygʻunlashtirish 

vazifasini qoʻyadi. Aktyorlik san’ati о‘z taraqqiyotining barcha bosqichlarida о‘zbek xalqining 

g‘oyaviy-siyosiy, axloqiy, estetik va ma’naviy imkoniyatlarini о‘zida aks ettirgan bо‘lib, bu uning 

mazmunini obrazli boyitish bilan birga, professional aktyorlik mahoratining yuksalishiga ham 

xizmat qilgan. Bu esa о‘z navbatida spektakl va obrazlarning badiiy yaxlitligiga erishishga xizmat 

qildi. Musiqiy drama janrida aktyorlik badiiy ijodning alohida hodisasi bо‘lib, muayyan san’atning 

о‘ziga xos xususiyatlari bilan belgilanadigan turli xil ijro usullarini sintez qiladi. О‘zbek musiqali 

dramaturgiyasi janrida aktyorlik san’atining shakllanishi inson tushunchasi taraqqiyotidagi 

izchillik, ijtimoiy-siyosiy, axloqiy-estetik mazmuni har bir yangi bosqich bilan boyib borishi bilan 

ajralib turadi. 

Aktyorlik san’ati rivojining birinchi bosqichida hayotda kо‘rganlarini tо‘g‘ri yozib olish, 

insonning tashqi qiyofasini, uning xususiyatlarini, xulq-atvorini ifodalash qobiliyati shakllangan. 

Musiqali drama aktyorlari uchun mashgʻulotlar kompleks yondashuvni talab qiladi. Nutq 

madaniyati, vokal tayyorgarligi, sahna harakati, dramatik mashqlar birgalikda olib boriladi. 

Shuningdek, aktyor oʻzining jismoniy va ruhiy salomatligiga ham eʼtiborli boʻlishi kerak, chunki 

bu janr kuchli bardoshlilikni talab qiladi. Keyinchalik, aktyorlar insonning eng xarakterli va 

tipiklarini tanlab, bir-biriga о‘xshamaydigan, individual ravishda ajralib turadigan tasvirlarni 

yaratishga muvaffaq bо‘lishdi. Zamonaviy aktyorlik san’ati realizm uslubiga tayanib, о‘zining 

g‘oyaviy-badiiy pozitsiyalarini mustahkamlaydi. Yangi о‘lchamlarda singan sahna tasvirlarini 

yaratish jarayoni dasturiy, tizimli rivojlanishga ega bо‘ladi. Inson tushunchasi, uning ma’naviy 

tabiati va falsafiy mohiyatini kо‘p qirrali о‘rganish aktyorlik san’atini о‘zgartiradi. Aktyorlik 

yanada sezgir va ifodali bо‘lib bormoqda, eng muhimi, qobiliyatli va boy. Aktyorlar hayotning 

haqiqiyligi va poetik konvensiyaning badiiy sinteziga intilishadi. Sahna obrazlari yanada 

individuallashtiriladi, ijrochi aktyorning ichki dunyosi bilan boyitiladi. Zamonaviy musiqali 

dramada hayotni dialektik taraqqiyotda aks ettiruvchi sintetik teatrga tomoshabinlarning qiziqishi 

ortib borayotganligi sababli aktyorlik dasturi yanada murakkablashib bormoqda. Teatrning kо‘p 

qatlamliligi sahna san’atida ham о‘zgarishlarni keltirib chiqardi, ular asar g‘oyasini chuqur, kо‘p 

qirrali aks ettirish uchun barcha vositalarni safarbar etishga chaqirildi. 

Musiqiy-dramatik spektaklning badiiy yaxlitligi kо‘p qirrali va murakkab tushunchadir. 

О‘zbek sahna san’atining atoqli asoschilari – H.Hamza, M.Uyg‘ur, Qori-Yoqubovlar va ularning 

eng yaqin safdoshlari yagona ruh va g‘oyalar bilan singib ketgan badiiy yaxlit asar yaratish yо‘lida 

astoydil kurashdilar. Biroq, muammoning bunday yechimi, birinchi navbatda, aktyorlikni 

professionallashtirishni, oddiy maishiylikdan voz kechishni va rolni о‘z-о‘zidan improvizatsion 

talqin qilishni nazarda tutgan. Yetakchi о‘zbek aktyorlari ijodida hayotiylik, soddalik hukmron 

edi. Hozirgi bosqichda bu muammo, ayniqsa, bir qator g‘oyaviy-ijodiy muammolarni hal qilish 

bilan chambarchas bog‘liq bо‘lib, ularning markazida dramatik va sahnalashtirish masalalari 

bо‘lib, bu yerda aktyor alohida rol о‘ynaydi, chunki u ijroning asosiy figurasi. Aleksandr 

Dmitrovich Popov shunday deb yozgan edi: “Teatrning asosiy, cheksiz kuchi aktyorning tirik, 

titroq qalbida – uning olovli о‘y va tuyg‘ularidadir. U tomoshabinni hayajonga soladigan sahna 

obrazlarining yaratuvchisi bо‘lsada, adabiyot, musiqa, rasm, raqs tomoshabinga bilvosita, ya’ni 

aktyor orqali murojaat qiladi, shu bilan birga о‘z mustaqilligini yо‘qotib, yangi – teatr xususiyatiga 

ega bо‘ladi. Oʻzbek musiqali dramasi oʻz ildizlarini qoʻgʻirchoq va masxarabozlik sanʼatidan, xalq 

ogʻzaki ijodidan, shuningdek, maqom va xalq qoʻshiqlaridan oladi. Bunday sahna asarlarida 

musiqaning roli alohida ahamiyat kasb etadi: u voqealarning rivojiga taʼsir koʻrsatadi, obrazning 

ichki kechinmalarini ochib beradi, sahna harakatlariga ritm va ohang bagʻishlaydi. Bekorga 

K.S.Stanislavskiy sahna ijodining asosiy muammolarini kо‘rib chiqib, shunday ta’kidlamagan: 

“...Aktyorlik mahoratini yuksaltirish va chuqurlashtirishni asosiy vazifa deb bilaman. Aktyorning 

tо‘laqonli va chuqur mahorati bо‘lmasa, spektakl g‘oyasi ham, uning mavzusi ham, jonli obrazli 

mazmuni ham tomoshabinga yetib bormaydi”. Musiqiy dramada bu muammo bir qator ichki va 

tashqi funksiyalarni bajaradigan qо‘shiq ijrosi bilan yanada murakkablashadi. Tizimli element 

sifatida u dramatik asarning ajralmas qismiga aylanadi, agar u insonning ichki dunyosini, uning 

his-tuyg‘ularini va kechinmalarini unga xos bо‘lgan an’anaviy tilda yetkazsa. Shu bilan birga, 

qо‘shiqchilik san’ati о‘z mustaqilligini yо‘qotib, “teatr” sifatiga ega bо‘lib, yaxlit bir butunning 

bir qismiga aylanadi. Musiqali dramada aktyor bir vaqtning oʻzida bir necha sanʼat turlarini 

egallagan ijodkor boʻlishi kerak. U quyidagi jihatlarni mukammal oʻzlashtirgan boʻlishi zarur: 

aktyor dramatik nutq orqali obrazning xarakterini ifodalashi kerak,aktyor musiqiy jumlalarni aniq, 

toʻgʻri va emotsional ijro etishi lozim, sahna harakatlari va raqs elementlari musiqa bilan 

uygʻunlikda boʻlishi kerak, aktyor obrazning ichki olamini chuqur anglab, hissiyotlarni jonli ifoda 

eta bilishi zarur. Bu aktyor-kuylovchining vazifalarini belgilaydi: sahnada ijodiy faoliyatning 

tabiiy о‘zgarishini, bir spektakl turidan ikkinchisiga organik о‘tishni ta’minlash, tasvirning 

rivojlanish mantig‘ini hech narsa xalaqit bermaydigan tarzda qurish, dramatik harakatning о‘sishi, 

lekin, aksincha, ziddiyatning chuqur qatlamlarini aniqlashga yordam beradi. Musiqiy sahna 

san’atining о‘ziga xos xususiyatlarini hisobga olmasdan, dramatik teatr qonunlarini musiqali 

teatrga mexanik ravishda о‘tkazish muvaffaqiyat keltirmaydi, shuning uchun rejissyor aktyor-

kuylovchining ijodiy erkinligi uchun estetik jihatdan yaratilgan, mazmunli va ifodali ovozli 

tovushni shakllantirishga yordam beradigan qо‘shiq apparatining psixo-fiziologik xususiyatlarini 

inobatga olgan holda barcha zarur shart-sharoitlarni yaratib berishi kerak. 

Hozirgi kunda milliy qо‘shiqchilikning estetik me’yorlarining tarjima repertuariga mos 

kelishi, musiqali drama teatrlarida milliy qо‘shiqchilikning holati, maqbulligi va istiqboli nuqtai 

nazaridan aktyor-kuylovchilarning qо‘shiqchilik madaniyati: ashulaning xalq shakllari va 

boshqalar masalasi hamon eng zaif bо‘lib qolmoqda. О‘zbek musiqali dramaturgiyasi hayotining 

dastlabki kunlaridanoq an’anaviy milliy qо‘shiqchilik shakli vujudga keldi, u an’anaviy xalq kasb-

hunar maktablari bilan aloqa uzilgunga qadar muvaffaqiyatli mavjud bо‘ldi. Musiqa va dramatik 

ijodning kо‘plab yutuqlari, uning milliy о‘ziga xosligi va о‘ziga xosligi qо‘shiqchilikning ushbu 

shakli bilan bog‘liqligidan kelib chiqib, uni sifat jihatidan qayta kо‘rib chiqish, an’anaviy 

qо‘shiqchilik shakllarining eng yaxshi jihatlarini bog‘lash va ularni yanada rivojlantirish zarur. 

Teatrlarning ijrochilik bazasini maxsus vokal tayyorgarlikdan о‘tgan yangi professional aktyor-

qо‘shiqchilar kuchlari bilan mustahkamlash, chunki teatrning ifoda vositalari qanchalik boy va 

rang-barang bо‘lsa, uning diapazoni shunchalik keng va qiziqarli bо‘ladi. Qolaversa, bugun 

teatrning serqirraligi, ijodining keng va kо‘lamliligi uning kuchi va badiiy moslashuvchanligidan 

dalolatdir. Vaqt о‘z shartlarini muqarrar ravishda belgilaydi. Teatr va aktyorlik san’atining 

ijtimoiy faolligi kun talabiga va zamonaviy jarayonlarga eng mos bо‘lganligi sababli ortib 

bormoqda. Ijroning nafaqat badiiy shakli, balki real hodisalar va shaxs obrazini dialektik tushunish 

va takrorlash istagi bilan sug‘orilgan mazmuni ham о‘zgaradi. Aktyorlik san’atining rivojlanish 

jarayoni izlanishda, harakatda. Va bu izlanish musiqiy va dramatik janrning о‘ziga xos sohasida 

amalga oshirilishi kerak. О‘zbek musiqali dramasining aktyorlik san’ati tadqiqot va 

umumlashtirish uchun juda katta material beradi. Ammo bu unga bо‘lgan alohida qiziqishning 



77 

cheklanganligining yagona sababi emas. О‘zbek musiqali dramaturgiyasi janridagi aktyorlik 

san’atining о‘ziga xosligi bizni sahna san’atining yangicha, mohiyatini, sahna obrazining badiiy 

yaxlitligini bilishga yetaklaydi. О‘zbek musiqali dramasining sakson yildan ortiq tarixi 

respublikada professional va havaskor teatrlarning paydo bо‘lishi va rivojlanishiga xizmat qilgan 

salmoqli miqdordagi musiqali dramatik spektakllar tarixidir. Bu janr butun о‘zbek san’atining 

shakllanishi va rivojlanishiga sezilarli ta’sir kо‘rsatdi. Oʻzbek musiqali dramasi nafaqat teatrimiz 

boy merosining bir qismi, balki aktyorlik mahoratini sinovdan oʻtkazuvchi murakkab va jozibador 

janrdir. Bu yoʻnalishda ishlayotgan aktyorlar har bir sahna chiqishida tomoshabinga nafaqat 

syujetni, balki ruhiy holat va estetik goʻzallikni ham yetkazishga harakat qiladilar. Shuning uchun 

ham musiqali dramadagi aktyorlik mahorati – bu sanʼatning eng murakkab, ammo eng taʼsirchan 

shakllaridan biridir. 

MUSIQALI TEATR: QADRIYAT VA ZAMON  

Annotatsiya: bugungi kunda teatr san’atining barcha turlari qatori, musiqali teatr san’ati 
oldida ham bо‘lajak aktyorlarni о‘qitishni yangi bosqichga olib chiqish masalasi kо‘ndalang 
turibdi. Bu masalada fikr almashish, о‘tmish qadriyatlarini unutmagan holda, mutaxassis 
tayyorlashga ilmiy- amaliy yondashuvlarni izlash, bu yо‘lda xorij tajribasini ham qо‘llash muhim 
ahamiyatga egaligi haqida maqolada fikr yuritiladi. 

Kalit sо‘zlar: aktyorlik san’ati, xatti-harakat, masxarabozlar, rejissyor, kechinma san’at, 
taqlid, rol, ijro, tomoshabin, plastika. 

Abstract: today, alongside all other forms of theatrical art, the art of musical theater also 
faces the urgent task of elevating actor training to a new level. This article discusses the 
importance of exchanging ideas, seeking scientific and practical approaches to specialist training 
without forgetting past values, and incorporating international experience in this process. 

Key words: acting, action, director, experience, imitation, role, performance, spectator, 
plastic. 
 

Bugungi kundagi о‘zbek musiqali teatrining poydevori sanalmish an’anaviy tomosha 

teatri, xalq va maqom musiqasi, doston ijrochiligi - baxshichilik san’ati, xofizlik, sozandalik va 

raqs san’ati juda qadim zamonlardan tadrijiy rivojlanib kelgan. Yurtimizga Yevropacha teatr usuli 

kirib kelgach, о‘zbek teatr san’atida dunyoning hech bir yerida uchramaydigan musiqali teatr janri 

paydo bо‘ldi va bu janr xalqimiz orasida eng sevimli san’at turlaridan biriga aylandi. Bu jarayonga 

Ozarbayjondan kirib kelgan musiqali teatr janri ham ma’lum darajada turtki bо‘ldi. 

Bugungi kunda ana shu – о‘z qadriyatlariga ega bо‘lgan musiqali teatrni rivojlantirish, 

zamon bilan hamnafas ijodiy jamoani shakllantirish uchun nima qilish kerak, degan savol tug‘ilishi 

tabiiy. Bu savolga javobni teatr maktabida о‘qitishdan, bо‘lajak aktyorlarni nafaqatni amaliy, 

shuning barobarida, nazariy jihatdan puxta tayyorlash jarayonidan izlashimiz kerak. Afsuski, biz 

bunga kо‘p hollarda bee’tibor bо‘lamiz. Vaholanki, uy qurmoqchi bо‘lgan usta ham ma’lum bir 

vazifalarni reja qilib oladi. Qachon, qanday ishni bajarishi, qay usul bilan amalga oshirishi 

kerakligi borasida fikriy ish olib boradi. Ya’ni, qurilishning nazariy asoslarni о‘ziga singdirib, 

fikrida aniq reja shakllangach, uni amalda qо‘llay boshlaydi. Aktyorlik maktabiga о‘qitishda ham 

shu kabi jarayon zarur. Ijodkor о‘zi bajarayotgan ishni – rol о‘ynashni nazariy jihatdan puxta 

bilgan holda amalga oshirishi zarur. Chunki nazariy bilim aktyorga hech qachon zarar qilmaydi. 

Aksincha, uni fikrlashga, mulohaza qilishga о‘rgatadi. Yana boshqa bir jihati borki, u ham bо‘lsa 

– intellekt masalasi. Talaba – aktyorning dunyoqarashi kengayadi. Uning mustaqil ishlay olish 

qobiliyatini о‘sadi. Sahnaviy va ekran jozibasi paydo bо‘ladi. Bugungi kunda “musiqali teatr 

aktyorligi yо‘nalishini tamomlagan kо‘plab yoshlar iqtidorli-yu, negadir badiiy filmlarga taklif 

etilishmaydi”, degan qarashlar mavjud. Nega Razzoq Hamroyev, Lutfixonim Sarimsoqova, 

Hamza Umarov, Baxtiyor Ixtiyorov singari musiqali teatr darg‘alarining davomchilari yо‘q?.. 

Chunki, ular tom ma’noda bilimli bо‘lishgan. Ular dramatik teatr aktyorlaridan ortda qolishmagan. 

Chunki, dramatik teatr aktyorlari kasbning nazariy jihatlariga, kо‘p kitob о‘qishga e’tiborli 

bо‘lishadi. Buni tan olish kerak. Yuqorida nomlari qayd etilgan musiqali teatr darg‘alarida ham 

ana shu xislatlar mavjud bо‘lgan. Shuning uchun ham ular teatr san’ati bilan birga kino san’atida 

ham salmoqli о‘ringa ega bо‘lishgan. Bir misol: Hamza Umarovning kino va dublyaj san’atidagi 

о‘lmas ishlaridan tashqari, Uchqun Nazarovning “Oyna” pesasi asosida sur’atga olingan 

telespektaklda bosh rolni mohirona ijro etgani, uning partnyorlari dramatik teatrning darg‘alari 

bо‘lishiga qaramay, Hamza Umarov о‘zining о‘qimishli, bilimli aktyor ekanligini, partnyorlaridan 

ustun bо‘lsa – ustun-ku, kam emasligini amalda isbotlagan. Razzoq Hamroyev, Baxtiyor Ixtiyorov 

va musiqali teatrning boshqa kо‘plab aktyorlari haqida ham shu fikrni aytishimiz mumkin. Nega 

bugun ularning izdoshlari yо‘q hisob. Achchiq bо‘lsa ham, haqiqatni tan olishimiz kerak. Aybni, 

ayb emas, sababni о‘zimizdan qidirishimiz kerak. Demak, biz bugungi musiqali teatr aktyorlarini 

“yarim tayyor mahsulot” shaklida о‘qitayapmiz. Bu ayanchli hol. Shuning uchun ham 

talabalarimiz elementlar, maktab asoslari, asar tahlili haqida, hatto, о‘z fikrlarini bildirishga ham 

nо‘noqlik qilishadi. Shuning uchun ham bugungi musiqali teatr aktyorlari sahnada fikrlamaydi, 

tayyor sо‘zni aytib berishadi xolos. Bunday “yarim tayyor aktyorlar” bilan ishlash, spektakllar 

sahnalashtirish rejissyorlar uchun qiziqarsiz. 

Agar jahon teatr san’ati tarixiga nazar tashlasak, aktyorlik san’atining nazariyasi haqidagi 

ilk qarashlar Shekspir davriga tо‘g‘ri kelishi mumkin. Yevropa teatrlari, ayniqsa, rus teatri 

namoyandalari tomonidan teatr san’ati, aktyorlik mahoratiga о‘qitish metodikasining nazariy 

asoslari tinimsiz izlanishlar tufayli yangilanib, rivojlanib bormoqda.  

Endi an’anaviy о‘zbek teatri aktyorligi tushunchasiga murojaat qiladigan bо‘lsak, 

“...uning tarixi xalq turmush tarzi va madaniy hayotida tomosha va taqlid qilishga oid unsurlardan 

tortib, asrlar davomida shakllanib, yashab kelgan masxaraboz, qiziqchilar va qо‘g‘irchoqbozlik 

san’ati bilan bog‘liq”. [2.B.26.] 

Xо‘sh, biz salkam о‘sha darajada qolib ketmayapmizmi? Tо‘g‘ri, qadriyatlar kerak. Lekin 

uni rivojlantirish, zamon talabiga javob beradigan holatga olib chiqishimiz lozim emasmi?! 

Buning uchun nima qilishimiz kerak? Buning ildizi, yuqorida aytganimizdek, teatr san’atiga 

о‘qitishning boshlang‘ich jarayonlaridan talabalarni nafaqat amaliy, balki nazariy jihatdan ham 

qurollantirishga e’tibor qaratishdadir. Chunki yigirmanchi asr boshlaridan bizga kirib kelgan 

yevropacha teatr tufayli, aktyor va rejissyorlarni о‘qitishda rus teatr maktabi, “kechinma 

san’at”ga asos bо‘luvchi Stanislavskiy sistemasida tanlandi. Rus teatri maktabi esa bir joyda 

tо‘xtab qolmadi. Vaqt о‘tib ana shu sistemani yanada mukammal qilish borasida uning 

davomchilari tomonidan izlanishlar olib borildi va “Tovstonogov sistemasi” degan tushuncha va 

metodologiya paydo bо‘ldi. Stanislavskiy ham, Tovstonogov ham talabalarga amaliy ishni 

nazariy jihatlari bilan qо‘shib, parallel tushuntirishni tavsiya qilganlar. Lekin Stanislavskiyning 

nazariyani tushuntirishi birmuncha uzun va murakkabroq bо‘lsa, Tovstonogov qisqa, aniq va 

isbot talab qilmaydigan shaklni taklif etdi. Hozirgi kunda tomoshabinni о‘ziga tortadigan, 

dramaturgiya, rejissura nuqtai – nazaridan badiiy yuksak spektakllar afsuski kam. Faqatgina 

maishiy mavzulardagi, asosan kassa maqsadlarini kо‘zlagan, asarlar kо‘zga tashlanmoqda. Teatr, 

Behbudiy aytganidek, ibratxonaga emas, oddiy tomoshaxonaga aylanib qolish holatlari mavjud. 

Musiqali teatr aktyorini tarbiyalashdagi muammolardan yana biri – aktyor tanasining 

plastikasi ustida ishlash. Agar musiqali teatr aktyorini tayyorlash jarayonida ana shunday tana 

egiluvchanligi, aktyor plastikasini shakllantirib beruvchi fanlar bо‘lmish raqs, sahna harakati va 

plastika darslariga talabalarning, nafaqat talaba, balki о‘qituvchilarning ham chuqurroq va jiddiyroq 

yondashuvlari ta’minlansa – bu о‘zbek musiqali teatri kelajagi uchun faqat foyda keltiradi. Ana 

shunda “Maqsadga erishish uchun kurash yо‘lida sо‘z yetmaganda – xо‘rsinish, xо‘rsinish 

yetmaganda – kuy va qо‘shiq, kuy va qо‘shiq ham yetmaganda – qо‘llar beixtiyor harakatga kelib, 

oyoqlar raqsga tusha boshlaydi”, degan tushunchani о‘zbek musiqali teatr san’atiga, ariyaning 

tug‘ilishi jarayoniga bemalol tadbiq etsa bо‘ladi. Chunki musiqali spektakllarda baletmeyster 

tomonidan ariya va duetlar, umuman barcha musiqiy nomerlarning plastik yechimi topilar ekan, 

bunga faqat raqs sifatida qarash mumkin emas. Musiqiy spektakllardagi raqslar personajlar ichki 

holatining plastik ifodasi darajasiga yetishi zarur. Ana shundagina tomoshabin musiqiy teatrning 

har bir spektakllaridan tо‘liq estetik zavq olishi mumkin. 

TEATR REJISSURASI BILAN BIRGALIKDA AKTYORLIK MAHORATINING 

IJODIY HAMOHANGLIGI 
 

Annotatsiya: ushbu maqolada teatr rejissurasi, aktyorlik mahorati bilan hamohang tarzda 
faoliyati borasida fikrlar yuritiladi. Rejissyor va aktyor bir-birini to‘ldirib, hamfikr bo‘lib ishlasa 
spektakl muvaffaqiyatli tarzda yaratiladi.  

Kalit so‘zlar: aktyor, rejissyor, sahna, san’at, teatr, obraz, spektakl. 
Abstract: this article discusses the synergy between theater directing and acting. A play is 

created successfully when the director and actor complement each other and work as one. 
 Кeywords: actor, director, scene, art, theater, image, performance. 
 

Yangi O‘zbekistonda teatr san’atining ravnaq topishi va uning sahnasida rang-barang 

obrazlar yaratilishi hamda kelajakda bu sohani rivojlanishi uchun yosh pedagog-mutaxassislarning 

o‘rni va ahamiyati katta hisoblanadi. Shuning uchun ham aktyorlik mahorati yo‘nalishidagi 

mutaxassislarni professional darajada tarbiyalash juda zarur. Bunda yosh pedagoglarning mehnati 

va mas’uliyati yuqori hisoblanadi.  

K.S.Stanislavskiy “Albatta, artist o‘zi yashayotgan jamiyatning barcha axloqiy qonunlariga 

bo‘ysunishi shart. Jamiyat axloqi tushunchalaridan farqli o‘laroq “Artist etikasi” tushunchasi ham 

mavjud”, - deydi. Aktyor etikasi avvalambor o‘z kasbiga bo‘lgan mas’uliyatni belgilaydi. Aktyor 

ma’lum bir obrazning sahnaviy talqiniga murojaat etarkan, avalambor o‘z shaxsiyatidan 

chetlashgan holda sahnaviy obraz yaratadi. Sahnada ushbu qahramonning yurish-turishi, 

muomalasi, gap-so‘zi, holatini hayotiy kuzatuvlari, rejissyor g‘oyasi hamda dramaturg taqdim 

etgan matndan kelib chiqqan holda gavdalantiradi. Agarda yaratilgan obraz rejissyor g‘oyasi 

hamda dramaturg tavsiya etgan g‘oyaga hamohang bo‘lsa spektaklning muvaffaqiyatini 

belgilaydi. Aktyor sahnada dramaturg tomonidan tavsiya etilgan qahramonni ijro etish jarayonida 

umumlashma uslubidan foydalanmasa obraz nursiz, hayotiy, ijtimoiy mavqega ega bo‘lmaydi. 

Dramaturg tomonidan badiiy to‘qima asosida dunyoga keltirilgan sahna qahramoni ijrochi 

– aktyor tomonidan jonlantiriladi, davr ruhi, xarakter qirralari bilan to‘yintiriladi. Dramaturg 

asarini yozar ekan, unda aktyor ijrochiligiga xos harakatlarni tasvirlamaydi. Rejissyor va aktyor 

asardagi tavsiya etilgan shart-sharoit, davr, qahramonlar xarakteridan kelib chiqgan holda sahnada 

spektakl yaratadilar. Demak, rejissyor va aktyor spektaklning asosiy komponenti desak bo‘ladi. 

Aktyorlik san’atining asosini xatti-harakat belgilaydi. Xatti-harakat orqali aktyor hamda rejissyor 

spektaklni jonlantiradi. Xatti-harakat aktyorlik san’atining asosiy xususiyatini belgilab beruvchi 

omil. Xatti-harakat nafaqat jismoniy harakat bilan chegaralanadi, balki ichki kechinmaning 

tug‘ilishiga sabab bo‘ladi. Zotan har bir xatti-harakat tubida ijrochi aktyorning izlanishi, uning 

shaxsiy ichki kechinma ortidagi holati yotadi. Albatta, topilgan xatti-harakat aktyor tomonidan har 

safar mexanik tarzda emas, balki ichki hissiyot bilan amalga oshirilsa ayni muddao sanaladi. 

Aktyor sahnada u yoki bu obrazni gavdalantirayotganida, harakatlari ishonarli, tabiiy, 

ta’sirli bo‘lsagina tomoshabinga ma’qul bo‘ladi. Avvalambor, aktyor dramaturg, rejissyor tavsiya 

etgan muhit, qahramoniga ishonishi lozim, ana undan so‘ng birovni ishontira oladi. Buning uchun 

ijodkordan mahorat va izlanish talab etiladi. Aktyor tarixiy shaxsmi yohud zamondoshi qiyofasini 

yaratarkan, izlanadi, kuzatadi, obraz mohiyatini anglaydi. Albatta, ba’zi hollarda tajribali aktyor 

obrazni boyitishi, rang-baranglik, jilo berishi mumkin. Bundan chiqadiki, aktyor sahnada o‘z 

hayotiy tarixiga ega qahramon siymosini yaratishi lozim bo‘ladi. Albatta, bu juda ko‘p omillarga 

bog‘liq: asar janri, rejissyor g‘oyasi, badiiyati, pyesaning o‘ziga xos tili va hokazo. Biroq aktyor 

hayotdan kelib chiqqan holda obrazga murojaat etsa, u shunchalik haqiqatga yaqin, ta’sirchan 

chiqadi. 

Shu sabab bo‘lsa kerak, yosh aktyorlarga hayotni, insonlarni kuzating, o‘rganing, tajriba 

orttiring, degan o‘gitlar beriladi. Zero, aktyor hayotni qay darajada yaxshi bilsa, ko‘p o‘qisa, 

o‘rgansa oddiy obraz talqinchisi emas, balki badiiy mohiyatga ega, o‘z xarakteri, xulqi bilan ajralib 

turuvchi sahna xarakteri yuzaga keladi. “Agar rejissyor biron bir ulug g‘oyani qanchalik abstrakt 

yo‘llar va sxemalar orqali ifodalashga intilmasin, bu g‘oyalar o‘zining jonli ifodasini aktyorlar 

qiyofasida topmas ekan, sahna badiiy obrazining estetik to‘laqonligiga erishib bo‘lmaydi. Yoki 

aksincha aktyor sahnada qanchalik o‘zini u yoqdan bu yoqga urmasin. Agar uning xatti-harakatlari 

dramaturgiya obrazi mohiyatini ochmasa, u jodiy muvaffaqiyatsizlikka uchraydi.” [1.B.37.] 

Demak, dramaturg tomonidan yaratilgan, rejissyor tomonidan talqin etilgan obrazni sahnada 

jonlantiruvchi, unga xarakter, fe’l-atvor hadya etuvchi - aktyor. Aktyorlik san’atida obraz 

mohiyatiga kirish, ijtimoiy mavqega ega obrazni yaratish asosiy maqsad hisoblanadi. Aktyor har 

safar spektaklda obraz yaratarkan, uning yangidan yangi qirralarini topa olishi, to‘ldirishi darkor. 

Ana o‘shandagina haqiqiy ijod namunasi yuzaga keladi. 

Aktyor spektaklning asosiy ildizi ekanligini tan olgan holda shuni esdan chiqarmaslik 

lozimki, u nafaqat dramaturgga, balki rejissyorga ham bog‘liq ijodkor. Rejissyor g‘oyasini to‘g‘ri 

ilg‘agan holda aktyor u yoki bu obrazni talqin etadi. Bu ajoyib hamkorlik natijasida spektakl 

yuzaga keladi. Rejissyor hamda aktyorning ijodiy hamkorligi deganda, aynan bir g‘oyaga, 

maqsadga xizmat qiluvchi ijodkorlar jamoasi tushuniladi. Rejissyor faqat o‘z g‘oyasini uqtirmagan 

holda, aktyorga ijodiy erkinlik berib, spektaklning badiiy yaxlit ko‘rinishini yaratishga muvaffaq 

bo‘ladi. Spektaklning barcha komponentlari oliy maqsadni amalga oshirishga qaratiladi. Aynan 

mana shu jarayondan hamkorlik yuzaga keladi. Rejissyor aktyor bilan hamfikr bo‘lgan holda 

spektaklining oliy maqsadini amalga oshirishga oshiqadi. Rejissyor aktyorni o‘z g‘oyasiga 

ishontira olishi, tazyiq emas, balki tushuntirish orqali rolga singishiga yordam berishi lozim. Ana 

o‘shanda aktyor rolni shunchaki ijro etmaydi, balki realistik, ichki hissiyot, ruhiyat bilan talqin 

etadi. To‘g‘ri ba’zi hollarda rejissyorlar aktyorlarga rol talqinini ko‘rsatib beradilar. Bu aktyorning 

mustaqil ijod qilishiga zid holatdir. Rejissyor nafaqat o‘z kasbining bilimdoni, balki ajoyib 

pedagog bo‘lishi darkor. U aktyorni o‘z rolini sevishga, his etishga, anglashga ishontirishi lozim. 

Aniqroq qilib aytadigan bo‘lsak, aktyor rejissyor talqini va g‘oyasidan kelib chiqgan holda o‘z 

obrazini mustaqil ranglarda talqin etishi lozim. Pyesani olgandan so‘ng, teatrda “chitka” 

jarayonida rejissyor rol xususiyatini, tili, xarakteri, ustida ishlaydi, tushuntirish beradi. Aynan 

mana shu jarayonda bo‘lajak spektaklga asos solinadi. Mana shu jarayonda rejissyor butun 

spektakl muvaffaqiyati uchun javob bersa, aktyor o‘z ijrosidagi obrazning yangi qirralari ustida 

izlanadi. Shu hamkorlik natijasida aktyorlik yutuqlari namoyon bo‘lgan yagona ansamblga ega 

spektakl yuzaga keladi.  

Albatta sahna san’ati shartlilik asosida yuzaga keladi. Aktyorlar yolg‘ondan o‘ladi, urish 

qiladi, janjallashadi va hokazo. Lekin aktyor o‘zi ham, o‘zgani ham shu holatlarga ishontira olsa 

ayni muddao. Bu aktyorlik san’atiga xos xususiyat. Uchmaydigan samolyotni uchishiga, 

yog‘maydigan yomg‘irning yog‘ishiga, sahnadoshi kasbdoshi emas Gamlet yoki Otello ekanligiga 

ishonishi hamda ishontira olishi lozim. Aktyor obraz yaratish jarayonida oddiygina sahnaga chiqib 

yodlangan matnni aytish emas, balki katta hamda ishontira olishi lozim. Aktyor obraz yaratish 

jarayonida oddiygina sahnaga chiqib yodlangan manni aytish emas, balki katta mahorat bilan 

tomoshabin qalbi va aqliga ta’sir etuvchi qahramon qiyofasini talqin etadi. Shu sabab, aktyor 

xalqga ma’naviyat ulashuvchi, tomoshabin bilan muloqotga kirishuvchi shaxs. Yaxshi, ijobiy 

obrazlarni talqin etuvchi aktyor tomoshabinni tarbiyalashi, unga ma’nan ozuqa berishi mumkin. 

Rejissyor va aktyor – bu ikki ijodkor teatrning o‘zagi, uning ildizi. Bu ikki kasb egasining 

o‘zaro hamkorligi natijasida ko‘plab spektakllar sahna yuzini ko‘radi. Sahnalashtirilayotgan 

spektakllar umriboqiy bo‘ladi, qachonki bu ijodkorlar hamfikr bo‘lishsa. Shunday rejissyorlar 

borki, aktyorning qalbidan nimalar kechayoganini anglab ishni shu yo‘sinda boshlaydi. Yoki aksi, 

ba’zi aktyorlar rejissyor fikrini tez anglab undan nima xohlayotganini sezib rol ijro etadi. Mana 

shu hamkorlik natijasida yaratilgan spektakllar tomoshabinlar tomonidan iliq kutib olinishi tayin. 

Dramaturg asarini yozar ekan, unda aktyor ijrochiligiga xos harakatlarni tasvirlamaydi. Rejissyor 

va aktyor asardagi tavsiya etilgan shart-sharoit, davr, qahramonlar xarakteridan kelib chiqgan 

holda sahnada spektakl yaratadilar. Demak, rejissyor va aktyor spektakining asosiy komponenti 

desak bo‘ladi. Aktyorlik san’atining asosini xatti-harakat belgilaydi. Xatti-harakat orqali aktyor 

hamda rejissyor spektakini jonlantiradi. Xatti-harakat aktyorlik san’atining asosiy xususiyatini 

belgilab beruvchi omil. Xatti-harakat nafaqat jismoniy harakat bilan chegaralanadi, balki ichki 

kechinmaning tug‘ilishiga sabab bo‘ladi. Zotan har bir xatti-harakat tubida ijrochi aktyorning 

izlanishi, uning shaxsiy ichki kechinma ortidagi holati yotadi. Albatta, topilgan xatti-harakat 

aktyor tomonidan har safar mexanik tarzda emas, balki ichki hissiyot bilan amalga oshirilsa ayni 

muddao bo‘ladi. 

Teatr shunday ko‘p tarmoqli va murakkab jarayonki, bu yerda hech narsa o‘zini alohida, 

yakka holda ko‘rsata olmaydi, hamasi bir-biriga mutanosib bo‘lgandagina, alohida-alohida va ayni 

zamonda yaxlit, qudratli bir kuchga aylanib namoyon bo‘ladi. Bizning teatrlarimizda gohida 

shundayki, adabiy jarayondan baquvvat asar olinsa, rejissura saviyasi oqsab qoladi. Rejissura 

kuchli aktyor o‘zining ijodiy yukini tortolmay qoladi, musiqaviy boy asar qo‘yilsa, kuchli vokalist 

toppish muammo. E’tirof etish kerakki, teatrlarimizda yuqori sifatli spektakllar talaygina. Bunday 

spektakllarda rejissyorning topilmalari ham, aktyorning layoqati ham yetarli darajada namoyon 

bo‘ladi. Lekin shunday spektakllar ham maydonga chiqadiki, ularda teatrning professional 

darajasini pastga tortadigan asarlar yaratiladi. Buning sabablari ko‘p albatta, birgina misol hamma 

ijodiy jamoa bir vaqtda muntazam ish olib borishning yo‘qligi yoki sustligidir. Teatr 

ijodkorlarining oldidagi vazifalari shuki, teatrlarda ham , san’at oliygohlarida ham mazkur 

masalaga jiddiy e’tibor berilsa, ijobiy natija berishi shubhasizdir. Yosh aktyorlarning oldida turgan 

yana bir muhim vazifa, o‘z sohalarini chuqur o‘rganib, egallashlari lozim bo‘ladi. 

Yurtboshimizning ko‘plab qaror va farmoyishlari hayotga tadbiq qilinib, ular tufayli 

mamlakatimizda san’at va madaniyat sohasida ham katta o‘zgarishlar sodir bo‘lmoqda. Ijtimoiy, 

ma’naviy-ma’rifiy sohalardagi ishlarni yangi tizim asosida yo‘lga qo‘yish bo‘yicha 5 ta muhim 

tashabbusning birinchisi yoshlarning musiqa, rassomlik, adabiyot, teatr va san’atning boshqa 

turlariga qiziqishlarini oshirishga, iste’dodini yuzaga chiqarishga xizmat qilishi etib belgilangan. 

Prezidentimizning “Madaniyat va san’at sohasining jamiyat hayotidagi o‘rni va ta’sirini oshirish 

chora tadbirlari to‘g‘risida”gi farmoni undagi keng ko‘lamli vazifalar, har bir san’at vakilini 

ruhlantiradi. Bularning barchasi mamlakatimizda ma’naviy taraqqiyotga davlat miqyosida e’tibor 

qaratilayotganini isbotladi. Bundan tashqari respublikamizda san’at va madaniyat sohasi uchun 

professional kadrlar tayyorlab berish, teatrlarni yosh mutaxassislar bilan ta’minlash yo‘lida 

samarali ishlar amalga oshrilib kelinmoqda. 

Musiqali teatr aktyori ijodining о‘ziga xos xususiyati, spektakl qahramonlarining musiqiy 

sahnalarda ichki xatti-harakatlari orqali mizansahna shaklini ifodalab berishdir. Musiqali teatrda 

musiqa sahnaviy harakatlarning munosabatlarga mos qurilmasini aniqlab beradi. Bundan tashqari, 

musiqa his-tuyg‘ularning ma’lum bir mantig‘ini ham о‘z ichiga oladi. Musiqali teatrning aktyorlik 

mahorati, avvalam bor, tuyg‘ular mantig‘ini egallashga va ularni musiqali harakatlar orqali tahlil 

qilish yо‘li bilan ijrodagi izchillikka erishishga qaratilgan. Shuning uchun о‘quv jarayonida har 

bir dars, har bir mashqni, musiqali harakat orqali tahlil qila bilish vazifasidan boshlanadi. Bular 

musiqali teatr aktyori tarbiyasining asosini tashkil etadi. 

Musiqali teatr aktyorining shakllanishida K.S.Stanislavskiy ta’limoti katta ahamiyatga ega, 

deb hisoblashadi bizning ustozlarimiz. Agar kuylovchi – aktyor shu ta’limot asosida tarbiyalangan 

bо‘lsa, unda kuylashdagi yutuqlari avvalambor, aktyorlik mahoratining yutuqlari deb hisoblanadi. 

Unda aktyor sahnada, g‘oyalar doirasida, ongli ravishda, tabiiy yashaydi, hech narsa uni sahnadagi 

ijodiy jarayondan chalg‘ita olmaydi, uning vujudi ortiqcha siqiqlikdan holi bо‘ladi. Sahnaviy 

erkinlikda nafaqat aktyorning jismoniy ta’sir etish qobiliyati, balki emotsional-psixologik 

kechinmaning cheksiz imkoniyatlari ham yashiringan.  

Tomoshabinga aktyorning faqatgina ovoz jaranggi kuchi, tembri gо‘zalligi bilan emas, 

balki ijro mahorati bilan ham ta’sir qiladi. Agarda kuylovchining mahorati mukammal bо‘lmasa, 

unda siqiqlik kuylovchi aktyorga halaqit beradi. Chunki uning ovozi sahnada qо‘yilgan vazifani 

tо‘liq ifodalab bera olmaydi. Musiqali drama teatrlarida, katta ovoz diapazoniga, chiroyli tembrga 

ega bо‘lgan erkaklar ovozi kam uchraydi. Shu sababli, ba’zi teatrlar musiqali dramaning mumtoz 

asarlari qatoridagi katta spektakllarni sahnaga olib chiqish imkoniga ega bо‘la olmaydi. 

Sahnada aktyor va kuylovchining vazifasini bir-biridan ajratish mumkinmi? О‘quv 

jarayonida faqat vokalga tegishli ovoz masalasi va aktyorlikka tegishli mahorat masalasi bilan 

bog‘liq vazifalar tug‘iladi. Masalan, aktyorlikning texnik mashqlari, aktyorlik mahoratining 

boshlang‘ich elementlari, vokalizlar, nafasni yо‘lga qо‘yish va h.k. Bu jarayonda aktyor va 

kuylovchi vazifalarini sun’iy ravishda ajratish faqat ziyon keltiradi.  

Musiqali teatrdagi kuylovchi – aktyor, avvalambor, dramaturg tomonidan berilgan shart-

sharoitlarda maqsadga muvofiq harakat qiluvchi shaxsdir. Tovush, uning bо‘yoqlari, jumlalar 

ohangi о‘zidan о‘zi, hech narsaga asoslanmagan holda paydo bо‘lishi mumkin emas. Har bir nota, 

har bir musiqali jumla bastakor tomonidan ma’lum bir maqsad bilan yozilgan. Shuning uchun ham 

ijroning xarakteri, badiiy uslubi mana shu maqsad orqali aniqlanishi lozim. Aynan ijrodagi 

ma’nolilik – asarning badiiyligi belgisidir. Agar aktyorning ovozi uning maqsadini aniq ifodalasa, 

demak bu vokal obrazining ma’lum shart-sharoitlardagi jonli harakatidir. Musiqali teatrda inson 

qalbining tuyg‘ularini ochish vazifasi ovozga yuklatilgan.  

Bastakorning g‘oyalarini amalga oshiruvchi birinchi va asosiy vosita – bu ovozdir. 

“Yaxshi, g‘oyatda ifodali ijro etilgan jumlaning о‘zidayoq parchaning bо‘lagidan tо‘rtdan uch 

qismini bajarish degan sо‘z”, [1.B.252.] – degan edi musiqiy teatrning mashhur rejissyori 

B.A.Pokrovskiy. Lekin tо‘rtdan uch qismi degan sо‘z, bu hali bir butun degani emas. Harakatli 

kuylashning ahamiyati qanchalik yuksak bо‘lmasin u kuylovchi – aktyorning sahnaviy hayotini 

oxirigacha tо‘liq ochib berolmaydi. “Musiqali spektaklda aktyorning о‘yini ashulaga qо‘shimcha 

emas. Bu aktyorning sahnada yashash shakli. Bunda kuylash, berilgan harakatning jonli oqimidagi 

zaruratga aylanadi”, – deydi yana ta’kidlab. 

Musiqali aktyor uchun kuylash tabiiy, badiiy jarayon bо‘lib, u muallif shart-sharoitidagi 

psixo-fizik holatda bо‘lishi mumkin. Musiqa, kuylovchidan tovushining ravon jaranglashini, 

usulni saqlagan holda ijro etishni, о‘z vaqtida boshlashni va orkestrdan ajralmaslikni talab qiladi. 

Kuylovchi aktyor nafasni tejash uchun о‘zining harakatlarini ham chegaralashi kerak. U kо‘z 

yoshlarini tо‘kib rostakamiga yig‘lay olmaydi, chunki bu holat uning ovozini bо‘g‘ib qо‘yadi. U 

chin dildan qah-qaha otib kulolmaydi, chunki kulgi kuylashga halaqit beradi. Bular musiqali 

teatrning о‘ziga xos shartliligi bо‘lib, buni e’tibordan chiqarish muammolar paydo qiladi.  

Kuylovchi aktyor orkestr ovozini yorib о‘tishi, о‘z ovozini tomosha zaliga yо‘naltirishi 

kerak. Orkestrdan ajralib qolmaslik uchun dirijyorni kо‘rib turishi lozim. Bu musiqali teatrning 

navbatdagi shartligidir. Ammo bunday sharoitda kuylovchi – aktyorga aylanmaydi. Spektakl endi 

oddiy konsertga aylanadi. Uning qо‘shig‘ini о‘zi ham maqsadli xatti-harakat bо‘lganligi sababli, 

aktyor vokal ijrosi talablari bilan ham, sahna talablari bilan ham hisoblashishga majbur. Bu yana 

bir bor musiqali teatrning о‘ziga xos shartliligini ta’kidlaydi.  

Sahna talablari esa aktyordan erkin harakat qilishni, qulay va noqulay bо‘lgan turli 

holatlarda kuylashni, dirijyor bilan emas, partnyor bilan muomalada bо‘lishni, xatti-harakatlarda 

nafas olishga qulaylik qidirishda emas, balki mantiq bilan fikrlashni talab qiladi.  

Sahnaviy – vokal mahorati aynan shunga qaratilgan. Kuylovchi – aktyor musiqani deb 

sahna haqiqatidan, sahnaviy haqiqat deb musiqadan voz kechmay, aksincha, ularni tabiiy ravishda 

bir-biriga uyg‘unlashtirsagina haqiqiy sahnaviy – vokal obrazi paydo bо‘ladi. Bunda musiqa va 

sahnadagi harakat bir-biriga halaqit bermaydi, balki bir-birini kuchaytiradi.  

Xulosa qilib aytganda, Respublikamizning har bir viloyat markazlarida musiqali teatrlar 

mavjud, ularning har biriga yosh kadrlar, ya’ni musiqali teatr aktyorlari zarur. Ularga yuqori 

malakali kadrlar tayyolash О‘zbekiston davlat san’at va madaniyat institutining “Musiqali, 

dramatik teatr va kino san’ati” kafedrasi zimmasiga yuklatilgan. Yosh mutaxassislarni 

tayyorlashda kafedra professor о‘qituvchilari musiqali teatrning xususiyatlarini inobatga olishlari 

dolzarb masala bо‘lib qolaveradi. Agarda о‘qish jarayonida bu talablarning birortasi 

mutaxassislarning e’tiboridan chetda qolsa, malakali mutaxassis tayyorlash jarayoniga putur 

yetishi mumkin.  

Teatr san’ati о‘ziga xos san’at turi bо‘lib, о‘z о‘rnida kо‘plab san’at turlarini ichida 

jamlaydi. Shuningdek, musiqali drama yо‘nalishi ham alohida, murakkab yо‘nalish sifatida e’tirof 

etiladi. Ta’lim jarayonida musiqiy asarni sahnalashtirish uchun rejissyor-pedagog qо‘liga yangi 

asarni olar ekan, avvalambor, asosiy bir masalani о‘ylab kо‘rishga majbur bо‘ladi. Ya’ni, rol 

ijrochilarining ovozi berilgan rolga mos keladimi, yо‘qmi? Chunki, kо‘p hollarda aktyor-

talabaning tashqi kо‘rinishi, dramatik qobiliyati, dunyoqarashi, bilim doirasi, hayotiy tajribasi 

rolga mos kelgani bilan ovoz imkoniyati tо‘g‘ri kelmasa о‘ylangan ijodiy reja amalga oshmaydi. 

Bizga ma’lumki, musiqali teatr aktyorini tarbiyalash jarayoni xuddi dramatik teatr aktyorini 

tarbiyalash singari bir xil kechadi. Ammo ushbu jarayonda musiqali teatr aktyorligi mahoratidan 

saboq beruvchi pedagog zimmasiga yana boshqa bir qancha vazifalar yuklanadi. Bularga 

talabaning musiqiy-ritmik qobiliyatini mukammal darajada rivojlantirish, musiqiy xatti-harakat 

qilishga о‘rgatish, ariya va duetlar ijrosida kuylash emas, balki xatti-harakat qilish kabi musiqiy 

teatr talablarini bajarishga о‘rgatish singari vazifalar kiradi. Biroq, musiqiy teatr san’ati yо‘nalishi 

bо‘yicha ta’lim olayotgan talabalarga saboq beruvchi pedagogdan sohaga xos bо‘lgan yana bir 

jihatga e’tibor qaratish zarur bо‘ladi. Ya’ni, kuylovchi ovozni turli xil noxushliklardan asrash, 

tibbiy gigiyenaga, ya’ni ovozni asrashga talaba diqqatini kо‘proq jalb etish mas’uliyati. Yetuk 

salohiyatli, intellektual rivojlangan shaxs – ijodkor tarbiyasida pedagogning roli va mas’uliyati 

haqida fikr yuritishdan oldin bir savolga javob topishga urinib kо‘rishimiz kerak. Italiyalik 

rejissyor Djorjo Streler bu savolni shunday qо‘yadi va ushbu savolga о‘zi javob berishga harakat 

qilib shunday deydi: “Teatr san’atining ilk pillapoyasida bо‘lajak aktyorni tarbiyalash haqida 

izchil, tabiiy ketma- ketlikni saqlagan holda biror qо‘llanma yoki kitob yozish mumkinmi? Balki 

mumkindir, lekin bu juda qiyin va og‘ir jarayon”. [1.B.5.] 

Darhaqiqat, yuqorida aytganimizdek, bu dunyoda qancha odam bо‘lsa hammasining fe’li 

о‘zgacha, о‘ziga xos, biri boshqasini takrorlamaydi. Shu jumladan, ta’lim olayotgan talabalar ham 

bir-biridan mutlaqo farq qiladi. Bu jihat esa har bir talabaga individual yondoshuvni taqozo etadi. 

Ana shu individual yondashuvlarni misol tariqasida qog‘ozga tushirish, о‘quv jarayonidagi ba’zi 

jihatlarni xotirlash, ijodiy topilmalarni muhrlash, ularni iloji boricha yaxlit bir tizimga solishga 

urinish teatr san’ati haqidagi ilmiy salohiyatni muttasil oshib borishiga turtki berishi mumkin. Bu 

jarayonda, ya’ni talabaning xarakteridan, dunyoqarashidan, bilim saviyasidan kelib chiqib ijodiy 

muloqotga kirishish, uning о‘zligini topib olishida kо‘maklashish, uni tо‘g‘ri yо‘naltirishda yillar 

davomida orttirilgan pedagogik, shaxsiy tajriba katta ahamiyatga ega. 

“Ijod – bu kо‘ngilning xohishi, lahzada kechadigan jarayon bо‘lib, albatta irodaning 

g‘alabasi bilan amalga oshadi. U har kuni yangilanib, sayqallanib turadi. Agar biz bir necha yil 

oldin aytgan fikrlarimizni aynan takrorlash bilan chegaralanib qolsak, unga bir misqol bо‘lsa ham 

yangilik kiritib turmasak, demak bir joyda qotib qolgan bо‘lamiz. О‘sish, rivojlanish, oldinga 

intilish bо‘lmaydi...” [2.B.89.] 

Aslida haqiqiy ijod mahsuli chaqmoq kabi yarq etib namoyon bо‘ladi. Uning qanday paydo 

bо‘lganini, atrofdagilarga qaysi payt va qanday ta’sir etganini, etni qanday junbushga keltirganini 

muhrlash juda qiyin. Talaba-aktyor bilan ishlayotgan о‘qituvchiga esa ana shu shirin lahzalarni his 

etish baxti muyassar bо‘ladi. Xuddi birinchi qadamni qо‘ygan farzandining harakatidan 

zavqlangan ota-ona kabi. Aktyorlik mahoratidan saboq beruvchi pedagog ham shogirdining yilt 

etgan yutug‘idan, hayotiy haqiqatni sahnaviy haqiqatga, sahnaviy haqiqatni badiiy haqiqatga 

aylantira olish, ijod qila olish qobiliyatidan zavqlana olishi, unga dalda bо‘lishi, kerak paytda 

ruhlantira olishi kerak. Tо‘liq shakllangan, ilg‘or fikrlaydigan, zamon va makondagi har bir 

о‘zgarishni his eta oladigan, ruhiy va jismoniy ter tо‘ka bilish qobiliyatiga ega ijodkor shaxsni 

tarbiyalash pedagogdan talabadagi juda kichik va nozik о‘zgarishlarni ham ilg‘ay olish qobiliyatini 

talab etadi. Boshqacha qilib aytganda, pedagog-rejissyorda “о‘tkir kо‘z” bо‘lishi kerak. 

Shundagina u bо‘lajak aktyordagi boshqa birovlar kо‘rmaydigan jihatlarni kо‘rishi, boshqalar 

sezmaydigan nozik jihatlarni sezishi mumkin. Agar talaba tо‘g‘ri ishlayotgan bо‘lsa, bu jarayonni 

yanada chuqurlashtiradi, xato qilayotgan bо‘lsa vaqtida tо‘xtatadi va tо‘g‘ri yо‘ldan borishi uchun 

unga kо‘mak bera oladi. 

Har bir talaba ijtimoiy hayotda kimningdir dilbandi. Ota-ona pedagoglarga о‘z farzandini 

ishonib topshiradi. Ammo uni ehtiyotkorlik bilan tarbiyalash, egib-sindirib qо‘ymaslik 

pedagogning zimmasidagi katta mas’uliyat. Aytaylik, 10-12 yoshli bolaga oltmish kilo yukni 

kо‘tarishni tavsiya qila olmaysiz. Bola bu jarayonda mayib bо‘lib qolishi mumkin. Ijodkor 

tarbiyasida ham unga vaqtidan oldin kо‘p yuk tashlash kasbiy majruhlikni keltirib chiqaradi. Nega 

endi bu haqda fikr yurityapmiz? Chunki ba’zan shunday hollar bо‘ladiki, о‘qituvchi 

shoshmashosharlik qilib, talabaga ortiqcha yuk tashlab yuboradi. Vaqtdan yutib, tezda natijaga 

erishmoqchi bо‘ladi. Hali talaba tо‘g‘ri bajara olmaydigan vazifalarni talab qilish hollari sodir 

bо‘ladi. Buni aktyorlik mahorati fani о‘qituvchilari tili bilan aytganda “pedalni bosish” yoki 

“forsirovaniye”-“zabt etish” deb ataladi. Aktyorlik mahorati pedagogikasida bunday yо‘l tutish 

mutlaqo mumkin emas. Masalan, endigina mashqlar va uncha murakkab bо‘lmagan etyudlar 

jarayonidan о‘tib, kichik о‘quv sahnasida muallif asarlari bilan tо‘qnashgan boladan о‘ziga xos 

xarakterli rolni talab qilish shart emas. Hamma bola har xil. Iqtidorli talaba о‘z-о‘zidan, tabiiy 

ravishda xarakterlilikka intilib qolishi mumkin. Faqat uning ijrosi “yuzaki о‘yin”ga aylanib 

qolmasligi kerak. Buni pedagog о‘z vaqtida ilg‘ay va farqlay olishi, kerak bо‘lsa uni tо‘xtata bilishi 

lozim. Bularning barchasi aktyorlik mahoratidan saboq beruvchi о‘qituvchining zimmasida 

bо‘lgan jiddiy mas’uliyatdir. 

Ayniqsa, yuqorida aytganimizdek, kuylovchi, tabiiy ovozni turli noxushliklardan asrash, 

tibbiy gigiyenaga talaba diqqatini kо‘proq jalb etish mas’uliyati pedagogdan yanada hushyorlikni 

talab etadi. “Turli sohalarda ishlaydigan kishilar uchun ham tovush a’zolari anatomiyasi, tovush 

hosil bо‘lishi, gigiyenasi kabilar haqidagi oddiy va qisqa ma’lumotlar nihoyatda zarurdir. Ammo 

tovush a’zolari bilan ishlash uchun о‘ziga xos “alifbo” kerak...”. [3.B.4.] Bu judayam о‘rinli fikr. 

Tibbiy gigiyena hamma sohada ham zarur. Ammo kuylovchi aktyorning ovoz apparati uning 

asosiy ish quroli bо‘lganligi uchun bunga alohida parvarish, e’tibor berish kerak bо‘ladi. Chunki, 

insonning ovoz apparati juda nozik tuzilmalardan iborat va ularning ortiqcha yuk tufayli tez 

kasallanib qolish xavfi yuqori bо‘ladi. Masalan, biror musiqiy parcha ustida ish olib borilayotgan 

paytda ariya yoki duet ijro etayotgan talaba ish jarayonining uzoq davom etishi natijasida 

charchashi yoki zо‘riqishi mumkin. Bu zо‘riqish ovoz paychalariga, bodomsimon bezlarga salbiy 

ta’sir qiladi. Talaba bо‘lsa о‘qituvchida о‘ziga nisbatan yomon taassurot qoldirmaslikka tirishib, 

qiynalayotganligini aytmaydi. Repetitsiya paytida tomoqning qichishishiga ham e’tibor bermaydi. 

Yoki auditoriyadagi tozalikka yetarli e’tibor bermaslik hollari ham ovoz apparatiga salbiy ta’sir 

qilishi mumkin. Ba’zan, talabalar tanaffus paytida pedagog nazoratisiz fortepiano chalib qо‘shiq 

kuylayotganining guvohi bо‘lamiz. Ular ovoz imkoniyatlarini hisobga olmay, avj pardalarga 

chiqmoqchi bо‘ladi. О‘zini о‘zi qiyin ahvolga solib qо‘yayotganini sezishmaydi. Yana bir misol, 

talaba shamollagan paytda yoki tomog‘i kasallangan vaqtlarda ham kuylamoqchi bо‘ladi. Bu aslo 

mumkin emas. Bunday hollarga yо‘l qо‘yilsa talabaning ovozi biratо‘la kasallanib qolishi yoki 

kuylash imkoniyatidan butunlay mahrum bо‘lishi mumkin. Shuning uchun ham aktyorlik mahorati 

о‘qituvchisi xuddi vokal о‘qituvchilari singari ovoz gigiyenasi va tibbiy muolajalardan xabardor 

bо‘lishi, talabalarga bu borada ma’lum bir tushunchalarni berib borishi, xastalangan ovozga 

birinchi tibbiy yordam- ovozga dam berish va mutaxassis foniatorga borishni maslahat berishi 

lozim bо‘ladi. Bu ham kuylovchi aktyor tarbiyasi bilan shug‘ullanuvchi ustoz-pedagogning 

zimmasidagi mas’uliyatli vazifalardan biridir. 

Musiqali teatrning ijrochilik tarixiga murojaat qiladigan bо‘lsak, turli ijro uslublari va 

usullari, ustoz san’atkorlarning ijro yо‘llari, yutuq va muammolari, bu muammolarni hal qilish 

uchun turlicha urinishlar bо‘lganligining guvohi bо‘lamiz. Musiqali teatr aktyorligi mahoratini 

egallash ishtiyoqida oliy ta’lim dargohiga о‘qishga kelgan talabalarni tarbiyalashda ana shu boy 

tarixiy tajribaga tayanib ish kо‘rishga harakat qilish lozim. Chunki, musiqiy spektaklda ariya va 

duetlar ijrosi ovozdagi о‘ziga xos nolakorlikni, dardni talab etadi. О‘zbekistonda xizmat 

kо‘rsatgan jurnalist Ashurali Jо‘rayev bu haqda shunday deydi: “Nola aslida yurakda tug‘ilib, 

yurakda voyaga yetadi. Nolaning eng nozik ildizlari ham yurakda uyg‘onadi... Haqiqiy nola 

yuraklarda alangaga aylanadi.” [4.B.3. 

Bunday nolakor, tinglovchini befarq qoldirmaydigan ovozni tarbiyalash oson ish emas. Bu 

yerda asosiy qurol-ovoz apparati va insonning barcha tana a’zolaridir. Operatsiya stoli yoniga 

kelgan xirurg biror joyda ham xatoga yо‘l qо‘yishga haqqi bо‘lmaganidek, talaba bilan ovoz 

ustida, bо‘lajak san’atkorning ish quroli ustida ishlayotgan pedagog ham xato qilishga haqqi yо‘q. 

Ijrochining sekin-asta oyoqqa turib borishini, ovoz apparatini urintirmasdan avaylab tarbiyalashni 

ta’minlash о‘qituvchining birinchi navbatdagi vazifasiga kiradi. Bо‘lajak musiqali teatr aktyori 

bilan ishlash jarayonida ularning musiqiy tarbiyasi, iqtidorining о‘sishiga e’tibor berish 

barobarida, har bir talabaga odam anatomiyasi hamda nafas olish, chiqarish, ariya va duet kuylash 

paytida inson tanasida rо‘y beradigan fiziologik о‘zgarishlar haqida individual tushunchalar berib 

borish maqsadga muvofiqdir. Tovush madaniyati, ovoz gigiyenasi haqida eng oddiy 

tushunchalarning uqtirib borilishi talabaning tо‘g‘ri shakllanishini ta’minlovchi muhim omillardan 

biridir. 

Ovoz gigiyenasi va tovush madaniyati haqida eng oddiy tushunchalarga ega bо‘lish uchun 

talaba ovoz apparati nimalardan tashkil topganligini bilib qо‘yishi foydadan holi emas. Bu haqda 

qator mutaxassislar va pedagoglar о‘z ilmiy ishlarida kо‘plab kо‘rsatmalar berib о‘tishgan. 

Shunday mutaxassis- pedagoglardan biri Sh.Pirmatov “Vokal texnikasi asoslari” kitobida ovoz 

apparati nimalardan tashkil topganligini va ular qay sharoit va kо‘rinishlarda ishga yaroqsiz bо‘lib 

qolishi mumkinligini quyidagicha tushuntiradi: “Bodomsimon bez. Katta bodomsimon bezlar 

yumshoq tebratkichlarning ayrim qismlari harakatini qiyinlashtiradi, bu tо‘g‘ri talaffuzga xalaqit 

beradi. Kasallangan bodomsimon bez tomoq, traxeyani tez-tez og‘rib qolishiga olib keladi.” 

[3.B.52.] 

 Muallif shu о‘rinda tez-tez uchrab turadigan holatga ham alohida e’tibor qaratib: “Adenoid 

о‘simtalar. Dimog‘dagi adenoid о‘simtalar burunning doimiy bitib qolishiga olib keladi, 

shuningdek, suyuqlik ajratib, pastki nafas yо‘llarining kasallanishiga olib keladi, ovoz esa 

ping‘illab qoladi...” [3.B.52.] – deya ovoz apparatining eng nozik jihatiga e’tibor qaratadi. 

Kuylovchi aktyorning ovoz apparatini beshikast shakllanishida hatto tishlarning ham о‘z 

о‘rni borligiga diqqatni qaratib, muallif о‘z fikrini quyidagicha davom ettiradi: “Tishlar. Kasal 

tishlar bodomsimon bezlarni ham kasallantiradi, xalqum shilliq pardasiga salbiy ta’sir kо‘rsatib, 

bu ovozning buzilishiga olib keladi.” [3.B.69.] 

Ovoz a’zolari bilan ish kо‘ruvchi shaxslar uchun yana bir eng muhim jihat-bu yaxshi 

eshitish va sog‘lom ovoz a’zolaridir. Hech bir kishi ovoz egasichalik apparatdagi juda nozik 

о‘zgarishlarni tezda payqay olmaydi. Bunday holdan mutaxassis – о‘qituvchini о‘z vaqtida 

ogohlantirish, ovoz apparati va kuylovchi aktyor bilan ishlovchi foniator nazoratidan о‘tish uchun 

talaba ovoz gigiyenasi va tovush madaniyati haqidagi eng oddiy tushunchalarga ega bо‘lishi kerak 

va shu bilan birga har bir san’at oliygohida ovoz apparati, qо‘shiqchi, kuylovchi aktyor bilan 

ishlaydigan, ularni doimiy nazorat qilib turadigan maxsus mutaxassis-foniator bо‘lishi lozim. 

Yuqorida aytib о‘tilgan talablardan tashqari pedagog zimmasiga yana bir mas’uliyatli 

vazifa yuklanadi. Ya’ni, har bir talabaga uning imkoniyatidan kelib chiqib repertuar tanlash lozim. 

Chunki talabaning ovoz imkoniyatidan yuqori darajadagi asar ijrosiga intilish uning ovoz 

apparatiga salbiy ta’sir qilishi va oxir oqibat talaba kuylovchi ovoz imkoniyatidan mahrum bо‘lib 

qolishi ham mumkin. 

Bularning barchasi о‘sayotgan, yosh ovoz egalari uchun judayam muhimdir. Kasb 

kasalliklarining oldini olish, unga yordam beruvchi gigiyenik qoida va usullar, kuylovchi 

aktyorlarda kо‘p tarqalgan kasalliklar va oddiy tibbiy ma’lumotlar haqida sо‘z yuritib, 

quyidagilarni ham xulosa о‘rnida keltirish mumkin: Haqiqiy kasbiy ovoz hosil bо‘lishi uchun zarur 

bо‘lgan sharoitlar- birinchidan, ruhiy va axloqiy sharoit. Sog‘lom, meyoridagi ijodiy ish uchun, 

eng avvalo, me’yoridagi osoyishta ruhiy muhit zarur bо‘ladi, bu esa о‘z о‘rnida asabbuzarlikning 

oldini oladi. Chunki, asabbuzarlik tufayli ovozga putur yetadi. Muloqot madaniyati – bu sog‘liqni 

asrashning bosh shartidir. 

Ikkinchidan, pedagoglarning fiziologiya va gigiyena sohalarida yetarli bilimga egaligi. 

Mutaxasis-о‘qituvchi har qanday ovozning tabiati va xususiyati, uning fiziologik imkoniyatlarini 

bilishga jiddiy e’tibor berishi kerak. 

Uchinchidan, talaba kasal bо‘lganda nafaqat qо‘shiq aytish, hatto repetitsiyada ishtirok 

etish ham tavsiya etilmaydi. Bunday paytda tana va ovoz apparatlarini zо‘riqishdan asrash kerak. 

Aks holda uni ishdan chiqarib qо‘yish mumkin. Betoblangan ovozga birinchi tibbiy yordam-bu 

ovozga dam berishdir.  

Xulosa shuki, ariya kuylash yoki eshitish u yoqda tursin, hatto gaplashish ham mumkin 

emas. Ana shu tavsiyalar va talablarga amal qilinsagina Yaratgan bergan ovozni о‘stirish, 

sayqallash, rivojlantirish va nihoyat uni tinglovchiga gо‘zal ijrolar orqali tortiq qilish mumkin. 

Ushbu jihatlarni e’tiborga olgan holda aktyor-talaba doimo о‘z ustida tinimsiz ishlashi kerak 

bо‘ladi. Ana shundagina kо‘zlangan maqsadga erishish mumkin.  

Umida Ibragimova  
О‘zDSMI, “Sahna nutqi” kafedrasi dotsenti, 

 “Teatr san’ati” ixtisosligi mustaqil tadqiqotchisi 

DOSTONLAR ASOSIDA SAHNALASHTIRILGAN MUSIQALI SPEKTAKLLARDA 

SAHNA NUTQI VA UNING О‘ZIGA XOS XUSUSIYATI 

Annotatsiya: ushbu maqolada “Alpomish” dostoni asosida sahnalashtirilgan musiqali 
spektakli haqida sо‘z boradi. Ming yillik tarixga ega bо‘lgan “Alpomish” dostoni о‘zbek xalqining 
ma’naviy boyligi hisoblanadi. “Alpomish” dostoni millatning yuksak ma’naviyatini aks ettiruvchi 
ulkan kо‘zgusi. Maqolada aktyorlarning ijro mahorati, asar tili, nutqning о‘ziga xos xususiyatlari 
keng yoritilgan. 

Kalit sо‘zlar: aktyor, doston, asar, nutq, ijro, sahna, musiqa, folklor, ariya, teatr, mahorat, 
spektakl,  asar tili, xalq ijodiyoti.  

Abstract: This article discusses the musical performance staged based on the "Alpomish" 
epic. The “Alpomish” epic, which has a thousand-year history, is considered the spiritual wealth 
of the Uzbek people. The "Alpomish" epic is a great mirror that reflects the high spirituality of the 
nation. The article extensively covers the acting skills of the performers, the language of the work, 
and the distinctive features of speech. 

Keywords: actor, epic, work, speech, performance, stage, music, folklore, aria, theater, skill, 
performance, work language, folk art. 

 

Teatr san’atida xalqlarning estetik qarashlari, orzu-umidlari romantik dostonlarida aks 

etadi. Bu dostonlarda qahramonlarning tashqi va ichki gо‘zalligiga alohida urg‘u berilib, e’tibor 

tortar qilib tasvirlanadi. Mustaqillik yillarida esa xalqimiz tarixi, qadriyatlari va ma’naviy boy 

meroslarini qayta tiklashga uni xalqimizga yetkazishga alohida e’tibor berildi. Respublika 

teatrlarida xalq kо‘plab dostonlarini sahnaga olib chiqish maqsadida musiqali drama shaklida 

inssenerovkalar yaratildi. Xususan, “Alpomish” dostoni asosida sahnalashtirilgan musiqali 

spektakldir. 1949 yil-21-dekabrda rejissyor Muzaffar Muhammedov hamda bastakor Tо‘xtasin 

Jalilov ijodiy hamkorligida Muqimiy nomidagi О‘zbekiston davlat akademik musiqali teatrida 

“Alpomish” spektakli sahnalashtirilgan.  

Rejissyor obrazlar talqinini folklor uslubida quradi. Spektakl yoshlarni ma’naviy barkamol 

bо‘lib yetishishi uchun tarbiyaviy ahamiyatga ega. Sababi “Alpomish” dostoni millatning yuksak 

ma’naviyatini aks ettiruvchi ulkan kо‘zgusidir. Avloddan-avlodga meros bо‘lib о‘tib kelayotgan 

mazkur asar qay bir ma’noda о‘sib kelayotgan kelajak egalari uchun tarbiya vazifasini о‘taydi. 

Vatan ozodligi, milliy g‘urur, vatan mehri bilan hamohang insoniy mehr, muhabbat, inson qadri, 

chin yigit farzi, mardonavor ayol ruhiyati, g‘ururi, mardligi, or-nomusi, sabr-toqati kabi tuyg‘ular 

jarangi doston qadrini oshiradigan xususiyatlardir.  

“О‘zbekiston Respublikasi Vazirlar Mahkamasining qaroriga muvofiq “Alpomish” 

dostonining yaratilganligi 1000 yil tо‘lishi munosabati bilan uni Respublika mintaqasida keng 

nishonlash, xalqaro miqyosda keng targ‘ib qilish uchun barcha shart-sharoitlar yaratildi. Ming 

yillik tarixga ega bо‘lgan “Alpomish” dostoni haqiqatdan xalqimizning ma’naviy boyligi 

hisoblanadi”. [1.]. Qarorda dostonning ajdodlarimiz ijodiy dahosining bebaho badiiy yodgorligi 

sifatida jahon xalqlari epik ijodiyoti namunalari ichida alohida о‘rin tutgani, bugungi mustaqil 

rivojlanish davrida bu asar millat birligi va ma’naviy uyg‘onish, milliy g‘urur va о‘z-о‘zini anglash 

ramziga aylanganligi alohida ta’kidlangan. “Alpomish”siz о‘zbek ma’naviyati kamtik, xalqimiz 

mafkurasi sayoz, milliy g‘ururimiz va vijdonimiz yetarli bо‘lmas, xalqimizning о‘ziga xos 

qadriyatlari, milliy va umumbashariy fazilatlari shukuhsiz bо‘lib qolmog‘i aniq [2], degan fikrlar 

tadqiqotlarga, yozuvchi va dramaturglarga ilhom berdi, desak mubolag‘a bо‘lmaydi.  

Rejissyor asardagi bosh qahramon Alpomishning yetakchilik siymosiga e’tibor qaratib, 

naturalizmdan ham о‘rinli foydalanishga harakat qilgan. Jumladan, spektaklda dushmanlar 

yengilganidan sо‘ng, afsonaviy Boychiborini minib, (ya’ni haqiqiy ot ustida salobatli  Alpomish) 

aktyor Mahmudjon G‘ofurov chiqib kelar ekan, uni tomosha zali gulduros qarsaklar bilan kutib 

oladi. Bu birgina harakatning о‘zi tomoshabinni spektakl obraz ruhiyatiga olib kirishga 

kо‘maklashadi. Izlanishlar shuni kо‘rsatadiki aktyor ijrosining yutug‘i Alipomish rolini kuchli 

temperament, effektli pafos va ichki quvvat bilan ijro etganligi uning partnyorlar bilan dialoglari 

ham puxta ishlangan nutq va ichki quvvat bilan ijro etilgan. 

Rejissyor M.Muhammedov asardagi yetakchi obrazlarga jiddiy ahamiyat bergani holda, 

voqealar bosh qahramoni Alpomish obrazini  birinchi planga olib chiqadi. Rejissyor har bir 

aktyorning rol ustida ishlashi, nutqiga alohida e’tibor qaratgan. Qahramonning xarakteriga qarab 

aktyorning nutqini ishladi. Aktyorlar nutqi ustida oylab birga ishladi. Har bir ijro, ohangga e’tibor 

bilan munosabatda bо‘lgan. Rejissyor nutqdagi pafosga, romantik, lirik ohanglarga jiddiy e’tibor 

berib, aktyorlarning keng diapozonidan unumli foydalanini talab qilgan. shuningdek, “Alpomish” 

musiqali dramasining muvaffaqiyatida Tо‘xtasin Jalilovning ham mehnati katta. Bastakor bu 

asarni vujudga keltirishda  о‘zbek xalq kuylaridan foydalangan, ularning eng yaxshi fazilatlarini 

saqlab qolgan. T.Jalilov asarning musiqalarini ijodiy qayta ishlab, ularni dramadagi asosiy 

voqealarning yо‘nalishiga moslab, yangi mazmun bilan boyitgan. Asardagi ariya, duet, xor va raqs 

kuylarida asosiy qahramonlarning ichki va tashqi dunyosini monolog va diologlarda ham yaqqol 

kо‘rish mumkin. Demak, rejissyorning pedagogik qobiliyati ham muhim ahamiyat kasb etib, 

aktyor nutqining meyoriy, jonli, ta’sirchan nutqqa aylanishi zarurdir. Ayniqsa rollarga mos aktyor 

tanlash qobiliyatining kuchli bо‘lishi zarurligi izlanishlar davrida yanada ravshanroq kо‘rindi. 

M.Muhammedov uzoq yillik tajribasiga tayanib, mahoratli aktyorlar jamoasini jamladi. 

Spektaklni sahnalashtirish jarayonida rejissyor ijodiy jamoa imkoniyatlarini о‘rganib, Alpomish 

rolini Mahmudjon G‘ofurov, Oybarchin rolini Farog‘at Rahmatovaga topshirdi.  

Dramaturg S.Abdulla ham “Alpomish” xarakteriga xos xususiyatlarni ta’sirchan 

gavdalantirib, uning el-yurtiga muhabbati, tinchlik yо‘lidagi mardonavor kurashi, dushmanlarni 

yengib о‘z yurtiga egalik qilishi badiiy obrzazlarda ifoda etiladi. Spektakldagi Alpomish obrazini 

Maxmudjon G‘ofurov va Tursunali Valiyev, Oybarchin siymosi Farog‘at Rahmatova va Zaynab 

Samiyevalar ijrosida ta’sirli gavdalantirilgan”. [3.B.335.] 

Alpomish bilan Barchinoyning birinchi uchrashuv sahnasidagi yoqimli, jozibador, lirik 

ariya va duetlarida ikki sevishganning bir-biriga bо‘lgan muhabbatini, sadoqatining yorqin 

tarannumi aks ettiriladi. Barchinoy 8 kо‘rinishda “Ey kо‘ngil” ashulasi orqali Alpomishdan umidi 

uzilgan asira qizning qayg‘u-hasratini, nola-faryodini ifoda etsa, Barchin Alpomishning ovozini 

eshitgach, undagi yolg‘izlik, nochorlik kayfiyati yо‘qoladi.  Kompozitor bu о‘rinda “Ey kо‘ngil” 

ariyasi ijrosida, yorug‘ dunyoga umid va ishonch bilan  qarovchi, о‘zida yengilmas kuch sezgan 

botir qizning kо‘tarinki ruhiy holatini ifoda qiluvchi ariyani qо‘yadi. 

E, kо‘ngul, sendan bо‘lak bir mehribonim qolmadi,  

Torta-torta dardu g‘am, qiynaldi, jonim qolmadi.  

(bu sо‘zlar orqali qiz g‘amgin, chorasiz, tushkun kayfiyatda izhor etadi) 

Bir tomon hijron azobi, bir tomon ahdu vafo,  

Utmagan bu sohada bir imtihonim qolmadi.  

(Axdu-vafoga sodiqlik yor vaslini sog‘inchi, unga bо‘lgan muxabbatining istiroblarini 

aytadi.) 

Boshlagil kо‘nglim meni toqqa, kipriklar yoshiga,  

Quvlashib, о‘ynashgali bunda makonim qolmadi.  

(Qanday chora topsaki, yor vasliga yetishsa...) 

Kо‘kka uch, qushlar bilan men kо‘kda parvoz aylayin,  

Tushdi о‘t bu oshiyonga, oshiyonim qolmadi.  

(Qayg‘u xasratdan oshiyoniga, yurakka о‘t tushgani kо‘ngil visol umidida kuyganini 

aytadi.) 

Qelmagach jondan aziz Alpomishim, qutqazgali,  

О‘rtanib, Barchin, fig‘on cheqdim, fig‘onim qolmadi. 

(Alpomishsiz xayot zindon, yorug‘ kun qorong‘u, qalbda qayqu, kо‘zda yosh.Xatto oxu 

fig‘onga ham mador, kuch qolmadi deb nola qiladi. Alpomish ovozini eshitib aktrisa tomoshabin 

kо‘z о‘ngida о‘zgaradi, shod xurramlikka burkanadi.) Demak, ariyalar sо‘ziga yuklangan ma’noda 

tashqari sо‘z ostida ham yashirin ma’no, tub ma’noni topib sо‘ng ijro etilishi zarurligi aniqlandi. 

Mahmudjon G‘ofurov ijrosida Alpomish roli aktyorning temperatmentli nutqiy ijrosida 

katta kuch bilan sahnaga olib chiqiladi.  M.G‘ofurov Alpomishning ruhiy holatini о‘tkir va ta’sirli 

nutq yordamida tomoshabinga yetkazadi. Aktyor qahramonining ichki kechinmalari, ruhiyatini 

nutq vositalari orqali ishonarli tasvirlaydi.  

Farog‘at Rahmatova ijrosida Oybarchin rolini nutqiy ravonlikda, tovushlardagi aniqlik, 

monologlarda nutqning mohiyatini tomoshabinga tо‘la yetkazib ijro etadi. О‘zining shirali ovozi 

bilan el nazariga tushgan aktrisaning mazkur roli ishonarli va esda qolarligi bilan boshqa rollaridan 

ajralib turadi. О‘zbek xalqining dostonchilik ijodi tarkibi mavzu doirasi, g‘oyaviy-badiiy va janriy 

xususiyatlari jihatidan g‘oyatda xilma-xil va rang-barangdir. Bu bebaho ijod namunasidan 

“Alpomish” musiqali spektaklida Oybarchin rolini betakror tarzda ijro etdi. Kо‘z-qoshi о‘ziga 

yarashgan, qarashlarida katta ma’no yuklangan, ovoz diapozoni kuchli va keng aktrisa ijrosida 

Oybarchin kuchli, jasur va mard о‘zbekning qizi sifatida tasvirlangan. Farog‘at Rahmatova 

Barchinning iztiroblarini jasurlik, mardlik orqali tasvirlaydi. Demak, Alpomish dostoni musiqali 

drama janrida doston asosida spektakl sahnalashtirilishi muvoffaqiyat asosi bо‘lishi mumkinligini 

isbotlay olgan. 

Ushbu  dostonning  mantiqiy davomi  sifatida  yozilgan,  dramaturg Usmon Azim qalamiga 

mansub “Alpomishning qaytishi” asarini rejissyor Valijon Umarov 2005 yilda Muqimiy teatrida 

sahnalashtirar ekan, mana shu an’analarni saqlab qolishga harakat qiladi. Ayniqsa, 

sahnalashtiruvchi rejissyor hamda dramaturgning xalqona doston uslubiyatini saqlagan holda 

xalqchil kuy va ohanglar, ruhiyatni, asosiy qahramon xalqning о‘rnini tо‘liq kо‘rsatishga muvaffaq 

bо‘lganlar. Musiqalarni bastakor, О‘zbekiston san’at arbobi Bahrullo Lutfullayev bastalagan.  

Rejissyor tomoshabinga olis tarixning jonsiz suratini emas, balki jonli insonlarning hayotiy 

munosabatlarini aktyorlar ijrosida kо‘rsatadi. Sahnada kechayotgan voqealar gо‘yoki olis 

о‘tmishda emas, balki shu kunlarda rо‘y bergandek tuyuladi. Dostondan pyesaga kо‘chib, undan 

sahnada gavdalangan voqealarning keskinligi kishini hayajonga soladi. Usmon Azim pyesasi 

Alpomish va Barchinning xayrlashuv sahnasi bilan boshlansa-da, rejissyor muqaddima sifatida 

unga baxshining doston kuylashini kiritadilar.  

PEDAGOGICAL FOUNDATIONS FOR DEVELOPING STUDENTS' CREATIVE 

INDEPENDENT ACTIVITY IN THE ACTING EDUCATION PROCESS 

The faculty of this higher education institution dedicates its activities to serving the realm of 

art, which, in turn, functions as an educational instrument in enriching the spiritual world of 

individuals, their social interactions, and lifestyles. This institute is recognized both within Central 

Asia and beyond as a prestigious and esteemed center for theatrical arts education. 

Since the years of independence, the institute has been intensifying its operations, drawing 

upon the theoretical and practical experiences of national and leading global theater schools. The 

folk proverbs "Man is the adornment of the world" and "To be human is an art" underscore the 

institute's emphasis on the ethics and aesthetics of students, as well as the interpersonal dynamics 

between teachers and students, as integral components of professional training. Indeed, today's 

student, as tomorrow's independent artist, must ennoble the hearts of people through their creative 

work. This constitutes their ultimate purpose. 

The contemporary 21st century marks an era of significant global transformations in the 

world of art. The evolution, renewal, and revitalization of art in response to the demands of the 

time are assessed as positive developments. The innovations and creative endeavors of various 

artistic movements deserve support. However, art should not be solely approached within the 

context of "treasury" or "show business." When genuine art is measured by financial gain, its 

essence is lost. Authentic art serves the spiritual development of the people, educates their 

consciousness, and exclusively guides them towards higher human values. An artist performing 

on stage can create great and unforgettable characters that resonate with the audience only when 

they are a mature, conscious individual unburdened by the pursuit of material wealth, possessing 

profound knowledge, a pure conscience, sharp intellect, a beautiful nature, and dedicated work 

ethic. 

Regrettably, like imperfections in any perfection, certain undesirable phenomena are 

observed in our national art. Some theater artists prioritize domestic issues. The personal affairs, 

"business" ventures, and celebratory events of artists are gradually stifling the grandeur and 

spiritual power of art. Trends such as sentimentalism, primitivism, and vulgarity are emerging on 

stage. Failure to combat and eliminate these tendencies may lead to criticism from future 

generations. 

The aforementioned environment is also reaching and influencing the students of our 

institute. Some students are struggling to develop habits of reading, engaging in creative research, 

and working independently. 

Mediocrity is not an option in the arts. Without dedication to this field, one cannot become 

a capable actor or a well-rounded individual. The true pleasure bestowed by art can only be 

experienced through relentless effort. 

Regrettably, a segment of our students remains unaware of the time slipping away 

unproductively. They exhibit tendencies to evade responsibility, shun hard work, avoid leadership 

roles, seek refuge in obscurity, and adopt an attitude of "this does not concern me." They are not 

engaging in the work befitting a creative individual, failing to utilize their natural talents, the 

innocence of youth, the opportunities of the present era, and the gift of time. 

As the saying goes, "What you sow, you reap." Sadly, such students will not achieve their 

desired goals. This is indeed a regrettable situation. The faculty is actively combating these issues. 

With the concerted efforts of our professors and the art-appreciating community, we are hopeful 

that in the near future, the prevalence of superficiality, lack of taste and culture, timidity, and 

indolence will diminish. It is our imperative to preserve the legacy of our great veteran artists. 

Esteemed masters of the stage such as M.Uygur, Y.Bobojonov, T.Khojaev, A.Hidoyatov, 

Sh.Burhonov, O.Jalilov, O.Khojaev, S.Eshonturaeva, L.Sarimsokova, and Z.Sadrieva serve as our 

ideals. They were the hardworking patriots of the Uzbek people. Without them, the great Uzbek 

theater, the arts of acting and directing, and dramaturgy would not have come into existence. These 

individuals safeguarded the theater from vulgarity, superficiality, and imitation, infusing it with 

substance and vitality. They dedicated their entire lives to the triumph of the living human being, 

the vibrant character, and the truth of life on stage. 

Undoubtedly, our institute boasts numerous talented young men and women who are 

enhancing its prestige, earning the trust of their parents and teachers, and achieving their goals. 

The faculty of the institute is selflessly serving the bright future of this young generation. 

The art of theater demands a high level of intellectual acumen from an actor. Therefore, a 

prospective artist must, from their student years, not only engage in independent work and creative 

exploration but also possess the capacity to read and comprehend the relevant artistic, historical, 

and scientific literature for the roles assigned. The task of educators in the field of art is to cultivate 

the student as a creative individual and to unlock their inherent potential. Our students should 

distinguish themselves through qualities such as goal-orientedness, determination, diligence, and 

intellectual prowess, as well as their creative activity. 

To achieve this, our students require just one crucial element: the independent work of the 

artist on themselves, which occupies a paramount place in the life of a creative individual. 

Admittedly, the conditions for independent or individual work within our institute are 

somewhat limited, particularly due to the scarcity of workshops. When creative workshops are 

occupied, students are engaged in mastering humanities, social sciences, and general professional 

disciplines in other classrooms according to the schedule. Nevertheless, students from many 

courses are finding time and working tirelessly. They independently organize creative reviews, 

"benefit" performances, and events dedicated to the birth anniversaries of great scholars, earning 

the respect and recognition of the audience, faculty members, and the administration. A student 

aspiring to become a true artist begins their journey within these walls, with such independent 

endeavors. 

From this perspective, I believe that educators should not remain passive observers but 

actively assist students in their independent work. It is necessary to monitor and supervise students' 

daily independent work, provide them with workshop spaces, and create conducive conditions for 

their activities. It would be beneficial if a creative student analyzes their chosen topic in 

collaboration with a teacher, and if the teacher further elucidates the topic, thereby increasing the 

student's interest. Only then will the creative student gradually develop the habit of working 

independently, and such creative labor will become an ingrained part of their professional identity. 

For students of the "Drama and Cinema Acting" department at the Uzbekistan State Institute 

of Arts, creative independent work addresses several crucial pedagogical and professional 

necessities. 

Firstly, students' independent work lays the foundation for the success of their future creative 

endeavors. The independent tasks undertaken at this stage cultivate and develop students' skills in 

working autonomously on stage roles and characters in their subsequent careers. 

Secondly, independent work plays a significant role in fostering the discipline of aesthetic 

taste. It contributes to achieving creative freedom, developing the ability for independent thought, 

and elevating artistic standards. 

Thirdly, the independent work of students studying at a theater arts school is consistently 

supervised by the instructor. Such supervision is particularly vital during the initial stages of the 

educational process. Students who have not yet fully mastered the fundamentals of acting may 

make numerous errors. During these times, the advice, keen observation, and guidance of an 

experienced pedagogue steadily enhance the student's artistic taste. 

Fourthly, as previously stated, the primary task of educators is to facilitate the раскрытие 

(unveiling) of the inherent creative potential of each student admitted to the course. It is important 

to note that some students may not fully express themselves in collective course work. However, 

they reveal their unique creative facets in independent work generated through their personal 

imagination, artistic vision, and figurative thinking. Such instances assist educators in determining 

which literary pieces, dramatic excerpts, or roles and characters in performances to recommend to 

these students in the future. 

Finally, allocating insufficient time for students' independent work is considered a 

significant pedagogical error. Educators must comprehensively explain the essence of independent 

work to students. While instructors often create conditions for students' independent work, the 

outcomes can sometimes be superficial imitations or humorous sketches. Independent work should 

not be confined solely to mimicry or the demonstration of entertaining elements. 

The procedure for organizing, monitoring, and evaluating students' independent work is 

governed by the "Regulations on the Procedure for Organizing, Monitoring, and Evaluating 

Students' Independent Work," approved by Order No. 217 of the Ministry of Higher and Secondary 

Specialized Education of the Republic of Uzbekistan, dated September 30, 2005. Based on these 

regulations, the institute, departments, and students are required to develop relevant programs and 

plans for independent work and diligently implement them. As stipulated in the curriculum, 

approximately 51% of the time is allocated to academic (classroom) hours, while 49% is 

designated for independent work. This near parity in time allocation underscores the significant 

role of independent work in the educational process. 

Creative independent work can only be successfully performed by students who possess a 

certain aptitude for this specific professional field. It is worth noting that some students may have 

enrolled in the institute inadvertently. Some of these students also attempt to submit their 

independent work to the instructor. 

The review of independent work reveals that a capable student can think independently and 

possesses a sense of proportion and artistic taste. Their creative work meets the requirements of 

the school of acting. In contrast, no matter how hard a student who has enrolled by mistake tries, 

their work often exhibits superficiality, vulgarity, a lack of confidence, and an absence of 

verisimilitude. Creative independent work, metaphorically speaking, liberates the student from a 

"parasitic" mentality and cultivates in them the skills for self-directed learning. 

Upon completion of the four-year educational process, the student will no longer have a 

teacher-mentor by their side to explain every task, action, and intention on stage. They will then 

face a demanding, rigorous, and proactive director who believes in the actor's skill and talent. It is 

at this stage that the student's past independent creative work and acquired skills, developed 

through continuous exploration, will prove invaluable. 

As an example, consider the 4th-year "Drama and Cinema Acting" course of the 2007-2008 

academic year, led by J. Mahmudov. Throughout their four years of study, we witnessed numerous 

independent works by the students of this course. Each presented work demonstrated a correct 

methodological approach, taste, proportion, and a high level of aesthetic cultivation. Every 

independent work was treated as an open lesson. The department reviewed such independent 

works weekly and provided its feedback on the students of this course. 

It is pertinent to provide illustrative examples of the independent work topics and forms 

undertaken by the students of this course: 

 A practice was established wherein each student submitted their independent creative work 

weekly in a "Benefit Performance" format. 

 A showcase of independent creative works titled "Shakespeare Evening" was organized. 

 A comprehensive event dedicated to the oeuvre of the Uzbek writer Oybek was held. 

 A creative evening commemorating the Uzbek writer Abdulla Qahhor was organized. 

 An evening of independent works dedicated to the anniversary of the Russian writer A.P. 

Chekhov was conducted. 

 An evening centered on the works of the Uzbek classical poet Alisher Navoi was organized 

based on students' independent work and presented to the faculty members. 

Graduates of this course, who actively engaged in numerous independent works similar to 

those listed above and mastered a high level of professional skill, are currently successfully 

working in Republican theaters, the "Uzbekkino" National Agency, and other creative 

organizations, making a significant contribution to the field of art. 

I would also like to emphasize that in our course, led by Professor T.T. Azizov, starting from 

the 1st year, alongside group and individual academic lessons prescribed by the curriculum, 

significant attention was paid to students' independent work. 

A). In the 1st year, in accordance with the independent work plan, the following forms were 

implemented: exercises, "zachins" (small stage sketches), etudes based on observations, etudes in 

fictional circumstances, parodies, and concert performances dedicated to the birthdays of course 

students. The majority of the works presented during the rating assessments originated from 

students' independent creative explorations. 

B). In the 2nd year, students prepared etudes based on prose literary excerpts and 

contemporary dramatic works. Various genres of stage performances were prepared for creative 

evenings within the framework of festive events. 

C). In the 3rd year, during the process of working on classical dramatic literature, students 

independently prepared etudes. They actively participated in creative evenings held at 

international, national, and institutional levels with their independent works. Furthermore, they 

participated in the directorial works of directing course students upon their invitation. 

D). The independent work plan for the 4th year includes the following: independent work 

during the process of working on a play – analysis of the chosen work. After defining the segments 

and tasks, each segment is independently explored by the students under the supervision of the 

instructor. With the condition of regular attendance, students are given the opportunity to create 

characters in plays and films upon the invitation of theater and film directors. 

Students are actively exploring such creative independent works. Many stage course works 

originated from their independent endeavors. Some of these were presented for rating assessment 

and brought to the attention of the faculty: In the 1st year, the plastic etude "Love Will Save the 

World" and the stage sketch "Soldiers"; in the 2nd year, an excerpt from A.S. Pushkin's "The Tale 

of the Fisherman and the Fish," as well as excerpts from A.P. Chekhov's "Please" and "Heartache," 

were creative works derived from students' independent work. 

I would like to mention some of the independent works undertaken by students in the course, 

including: 

The practical examples of independent work provided above confirm the positive impact of 

students' creative activity and professional development. 

1. In the 1st year, a creative evening dedicated to the anniversary of the People's Artist 

of Uzbekistan R. Ibrokhimova was organized. 

2. A creative concert program was held to commemorate the 25th anniversary of the 

graduation of the course of the Honored Artist of Uzbekistan S. Rametova. 

3. Students of the 1st and 2nd years won 1st and 2nd places in the "Merry and Quick-

Witted" competition. 

4. Annually, a creative evening is organized dedicated to the birthday of the People's 

Artist of Uzbekistan, Professor T.T. Azizov. 

5. 1st-year students participated in a concert program at the "Mekhribonlik Uyi" (House 

of Mercy) in the Buka district. 

6. 2nd-year students organized a creative meeting for guests from China. 

7. 2nd-year students participated in an event at the 100th Special Boarding School 

dedicated to the Year of Social Protection and the Eid holiday, with gifts and a concert program. 

8. B. Yusupov, a student of the course, participated in the "Actors Sing" festival named 

after Korkmas Mukhitdinov with his independent work and won 2nd place. 

9. F. Mustaeva, a student of the course, prepared independent work in dance and 

participated in creative trips to Magdeburg, Germany, and China. 

10. Weekly, creative independent works of students were showcased in the course. 

11. Students of the course participated in an evening dedicated to the anniversary of M. 

Shaykhzoda at the Muqumi Musical Theater with an excerpt from Shakespeare's "Hamlet." 

For our students to develop into fully-fledged and accomplished artists, we must first and 

foremost create conditions for their independent work. However, we encounter certain problems 

in this process. In fact, students' independent creative works should be presented to the wider 

public on the stage of the educational theater. However, in practice, these works are shown within 

the confines of small workshops and remain limited to those spaces. For example, in our course, 

there are many students who play musical instruments and have vocal abilities. Their class concerts 

could also be shown in the educational theater. However, the implementation of this is associated 

with known difficulties. 

Another problem is that when students are eager to engage in creative activities, they cannot 

find a sufficient number of workshops, or the class schedule is not conducive to independent work. 

When students approach us for help, we cannot assist them due to the occupancy of all workshops. 

This situation inevitably leads to a decrease in the student's enthusiasm and may undermine their 

confidence in their chosen profession and creative endeavors. We must prevent this from 

happening. 

However, if the academic department prioritized the scheduling of specialized subjects and 

then placed the humanities subjects in the remaining slots, there would be enough workshops for 

everyone, and time for individual and independent work would also be found. 

If we do not create conditions for students' independent work now, we will not be able to 

achieve our goals. After all, our ultimate goal is to unlock the internal creative potential of our 

students, to educate them as highly qualified and cultured individuals, and ultimately to train 

specialists who will ensure the spiritual and educational progress of the Republic of Uzbekistan 

and its worthy place in the global community! 

MUSIQALI DRAMADA TARIXIY OBRAZ YARATISH  

Annotatsiya: ulug‘ ajdodlarimizning boy ma’naviy merosi va ibratomuz hayoti bugungi 
kun avlodlarida chuqur ehtirom hissini uyg‘otish barobarida ijodkorni badiiy asar yaratishga 
undovchi ilhom manbai bо‘lib ham xizmat qilmoqda. Xalq og‘zaki ijodining ulkan namunasi – 
“Alpomish” dostoni yaratilganiga ming yildan oshgan bо‘lsa ham, hamon о‘z jozibasi va 
ahamiyatini yо‘qotgani yо‘q. Mazkur maqola dostonning dramatik tahliliga bag‘ishlanadi. 

Kalit sо‘zlar: obraz, aktyor, teatr, mahorat, tomoshabin, spektakl, qahramon, ijro. 
Annotasion: the rich spiritual heritage and exemplary life of our great ancestors, while 

awakening a deep sense of respect in today’s generation, serves as a source of inspiration for 
creating artistic works. “Alpomish” epic, a huge monument of folklore, still retains its charm even 
though it has been more than a thousand years since its creation. This article is about the analysis 
of the work. 

Keysword: image, actor, theater, skill, audience, play, character, performance. 
 

Xoh tarixiy xoh zamonaviy bо‘lsin, obraz yaratish masalasi har bir davrda muhim ahamiyat 

kasb etgan. Teatr inson ongiga tez va kuchli ta’sir qila oladigan san’at turi bо‘lib, unda obrazlar 

galereyasi gavdalantiriladi. Sahnada bevosita tomoshabin bilan birga jonli muloqot о‘rnatiladi, 

sahnada kechayotgan voqealar gо‘yoki kо‘z oldimizda rо‘y beradi. Tomoshabinning spektakl 

qahramonlari taqdiriga qayg‘urishi, quvonsa quvonib, yig‘lasa yig‘lashi aktyor bilan uni bir-biriga 

uzviy bog‘laydi. Albatta, yuksak va ta’sirli ijro mahorati bilan yakunlangan spektakl tomoshabin 

qalbini zabt etib, bir necha kun, hattoki oylab u bu holat ta’sir holatidan chiqib keta olmaydi. Bu 

uzviylikni saqlab qolish nimalarga bog‘liq, degan savol tug‘iladi. Hayotiy voqealar orasidan sahna 

asari uchun xarakterli mavzular tanlash, shunga mos voqealar syujetini yaratib, badiiy yaxlitlikka 

erishish, zamondoshlarimiz ma’naviy olamini boyitadigan mukammal qahramon obrazini yaratish 

orqaligina bunga erishish mumkin.  

Bugungi tomoshabinda maishiy spektakllarga ehtiyoj katta, ammo bu an’anaviy, epik, 

klassik asarlardan voz kechish kerak, degani emas. Ularning qadr-qimmatini tomoshabin his 

qilishi va anglashi kerak. Xalq og‘zaki ijodining ulkan obidasi “Alpomish” dostoni yaratilganiga 

ming yildan oshdi. U har bir avlod ijodkorlari uchun ilhom bulog‘iga aylangan. О‘zbek teatr 

san’atida о‘n tо‘rt ming misradan iborat ulkan “Alpomish” dostoni animatsion janrda ham taqdim 

qilinmoqda.  

Asar ustida ishlashdan oldin tabiiyki, pyesa bilan tanishish va uning tarixini о‘rganib 

chiqish talab etiladi. Alpomish obrazini Muqimiy nomidagi о‘zbek musiqali teatrida Mahmudjon 

G‘ofurov va Tursunali Valiyev yaratgan. “Alpomish obrazidagi Mahmudjon G‘ofurov 

qahramonining xislatlarni yorqin ifodalab berishda tо‘g‘ri yо‘l tutgan. M.G‘ofurov ayniqsa, 

Oloyda elat chorvasini bosqinchilaridan qо‘riqlash kо‘rinishida, Alpomishning ona yurtni 

sog‘ingandagi ruhiy kechinmalarini, elatdoshlarini yashirin kurashga tayyorlash sahnasini 

dramatik mahorat bilan ijro etadi”, – deb yoziladi “Qizil О‘zbekiston” gazetasida. Farog‘at 

Rahmatova va Zaynab Samiyeva Oybarchin siymosida xalq olqishiga sazovor bо‘lganlar. Spektakl 

obrazlar talqinida folklor uslubi yaxshi saqlangan. Uning tarbiyaviy ahamiyati yaqqol sezilib 

turadi. Alpomish xarakteriga xos xususiyatlar dramaturg Sobir Abdulla tomonidan ta’sirchan 

gavdalantirilgan. Alpomish el-yurtiga muhabbat qо‘ygan, uning tinchligi yо‘lida kurashgan mard 

va jasur о‘g‘lon. Uning atrofiga tо‘plangan kishilar ham о‘ziga о‘xshaydi. Hatto, dushman alplari 

ham uning ta’siri ostida о‘z yurtidagi nohaqlik, adolatsizlikka qarshi kurasha boshlaydi. 

Muqimiy nomidagi musiqali teatr ijodiy jamoasi 2001 yilda Usmon Azim pesasi asosida 

“Alpomishning qaytishi” spektaklini sahnalashtirdi. Tomoshabin olis tarixning jonsiz suratini 

emas, balki jonli insonlar hayotiy munosabatlarini kо‘radi. Sahnadagi voqealar gо‘yoki olis 

о‘tmishda emas, balki bizning davrimizda rо‘y bergandek taassurot uyg‘otadi. Dostondan pyesaga 

kо‘chib, undan sahnaga chiqib kelgan voqealar keskinligi kishini hayajonga soladi. Usmon Azim 

pyesasi Alpomish va Barchinning xayrlashuv sahnasi bilan boshlansa-da, rejissyorlar muqaddima 

sifatida unga baxshining doston kuylashini kiritadilar.  

Muallif doston voqealarini ustalik bilan qisqartirib, undagi vatanparvarlik, insoniylik, 

dо‘stlik g‘oyalarini musiqali sahna asarida ifodalashga muyassar bо‘lgan. Ijobiy qahramonlar – 

Alpomish, Barchinoy, Qaldirg‘och, botirlar – Qorajon, Qultoy va boshqalar ezgu niyatlariga 

erishish uchun har qanday kulfatga bardosh beradi. Spektaklning tili boy. Unda xalq maqol va 

yorqin iboralaridan ustalik bilan foydalanilgan. Bu badiiy obrazlar xarakterini ochishga xizmat 

qiladi, voqealar ta’sir kuchini oshiradi. Dramaturg asar tilini xalqona ohangda yaratgan. Har bir 

obraz nutqida joziba va sehr bor. Surxondaryo shevasiga xos “ena”, “checha”, “qо‘noq”, “elat” 

singari sо‘zlar uchraydi.  

Musiqali teatr aktyori Mirza Azizov sodda va g‘ururli, bir vaqtning о‘zida ham yurt 

tayanchi, ham vafodor er Alpomish qiyofasini yarata olgan. M.Azizov bu obrazni xotirlab shunday 

sо‘zlaydi: “Qahramonning “Alpomishsiz el bо‘lmaydi, biy bobomning uli,” degan sо‘zining 

о‘zida, о‘zini aktyorman deb his qilgan man-man degan inson ham ijro paytida kо‘zidan yosh oqib 

ketadi. Aslida bu gaplarni yig‘lamasdan, jasorat bilan mag‘rur turib gapirish kerak. Lekin men har 

doim ushbu sahnada shu sо‘zlarni gapirishga qiynalardim”. Darhaqiqat, Alpomish obrazi о‘ta 

murakkab, unda xalqning orzu-umidi, ishonchi, kelajagi yashiringan. Bu spektakldagi Alpomish 

talqinini kо‘rgan har qanday inson ruhiyatida о‘zgarish bо‘lishi tabiiy. 

“Alpomishning qaytishi” spektaklidagi Barchin obrazi ham murakkab va kо‘p qirrali 

bо‘lish bilan birga о‘ziga xos sо‘zlashuv, muomala munosabat uslubiga ega obrazdir. Qahramon 

xarakterida samimiylik, gohida nochorlik, qat’iylikni kо‘rish mumkin. U dilbar va latofatli, 

vafodor va mardonavorlik fazilatlari bilan ajralib turadi. Uning insoniylik xususiyati va 

Alpomishga bо‘lgan muhabbati turli ariya, ommaviy xalq xorlarida namoyon bо‘ladi. Aktrisa 

Z.Boyxonova Barchinning hokisor, biroq keskin ruhiyatini uning boshqa personajlar bilan 

munosabatida kо‘rsata bilgan. Aktrisa gо‘zal va mayin, sadoqatli va mard ayol qiyofasini yaratdi.  

“Alpomishning qaytishi” spektaklining shiddatkor sur’ati faqat mazmunda emas, balki 

musiqada ham yaqqol namoyon bо‘ladi. Unda sо‘z dialog, ariya va xor bilan uzviy bog‘lanib 

ketgan. Aktyorlar ovoz imkoniyatini e’tiborga oladigan bо‘lsak, ularda shakllangan sahna 

madaniyati, ariya orqali qahramon qiyofasini jonlantirish xususiyatlari birlamchi ahamiyat kasb 

etadi. “....Asardagi an’anaviy baxshiyona musiqa, sо‘z uyg‘unligi ijodiy jarayonda talabani kasbga 

yanada chuqurroq yondashishga, musiqiy materialning asar g‘oyasiga hamohangligini anglashga, 

qahramonlar ruhiyatini ochib beradi, xalqning boy milliy merosini о‘rganishga undaydi”,-deb 

ta’kidlagan edi pedagog-rejissyor Nasrullo Qobil. 

Xalq og‘zaki ijodi namunalarida ozodlik, insonparvarlik, shukronalik, chin muhabbat, 

xaqiqatparvarlik, vatanparvarlik g‘oyalari ulug‘lanadi. Bolalikdan ertak va afsona eshitib 

ulg‘ayish, Alpomish va Barchinoy, Tohir va Zuhra, Farxod va Shirin, Tо‘maris, Ravshanxon kabi 

vafodor, ibo-hayo, mardlik va jasurlik timsoli bо‘lgan qahramonlar yosh avlodni ibrat olishga 

undaydi.  

Musiqali teatr aktyorlari bо‘limi talabalari bilan “Alpomish” musiqali dramasi 

sahnalashtirildi. Asardagi an’anaviy baxshiyona musiqa, sо‘z о‘yg‘unligi talabani о‘z domiga 

yana ham tortib ketgandek bо‘ldi. Bulg‘usi aktyorlar о‘z qahramoni xatti-harakati va bosh 

maqsadini belgilab, sо‘z va musiqiy qismlarni о‘z о‘rni, ahamiyatiga kо‘ra ijro etganini kuzatdik. 

Ammo ochig‘ini aytganda, hali ularga professional aktyor talabini qо‘ya olmaymiz. Tabiiyki, hali 

maromiga yetmagan holatlar uchraydi. Musiqali drama asarlarida musiqa sо‘z, sahnaviy xatti-

xarakat bilan bog‘lanishi kerak. Musiqali drama aktyori profesional ovozga ega bо‘lish 

barobarida ifodali, chiroyli va savodli kuylashni о‘rganishi shart. 

ЖУПЛЫҚ ҲӘМ ҒАЛАБАЛЫҚ ЭТЮДЛАР ҮСТИНДЕ ИСЛЕЎ 
 

Аннотация: мақалада актёрлық шеберлигин өзлестириўде этюдлардың әҳмийети 
ҳәмде жуплы ҳәм ғалабалық этюдлар атқарылыўындағы қарама-қарсылық, жетекши 
ҳәрекет ҳәм тәсиршең элементлер студенттиң атқарыў процессиндеги органикалық 
раўажланыў техникасы беккемлениўи ҳаққында сөз етиледи. 

Таяныш сөзлер: этюд, шығарма, сахна, драматургия, сценарий, Станиславский, 
шарт-шараят, педагог, студент. 

Abstract: the article discusses the importance of etudes in the development of acting skills, 
as well as in the performance of double and mass etudes, confrontational, mobile and spectacular 
elements, and the improvement of organic planning techniques during a student's performance. 

Keywords: etude, work, scene, dramaturgy, script, Stanislavsky, teacher, circumstances, 
student.  
 

Излениўшең сүўретши өз шығармасын жаратыўдан алдын онлап, жүзлеп сүўретлер 

сызыўы, характерге қарап этюдлар жаратыўы керек болғаны сыяқлы актёрда этюдлар 

үстинде сондай излениўшеңлик пенен ислесиў керек. Бул этюдларға оның турмыслық 

гүзетиўлери жәмлескен болыўы орынлы болады. Этюдлар көркем шеберликке ерисиў 

қуралы сыпатында көрип шығылады. Себеби, олар актёрлық оқыўының барлық 

басқышларында керек болады. Биринши курста ойлап табылған студентке таныс болған 

этюдлар менен жумыс алып барылса, екинши курста әдебиятлар тийкарында жаратылған 

жаңа этюдлар жүзеге келе баслайды. Олар қатарына ертек яки пьеса, гүрриң ҳәм 

романлардан үзиндилер кириўи мүмкин. 

Студентлердиң дөретиўшилик ҳәм көркем санасын раўажландырыўда этюдлар 

айрықша әҳмийетке ийе болып, студенттиң “егерде” яки берилген “шәрт-шараяттағы” 

дәслепки сахнадағы орынлаўы есапланады. Бул процессте студент актёрлыққа биринши 

қәдемин таслайды. Этюдлар үстинде ислеўде бир адамлық, жуп, ғалабалық этюдлардан 

пайдаланылады. Этюдларды орынлаў арқалы студентлер алдында жаңа қурамалы 

шынығыўлар пайда бола баслайды. Бул актёр шеберлиги бойынша алынған көнликпелерди 

беккемлеп, кейинги курс ушын фундамент болады. 

Этюд – турмыстан алынған бир ўақыя болып диалогларсыз, ис-ҳәрекетте 

атқарылады. Этюд латынша сөзден алынған болып шынығыў, тренинг сыяқлы мәнилерди 

билдирип, театр педагогикасында актёрлық техникасын раўажландырыў ҳәм жетилистириў 

ушын хызмет қылыўшы жанр есапланады. Турмыслық ҳақыйқат тийкарында ҳәрекетке 

тийкарланған, кем сөзли, диалогсыз, драматургия компонетлерин жәмлеген киши көринис. 

Драматургияның компонентлерине ўақыя, қарама-қарсылықлар киреди ҳәм олар 

композицион дүзилиске ийе болыўы керек. 

Драматургиялық шығармаларға тән барлық қубылыслар этюдда болыўы керек. Этюд 

сөзсиз ҳәрекет тийкарында атқарылады, бирақ айрым ўақытлары бир, еки сөзлерди ислетиў 

мүмкин. Мысалы, аъло, салем, яхшы, саў бол ҳ.т.б сөзлерди сондай ислетиў керек, ол 

диалогқа айланбаўы керек. Этюд үстинде ислеў студентлердиң дөретиўшилик қыялларын 

ҳәм фантазиясын күшейттиреди. Шеберлик техникасын раўажландырады. 

Этюд жаратыў үш басқыштан ибарат: 

1-басқыш. Этюдтың сценарийин жаратыў. Бунда педагог тәрепинен ўазыйпа етип 

берилген яки студент тәрепинен ойлап табылган идея ҳәм пикир қағазга түсирилип, 

сценарий жағдайына келтириледи. Этюдтағы ҳәр бир ис-ҳәрекет жағдайы айрықша 

бөлеклерге ажыратылып жазылады. Мысалы, сахнаға жигит шығып келеди. Ол атирапты 

гүзетеди. Бул биринши бөлек болса, тийкарғы ўақыяның басланыўы, жақсы көрген қызын 

көрип қалыўы, басқа адамды көрип қалыўы ҳәм усы пайыттағы жағдай ҳәм ис-ҳәрекетлер 

екинши бөлекте жарытылады ҳ.т.б. 

2-басқыш. Жазылған сценарийды сахналастырыў ушын образлы шешимди табыў. 

Яғный сценарийды сахналастырыўда орыгинал таўылмаларға итибар бериў, 

қатнасыўшының образы классификациясын дурыс таңлаў керек. 

3-басқыш. Жазылған сценарийди ҳәм таўылған сахналастырыўдың образлы 

шешимин сахнаға алып шығыў ҳәм қатнасыўшылар менен ислей алыў тәжирийбеси болып 

табылады. Этюдлар көркем, әдебият шығармалары тийкарында да, таярланыўы мүмкин. Ол 

жағдайда этюд ушын көркем шығарманың сюжети тийкар етип алынады. Студентлердиң 

өз бетинше дөреткен этюд сценарийы студенттиң доретиўшилик санасын жетилистирсе, 

көркем әдебият тийкарында жаратылған этюд студенттиң көркем санасын 

раўажландырады. 

Студентлер өз бетинше ҳәрекет логикасын дүзиўи ҳәм оны образ ҳәрекети логикасы 

менен әсте-ақырын жақынластырыўлары зәрүр. Буның ушын сахна ўақыяларын анық 

үйрениўи, конфликтлерди ашып билиўлери керек. Әдебий үзиндилер актёр шеберлиги 

элементлери характерлигин қайтадан тиклеўди талап етеди. Этюд дәслеп студент 

тәрепинен еркин исленип, педагог басшылығында көрип шығылады. Жоқарыдағы үш 

басқыш тийкарында этюд таярланады. Этюдлар аўыр-басық, комик, фантастикалық 

усылларда ислениўи мүмкин.  

Этюдты сахналастырыўда оның жанрын белгилеў режиссёрдың жетискенлиги 

есапланады. Этюд студент ушын – биринши киши көлемде тамамланған спектакль болып, 

өзиниң жоқары мақсети, эмоционаллығы, жанры бойынша ашылғаны менен ажыралып 

турады.  

Ол шырақлар ҳәм музыкалық безеклер тамашасы десекте болады. Бирақ, атқарылып 

атырған роль характерин табыўдың өзи менен сахна образы жаратылып қалмайды. Ҳәр 

қандай жақсы әдебий ҳәм сахна образы зәрүрий рәўиште ўақытқа қарап ашылады. Барлық 

роман, пъеса ҳәм спектакль ўақыялары өз дәўири менен қәлиплесип барады. Пъесадан 

алынған үзинди яки сахна шығармасындағы көринис турмыстың бир мәўритлерин 

белгилеп береди. Студент этюд сценарийин жаратыўда берилген шәрт-шараятлардан 

пайдаланып анық көрсетиўи керек болған төмендеги факторлар есапланады. Ҳәрекет қайсы 

ўақытта болып өтиўи. Яғный, ҳәрекеттиң ўақты азанғы, күздизги, кешки мәҳәл ҳ.т.б. 

Ҳәрекет қай жерде болып өтеди. Яғный, қандай жерде? Үйде ме? Тоғайда ма? Яки 

теңизде. 

Ким қатнасады. Ҳәр бир қатнасыўшыға қысқаша түсиндирме бериледи. Оның жасы, 

кәсиби ҳәм характери ҳ.т.б.  

Не болады? Яғный, этюд мәнисиниң қысқаша ҳәрекет мазмуны, оның фабуласы, 

сюжети, мақсети көрсетилип, бул ҳәрекет не ушын әмелге асырылып атырғаны шешиледи. 

Қаҳарманлардың ҳәрекетлери көрсетиледи. 

Этюд ҳәр түрли сюжет тийкарында қурылыўы мүмкин. Бул жерде әсте-ақырынлық 

пенен, мақсеттен ҳәрекетке өтип, бир ўақыттың өзинде актёрлық ой-пикир жүритиў, 

қәбилийетин белсене ҳәрекетке келиўине имканият жаратыўды өзлестирип барады. 

Студент буйымсыз ис-ҳәрекет сыпатында кетпен шабыў процессин орынлап атыр. 

Шынығыў даўамында ҳақыйқый турмыстағыдай оның аўырлығын, формасын сезинип 

ҳәрекетте логикалық избе-излик сақланыўы тийис болады. 

Педагог оған мине усы шынығыў тийкарында этюд таярлаўды усыныс етиўи 

мүмкин. Студент этюд сценарийин жаратыўда, этюд ушын ҳәрекетти қурыў, этюдтағы 

қызықлы шәрт-шараятлар шеңберин жаратыўды этюдты сахналастырыўда болса, этюд 

мазмуны даўамланып, сценарийде көзде тутылған идеяны әмелге асырыў, ўақыяның өтиў 

ўақты, ўақыяның орны ҳәм қатнасыўшының ким екенлигине тийкарғы дыққатты қаратыў 

керек. Этюдты сахналастырыўшы студент болса, тиккелей сахналастырыў барысында 

төмендегилерге әмел етиўи керек: 

Жумысты сахна кеңлигиндеги ойынды яғный берилген имкәниятты әмелге асырыў 

ҳәм анықластырыўдан баслап, сахна кеңлигине режиссёр ҳәм актёрлық көз қарасынан 

қарап, олар ортасында принципиал парық барлығын нәзерде тутыў керек. Aтқарыўшы өз 

денесиниң кеңлигиндеги ҳәрекетин орынлаў ушын майданның қолайлылығына ҳәм 

көлемине қарайды. Орын, ўақыт ҳәрекети ҳәм орталықтың образлы шешимин излеўден 



111 

баслап, майданды тосып қоймаўға ҳәрекет етип, еки-үш анық безеўдиң деталларын табыўы 

керек. Ҳәр қандай сахналастырыў эффектинен даўыс, музыка, шырақ ҳ.т.б. пайдаланыўға 

рухсат бериледи.  

Aл енди жуплық этюдлардағы қарым-қатнас процесслеринде, ҳәрекет етип атырған 

қаҳарманлардың түрлише қараслары, дусласыўы, умтылыслары, ҳәрекетлер 

раўажланыўында қарама-қарсылықты келтирип шығарып үзликсиз гүрес процессин жүзеге 

келтиреди. Жуплық этюдлар ҳәр бир қаҳарманның белгили бир темасы болып, оның темасы 

жоқары мақсетте өз жуўмағын таўып, анық ис-ҳәрекетлерде сәўлеленеди. Жуплық 

этюдларда параллель рәўиште еки тема ҳәм ўақыя раўажланады. Еки ўақыяның мазмунын 

түсиниў аңсат ис емес. Бул еки ўақыяның дусласыўы нәтийжесинде жуп этюдтың тийкарғы 

идеясы жүзеге келеди. 

Бунда биз бас қаҳарманның ҳәрекети ҳәм ўақыя темасы тийкарғы деп қарап, оған 

этюдтың жуўмағын шығарамыз. Қарсы шығып атырган қаҳарманның ўақыясы екинши 

дәрежели есапланады. Жуплық этюдты ислеў барысында бир-бириниң характерин анықлаў 

ҳәм принциплерин терең үйрениў керек. Режиссёр ҳәм атқарыўшы сценарийда көрсетилген 

характердиң штрихларын табыўда және де анықластырып, тәсиршеңлигин ең жоқары 

басқышқа алып шығыўы керек. 

Сондай ақ, характер ғалабалық этюдларда да әҳмийетли саналады. Этюдтағы барлық 

қатнасыўшылардың өзине тән озгешеликлерин излеп табыўда режиссиёрдан үлкен мийнет 

талап етиледи. Студентлер галабалық этюдларды дөретиў барысында этюдлардың санына 

қарап, топарларға бөлинип яки толық группа менен бир этюдты атқарыўы мүмкин. Бул 

жерде этюдлардың саны емсе, бәлким сапасы үлкен әҳмийетке ийе. 

К.С.Станиславский бул ҳаққында былай дейди: айрым оқытыўшылар ҳәдден тыс 

этюдлардың сапасына емес санын көбейтиўге урынады. Бирақ, олар билип қойыўы керек, 

жумыстың сапалық дәрежеси әҳмийетли саналады. Мейли, бир этюд болсын, бирақ 

ақырына шекем жеткерилген тамамланған, пухта ойланган болсын. Толық, шын кеўилден 

исленген этюд ҳақыйқый дөретиўшиликке сай яки сыртқы тәрептен исленгени болса, 

халтура “өнерментшилик”ке алып келеди. 

 Ғалабалық этюдларды жаратыўда студенлер билиўи керек болған жаңа 

ўазыйпаларға дус келеди. Студентлердиң сценарий жазыў билимлери, атқарыў техникасы 

ҳәм режиссёрлық шеберлиги сыннан өтеди. Себеби, ғалабалық этюдлар үстинде 

дөретиўшилик жумыс процесси биринши курстың екинши ярымынан басланады. 

Ғалабалық этюдда бир тийкарғы ўақыяға барлық қатнасыўшылар биригип, этюд ислеўдин 

басынан баслап, жоқары мақсетке шекемги ўақыяларды анықлап алған болыўы зәрүр. 

Жетекши ис-ҳәрекетлер бағдарын сезиў ушын оны жүзеге шығаратуғын бөлеклерди 

бөлиўди үйрениў ушын жумыс барысында ўақыядан-ўақыяға өтиўдеги сахналық 

ҳәрекеттиң раўажланыў бағдарын көп мәрте анализ етиў керек. Көп жағдайларда 

студентлер этюдты терең анализ етпестен, жүзеки қарайды. Оларди көбирек этюдтың 

сыртқи тәрепи фабуласы қызықтырып өз атқарыўшылары арқалы сәўлелендириўге ҳәрекет 

етеди. 

Фабула – көркем шығармада сүўретленетуғын ўақыялардың ўақыт нәзеринен избе-

из жағдайдағы барысы, ўақыялар раўажының жөнелиси. Ғалабалық этюдларда қыйын 

руўхый жағдайлар болыўи шәрт емес, бирақ онда әлбетте белсене раўажланып атырган 

гүрес, өткир ҳәрекет қарама-қарсылығы болыўы керек. Ғалабалық этюдта жетекши 

ҳәрекеттиң органикалық раўажланыў техникасы беккемлениўи зәрүр. 

 Студент бул нәрсе үстинде ислегенде сахна майданында ҳәрекетсиз турған 

жағдайына жетекши ис-ҳәрекет түртки болып, образға кириўге ийтермелейди. Aлдындағы 

ҳәр бир студент өзи ушын туўры болған ҳәрекет ҳәм жағдайды танлап, бул жағдайды 

жеткерип бериў ушын өзиниң созлери ҳәм ҳәрекетинен пайдаланады. Бул басқышта жаңа 

излениў процессин, еркин импровизацияны талап етеди. 

TALABA-REJISSYORNING KOMPOZITOR BILAN MUSIQALI  

SPEKTAKL USTIDA ISHLASHI 
 

Annotatsiya: ushbu maqolada talaba-rejissyorning kompozitor bilan musiqali asar ustida 
ishlash jarayonidagi ijodiy hamkorlik masalasi yoritiladi. Asosiy e’tibor rejissyorning musiqiy 
yechimiga qaratiladi. Sahnaviy asar ruhiyatidan kelib chiqib, musiqa tanlash jihatiga urg‘u 
beriladi. Spektaklning musiqiy leytmotivi, uvertyurasi, ariya va dueti haqida so‘z boradi. 

Kalit sо‘zlar: talaba-rejissyor, kompozitor, spektakl, musiqiy yechim, xor jamoasi, orkestr, 
uvertyura, ariya, duet, ritm, musiqali spektakl. 

Abstract: this article explores the issue of creative collaboration between a student director 
and a composer in the process of working on a musical production. The main focus is on the 
director's musical vision. Emphasis is placed on the selection of music based on the emotional 
atmosphere of the stage production. The discussion covers the musical leitmotif of the 
performance, the overture, aria, and duet. 

Keywords: student director, composer, performance, musical solution, choir, orchestra, 
overture, aria, duet, rhythm, musical performance. 
 

O‘zbekiston davlat san’at va madaniyat institutida bo‘lajak rejissyorlarga ta’lim berish 

jarayonining amaliyoti bevosita yangi ijodiy ish yaratish bilan bog‘lanadi. Boisi, yosh 

rejissyorning dastlabki urinishlari albatta, ba’zi kamchiliklar va badiiy yaxlitlikdagi oqsashlardan 

holi bo‘lmaydi. Ta’limda o‘quv mashg‘ulotlari ayni shu jihatlarga qaratiladi va auditoriyada 

aniqlanadi. Ijodiy ustaxonada yaratilajak asarning xato, kamchiliklari, badiiyligi va g‘oyaviyligi 

kurs rahbari ko‘rsatmalari bilan tuzatiladi. 

O‘zbekiston Respublikasi Prezidentining 2024-yil 22-noyabrda tasdiqlangan “Teatrlarning 

jamiyat madaniy hayotidagi ahamiyatini oshirish va ular faoliyatini yanada qo‘llab-quvvatlash 

chora-tadbirlari to‘g‘risida”gi PQ-399-son qarori zamon bilan hamnafas, keng fikrlovchi va 

yangicha dunyoqarashga ega musiqali teatr rejissyorlarini tayyorlashda ham dasturul amal bo‘lib 

xizmat qilishi shubhasiz. Shu maqsadda, bugungi kunda “Musiqali teatr rejissyorligi” ta’lim 

yo‘nalishida tahsil olayotgan talabalarning ijodiy izlanishlariga nazar tashlash ayni muddao. 

2024-yili 3-kurs talabasi Otabek Abdujalilov bilan musiqali spektakl ustida ish boshladik. 

U menga falsafiy-psixologik asarlari orqali jahon dramaturgiyasida alohida o‘rin egallagan arab 

adabiyotining yirik namoyandalaridan biri Tavfiq al-Hakim merosiga murojaat etganini aytdi va 

meni kompozitor sifatida ishlashga taklif qildi. Beminnat yordam berishga kirishdim. Kurs badiiy 

rahbari Oktabr ko‘rsatmasi bilan pyesani musiqali dramaga aylantirishga kirishdik. Tavfiq al-

Hakimning “Bexato otilgan o‘q” asari zamonaviy inson ongidagi ijtimoiy, axloqiy va siyosiy 

ziddiyatlarni ko‘rsatib beradi. Ushbu asarni musiqali dramaga aylantirish esa, nafaqat badiiy 

jihatdan, balki musiqiy-kompozitsion nuqtayi nazardan ham o‘ziga xos yondashuvni talab etadi. 

Ayniqsa, bo‘lajak rejissyorlarning ijodiy, tashkiliy jihatdan jamoa bilan ishlash ko‘nikmasini 

shakllantirishda muhim hisoblanadi. 

Talaba Otabek Abdujalilov asarning g‘oyaviy yo‘nalishi va dramatik strukturasini topishda 

kurs badiiy rahbari, rejissyor Baxodir Nazarovga tayandi. Asarda ikki asosiy tayanch borligi 

talaba-rejissyor O.Abdujalilov tomonidan ajratildi: biri lirik, ikkinchisi esa dramaturgik kuch. 

Asardagi asosiy konflikt aniqlandi. Undagi konflikt – inson va jamiyat o‘rtasidagi psixologik 

to‘qnashuvlardir. Qahramonlarning ichki dunyosi, ruhiy holati, adolat izlash yo‘lidagi kurashi – 

sahnalashtirish uchun boy materialdir. Bu konfliktlar musiqali drama uchun zarur bo‘lgan 

dramatik kuchni beradi. Musiqa yozishda ham mana shu jihat bosh omil bo‘lib xizmat qildi. 

Kurs badiiy rahbari, rejissyor Baxodir Nazarov asarni musiqali dramaga aylantirish 

asoslarini quyidagicha izohladi: 

Ekspozitsiya – qahramonlarning voqeadan oldingi holatini ochib beruvchi dramatik va 

musiqiy kirish sahnasi; 

Ziddiyat va kulminatsiya – axloqiy tanlovlar, dardli monologlar va xorlar orqali berilishi 

mumkin. 

Yechim – falsafiy xulosalar va umid bilan yakunlanadigan final sahnasi. 

Kompozitor sifatida asarning musiqiy qiyofasini bo‘lajak rejissyor bilan yaratish jarayoni 

nozik va muhim bosqichdir. Undagi melodik chiziqni arab xalq kuylariga yaqinlashtirish muhim. 

Bu esa milliy ruhni kuchaytiradi. Asar ritmini qiziqarli o‘zgarishlarga va o‘lchovlarga boy qilish 

zarur. Keyinchalik uni orkestrovka (musiqiy sozlar uchun yozilishi) uchun ishlash ham mumkin. 

Ya’ni, puflovchi sozlar – kuchli dramatik ruh yaratadi. Skripkalar va torli guruhlar – lirizmni 

kuchaytiradi. Zarbli sozlar – kuchayishlar va keskinlik paytlarida rol o‘ynaydi. 

Asarni uvertyura bilan boshlash eng to‘g‘ri yo‘l. Uvertyura – odatda spektakl, opera yoki 

balet boshlanishidan oldin yangraydigan orkestr asari boʻlib, tomoshabinga asar mazmunini 

oldindan his etishga yordam beradi. Spektaklga kirish nuqtasi sifatida ushbu uvertyura tomosha 

boshlanishi oldidan o‘ynaladi va tomoshabinni dramaturgik voqealar ruhiga tayyorlaydi. 

Yuqoridagi uvertyura orqali tomoshabinda kutish, hayajon, dramatizm hissi uyg‘onadi. 

Undagi dinamik o‘zgarishlar (pianissimo – fortissimo) spektakl boshlanishi oldidan kuchli 

emotsional fon yaratadi. Uvertyura davomida yoritish effektlari, dekoratsiyalar almashishi yoki 

aktyorlarning “muzlatilgan” holatda ko‘rinishi tomoshabin uchun vizual muqaddima vazifasini 

bajaradi. Uvertyura yakunida asosiy qahramonlar kirib keladi, bu esa musiqiy va dramatik 

bog‘liqlikni kuchaytiradi. Bu uvertyura – spektaklning ruhiy va musiqiy tayanchidir. U orqali 

nafaqat emotsional fon yaratiladi, balki asarning asosiy konflikt, kayfiyat va stilistik xususiyatlari 

oldindan tomoshabinga yetkaziladi. Musiqa gumon, vahima, so‘roq, haqiqatni izlash kabi dramatik 

holatlarni matnsiz ifoda etadi. 

Musiqali dramaning badiiy yaxlitligini ta’minlashda asarning musiqiy tili va kompozitsion 

yondashuvi juda muhim ahamiyatga ega. Asarni musiqali dramaga aylantirishda Sharq va G‘arb 

musiqiy an’analarini uyg‘unlashtirish maqsadga muvofiq. Dramaturgik kuchga ega bo‘lgan xor 

epizodlari, qahramonning yakka ariya-monologlari, simfonik epizodlar orqali ichki kechinmalarni 

musiqiy obrazga aylantirish zarur. Milliy cholg‘ular (nay, ud, doira) bilan klassik orkestr 

elementlari uyg‘unligida ish yuritish, asarning arabona ruhini saqlagan holda zamonaviylik kasb 

etishiga asos bo‘ldi. 

Talaba-rejissyor tomonidan sahnalashtirilgan spektaklning xor ijrosida Sherzod 

Muhammadiyev badiiy rahbarligidagi 2-kurs musiqali teatr aktyorligi yo‘nalishi talabalari 

qatnashdi. Bu ham institutdagi o‘ziga xos ijodiy yondashuvlardan biri bo‘lib, kadrlarning 

professional ish faoliyatiga zamin yaratadi. 

Qahramonlarni esa 3-kurs musiqali teatr aktyorligi yo‘nalishi talabalari Qodirov 

Abdurazzoq (er), Abduhakimova Go‘zal (xotin), Muhammadaliyev Diyor (agent) hamda 2-kurs 

musiqali teatr rejissyorligi talabasi Rizayeva Sevara (nevroz)lar ijro etishdi. Er va Agent 

personajniga maxsus ariya; er va xotin personajlariga duet; agent, er va xotin personajlariga trio 

yozildi. Musiqiy nomerlarga so‘zlarni talaba-rejissyor O.Abdujalilov yozdi. Spektaklning musiqiy 

yechimida final musiqasi ham g‘oyat ta’sirli yaratildi. Asar ustida uch oy ishlandi. Ko‘rik 

namoyishidan so‘ng, mutaxassislar tahliliy va iliq fikrlarni bildirishdi.  

Xulosa o‘rnida shuni ta’kidlash kerakki, talaba-rejissyorlarning bunday ijodiy 

hamkorlikdagi ishlari professional kadr bo‘lib yetishishiga xizmat qiladi. “Bexato o‘tilgan o‘q” 

asarini musiqali dramaga aylantirish esa bo‘lajak rejissyor, ijodkor oldiga ko‘plab estetik, dramatik 

va musiqiy vazifalarni qo‘yadi. Tavfiq al-Hakimning mazmunan teran va g‘oyaviy boy asari 

sahnada yangi hayot kasb etib, tomoshabinga kuchli hissiy ta’sir ko‘rsatish imkoniyatiga ega. 

MUSIQALI TEATR AKTYORINING OVOZ IMKONIYATLARI, IJROCHILIK 

AN’ANALARI 

Annotatsiya: ushbu maqolada musiqali teatr aktyorining ovoz imkoniyatlari, ijrochilik 
an’analari, shuningdek, aktyorlik mahoratida milliy ijrochilik an’analarining professional 
mahorat bilan chambarchas bog‘liqligi, o‘zbek musiqali dramasining aktyorlik san’atida alohida 
o‘ringa ega ekanligi va ahamiyati haqida so‘z yuritamiz. 

Annotation: this article discusses the vocal abilities of a musical theater actor, 
performance traditions, and the close connection between national performing arts traditions and 
professional skills in acting. It emphasizes the unique role and significance of Uzbek musical 
drama in the art of acting. 

Кey words: music, actor, stage, theater, melody, tone, opera, vocal, art, composer, song, 
genre. 

 

Yurtimizda faoliyat yuritayotgan teatrlarning ko‘pchiligi musiqali drama teatrlari 

hisoblanadi. Ushbu teatrlar o‘zining ko‘plab musiqali sahna asarlari namoyishi bilan xalqimizga 

xizmat qilib kelmoqda. Musiqali asarlarda musiqa so‘z bilan, sahna xatti-harakati bilan bog‘lanadi. 

Kuylashni o‘z kasbi deb bilgan har bir inson, professional ovozga ega bo‘lishi bilan birga, ifodali, 

chiroyli, savodli kuylashni o‘rganishi shart. Ifodali kuylash bu maqsadga muvofiq kuylashdir. 

Kuylash holatlari turlicha bo‘lib, lirik, dramatik, tantanali, hayajonli, shiddatli, mungli, muloyim 

va h.k. kuylash mumkin. Ammo musiqali teatr aktyorlari kuylaganda aniq qo‘yilgan maqsad, xatti-

harakat, berilgan shart-sharoit, ya’ni aktyorlik mahoratining butun kompleksidagina erishishi 

mumkin. Musiqali teatr aktyorlari faqatgina ovozga suyanib qolmasdan ariya kuylayotgan 

asardagi qahramonning dardi, ichki kechinmalarini his qilib, o‘zidan o‘tkazib musiqada gapirsa u 

ariya bo‘ladi, aks holda spektakldagi qo‘shiq bo‘lib qoladi. 

Qo‘shiqchilik mahorati bilan aktyorlik mahoratini tengma-teng qo‘llay olgan aktyorgina 

musiqali teatr sahnasiga mos aktyor hisoblanadi. Ko‘pincha ba’zi aktyorlarda ovoz birinchi o‘ringa 

chiqib, o‘zi kimningdir timsolida ekani esidan chiqib qoladi, ba’zi aktyorlarda esa buni aksi 

bo‘ladi, ya’ni musiqali teatr sahnasida dramatik teatr aktyoriga o‘xshab ko‘rinadi. Stanislavskiy 

kuylashga o‘z munosabatini bildirib, shunday deydi: “Kuylovchilar, umuman hamma insonlar kabi 

chiroyli, savodli gapirolmaydilar. Mana shuning uchun ham ko‘pchilik holatda talaffuz va diksiya 

noaniqligi tufayli kuylash go‘zalligi yo‘qoladi”. [1.B.386.] 

Ko‘pchilik aktyorlar go‘zal tembrli ovozga ega bo‘lganlari bilan nima haqida 

kuylayotganini, nima demoqchi ekanligini, ularni nima hayajonlantirayotganligini bilmaydilar 

yoki ovozini yo‘qotguncha baqirishi noto‘g‘ri. Bunday ijro tomoshabinda ularni u yoki bu notani 

yuqori pardada olishigina hayajonlantiradi xolos.  

Bunday asarni badiiy deb bo‘lmaydi. Chunki aktyor o‘z ijrosi bilan tinglovchiga ta’sir 

etmayapti, o‘zining kechinmasiga uni sherik qilolmayapti va badiiy to‘laqonli obraz yarata 

olmayapti. Bu yerda shuni aytib o‘tishimiz kerakki, go‘zal musiqa va yaxshi ovoz eshituvchilarga 

ma’lum bir me’yorda ta’sir etadi. Shunday ekan, musiqali teatr sahnasida musiqiy aktyorlar 

kerakligini unutmasligimiz lozim. Musiqali teatrda musiqiy aktyorlarga qo‘yiladigan asosiy 

talablar quyidagilardan iborat; 

- musiqali teatr aktyorlari ariyadagi yoki qo‘shiqdagi har bir jumlani “shunchaki” emas 

balki mazmun mohiyatini bilib kuylash kerak; 

- musiqali teatr aktyorlari doimo ovoz ustida ishlashi, malakasini oshirib borishi kerak; 

- aktyor kuylash davomida diksiyasi ustida ishlashi zarur. So‘zning ma’nosini tushunish 

uchun tomoshabinning vaqti ketmasligi kerak. Har bir ariyaning matnini tahlil qilish, 

tomoshabinga kerakli fikrni yetkazib berishni aniqlash kerak; 

- jonli chalinayotgan musiqani eshitib, o‘sha musiqa tempida nafas olishi va musiqaga 

uyg‘un harakat qilishi lozim. 

Hammamizga ma’lumki, rejissyor, bastakor va dramaturg hamkorlikda bitta yaxlit asar 

ustida hamfikr bo‘lib ish olib borishadi. Qo‘shiq, ariya va duetlar kuylovchi aktyorlar ovoz 

imkoniyatlaridan kelib chiqgan holda tanlanadi. Ba’zida noto‘g‘ri tanlangan qo‘shiq yoki ariya 

aktyorlar ijrosida yaqqol sezilib qoladi. Bunday holatlar avj pardalarni kuylayotganda, ovozda 

siqiqlik paydo bo‘lishiga olib keladi. Tabiiyki so‘zga o‘tganda tomoq qirishlar va nutqda nuqsonlar 

sezila boshlaydi. Buning uchun spektakl jarayonida ariya va duetlar yuqori pardalarda ekanligiga 

qarab, musiqachilar, orkestr sozandalari va albatta kuylovchi aktyorlar bilan birgalikda ishlab 

ijroga sayqal berilsa maqsadga muvofiq bo‘ladi. Albatta, musiqali dramani ham boshqa janrlar 

singari o‘ziga xosliklari va nozik jihatlari juda ko‘p, lekin rejissyorning vazifasi aktyorni 

dramaturg bergan voqeaga, holatga moslashtirish, aktyorning vazifasi esa moslashish hisoblanadi. 

Tashqi ko‘rinishi jihatidan musiqali dramani unga yaqin bo‘lgan janrlari opera va dramadir. Agar 

dramatik teatrda so‘z, operada musiqa asosiy o‘rin tutsa, musiqali dramada so‘z va musiqa teng 

huquqga ega, degan xulosaga kelish mumkindir. Janrning adabiy poydevori dramatik shakl 

qonunlari asosida qurilgan pyesadir. Agar drama musiqasiz yashay olsa, musiqali drama musiqasiz 

yashay olmaydi, chunki so‘z matni va musiqa bir- biridan ajralmas bir butunlikni tashkil etadi. 

Musiqali drama opera va operetta bilan umumiy jihatlarga ega, mazmun jihatdan u 

operettaga nisbatan keng, operaga esa yaqin turadi. Binobarin, o‘zbek musiqali dramasi adaby 

materialning hajmi va jan rang-barangligi nuqtai nazaridan dramadan qolishmaydi. Kompozitsion 

mazmun va sintetik tamoyiliga ko‘ra esa san’atning musiqiy sahnaviy turlari bilan barobar turadi. 

Biroq musiqali drama pyesa mazmunini ifodalashning asosiy usuli so‘z, musiqa, raqs, harakat 

uyg‘unligidan iborat an’anaviy o‘zbek teatri bag‘rida vujudga kelgandir. ‘Shunisi ham borki, 

sintez umumteatr voqeligi bo‘lib, u na mahalliy, na Yevropa teatr madaniyati uchun yetakchi omil 

hisoblanadi. Uning kelib chiqish ildizlari muammolari tahliliga kirishmasdanoq bunday jarayonlar 

turli mamlakatlar madaniyatlari uchun xos xususiyat ekanligini ta’kidlash mumkin. Biroq o‘zbek 

musiqali dramasining rivolanish tajribasi, uning tipologik xususiyatlari kabilar turli shart-

sharoitlar taqozosi bilan Yevropa musiqali teatri bilan chambarchas bog‘liq ekanligini ko‘rsatadi”! 

[2.B.126.] 

Dramaturgiya asarning uslubi, janri, musiqa va raqs xarakteri kabilarni belgilab turadi. 

Musiqa folklor va og‘zaki an’anadagi kasbiy. musiqaga, keyinchalik, kompozitorlik ijodiga 

asoslanib, asar mazmunini ochadi, sahna ko‘rinishlarini bir-biri bilan bog‘lab turadi, voqealarni 

tasvirlaydi yoki umumlashtiradi, ularning harakatini ma’lum bir maqsadga yo‘naltiradi. Musiqali 

partitura cholg‘u qismidan va mavzularning leytmotiv taraqqiyoti yoki tugal bo‘limlaridan, 

alohida olingan orkestr, raqs, xor, ansambl, yakkaxon ijrolardan iborat vokal qismidan vujudga 

kelib, ular aktyorlar dialoglari hamda monologlari bilan qorishib ketadi. Shuningdek, musiqali 

partiturada prologlar, epiloglar hamda rechitativlar bo‘lishi ehtimoldan holi emas. 

Musiqali drama qahramonalarining ariyalar, ashula singari yakkaxon chiqishlari erkin 

qurilmaga ega bo‘lib, opera shakllariga mos kelmaydi, ular qahramon xarakteri, voqealarga hissiy 

baho berish uchun xizmat qiladi. Vokal ansambllari va xorlar dramatik vaziyatga munosabat 

tarzida vujudga kelib, psixologik ma’no, alohida olingan mavzularga polifonik ohor beradi. 

Musiqali drama ssenografiyasi musiqali sahna janri tabiati bilan bog‘liq teatr qonuniyatlarini 

hisobga olishga e’tiborni qaratadi. Zero u tashqi tuzilishi yuzasidan ham opera, ham operetta bilan 

umumiy o‘shashliklarga ega. Biroq bu janr o‘zining vujudga kelish vaqti, adabiy va musiqiy 

manbasi xarakteriga ko‘ra myuziklga yaqin turadi. Ma’lumki, o‘z vaqtida myuzikl ham folklor 

zaminida vujudga kelgandi. Bundan tashqari, myuziklning bir qator asarlarida dialog va musiqa 

teng badiy-dramaturgik vazifani bajaradi, ya’ni so‘z hamda musiqa bir xilda amal qiluvchi omil 

bo‘lib qoladi. Bir qarashda bunday qiyoslash joiz bo‘lsada, xulosalar chiqarishga shoshilmaslik 

kerak. 

Musiqashunoslikda janrni belgilovchi ta’rif predmetning musiqali dramaning mohiyatini 

ifodalab bermasada, o‘zbek musiqali dramasining o‘ziga xos ususiyatlarini uning tashqi 

modellaridan emas, balki boshqa sifatlardan izlash lozimligini taqozo etadi. Shu narsani tan olish 

kerakki, hech bir janr bir joyda qotib qolmaydi, balki doimo o‘zgarib, takomillashib turadi va 

barcha janrlar albatta bir-birini boyitadi. 

Musigali teatr aktyori opera aktyoridan ham ko‘ra ko‘proq dramatik mahorati bilan ajralib 

turadi. Shunga garamay atoqli opera xonandalari ham xonandalik, ham dramatik iste’dodni o‘zida 

mujassamlashtiradi. Operettada aktyor-xonanda ham kuylab, ham rol ijro etib, ham raqs tushsada, 

u komediya janri doirasida chegaralanib qoladi. Myuziklda ham aktyor-xonanda yetakchi o‘rin 

tutadi. Unda qahramonlarning raqslari operettaga nisbatan ko‘proq sahna voqeligida qatnashadi. 

Bundan tashgari, myuzikling musiqasi estrada, anigrog‘i, jaz musiqasiga asoslanganligi 

ijrochining yangi avlodini shakllantirdi. Natijada aktyor ham estrada xonandasi, ham raqqosa va 

dramatik mahoratga ega shas sifatida o‘zini ko‘rsatdi. O‘zbek musiqali dramasida so‘z va 

musiqaning o‘zaro aloqadorligi tabiati san’atkorning ayni chog‘da ham aktyor, ham xonanda 

bo‘lishini taqozo etadi. Bunday omil ayniqsa, asosiy bosh qahramonlarga taalluqlidir. Shunga 

qaramay jamoadagi butun aktyorlar ansamblining uzviy bog‘liqligi har qanday spektaklning 

muvaffaqiyatini ta’minlaydi. Musiqali dramada operetta, myuzikl kabilardan farqli o‘laroq o‘ziga 

xos raqslar ham muhim o‘rin tutadi. Bunday raqslar xalqaro sahnalar va maishiy shaklda bo‘lib, 

badiiy tafakkurning o‘ziga xos usuli sifatida milliy sifatlarni yaqqol ifodalab ko‘rsatadi.  

Vokal ijrochilik san’atida urg‘ular va pauzalar, fikrning osuda kechishi, alohida olingan 

so‘zlarni maromiga yetkazib kuylash, maromiy jadvallar doirasida so‘zlarning ancha erkin 

intonatsiyasi muhim ahamiyatga ega sanaladi. so aming ancha erkin intonatsiyasi muhim 

ahamiyatga egadir. O‘ziga xos usullar bian fodalandigan dinamik tovlanishlar, nozik qochirimlar, 

nolishlar milliy xonandaligimizni asosiy belgilaridir. Mashjur hofizlar san’atida bular nafaqat 

texnik, balki ko‘proq estetik qimmat kasb etadi. Dastlabki paytlarda vokal an’analarmizni o‘zida 

mujassamlashtirgan taniqli xonandalar, ularing salaflari va shogirdlari musiqali drama janrida ijod 

qildilar. Ularning birin-ketin ijro olamini tark etishlari bilan sahrada, afsuski, ko‘proq oddiy, har 

qanday jozibadan mahrum, maishiy shakldagi ijrochilik keng tarqaldi. Bu esa keyingi yillarda 

musiqali drama tabiatiga mos kelmaydigan omillardan biri bo‘ldi. Biroq an’anaviy qo‘shiqchilik 

an’anaviy raqs kabi haqqoniy voqelikdir. Bu hodisa o‘zbek musiqali dramasi milliy zaminiga ega 

ekanligi bilan izohlanadi. 

Musiqali dramaning milliy ildizlarini, shuningdek, adabiy va musiqiy tag zamindan izlash 

kerak bo‘ladi. Milliy syujetlar asosida qurilgan pyesa, uning kuy intonation tuzilishi bu 

izlanishlarning asosiy bo‘g‘inlaridandir. Shu narsa ayon bo‘ldiki, o‘zbek musiqali dramasi 

Yevropa san’ati muvaffaqiyatlaridan bebahra qolmadi, ma’lum davrda u yoki bu maqbul bo‘lgan 

jihatlarini qabul qildi. Biroq sahna san’atining bu turi o‘z ifodaviyligi bilan milliy madaniyat 

an’analariga sodiq qoldi, zero milliylik deganda biz almisoqdan qolgan a’mollarnigina 

tushunmasdan, balki kechagina paydo bo‘lgan va bugun tug‘ilgan unsurlarni ham nazarda 

tutmog‘imiz lozim. Musiqali dramani musiqiy-sahnaviy san’atning boshqa turlari bilan qon-

qardoshligini rad etmasdan, o‘z mavzusi, o‘z tili borligini inkor etib bo‘lmaydi. Musiqali drama 

badiiy asar g‘oyasini ochishning musiqiy-vokal, raqs-plastik usullarini izladi, o‘zining ichki 

qonunlarini ishlab chiqdi. U faol izlanishda bo‘ldi, moslashdi, yaratuvchilik vazifasini 

muvaffaqiyat bilan bajardi. Sintez mexanizmni yangidan-yangi talqin muqobillarini yuzaga 

keltirib, yangi g‘oyalar va ishlanmalarning tug‘ilishiga ijobiy ta’sir ko‘rsatadi. Musiqali drama 

aktyor oldiga sahnada inson qiyofasini yaratish bilan bog‘liq yagona talabni qo‘yadi. Shu ma’noda 

so‘z, musiqa, qo‘shiq, raqs, ssenografiya, rejissura kabilar o‘zaro muvofiqlashib qahramoning 

hissiy, ma’naviy, intellektual olamini to‘laqonli ifodalashga xizmat qiladi. Aktyorlar ijrosida 

milliy ijrochilik an’analari professional mahorat va bir qator ijodiy vazifalar bilan chambarchas 

bog‘lanib ketganki, bu konseptual yechimiga ega bo‘lgan o‘zbek musiqali dramasidagi aktyor 

san’atining g‘oyaviy-esteik dasturini tashkil qiladi. 

Shunday qilib, o‘zbek musiqali dramasining o‘ziga xos xususiyatlari faqatgina uning milliy 

obraziligida emas, balki uning zamonaviy san’at bilan o‘zaro aloqasi, safarbarligi, ijodiy 

vazifalarni amalga oshirish uchun barcha vositalarni aniq ifodalanganligi bilan ham izohlanadi. 

O‘zbek musiqali dramasi estetika nuqtai nazaridan noyob hodisa sifatida talqin qilinar ekan, u o‘z 

tabiatiga ega bo‘lgan holda, keskin ijodiy izlanishlardan holi emas. U o‘z istiqboli yo‘lida ijodiy 

doirasini yanada kengaytiradi, milliy an’analar hamda ilg‘or jahon tajribalari bilan boyitadi.  

Xulosa o‘rnida shuni aytish kerakki, bugungi jadal rivojlanayotgan davrda teatr san’atida 

yuksak badiiy va haqqoniy, ezgu maqsadlarga xizmat qilish ruhi bilan sug‘orilgan asarlar yaratish 

– barcha san’at turlari kabi teatr san’ati uchun ham asosiy me’zon bo‘lishi lozim. Bu maqsadga 

erishish uchun yosh va iste’dodli dramaturg, rejissyor va aktyorlarni tarbiyalab voyaga yetkazish 

muhim vazifalardan biri sanaladi. 

OMMAVIY BADIIY MAYDON TOMOSHALARINI SAHNALASHTIRISHDA 
REJISSYORNING О‘RNI 

Annotatsiya: mazkur maqolada ommaviy badiiy maydon tomoshalarini tayyorlash va 
namoyish etishda rejissura hal qiluvchi ahamiyat kasb etadi. Bu borada, maydonning tabiiy 
kо‘rinishi, texnik va dekorativ vositalarni ishga solib, alohida-alohida ishlangan kompozitsiyalar, 
lavhalar, ijrolar, timsollardan bir butun maydon asari yaratishda, sahnalashtiruvchi rejissyorning 
ifodaviy vositalardan kuli foydalanilgan holda badiiy yaxlitlik yaratish masalalari e’tiborga 
olinadi. 

Kalit sо‘zlar: rejissyor, san’at, obe’kt, kompozitsiya, ijodkor badiiy yaxlitlik, fon, badiiy 
fon, maxarabozlik, askiya, dorboz , qо‘g‘irchoq, monitor, pano. 

Abstract: in this article, direction plays a crucial role in the preparation and presentation 
of mass artistic field performances. In this regard, the natural appearance of the field, the use of 
technical and decorative means, the creation of a whole field work from separately worked 
compositions, scenes, performances, and symbols, the issues of creating artistic integrity using the 
expressive means of the staging director are taken into account. 

Keywords: director, art, object, composition, creative artistic integrity, background, 
artistic background, maharabozlik, askiya, dorboz, puppet, monitor, panel. 
 

Insoniyat yaralibdiki, uning turmush tarzida bayramlar alohida axamiyatga ega bо‘lib 

kelmokda. Insoniyat hayotini bayramsiz, an’ana, marosim, urf-odatlarsiz tasavvur qilib bо‘lmaydi. 

Bayramlar jamiyatning ma’naviy gо‘zalligini, xalqning yashash tarzi, turmush sharoitini dunyoga 

kо‘z-kо‘z kiluvchi asosiy vositadir. 

«Bayram» - turkcha sо‘zdan olingan bо‘lib, tо‘y, marosim, xursandchilik degan ma’nolarni 

bildiradi. Bayram sо‘zining turli talqinlari bor. Falsafiy ensiklopediyada berilgan «Bayram» - 

insonlar xursandchiligining yig‘indisi», - degan talqin eng tо‘g‘risi deb xisoblanadi. Bayram 

ijtimoiy maxalliy xayotning eng muhim qismlaridan bо‘lib, shodiyona, xursandchilikni vujudga 

keltiradigan voqealarni nishonlaydi. 

Ma’lumki har bir xalqning, har bir millatning о‘z mentaliteti, yashash tarziga mos urf-

odatlari, an’analari, marosimlari bо‘ladi. Ular milliy qadryatlar hisoblanadi. Mana shu qadriyatlar 

asosida millat, xalq о‘zligini anglab, saqlab boraveradi. Buyuk tarixga ega bо‘lgan о‘zbek xalqi 

ham mentalitetini saqlab huquqiy, suveren davlat va erkin demokratik jamiyat qurish sari bardam 

qadam tashlab borayotgani shubhasizdir. Biror davlatda nishonlanayotgan milliy bayramlar yoki 

jaxon mikyosidagi tadbirlarni kuzatar ekanmiz, о‘sha davlatning milliyligi, о‘ziga xos urf-

odatlarini о‘rganamiz. Demak, bayram hayotning eng nafis va nafosatli xislatlarini namoyish 

etuvchi kо‘zgudir. 

 Dunyoviy bayramlar tarkibida о‘ziga xos yangi bir san’at - teatrlashtirilgan maydon 

tomoshalari shakllandi. Mazkur janrning xarakterli xususiyatlarini о‘rganish harakatlari kuchayib, 

u О‘zbekistonda ham yangi tamoyillarni yuzaga keltirdi. Dunyo amaliyotida bu janr о‘zining kо‘p 

funksiyaliligi, badiiy estetik xususiyatlaridagi muayyan an’analarini ifoda etgan edi. Festivallar, 

karnavallar, yirik sport tadbirlari kabilar shular jumlasidandir. Ommaviy bayramlarga e’tibor 

kuchaydi va bu janrning о‘zviy qismi bо‘lgan О‘zbekistonda ham yangi shakllar, yangi tamoyillar 

paydo bо‘lganligi kengaydi ahamiyat kuchaydi. Mamlakatimizda mazkur janrning о‘ziga xos 

yangi tamoyillarini payda bо‘lishi, shu jumladan sunggi yillarda badiiy sintezning turli shakllari 

yuzaga kelayotganligi qо‘vonarli.  

Bayram о‘ziga xos, kо‘p tomonli ijtimoiy hodisa bо‘lib, xar bir insonni, jamiyatning 

xayotini namoyon etadi. Uning barcha dunyo xalklari orasida tarkalganligidan, bayramlarning 

inson va jamiyat uchun xech narsaga almashtirib bо‘lmaydigan bebaho boylik ekanligiga amin 

bо‘lamiz. “Bayram jamiyat hayotining organik bо‘lagi bо‘lib, shu bilan bir qatorda, hap bir 

insonning hayoti va faoliyatini tenglashtirib, omma erkin xayot faoliyatining markaziga aylanib, 

aloxida olingan shaxsning emotsional tarangligini oluvchi razryad funksiyasini bajaradi”. [1.B.4.] 

Bayramning bunday о‘ziga xosligi, insonning bо‘sh vaqtini, yaqqol namoyon bо‘luvchi 

shaxsning xarakterini madaniy boylikka aylantirib, bu bо‘sh vaqtni, insoniyatning boshqa 

boyliklari sistemasi ichida, xaqiqiy boylikka aylantiradi. 

Mustaqillikning ilk kunlaridanok, xalq bayramlari kunida “Katta tomoshalar” kо‘rsatilib, 

masxarabozlar, qiziqchilar, kо‘g‘irchoqbozlar, dorbozlar, polvonlar ishtirokida azaliy xalk 

tomoshalari namoyish etila boshladi. Bu paytda xalk bayramlarida askiyabozliklar, mushoiralar, 

xalq о‘yinlari о‘tkazilishi an’anaga aylandi. Bayramlar xalqimizga xos eng yaxshi urf-odatlar va 

an’analarni namoyish etadigan muhim tarbiya vositasi ekanligi, shо‘rolar davrida xalq 

marosimlari, an’analari xam yо‘qola borganligi va bu insonparvarlik an’analarini tiklash zarurligi 

о‘sha davrda ommaviy axborot vositalarida jiddiy ta’kidlana boshlandi.  

Bayramlar yurtiga aylangan mustaqil О‘zbekistonda madaniyat, san’at, fan va ta’lim 

sohalarini rivojlantirish, uni yangi davr, yangicha dunyo qarash nuqtai nazaridan taraqiiy toptirish, 

bu sohalarda chuqur islohotlarni amalga oshirish davlatimiz va jamiyatimiz istiqbolining ustuvor 

yunalishlaridandir. Albatta, bunday zamonaviy tushunchalar, yangi uslublar, kashfiyotlar 

nechog‘li ahamiyatli bо‘lsa, ajdodlarimizning bu sohalardagi ma’naviy-badiiy merosining 

ahamiyati ham undan kam emas keyingi yillarda mamlakatimizning sport saroylarida, kino konsert 

zallarida va ochiq, maydonlarda yuzlab tadbir va bayramlar sahnalashtirilmoqda. «Bu tadbirlarni 

sahnalashtirishga kо‘p hollarda an’anaviy teatr bilimiga va quti shaklidagi sahna maydonida 

ishlashga urgangan rejissyorlar taklif etiladi». Ommaviy tadbirlarda inson gavdasi va 

dekoratsiyalar hajmining mutanosib mosligi boshqacharoq, rakurs, obyekt va subyektlarning 

о‘zaro munosabati о‘zgacha qolipdadir. Ommaviy tomosha shakli borasidagi ishiing о‘ziga xos 

xususiyati rejissyordan barcha san’at turlarini bilishni va bu bilimlarni tadbirda ishlata olishni talab 

etadi. Chunki, tadbirda drama, opera va sirklar, simfonik va puflab chalinuvchi asboblar 

orkestrlari, terma xor va kichikroq vokal-cholg‘u dastalari, klassik balet va halq raqslari, kino va 

estrada,pantomima, qо‘g‘irchoqlar hamda ifodaviy vositalarlardan keng qо‘llaniladi. Bulardan 

tashqari, tadbirda sportchilar va harbiylar, badiiy havaskorlik jamoalari va bolalar guruhlari fon 

guruhi, badiiy fon gruruxi, kino va teatr, estrada yulduzlari qatnashadilar. Qolaversa, «Rejissyor 

kо‘cha (maydon) teatrining О‘rta asr misteriyasi va komediya del Arte, qiziqchilik va 

kо‘chalardagi tomosha (masharabozlik), ya’ni esdan chiqiyozgan, eski usullarni badiiy 

ifodaviylikda ishlata olishi, eng zamonaviy texnika vositalaridan (yoritish va tovushni 

kо‘chaytiruvchi apparatlar, kino - videoproeksiya, radio-mikrofonlar va televideniya, lazerlar va 

perotexnika) va hokazolardan foydalanishni bilishi zarur. Qisqicha aytganda, mutloq о‘ziga xos 

rejissura, ya’ni uyg‘unlashgan ommaviy teatrlashtirilgan tadbir rejissyori bо‘lishi kerak. 

Yuqorida qiyd etilganlardan tashqari, rejissyor ssenariy yozuvchi va о‘z tadbirining 

tashkilotchisi bо‘lishi, katta ommaviy sahnalar (lavhalar)ni sahnalashtira olishi va minglab 

tomoshabinlarni harakatga jalb qila bilishi zarur. Faqat shunday rejissyorni, V.E.Meyerxold ta’biri 

bilan aytganda: «Spektakl muallifi», deb aytish mumkin. 

Zamonaviy bayram tadbirlarini boshqarish vazifasi bosh rejissyor zimmasiga yuklatilgan. 

Undan yaxshi ijrochilar ansamblini yaratish, yо‘nalishini belgilash, tadbirning badiiy qimmatini, 

g‘oyasini aniqiash talab etiladi. Rejissyor talqini nima va u qanday paydo bо‘ladi? 

Avvalo bu ssenariy g‘oyasi, rejissyor hamda u bilan birga ishlayotgan ijodiy jamoa uchun 

yaqin va qiziqarli bо‘lishi kerak. Ssenariy rejissyor fantaziyasiga ummondek oqimlar olib kelsa, 

tasavvurini uyg‘otsa, hayotda kо‘rgan- kechirganlarini eslatsa va bu murakkab psixologik jarayon 

qadamma-qadam, ba’zida esa yashindek tez bо‘lib, ssenarist fikr va g‘oyalarini obrazli talqinga 

olib kelsa, bu ommaviy tadbir baxtli sahna xayotiga ega bо‘ladi. Shunday kilib rejissyor talqini-

bu rejissyor fantaziyasi, rejissyorning kо‘rishi ssenarist g‘oyalarini obrazli talqin qilinishi va bu 

talqinni qaysi usulda sahnaga olib chiqishidir. Har bir rejissyorda g‘oyalarni obrazli talqin qilishi 

har xil kechadi. 

Birinchi galda rejissyorning atrofida malakali rassomlar, bastakorlar, professional 

baletmeysterlar bо‘lishi lozim. Rejissyor repetitsiya jarayoniga qadar о‘z talqiniga asoslanib 

rassom va bastakorga aniq vazifalarni yuklaydi va ulardan tomoshaning yorqin, ifodali bо‘lishini, 

personajlarning harakterlari va harakatlanish konstruksiyasi takrorlanmas – beqiyos bо‘lishini 

talab etadi. U repetitsiyaga, ijrochilar oldiga tayyor, pishiq rejissyor dasturi va musiqa bilan kelishi 

kerak. 

K.S.Stanislavskiy san’atda ishlash-bu hayotni sevish, oddiy narsada g‘ayri oddiy narsani 

kо‘ra bilish va bu narsalardan hayajonga kelish, odamlarga ularning о‘zlari haqida bilmaydigan 

narsalarni ayta olish, Yangilik yaratish, kashfiyot qilish demakdir. 

Bayramlar yurti bо‘lgan О‘zbekistonda deyarli har bir bayram bir kashfiyot, har bir tadbir 

esa bir yangilik bо‘lib qoldi. 

Shunday ekan rejissyorning muhim vazifasi – bayram tadbirini yuksak saviyada 

sahnalashtirishdir. Bayram tadbirini sahnalashtirilgan asarini tomoshabinga ma’lum qilish uchun 

butun ijodiy jamoa mas’uldir. Buning uchun har bir rejissyor bayram tomoshasining yaratilish 

texnologiyasini bilishi lozim. 

Zamonaviy rejissyorning oliy maqsadi jamiyat oldida turgan, kо‘pchilikni qiziqtirgan va 

hozirgi davrdagi muhim masalalarga ijodiy nuqtai-nazardan qarashidir. 

Mustaqillik bayrami tarkibida bosh maydonda о‘tkazilgan teatrlashgan tomoshalarning 

о‘rni (Yangi О‘zbekiston bog‘i maydoni), vakti (19.30), tarkibi (mukaddima; asosiy kismlar - 

bolalar sanati, sport, xarbiylar namoyishi, folklor san’ati guldastasi, estrada; xotima) qatiylashib 

bordi. Tomosha maydoni va sahnani bezatish g‘oyaviy mazmun, maydon tomoshalarining badiiy-

estetik mezonlari, uyg‘unlik va badiiy yaxlitlik talablariga tayangan xamda un minglab (teleekran 

orqali kо‘rsatilganda esa millionlab) tomoshabin idroki va extiyojini hisobga olgan holda olib 

borilishi va yildan-yilga yaxshilanib, boyib, mukammallashib borishi kerak. Texnik va dekorativ 

ta’minot, bezaklar, liboslar, yorituvchi minoralar, pannolar zamonaviy talablar darajasida 

bо‘lishiga alohida etibor berib kelinishi, tomoshalarning g‘oyaviy-badiiy mazmunini yoritishda 

jonli fon alohida axamiyat kasb etishi kerak. Tomoshalarning asosiy kismi namoyish etiladigan 

sahnaning ifoda quvvati, tasirchanligi oshib, imkoniyat doirasi kengayib borishi, tomosha maydoni 

tо‘liq holda (Yangi О‘zbekiston monumenti yodgorligi xamda uning enlaridagi katta monitorlar, 

elektr pannolardan tortib, atroflardagi minoralar, tomoshabinlar minbarlarigacha) chinakam 

zamonaviy amfiteatr tusini oldi. Qisqa vaqt orasida Ommaviy teatrlashtirilgan maydon 

tomoshalariga bag‘ishlangan tomoshalar yangi bir san’at sifatida shakllanibgina qolmasdan, 

о‘ziga xos xususiyatlar kashf etishi kerak. 

Ommaviy badiiy maydon tomoshalarini sahnalashtirishda xar bir kompozitsiya, lavha, 

dastо‘rning ichki va о‘zaro mutanosibligi va uyg‘unligiga intilish, sahnaviy xatti-xarakatda asosiy 

nuqta va tayanch nuqtalarning о‘zaro bog‘likligiga, asosiy va ichki mavzularning polifonik 

rivojiga erishish, tomoshaning dinamik rivojlanishida ranglardan, xar xil ramzlar, timsollar, 

qо‘rilmalardan unumli foydalanish buyicha muhim yutuqlar qо‘lga kiritilishi va katta tajriba 

orttirilishi lozim. Sahnalashtiruvchilar tomoshalarda kismlarning о‘zaro va ichki mutanosibligi va 

uyg‘unligi orqali badiiy yaxlitlikka intilib kelishi ammo badiiy yaxlitlik bobida о‘zil-kesil lozim 

darajaga erishilishi kerak.  

Hayotimizni qamrab oluvchi, ayniksa, Istiqlolga tegishli mavzular asosida yangi-yangi 

she’rlar, yangi-yangi qо‘shiqlar yaratilishi kerak. Ommaviy maydon bayram tomoshalarida 

xususan milliy g‘urо‘rni, Vatanni sevish tuyg‘usini kuchaytiruvchi vatanparvarlik mavzuidagi 

qanchadan-qancha kompozitsiyalar, lavhalar, dasturlar, kuylar va qо‘shiqlar yaratilganini alohida 

tahlil qilish lozim.  

Asosiy maydon tomoshalari haqida tо‘xtaladigan bо‘lsak, aynan badiiy yaxlitlikka erishish 

yо‘lidagi yutuqlarni, tajribalarni saqlagan holda yanada yaxshilanib, takomillashib borishi lozim. 

Zotan, iqtisodiyot va ma’naviyatda yangi-yangi marralarga erishib, jahonga yuz ochib, tanilib 

borayotgan Vatanimiz taraqqiyoti katta maydon tomoshalari uchun yangi mavzular, yangi 

qahramonlarni gavdalantirish zarur. Demak, yuqorida ta’kidlab о‘tilgan jihatlarga alohida 

ahamiyat berishmiz lozim. Shundagina tadbirlar kо‘zlangan maqsadga erishishda rejissuraning 

о‘rni kо‘zga kо‘rinadi. 

Hozirgi kunda ta’lim-tarbiya oldida turgan asosiy maqsadlardan biri – yosh avlodga 

ajdodlarimizning asrlar davomida to‘plangan ma’naviy boyliklarini singdirish, ularda insoniy 

fazilatlarni shakllantirish va doimiy ravishda rivojlantirish, Vatan va millat oldidagi burch va 

mas’uliyatni anglatishga o‘rgatishdir. Ma’naviy-axloqiy qadriyatlar o‘quvchilarda Vatanga, 

mehnatga, insonlarga bo‘lgan muhabbatni rivojlantirishda, ma’naviy ehtiyojlar va qiziqishlarni 

uyg‘otishda, shuningdek, ma’naviy faoliyat va qadriyatlarni tarbiyalashda muhim rol o‘ynaydi. 

O‘zbek xalqining musiqa merosi juda boy va keng ko‘lamli bo‘lib, ulkan bir dengizga 

o‘xshaydi. Musiqiy merosimizda o‘z o‘rnini topgan musiqiy asarlar asrlar davomida ijro etilib, 

avloddan avlodga o‘tar ekan, sayqallanib bugungi kunga yetib kelgan. Xalqimizning bu boy va 

murakkab musiqiy merosi qadimdan san’atkorlar tomonidan og‘zaki tarzda yaratilib, ustozdan 

shogirdga o‘tgan va an’anaviy usulda ijro etilib, bizgacha yetib kelgan. Mumtoz musiqamizning 

rivojlanishi va amaliyoti haqida gapirganda, biz buyuk madaniyat egalari avlodi ekanligimizni 

anglaymiz. Yoshlar o‘tgan zamonlarda yaratilgan merosni o‘rganib, qadrlab, ijro etib va idrok qilib 

o‘zlashtirgan holda, zamon talablariga mos san’atkor bo‘lib yetishishlari mumkin. 

Har bir suveren davlat o‘zining o‘ziga xos tarixi va madaniyatiga ega. Bu tarix va 

madaniyatning asl ijodkori va yaratuvchisi haqli ravishda o‘sha mamlakat xalqi hisoblanadi. 

O‘quvchi shaxsining shakllanishi va rivojlanishida musiqaning, ayniqsa xalqning yurak dardlari, 

quvonchlari, g‘am-g‘ushtlari va orzu-umidlarining ifodasi bo‘lgan xalq qo‘shiqlarining o‘rni juda 

katta. 

Buyuk alloma Abdurahmon Jomiy musiqaning xilma-xilligi insonning ma’naviy 

ehtiyojlarining aks-sadosi ekanligini ta’kidlaydi. Shuningdek, u estetik zavq va huzur orqali 

insonning ma’naviy barkamolligiga erishishini ham belgilaydi. Jomiy musiqaning ruhiy ta’sirini 

shunday izohlaydi: “Ruhga lazzat biror narsani tushunib, bilib olmoqdan keladi. Nimaiki ruh tez 

idrok etsa va uni hayratga solib, chuqur o‘ylashga undasa, u eng lazzatli hisoblanadi”. 

Musiqaning insonga ta’siri va uning tarbiyaviy ahamiyati haqida grek faylasufi Platon 

shunday degan edi: “Eng katta tarbiyaviy omil musiqiy san’atdir. Zero, agar tarbiya to‘g‘ri yo‘lga 

qo‘yilgan bo‘lsa, ritm va garmoniya qalbga hammadan chuqur yo‘l topadi va salobat baxsh etadi, 

uni ko‘rkam qiladi, aks holda, uning teskarisi bo‘lib chiqadi”. Uning shogirdi Aristotel esa bu 

fikrni tasdiqlab: “Musiqa kishi ruhining axloqiy tomoniga ma’lum darajada ta’sir etadi, shuning 

uchun u yoshlarni tarbiyalaydigan asosiy vositalardan biri bo‘lishi kerak”, deydi. 

Sh.M.Mirziyoyevning quyidagi fikrlarini keltirib o‘tish joizki, “Barchangiz guvohsiz, shu 

kunlarda generativ musiqa, sun’iy intellekt haqidagi bahslar qizg‘in tus olmoqda. Kelajak 

musiqasini endi faqat texnika yaratadi, degan bashoratlar ilgari surilmoqda. Lekin hammamiz 

yaxshi bilamizki, har qanday mukammal texnika vositasi ham tirik inson nafasini, uning yurak 

nolalarini, jonli ovoz jozibasini, chinakam san’at o‘rnini hech qachon bosolmaydi. Haqiqiy 

san’atni, sof va boqiy musiqani faqat Parvardigori olamning marhamati bilan hazrati Inson 

yaratadi. Sayyoramizda turli kelishmovchilik va qarama-qarshiliklar, urush va nizolar avj olgan 

tahlikali zamonda, odamzot tobora o‘z dunyosiga o‘ralib borayotgan bir sharoitda musiqa insonga 

insonligini eslatib, uning qalbida kelajakka umid va ishonch uyg‘otadi. Musiqa san’ati madaniy 

fenomen sifatida yangi avlodni tarbiyalash va kamolga yetkazish borasida cheksiz imkoniyatlarga 

egadir”. [4]. 

O‘zbekiston Respublikasi Prezidenti Sh.Mirziyoyev tashabbusi bilan 2019-yil 19-martda 

amalga oshirilgan beshta muhim tashabbusdan biri ham yoshlarni adabiyot, musiqa, teatr va 

boshqa san’at turlariga jalb etishni maqsad qilgan. Bu tashabbus doirasida musiqa to‘garaklarini 

faoliyatini tashkil etish, ayniqsa, o‘quvchi-yoshlarni havaskorlik musiqa ijodiga jalb qilishni 

zamonaviy talablar asosida ishlab chiqish va ilmiy tadqiq etish zarurati paydo bo‘ladi. 

Musiqa san’ati – bu tafakkurning ulkan manbaidir. Musiqaviy tarbiyasiz insonning mukammal 

aqliy rivojlanishiga erishish imkonsizdir. Donolarimiz aytganidek: “Musiqiy tarbiya – bu 

musiqashunos tarbiyasi emas, balki avvalambor inson tarbiyasidir”. Musiqiy tarbiya orqali insonda 

olijanoblik, ulug‘vorlik va go‘zallik tushunchalari nafaqat tashqi dunyoda, balki uning o‘zida ham 

mavjud ekanligi aqidagi tasavvur shakllanadi. Musiqa o‘z-o‘zini tarbiyalashning qudratli 

manbaidir. Bugungi kunda musiqa bilan hayotni tasavvur qilish qiyin. 

Jahon adabiyotining klassigi Stendal: “Musiqa — inson qalbining tub-tubiga singib kirib 

borishga va undagi kechinmalarni ifodalashga qodir bo‘lgan yakka-yu yagona san’atdir”, deb 

ta’kidladi [5, 83]. Haqiqatan, musiqa inson borlig‘ining eng nozik tomonlarini ifodalash bilan 

birga, hayot, o‘lim, muhabbat, shafqat kabi chuqur tushunchalar haqida saboq beradi. 



128 

Sharqning buyuk mutafakkiri Jaloliddin Rumiy: “Dunyoda hech narsa musiqa va raqs 

yanlig‘ inson ruhining yashirin quvvatlarini oshkor etolmas, musiqachalik uni mayda-chuyda 

turmush tashvishlaridan xalos etib, o‘z ruhiy olami sari boshlay olmas... musiqa xotin kishiga 

o‘xshaydi. Uni cho‘ri deb istefoda etarkansiz, o‘zingizda insonni uxlatib, hayvonni uyg‘otasiz. 

Lekin uni sevishingiz, unga birikib, bir to‘lqinda oqishingiz, shu yo‘sinda ruhiyatingizdagi chin 

insoniy mohiyatni uyg‘otish uchun ilk qadam qo‘yishingiz ham mumkin...”. [8.B.36-37.] – deydi. 

Hozirgi kunda yoshlarimiz o‘rtasida musiqaga bo‘lgan qiziqish chuqur fikrlash va chuqur 

badiiy-estetik hissiyotlar bilan yuzaga kelmayapti, deya aytish mumkin. Ko‘p yoshlar faqat 

ko‘ngilochar musiqa tinglashni odat qilib olishgan. Hatto, bir necha asrlar ilgari yashab ijod etgan 

buyuk mutafakkir Abdulloh Dehlaviy, o‘sha davrlardayoq faqat vaqtinchalik maqsadlarda 

tinglanayotgan ko‘ngilochar musiqaning salbiy oqibatlarini payqagan. “Taxiqus-samo” asarida: 

“... olimning fikricha, musiqa dunyoviy ayshu-ishratlar doirasida bo‘lar ekan, u haqiqatan inson 

ruhini g‘aflat va befarqlikka cho‘lg‘aydi. Ogohlikdan benasib etadi. Dehlaviyga ergashgan 

ulamolar nazdida ‘ayshu ishrat sozishaytonning namozidir”, deb ta’kidlaydi. [8.B.39.] 

Haqiqatan, ko‘ngilochar yengil musiqiy asarlar darrov me’daga tegib, tezda o‘z jozibasini 

yo‘qotadi va mantiqiy fikrlash, hayot mohiyatini anglashga o‘rgata olmaydi. Agar mening 

musiqamni tinglovchilar faqat vaqtinchalik maqsadlarda tinglasalar, juda afsuslanardim, chunki 

men inson qalbini ma’naviy jihatdan yaxshilashga intilgan edim, degan edi o‘z ijodi haqida 

Gendel. [9.B.190.]. 

Ma’naviy didning yuksakligi yoki pastligi, noziklik yoki qo‘pollik, o‘tkirlik yoki 

no‘noqlik, rasolik yoki norasolik, yaxshi yoki yomonligi inson hayotida muhim o‘rin tutadi. 

Didning ma’naviy mustahkamligi san’atdagi turli negativ oqimlarga, ong va hushsiz ravishda 

ergashishga yo‘l qo‘ymaydi. Ma’naviy didi barkamol bo‘lgan odam faqat san’at durdonalarini 

tushunadigan odamgina emas, balki hayot go‘zalliklarini qaysi shaklda – tabiatdami, odobdami, 

mehnatdami yoki atrofdagi buyumlardami, nimada bo‘lsin, uni qadrlaydigan bo‘ladi. Shu ma’noda 

Sharl Lui Monteskeningning “Did – bu quyuqlashgan aql” degan iborasi bejiz emas. Bugun inson 

ruhiyatini, maqsad va intilishlarini, uning ongu-shuridagi hayotdagi o‘zgarishlarni mohirona 

ifodalaydigan so‘zga, badiiy adabiyotga ehtiyoj har qachongidan ham kuchli. Modomiki, ozod 

O‘zbekiston jahon miqyosida tan olinayotgan bo‘lsa, uning yangi adabiyoti ham shunga yarasha 

mavqega ega bo‘lmog‘i lozim. Kelajagi buyuk millat adabiyotining istiqboli esa o‘sib kelayotgan 

yosh avlodning badiiy tarbiyasi bilan aloqadordir. 

Psixologiyada individning ijodiy imkoniyatlari “kreativlik” deb ataladi. “Kreativlik” 

(lotincha, inglizcha “create” – yaratish, “creative” – yaratuvchi, ijodkor) pedagogning yangi 

g‘oyalarni ishlab chiqarishga tayyorligini tavsiflovchi, shuningdek, mustaqil omil sifatida 

iqtidorlilikning tarkibiga kiruvchi ijodiy qobiliyatni ifodalaydi. [11.B.54.]. Ijodiyot 

psixologiyasida samarali ijodga to‘sqinlik qiluvchi omillar o‘rganilgan. Tabiiyki, ijodni 

uyg‘otadigan, faollashtiradigan hissiyotlar bilan birga, uni to‘xtatadigan omillar ham mavjud. 

Ijodiy jarayonga to‘siq bo‘ladigan “ijod muammolari”ni yaxshi bilib olish ish samaradorligini 

oshirishga yordam beradi. 

Ijodning birinchi muammosi – hadik, qo‘rquv. Ijodiy salohiyatga ega bo‘lgan inson ko‘p 

hollarda muvaffaqiyatsizlikdan hadiksiraydi va shu sababli ijodiy faoliyatni boshlay olmaydi. 

Muvaffaqiyatsizlikdan qo‘rqish ijodkorning hayoli, ijodiy tafakkuri va tashabbusini “kishanlab” 

qo‘yadi. Ijodda muayyan natijaga erishish uchun ijodkor qo‘rqmas va jasoratli bo‘lishi kerak. 

Odatda, ijodkorlarning o‘ylab qo‘ygan rejalari va ko‘plab g‘oyalari bo‘ladi, ammo ba'zi ijodkorlar 

muayyan g‘oyani amalga oshirishni keyinga qoldiradilar, ba’zilari esa boshlagan ishini oxiriga 

yetkazmaydilar. 

Ijodiy jarayon insondan bilim, tajriba va iste'doddan tashqari shijoat, qattiyat, chidam, 

kerak bo‘lsa, zargarlarga xos ichi kenglik hamda aniqlikni talab etadigan mehnatdir. Agar ishda 

muvaffaqiyat kuzatilmasa, demak, ijodkorda aynan shu sifatlar yetishmaydi. 

Ijodning ikkinchi muammosi – o‘z-o‘ziga tanqidning haddan ziyod bo‘lishi. Iste’dod bilan 

o‘z-o‘ziga tanqid o‘rtasida muvozanatning bo‘lishi maqsadga muvofiqdir. O‘z-o‘ziga bahoning 

pastligi ijodiy to‘siqqa olib kelishi mumkin. Ijodning uchinchi muammosi – dangasalik, yalqovlik. 

Ko‘p hollarda ijodkor inson vazifa yechimini izlashda jarayonni boshlashga erinadi. Bu xususiyat 

tabiiyki, samarali ijod qilishga to‘sqinlik qiluvchi asosiy omillardan biri hisoblanadi. 

Ijodiy jarayonda yuzaga kelgan muayyan masala yechimini darhol topish istagi hamda 

tafakkur rigidligi kabilar ijodiy jarayonga to‘siq bo‘lishi mumkin. Rigidlik – fikrlashda, his va 

harakatlarda moslashuvning, epchillikning, chaqqonlikning yetishmovchiligi. Masalan, badiiy 

asar yaratish vaqtida ayrim hollarda ijodiy to‘siq vujudga kelib, qalam “to‘xtab qolishi” mumkin. 

Ijodkor paydo bo‘lgan muammoni hal etishning an’anaviy yo‘li oldidan keta olmay qoladi. Bu 

tafakkur rigidligidir. Bunday holatdan ijodkorni nostandart fikrlash va vaziyatdan chiqishning 

yangi yo‘llarini qidirib topish qutqara oladi. 

Inson ijodning qaysi sohasida faoliyat olib borishidan qat’iy nazar, ijodiy tafakkurga 

ehtiyoj sezadi. Yuzaga kelgan muayyan savol yoki masalaning yechimini topish jarayonida ijodiy 

tafakkur namoyon bo‘lib, muammoning yechimi birdan yoki kutilmaganda “yar” etib paydo 

bo‘ladi. Bu jarayonda sifat jihatidan yangi moddiy yoki ma’naviy qadriyat yaratiladi. Insonning 

ijodiy imkoniyati, kreativlik, ya’ni yaratuvchanlik, yangi g‘oyalarni o‘ylab topishga moyillik va 

izlanuvchanlikda namoyon bo‘ladi. Ijodiy jarayon insondan bilim, tajriba va iste’dod bilan birga, 

shijoat, qat’iyat, chidam, mulohazakorlik va aniqlikni talab etadi. Ijodiy tafakkur va kreativlik 

mushtarakligi ilmiy muvaffaqiyatning garovidir. 

Birinchidan, yoshlarning erkin fikrlashiga e’tibor berish va ularni qiziqqan fan sohalariga 

ilmiy-ijodiy yo‘naltirish, ikkinchidan, yoshlarning bo‘sh vaqtlarini samarali tashkil etish, ilmiy 

salohiyatli yoshlarni turli tanlovlar, olimpiadalar va ko‘rik-tanlovlarga jalb etishga ko‘maklashish; 

uchinchidan, talabalarda yangicha tahlil qilish qobiliyatini, tizimli tahlil va falsafiy tafakkur 

ko‘nikmalarini rivojlantirish maqsadida o‘qitishning innovatsion tizimiga o‘tish, o‘quv jarayonida 

olingan bilimlarni mustahkamlash va amaliyotda qo‘llashga sharoit yaratish; to‘rtinchidan, 

talabalarni faol yaratuvchanlik faoliyatiga keng jalb etish, respublika va xalqaro miqyosda 

o‘tkaziladigan tanlovlarda dolzarb va istiqbolli innovatsion loyihalar bilan ishtirok etishlariga 

yordamlashish; beshinchidan, kadrlar tayyorlash Milliy dasturining tajriba va yutuqlarini 

umumlashtirgan holda iste’dodli, qobiliyatli va iqtidorli yoshlarni ham ma’naviy, ham moddiy 

taqdirlash va rag‘batlantirish; oltinchidan, ta’lim va tarbiyani mushtarak olib borish. 

Yoshlarning puxta bilim olishlari, jismoniy va ma’naviy jihatdan yetuk insonlar bo‘lib 

ulg‘ayishini ta'minlash, ularning qobiliyat va iqtidorini, intellektual salohiyatini yuzaga chiqarish, 

ular qalbi, ongi va shuurida Vatanga sadoqat va fidoyilik tuyg‘ularini rivojlantirish – bu, ziyolilar 

oldiga katta mas’uliyatni yuklaydi. 

Insoniyat mavjud bo‘lganidan buyon, uning hayoti davomida eng ko‘p uchraydigan 

sohalardan biri musiqa san’ati bo‘lib, uning qadimiy turlaridan biri folklor (dostonchilik) san’ati 

hisoblanadi. Doston – o‘zbek xalqining keng tarqalgan, yirik va muhim janrlaridan biridir. U 

xalqimizning ma’naviy va ijtimoiy hayoti, siyosiy kurashlari, axloqiy-estetik qarashlari, adolat, 

haqqoniyat, ozodlik, tenglik, vatanparvarlik va qahramonlik haqidagi ideallarini o‘zida aks 

ettiradi. Dostonning yaratishi nafaqat xalqning madaniy tasavvuri, balki uning o‘ziga xos 

dunyoqarashi va qadriyatlari bilan chambarchas bog‘liqdir. 

Doston – bu murakkab san’at asari bo‘lib, uning janriga mos bo‘lishi uchun adabiy matn, 

she’r, musiqa va ijro elementlari zarur. Shu sababli, doston ijrochisi – baxshi-shoir (dostonchi, 

jirov, yuzboshi, sannovchi, baksi) bir vaqtning o‘zida hikoyachi, shoir, xonanda, bastakor, sozanda 

va aktyorlik mahoratiga ega bo‘lgan san’atkordir. U, o‘z san’ati orqali tinglovchisini o‘ziga jalb 

qilib, unga zavq-shavq baxshida etadi. 

O‘zbekiston Respublikasi Prezidenti Shavkat Mirziyoevning “Baxshichilik san’atini 

yanada rivojlantirish chora-tadbirlari to‘g‘risida”gi Qaroriga asosan, “Baxshi-shoirlar ijodini 

yanada rivojlantirish, ularning faoliyatini kengaytirish va madaniy tadbirlarda ishtirokini 

ta'minlash; baxshichilik san’atining eng yaxshi namunalarini to‘plash va ularni tarqatish, shu 

jumladan axborot-kommunikatsiya texnologiyalaridan, televidenie va internet imkoniyatlaridan 

samarali foydalanish” kabi muhim vazifalar belgilangan. 

Baxshichilik va dostonchilik san’atini rivojlantirish, baxshi-shoirlar ijodining o‘zbek 

madaniyati va san'atidagi ahamiyatini oshirish, ularni moddiy va ma’naviy qo‘llab-quvvatlash, 

yosh avlodni milliy qadriyatlar va yuksak axloqiy fazilatlar ruhida tarbiyalash, shuningdek, ustoz 

baxshilar va dostonchilar, soha olimlari va mutaxassislarining faoliyatini rivojlantirish zarur.  

Xulosa qilib aytganda, yosh avlod tarbiyasida musiqa madaniyatiga alohida e’tibor 

qaratish, milliy kadrlarga asoslangan dasturlar ishlab chiqish va ularni amaliyotda qo‘llash, 

shuningdek, o‘zbek xalqining og‘zaki ijodini keng targ‘ib qilish, milliy madaniyatimizni 

yuksaltirish muhimdir. Zero, o‘zbek xalqining og‘zaki ijodi asrlar davomida millatimizga ulug‘ 

sharaf bag‘ishlagan. 

Ramzlar о‘ta qadimiy va kо‘p ma’noga ega. Ramzlar dunyoni idrok etishning falsafiy-

badiiy usuli. Ramzlar narsa va hodisaning о‘zi haqida emas, uning mohiyati haqida tilsiz sо‘zlaydi. 

Ramzlarning mantiqiy asosini tо‘g‘ri anglash uchun har bir xalqning о‘z tarixiy о‘tmishi va 

e’tiqodiy tasavvurlari muhim ahamiyatga ega. Milliy madaniyati va ma’naviyatni milliy ruhda 

saqlab qolish va uni kelajak avlodga yetkazish uchun eng avvalo, milliy ramzlarga tayaniladi. Bu 

esa milliy ramzlar milliy va azaliy qadriyatlarni asrab qoluvchi asosiy kuch manbayiligini 

anglatadi. 

Ma’lumki, muayyan bir elat, millat, xalqning hayoti, turmush tarzi, tili, madaniyati, 

ma’naviyati, urf-odat va an’analari, о‘tmishi va kelajagi bilan bog‘liq qadriyatlar milliy 

qadriyatlardir. Milliy qadriyatlarni asrashda esa birinchi navbatda milliy ramzlar yordamga keladi. 

Masalan, о‘zbekning о‘zbekligini dunyoning istalgan burchagida anglatib turuvchi milliy bosh 

kiyimi dо‘ppidir. 

Dо‘ppi – milliylik nafasi ufurib turgan haqiqiy о‘zbek millatining ramzidir. Buni dо‘ppini 

о‘zga yurt, о‘zga din va о‘zga millat kishisi kiyganida yanada teran anglash mumkin. Milliy g‘urur 

timsoli bо‘lgan dо‘ppilar uzoq о‘tmishga ega.  

Dо‘ppi – yengil bosh kiyimi. Qadimdan eron va turkiy xalqlar orasida keng tarqalgan. 

Turkiston xalqlari orasida (ayniqsa О‘zbekiston va Tojikiston hududida) milliy kiyim turiga 

aylangan. Boshqa xalqlar dо‘ppisidan о‘zbek dо‘ppilari о‘ziga xos shakli, bezagi bilan farqlanadi.  

Bundan tashqari tillaqosh, xonatlas, beqasam va sо‘zanalar milliy liboslarimiz ramzi 

hisoblanadi. О‘zbek tо‘ylarida nikohdan keyin chimildiqning tutilishi va chimildiq an’analarining 

maromiga yetkazib ado etilishi bilan ham milliy, ham qadimiydir. Bunda kelinchakning or-

nomusi, ibo-hayosi va nikox chillasi timsoli bо‘lgan chimildiq kelin-kuyovning ilk munosabatlari 

jarayonining ramziy ma’noda ehtiyotkorlik pardasiga о‘ralishidir.  

Milliy ramzlarni nafaqat milliy udum va liboslar timsolida, balki milliy qadriyatlar, orzu-

istaklar va turli xil narsa-hodisalarda kо‘rish mumkin. Milliy ramzlar milliy tusdagi narsa va 

hodisalarda ham kuzatiladi. Masalan, о‘zining kо‘p ma’noliligi bilan alohida ahamiyatga ega 

bо‘lgan oy, ya’ni yarim oy (hilol) – ayol, ya’ni kelinchak timsolidir. 

Oyning yulduz bilan birikuvi esa musulmonlik timsolidir. Oy xalqaro emblematikada “qizil 

xoch”ga aynan о‘xshash bо‘lgan “qizil yarim oy” tashkilotining ramzi hisoblanadi.  

Davlat ramzlari – muayyan bir davlatning milliy suverenitetini ifodalaydigan, tarixan 

tarkib topgan alohida, eng muhim belgilari. Ular bevosita xalq, millat hayoti, an’analari, ruhiyati, 

folklori, tarixi bilan chambarchas bog‘liqdir. Davlat ramzlari mustaqil davlatning muhim tashqi 

belgilarini о‘zida mujassamlashtiradi. Davlat ramzlarida xalqning azaliy orzulari, ezgu niyatlari, 

hayot mazmuni aks etadi. Davlat ramzlari konstitusiya yoki maxsus qonun bilan belgilab qо‘yiladi. 

Davlat bayrog‘i, davlat gerbi, davlat madhiyasi, davlat ranglari, davlat boshlig‘ining shtandarti 

(bayrog‘i), davlat muhri, davlat shiori asosiy davlat ramzlari hisoblanadi. “О‘zbekiston 

Respublikasi” nomi, О‘zbekiston Respublikasi Konstitusiyasi, о‘zbek tili, О‘zbekistonning о‘z 

bayrog‘i, gerbi, madhiyasi, poytaxti (Toshkent shahri), О‘zbekistonning davlat mukofotlari va 

unvonlari, milliy valyutasi (sо‘m), umumxalq bayramlari mustaqil О‘zbekiston davlatining yorqin 

timsollaridir. [1.B.163.] 

Shu о‘rinda, davlat ramzlari sirasiga kiruvchi maxsus harbiy ramzlarni chetlab о‘tib 

bо‘lmaydi. Ushbu soha ramzlari о‘zining jiddiy va qomusiy tusga egaligi bilan xarakterlanadi. 

Harbiy ramzlar harbiy kiyimlarda, harbiy tashkilot va obyektlarda, jangovar tayyorgarlik 

jarayonidagi xatti-harakatlarda kо‘rinadi.  

Masalan, askarning gavdasini tik holatda tutib, xizmatga shay turishi – xizmat vazifalariga 

tayyorligi va vatan uchun jonini fido qilishi ma’nosidagi qasamyodi ramzidir. Harbiylik belgilari 

aks etgan milliy ramzlardan yana biri bu sakkiz qirrali yulduz va ikki qilichning kesishuvi 

shakllarida namoyon bо‘ladi. Qilich barcha xalqlarning jangovarlik xarakterini belgilovchi ramziy 

quroldir. Qilich – qahramonlik negizi, kuch, odil sudlov ramzi hamdir. Qurol sifatida u hokimiyat 

ramzlarini aks ettiradi. Aql-idrok, farosat, yorug‘lik, haqiqat, donishmandlik bilan ham bog‘lanadi. 

Qilich asotirlarda tasvirlangan qahramonlarning belgisi sifatida kо‘rinadi. G‘arb an’anasida qilich 

yorug‘likni zulmat kuchlaridan himoya qiluvchi qahramonning quroliga aylanadi.  

“Tug‘ bilan tug‘ro”, “burj” bilan “burch” faqat ohangi jihatidan о‘zaro bog‘liq sо‘zlar 

emas. Ularning aksariyati aynan mustaqillik tufayli uzoq tariximiz qa’ridan dadil bosh kо‘tarib 

chiqqan, qayta iste’molga kirga kalimalardir. “Burch”ning ham ma’no miyatida о‘zgarishlar yuz 

berdi. Lekin, aftidan, hamma ham bu atamalarni tо‘g‘ri tushunib, о‘rinli ishlatayotgani yо‘q. 

“Tug‘” ham, “tug‘ro” ham, shularga tutash “tamg‘a” sо‘zi ham – sof turkiy atamalar. Bular 

turkiyzabon xalqlarning qadim davlatchilik an’analaridan sо‘zlab turuvchi tushunchalardir. Ular 

forsiyga ham bizdan о‘tgan.  

“Tug‘” – bayroq degani. U Buxoro taraflarda saqlanib qolgan – xalq aziz avliyolar qabrlari 

uzra tiklangan oq bayroqni ham “tug‘” deydi. “Tug‘ro” deb shohlar farmonining boshida yirik 

harflar bilan alohida bezak berib bitiladigan sarlavhaga aytiladi. Demak, mustaqilligimiz haqidagi 

1991-yilning 31-avgustida qabul qilingan tarixiy qaror sarlavhasi – bizning bosh tug‘romiz, desa 

bо‘lgulik. [2.B.31-36] 

Asotirlar va afsonalarda qahramon og‘ir sinovlar davomida egallashi kerak bо‘lgan meros 

yoki xazina timsoli bо‘lgan afsonaviy qilich yoki singan qilich mavzusi mavjud. Sakkiz qirrali 

yulduz ham millatimizning о‘ziga xos bо‘lgan ramzidir. Sakkiz qirrali yulduz sobitlik va 

barqarorlik belgisi sanaladi. Milliy ramzlar mohiyatan milliy о‘zligimiz, о‘zbekligimiz va faqat 

bizning millatgagina daxldorligi bilan xarakterlanadi.  

Zamonlar о‘tgach, inson shakllanib va shaxs darajasiga yetib, bugungi kunda dunyoni 

ramzsiz tasavvur etib bо‘lmasligini tushundi. XIX asr oxiri – XX asr boshlarida hatto simvolizm 

oqimi vujudga keldi. Unga kо‘ra simvolistlar biror tushunchani yoki hodisani ifodalovchi yoki 

eslatuvchi shartli belgini badiiy ijod asosi deb hisoblab, mavjud olamni bilish, tushunishda u vosita 

bо‘lib xizmat qiladi, deb qaradilar. 

Ramzlarning mantiqiy asosini tо‘g‘ri anglash uchun har bir xalqning о‘z tarixiy о‘tmishi 

va e’tiqodiy tasavvurlari muhim ahamiyatga ega. Milliy madaniyati va ma’naviyatni milliy ruhda 

saqlab qolish va uni kelajak avlodga yetkazish uchun eng avvalo milliy ramzlarga tayaniladi. Bu 

esa milliy ramzlar milliy va azaliy qadriyatlarni asrab qoluvchi asosiy kuch manbayiligini 

anglatadi.  

Xulosa shuki, milliy ramzlar qatorida davlat ramzlari ham о‘zining salmoqli о‘rniga ega 

bо‘lib, halqimizning buyuk davlat barpo etish g‘oyasi, salohiyati va umuminsoniy qadriyatlarga 

sodiqligi, eng avvalo, davlat ramzlari va timsollarida о‘z ifodasini topgan. Shu bois, ajdodlarimiz 

hayotida ramzlar va timsollar juda e’zozlangan. 

San’atning har qanday turini badiiy adabiyotsiz tasavvur qilib bo‘lmaydi. San’at 

badiiylikni taqazo etar ekan uning qiymati ijodkorning badiiy tafakkuri bilan o‘lchanadi. Badiiy 

tafakkur esa badiiy adabiyot mutoalasi bilan shakllanadi. Badiiy tafakkur musiqali teatr 

aktyorlarining voqelikni va musiqiylikni teran anglashiga xizmat qiladi. Musiqali teatr aktyorligi 

yo‘nalishida ikkinchi bosqich mavzulari talablaridan kelib chiqadigan bo‘lsak, badiiy asarlar 

asosida ishlanadigan sahna ko‘rinishlari ustida ishlash katta jarayonni qamrab oladi. Aktyorlik 

san’atining umumiy qonuniyatlari musiqali teatr aktyorligi va dramatik teatr aktyorligi 

yo‘nalishlari uchun katta farq qilmaydi. Ammo tajribali ustozlar faoliyatiga nazar soladigan 

bo‘lsak birinchi kursdanoq musiqiy mashq va etyudlarga alohida diqqat qaratiladi.  

Musiqali teatrlarning asosiy vazifasi xalqqa badiiy xizmat qilishga hamda kelajak 

yoshlarini g‘oyaviy-badiiy tarbiyalashga qaratilgan. О‘zbek musiqali teatri о‘zining taraqqiyotida 

bu о‘ta mas’uliyatli vazifani amalga oshira borib, juda murakkab, ammo sermahsul yо‘lni bosib 

о‘tdi. Milliy musiqali teatrimizning yetuk namoyandalari mumtoz merosimizning eng yaxshi 

an’analariga suyangan va ilg‘or fikrlardan foydalangan holda, musiqali teatr imkoniyatlarining 

kengligini isbotlovchi, yangi mavzu hamda obrazlar yuzaga keltiruvchi, sifat jihatidan mutlaqo 

yangi asarlar yaratishdi. 

Respublika teatrlarida g‘oyaviy-badiiy imkoniyatlar doirasining kengayishi va musiqali 

teatr oldida turgan ijodiy vazifalarning chuqurlashuvi о‘z navbatida О‘zbekiston davlat san’at 

institutida musiqali aktyorlarni professional darajada tayyorlashga bо‘lgan talabni oshiradi. 

Aktyorlarning professional tayyorgarligiga zamonaviy musiqali teatr tomonidan qо‘yilayotgan 

eng jiddiy va zamonaviy talablardan biri – shunchaki kuylovchini emas, balki kuylovchi 

aktyorlarni tayyorlash va tarbiyalashdir.  

Musiqali teatrning yosh aktyori oldiga qо‘yilgan asosiy talab – aktyorlik maxorati bilan bir 

qatorda vokal san’atini puxta egallash va musiqiy spektaklda undan unumli foydalanib, sahnada 

dramatik va musiqiy sahnalarni bir-biriga о‘zaro uzviy bog‘lay olishi hisoblanadi. Sahnada yorqin 

badiiy obraz yaratish, yosh aktyor oldiga qator murakkab vazifalar qо‘yadi. Bu vazifaning har 

safar muvaffaqiyatli hal qilinishi, aktyorning oliy о‘quv yurtida olgan professional 

tayyorgarligining qay darajada ekanligiga bog‘liq. Musiqali teatrning о‘ziga xos xususiyatini tahlil 

qilishda, bu sohada о‘zining yaxshi namoyandalariga ega bо‘lgan rus va ozarbayjon musiqali 

teatrining tajribasi muhim rol о‘ynaydi. Ular tajribasi shuni kо‘rsatadiki, musiqali teatr aktyori 

о‘ziga xos xususiyatlarga ega bо‘lishiga qaramay, undagi rejissyor ijodining asosiy qonunlari 

hamma sahnaviy san’at turlari uchun umumiydir. “Teatr san’ati bilan mashg‘ul bо‘lgan barcha 

kishilar uchun ijod qonunlari bir xildir” – degan edi K.S.Stanislavskiy. 

Insonning qalbida sodir bо‘layotgan jarayonni ochish yо‘li ham bir, ya’ni bu inson fe’lini 

xatti-harakatlar orqali ifodalashdir. Bularning barchasi, aktyor ijodining qonunlari, hamma 

tomosha san’atlari uchun bir, deyishimizga imkon beradi. Bu qonunlar, Stanislavskiyning drama 

va musiqali teatrlarga bag‘ishlangan tо‘plamlarida bayon qilingan. Ammo, yuqorida 

kо‘rsatilganday, umumiy qonunlardan tashqari, musiqali teatr aktyorlarini tarbiyalashning о‘ziga 

xosligini talab qiladigan tomonlari ham bor.  

Musiqali spektakldagi aktyorning maqsadga muvofiq xatti-harakati – bu musiqa-vokalli-

sahnaviy ijro san’atidir. Eng asosiysi, musiqali spektaklda aktyorlik ijodining eng his-hayajonli va 

muhim daqiqalari musiqa bilan oldindan belgilab qо‘yilgan. “Musiqachilar, ashulachilar, 

raqqoslar – baxtli odamlardir. Chunki ularda tempo-ritm muammosi oldindan hal qilingan. Musiqa 

bizga tuyg‘ularni bildiradi, lekin aktyor va aktrisalar bu tuyg‘ularni xatti-harakatlarga kо‘chira 

bilishi kerak. Musiqa bizga tuyg‘ular mantig‘ini ochib beradi, uning yordamida xatti-harakat 

mantig‘i topiladi va mana shu harakatlarni bajara borib biz ijod qilish paytida, musiqa bergan 

tuyg‘ularga qaytamiz”, [1.B.217.]– degan edi K.S.Stanislavskiy. U musiqani tinglab va unga 

singdirilgan tuyg‘ular mantig‘ini о‘zining sahnaviy xatti-harakatiga aylantira bilish qobiliyatini, 

musiqali teatr aktyori ijodida muhim spetsifik xususiyatlardan biri deb ta’kidlagan edi. 

Musiqali teatr aktyori ijodining о‘ziga xos xususiyati, spektakl qahramonlarining musiqiy 

sahnalarda ichki xatti-harakatlari orqali mizansahna shaklini ifodalab berishdir. Musiqali teatrda 

musiqa sahnaviy harakatlarning munosabatlarga mos qurilmasini aniqlab beradi. Bundan tashqari, 

musiqa his-tuyg‘ularning ma’lum bir mantig‘ini ham о‘z ichiga oladi. Musiqali teatrning aktyorlik 

mahorati, avvalam bor, tuyg‘ular mantig‘ini egallashga va ularni musiqali harakatlar orqali tahlil 

qilish yо‘li bilan ijrodagi izchillikka erishishga qaratilgan. Shuning uchun о‘quv jarayonida har 

bir dars, har bir mashqni, musiqali harakat orqali tahlil qila bilish vazifasidan boshlanadi. Bular 

musiqali teatr aktyori tarbiyasining asosini tashkil etadi. 

Tomoshabinga aktyorning faqatgina ovoz jaranggi kuchi, tembri gо‘zalligi bilan emas, 

balki ijro mahorati bilan ham ta’sir qiladi. Agarda kuylovchining mahorati mukammal bо‘lmasa, 

unda siqiqlik kuylovchi aktyorga halaqit beradi. Chunki uning ovozi sahnada qо‘yilgan vazifani 

tо‘liq ifodalab berolmaydi. Musiqali drama teatrlarida, katta ovoz diapozoniga, chiroyli tembrga 

ega bо‘lgan erkaklar ovozi kam uchraydi. Shu sababli, ba’zi teatrlar musiqali dramaning mumtoz 

asarlari qatoridagi katta spektakllarni sahnaga olib chihish imkoniga ega bо‘la olmaydi. 

Kо‘pincha musiqali drama asarlarida musiqa sо‘z bilan, sahnaviy xatti-harakat bog‘lanadi. 

Kuylashni о‘z kasbi deb bilagn har bir inson, professional ovozga ega bо‘lishi bilan birga, u ifodali, 

chiroyli, savodli kuylashni о‘rganishi shart. 

Ifodali kuylash bu maqsadga muvofiq kuylashdir. Kuylashda, har qanday u gо‘zal 

bо‘lmasin, tuyg‘uni “umuman” ifoda etib bо‘lmaydi. Lirik, dramatik, tantanali, hayajonli, 

shiddatli, mungli, muloyim va hokazo kabi kuylash mumkin. Ammo bu kо‘p sonli kuy turlariga, 

aniq qо‘yilgan maqsadda, xatti-harakatda, berilgan shart-sharoitda, ya’ni aktyorlik mahoratining 

butun kompleksida erishish mumkin. Enggо‘zal va kamolotga yetgan inson ovozi, aytganimizday, 

tuganmas, emotsional turlarni beruvchi musiqiy asbobdir. Ammo haqiqatdan ham, qobiliyatli 

kuylovchining yaxshi kuylashi, doimo qahramonning aniq hissiyotini va ehtiroslarining 

haqiqatligini xatti-harakatda ifodalaydi. qobiliyatli qо‘shiqchi aktyorlar hamma vaqt ijodiy 

jarayonda fahmlangan tuyg‘uni ifodalaydi. 

Musiqali drama spektakllarida ba’zan shunday holatlar kuzatiladiki, ayrim artistlar 

dramatik parchalarda juda yaxshi natijalarga erishsalarda, musiqiy bо‘laklarda esa nо‘noq bо‘lib 

qolishadi. Ularning vazifalari, notalarni musiqiy savodli aytish bilan chegaralanadi. Musiqiy 

bо‘laklarni ishlash, dramatik bо‘laklarni ishlash kabi murakkab jarayonni talab qiladi. Agar 

qadrlovchi aktyor rol tuyg‘ularini oxiriga yetib tushunmagan va uni badiiy saviya orqali, 

partituraning xatti-harakati orqali tekshirmagan bо‘lsa tuyg‘uni eng kuchli ifodalanishi yuzaki 

ma’nosiz chiqadi. Bu fikrni mashhur italyan tragik aktyori Tommazo Salvini mohirona ifodalagan: 

“Aktyor sahnada yashaydi, yig‘laydi, ammo bu vaqtda u о‘zini kuylashini, yig‘lashini kuzatadi. 

Ana shu ikki jabhali hayotda, ijro bilan hayot о‘rtasida muvozanat vujudga keladi”. 

Badiiy saviya, xatti-harakat partiturasi, mutloq о‘zini nazorat qilish intuitsiyasi-sezgini 

yо‘naltiradi, tasavvurni, hissiyotni rivojlantiradi va kuylovchi aktyorga aniq bir obraz yaratishda 

yordamlashadi. Bunday ravishda ijodiy jarayonga bо‘lgan munosabat, mana shu san’atning negizi 

bо‘lgan kechinmaga olib keladi. Drama aktyorlari kabi kuylovchi-aktyor uchun ham kechinma 

san’ati zarur. Kuylovchi aktyor kechinma san’atida obraz, qahramonning harakterini yaratitda 

ifodaviy, ma’noli, xatti-harakatli kuylashdan boshlaydi. Faqat shundan badiiy musiqaviy obraz, 

sahnaviy qahramon vujudga keladi. Bunda nafaqat ijrochi о‘z ovozini rivojlantirishi talab etiladi. 

Balki asar g‘oyasini tushinib yetgan holda, uni yechib, tomoshabinga yetkazishdir. Yorqin badiiy 

musiqiy spektakl yaratish uchun artistlarda ashula ijrochilik malakalari va ijrochilik texnikasini 

shakllangan bо‘lishi kerak. 

Musiqali drama aktyorlarining ijrochilik ban’ati kо‘p qirrali va murakkabligi bilan ajralib 

turadi. Musiqali drama о‘ziga xos bо‘lgan spetsifik tomonlari bilan qо‘shiq aytish, aktyorlik 

mahorati, nutq, raqs kabi san’atlarni о‘zida birlashtiradi. Bularni Hammasi, yuksak ashulaviy 

texnikani, jonli nutqni, aktyorlik va raqs mahoratini tushunib, ularni professional darajada 

egallashni talab qiladi. Musiqiy drama aktyorining professional ishida nutqdan kuylashga odatdagi 

doimiy о‘tishlar, talabadan shunday tayyorgarlikni talab qiladiki, bir tomondan tovushga ziyon 

keltirmasligi, ikkinchi tomondan esa, aktyor ijrosida soxtalik bо‘lmasligi shart. 

Kuylovchi aktyor kо‘p qiyinchiliklarni yengishi kerak, lekin eng katta qiyinchilik qо‘shiq 

san’ati va kuylovchi aktyor san’atini aniq tushunishdadir. Qо‘shiqchilik san’ati, yuqorida 

aytganimizdek, ashula san’ati texnik, estetik va ma’noli tomonlarini о‘rganishdir. Kuylovchi 

aktyorning san’ati esa, haqqoniy ashulaviy sahnaviy obrazni yaratishdir. 

Yuqorida to‘xtalib o‘tilgan naatijadorlika erishish uchun talabalarning badiiy tafakkurini 

o‘stirish masalasiga alohida e`tabor qaratilishi lozim bo‘ladi. Har bir tanlangan parchalarni ishlash 

barobarida erinmasdan asar voqealarini tizimli tahlilga olish kerak bo‘ladi. Dastlab bu xildagi 

tahlillar pedagog tomonidan amalga oshiriladi. So‘ngra talabalarning o‘zlarini tahlil qilishga 

yo‘naltiriladi. Qachonki talaba o‘zi tanlagan asarni taxlil qila olsagina badiiylikka erishish 

mumkin. 

Aktyorlik san’ati inson his-tuyg‘ularini, tafakkurini va hayotiy tajribasini obrazlar orqali 

ifoda etishga asoslangan betakror ijodiy faoliyatdir. Bu san’at turi teatr, kino, televideniye va 

boshqa ko‘plab sahnaviy janrlarda markaziy o‘rinni egallaydi. Aktyor – bu obrazga kirish, uni tirik 

va ishonarli qilib ko‘rsatish qobiliyatiga ega bo‘lgan san’atkor. 

Aktyorlik san’ati – bu hayotni sahnaga olib chiqish, har bir obrazda jamiyatning, 

insoniyatning va shaxsning murakkabligini ko‘rsatishdir. U yurakdan yurakka yo‘l topadigan, 

insoniyatni o‘ylantiradigan va tarbiyalaydigan san’at turidir. Aktyor – bu hayotning turli ranglarini 

bir obrazda mujassam eta oladigan fidoyi ijodkordir. 

Aslida, aktyorlik san’ati insoniyat tarixidagi eng qadimiy ifoda vositalaridan biridir. Qadim 

Yunoniston va Rim teatrlaridan tortib, Sharq mumtoz teatrlari – masalan, Noh, Kabuki, va bizning 

milliy an’analarimizda ham aktyorlik san’ati chuqur ildiz otgan. Aktyor sahnada nafaqat matnni 

aytadi, balki har bir so‘z, harakat, imo-ishora va pauza orqali tomoshabinni ichki dunyosi bilan 

bog‘laydi. 

Yaxshi aktyor bo‘lish uchun iste’dodning o‘zi yetarli emas. Bu san’at o‘ta mehnatkashlik, 

tinimsiz izlanish va o‘z ustida ishlashni talab qiladi. Aktyor ovozini, nutq madaniyatini, tana 

harakatlarini, psixologik holatlarni chuqur o‘rganishi lozim. Shuningdek, u turli davrlar, jamiyatlar 

va xarakterlar haqida keng bilimga ega bo‘lishi kerak. Chunki har bir obraz o‘ziga xos tarix va 

xarakterga ega. 

Aktyorlik – bu ruhiy mehnat. Tomoshabin obrazni emas, balki obraz orqali haqiqatni 

ko‘rishni xohlaydi. Shuning uchun aktyorlar psixologiya ilmini chuqur o‘rganadilar. Empatiya, 

ya’ni boshqalarning his-tuyg‘ularini his etish qobiliyati — aktyorning eng muhim qurollaridan 

biridir. Obrazga kirgan aktyor bir vaqtning o‘zida ham o‘zini yo‘qotmasligi, ham personajning 

ichki olamini tomoshabinga yetkazishi kerak. 

Aktyorlik san’atida psixologiya va empatiya markaziy o‘rinni egallaydi. Har bir obraz – bu 

inson psixologiyasining bir jihatini aks ettiruvchi ramzdir. Aktyor shunchaki roldagi so‘zlarni 

yodlab, ularni ifodalaydigan emas, balki personajning ruhiy holatini chuqur anglay oladigan, uni 

ichki olami bilan his qiladigan shaxs bo‘lishi kerak. 

Empatiya esa aktyorga begona his-tuyg‘ularni ich-ichidan his qilish imkonini beradi. 

Empatiyasi kuchli aktyor nafaqat o‘ziga o‘xshagan, balki butunlay boshqa xarakterga ega bo‘lgan 

shaxsni ham jonli qilib tasvirlay oladi. U yaxshi odamni ham, salbiy qahramonni ham yurakdan 

his qilgan holda o‘ynaydi – sababi aktyor qahramonini hech qachon hukm qilmaydi, balki uni 

tushunishga harakat qiladi. 

Aktyorning o‘z obraziga bo‘lgan yondashuvi terapevtik jarayonga o‘xshaydi. U inson 

tabiatining murakkabligini tahlil qiladi, uni sahnaga olib chiqadi va tomoshabinga o‘ylantiruvchi 

haqiqatni taklif etadi. Aynan shuning uchun aktyorlik san’ati inson qalbi bilan ishlash san’ati 

hisoblanadi. 

Psixologiya aktyorga xarakter yaratishda, motivatsiyani tushunishda va harakatlarning 

asosini aniqlashda yordam beradi. Masalan, personaj nega g‘azablandi? Nega sukut saqladi? Nega 

yolg‘on gapirdi yoki nega yig‘ladi? Bu savollarning barchasi psixologik asosga ega. Aktyor ana 

shu savollarga o‘zicha javob topib, obrazga kiradi va uni tirik qilib ko‘rsatadi. 

Shuningdek, zamonaviy psixologiyada “metod aktyorligi” degan tushuncha mavjud bo‘lib, 

u Stanislavskiy tizimiga asoslangan. Bu yondashuv aktyordan obrazga to‘liq kirishni, hayotda uni 

o‘z boshidan o‘tkazgandek his qilishni talab qiladi. Shunday holatlarda aktyor obraz bilan ruhiy 

jihatdan “yashaydi”, bu esa kuchli ta’sirchanlikni yaratadi. 

Bugungi kunda aktyorlik san’ati texnologiyalar bilan chambarchas bog‘langan. Kino va 

seriallar uchun ishlatiladigan vizual effektlar, motion capture (harakatni raqamlashtirish) 

texnologiyalari aktyorlardan yangi ko‘nikmalarni talab qiladi. Ammo asosiy narsa o‘zgarmaydi – 

bu inson qalbini ifodalash va boshqa qalblarga yetkazish san’atidir. 

Xulosa shuki, aktyorlik san’ati – bu hayotni sahnaga olib chiqish, har bir obrazda 

jamiyatning, insoniyatning va shaxsning murakkabligini ko‘rsatishdir. U yurakdan yurakka yo‘l 

topadigan, insoniyatni o‘ylantiradigan va tarbiyalaydigan san’at turidir. Aktyor – bu hayotning 

turli ranglarini bir obrazda mujassam eta oladigan fidoyi ijodkordir. Psixologik chuqurlik va 

empatiyaga boy aktyorlik esa sahnadagi obrazlarni chinakam hayotga aylantiradi. 

“Ma’naviyat – insonning, xalqning, jamiyatning, davlatning kuch-qudratidir. U yо‘q joyda 

hech qachon baxt-saodat bо‘lmaydi” [1], degan edi О‘zbekiston Respublikasi birinchi Prezidenti 

I.A.Karimov. Ya’ni ma’naviyatning yetakchi targ‘ibotchilaridan biri bu – teatr san’atidir. Chunki 

u bevosita tomoshabinlarga ta’sir kо‘rsatadi. Sahnada yuz berayotgan voqealar bilan tomoshabin 

о‘rtasidagi ma’naviy kо‘prik vazifasini о‘tagan holda, ikki tomonlama ta’sir kuchi bilan sahnada 

qahramonlar qiyofasini gavdalantirayotgan har bir aktyorga va ularning harakatlarini kuzatib 

turgan tomoshabinga ruhiy ozuqa beradi. “Teatr minbar, ibratxona, ma’rifat о‘chog‘i, 

odobnomadir”. [2] 

Mamlakatimizda ma’naviy-ma’rifiy sohalarda jadal sur’atda olib borilayotgan tub 

islohotlar bugungi kunga kelib о‘zining amaliy natijalarini bermoqda. Albatta, bu islohotlar 

sо‘nggi yillarda boshqa sohalar qatori, mamlakatimiz teatr hayotida ham tobora yaqqol namoyon 

bо‘lib bormoqda.  

Hukumatimiz tomonidan teatr san’atini rivojlantirish tо‘g‘risida bir qancha qarorlar qabul 

qilinmoqda. Mamlakatimizdagi kо‘plab teatrlar jahon miqyosida о‘tkazilgan festivallarda 

qatnashib, faxrlansa arzigulik natijalar bilan qaytishyapti. Yosh aktyorlar, rejissyorlar, rassomlar, 

dramaturglar teatrlarga shiddat bilan kirib kelmoqdalar. Ular teatrlarga yangicha nafas, yangicha 

qiyofa, yangicha shaklni olib kelishmoqda. Bu eng avvalo, respublikamizda mavjud barcha davlat 

tasarrufidagi teatr jamoalari о‘z repertuarlarini shakllantira olish imkoniyatiga ega bо‘lganliklari 

bilan izohlanadi. Natijada, teatrlarimiz repertuarida paydo bо‘layotgan yangi asarlarning mavzusi, 

mazmun-mohiyati, soni va solmog‘i yildan-yilga kengayib bormoqda. Keyingi yilarda teatrlarimiz 

sahnalarida paydo bо‘layotgan asarlarning soni ortgan sari, ularni saralash, bugungi kun 

tomoshabinining turli qatlamlari talab va ehtiyojlarini qondira oladigan, ayniqsa, yoshlarimiz 

ongida milliy va umuminsoniy qadriyatlar, ota-ona hamda mustaqil Vatanimizga mehr-muhabbat 

va sadoqat tuyg‘ularini shakllantira oladigan, unga ma’naviy-ruhiy quvvat bera oladigan 

zamonaviy mavzulardagi sara asarlarni sarhisob qilib sahnalashtirish masalasi har qachongidan 

ham dolzarb bо‘lib bormoqda. Binobarin, teatr tomosha san’ati bо‘lganligi uchun ham, har bir 

teatr jamoasi avvalambor, о‘z tomoshabinining talab va ehtiyojini doimiy ravishda о‘rganib borish 

zarur.  

Mustaqillik yillarida dramaturglarimiz misli kо‘rilmagan ijodiy erkinlikka erishdilar. Turli 

mavzuda, turli janrda xalqimiz hayotining turli tarixiy davrlari haqida asarlar yaratish imkoniga 

ega bо‘ldilar. Bu davr qadimiy an’ana va urf-odatlar hamda qadriyatlarimiz xalqimizga 

qaytarilganligini inobatga olsak, mustaqillikning dastlabki kunlarida dramaturglarimiz yoppasiga 

tarixiy mavzuga murojat etganliklari bejiz emasdek kо‘rinadi. Zero, aynan ushbu mavzu shо‘ra 

davrida mafkura ta’qibi ostida qolib keldi. Albatta tarixiy dramaturgiyada ham voqealar uzoq yoki 

yaqin о‘tmishda kechsa-da, о‘z mohiyatiga kо‘ra, ayniqsa, qahramonlarning kurashi, muammolari 

bilan zamonga hamohang bо‘lishi kerak. Yosh avlodni milliy g‘urur, milliy qadriyatlarimizni 

e’zozlash ruhida tarbiyalashda ularning о‘rni beqiyosdir. Mustaqillik yillarida tarixiy asarlarning 

bu qadar kо‘p yozilishi va sahnalashtirilishiga yana bir sabab – ularning davlat buyurtmasi sifatida 

ma’lum sanalarga mо‘ljallab yozilganligidir.  

“Yoshlarimiz millatimiz sha’nini ulug‘lagan, uni dunyoga tanitgan olimu fuzalolar, davlat 

arboblari, shoirlar taqdiri, hayoti aks ettirilgan sahna asarlari asosida qо‘yilgan spektakllarni kо‘rib 

qanchalik tо‘lqinlansa, jamiyatimizda shu kunlarda kechayotgan jarayonlarni, voqealarni aks 

ettiruvchi, istiqlolni mustahkamlash uchun kurashayotgan qahramonlarni gavdalantiruvchi 

zamonaviy mavzudagi asarlar ham ularni shunchalik hayajonga soladi”. Faqat dramaturgiya va 

sahna ijodkorlari dolzarb va hayotiy mavzularni topa bilishi, ularni ta’sirchan ifoda vositalari 

yordamida talqin eta olishi kerak. 

Dramaturg bir pyesani yozib sahnaga chiqargunga qadar mashaqqatli yо‘lni bosib о‘tadi. 

Chunki asar teatr jamoasida о‘qilganda ham turlicha fikrlar bildiriladi. Dramaturg sabr – toqat 

bilan fikr-mulohazalarning eng muhimlariga e’tibor berib, asarni yaxshilab boradi. Bu jarayonda 

rejissyor, rassom, kompozitor, aktyor, xullas, barcha ijod ahli bilan hamkorlik qiladi. Asar sahna 

yuzini kо‘rib, tomoshabinga havola qilingandagina, dramaturg о‘z vazifasini bajargan bо‘ladi. 

Zamonaviy mavzularni yoritishda, afsuski, hayotda rо‘y berayotgan jarayonlarni chuqur idrok 

etmaslik, sahna qonun-qoidalarini yaxshi bilmaslik, konfliktning kuchli xarakterlar tо‘qnashuvida 

emas, balki mayda maishiy mashmashalardan kelib chiqayotganligi, personajlarning quruq 

sо‘zamolligi kabi nuqsonlar kuzatilmoqda. Bunday nuqsonlarni bartaraf qilish uchun esa 

dramaturglarimiz hayotni uzluksiz о‘rganishi, insonlar, ularning xatti-harakatlari, turmush tarzini 

kuzatishi lozim bо‘ladi. Dramaturg xalq dardi, uning shu kundagi orzu-istaklari, muammolari, 

kechinmalarini his etsagina haqiqiy zamonaviy asar yaratishi mumkin.  

Ma’rifatparvarlarning yetakchi namoyandasi M.Behbudiy о‘zining “Teatr nadur?” 

maqolasida “Teatr va’z va tanbih etguvchi hamda zararlik odat, urf va taomilni, qabih va zararini 

ayonai kо‘rsatguvchidir. Hech kimni rioya qilmasdan tо‘g‘ri sо‘ylaguvchi va ochiq haqiqatni 

bildirguvchidir” [3], deb aytganda teatrning qalblarni poklovchi bir maskan ekanligini va 

jamiyatda har bir inson teatr bilan oshno bо‘lsa mudrab borayotgan kо‘zlari ochilib, be’mani о‘ylar 

bilan zang bosib borayotgan ongini yuvib, turli xil yо‘llarga beixtiyoriy yurib borayotgan 

oyoqlarini tо‘g‘ri yо‘lga solishini nazarda tutgandir. 

Xalqimiz Rixsivoy Muhammadjonovni kinodramaturg sifatida yaxshi taniydi. Uning 

qalamiga mansub kino kartinalar о‘zbek kinosi taraqqiyotining rivojlanishiga о‘z hissasini 

qо‘shdi. Oxirgi paytda R.Muhammadjonov teatr dramaturgiyasida samarali ijod qilishni boshladi. 

Dramaturg tomonidan yozilgan sahna asarlari О‘zbek davlat drama teatrida birin-ketin 

sahnalashtirildi. Ikki pardali, tо‘rt kо‘rinishdan iborat bо‘lgan “Tirik yetimlar” dramasi teatrning 

yosh aktyorlaridan biri Bahodir Mirsodiqov tomonidan sahnalashtirildi. B.Mirsodiqov о‘z 

muxlislariga ega bо‘lgan talantli yosh aktyorlardan biri, uning rejissurada о‘zini sinab kо‘rishi va 

muvaffaqiyatga erishishi bevosita dramaturgiya bilan bog‘liqdir.  

Dramaturgiya – adabiyot janri. Lekin u teatr vujudga kelishi evaziga dunyoga kelgan. 

Shunday ekan dramaturgiya teatrsiz yashay olmaydi. Yaxshi sahna asari uzoq vaqtgacha 

kimlarningdir stolida teatrni mahtal bо‘lib kutib turmaydi. Yaxshi asar yoniga teatrning о‘zi keladi. 

“Tirik yetimlar” dramasi ana shundan ta’rifga loyiq pyesadir.  

Pyesasi aynan bolalar uyidagi yetimlarning hayotidan hikoya qiladi. Asarning bosh 

qahramonlari Butir, Bahtiyor, Baxor va Nazira ismli yigit-qizlar bо‘lib, voqealar asosan ular 

о‘rtasidagi bahs-munozaraga qurilgan.  

“....bolalarimiz – kelajagimiz deb kо‘kragimizga mushtlaymiz-u, lekin minglab bolalar о‘z 

ota-onalarini kimligini bilmay bolalar uyida yashayotganidan xabarimiz yо‘q. Yaxshiyam bag‘ri 

keng davlatimiz bor. Tug‘sang, tug‘dirsang bо‘ldi., yallo qilib yuraverishing mumkin. Davlatni 

о‘zi boqib olaveradi. Bizlarga nima bо‘layapti-yu, yana qaysi tubanlikka tomon yо‘l olayapmiz? 

Uzr, kо‘p gapirib va’zxonlik qilib yubordim. Sizlardan faqat bitta iltimos, uyga borganlaringda 

sekin oynaga qarab quloklaringizga razm solib kо‘ring. Yо‘q, yо‘q, bu yerda emas, uyda, uyda 

karaysizlar. Bu yerda birov kо‘rib qolishi mumkin”. 

Pyesaning bosh qahramoni Butir tilidan aytilgan mazkur monologni о‘qir ekansiz pyesa 

voqealaridan tortib, sо‘zlariga mazkur monologni yozish uchun qо‘llanganiga imonimiz komil 

bо‘ladi. Bu bilan haqli ravishda aytishimiz mumkin-ki, dramaturg kо‘zlagan maqsadiga yeta oldi.  

Pyesani о‘qiganingizdan sо‘ng unda kо‘tarilgan mavzu, intriganing kuchayib borishi, 

dialoglarning lо‘ndaligi, yechimning kutilmagan holatda yuzaga kelishidan kino dramaturgiya 

elementlarini uchratasiz. Biroq, sahna san’ati qonuniyatlari chetlab о‘tilmay, unga tо‘laligicha 

bо‘ysudirilgan. Bu esa pyesaning sahnada jonlanishida aniq isbotini topdi. 

Asar 2009-yili teatrning yosh, iqtidorli aktyori Bahodir Mirmaqsudov rejissyorlik 

faoliyatining debyuti sifatida yuzaga keldi. Spektakl nomiga kelganda rejissyor asar nomini saqlab 

qolmadi, uning badiiy quvvatini yanada oshirish maqsadida unga “Davlat bolalari” deya nom 

berdi. Mazkur nom qaysiridir ma’noda dramaturg kо‘zlagan maqsadning tо‘lalagicha ochilishiga 

sabab bо‘ldi.  

Sir emaski, spektakl sahnalashtirmasdan avval yoki sahnalashtirilgan taqdirda ham uni 

kо‘rmasdan avval pyesani о‘qigan о‘quvchi undagi qahramonlar kо‘rinishini, egnidagi kiyimini, 

xarekterini о‘z hayoli bilan gavdalantirib oladi. Spektakl janri, unda kо‘tarilgan mavzu jihatdan 

jiddiyroq о‘ylab qaralganda bunday tomoshaning yuzaga kelishi bir-biriga zid bо‘lgan holatni 

vujudga keltirgan. Aktyorning sahnada tinimsiz harakat qilishi bu yaxshi narsa, lekin kо‘pgina 

harakatlar oqlanmay ketgani, aktyor tomonidan topilgan impravizatsiya, bо‘rtirilgan qiliqlarning 

kо‘payishi evaziga ijroda bachkanalik seziladi.  

Har kim qilgan ishiga qarab ajrim topadi deyishadi. Biroq, mazkur sahnani kuzatib turgan 

tomoshabin aynan shunday natija kutayotganligini ularning olqishlashlaridan kо‘rishimiz 

mumkin. Baxtiyor va Bahor Butirning aytgan gaplari haqiqatga nechog‘lik yaqin ekanligini bilish 

uchun sevishganlar rolini о‘ynashga rozi. Lekin sir emaski, kо‘ngllarining bir chetida Butirning 

hazil bilan aytgan sо‘zlari chin bо‘lishiga orzumanda ekanliklari ularning holatlaridan ayon bо‘lib 

turibdi. Butir ularni ota-onalari kelganlarida о‘zlarini qanday tutishlarini Baxtiyor va Bahorga 

о‘rgatadi. Agar ular qarshi bо‘lsa ham, о‘z ahdlaridan qaytmasliklarini uqtiradi. Spektakl ichidagi 

spektakl boshlanadi. Avvaliga Baxtiyorning dadasi Nasliddinov (О‘zbekistonda xizmat kо‘rsatgan 

artist H.Arslonov) diplomat kо‘targancha kirib keladi. Nasliddinov о‘g‘lini sо‘roqqa tutadi. 

Baxtiyor dadasi berayotgan savollariga javob berarkan, aslida mazkur ishlar ushyutirilayotganini 

sezdirib qо‘ygandek tutilib-tutilib javob bera boshlaydi. Butir buni payqaydi va boshlagan 

tomoshasi oxiriga yetmasdan avval “proval” bо‘lmasligi uchun Baxtiyorga yordamga keladi va 

Nasliddinov savollariga hech ikkilanmasdan tezkorlik bilan javob beradi. Nasliddinov Butirni 

kimligini sо‘raganida о‘zini Butir Davlatovich deb tanishtiradi. Bu notanish yigitning javobi otani 

sergaklantiradi. Hatto soxtalik bilan Butirga dadasini tanishini aytadi. Butirni javobi esa doim 

naqd, u “dadamni hamma taniydi”, deya javob qilgandan sо‘ng Nasliddinov ichkari xonaga kirib 

ketadi. Oradan biroz vaqt о‘tgach Bahorning onasi Xumora (О‘zbekistonda xizmat kо‘rsatgan 

artist T.Mirmaqsudova) kirib kirib keladi, u ham qizini savolga tutadi. Bahorning о‘rniga Butir 

javob beradi. Butir bilan tanishgan Xumora ichkariga kirib ketadi. Sahnada esa natijani kutib 

turgan yoshlar qoladi.  

Butirning Baxtiyor va Bahor haqidaga hazil bilan aytgan gaplari haqiqat edi. Haqiqatning 

achchiq bо‘lishini ichkarida Nasliddinov va Xumoraning kо‘rishib, sahnaga umuman о‘zga 

qiyofada kirib kelishidan anglashimiz mumkin. Farzandlari о‘z baxtini topayotganidan mamnun 

kо‘ringan ota-onalar endi ularni turmush qurishiga qat’iyan qarshi. Izohsiz sabab evaziga bunday 

qarshilikning vujudga kelishi Bahtiyorni shoshirib qо‘yadi. Shuning uchun u otasini nima uchun 

qarshiligi sababini bilishga oshiqadi. Ota esa buning sababini izohlashga ojiz, chunki qarshisida 

turmush qurish arafasi turgan ikki yosh uning farzandlari. Bu haqiqatni anglagan Xumora ham 

tо‘yga qarshi, u ham qizi Bahorning savollariga javob bera olmaydi. Vaziyat taranglashadi, 

tabiiyki bunday damlarda tomoshani boshlagan Butirning о‘zi tomoshaga yakun yasash uchun 

tilga kiradi. Butirning aytgan gaplaridan Nasliddinov ham, Xumora ham bо‘yin tovlay olmasdi, 

chunki u ayni haqiqat sо‘zlarni aytayotgandi. Baxtiyor va Bahor ota-onalarining holatlarini kо‘rib 

ular о‘rtasida qondoshlik rishtasi rost ekanligiga endi tamomila ishonishadi. Ularning haqiqati 

ochiladi, endi navbat esa spektaklning bosh qahramoni Butirning haqiqati edi. Tomoshabin 

spektakl boshidan to shu choqqacha Butirni akademikning о‘g‘li ekanligiga ishongandi. Tо‘g‘ri, 

о‘zini tanishtirib Davlatovich deganida tomoshabin nimanidir sezgandek bо‘lar, lekin Butirning 

о‘zini tutishida, yetimlik tо‘g‘risi umuman gap ochmaganligidan bu sezgi о‘z kuchini yо‘qotadi. 

Baxtiyor ota-onasini haqoratlagani uchun Butirga musht tushirganida uning haqiqat bulog‘i о‘z-

о‘zidan ochila boshlaydi. Butir ham ular kabi yetim о‘sgan, lekin ular kabi otasi yoki onasi tirik 

bо‘laturib yetim qolmagan, aksincha u chin yetim, na otasini na onasi biladi. Spektakl oxirida Butir 

shu chog‘gacha yashirib yurgan haqiqati haqida monolog о‘qiydi. U monolog о‘qirkan avvalgi 

sahnalardagi uning xushchaqchaq kayfiyatini kо‘rmaysiz, u nima uchun kundan kunga sevgi 

atalmish muqaddas tuyg‘u о‘z kuchini yо‘qotib borayotganidan, buning natijasida esa bolalar uyi 

u kabi bolalar bilan tо‘lib borayotganidan, aslida daxshatli о‘tmishini kulgisi ortiga yashirishini, 

bu uyalganlikdan emas, balki о‘z-о‘zini yolg‘on bо‘lsa ham ovutish ekanligini, yuragining tub-

tubida yashirib yurgan alamlarini tо‘kib soladi.  

Spektakldagi aktyorlar ijrosiga e’tibor beradigan bо‘lsak eng avvalo Butir qiyofasiga 

tо‘xtalish kerak. Agar biz spektakl voqealari boshidagi Butir bilan spektakl oxiridagi Butir 

qiyofasini solishtiradigan bо‘lsak, ular о‘rtasida juda katta farqni kuzatamiz. Aktyor A.Ahmedov 

ijrosidagi sahnadan sahnaga о‘tishda aktyorlik ijrosining о‘sib borishi, ayniqroq qilib aytadigan 

bо‘lsak, holatning о‘zgarib borishi, ya’ni obraz dialektikasi ijrodagi eng katta yutuqlardan biri 

sifatida kо‘rinadi. Tо‘g‘ri biz yuqoridagi pyesani о‘qigan о‘quvchi spektaklni kо‘radigan bо‘lsa 

aktyorning tashqi kо‘rinishidan Butir sifatida hazm qila olmasligini ta’kidladik. Lekin, natijaga 

kelganda muhimi ijro ekanligi, aktyorning ijrosi qad-qomatdagi tomoshabin hazm qila olmaydigan 

jihatlarni yengib о‘tib, tomoshabin kо‘ngliga yо‘l topa olishi, bu aktyorlik maktabidagi ulug‘ 

haqiqat ekanligining yana bir bor guvohi bо‘lamiz. Qolgan aktyorlarga tо‘xtaladigan bо‘lsak, 

Baxtiyor qiyofasida gavdalangan S.Mansurov ijrosidagi sun’iylik, bu sun’iylik deklamatsiyaga 

aylanib qolganligini spektakl oxirigacha kо‘rishimiz mumkin. Bahor rolini о‘ynagan 

Y.Yuldosheva ijrosiga keladigan bо‘lsak, u Nazira qiyofasida gavdalangan N.Toshmatovaga 

nisbatan kuchli emotsiyaga ega aktrisa sifatida о‘zini kо‘rsata oldi. Baxtiyor va Bahorning ota-

onasi qiyofasida sahnada jonlangan H.Arslonov va T.Mirmaqsudovalarning ijrosi yosh 

aktyorlarga nisbatan orttirilgan tajriba evaziga о‘zining tabiiyligini ta’minladi. 

Rassom ishiga keladigan bо‘lsak, biz spektaklda hayratomuz sahna jihozini kо‘rmadik. 

Balki bunga sabab bu ishni ham о‘z zimmasiga olgan rejissyorning kо‘proq voqealarni shartli 

ravishda tо‘laqonli ochilishiga bergan urg‘usidir. Agar spektakl g‘oyasidan kelib chiqqan holda 

rassom ishida ramziy detallar topilganda aktyorlarga yanada erkinlik tug‘ilardi va spektaklning 

ta’sirchanligini oshirishda о‘z kuchini kо‘rsatardi.  

Debyutant rejissyor ilk sahnaviy ishi bilan о‘zida rejissyorlik qobiliyati shakllanganligini 

kо‘rsata oldi. Mazkur spektakl 2010 yili “Barkamol avlod yili”ga bag‘ishlangan “Yosh 

rejissyorlarning “Debyut – 2010” III – respublika kо‘rik festivali”da qatnashdi. Festivalda spektakl 

taniqli teatr mutaxsisslaridan iborat hakamlar hay’ati tomonidan munosib baholandi. Rejissyor 

mazkur spektakli uchun “О‘zbekteatr” IICHB diplomi va Respublika kasaba uyushmasi “Faxriy 

yorlig‘i” bilan taqdirlandi.  

Qaxramon Madrimov 
О‘zDSMI, “Dramatik teatr va kino san’ati”  

kafedrasi katta о‘qituvchisi 

BUGUNGI KUNDA MUSIQALI TEATR SAN’ATIDA PROFESSIONAL REJISSURA 

MUAMMOLARI 

Annotatsiya: meni aktyor, dramaturg, tanqidchilarni spektakl qoʻyishga kirishib 
ketganligi emas, ularning koʻpchiligi bu ishni ayrim rejissyorlarga nisbatan yaxshiroq 
bajarayotganligi tashvishga soladi. Hozirgi rejissyorlarning orasida diletant havaskorlik 
darajasidagilarning koʻpayib borayotganligi achinarli holdir. 

Kalit soʻzlar: aktyor,obraz,sahna, ijodiy jarayon,personaj, harakat va fikr. 
Abstract: what worries me is not that actors, playwrights, and critics are starting to put on 

performances, but that many of them are doing it better than some directors. It's unfortunate that 
there are more and more amateur amateurs among the current directors. 

Keywords: actor, image, scene, creative process, character, action and thought. 
 

“Meni aktyor, dramaturg, tanqidchilarni spektakl qо‘yishga 
kirishib ketganligi emas, ularning kо‘pchiligi bu ishni ayrim 
rejissyorlarga nisbatan yaxshiroq bajarayotganligi tashvishga 
soladi. Hozirgi rejissyorlarning orasida diletant havaskorlik 
darajasidagilarning kо‘payib borayotganligi achinarli holdir”. 

G.Tovstanogov 
 

Bugungi kunda О‘zbekiston teatr san’atini rivojlantirishga davlat tomonidan katta e’tibor 

qaratilyapti. Bu borada hukumatimiz tomonidan turli qarorlar qabul qilinib, uni amalga oshirish 

bо‘yicha vazifalar doimiy amalga oshirilib kelinyapti. Teatr uchun eng muhim bо‘lgan tomoshabin 

masalasida ham chora tadbirlar ishlab chiqilgan bо‘lib, О‘zbekiston Respublikasi Vazirlar 

Mahkamasining 50 sonli bayoniga muvofiq poytaxt va viloyatdagi barcha teatrlarni tomoshabin 

bilan ta’minlashda jamoat tashkilotlari jalb qilingan. Bu esa teatrga tomoshabin kelmaydi, degan 

muammoni bartaraf qilish yо‘lida amalga oshirilgan choradir. Biroq, tomoshabinni 

“tashkillashtirish” yо‘li bilan emas, о‘z ixtiyori, qiziqishi bilan kelishi boshqa gap. Bu teatrda 

chindan ham ijodiy yuksalish borligini bildiradi.  

Teatrga tomoshabin kerak bо‘lganidek, tomoshabin uchun ham teatr badiiy saviyaga ega, 

qiziqarli, yana teatrga kelishga ishtiyoq uyg‘otuvchi spektakllar kerak. Tabiiyki, hech kim teatrga 

ataylab ilm о‘rgangani yoki tarbiya topay deb kelmaydi. Zavq olish, yangi taassurotga bо‘lgan 

ruhiy estetik ehtiyoj uni teatrga, san’at makonlariga yetaklaydi. Tomoshabin teatrga kelib, spektakl 

tomosha qilar ekan, zavq, kulgi, kayfiyat asnosida qandaydir hayotiy xulosa chiqarib ketishi lozim. 

Boshqacha aytganda “о‘ynab kelib, о‘ylab chiqib ketishi” zarur. 

Teatrlardagi ijodiy jarayonlarni jonlantirish, teatr san’atini rivojlantirishda spektakllarning 

badiiy g‘oyaviy darajasini kо‘tarish uchun doimiy sai harakatlar, amaliy chora tadbirlar 

bо‘layotganiga qaramay, rejissura masalasida muammolar hamon dolzarb bо‘lib qolyapti. 

Ayniqsa, yosh va professional salohiyatga ega rejissyorlarning taqchilligi haqida kо‘p 

gapirilmoqda. Bu muammo ayniqsa, viloyat teatrlarida о‘zini namoyon qilib kelmoqda. 

Tabiiyki, teatrda ijodning yaxshilanishi, yaxshi spektakllarning paydo bо‘lishi rejissyorsiz 

amalga oshmaydi. Rejissura teatr san’atining barcha imkoniyatlarini kо‘rsatib beradigan eng 

muhim va asosiy yо‘nalishidir. Rejissyorsiz aktyor ham, rassom ham, kompozitor ham, chiroq 

ustasi ham spektakl yarata olmaydi. Dramaturgning asari ham harchand sermazmun bо‘lmasin, 

qog‘ozda qolib ketaveradi. Umuman olganda, teatrning ijodiy qiyofasini rejissura belgilaydi, 

ijodiy kuchlarni bir joyga jamlaydi. 

Bir qarashda, mamlakatimizdagi 37 ta davlat teatrlari ishlab turibdi. Ularning barchasida 

kamida ikki uchtadan sahnalashtiruvchi rejissyorlar bor. Ular ham tinimsiz ishlayapti, yiliga 3 4 

tadan spektakl chiqarib, repertuarlarini yurgizib turibdi. Lekin nima uchun spektakllar saviyasi, 

salohiyat borasida rejissyorlar muammo sifatida kо‘tarilyapti? Nega rejissyor yо‘q, degan 

qarashlar о‘z ijobiy yechimini topmayapti? Muammo nimada? Rejissurada professionalizm 

masalasiga shunday tanqidiy munosabatlarning ortib borayotganligining qator sabablari bor 

albatta. 

Ochig‘i, hozirgi vaqtda professional rejissyorlar deyilganda, barmoq bilan sanagulik 

rejissyorlar hayolimizga keladi. Bahodir Yо‘ldoshev, Olimjon Salimov, Avliyoquli Xо‘jaquliyev, 

Mansur Ravshanov, Rustam Hamidov, Karim Yо‘ldoshev, Munavvara Abdullayeva, Valijon 

Umarovlar. Bu yetakchi rejissyorlarning davomidan yangi avlod deb kо‘rsatish mumkin bо‘lgan 

rejissyorlar soni ham cheklangan. Bugungi kunda yosh teatr rejissyorlari orasida S.Meliyev, 

F.Jumayev, A.Xolmо‘minov, A.Tо‘rayev, H.Burxonov kabilar о‘z spektakllari bilan rejissura 

sohasida yaxshi natijalar kо‘rsatyapti, deyish mumkin. Rо‘yxat uchun sanalsa, yana qancha 

ma’lumoti rejissyor bо‘lgan nomlarni kо‘plab topish mumkin, ammo gap salohiyat borasida ekan, 

ularni keltirisha afsuski jiddiy masala bо‘ladi. Aynan shu kadrlar masalasini hal etish maqsadida 

qator ishlar amalga oshirilayotganini ham aytib о‘tish joiz. О‘zbekiston davlat san’at va malaniyat 

institutida har yili rejissyorlik guruhlaridan kadrlar bitirib chiqyapti. Shuningdek, har yili teatr 

ijodkorlarini malakasini oshirish kurslari ham tashkil etilgan. Teatrlarda moddiy texnik 

sharoitlarni yaxshilash uchun bosqichma bosqich kapital ta’mir ishlari amalga oshirilyapti. Teatr 

jamoalariga yangi, zamonaviy binolar qurib topshirilmoqda. Shunga qaramay, professional 

rejissura mahsuli bо‘lgan, yangicha izlanishlar kam kuzatiladi. 

Hozirgi vaqtda ushbu rejissyor yetishmasligi va kasbiy salohiyat dolzarb masala sifatida 

maydonga chiqishining tub sabablari haqida о‘ylar ekanmiz, buning obyektiv va subyektiv 

tomonlari borligini kо‘rish mumkin. Obyektiv sabablar sifatida yosh rejissyorlarning ijodiy 

tajribasini oshirish uchun xalqaro munosabatlarni kuchaytirish, doimiy ravishda yangicha 



150 

uslubdagi rejissyorlar о‘quv eksperemayental laboratoriyalarini tashkil etish, respublikada xalqaro 

festivallar о‘tkazish, “Seni kuylaymiz, zamondosh”, “Debyut” festivallarini nufuzini oshirish, 

rag‘batlantiruvchi imkoniyatlarni kengaytirish zarur. Bularning barchasi rejissyorlar о‘rtasida 

sog‘lom raqobat muhitini paydo qiladi, yangicha izlanishlarni paydo qiladi. Bu kabi masalalarni 

bartaraf qilish borasida qator ishlarni amalga oshirishga qaratilgan choralar joriy qilinmoqda. Har 

yili turli teatr jamoalari xorijiy va hamdо‘stlik mamlakatlari о‘rtasida о‘tkaziladigan teatr 

festivallarida ishtirok etib keladi. Masalan, Moskvadagi Chexov nomidagi xalqaro tearlar 

konfediratsiyasi tomonidan tashkil etilgan festival doirasida о‘tkaziladigan yosh rejissyorlar ijodiy 

laboratoriyasiga bugungi kunga qadar bir qancha yosh rejissyorlar yuborilgan. Shu kabi amaliy 

ishlar va hamkorlikning ortishi rejissura borasida yoshlarning tajriba orttirishiga imkon kо‘payadi. 

Shuningdek, xorijiy teatrlar va О‘zbekiston teatrlarining gastrollarini kо‘proq uyushtirish zarur. 

2015-yilda Angliyaning “Globus” teatr jamoasi, Janubiy Koreaning “Xeboma” teatrining 

poytaxtimizga tashrifi va taqdim etgan spektakllari teatr ijodkorlari, ayniqsa yoshlarda katta 

qiziqish uyg‘otgan edi. Bunday xalqaro aloqalarning yaxshilanishi rejissura sohasida yangicha 

izlanishlarning rivojlanishiga ijobiy turtki bо‘ladi. 

Endi rejissyorlik sohasi muammosining subyektiv jihatlariga tо‘xtaladigan bо‘lsak, bu 

ijodkorning faqatgina о‘z intilishi bilan bog‘liqdir. Rejissyorlik kasbini tanlagan ijodkor о‘z ustida 

uzluksiz mehnat qilishi zarur. Rejissyorlik doimiy izlanishlar, tinimsiz mehnat evaziga 

erishiladigan san’at bо‘lib, uni tо‘rt besh yil institutda о‘qib, tо‘la о‘zlashtirib bо‘lmaydi. 

Rejissyorlik diplomiga ega bо‘lish, bu hali chinakam rejissyor tug‘ildi, rejissyor bо‘lib yetishdi, 

degani emas. Asrimizning yirik rejissyori, Piter Bruk ta’kidlaganidek, “Rejissyor degan maqomni 

hech kim sovg‘a qilmaydi. Bu darajaga faqat mehnat va izlanish bilan erishish mumkin”. [6.B.15] 

Yuqorida aytganimizdek, teatrlarda yosh rejissyorlar son jihatdan kо‘p emas. Ammo ular rejissyor 

sifatida о‘zlarini namoyon qila olishmayapti. Buning sababi sifatida teatrda sharoitning yо‘qligi, 

yaxshi asarning yetishmasligi va boshqa turli sabablarni keltiradilar. Bu sabablarga ham muayyan 

asoslar bor. Ammo yosh rejissyorlarning о‘zida ichki tayyorgarlik bо‘lmasligi sababli turli 

tashkiliy mauammolar ta’siriga tushib qolmoqda. Ochig‘ini aytish kerak, oxirgi yillarda dolzarb 

tus olgan bu masalasining zamirida rejissyorlarning kamligi emas, ularning professionalizmi, 

saviyasi yotadi. 

Bugun jahonda teatr san’ati yangicha qiyofada rivojlanyapti. Har bir davrda u teatr 

bо‘ladimi, tasviriy san’at yoki adabiyot bо‘ladimi, har bir san’at turi yangilanib, yangi mazmun va 

shakl kasb etib boraveradi. Bugun eskicha shakldagi spektakl bilan tomoshabinni teatr zalida 

ushlab turib bо‘lmaydi. Chunki unga yangidan yangi taassurotlar beruvchi internet, telekanallar, 

kino san’ati bor. Demak, teatrda bu san’atlar va imkoniyatlar bilan raqobatga kirisha oladigan ham 

mazmunan ham shaklan yangi va original sahna asarlarini yaratish kerak. Buni esa birinchi 

navbatda rejissyorlar anglab yetishi, oldilarida turgan vazifani his etishi, odamlarni bugun 

qiziqtirishi mumkin bо‘lgan g‘oyalarni amalga oshirishi kerak. Teatrda ishlashdan yagona 

maqsadi va burchi faqat va faqat yangilikka boy spektakllar sahnalashtirishdan iboratlini 

unutmasligi shart. Buning uchun shu kasbni tanlab, rejissyor degan nomni kо‘tarib yurgan 

ijodkorlarning о‘zlari yetarlicha bilimga ega bо‘lishi, jahon sahnalari tajribalaridan xabardor 

bо‘lishi bilan birga, о‘zimizning hayoti tarzimizni kuzatishi, о‘rganishi va izlanishlarini rо‘yobga 

chiqarish uchun yо‘l topishi kerak. Maqsadi spektakl yaratish bо‘lgan rejissyor albatta izlanadi.  

Zero, teatrda rejissyor birlamchi ekan, har bir rejissyorning о‘zi zamon bilan hamnafas 

yashab, ijodiy jamoaga “yо‘l boshchilik” qilishda yangi ijodiy qarashlar bilan, yangi g‘oyalarni 

amalga oshirishga tayyorligi bilan saf boshiga chiqishi kerak. 

О‘zDSMI, “Dramatik teatr va kino san’ati” 

 kafedrasi о‘qituvchisi 

O‘ZBEK TEATRINING PROFESSIONALLASHUV JARAYONI 

Annotatsiya: ushbu maqola o‘zbek teatrini tashkil etgan va poydevorini qo‘yishga 
sababchi bo‘lgan insonlar, o‘sha davr muhitini o‘z ichiga oladi va yoritiladi. 

Kalit so‘zlar: mezansena, rejissyor talqini, makon, rol, mahorat, ijro jarayoni, rakurs. 
Abstract: the article discusses and illuminates the founders and individuals who founded 

the Uzbek theater, as well as the situation at that time. 
Keywords: director, director's interpretation, actor, role, skill, performance process, 

perspective. 
 
1930-yilga kelib Davlat qaroriga binoan turli janrda ijod qilayotgan truppaning jamoasi 

professionallashganini inobatga olib uni musiqali va bolalar teatriga ajratib olindi. Natijada, Davlat 

musiqali va Davlat bolalar teatri uchun mutaxassislar saralandi. Mannon Uyg‘ur boshchiligidagi 

ijodkorlarning sof dramatik qismiga Hamza nomidagi о‘zbek davlat drama teatri maqomi berildi. 

Shunday qilib, 1930-yildan boshlab о‘zbek teatri san’ati uchta – drama, musiqali drama va bolalar 

teatrlari yо‘nalishi bо‘yicha о‘z taraqqiyotini davom ettira boshladi.  

Musiqali drama teatri amaliyotida janr evolyutsiyasi davom etib, rivojlanish natijasida 

1939-yili Yevropa tipidagi musiqali о‘zbek opera va balet teatri, 1940-yili esa Muqimiy nomidagi 

milliy musiqali drama va komediya teatrlari tashkil etildi. 1935-1940 yillar orasida milliy opera 

va balet san’atini yaratish maqsadida bir tomondan “Farhod va Shirin”, “Layli va Majnun”, 

“Gulsara” nomli musiqali dramalari ustida ish olib borildi. Bu borada Mannon Uyg‘urning 

musiqali spektakli rejissurasidagi amaliy tajribalardan tо‘g‘ri foydalanishdi. 1930-yildagi shiddatli 

izlanishlar ta’sirida teatr dargohiga Komil Yashin boshliq dramaturglarning uchinchi avlodi – Ziyo 

Said, Nazir Safarov, Umarjon Ismoilov, Zinnat Fatxullin singari sahna uchun asar yozadigan va 

teatrlar repertuarini о‘z asarlari bilan uzviy ta’minlab turadigan mualliflar kirib keladi. Bunga 

sabab ularning asarlarini sahnaga olib chiqadigan Mannon Uyg‘ur boshchiligidagi rejissyorlar bor 

edi. Hamza nomidagi teatrning 1930-yili Butunittifoq xalqlari teatr festivalidagi ishtiroki hamda 

erishgan yutug‘i sabab, 1933-yili teatr Akademik maqomiga sazovor bо‘ldi. Akademik 

darajasidagi teatrning “Hamlet”, “Rustam”, “Makr va muhabbat”, “Boy ila xizmatchi” kabi 

spektakllarida rejissyorlar hamda aktyorlar erishgan natijalar alohida targ‘ib qilindi. Bunday 

g‘alaba nishonlanayotgan paytda, jadidlar ijodi sekin-asta xalq dushmani tamg‘asi ostida 

baholanib asarlari teatr repertuardan, kitoblari kutubxona javonlaridan olib tashlanishi imi-jimida 

amalga oshirildi. Chunki, davr mafkurasi о‘zi tarbiyalagan rahbarlar orqali xalqni boshqara 

boshlagan edi. 

Ikkinchi jahon urushi boshlanishi sabab, mafkura talabiga binoan qalamga olinishi man 

etilgan tarixiy mavzularga yо‘l ochildi. Oqibatda “Alisher Navoiy”, “Muqanna”, “Jaloliddin 

Manguberdi”, “Ulug‘bek”, “Mahmud Tarobiy”dek badiiy yetuk tarixiy asarlar sahnalarni egallashi 

mumkin bо‘ldi. Urush yakun topganidan sо‘ng tarixiy mavzudagi asarlar va ularning mualliflari 

о‘tmishni ideallashtirishda ayblandi. 1949-1951-yillardagi qatag‘on oqibatida Shayxzoda, 

Shukrullo, Shuhrat kabi ijodkorlar qamoqqa olindi. Lekin, markazdagi Hamza, Alisher Navoiy va 

Muqimiy nomidagi teatrlarning va barcha viloyat teatrlaridagi ijodiy jarayonlar rivojlanishning 

yuksak namunasi deb zavq bilan ijod qilayotgan K.Yashin, Uyg‘un, I.Sultonovlar safiga 

A.Qahhor, B.Rahmonov, O.Yoqubov kabi zabardast, yosh avlodning qо‘shilishi о‘ziga xos 

rivojlanish edi. Lekin, Mannon Uyg‘urning “Alisher Navoiy” spektaklini 1945-1948 yillar 

davomida qayta tahrirlanishi og‘ir kasalga duchor bо‘lishiga olib keldi. Fitrat boshlab bergan, 

Mannon Uyg‘ur rivojlantirgan tarixiy janr davom etib 1960-1990 yillar orasida: Uyg‘unning “Abu 

Rayhon Beruniy”, “Abu ali ibn Sino”, “Zebunnisobegim”, I.Sultonning “Shoir qalbi” (Furqat), 

“Noma’lum kishi”, “Donishmandning yoshligi” (Ibn Sino), shoira va hokima Nodirabegim 

hayotidan hikoya qiluvchi X.Razzoqovning “Nodira”, T.Tо‘laning “Nodira” (“Quvvai qahqaha”) 

singari qator drama, musiqali drama va operalar yozilib, ular asosidagi spektakllarni 

sahnalashtirilishiga olib keldi.  

 Berilgan qurbonlar evaziga erishilgan yutuqlardan qat’iy nazar о‘tmish hayoti, buyuk 

davlat arboblari, dinu diyonat allomalari siymosini xolis va behadik yoritish imkoniga faqat istiqlol 

sharofati tufayli erishildi. Shuning uchun ham mustaqillikning dastlabki yillaridan e’tiboran 

kо‘pchilik muallif va teatr jamoalarining e’tiborini yana tarixiy mavzular о‘ziga alohida jalb etdi. 

Mannon Uyg‘ur boshlab bergan sahna san’atiga fidoiylik va sadoqatlilik an’anasini Abror 

Hidoyatov, Ma’suma Qoriyeva, Shukur Burxonov va Olim Xо‘jayev, Sora Eshontо‘rayeva, 

Xalima Nosirova kabi mahoratlilar davom ettirdilar. Viloyat teatrlarida Mannon Uyg‘urning 

safdoshlari yoki shogirdlari erishgan yutuqlar yangi zamon sahna zahmatkashlari uchun bebaho 

merosiy mulk, tengsiz izlanish maktabi bо‘lib qoldi. 1950-yillar keskin о‘zgarishlari bilan tarix 

sahifalarida qoldi. 

1960-yillardan e’tiboran Respublika teatrlari, shu jumladan, karvonboshi Hamza nomidagi 

teatr sahnasida g‘oyaviy teran, badiiy keng qamrovli talqinlar sahna san’atini amallari izchillik bilan 

rivojlantirish yо‘liga kirdi. Ana shunday asarlardan biri teatr 1960-yili sahnalashtirgan “Imon” 

pyesasi asosidagi spektakldir. Uning rejissyorlari A.Qobulov va Q.Xо‘jayevlar edi. Spektaklda bosh 

qahramon professor Yо‘ldosh Komilov rolini Olim Xо‘jayev, Naim Sanjarov rolini Sayfi Olimov, 

Orif rolini Zikir Muhammadjonov ijodiy tashnalik ruhi bilan ijro etdilar. Zotan pyesa shu ijrochilarni 

nazarda tutib bitilgan edi. Aslida, dramaturg Izzat Sulton uni Olim Xо‘jayevga bag‘ishlagan edi. Bu 

ijrochilar qatorida Komilovning qaynonasi Risolat rolini Zamira Hidoyatova, katta qizi Oyshani 

Shohida Ma’zumova, kenja qizi Ozodani Rixsi Ibrohimova, Oyshaning eri Karimjonni Sa’dulla 

Tabibullayev, Orifning xotini Azizani Sora Eshontо‘rayeva, Ozodaning sevgilisi Sidiqjonni 

Turg‘un Azizovlar sahnaga olib chiqishdi. Ular ijrosi kechinmaga, sukunatli holatga, otashin qalb 

harorati bilan tо‘la nutqga, lirik sahnalarga hamda mahoratli ijroga boy edi. Ijrochilarning rejissyor 

tomonidan bir-biriga munosib sozlangan qurilmasi markazida Olim Xо‘jayevning vijdoni pokligi, 

imon butunligi turardi. 

Jamoatchilik va matbuot spektaklni mamnuniyat bilan qarshi oldi. Shu spektakldan e’tiboran 

zamon va zamondoshlar faoliyatidagi fazilat va nuqsonlar, hatto jinoyatlarni sahnaga rо‘y-rost olib 

chiqishga mayl kuchaydi. Tomoshabinlar 1960-yildan boshlab mavzular erkinlashganiga 

“Tobutdan tovush”, “Qotil” spektakllarining namoyishidan sо‘ng anglandi. Aslida, teatr 

repertuardagi keskin о‘zgarishlar va erkin tanqid 1953-yili sahnalashtirilgan “Yurak sirlari”dan 

sо‘ng T.Xо‘jayevga hujumdan boshlanib, “Tobutdan tovush”da A.Ginzburg davom etganini 

kuzatamiz. 

Pyesa va uning asosidagi spektaklga qarshi kurashish uchun mо‘tabarli kishilarni oraga 

solishdi. G‘.G‘ulom, V.Zohidov, H.G‘ulom kabilar matbuotda maqolalar yozishdi. Yuqori idora va 

boshqarmalarning taqiqlariga qarshi uzoq davom etgan munozaralar teatrlar, jamoatchilikning 

g‘alabasi bilan yakunlandi. Bu о‘zbek teatrlarining faqat mahoratda emas, balki g‘oyaviy va badiiy 

jihatdan professionallashganiga dalil edi.  

Rejissyor va ijrochilar spektaklning badiiy ta’sir kuchini oshirish maqsadida har bir hodisa, 

unga mos va munosib muhit yaratish yuzasidan katta ishlarni amalga oshirib ijod qila boshladilar. 

“Tobutdan tovush” spektaklida asosiy hajv nishoni buqalamun, shaytonga dars beradigan ayyor 

Suxsurovning tuban turqini S.Tabibullayev о‘ziga xos zargarona ijrosi bilan betakror chizib berdi. 

I.Boltayeva — Netayxon kabi yengiltak ayolning ta’rifga sig‘maydigan sharmandaligini mubolag‘a 

yо‘lida ustalik bilan kо‘rsata oldi. Netayxon – I.Boltayeva ijodining yorqin sahifalaridan biri bо‘lib 

qoldi.  

Spektaklning rejissyori T.Xо‘jayev kamchiliklardan holi bо‘lmagan dramaga uni 

sahnalashtirish jarayonida qator yangiliklar kiritadi, ayniqsa, spektaklning oxirida “jinoyat jazosiz 

qolmasligi kerak” ma’nosida musiqa va boshqa ifoda vositalari jо‘rligida sahnaning tо‘riga 

qamoqxona panjarasi tushiriladi. Mazkur ishora spektaklning g‘oyasini chuqurlashtirib, zamon va 

zamondosh timsollarining badiiy talqinida ayni nuqsonlarni dadil tanqid qilishga da’vat ham edi.  

Sahnada yuksak mahorat bilan ijro etilgan va Mannon Uyg‘ur talqin qilgan “Gamlet” va 

“Otello” spektakllaridan sо‘ng yaratilgan “Mirzo Ulug‘bek” (A.Ginzburg, 1963), “Noma’lum 

kishi” (A.Ginzburg, O.Xо‘jayev, 1963); M.Kourining “О‘g‘irlangan umr” (T.Xо‘jayev, 1965), 

A.Roblesning “О‘limdan kuchli” (T.Xо‘jayev, 1967), Sofoklning “Shoh Edip” (I.Radun, 1969) 

pyesalari asosida spektakllar teatrning rejissura va aktyor ijrochilik madaniyati taraqqiyotida 

yetakchi о‘rin tutganidan hamda yangi rivojlanish davri boshlanganligiga dalolat edi.  

“Mirzo Ulug‘bek” spektaklini sahnalashtirishda rejissyor va ijrochi guruh oldida taxt sohibi 

buyuk olim Ulug‘bekning siru sinoatlarga tо‘lib toshgan zamonasi, saroy va oiladagi muhit, ona va 

farzandi bilan bog‘liq munosabatlardagi nihoyatda og‘riqli, oxir oqibatda fojiali sahnalarni aniq va 

ta’sirli ochib berishdek vazifalar turardi. Asar matnida mujassam qamrovi keng hodisa, ularga 

aloqador hamma obrazlar mohiyatini tо‘liq ochishga teatr imkon topolmagan bо‘lsada, asosiy 

qahramonlar – Mirzo Ulug‘bek, Abdullatif, Piri Zindoniy, Gavharshodbegim, Feruza, Bobo Kayfiy, 

Otamurod timsollarining talqinida katta natijalarga erishildi. Shukur Burhonovning Ulug‘begi 

artistning G‘ofir, Jaloliddin singari quyma talqinlaridan keyingi katta ijodiy g‘alabasi edi. 

Zabardast, ma’rifatli taxt sohibiga xos salobat, katta qalb egasining dil rozlari, g‘ururu-о‘kinchlarini 

mashhur aktyor Shukur Burhonov faqat о‘zigagina xos ehtiros bilan ochib berdi. Asosan, bir 

sahnadagina kо‘rinadigan Piri Zindoniyni sahnada Obid Jalilov zamona zulmiyu, shohlarning 

zug‘mi uning irodasini bukolmaganini, xalqdan chiqqan alp qahramonning hayratomuz suvratini 

jonlantirdi. Nabi Rahimov esa Bobo Kayfiy qiyofasida asarda kо‘tarilgan barcha muammolar, oxir 

oqibatda Ulug‘bek shaxsiga munosabatda shamchiroq vazifasini о‘tadi. Ayniqsa, Ulug‘bek bilan 

yuzma-yuz kelib, uning (“nega ichasan?”) savoliga quyidagi javob sahnasida – “Shohim, menga bu 

dunyoda nima ham qoldi? Ablahlarning boyiganin kо‘rsam ichaman, Donishmandni haqir kо‘rsam 

ichaman ikki, Qо‘shni qizin puchuq kо‘rsam uch bor ichaman, Kambag‘alning yakka-yolg‘iz bir 

bosh sigiri tuqqan buzoq dumsiz bо‘lsa, tо‘rt bor ichaman, Chо‘ponning bir iti о‘lsa, besh bor 

ichaman. Nafsin о‘ylab nayrang qurgan kallavaramlar, Sizga qarshi “g‘iq, etdimi” – olti ichaman. 

Desalarki, Bobo Kayfiy, ichganing yetdi. “Nima?” deyman: “Yetdimi, ha,?” yetti ichaman, 

Shafqatpanoh, aybimni siz kechirsangiz bas!” deydi. 

Nabi Rahimov qahramonining ichidan nimalar о‘tayotgani faqat о‘ziga ayon. Kо‘rinishi 

darveshnamo, biroq qovoq о‘rniga may meshini osib olgan osiy. Gunohini Allohga tavakkal qilgan 

Kayfiy mayparastlik aybi uchun faqat bir kishi – Ulug‘bekdan uzr sо‘raydi. Ulug‘bek uning dardini 

tushunadi, tо‘g‘rirog‘i unga hamdardlik ma’nosida may meshini tо‘ldirib beringlar, deydi. Xullas 

har ikki – Piri Zindoniy hamda Bobo Kayfiy obrazlarining Obid Jalilov va Nabi Rahimov tomonidan 

namoyish qilingan talqinlari tamoshabinga katta estetik zavq berishi barobarida uni chuqur 

mulohazalarga chorlaydi. 

Zaynab Sadriyevaning Gavharshodbegim, Rixsi Ibrohimovaning Feruza obrazlarining ijrosi 

ham shular qatorida uzukka munosib kо‘z qо‘yilgandek bо‘ldi. Rixsi Ibrohimovaning Feruzasi — 

Navoiyning Gulisi singari xon saroyiga zо‘rlab olib kelingan jabirdiyda emas, taxt sohibi va 

olimning sevimli xotini, katta xotinlarga kundosh, eriga ilmda shogird, saroyda malika. Aktrisa 

ijroda ana shu ma’suliyatlarni his etgan holda tajriba va imkoniyatga yarasha boshqa ijrochilar ish 

yuritishiga qarab, ilhom va shijoat bilan ish kо‘radi. Ular teatr jamoasi umidlarini oqladi. Yetakchi 

ijrochilar safiga о‘tib oldi. 

Spektaklda Otamurod roli kichik lekin zarur obraz. Bu yupun bog‘bonni adolatpeshaligi 

uchun Ulug‘bekka mehri baland. Shoh safarga yо‘l olgani sababli uning huzurida bir fursat tо‘xtab 

о‘tar ekan, Otamurodning boshi osmonda, quvonchining cheki yо‘q. Bu quvonch shu yerda sodir 

bо‘ladigan Ulug‘bekning qatli tufayli Otamurod uchun bebaxtlikka aylanadi. Artistning qisqa 

muddatda baxtdan bebaxtlik sari yashinday chaqnab о‘zgaradigan ijrodagi voqea silsilalari katta 

iqtidor sohibiga xos mahorat bilan ta’riflashi kishini larzaga soladigan ta’sir kuchiga ega edi. О‘zbek 

teatri doim rejissyorlik talqinlari evaziga rivojlangan. Ular Mannon Uyg‘ur va Yetim Bobojonov, 

Muzaffar Muhammedovlar edi.  

Mannon Uyg‘urning shogirdi Toshxо‘ja Xо‘jayevning 1960-yillarda sahnalashtirgan 

spektakllari orasida, ayniqsa, ikkitasi – “О‘g‘irlangan umr” hamda “О‘limdan kuchli” uning 

rejissyorlik mahorati kamolot bosqichiga kо‘tarilganiga guvohlik beradi. Ana shu spektakllar 

misolida rejissyor о‘z izlanishlarini yangi ifoda vositalari bilan tо‘ldirgani holda, ijrochilar 

mahoratini hamda spektakllarning talqinini kashf etadi.  

Yayra Abdullayevaning “О‘g‘irlangan umr”dagi Key obrazi misolida spektakl butun umri 

davomida barcha yoshga mansub timsollarni qanday talqin qilishni orzu qilgan bо‘lsa, hammasiga 

birdan erishdi. Gо‘zal Keyning chorasiz qiz bolalik fasli, omadi yurishgan ayolligi, ayni vaqtda, 

qalbiga о‘g‘ridek kirib kelgan molparastlikni ma’naviyatiga rahna solishi, qо‘li uzun insonga 

aylanishi-yu, fojia bilan tо‘libtoshgan hayot shomidagi qarilikning barcha kо‘rinishlari shu Key 

timsolining talqinida Yayra Abdullayevaga xos iqtidor maftunkor tarzda ochildi.  

Turg‘un Azizov “О‘limdan kuchli” spektaklda mumtoz dramaturgiya mezoniga mos 

keladigan bosh qahramon Monserro rolini ijro etdi. Uning ijrosi sо‘z va serharakat sahnalar evaziga 

emas, balki holat, kechinmalar asosiga qurilgani uchun ijrochidan tajriba bilan toblangan о‘zgacha 

imkon va talqin nafasini taqozo etardi. Ana shu nafas T.Azizovning Monserro timsoli talqinida 

vujudga keldi. Uning Monserrosi basavlat qahramon emas, niyati ezgulikka tо‘la, zо‘ravonlikni 

hazm qilolmaydigan odam. U bosqinchilar safida о‘zga yurtga qadam qо‘yar ekan, о‘z g‘animlarida 

kuzatgan vatanparvarlikni yoqlaydi.  

Mahoratli aktyor spektaklning g‘oyasini ochadigan sukutlar ularning vatan himoyasi 

yо‘lidagi qahramonliklarini oshkora emas, unsiz ma’qullashda oydinlashadi. Monserroning fojiasi 

shundaki, uning insoniylik nuqtai nazaridan odil qarashlari safdoshlari tomonidan sotqinlik 

sanaladi. Shu boisdan uning sirdoshi ham, yaqinlari ham о‘zi, о‘limdan ham kuchli pok vijdoni. 

Mazkur timsol talqini misolida T.Azizov doimo jim holatdagi sukutlari “soqov” Monserroning 

pinhon kechinmalariga, о‘yu hayollariga tomoshabinlarni sherik qila oldi. Spektaklni kuchli tomoni 

shunda edi. “О‘limdan kuchli” spektaklida Monserrodan tashqari qator yetuk ijrolar ham mavjud 

edi. Chunonchi, Q.Xо‘jayev ijro etgan Skerdo, S.Tabibullayev ijro etgan Keksa kulol, T.Yusupova 

ijrosidagi Ona obrazlari muhokama ijrolar jumlasiga kiradi.  

О‘zbek teatrining yana bir pog‘onpga yuksalishi Sofoklning “Shoh Edip” asari Shukur 

Burhonovning yuksak fojiaviy aktyorlik iqtidorini namoyish etgan betakror spektakl sifatida teatr 

tarixiga kirdi. Asar artistning shaxsan taklifi bilan teatr repertuaridan о‘rin olgan, uning xohishiga 

kо‘ra A.Muxtor tomonidan о‘zbek tiliga о‘girilgan edi. Sofoklning qadimiy yunon afsonalari 

asosida yaratilgan asarida ilohlar tomonidan peshonasiga yozilgan qismat oqibatida turfa baxtsizlik 

va jinoyatlarga giriftor Edipni о‘sha qismat sirlarini ochishga jur’at etgan shakkok insonning 

behisob fojialarini his etib, о‘shalar bilan sahnada yashay olishdek vazifa artist uchun muhim edi. 

Edip kо‘rgiliklarining barcha qatini Sh.Burhonov о‘ta izchillik bilan ahdiga sodiq buyuk inson 

qiyofasida kishini tо‘lqinlantiruvchi ehtiros bilan ochib berdi. 

Xulosa shuki, 1960-1970 yillar orasidagi jarayonda yuqorida nomlari keltirilgan spektakllar 

qatori teatr sahnasida yaratilgan badiiy yuksak spektakllar ham borki, ular teatr ahlining ijrochilik 

san’ati rivojini, aktyor aktrisalarni sifatli ijrolar bilan ta’minlashda muhim о‘rin tutdi.  

BO‘LAJAK MUSIQALI TEATR AKTYORLARI YO‘NALISHI 
TALABALARIGA INGLIZ TILINI O‘QITISHDAGI MUAMMOLAR VA ULARNI 

BARTARAF ETISH YO‘LLARI 

Annotatsiya: ushbu maqolada bo‘lajak musiqali teatr aktyorlari yo‘nalishida tahsil 
olayotgan talabalar uchun ingliz tilini o‘qitishdagi dolzarb muammolar va ularni bartaraf etish 
yo‘llari tahlil qilingan. Ingliz tilining teatr sohasi vakillari uchun nafaqat kommunikativ, balki 
kasbiy jihatdan ham muhimligi asoslab berilgan.  

Kalit so‘zlar: ingliz tili, musiqali teatr, aktyorlik mahorati, san’at yo‘nalishi, kasbiy til 
o‘qitish, teatr terminologiyasi, interfaol metodlar, motivatsiya, multimedia texnologiyalari. 

Abstract: this article analyzes the current problems in teaching English to students studying 
for future musical theater actors and ways to overcome them. The importance of English for 
representatives of the theater industry is substantiated not only in communicative, but also in 
professional terms. 

Keywords: English, musical theater, acting skills, art direction, professional language 
teaching, theater terminology, interactive methods, motivation, multimedia technologies. 
 

Globallashuv jarayonlari ta'lim sohasiga, ayniqsa, san’at va madaniyat yo‘nalishlariga ham 

o‘z ta’sirini ko‘rsatmoqda. Xususan, musiqali teatr san’ati vakillarining xalqaro miqyosda faoliyat 

yuritishi, turli madaniy loyihalarda ishtirok etishi uchun xorijiy tillarni, ayniqsa, ingliz tilini bilish 

zamon talabi bo‘lib qolmoqda. Bo‘lajak musiqali teatr aktyorlari uchun ingliz tili nafaqat 

kommunikativ vosita, balki professional faoliyatda qo‘llaniladigan asosiy kompetensiyalardan 

biriga aylanmoqda. XXI asrda san’at va madaniyat sohalarining xalqaro miqyosda taraqqiy etishi 

ingliz tilining roli va zaruratini yanada kuchaytirdi. Musiqali teatr aktyorlari ingliz tilini bilgan 

taqdirda, quyidagi afzalliklarni qo‘lga kiritishadi: 

 Xalqaro festival va tanlovlarda ishtirok etish imkoniyati – ko‘plab nufuzli 

sahnaviy tadbirlar (masalan, Edinburgh Fringe Festival, Broadway musiqiy spektakllari, West End 

produktsiyalari) ingliz tilida olib boriladi; 

 Ingliz tilidagi asarlarni sahnalashtirish va o‘zlashtirish – Shekspir, Endryu Lloyd 

Webber, Lin-Manuel Miranda kabi mashhur mualliflar asarlarini to‘g‘ri anglab, ifodali ijro etish 

uchun yuqori darajadagi ingliz tili ko‘nikmasi talab etiladi; 

 Xorijiy rejissyorlar va sahna san’atkorlari bilan muloqot – professional 

hamkorlikda til to‘siqlari yo‘q bo‘lishi spektakl sifatiga bevosita ta’sir qiladi; 

 Aktyor nutqining fonetik aniqligi – musiqiy teatrda talaffuz, intonatsiya va ritm kabi 

jihatlar g‘oyat muhim bo‘lib, ular chet tilini o‘zlashtirish orqali rivojlanadi. 

Bu omillar ingliz tilini o‘rganishni musiqali teatr aktyorlari uchun nafaqat foydali, balki zaruriy 

bo‘lib chiqishiga ishora qiladi. 

Ko‘plab talabalar ingliz tilini nazariy fan sifatida qabul qiladilar va uning amaliy, kasbiy 

ahamiyatini anglamaydilar. Bu, o‘z navbatida, ularning darsga bo‘lgan ishtiyoqini pasaytiradi. 

Talabalarga ingliz tilining teatr sohasidagi real qo‘llanishi ko‘rsatilmasa, ular uni o‘z kasbiy 

identifikatsiyasi bilan bog‘lay olmaydi. Shuningdek, ba’zida darslar juda quruq, akademik shaklda 

olib boriladi va sahna san’ati bilan bog‘liqlik sezilmaydi. 

Amaldagi o‘quv qo‘llanmalar ingliz tilini umumiy kommunikatsiya vositasi sifatida 

ko‘rsatadi, biroq teatr konteksti, dramatik ifoda, sahna terminologiyasi, qo‘shiq matni talqini, 

aktyor nutqining fonetik tafsilotlari kabi sohalarga e’tibor qaratilmaydi. Bu holat talabalarni real 

sahnaviy holatlarga tayyorlashni murakkablashtiradi. Masalan, “monologue practice”, 

“character development through dialogue” kabi mashg‘ulotlar darslarda deyarli uchramaydi. 

Ko‘plab ingliz tili o‘qituvchilari teatr nazariyasi yoki aktyorlik asoslariga ega emas. Bu 

ularning sahna kontekstida til o‘rgatishda qiynalishiga olib keladi. Teatrga xos bo‘lgan mimika, 

emotsional yondashuv, so‘zning ritmik va musiqiy aytilishi kabi jihatlar maxsus tayyorgarlik talab 

qiladi. O‘qituvchilarga bu sohada metodik yordam ko‘rsatilmasa, ularning darslari teatr 

aktyorlarining ehtiyojlariga mos kelmaydi. 

Til o‘rganish jarayoni aktyorlar uchun faqat darsliklar va grammatik qoidalar bilan 

cheklanmasligi kerak. Teatr talabalari sahna ustida ishlash orqali o‘rganishga ko‘proq moyil. 

Shunga qaramay, ingliz tilidagi drama sahnalari, sahna nutqi orqali so‘zlashuv, qo‘shiq matnlarini 

ifodali aytish kabi mashg‘ulotlar kam qo‘llaniladi. Bu o‘rinda ingliz tilidagi “table read” 

(spektakl matnini o‘qish), “cold reading” (tayyorlanmasdan ijro qilish), va “script analysis” kabi 

uslublar samarali bo‘ladi. 

Ingliz tilini aynan musiqali teatr aktyorlariga mo‘ljallab ishlab chiqilgan maxsus o‘quv 

dasturlari yaratish zarur. Bunday materiallar quyidagilarni o‘z ichiga olishi kerak: 

 dramatik va musiqali matnlar (original va tarjima); 

 eatr terminologiyasi va sahna lug‘ati; 

 qo‘shiq matnlarini fonetik tahlil qilish; 

 rolga kirish orqali ingliz tilida so‘zlashish. 

Dars jarayonida “role-play”, “improvisation”, “scene performance” kabi teatrga oid 

metodikalarni qo‘llash til ko‘nikmasini mustahkamlabgina qolmay, aktyorlik mahoratini ham 

rivojlantiradi. Talabalar tilni ijodiy va ifodali tarzda o‘zlashtirish imkoniga ega bo‘ladilar. 

Oliy ta’lim tizimida ingliz tili o‘qituvchilarining kasbiy yo‘nalishdagi (ya’ni teatr, musiqa, 

sahna) malakasini oshirish bo‘yicha maxsus kurslar joriy etilishi lozim. Shu bilan birga, san’at 

sohasidagi o‘qituvchilar uchun “kasbiy ingliz tili metodikasi” fanining kiritilishi zarur. Raqamli 

texnologiyalar yordamida til o‘rgatish jarayonini boyitish mumkin. Masalan: 

 Ingliz tilidagi spektakl va musiqiy chiqishlar videosi; 

 Audio-libretto va sahna fonogrammalarini tinglash; 

 Onlayn sahna simulyatsiyalari va til o‘rganish ilovalari; 

 Subtitrli videolar orqali fonetik mashqlar. 

Shuningdek, virtual sahna mashg‘ulotlari, real vaqtli muloqotli platformalar (Zoom, 

Google Meet) orqali ingliz tilidagi sahna chiqishlarini mashq qilish ham ilg‘or amaliyot sanaladi. 

Ammo amaliyot shuni ko‘rsatadiki, san’at yo‘nalishidagi talabalarga ingliz tilini o‘rgatishda 

an’anaviy yondashuvlar yetarli samarani bermayapti. Bu yo‘nalishda o‘qitish metodikasini 

takomillashtirish, kasbiy yo‘nalishga mos materiallar yaratish va zamonaviy texnologiyalarni joriy 

etish dolzarb masala sifatida qaralmoqda.  

Ingliz tili bugungi kunda xalqaro kommunikatsiya, axborot almashinuvi, hamkorlik va 

madaniy integratsiya vositasi sifatida faol ishlatilmoqda. Teatr sohasi esa o‘z mohiyatiga ko‘ra 

xalqaro aloqalarga ochiq bo‘lgan, o‘zaro madaniyatlararo muloqotni talab qiladigan 

yo‘nalishlardan biridir. Xalqaro spektakllarda ishtirok etish, ingliz tilidagi rollarni ijro etish, 

xorijiy rejissyorlar bilan ishlash, ingliz tilidagi dramalar va librettolarni o‘rganish san’atkorlardan 

til bilimini talab qiladi. Shu sababli, musiqali teatr aktyorlariga ingliz tilini o‘rgatishda faqatgina 

umumiy til bilimlari emas, balki kasbiy yo‘nalishga moslashtirilgan ko‘nikmalar – sahna nutqi, 

dramatik dialoglar, fonetik aniqlik, ifoda vositalari kabi jihatlar ham muhim o‘rin tutadi. 

San’at yo‘nalishidagi talabalar ko‘pincha ingliz tilini o‘z kasbiga bevosita bog‘lamaydi. 

Natijada, til o‘rganishga nisbatan motivatsiya past bo‘ladi. Bu esa o‘z navbatida tilni o‘zlashtirish 

jarayonining samaradorligiga salbiy ta’sir ko‘rsatadi. 

Amaldagi ingliz tili darsliklari ko‘pincha umumiy mavzularga yo‘naltirilgan bo‘lib, teatrga 

oid terminologiya, dialoglar, sahna matnlari, librettolarni o‘z ichiga olmaydi. Bu holat 

talabalarning kasbiy ehtiyojlariga javob bermaydi. 

Ba’zi holatlarda ingliz tili o‘qituvchilari teatr san’ati bilan yetarlicha tanish emas, bu esa 

o‘qitish jarayonida kasbiy kontekstni yaratishda qiyinchiliklar tug‘diradi. Shuningdek, musiqiy 

talaffuz, sahna nutqi yoki dramatik ifoda bilan bog‘liq mashqlar o‘qituvchi malakasiga bog‘liq 

bo‘ladi. Teatr sohasi – amaliyotga asoslangan fanlardan biri. Ingliz tilini nazariy yondashuvda 

emas, balki amaliy sahna chiqishlari, rolda gapirish, ingliz tilida ijro etish orqali o‘rgatish zarur. 

Afsuski, bu borada metodik yondashuvlar yetarli darajada yo‘lga qo‘yilmagan. Bo‘lajak teatr 

aktyorlari uchun ingliz tilini o‘rgatishda maxsus, kasbiy yo‘nalishga mos kurslar va darsliklar 

ishlab chiqilishi kerak. Bu materiallar teatr terminologiyasi, sahna nutqi, dramatik va musiqali 

matnlar bilan boyitilgan bo‘lishi lozim. 

Amaliy mashg‘ulotlar, rolda ijro etish, jamoaviy sahna chiqishlari, ingliz tilidagi sahna 

mashqlari kabi metodlar orqali o‘qitish tilga qiziqishni oshirib, mustahkam bilim hosil qiladi. Oliy 

ta’lim muassasalarida teatr sohasi bilan bog‘liq ingliz tili metodikasini biladigan, sahnaviy nutq 

bilan ishlay oladigan mutaxassislarni tayyorlash dolzarb hisoblanadi. Ingliz tilidagi spektakllar, 

video darslar, teatrga oid interaktiv ilovalar, audiomatnlar orqali til o‘rgatish samaradorligini 

oshirish mumkin. 

Xulosa shuki, ingliz tilini o‘rganish bugungi kunda nafaqat akademik, balki kasbiy soha 

sifatida ham katta ahamiyat kasb etmoqda. Musiqali teatr sohasida faoliyat yuritayotgan aktyorlar 

uchun ingliz tilini o‘rganish, ularning xalqaro sahnalarda ishtirok etishi va kasbiy faoliyatini 

kengaytirish uchun muhim vositadir. Ushbu maqolada bo‘lajak musiqali teatr aktyorlarini ingliz 

tiliga o‘qitishda yuzaga keladigan muammolar va ularni bartaraf etish yo‘llari tahlil qilindi. Asosiy 

muammolar orasida talabalar orasida motivatsiyaning yetishmasligi, teatr sohasiga mos o‘quv 

materiallarining etishmasligi, o‘qituvchilarning maxsus tayyorgarlik darajasining pastligi va 

amaliy mashg‘ulotlarning yetarli emasligi alohida ta’kidlandi. Ushbu muammolarni hal qilish 

uchun bir qator takliflar ilgari surildi. Birinchi navbatda, ingliz tilini o‘rganishda teatrga xos 

bo‘lgan maxsus o‘quv dasturlarini ishlab chiqish zarurligi ta’kidlandi. Bunday dasturlar teatr 

san’ati uchun kerakli til bilimlarini, xususan teatr terminologiyasini, sahna nutqini, musiqali 

asarlardagi ifodali ijro elementlarini o‘z ichiga olishi kerak. Shu bilan birga, amaliy metodlarni – 

masalan, rollarni ijro etish, improvisatsiya va sahna mashqlari orqali til o‘rganish usullarini keng 

joriy etish zarur. Bu metodlar orqali talabalar nafaqat grammatik qoidalarni, balki real sahna 

sharoitida ingliz tilini ishlatishni o‘rganadilar. 

MUSTAQILLIKDAN KEYINGI O‘ZBEK TEATRI: TARAQQIYOT VA 
HAMKORLIK 

Annotatsiya: maqolada mustaqillik davrida Oʻzbek teatr sanʼatida yuz bergan estetik va 
dramaturgik yangilanishlar, xorijiy rejissyorlar bilan ijodiy hamkorlik jarayonlari hamda 
ularning mahalliy teatr amaliyotiga ta’siri ilmiy tahlil qilinadi. Shuningdek, chet ellik rejissyorlar 
tomonidan sahnalashtirilgan spektakllar va ularning Oʻzbek teatriga olib kirgan uslubiy 
yondashuvlari ko‘rib chiqiladi. 

Kalit soʻzlar: teatr, ijodiy hamkorlik, rejissura, sahna, spektakl, yangilanish, estetika, 
tomoshabin. 

Abstract: the article provides a scientific analysis of the aesthetic and dramaturgical 
innovations in Uzbek theater art during the years of independence, the process of creative 
collaboration with foreign directors, and their impact on local theatrical practice. Additionally, it 
examines performances staged by foreign directors and the stylistic approaches they introduced 
to Uzbek theater. 

Keywords: theater, creative collaboration, directing, stage, performance, renewal, 
aesthetics, audience. 
 

Teatr san'ati azaldan xalq ma’naviyatini boyituvchi, o‘ziga xos tarbiya vositasi sifatida 

qadrlanib kelgan. Mustaqillik yillarida teatr san’ati yangi davrga qadam qo‘yib, milliy 

qadriyatlarni ulug‘lovchi va zamonaviy mavzularni yorituvchi asarlar bilan boyidi. 

O‘zbekistonning istiqlol pallasidagi teatr ijodi o‘zida milliy g‘urur, tarixiy xotira va zamonaviy 

muammolarni aks ettiradi. Mustaqillikdan so‘ng milliy qadriyatlar va an’analar teatr asarlarining 

asosiy mavzusiga aylandi. Masalan, “Jaloliddin Manguberdi”, “Amir Temur” “Alisher Navoiy” 

“Mirzo Ulug‘bek” “Zahiriddin Muhammad Bobur” “Boborahim Mashrab”kabi tarixiy spektakllar 

orqali xalq qahramonlari va tarixiy shaxslar obrazlari gavdalantirildi. Bu asarlar milliy merosni 

jonlantirdi va tomoshabinlarga o‘zlikni anglashga yordam berdi. Teatr sahnalarida mustaqillik 

yillarida paydo bo‘lgan ijtimoiy muammolar va yangicha dunyoqarashni aks ettiruvchi zamonaviy 

spektakllar ham yaratildi. Bunda oilaviy qadriyatlar, yoshlar tarbiyasi, axloqiy tanazzul, ijtimoiy 

tenglik, shunga o‘xshash jamiyatning eng muhim dolzarb masalalari yoritildi. Mustaqillik davri 

teatrlari tarixiy va zamonaviy mavzularni uyg‘unlashtirib, tomoshabinlar talabini qondirishga 

intildi. Tomoshabinlar uchun muhim bo‘lgan ma’naviyat, estetik zavq va hayotiy hikoyalar bu 

davr teatrining asosiy yo‘nalishlarini belgiladi. Mustaqillik yillarida poytaxt va viloyat teatrlari 

o‘ziga xos rivojlanish bosqichlarini bosib o‘tdi. Poytaxt teatrlarining texnik imkoniyatlari va 

tajribasi yuqori bo‘lishiga qaramay, viloyat teatrlari ham milliy madaniyatni saqlash va boyitishda 

o‘z hissasini qo‘shdi. Toshkentda joylashgan teatrlar mustaqillik davrida yangi ijodiy bosqichga 

ko‘tarildi. Ular zamonaviy texnologiyalar, professional rejissyorlar va aktyorlar bilan boyib, 

xalqaro maydonda tanildi. Bu teatrlar mustaqillik yillarida tarixiy spektakllar orqali milliy ruhni 

yuksaltirishda katta rol o‘ynagan bo‘lsa, zamonaviy asarlar, jumladan, ijtimoiy va psixologik 

mavzudagi spektakllar sahnalashtirilib, keng auditoriyani jalb qildi. Viloyat teatrlari milliy 

qadriyatlarni saqlab qolish va ularni mahalliy aholi orasida targ‘ib qilishda muhim ahamiyatga ega 

bo‘ldi. Har bir viloyatning teatr sahnalari o‘ziga xos ijodiy yo‘nalishga ega bo‘lib, xalqning 

madaniy va ma’naviy talablarini qondirdi. Vodiy tearlari milliy va zamonaviy mavzudagi 

spektakllar bilan tomoshabinlarning e’tiborini qozondi. Voha hududidagi teatrlar esa boy tarixiy 

merosini aks ettiruvchi folklor elementlari bilan boyitilgan spektakllar sahnalashtirilib, turizm 

sohasida o‘z o‘rniga ega bo‘ldi. Bu vaqt oralig‘ida poytaxt va viloyat teatrlari o‘rtasidagi farq 

deyarli bir xil edi. Poytaxt teatrlarida, sahna texnologiyalari, dekoratsiyalar va texnik uskunalar 

zamonaviyroq bo‘lib, xalqaro miqyosdagi spektakllar ko‘proq namoyish etildi. Viloyat teatrlarida 

esa mahalliy urf-odatlar, xalqona uslub va o‘ziga xos tarixiy mavzular yoritilib, o‘z viloyatidagi 

tomoshabinlarga moslashtirilgan asarlar sahnalashtirildi. Mustaqillik yillarida poytaxt va viloyat 

teatrlari bir-birini to‘ldiruvchi ikki asosiy madaniy markaz bo‘lib xizmat qildi. Poytaxt teatrlari 

milliy madaniyatni xalqaro maydonda targ‘ib qilgan bo‘lsa, viloyat teatrlari o‘z hududidagi 

xalqning madaniy hayotini boyitishda davom etdi. Mustaqillik davrida o‘zbek teatr san’atini jahon 

teatr san’atiga integratsiya qilish maqsadida xorijdan tajribali rejissyorlar taklif qilindi. 

O‘zbekiston teatr san’atida xorijlik rejissyorlarni taklif qilish amaliyoti xalqaro tajribani o‘rganish 

va milliy teatr san’atini yangi bosqichga olib chiqishda muhim omil bo‘ldi. Xorijiy rejissyorlar 

bilan hamkorlik milliy spektakllarni jahon teatr san’atining ilg‘or texnikalari, uslublari va 

yondashuvlari bilan boyitdi. Xorijlik rejissyorlarning yondashuvlari orqali o‘zbek teatr san’atiga 

yangi texnika va estetik qarashlar olib kirildi. Masalan, sahna texnologiyalari, aktyorlik o‘yinining 

zamonaviy metodikasi va dramatik asarlarni noan’anaviy talqin qilish imkoniyati oshdi. O‘zbek 

dramaturgiyasi asarlarini xorijiy rejissyorlar tomonidan sahnalashtirish ularning jahon miqyosida 

yangicha ko‘rinishda taqdim etilishiga yordam berdi. Shu bilan birga, xorijiy spektakllar milliy 

teatr sahnalarida ko‘proq namoyish etila boshladi. Xorijiy rejissyorlar bilan hamkorlik xalqaro 

festival va ko‘rgazmalarda ishtirok etadigan spektakllarning sifatini oshirdi. Bu O‘zbekiston teatr 

san’atining jahon maydonida tanilishiga xizmat qildi. Xorijiy rejissyorlar viloyat teatrlari bilan 

ham hamkorlikda spektakllar sahnalashtirib, mahalliy aktyorlar uchun mahorat saboqlari 

o‘tkazdilar. Bu o‘z navbatida viloyat teatrlari rivojlanishiga turtki berdi. O‘zbekistonda o‘tkazilgan 

xalqaro teatr festivallari va laboratoriyalar doirasida xorijiy rejissyorlar va teatr ijodkorlar 

tomonidan sahnalashtirilgan spektakllar ijodiy hamkorlikni mustahkamladi. Shu bois o‘zbek 

teatrining milliy an’analari xorijiy uslub va qarashlar bilan uyg‘unlashdi, bu zamonaviy spektakllar 

yosh tomoshabinlar va xorijiy mehmonlarni ham teatrga jalb qildi. 

Nikolay Gogolning “Telbaning yozishmalari” asari rus adabiyotining mumtoz 

durdonalaridan biri bo‘lib, unda bosh qahramon Axentiy Poprishinning ichki dunyosi, ijtimoiy 

bosim va ruhiy inqirozi tasvirlanadi. Asar kundalik yozishmalar shaklida yozilgan bo‘lib, unda 

bosh qahramonning asta-sekin aqldan ozishi aks ettirilgan. Gogol ushbu asar orqali XIX asr 

Rossiyasidagi byurokratik tuzum, odamlar o‘rtasidagi ijtimoiy tabaqalanish va insonning 

yolg‘izlikka mahkumligi mavzularini ochib beradi. Poprishinning ruhiy holati asta-sekin 

yomonlashib, u o‘zini Ispaniya qiroli deb o‘ylay boshlaydi. Asarning tragik jihati shundaki, u 

jamiyat tomonidan tushunilmaydi va oxir-oqibat ruhiy kasalliklar shifoxonasiga tushadi. Bu 

Gogolning inson psixologiyasiga bo‘lgan chuqur qarashlarini aks ettiruvchi eng kuchli asarlardan 

biridir. 

Qashqadaryo viloyati musiqali drama teatri. O‘zbekistondagi yirik teatr jamoalaridan biri 

bo‘lmish Qashqadaryo viloyati musiqali drama teatri o‘zining turli janrdagi sahna asarlari bilan 

tomoshabinlar e’tiborini qozonib kelmoqda. Teatr o‘z repertuarida milliy va jahon adabiyotining 

eng sara asarlarini sahnalashtirib, mahalliy san’at ixlosmandlariga yuqori saviyali tomoshalarni 

taqdim etmoqda. Teatr nafaqat klassik drama va tragediyalar, balki musiqali spektakllar, komediya 

hamda zamonaviy sahna asarlari bilan ham mashhur. Teatr sanʼati har bir millatning madaniy 

merosida muhim o‘rin tutadi. Ayniqsa, turli xalqlar madaniy aloqalarini mustahkamlash va sahna 

sanʼati tajribalarini boyitish maqsadida amalga oshiriladigan xalqaro hamkorlik loyihalari 

diqqatga sazovordir. Shu jihatdan, Qashqadaryo viloyati musiqali drama teatrida so‘nggi yillarda 

sahnalashtirilgan ikkita spektakl – Nikolay Gogolning “Telbaning yozishmalari” asari va Nodar 

Dumbadzening “Hellados” spektakllari alohida eʼtiborga loyiq.  

Ushbu teatrda yaqinda Nikolay Gogolning “Telbaning yozishmalari” asarini 

sahnalashtirdi. Bu asar rus adabiyotining mumtoz durdonalaridan biri bo‘lib, unda bosh qahramon 

Axentiy Poprishinning ichki dunyosi, ijtimoiy bosim va ruhiy inqirozi tasvirlanadi. Asar kundalik 

yozishmalar shaklida yozilgan bo‘lib, unda bosh qahramonning asta-sekin aqldan ozishi aks 

ettirilgan. Gogol ushbu asar orqali XIX asr Rossiyasidagi byurokratik tuzum, odamlar o‘rtasidagi 

ijtimoiy tabaqalanish va insonning yolg‘izlikka mahkumligi mavzularini ochib beradi. 

Poprishinning ruhiy holati asta-sekin yomonlashib, u o‘zini Ispaniya qiroli deb o‘ylay boshlaydi. 

Asarning tragik jihati shundaki, u jamiyat tomonidan tushunilmaydi va oxir-oqibat ruhiy 

kasalliklar shifoxonasiga tushadi. Bu Gogolning inson psixologiyasiga bo‘lgan chuqur 

qarashlarini aks ettiruvchi eng kuchli asarlardan biridir. 

Spektaklni Turkiyaning Maltepa teatri rejissyori Kubilay Erdilikaran sahnalashtirdi. Bu 

uning O‘zbekistondagi ilk rejissyorlik tajribasi bo‘lib, mazkur spektakl turk va o‘zbek teatr 

maktablari o‘rtasidagi ijodiy hamkorlikning muhim namunasiga aylandi. Kubilay Erdilikaran 

asarni sahnalashtirishda monospektakl janriga urg‘u berib, bosh qahramon Axentiy Poprishinning 

(G‘.Husainov) ichki kechinmalarini tomoshabin ongiga maksimal darajada yetkazish uchun 

sahnaviy vositalardan mohirlik bilan foydalangan. Sahna bezaklari, yorug‘lik effektlari va aktyor 

ijrosining uyg‘unligi spektaklning dramaturgik kuchini oshirgan. Spektakl nafaqat mahalliy teatr 

ixlosmandlarining e’tiborini tortdi, balki Turkiya ommaviy axborot vositalarida ham keng 

yoritildi. Bu esa ikki mamlakat o‘rtasidagi madaniy aloqalarning mustahkamlanishiga xizmat 

qilmoqda. 

Nodar Dumbadzening “Hellados” asari o‘zbek sahnasida o‘ziga xos voqelik bo‘ldi. Ushbu 

spektakl o‘zida inson qismati, vatanparvarlik, adolat va xalqparvarlik kabi ezgu g‘oyalarni 

jamlagan bo‘lib, Qashqadaryo viloyati musiqali drama teatrida sahnalashtirilishi esa o‘zbek 

tomoshabiniga gruzin dramaturgiyasining chuqur falsafiy qatlamlarini ochib berdi. Ushbu 

spektakl Gruziya teatr sanʼati vakili, taniqli rejissyor Kaxa Gogidze tomonidan sahnalashtirildi. 

Uning yondashuvi nafaqat an’anaviy dramaturgik asoslarni o‘z ichiga oldi, balki zamonaviy teatr 

estetikasini ham sahnaga olib chiqdi. Rejissyor spektaklda inson psixologiyasi va tarixiy voqealar 

orasidagi murakkab bog‘liqlikni ko‘rsatib, har bir obrazga alohida psixologik yuklama berdi. 

“Hellados” asarida asosiy urg‘u inson qadr-qimmati va vatanparvarlik tushunchalariga qaratilgan. 

Asarning bosh qahramoni, o‘z umrini adolat va xalqparvarlik yo‘lida bag‘ishlagan inson, 

hayotining murakkab burilishlarida o‘zining eʼtiqodi va g‘oyalariga sodiq qolishga intiladi. 

Spektakl davomida uning ichki kechinmalari, jismoniy va ruhiy iztiroblari orqali tomoshabin 

o‘zining shaxsiy dunyoqarashiga ham tanqidiy nazar tashlash imkoniga ega bo‘ladi. 

Dumbadzening bu asari shunchaki tarixiy voqealar haqida emas, balki odamzodning doimiy 

qidiruvlari, taqdir sinovlari oldida qanday yo‘l tutishi haqida ham fikr yuritadi. Shu bois spektakl 

tomoshabinga falsafiy mushohada qilish imkonini beradi. Inson o‘z eʼtiqodidan qaytishi 

mumkinmi? Insoniyat tarixiy adolatsizliklar oldida qanday yo‘l tutadi? Bu kabi savollar sahnadagi 

harakat va dialoglar orqali chuqur yoritiladi. 

Spektaklning sahnalashtirish ishlari ijodiy jamoaning fidokorona mehnatini talab qildi. 

Kaxa Gogidze sahna harakatlari, aktyorlarning obraz yaratish uslubi va dekoratsiya yechimlari 

orqali asarga yangicha jilo berdi. Gruzin teatr estetikasining unsurlari sahnaviy ifodada ko‘zga 

tashlanib, yorqin dramaturgik qurilmalar, kuchli hissiy dialoglar va chuqur falsafiy monologlar 

orqali sahna asari tomoshabinga ta’sirchan tarzda yetkazildi. Dekoratsiyada minimalizm 

tamoyiliga asoslangan holda, asar mazmuni va obrazlar kechinmalari ko‘proq aktyorlar harakati 

va yorug‘lik yechimlari orqali yetkazildi. Yorug‘lik va soyalar o‘yinidan foydalanish orqali har 

bir sahnada qahramonlarning ruhiy holati yanada chuqur ochib berildi. 

Spektaklda asosiy rollarni teatrning tajribali aktyorlari ijro etdi. Ularning aktyorlik 

mahoratlari, xatti-harakatlari va plastikalari, ovoz tembrlari orqali obrazlarning ruhiy kechinmalari 

tomoshabinga samarali yetkazildi. Har bir aktyor o‘z qahramonining ichki dunyosini, uning 

qarorlarining murakkabligini va hissiy tajribalarini iloji boricha jonli va ta’sirchan ifoda etdi. 

Ayniqsa, bosh rol ijrochisining (I.Qurbonov) dramatik mahorati spektaklga chuqur samimiylik 

bag‘ishladi. Ushbu spektakl o‘zbek tomoshabini uchun o‘zgacha tajriba bo‘ldi. Chunki unda 

Gruziya dramaturgiyasi va O‘zbekiston teatr anʼanalari o‘zaro uyg‘unlashgan holda, umuminsoniy 

g‘oyalar ilgari surildi. Tomoshabin spektakl davomida nafaqat syujetni kuzatdi, balki har bir 

qahramon taqdiri bilan bog‘lanib, ularning iztiroblarini his qilishga majbur bo‘ldi. Ayniqsa, 

so‘nggi sahnadagi katarsis (ruhiy poklanish) spektaklning eng ta’sirli nuqtasi bo‘ldi. Madaniyat 

vazirligi vakillari, teatr mutaxassislari va sanʼatshunoslar spektaklni xalqaro festival va tanlovlarda 

ishtirok etish uchun munosib asar deb baholashdi. Bu esa Qashqadaryo teatri ijodiy jamoasining 

katta yutug‘i bo‘ldi. “Hellados” spektakli milliy teatrimizning xalqaro tajribalarni o‘zlashtirish 

yo‘lidagi muhim qadami bo‘ldi. U nafaqat sahna ijrosi, balki g‘oyaviy yo‘nalishi bilan ham o‘zbek 

tomoshabiniga chuqur ta’sir ko‘rsatdi. Ushbu spektakl orqali insoniyat taqdiri, vatanparvarlik, 

adolat kabi mavzular bo‘yicha falsafiy mushohadalar yuritildi va o‘zbek sahnasi gruzin 

dramaturgiyasining yorqin namunalaridan biri bilan boyidi. Qashqadaryo musiqali drama teatrida 

sahnalashtirilgan ushbu ikki spektakl shuni ko‘rsatmoqdaki, xalqaro teatr hamkorliklari nafaqat 

ijodiy tajriba almashish, balki sanʼat orqali millatlar o‘rtasidagi do‘stlik rishtalarini 

mustahkamlashga xizmat qiladi. “Hellados” spektakli gruzin dramaturgiyasini O‘zbekistonga olib 

kirgan bo‘lsa, “Telbaning yozishmalari” asari turkiyalik rejissyorning ijodiy izlanishlarini o‘zida 

mujassam etdi. Bu kabi tajribalar nafaqat Qashqadaryo teatri, balki butun Oʻzbekiston teatr sanʼati 

uchun yangi ufqlar ochmoqda. Xorijlik rejissyorlarni taklif qilish nafaqat o‘zbek teatrining 

rivojlanishiga, balki uning xalqaro tanilishiga ham xizmat qildi. Bu jarayon milliy va jahon 

madaniyati o‘rtasida ijodiy ko‘prik bo‘lib, teatrning global madaniy makondagi o‘rnini 

mustahkamlashda muhim ahamiyat kasb etdi. Umuman olganda, mustaqillik pallasidagi teatr 

san’ati xalq ma’naviyatini boyitishda o‘zining betakror o‘rnini saqlab qolib, milliy o‘zlikni 

teranroq anglashga yordam berdi. 

ADABIY PARCHALARNING AKTYORLIK MAHORATINI SHAKLLANTIRISHDAGI 
AHAMIYATI  

 Annotatsiya: ushbu maqolada musiqali teatr aktyorlarini tarbiyalashda, 
adabiy,nasriy,musiqali parchalar qolaversa hikoya,qissa asosida ishlanib kechinma san’ati 
maktabinig egallanishida parchalarning naqadar ahamiyati yuksakligi haqida ma’lumot berilgan. 
Shuningdek aktyorning o‘z ustida ishlashi va rol ustida ishlash haqida fikr mulohazalar yoritib 
berilgan.  

Kalit so‘zlar: musiqali teatr, parcha, kechinma, nasriy asar, so‘z tug‘ilishi, xatti-harakat 
mantig‘i, ijodiy muhit, qochirim,  muallif so‘zi. 

Abstract: this article provides information on the role of vocal art, what features to pay 
attention to during the performance of songs, romances, arias, connecting the vocal technique 
with the national tone. There are also exercises necessary for the formation of the performer`s 
voice, attention to the accuracy of pronunciation, ideas. 

Keywords: musical drama, vocals, diaphragm, tuning, intonation, diction, articulation, 
exclamation, moaning. 
 

Ikkinchi kursning birinchi yarmida badiiy adabiyotlar bo‘yicha pachalar ustida ishlashga 

o‘tar ekanmiz, avvalo, bo‘lajak aktyorlarni tarbiyalash jarayonini aniq uslubiy yo‘nalishda davom 

ettirish, endigina yozgi ta’tildan qaytgan talabalarni yana ijodiy jarayonga kiritib olish uchun 

kursda ijodiy muhitni tiklab olish zarur. Ayniqsa, ikkinchi kursdan boshlab talabalarning muallif 

tomonidan berilgan matnlarga duch kelishlarini inobatga olsak, bu o‘ta muhim talablardan biridir. 

Birinchi kursda etyudlardagi kamso‘zlilik talabaning tilidagi, talaffuz madaniyatidagi ba’zi 

nuqsonlarni ko‘zga tashlanishiga yo‘l qo‘ymasada, ikkinchi kursda bu jihatlar yaqqol ko‘zga 

tashlana boshlaydi. Albatta qisqa muddat bo‘lsa ham birinchi kursning oxirgi darslariga qaytish, 

o‘tilganlarni takrorlash va albatta turli xil mashqlarni davom ettirish orqali ikkinchi kurs 

materiallariga o‘tish uchun o‘ziga xos ko‘prik tashlanadi. Bunda etyudlar ustida ishlash jarayoniga 

e’tiborni kuchaytirgan ma’qul. Chunki ikkinchi kursda avvalo nasriy asarlar, undan keyin 

pyesalardan olingan parchalarga etyud asosida yondashilgan holda ijodiy jarayon davom ettiriladi. 

Ikkinchi kursning birinchi yarmida ko‘proq talabalar tomonidan tavsiya etilgan nasriy asarlarga 

e’tibor qaratish maqsadga muvofiq. Chunki talaba o‘ziga repertuar tanlash jarayonida ko‘plab 

nasriy asarlar hikoya, qissa, romanlarga murojaat qiladi. O‘qigan asaridan olgan ilk taassurotlar 

og‘ushida o‘ziga qaysi bir personaj yaqin bo‘lsa, qiziqroq tuyulsa, o‘zini o‘sha personajda tasavvur 

qilsa, o‘sha qaxramonni sahnada gavdalantirish ishtiyoqi kuchli bo‘ladi.Shu jihatga alohida e’tibor 

qaratish zarur. Bu talaba asardan nimanidir ola boshlaganini, asar uni o‘ziga jalb etganligini, 

personajlarning xatti-harakati talabani qizdira boshlaganni ko‘rsatuvchi omildir. Demak, talaba 

asar bilan mustaqil tanishayotgan paytdayoq uning asar to‘grisidagi, unda berilgan muhit va 

mazmun haqidagi dastlabki taassurotlari bor. Endi bu taassurotlarni kengaytirish, chuqurlashtirish, 

rivojlantirish o‘quv jarayonida amalga oshiriladigan ijodiy jarayonlarga bog‘liq bo‘lib qoladi. 

Ba’zan talaba o‘z imkoniyatlariga ortiqcha baho berib yuborishi, tanlagan asaridagi muhit va 

mazmun unga og‘irlik qilishi, murakkab shart-sharoitlarni yengish qiyinchilik tug‘dirishini o‘ylab 

ko‘rmagan bo‘lishi mumkin. Bunday hollar tez-tez uchrab turadi. Talaba bilan ishlayotganda sirli 

jarayon, aktyorlik san’atini egallashning gavhari bo‘lgan “sukunat hududi”da talaba qanday xatti-

harakat qilayapti, so‘z tug‘ulishi jarayonini tezlashtirib yubormayaptimi, yoki soxta ibora paydo 

bo‘lmayaptimi-bu jihatlarga jiddiy e’tibor berish zarur. Ustozlarimiz “Tomoshaviylikka 

shoshilmanglar, oldin so‘zning tabiiy tug‘ilishi, “haqiqiy kechinma” nima ekanligini tushunib 

olinglar,undan keyin har qancha “tomoshaviylik “bo‘lsa qilaverasizlar. Eng muhimi, o‘shanda 

“tomoshaviylikni” ham kechinma san’ati bilan amalga oshirayotganingizni sezmay qolasiz. 

Komediyani jiddiy o‘ynash lozim, degani shu bo‘ladi. Sahnada tug‘iladigan har bir so‘z aktyor 

uchun qadirli bo‘lmog‘i lozim”, - derdilar. Ikkinchi kursdagi nasriy asarlar asosida etyudlar ishlash 

paytida esa so‘z tug‘ilishi  muallif tomonidan berilgan shart-sharoitdan kelib chiqib amalga oshadi. 

Dastlab talabalar  muallif tomonidan qo‘yilgan mavzu-muammoga e’tibor qaratishlari zarur. 

Odatda adbiy material bilan tanishgandan so‘ng asarning g‘oyasi, uning ikki taraflama harakati va 

oliy maqsadni belgilashga harakat qiladilar. Ishlarni to‘g‘ri yo‘lga qo‘yish uchun bularning 

hammasini aniqlash zarur. Ammo ikki taraflama harakat va oliy maqsadni belgilashda haddan 

tashqari shoshma-shosharlik kelgusi ishlarga salbiy ta’sir ko‘rsatishi mumkin. Aksariyat 

asarlarning purma’no g‘oyasi darhol tushunib yetilmaydi. Buning uchun aktyorning erki va 

emotsiyasi faol qatnashishi zarur, asarning tub mohiyatiga sinchkovlik bilan kirib borish kerak. 

Ikkinchi kursda ikki yo‘nalish – aktyorning o‘z ustida ishlashi va rol ustida ishlash jarayoni 

birgalikda olib boriladi. Ular bir-birini to‘ldiradi va mustahkamlab boradi. Agar talabalar birinchi 

kursda o‘zlariga tanish bo‘lgan yoki yaqin bo‘lgan shart-sharoitlarda hayotiy mantiq va izchillikni 

saqlagan holda xatti-harakat qilishgan bo‘lsa, endi ikkinchi kursda ular muallif tomonidan berilgan 

matnga duch kelishadi, o‘z personajining muallif tomonidan berilgan shart-sharoitidagi xatti-

harakatlar, mantig‘iga amal qilishlari zarur bo‘ladi. Ikkinchi kursda ta’lim jarayoninig asosiy 

maqsadi talabani muallif tomonidan berilgan shart-sharoitida xatti- harakat qilishga o‘rgatishdan 

iborat. Biz yaxshi bilamizki, ikkinchi kursda oldimizga qo‘yilgan vazifa bo‘lajak aktyorlarni 

“muallif bergan shart-sharoitda men” sharti asosida ishlashga o‘rgatishdir. Bu jarayonda ba’zan 

(ko‘proq ikkinchi kursning ikkinchi yarmida) shunday holatlat paydo bo‘ladiki, ikkinchi nkursda 

bunday qilish mumkin emas, deya ularni chetga surib qo‘yib bo‘lmaydi. Bu holat talabada rolga 

intilish xususiyatlarining ko‘zga tashlanishi. Talaba hali endigina ikkinchi kursda ta’lim olayotgan 

bo‘lishiga qaramay, o‘zi bilib yoki bilmay, tabiiy ravishda “muallif bergan shart-sharoitda mening 

rolim” sharti asosida ishlay boshlaydi. Uning bu ichki intilishi repetitsiyalar jarayonida ko‘zga 

tashlanib boradi. Bunga nimalar sabab bo‘lishi mumkin? “Tabiat inson bolasiga odamlarga xos 

bo‘lgan barcha xislatlarni ato etadi. Lekin u ulg‘aygan muhit, uning qanday tarbiya olgani, qanday 

odamlar qurshovida o‘sganligi insonning ba’zi xislatlarini rivojlantirib, ba’zi xislatlar uning 

botinida qolib ketadi. Shunga qarab uning o‘ziga xos bo‘lgan xarakteri, xulq-atvori shakllanadi. 

Shunig uchun men yaxshi odamlarda, afsuski yomonlik, yomon odamlarda yaxshilik albatta 

bo‘lishiga ishonaman”. Demak, insonda barcha xislat mavjud. Faqat uning xarakteri qanday 

tarbiya ko‘rganligiga bog‘liq ekan. Sahnada ana shu ovozidagi botiniy xislatlarni uyg‘ota olish, 

qayta kashf qilish va bunga tomoshabinni faqat iqtidorlilarga nasib etadi. Bu fikrlarga 

to‘xtalishimizga sabab kutilmaganda ba’zi talabaning “muallif bergan shart-sharoitda mening 

rolim” sharti bilan ishlay boshlashidir. Demak, u iqtidorli, qobiliyatli,ijod qila olish xislati bor. 

Ikkinchi kursning birinchi yarmida talaba bilan dars mashg‘ulatlarini olib borish uchun asosiy 

milliy adabiyot namunalaridan foydalanish maqsadga muvofiq. Chunki yuqorida aytganimizdek, 

ikkinchi bosqichning birinchi yarmida talabalardan “ muallif bergan shart-sharoitda men” sharti 

bilan ishlash talab etiladi. Bu jarayonda milliy adabiyot namunalaridagi sharoitlar, muhit, turli 

vaziyatdagi insonning ovozini qanday tutishi, xulqi, fe’l atvori, urf-odatlar va boshqa jihatlar 

takabaga tanish, ayni paytda juda yaqin bo‘ladi. Bu jihatlar bo‘lajak aktyorlarni sahnada erkin ijod 

qila olish xislatlarini ta’minlaydi. Ular ma’lum bir vaziyatda nima qilishini, eng asosiysi qanday 

harakat qilishni ozmi-ko‘pmi bilishadi. Muallif bergan sharoitda o‘zlarini tasavvur qilib ko‘rishlari 

oson kechadi. Ikkinchi kursning ikkinchi yarmida (ma’lum bir talabaning imkoniyatiga qarab) 

boshqa millatlar adabiyotiga, turli pyesalarga, hatto, klassik asarlarga ham murojaat qilish 

mumkin. Musiqali teatr aktyorligi yo‘nalishi talabalari ushbu davrga kelib albatta milliy yoki 

qardosh xalqlar musiqali drama va komediyalaridan olingan parchalar ustida ishlash orqali 

Stanislavskiy sistemasining usul va tizimlarini, dramatik teatr aktyorligi elementlarini musiqali 

teatr aktyorligi san’ati elementlari (musiqiy xatti-harakat, musiqiy takt ichida baholash, ariya va 

duetlar ijrosi, musiqiy tempo-ritmni his qilish va h.k.) bilan sintezlashga o‘rganishlari, bu xislatni 

muntazam ishlash yo‘li bilan yanada mustahkamlashlari va boyitishlari lozim. Bu jarayonga 

birinchi yarim yillikda ha sekin-asta e’tibor qaratiladi. Ikkinchi bosqichning birinchi yarmida 

murojaat qilinadigan nasriy asarlarda davr, shart-sharoit, muhit, u yerda ishtirok etayotgan 

personajlarning bir-biriga munosabati, maqsadi, xulqi, fe’l-atvori ichki kechinmalari, jismoniy va 

ruhiy holati, hatto baholash jarayonlari, intilishlari va bunga sabablar muallif tomonidan yozma 

tasvirlab berilgan bo‘ladi. Ana shu kabi ma’lumotlarga tayanib ish ko‘rayotgan talabaga muallif 

bergan shart-sharoitda o‘zinig yetakchi shart-sharoiti, maqsadi, bu yo‘ldagi ichki intilishlari, 

yetakchi xatti-harakatini oydinlashtirib olishi yengilroq kechadi. O‘quv yilining ikkinchi yarmida 

sahnaviy pyesalarga urg‘u berilishi talabaning tahlil qobiliyatini chuqurlashtiradi. Chunki 

pyesalarning yozilish uslubi bir qancha murakkabliklarni tug‘diradi. Muallif sahnaviy ko‘rinishni 

qisqacha ta’riflab, joy tasviri, vaqt yoki sahnaviy dekoratsiyaga qisman chizgilar beish bilan 

chegaralanadi. Keyin prsonajlarning dialoglariga ko‘chadi, ba’zida, remarkalar yordamida 

personajlarning holatiga, harakatlariga, kirish-chiqishlariga qisqacha ta’rif beradi xolos. 

ZAMONAVIY О‘ZBEK QIZIQCHILIK SAN’ATIDAGI YANGI IJODIY 
JARAYONLAR 

(Farg‘ona vodiysi misolida) 

Annotatsiya: Maqolada askiya va qiziqchilik san’ati dastlab katta-kichik davralarda 
ko‘rsatilib, zamonaviy texnika va texnologiyalarning rivojlanishi natijasida avvaliga televideniye 
ekrani orqali namoyish etiladigan kulgi dasturlari kirib kelganligi, keyinchalik internet tarmog‘i 
orqali ham qiziqchilar ijrolaridan namunalar namoyish etila boshlanganligi keltirib o‘tiladi. 

Kalit so‘zlar: Askiya, qiziqchilik, mutoyiba, kulgu, ijro, badihago‘ylik, an’ana, masxara, 
korformon, aytishuv, tanqid, muqallid. 

Abstract: The article discusses how the art of askiya and humorous performances were 
originally presented in small gatherings, and how, with the development of modern technologies, 
they began to be broadcast first on television and later via the internet. It is noted that humorous 
performances have also become widely shared in the online space. 

Keywords: Askiya, humor, joke, laughter, performance, improvisation, tradition, satire, 
masquerade, competition, criticism, parody. 

 

Farg‘ona vodiysida faoliyat kо‘rsatayotgan qiziqlar ijodiy faoliyatida bir qator yangi, 

zamonaviy tendensiyalar kо‘zga tashlanadi. Ular xilma-xil kо‘rinishda namoyon bо‘lmoqda. 

Yangi tendensiyalarning paydo bо‘lishi bevosita jamiyatimizda vujudga kelgan shart-sharoit va 

muhitning о‘zgarib turishi bilan bog‘liq. Mavzularning turlichaligi, tomoshabinlar toifasi 

ehtiyojining xilma-xilligi bilan bog‘liq. Kulgi san’atining yangi qirralari yuzaga kelishiga sabab 

eng avvalo insonlarning gо‘zallikni, lutfni his qilish qobiliyatining chegarasizligidir. Har bir 

tendensiyaning yuzaga kelishida kulgi muxlislarida u yoki bu yо‘nalishda ma’lum moyillikning 

mavjudligi bо‘lsa, qiziqchilar ham о‘zining tabiati, kulgi namunalarining badiiy talqinida bir 

biridan keskin farrq qiladi. San’atkorlar о‘z chiqishlarida ijtimoiy yoki maishiy hayotimizga oid 

jiddiy fikrlarni ham kulgi, ham yumor yoki hazil aralash biroz mubolag‘ali tarzda tomoshabinga 

yetkazishda turli badiiy va texnik vositalardan foydalanadi. Qiziqchilar qahqaha orqali 

tomoabinlar charchoqlarini unitib, biroz erkin bо‘lishga, ruxiy xotirjamlikni his qiliga  о‘z 

hissalarini qо‘shadilar. 

Farg‘ona vodiysi qiziqlari ijodida bir qator zamonaviy tendensiyalar borligi kuzatiladi. Ular 

turli kо‘rinishlarda namoyon bо‘lib, kulgi san’atini о‘rganishda va ilmiy umumlashtirishda alohida 

о‘rin tutadi. Quyida ularning ayrimlarini qisqacha tahlil qilamiz. 

1. Ayrim san’atkorlar faqat qiziqchilik yо‘nalishida ijod qilsalar, ba’zilari qiziqchilik san’ati 

bilan birga askiya sohasida ham birday о‘z mahoratlarini namoyish etib kelishadi. Asli arabchadan 

zakiy — о‘tkir zehnli, hozirjavob ma’nolarini anglatuvchi mazkur atamaning tom ma’nodagi 

mohiyatini chuqur anglash, ichki qonuniyatlarini о‘zlashtirish oson emas. Xalqimizning yaxshi 

kunlarida tashkil etiladigan yig‘inlari,  Turli bayramlar munosabati bilan о‘tkaziladigan ommaviy 

sayillarda, mahalliy tо‘y marosimlarida ma’lum mavzu bо‘yicha sahna yoki maydonda о‘rnatilgan 

supada ikki va undan ziyod san’atkorlar, guruhlar tomonidan ijro etiladigan askiya musobaqalari 

ijrochidan katta bilim va kо‘nikma talab etadi. Ular ba’zida badiiy sо‘z tortishuvida ikki tarafga 

yoki ustoz-shogird sifatida bir birlari bilan musobaqalashadilar. Sо‘z о‘yinida raqibiga kerakli 

javob topishda qaysi taraf mavzu, janr doirasidan chetlashsa yoki sо‘z tanlashda pala-partishlikka 

yо‘l qо‘ysa о‘sha taraf yengilgan hisoblanadi. Tomoshabin о‘z kulgisi va ehtirosli qiyqiriqlari 

bilan taraflar va ularning javoblariga baho berib boradi; mazmundor, serqochirim Askiyadan 

zavqlanadi, sayoz va qо‘pollaridan ranjiydi. Askiyaning mazmunli, serzavq, kulgili chiqishida 

taraflardan hozirjavoblik, badihagо‘ylik, shuningdek mavzuga aloqador keng va chuqur ma’noli 

sо‘zlarni topa bilish, yuz, kо‘z, qо‘l, tana harakatlaridan, tovush va imo-ishoralardan о‘rinli 

foydalana bilish talab etiladi. Farg‘ona vodiysida M.Darveshov, J.Pо‘latov, A.Akbarov, 

G‘.Axmedov, V.Shamsiyev, Avaz Oxun kabi qiziqchilar tо‘g‘ri kelib qolsa, askiya san’atida ham 

bellasha oladigan badiiy mahoratga ega.  

Kulgi ustasi M.Darveshov har doim askiyachilar musobaqasida о‘zining hozirjavobligi bilan 

ajralib turgan. “Ota-bola payrovi”, “Gul payrovi”, “Sayil payrovi” kabilar el orasida mashhur 

bо‘lgan. Ustoz san’atkorning shogirdi Oltiariq tumanida yashovchi qiziqchi A.Akbarov 

Askiyaning “Payrov”, “О‘xshaatdim”, “Gulmisiz-rayxonmisiz” kabi turlarida о‘z mahoratini 

maromiga yetkazgan. Ular orasida “Ena tovuq payrovi”, “Qо‘shiq payrovi”, “Dor payrovi”, 

“Ayollar zamoni bо‘lsa-Y...” kabi ijrolari S.Anvarov tomonidan yozib olinib, nashr qilinganligi 

katta voqea bо‘ldi. [1.B.118.] Shuningdek, “Bodring va uzum payrovi”, “Kino payrovi” kbilarning 

yangicha talqindagi variantlarini yaratgan. [2.B.170.] 

О‘zbekistonda xizmat kо‘rsatgan artist Jо‘raxon Pо‘latov qiziqchilik bilan birga turli 

kechalar, tо‘y va ziyofatlarda, davlat tadbirlarida yig‘ilgan askiyachilar guruhlariga qо‘shilib, 

payrovlarda ular bilan bellashgan. M.Darveshov, Y.Nosirov, G‘.Abdurahmonov, 

M.Toshpо‘latova, M.Sharipovlar bilan birgalikda askiyachi va qiziqchilar guruhini tashkil etib, 

ma’lum muddat unga boshchilik qilgan. Qо‘qonlik askiyachi va kulgi ustasi turli yillarda 

N.Toshmatov bilan birga “Qurilish materiallari payrovi”ni judayam mahorat bilan ijro etib kelgan. 

[3.B.133.] Unda dо‘konga kelib ketuvchi turli harakterdagi xaridorlar, noyob qurilish mollari, 

sotuvchining uddaburonligi, hozirjavbligi obrazli tarzda ta’riflanadi. Ham qiziqchilikda ham 

askiyada birday mahoratga ega bо‘lish san’atkordan katta bilim, sо‘zamollik va hozirjavoblikni 

talab etadi. 

2. Televizion kulgi. XX arda fan va texnika taraqqiyoti natijasida badiiy madaniyatning 

kо‘rinadigan, harakatlanuvchi sohalarini tasvirga olish imkoniyati yuzaga keldi. YA’ni 

radioelektron vositalar yordamida tasvirlarni muayyan masofaga uzatish bilan bog‘liq sohasida 

yangiliklarga qо‘l urildi. Zamondoshlarimizning о‘zi yashab turgan joydan uzokdagi narsalar va 

voqealarni kо‘rish istagi bilan hamohang ravishda kashf etilgan telekо‘rsatuvlarda qiziqchilar 

chiqishlarini teleekran qarshisida tomosha qilish imkoniyati yaratildi. Natijada farg‘ona vodiysi 

qiziqlari tomonidan sahnaga olib chiqilgan mavzular tanlangan holda telekameralarga muhrlana 

boshlandi. Sо‘ngi yillarda ularning soni ortib, salmog‘i kengaydi. Bu davrda ilgari mavjud bо‘lgan 

televizion kulgi badiiy saviya jihatdan yangi bosqichga chiqdi. Yillar о‘tishi bilan telekulgiga 

bag‘ishlangan alohida dasturlar efirga uzatila boshlandi. Ular shaklan ham mazmunan 

takomillashdi. Yangi izlanishlar, tajribalar qilindi. Kulgiga bag‘ishlangan kо‘rsatuvlar о‘zining 

xalqchilligi bilan tomoshabinlar e’tiboriga tushdi. Dastlab Farg‘ona vodiysi qiziqlari Yusufjon 

qiziq Shakarjonov, M.Darveshov R.Hamroqulovlarning turli mavzulardagi ijod namunalari 

kulgining о‘ziga hos yangi nafasidan darak berardi.  

Olimlarning aniqlashicha, farg‘ona vodiysi qiziqlari tomonidan yaratilgan kulgi namunalari 

faqatgina mayda janrlar bilan cheklandi. [4.B.213.] Bunda jon bor. Negaki, yangi davrda 

yaratilgan qiziqchilik namunalari о‘zining mahalliy an’anasiga asoslangan bо‘lsada, uning ilgarigi 

janriy rang-barangligi, boyligi va mavzular hilma xilligi saqlanib qolmagan edi. [5.B.99.] Shunday 

bir vaziyatda M.Darveshov olib kirgan sahnaviy estrada televideniye kulgi dasturlari doirasi ancha 

kengayishiga sabab bо‘ldi. Kо‘rsatuvlar jonlanib, yangicha kayfiyatda biroz jilolana boshladi. 

Qiziqchining “Afandining eshagi”, “Pul”, “Avtobus” va boshqa kо‘plab ijod namunalari 

teleekranlarda namoyish etilgan. 

Keyinchalik bu an’ana qiziqchining shogirdlari tomonidan davom ettirilgan. G‘.Axmedov, 

A.Akbarov, A.Siddiqov, I.Hamroqulovlar ijodi ham turli telekanallar tomonidan namoyish etilib 

kelinadi. Telekulgi sohasidagi eng katta muammo bu – qiziqchilar tomonidan ijro tilayotgan 

komediyalarning dramaturgiyasidagi tarqoqlik, talqin qilinayotgan voqealarning mazmunan 

sayozligi kо‘zga tashlanadi. Ssenariyni ijrochilar yoki rejisserlar tomonidan yozilishi, yoki 

ssenariyning umuman bо‘lmasligi ham shunday ahvolga olib kelgan. 

Farg‘ona vodiysi kulgi san’atini о‘rganishda dastlabki hujjatli filmlar ham suratga olingan. 

Kinorejisser M.Qayumov tomonidan “Askiya” nomli qisqa metrajli film kino tasmalariga 

muhrlangan. Unda marg‘ilondagi bog‘ning chayxonasida о‘rnatilgan supada sо‘z ustalarining 

о‘zaro musobaqalashishi aks ettirilgan yagona hujjatli kino sifatida tarixga kirgan. 

Turli telekanallarda namoyish etilayotgan kulgi dasturlari orasida “Qalpoq” alohida ajralib 

turadi. 20 daqiqaga mо‘ljallangan kо‘rsatuvda badiiy yaxlitlit yetishmasligi, bunda aniq tugal 

syujet mavjud emasligi, kо‘rsatuv jarayonida xato va kamchiliklarning nihoyatda kо‘pligi bu 

sohada hali qilinadigan ishlar kо‘pligi, ijodkorlar ekran mas’uliyatini his qilmayotganligi, ularda 

kerakli malaka, bilim va kо‘nikma yetishmasligi bilan bog‘liq. Endilikda bu kabi kamchiliklarni 

bartaraf etish, telekulgining haqiqiy xalqchil tomosha darajasiga aylantirish zarur.  

3. Qiziqlarning kinodagi faoliyati. Qiziqlarning noyob iste’dodi ommalashuvi va 

shuhratining oshishida kino san’atining о‘rni beqiyos. Bir qator kinorejisserlar о‘z filmlariga 

taniqli qiziqlarni jalb etgan. О‘shlik komik aktyor va qiziqchi Karimjon О‘rinov ham turli fillarda 

yaratgan betakror obrazlari bilan tomoshabinlar xotirasida qolgan. 1985 yili kinorejisser Ali 

Hamroyev tomonidan “О‘zbekfilm” kinostudiyasida suratga olingan “Vodillik kelin” filmida 

choyxonadagi sо‘ri ustida turli ovozlarni imitatsiya qilishi mazkur kartinaning badiiy qiymatini 

oshirgan. Murod Muhammad dо‘st qalamiga mansub, rejisser Temurmalik Yunusovning 

“Galatepalik avliyo” (1983) badiiy filmi, shuningdek, “qirg‘izfilm” kinostudisida suratga olingan 

“Pistirma” badiiy filmlaridagi hayajonli, dillarni larzaga soluvchi va yayratuvchi obrazlarni 

yaratgan. 

3. Internet tarmog‘idagi kulgi shakllari. Farg‘ona vodiysida faoliyat kо‘rsatayotgan kulgi 

ustalari ijodi sо‘ngi yigirma yil ichida halqaro internet tarmoqlarini ham qamrab olmoqda. Standart 

shaklda minimal internet protokoli (IP) orqali ma’lumot almashuvchi vositalar kо‘paygani 

qiziqchilarning halqaro maydonga chiqish imkoniyatini oshirdi. Kompyuter uyali telefon 

tarmoqlarining butunjahon ommasi uchun ochiq tо‘plamida kо‘rish imkoniyatini yaratdi. Natijada 

turli saytlar sahifalarida aksariyat qiziqchilar haqida ma’lumotlar, ularning ijodidan namunalar 

joylandi. Yozma matnlardan tashqari video va audio materiallar orqali qiziqchilar haqida 

tomoshabinlarda kengroq ma’lumotlar olish imkoniyati yuzaga keldi. Bu jarayon ayniqsa 

qaziqchilik san’ati bilan shug‘ullanadigan tadqiqotchilar uchun yangi imkoniyatlar eshigini ochdi. 

Internet tarmog‘idagi ochiq ensiklopediya Vikipediya, instagram, telegram, Feyzbuk, Yutub kabi 

internet tarmoqlarida M.Darveshov (“Quruvchi”, “Temiryо‘lchi”, “Nasriddin Afandi”), [6.] 

R.Hamroqulov (“Retro arxiv”, “Yetimman”, “Ichkilik”), [7.] G‘.Axmedov (“Tush”, “G‘ayrat 

shou”, “Gitler xoji”, “Sumalak”), [8.] A.Akbarov (“Bodring”, “Abdurayim va Mamarayim”, 

“Futbol”, “Hasan-Xusan”, “Lug‘at”, “Gai”). [9.] I.Hamroqulov (“Ajabxanda”, “Kulmagan 

qolmasin”, “Men Namangan farzandiman”, “Odamlarga nima bо‘lyapti”, “Ulfatchasiga 

kulishamiz”) [10.] va boshqa san’atkorlar haqida qisqacha ma’lumotlar joylashtirilgan. 

Qiziqchilarning internet tarmog‘ida joylashtirilgan ijod namunalarining yutug‘i shundaki, ularni 

hohlagan patda eshitish, kо‘rish va elektron nusxa kо‘chirib olish imkoniyati bor. 

Bundan tashqari internet saytlarida qiziqchilar guruhlari haqida ham kо‘rlab ma’lumotlar 

о‘rin olgan. xususan, R.Suropov rahbarligidagi “Qalpoq” guruhi televizion kulgili tomoshalari 

joylashtirilgan. Ular-B.Teshaboyeva, I.Hamroqulov kabi hamkasb va sobiq kursdoshlardan tarkib 

topgan. B.Teshaboyevaning “Alfiya kampir” obrazi mahallasida tatar kampirlarning yurish-turishi 

va gap-sо‘zlarini kuzatgan holda yaratgan. 1989 yilda Alfiya kampir institut sahnasiga chiqqan. 

‘Qalpoq’ guruhi ochilganidan sо‘ng uni jamoaga chaqirishgan. “Qalpoq”ning aksariyat 

tomoshalari g‘oyasi va ssenariysi I.Hamroqulov tomonidan yozilgan va sahnalashtirilgan. 

Internet saytlari va “You Tube” csahifalarida jamoaning uzoq yillar davomida ijro etgan 

“Hamma uyda”, “Duel”, “Sohibaning visol kechasi”, “Aldangan Lо‘li”, “Farmonning ikkinchi 

xotini”, “Koreys orzusi”, “Singil”, “Erkak emasman”, “Yolg‘on”, “Real yoki Barsa”, “Folbin” va 

boshqa kо‘plab hajviy tomoshalari allaqachon kulgi muxlislarining sevimli tomoshasiga aylanib 

ulgurgan. Eng muhimi ularning badiiy saviyasi, aktyorlar ijro mahorati va sifatli ommaviy 

tomoshabinlar talabiga javob beradi. 

Internet sahifalarida joylashtirilgan kulgu tomoshalari bilan telekulguning bir birlaridan 

ajratib turadigan о‘ziga xos jihatlari talaygina. Televideniye ekranida namoyish etiladigan kulgili 

tomoshalarni faqatgina vatanimizda istiqomat qilayotgan teletomoshabinlargina kо‘rishi mumkin. 

Shunda ham kimning vaqti efir vaqtiga tо‘g‘ri kelsa va televizorini shu kanalga qо‘ygan bо‘lsa, 

afsuski hamma teletomoshbinlar ham bir kanalni kо‘ravermaydi. Hammaning didi va qiziqishi har 

xil. Aytmoqchimizki, televideniye hammaning qiziqishini qondirishga qodir emas. Internet 

tarmoqlari esa chegara bilmaydi. Ularni hohlagan vaqtda, о‘zimizga qulay shuroitda, dunyoning 

hamma burchaklarida bemalol tomosha qilish imkoniyati bor. Hoxish bо‘lsa, kifoY. Eng muhimi, 

internet tizimiga joylashtirilgan tomoshalarni butun dunyoda kо‘radi, eshitadi. Ularning ijrolari 

orqali vatanimiz qiziqchilik san’atiga baho beradi. Shunday ekan, endilikda qiziqchilarimiz dunyo 

tillarini о‘rganishi, о‘zlashtirishi va shu tillarda sahnaviy chiqishlar qilishini zamonning о‘zi 

taqozo qilmoqda. 

AKTYORLIK MAHORATIDA JISMONIY XATTI-HARAKAT  

 
Annotatsiya: ushbu maqolada aktyorlik mahoratini rivojlantirishda jismoniy tayyorgarlik 

va trening mashqlarining ahamiyati, shuningdek, ularni ta’lim jarayoniga talabalar orasida joriy 
etish masalalari ko‘rib chiqiladi. Ayniqsa, kelajakdagi aktyorlarning tayyorgarlik sifatini 
yaxshilash va o‘quv jarayonining samaradorligini oshirishga qaratilgan ushbu sohada amalga 
oshirilayotgan islohotlarga alohida e’tibor qaratiladi. 

Kalit so‘zlar: teatr, rejissyor, spektakl, shaxs, jismoniy tarbiya, trening, mashq, tempo-
ritm, rol, ta'lim, san‘at, madaniyat, tomoshabin. 

Abstract: this article discusses the importance of physical training and exercise for the 
development of acting skills, as well as their integration into the educational process among 
students. Special attention is given to the reforms being carried out in this area, aimed at 
improving the quality of training for future actors and enhancing the effectiveness of the 
educational process. 

Keywords: theater, director, performance, personality, physical training, workout, 
exercise, tempo-rhythm, role, education, art, culture, spectator. 
 

Aktyorlik san’ati sahnada tabiiy va ishonarli chiqish qilishni talab qiladi. Buning uchun 

aktyor o‘z ustida doimiy ishlashi, nafaqat mahoratini, balki jismoniy va ruhiy holatini ham 

rivojlantirishi kerak. Trening mashqlari va jismoniy mashqlar aktyorning sahnaviy imkoniyatlarini 

kengaytirib, unga yanada ishonchli obraz yaratish imkonini beradi. Aktyorlik san’ati – bu nafaqat 

rol ijro etish, balki butun jismoniy va ruhiy uyg‘unlikni talab qiladigan murakkab jarayondir.  

Sahnadagi jonlilik, obrazning ishonchliligi va his-tuyg‘ularning aniqligi uchun aktyor o‘z 

tana tilidan, nafas olish usulidan, harakat va jismoniy holatidan unumli foydalanishi lozim. Shu 

nuqtai nazardan, jismoniy tarbiya va muntazam trening mashqlar aktyorlik mahoratining ajralmas 

qismi hisoblanadi. Aktyorlar o‘zlarining ifodalilikni kuchaytirish uchun turli jismoniy uslublarni 

qo‘llaydilar. Bu, nafaqat ko‘rinish, balki ovoz, harakat, yuz ifodasi va tana tilining mukammal 

uyg‘unlashuvi hamda tomoshabinlarga qahramonning ichki holatini yetkazishning vositasi 

bo‘ladi. Aktyorning tana tili, harakatlar va pozitsiyalari orqali u qahramonning xarakterini 

o‘zgartirib, tomoshabinni xususiyatlarni his qilishga undaydi. Masalan, yaxshi jismoniy 

tayyorgarlikka ega bo‘lgan aktyor nafaqat o‘zining harakatlarini nazorat qila oladi, balki o‘zini 

sahnada erkin tutishi va qahramonning ruhiy holatini ifodalashda keng imkoniyatlarga ega bo‘ladi.  

Aktyorlik san’atida sahna harakati juda muhim. Sahnada uzoq muddat turish, harakatlar 

qilish, yuqori tempo-ritmni saqlash yoki qisqa va aniq harakatlarni bajarish ko‘p hollarda kuchli 

jismoniy tayyorgarlikni talab qiladi. Jismoniy tarbiya yordamida aktyorlar tana muskulini 

kuchaytirish, kuchli jismoniy bardoshni oshirish, muvozanatni saqlash, hamda tana harakatlarini 

aniq va chiroyli bajarish imkoniga ega bo‘ladilar. Bu esa sahnada aniq va izchil ijro etishni 

ta’minlaydi. Misol uchun, teatr sahnasida intensiv harakatlar, jismoniy janglar yoki o‘zaro 

interaktsiyalar ko‘p hollarda muvozanatni talab qiladi. Jismoniy tarbiya orqali aktyor sahnada 

tezkor harakatlar qilish, zarur hollarda tana kuchidan foydalanish va bu orqali tomoshabinga 

qahramonning holatini aniq yetkazishga imkon yaratadi. Tasavvur qilib ko‘raylik agar biror bir 

sport ustasi bokschidur, tennischidur, yoki biror bir yengil atletikachi, muntazam jismoniy tarbiya 

bilan shug‘ullanib turmasa tabiiyki sport formasidan chiqa boshlaydi. Xuddi shunday aktyor ham 

muntazam jismoniy tarbiya, treninglar bilan muntazam shug‘ullanib turmasa jonsiz aktyorga 

aylanib qolishi mumkin. Jonsiz aktyor deganda tana harakatisiz faqat so‘z bilan cheklanib 

qoladigan aktyor tushuniladi. Ayniqsa, teatr aktyorlari bu masalada ko‘proq qayg‘urishlari 

maqsadga muvofiq, chunki aktyor teatrda biror bir sahna asarini ijro qilayotganda, o‘rtacha bir 

yarim soat sahnada uzluksiz rol ijro etishni ta’minlash kerak bo‘ladi bu esa o‘z-o‘zidan aktyorni 

jismoniy holati yaxshi bo‘lishi kerakligini anglatadi. Bu nafaqat spektaklni yaxshilanishiga balki 

tomoshabinlar uchun ham qiziqarli bo‘lishiga yordam beradi. Aktyorlar ko‘pincha o‘z obrazlariga 

maksimal darajada yaqinlashish uchun jismoniy tayyorgarlikka katta eʼtibor berishadi. Teatr va 

kino sahnalarida, ayniqsa, harakatli rollarda, jismoniy kuch, elastiklik va chidamlilik obrazning 

xarakteristikalarini aks ettirishga yordam beradi. Jismoniy mashqlar orqali tananing noziklik va 

aniqligi ortishi, shuningdek, energiya va dinamika oshishi, obrazga moslashishni va o‘zaro aloqani 

kuchaytiradi.  

Jismoniy tarbiya nafaqat tana, balki ruhiy holatga ham ijobiy taʼsir ko‘rsatadi. Mashq qilish 

jarayonida endorfinlar – baxt gormoni ajralib chiqishi, stressni kamaytirishga va kayfiyatni 

ko‘tarishga yordam beradi. Aktyorlar uchun sahnada yoki kamerada qat’iyatli bo‘lish, bir vaqtning 

o‘zida hissiyotlarni boshqarish muhimdir. Shu sababli, muntazam jismoniy mashg‘ulotlar 

psixologik barqarorlikni mustahkamlash va ijro jarayonida yuzaga keladigan bosimni yengishda 

katta rol o‘ynaydi. Aktyorlik san’atida tana va ongning uyg‘unlashuvi asosiy omillardan biridir. 

Jismoniy tarbiya orqali tananing o‘zini anglash, hissiyotlarni nazorat qilish va ijro uslubini 

shakllantirish mumkin. Bu jarayonda meditatsiya, nafas olish mashqlari va boshqa ruhiy mashqlar 

ham katta ahamiyatga ega. Bunday metodlar aktyorga o‘zining ichki kuchini topish va sahnada 

yoki ekranda chuqur, hissiy ifodani yaratishga yordam beradi. Jismoniy tayyorgarlik sahnadagi 

energiyani oshiribgina qolmay, auditoriya bilan muloqotni ham mustahkamlaydi. Qattiq 

mashg‘ulotlar va sport turlari orqali tana ko‘proq energiyaga ega bo‘ladi, bu esa aktyorning 

obraziga jonlilik baxsh etadi. Auditoriya har bir harakat va mimikani his qiladi, shuning uchun 

aktyorning jismoniy tayyorgarligi uni yanada ishonchli va ta’sirchan qiladi. Aktyorning tashqi 

ko‘rinishi ham uning san’atini ifodalashda katta rol o‘ynaydi. Jismoniy tarbiya yordamida 

aktyorning tana tuzilishi va ularning ifodali pozitsiyalari ko‘zni quvontiradigan darajaga yetadi. 

Har bir harakat, birgina pozitsiya sahnada aktyorning o‘zini ko‘rsatishda muhim rol o‘ynaydi. 

Yaxshi jismoniy tayyorgarlik bilan birga keladigan estetik ko‘rinish tomoshabinga yaxshiroq 

taassurot qoldiradi va aktyorning ijrosini yanada mukammal qiladi. Bundan tashqari jismoniy 

tarbiya – bu nafaqat sahnada ijro etiladigan harakatlarning mukammalligini ta'minlash, balki 

tomoshabin bilan samimiy aloqani o‘rnatish, qahramonning hissiy holatini aniqlik bilan ko‘rsatish 

uchun zarur vositadir. Jismoniy tarbiya yordamida aktyor o‘zining barcha imkoniyatlarini 

kengaytiradi, o‘ziga bo‘lgan ishonchini oshiradi va sahnadagi ijrosini yangi bosqichga olib 

chiqadi. Aktyorlar uchun jismoniy tayyorgarlik faqatgina tana holatini yaxshilash emas, balki 

umuman san’atni yuqori darajaga olib chiqishning kalitidir. 

Aktyor sahnada o‘z tanasini erkin va ongli boshqara olishi kerak. Jismoniy mashqlar aktyor 

kamoloti uchun qanchalik muhim bo‘lsa trening mashqlar ham xutdi shunday ahamiyatga ega, 

Shuning uchun jismoniy trening mashqlari aktyorning plastikasini rivojlantirishga xizmat qiladi. 

Bu mashqlar yordamida qaddi-qomatni nazorat qilish, harakatlarni tabiiy va ishonchli bajarish, 

yangi xarakter va obrazlar yaratishda tana imkoniyatlaridan samarali foydalanish o‘rganiladi, bu 

jarayon aktyorlik san’ati talabalari uchun ilk bosqichlardan amalga oshirni boshlash maqsadga 

muvofiq bo‘ladi. Aktyorning asosiy vazifalaridan biri tomoshabinga kuchli his-tuyg‘ularni 

yetkazib bera olishidir. Buning uchun psixologik treninglar va improvizatsiya mashqlari muhim 

sanaladi. Aktyorlar uchun diqqatni jamlash va sahnadagi sheriklariga e’tibor berish juda muhim. 

Ushbu qobiliyatni rivojlantirish uchun maxsus mashqlar bajariladi, bunga misol tariqasida bazi bir 

trening mashqlarni quyida keltirmoqchimiz. Juda samarali trening mashqlardan biri “Uch 

taqiqlangan” dep nomlanadi. Mashq qoidasi uch ishtirok etgan yoki uchga bo‘linadigan sonlarni 

aytmaslik talab qilinadi bu qanday bo‘ladi; birinchi navbatda talabalar doira shaklida saflanishadi 

va metronom yordamida yoki talabalar o‘zlari bir ritmni tanlab oyoq uchida yengil, tizzani bukib 

ritmga tushvolishadi birin-ketin soat strelkasiga hamohang bir raqamidan boshlab sanashadi, 

bunda birinchi talaba ovoz chiqarib bir deydi, ikkinchi talaba ham ovoz chiqarib ikki deydi, 

uchinchi talaba esa ovoz chiqarmaydi va shunchaki qarsak chaladi, to‘rtinchi talaba esa yana ovoz 

chiqarib to‘rt deydi, beshinchi talaba besh deydi, oltinchi talaba esa qat qarsak chaladi chunki olti 

raqami uchga bo‘linadi, sanoqlar shu tartibda davom etadi va uch raqami qatnashgan yoki uchga 

bo‘linadigan son kelganda talaba qarsak chaladi. Mashqning foydasi shundaki aktyorda diqqat, 

partyorni his qilish, tez fikrlab tez qaror qabul qilish kabi aktyor uchun eng kerakli ko‘nikmalarini 

rivojlantiradi. Yana bir shu kabi ajoyib trening mashqlardan biri “Sudoku” dep nomlanadi Bu 

trening mashqida talabalar yana aylana shaklida turishadi va tasavvurda uchta tepaga uchta yonga 

bo‘lgan to‘qqiztalik kataklar chiziladi, va barcha o‘sha kataklarning markazida sharcha tasovvur 

qilinadi va talabalar birin ketin o‘nga, chapga, tepaga, pastga deb tasavvurdagi sharcha katakdan 

katakka ko‘chiriladi, mashqning qoidasi hamma bir vaqtda sharchani va kataklarni tasavvur qilib 

turishi kerak va sharchani kataklardan sharcha chiqib ketmasligini nazorat qilishlari kerak bo‘ladi. 

Bu mashq ham aktyorda diqqat, partyorni his qilish, tez fikrlab tez qaror qabul qilish kabi aktyor 

uchun eng kerakli ko‘nikmalarini rivojlantiradi. 

Bunday trening mashqlarni yuzlab misol keltirishimiz mumkin. Barchasining o‘rni 

aktyorlik mahoratida katta ahamiyat kasb etadi. Bir rus rejissyori aytganidek: “Trening mashqlar 

aktyorni yangilanib turishi uchun eng asosiy mashq hisoblanadi. 

BOLA FIKRLASHINI RIVOJLANTIRISHDA BADIIY ADABIYOT VA 
SPEKTAKLLARNING TA’SIRI 

Annotatsiya: ushbu maqolada, san’atning har qanday turi bolalar uchun ne chog‘lik 
ahamiyatli ekanligi haqida so‘z yuritiladi. San’at va badiiy adabiyot bolalar psixologiyasi va 
fikrlar teranligini rivojlantruvchi predmetlardan bir. Har qanday bolaning rivojlanishida badiiy 
adabiyot va spektakllarning o‘rni juda yuqori.  

Kalit so‘z: san’at, badiiy adabiyot, spektakl, psixologya, ong, fikr, tafakkur, nutq, 
fantaziya, dialog, rivojlanish, kashfiyot. 

Anotation: this article discusses how important any type of art is for children. Art and 
fiction are subjects that develop children's psychology and depth of thought. The role of fiction 
and plays in the development of any child is very important. 

Keywords: art, fiction, performance, psychology, consciousness, thought, thinking, speech, 
fantasy, dialogue, development, discovery. 

 
Badiiy adabiyot va san’atning har qanday turi bolalar tarbiyasi va fikriy rivojlanishida katta 

rol o‘ynaydi. Adabiyot va san’at bola ongiga bevosita ko‘rish yoki eshitish orqali ta’sir ko‘rsatib, 

uning his – tuyg‘ularini, tafakkurini o‘stirib, ijtimoiy hayotga moslashish va yashash 

ko‘nikmalarni rivojlantiradi. Badiiy adabiyot tasavvur va ijodiy fikrlashni rivojlantirish. Ertaklar, 

hikoyalar, she’rlar bolalarning tasavvurini boyitadi. Bolalarimizga ertak o‘qib berish yoki 

spektaklga tomoshaga olib borganimizda ular hayoliy dunyoga sho‘ng‘iydi va ijodiy fikrlash 

qobiliyati rivojlanib boradi. Ertak tinglash jarayonida bola miyasida voqealar tizmasi tizilib boradi 

va ertak syujetidan kelib chiqib qahramonlarga nisbatan bolada munosabat shakillanadi bola 

dunyoqarashini kengaytiradi va mustaqil fikrlashga o‘rganadi. Badiiy asar bola ongida yaxshilik 

– yomonlik, adolat va nohaqlik kabi tuyg‘u va qarashlarni o‘rgatadi. Ertak va hikoyalar orqali bola 

ongiga qahramonlarning xatti-harakatlari, sof insoniy tuyg‘ular bilan-axloq qarashlari tushuntirib 

boriladi va bu bolalarning xulq-atvoriga ta’sir qiladi. “Zumrad va Qimmat” kabi xalq ertaklarimiz 

halollik va mehnatsevarlilikni qadrlashni o‘rgatib axloqiy qadriyatlarni shakllantirib boradi. 

Badiiy asarlarni yana bir ta’siri bolalarda hissiyotni rivojlantirishida. Badiiy adabiyot va san’at 

bolalarning hissiy olamini boyitadi. Ota onalar kitob o‘qib berishi ortidan bolakay 

qahramonlarning quvonchi va g‘amini anglagan holda ularga dardkash bo‘ladi. Shu kabi hissiy 

holatlarini anglab, dardkashlikda tarbiyalangan bola o‘zgalarga nisbatan hamdardlik qobiliyatini 

rivojlantiradi. Gumanistik fikr va qarashlar shakllanadi. Bolaga kitob yoki multfilm va shu kabi 

san’atning boshqa turlarini o‘qib berarkansiz, qanday mahsulot ko‘rsatayotganingizga e’tiborli 

bo‘ling. 

Badiiy adabiyotning yana bir katta foydalaridan biri bolalarning lug‘at boyligini oshiradi, 

so‘zlash qobiliyatini rivojlantiradi va fikrlarini aniq yetkazishga o‘rgatadi. Bolalar ertaklar va 

hikoyalarni eshitish orqali yangi so‘zlar bilan tanishadi. Misol uchun, bolaga she’r yodlatish 

bolalarda eslab qolish qobiliyatini, diqqatini jamlashni kuchaytiradi va nutqini ravonlashtiradi.  

San’at va adabiyotga farzandingizni do‘st qilish orqali bolalar jamiyatdagi voqea va 

hodisalarga munosabat shakllanadi. Bola insonlar bilan suhbatni, jamoada qanday muomala 

qilishni, hurmat va e’tibor va do‘stlikning ahamiyatini anglaydi. Farzandingiz maktabgacha ta’lim 

yoki maktabga borganda ularning darslariga qo‘shimcha sifatida aktyorlik mahorati yoki nutq 

darslariga borishini ta’minlab bersangiz kelajakda shaxs sifatida shakllanishida katta turtki beradi. 

Misollar bilan keltiradigan bo‘lsak sahna ko‘rinishlarida ishtirok etish bolalarning jamoada ishlash 

va o‘z fikrini ifodalash ko‘nikmasini rivojlantiradi. Ko‘pgina psixologlar “farzandlaringizga 

rasmli ertak kitoblar olib berish ruhiy holatini yaxshilaydi” deb ta’kidlaydilar. Har xil rangdagi 

rasm chizadigan albomlar olib berish jazavaga tushuvchi bolalar uchun foydali. 

Rang – barang tasviriy san’at asarlari, musiqa va ertaklar bolalarning ruhiy holatini 

tinchlantirishga yordam beradi, ularni tashvishlanish va stressdan uzoq tutadi. Bola charchamas 

energiya boy bo‘ladi agarda kun davomida bu energiyani sarflashga imkon qilib berilmasa bola 

kunning kech qismiga borib stressga tusha boshlaydi. Tinib-tinchimagan bola uchun sevimli 

kitobini o‘qib berish, quvnoq qo‘shiqlarga raqsga tushish yoki qo‘shiq ijro etish bolajonlarimizga 

tinchlantiruvchi ta’sir ko‘rsatadi.  

Badiiy adabiyot va san’at bolalarimizning aqliy salohiyatiga, hissiyotlariga va ijtimoiy 

rivojlanishiga, hozir javoblilik, insonlar bilan munosabat, muloqot, fikr teranlik va insoniy 

xususiyatlariga ijobiy ta’sir ko‘rsatadi. Shu boisdan ham bolalarimiz tarbiyasiga manfaatli bo‘lgan 

badiiy adabiyot va san’at bilan tanishtirish va oshno qilish juda muhimdir. 

Yosh bolalar aqliy salohiyatini o‘stirib, rivojlantirishda teatrning o‘rni juda muhim bo‘lib, 

u bolalarning aqliy, hissiy va ijtimoiy qobiliyatlarini rivojlantirishda samarali vosita hisoblanadi. 

Teatr jonli san’at bo‘lganligini hisobga olsak bola asl san’at farqiga bora boshlaydi. Spektakl 

jarayonida bola ongida personajlar harakati va xarakteridan kelib chiqqan holda aniq tushunchalar 

rivojlanadi.  

Spektakllar bolalarda tasavvuri, ijodiy fikrlashi va kelajakda kreativ qarashlarini 

kuchaytiradi. Bola spektakl tomoshasi paytida qahramonlarning hayotini tasavvur qilib, voqealar 

rivojini oldindan tasavvur qilib, qahramonlarning keyingi hayotini bilishga harakat qilishadi. 

Tasavvur dunyosiga sho‘ng‘ish bilan bolalar o‘z g‘oyalari va fikrlarini ifodalashni 

o‘rganadilar. Tasavvurni rivojlanishi bola kelajagida katta rol o‘ynaydi. yangi g‘oyalar, pozitiv 

qarashlar, kreativ yechimlar kelajakga ishonch beruvchi kadrlar qatorida bo‘lishini ta’minlaydi. 

Hozirgi kunda bog‘cha yoki maktablarda aktyorlik mahorati, nutq darslari, vokal to‘garaklari 

tashkil etilgan. Bu maskanlarda bayramlar har doim bolajonlarimizning o‘z sahna ko‘rinishlaridan 

iborat bo‘ladi. Sahna ko‘rinishlarda ishtirok etish yoki tomosha qilish bolalarning so‘z boyligini 

kengaytiradi. Uzun dialoglarni tushunish va qahramonlar nutqini eshitib borish bilan bolajonlar 

nutqning ifodali va to‘g‘ri tuzilishini o‘rganadilar. Bolalar spektakli ko‘p hollarda ochiq yaxshilik 

va yomonlik qarashlarining bo‘rttirilgan shaklini ko‘rishimiz mumkin bo‘ladi. Voqealar rivojini 

kuzatish jarayonida bolada personajlar boshiga tushgan holatlar bilan kurashish jarayonida undagi 

matonat, sabr va insoniylik tuyg‘ularni yo‘qotmaslik kabi jihatlar bolada shakllanadi. Spektakl 

voqealarini tushunib, sabab va oqibatlarini aniqlashga harakat qildirish bolalarning tahliliy fikrlash 

qobiliyatini rivojlantiradi. Voqealarga baho berish va xulosa chiqarish ko‘nikmalari ortadi. 

Qahramonlarning boshidan kechirayotgan his-tuyg‘ularini tushunish va ularning dardi bilan 

yashab hamdard bo‘lish bolalarning empatiya va hissiy qobiliyatlarini oshiradi. Hissiy tajribalar 

orqali bolalar his-tuyg‘ularini anglash, boshqarish va tushunish qobiliyatini rivojlantiradi. 

Emotsional intelektni bolalikdan boshqarishni o‘rgatish kelajakda depressiya va tushkun 

holatlardan nari qilishga katta yordam beradi.  

Agarda bolalarimizni aktyorlik mahorati to‘garaklariga bersak bolalarda ijtimoiy 

ko‘nikmalarni rivojlantiradi. Guruhli sahna ko‘rinishlar ishlaganda, har xil turli sahnada chiqish 

qilish bolalarning ijtimoiy moslashuvchanligini oshiradi. Spektaklda qatnashish bolalarni o‘z 

fikrini erkin bayon qilishga va boshqa ishtirokchilar bilan hamkorlikda ishlashni o‘rgatadi. Turli 

yig‘inlarda va tadbirlarda uyalish va tortinchoqlikni me’yorini biladi. 

Sahna ko‘rinishlari ishlarda bola o‘z personaji uchun ajratilgan so‘zlarni yodlashga to‘g‘ri 

keladi. So‘zlarni eslab qolish va diqqat bilan spektakl kuzatish bolalarning e’tiborini jamlash va 

xotirasini kuchaytiradi. Dialoglar va ssenariydagi so‘zni yodlash bola miyasidagi xotira 

sistemasini rivojlanadi. 

Bolajonlar uchun spektakllar nafaqat o‘yin-kulgi manbai, ularning aqliy iqtidori, ijtimoiy 

rivojlanishi uchun ham muhim vositadir. Spektakllar orqali bolalar dunyoqarashini kengaytirib, 

mustaqil fikrlash va muammolarni hal qilish ko‘nikmalarini shakllantirish mumkin. Bolalar ko‘p 

holda real yashashga mos kelmaydigan, o‘zlarining tasavvuridan hosil bo‘lgan yorqin va 

fantaziyaga boy rasmlar chizadilar. Bolalar san’atning har qanday turini his-tuyg‘ulari orqali qabul 

qiladilar. Agar rasm chizish yoki musiqa ularni hayratga solsa, qiziqish uyg‘otsa, bolada san’atga 

nisbatan qiziqish uyg‘ongan deyish mumkin. Bolalar har qanday san’atning kulgili yoki 

sarguzashtli syujetlarini tasvirlashni yoki tomosha qilishni yaxshi ko‘radilar. Yosh bolalar 

tasavvurlaridagi narsalarni san’at turlarida ifodalashga harakat qiladilar. Bolalar uchun san’at – bu 

bola dunyosini ifodalash vositasi. Ko‘pincha bolalar kundalik hayotlarida uchraydigan voqea 

hodisalarni ertak yoki qahramonlar orqali ko‘ratishga moyil bo‘ladilar. 

Bolajonlar murakkab tushunchalarni soddalashtirib, o‘zlari tushunadigan shaklda 

ifodalaydilar. Ko‘pgina psixologlar bolalardagi shu shaklni insonlar o‘zida shakllantirishi kerak 

deb biladi. Bola ilk rasm chizishni boshlagan paytlarida doira shakli bosh, to‘g‘ri chiziq qo‘l yoki 

oyoq bo‘lishi mumkin. Ota onalar albatta yosh bolalariga rasm chizishni oddiy formalarini o‘rgatib 

borishi kerak. Bolalar jonli san’atni tomosha qilish bilan cheklanmay, ijodiy faoliyatda faol 

ishtirok etishni yoqtiradilar. Rasmlar chizish, haykalchalar yasash yoki raqsga tushish orqali 

bolajonlar o‘z his-tuyg‘ularini va fikrlarini ifodalaydilar. 

Yosh bolalarimiz uchun san’at – bu haqiqiy kashfiyotlar, tasavvurdagi dunyosini 

ifodalashning o‘zgacha vositasi. San’at bilan bolani oshno qilarkansiz uni shaxs qilib 

tarbiyalashda, ichki dunyosini tushunishga, yashashdagi mazmun haqida tushunishiga yordam 

qilgan bo‘lasiz. Ular san’at orqali dunyoni pastu-baland nuqtalarini o‘rganadilar, his-tuyg‘ularini 

tushunadilar va o‘zlarini namoyon qiladilar. Bolalarni san’atga oshno etib, shu ruhiyatda tarbiya 

etish ularning shaxsiy rivojlanishi va kelajagi uchun muhim ta’sir ko‘rsatadi. Bu qiziqish bolaning 

kelajak hayotida ijobiy katta o‘zgarishlarga olib kelishi mumkin. San’atni turlari bilan 

shug‘ullangan bolada fikr teranligi o‘zgacha bo‘ladi, noan’anaviy fikrlash rivojlanadi va kreativ 

yechimlar topish qobiliyatini kuchaytiradi. Bolada qobiliyatni rivojlanish juda muhim. O‘z 

mehnati bilan nimadir yaratish va uni boshqalarga namoyish etish bolalarda ishonchni 

shakllantiradi. Bu xususiyat kelajakda qaror qabul qilish va mustaqil ishlashga yordam beradi. 

San’at orqali bolalar o‘z hissiyotlarini ifodalashni o‘rganadi va boshqalarning hissiyotlarini 

tushunish qobiliyatini rivojlantiradi. Bu esa ularning ijtimoiy munosabatlarida muvaffaqiyatga 

erishishiga yordam beradi. San’atga qiziqqan bolalar kelajakda dizayner, rassom, me’mor, 

rejissyor, aktyor yoki boshqa ijodiy kasblarni tanlash imkoniga ega bo‘ladilar. San’at bilan 

shug‘ullanish jarayoni e’tibor va tafsilotlarga e’tibor berishni talab qiladi. Bu qobiliyat akademik 

va hayotiy muammolarni hal qilishda muhim ahamiyat kasb etadi. San’atga qiziqqan bolalar turli 

madaniyatlar va tarixiy jarayonlar bilan tanishadi, bu esa ularning dunyoqarashini kengaytiradi va 

estetik didini shakllantiradi. San’at terapiya vositasi bo‘lib, bolalarga stressni kamaytirish va ichki 

tinchlikni topishga yordam beradi. Bu qobiliyat kelajakda bosim ostida samarali ishlash uchun 

foydali bo‘ladi. San’atga qiziqish bolalarning nafaqat ijodiy qobiliyatlarini rivojlantiradi, balki 

ularning hayotiga uzoq muddatli ijobiy ta’sir ko‘rsatadi.  

“Musiqali teatr san’ati” kafedrasi o‘qituvchisi 

REJISSOR FAOLIYATIDA ASARNING XATTI-HARAKAT TAHLILI 

Annotatsiya: ushbu maqolada bo‘lajak rejissyorlar bilan tanlangan asarning xatti-
harakat tahlili ustida ishlash, talaba rejissyor kadrlarni tayyorlashda muhim jihat hamda 
metodlar haqida fikr va mulohazalar yuritiladi.  

Kalit so‘zlar: rejissyor, xatti-harakat, aktyor, sahna, musiqa, drama, pyesa, asar, teatr, 
g‘oya, metod, institut. 

Annotation: in this article, there are thoughts and opinions about the important aspects 
and methods of working with future directors on the behavioral analysis of the selected work, 
training student director personnel.   

Кey words: director, actor, scene, music, drama, a play, work, theatr, the idea, method, 
institute. 

 

Rejissyor – tashkilotchi, badiiy rahbar, jamoa tarbiyachisi muallim hamda yaxsh iijrochi 

aktyor bo‘lishi kerak. Stanislavskiy sistemasi V.I.Nemirovich Danchenko ta’limotida rejissyor-

pyesa talqinchisi, rejissyor-ko‘zgu va tashkilotchi ekanligi ta’kidlangan. Rejissyor – tomosha 

yaratishda barcha ijodiy jarayonni tashkilotchisi, yagona oliy maqsadga, g‘oyaga yo‘naltirishda 

barcha jamoani yo‘lboshchisi sifatida gavdalanadi. Rejissyorlik kasbini egallashga kirishgan 

talaba ko‘plab ijodiy sohaga oid bilimlardan tashqari, tabiatan shu sohaga qobiliyati bo‘lishi zarur. 

Rejissyorlik sohasiga layoqati bo‘lmagan talabani, uzluksiz mashqlar davomida ma’lum 

ko‘nikmalarga o‘rgatish sohaga oid bilimlarni qisman o‘rganish mumkin. Ammo talabaning o‘zida 

tug‘ma professional layoqat bo‘lmasa, hech qanday mshg‘ulot va bilim unga yordam bera olmaydi. 

Asarni sahnalashtirishda rejissyorlik talqiniga keladigan bо‘lsak, birinchi galda mavzu va 

g‘oya, oliy maqsad aniqlab olinishi muhim ekan. Rejissyor-pedagog Bahodir Nazarov bilan 

bо‘lgan suhbatimizda atoqli rejissyor asar ustida ishlash borasida quyidagilarni aytadi: 

“Sahnalashtirish uchun asar olindi deylik. Asar bilan dastlabki tanishuv chog‘idayoq uning 

mavzusi aniq belgilanadi. Mavzular juda kо‘p. Masalan, sevgi, nafrat, urush, qotillik, о‘lim, 

yaxshilik, rashk, nomus, dо‘stlik, burch, odamiylik, adolatparvarlik, vatanparvarlik va h.k. Mavzu 

aniqlangach, dramaturg ushbu asar bilan nima demoqchi?, ya’ni, asar g‘oyasi aniqlanadi. Ana 

undan sо‘ng rejissyor sahnalashtirmoqchi bо‘lgan spektakli bilan nima demoqchi degan savolga 

javob izlash kerak bо‘ladi. Har bir mavzu vaqt va makonda mujassamlashgan hayotning bir bо‘lagi 

bо‘lib, asarda ana shu hayot bо‘lagi aniq bо‘lishi zarur”. 

Teatr sahnasidagi har qanday namoyish etilgan spektaklning mavzu va g‘oyasi, oliy 

maqsadi ezgulikni kuylash, targ‘ib etishdan iborat bo‘lib, uning asoslarini dramaturg yozgan 

asar, rejissor talqini, aktyor ijrosi tashkil etadi. Mavzu – bugungi kun uchun dolzarb, g‘oya – 

yo‘naltiruvchi, oliy maqsad – esa ta’sir etuvchi kuchlarga ega bo‘lishi zarur. Xalqning ma’rifati 

va ma’naviyatini, inson qadrini va manfaatlarini, ezgulik timsolini tarannum etib, yaxshilikka 

chorlashda yuqorida sanab o‘tilgan jihatlar muhim rol o‘ynaydi. 

G‘oya nima? G‘oya – ijodkor ifodalagan, aytmoqchi bo‘lgan asosiy fikr. Asarda bosh 

g‘oya va kichik-mayda g‘oyachalar bo‘lishi mumkin, lekin u yakunda yaxlit umumlashgan 

holda bir g‘oyani ilgari surgan bo‘ladi. Abdulla Qodiriyning “O‘tkan kunlar”ida bosh g‘oya 

vatanparvarlikka da’vat. Anton Pavlovich Chexovning “Uch opa-singil” asarida ham shunday. 

Opa-singil Prozovalar hayotiy sharoit tufayli Moskvaga intiladilar. Biroq, ularning ezgu 

intilishlari kundan-kunga turmush qiyinchiliklariga, dilni vayron qiladigan hodisalarga duch 

keladi. Bu asar ham o‘sha davr hayotiga nafrat uyg‘otadi. 

G‘oya insonni butkul yaxshilikka undashi kerak. Izzat Sultonning “Imon” asarida 

haromxo‘rlik, o‘g‘rilik qoralanadi. Professor Komilovning o‘g‘li Orif marhum olim 

Yusupovning qo‘lyozma asarini o‘g‘irlab olib, uning bir qismini kandidatlik dissertatsiyasi 

sifatida yoqlagan. Bir so‘z bilan aytganda inson bu darajada tuban emas, imonli bo‘lishi 

kerakligi asar g‘oyasidir. 

Oliy maqsad nima? Oliy maqsad – asar orqali ta’sir etish bо‘lib, о‘quvchining yoki 

tomoshabinning dunyoqarashini о‘zgartirish. Spektakldan sо‘ng tomoshabin avvalgi fikridan, 

qarashlaridan tubdan farq qiluvchi yangi dunyoqarashni о‘zlashtirishi oliy maqsaddir. 

Sahnalashtirish va voqelikni qurishda xatti-harakat masalasiga chuqurroq 

yondashganimizda, asosan rejissorning sahnaviy asar xatti-harakat tahlilini o‘tkaza olishi; 

sahna asarining kompozitsiya jihatdan to‘g‘ri rejalashtirishi; asar mag‘zini sahnada ochib bera 

olishi; aktyor bilan maqsad, berilgan shart-sharoitda, qahramonning uzluksiz xatti-harakat 

tizimidagi о‘rnini aniqlay bilishi; turli janr va uslubga xos asarlar ustida ishlay olishi; sahnaviy 

bezak, musiqa, turli shovqinlar orqali sahna asarining janriga mos bo‘lgan muhitini yaratishi; 

mizansahnalashtirish; yaxlit sahna asarini yarata olishi; barcha ishlab chiqarish bo‘limlari 

hamda ijodiy jamoa ishini tashkillashtira bilishi shart ekanligi namoyon bo‘ldi. 

“Qanday qilib” degan narsani kitobdan o‘qib olish bilan hech narsaga erishib bo‘lmaydi. 

Agar u amaliyotda sinovdan o‘tkazilmas ekan, uning hech bir foydali tomoni bo‘lmaydi. Bu 

yo‘lda muvaffaqiyat va mag‘lubiyatlar bo‘lishidan cho‘chimaslik kerakligi ravshanlashadi. 

Bo‘lajak sahna ijodkorlari o‘z mahoratlari bilan tomoshabinlarni ma’nan boyitadi, ruhini 

poklaydi, ko‘nglini ko‘taradi, ertangi kunga ishonch paydo qiladi. Tarbiyachining o‘zi 

tarbiyalangan bo‘lishi kerak deganlaridek, sohaning sir-asrorlarini yaxshi anglagan holda ish 

tutishlari hozirgi davr talabidir. 

Teatr san’ati “Taraqqiyot strategiyasi”da muhim o‘rin tutadi. Milliy va umuminsoniy 

manfaatlarga xizmat qilish barobarida, ma’naviy ozuqa beradi. Shuning uchun ham sohaning 

ertangi umidi sifatida tarbiyalanayotgan yosh kadrlarning badiiy saviyasini oshirish, ularda 

kasbiy mahorat shakllantirish bugungi kundagi pedagoglarimizning oldida turgan eng muhim 

vazifa sanaladi. Bu yo‘lda izlanib, hayotiy tajriba orqali amaliy o‘quv jarayonlariga jahon 

aktyorlik maktablari talabiga mos ravishda yangi uslub, yangi yondashuvlarni kiritish dolzarb 

masaladir. Talaba-aktyor, talaba-rejissorlar bugungi kun tomoshabinining talabi va istaklaridan 

kelib chiqib, o‘z mahoratlarini innovatsion uslublarda oshirib borishi maqsadga muvofiq. Shu 

yo‘lda izlanayotgan barcha pedagoglarimizning maqsadi oliy bo‘lib, har bir talabaga individual 

yondashgan holda uning kasbiy mahoratini shakllantirishga xizmat qiladi. Bu esa kelajakda har 

bir tomoshabinning onggida milliy va umuminsoniy qadriyatlar, mehr-oqibat, vatanparvarlik, 

sadoqat tuyg‘ularini uyg‘otishi shubhasizdir. 

Pyesa va rolning xatti-harakat tahlili sahnalashtiruvchi rejissor faoliyatidagi eng muhim 

omillardan hisoblanadi. Chunki, pyesani har tomonlama chuqur tahlil qilish – sahna asarining 

puxta kompozitsion qurilmasining asosidir. Tahlil sahna asarining g‘oyaviy-badiiy qiymatini, 

yoritilishi lozim bo‘lgan mavzuni hamda voqealar tizimini, harakatlarni aniq belgilashga xizmat 

qiladi. Sahnaviy asarning xatti-harakat tahlili ayni shu maqsadni ko‘zlagan bo‘lib, ijodkor shaxs 

fikrini mujassamlashtiradi, inson qalbiga ta’sir etuvchi aniq maqsad va badiiy vositalarni 

tanlashga yordam beradi. 

Tarbiyalanayotgan rejissyor va aktyor uchun his-tuyg‘uli kurashlarga boyligi, asardan 

olingan parchaning ahamiyati, qahramonning xarakteri va o‘zlashtirishdagi uslublarning 

qiziqligi bilan ajralib turadi. Pedagogik ijodiy faoliyatning asosiy maqsad va vazifasi 

rejissorning asosiy quroli bo‘lmish shaxsiy fuqarolik pozitsiyasiga, dunyoqarashiga bog‘liq 

bo‘lib, asar tahlili uslubiyati bilan bo‘lg‘usi ijodkorlarni qurollantirish va albatta, amaliy 

faoliyatni nazariy bilimlar bilan boyitib, mahoratiga asos solishdir. 

Rejissor va aktyorlik yo‘nalishida tahsil olayotgan talabalar qanday bilimlarga ega 

bo‘lishi kerakligi va ularni amalda qo‘llay olishi lozimligi ko‘rsatiladi. Masalan, aktyorning o‘z 

ustida ishlash orqali erishish mumkin bo‘lgan sifatlar – psixofizik xatti-harakat bajarish, 

sahnaviy erkinlik, ijodiy fikrlash, baholash, munosabat bildirish, partnyorlar bilan ishlash, his 

qilish, nutqiy xarakter topish, ta’sirchanlik kuchini oshirish jihatlariga e’tibor qaratilgan. 

Rejissor esa xatti-harakat tahlili to‘g‘risidagi bilim va uning rivojlanish jarayonini; teatrni 

insonga g‘oyaviy, ma’naviy, tarbiyaviy ta’sir ko‘rsatish vositalarini; spektakl yaxlitligining 

qonuniyatlarini; asar mavzusini aniqlay olishni; dramatik asarning hissiy va g‘oyaviy ta’sir 

ko‘rsatuvchi unsurlari hamda oliy maqsadini; pyesaning asosiy voqealarini aniqlay bilishlikni; 

asarni harakatga keltiruvchi asosiy qarama-qarshilik qanday kuchlar o‘rtasida va qayerda sodir 

bo‘lishligini aniqlay bilishi; pyesadagi voqealar tizimi orqali uzluksiz xatti-harakatni 

aniqlashtira olish; mayda voqeachalardan yaxlit voqelikni ko‘ra olishi; spektaklning maromi va 

sur’atini belgilay olishi, ishtirokchilarning o‘ziga xos bo‘lgan tabiati, harakat chizig‘ini 

belgilashi aks etgan. 

Sahnalashtirish va voqelikni qurishda xatti-harakat masalasiga chuqurroq 

yondashganimizda, asosan rejissorning sahnaviy asar xatti-harakat tahlilini o‘tkaza olishi; 

sahna asarining kompozitsiya jihatdan to‘g‘ri rejalashtirishi; asar mag‘zini sahnada ochib bera 

olishi; aktyor bilan maqsad, berilgan shart-sharoitda, qahramonning uzluksiz xatti-harakat 

tizimidagi о‘rnini aniqlay bilishi; turli janr va uslubga xos asarlar ustida ishlay olishi; sahnaviy 

bezak, musiqa, turli shovqinlar orqali sahna asarining janriga mos bo‘lgan muhitini yaratishi; 

mizansahnalashtirish; yaxlit sahna asarini yarata olishi; barcha ishlab chiqarish bo‘limlari 

hamda ijodiy jamoa ishini tashkillashtira bilishi shart ekanligi namoyon bo‘ldi. 

Bugungi kunda O‘zbekiston davlat san’at va madaniyat instituti o‘z ta’lim sifatini 

professorlar, san’at arboblari, xalq artistlari, xizmat ko‘rsatgan artistlar va yosh malakali 

kadrlarning o‘quv jarayoniga ham amaliy, ham ilmiy yondashuvdagi innovatsion uslublari bilan 

boyitib kelmoqda. Birgina “Musiqali teatr san’ati” kafedrasining o‘zidaXalqaro “Ahmad 

Yassaviy hamda “Bobur” mukofotlari, “Mehnat shuhrati ordeni” sohibi, tajribali rejissyor 

Bahodir Nazarov, professorlar Rashid Usnatov, Ernazar Yarbekov, dotsentlar Sherzod 

Muhammadiyev, Habibullo Qobilov kabi ustoz-pedagoglar bo‘lajak aktyor va rejissorlarga 

teatr san’atining sir-asrorlarini jahonning ilg‘or metodlariga hamohang tarzda o‘qitishmoqda.  

Xulosa qilib aytganda, bo‘lajak rejissor va aktyor tayyorlashning bugungi kundagi o‘rni 

muhim hisoblanib, unga dunyoning barcha teatr maktablari va ulardagi ta’limotlarni chuqur 

o‘rgangan holda ta’lim jarayonini tashkil etish, innovatsion o‘quv reja va uslublarni joriy etish 

orqali kelajakda iste’dodli, izlanuvchan ijodkorlarni tarbiyalash ko‘zda tutiladi. Bunda 

pedagoglarimizning xizmati beqiyosdir. 

Annotatsiya: ushbu maqolada teatrning tarixiy shakllanish bosqichlari, uning repertuar 

siyosati, sahna ijodi, ijtimoiy va madaniy hayotdagi o‘rni tahlil qilinadi.  

Har bir xalqning o‘ziga xos madaniyati va san’ati mavjud bo‘lib, bu uning milliy o‘zligini 

belgilovchi eng muhim omillardandir. Teatr san’ati esa ushbu madaniyatning ifodali shakllaridan 

biri sifatida insoniyat tarixida muhim o‘rin tutadi. O‘zbekistonning barcha hududlarida teatrlar 

mavjud bo‘lsa-da, Qoraqalpog‘istondagi Berdaq nomidagi Qoraqalpoq davlat akademik musiqali 

teatri o‘zining uzoq yillik faoliyati, boy merosi va san’atga bo‘lgan yondashuvi bilan alohida 

e’tiborga loyiqdir.  

Berdaq nomidagi teatr 1926-yil 8-noyabr kuni Nukus shahrida tashkil etilgan. Teatrning 

birinchi spektakli Qasim Avezov tomonidan yozilgan “Tilek jolinda” nomli sahna asari bo‘lib, u 

xalq orasida katta qiziqish uyg‘otgan. Shu tariqa, qoraqalpoq xalqining sahna san’ati tarixidagi ilk 

jiddiy qadami qo‘yildi.  

Dastlabki yillarda teatrda professional 

aktyorlar yetishmagan bo‘lsa-da, xalq orasidan 

chiqqan iste’dodli yoshlar bu bo‘shliqni to‘ldirishga 

kirishdilar. 1930-yillarga kelib, teatrda faoliyat 

yuritgan yoshlar Moskvadagi Lunacharskiy nomidagi  

teatr san’ati institutiga o‘qishga yuborildi. Bu 

yoshlar orasida Y.Sharipov, Y.Mamutov, 

S.Xojaniyazov, M.Matchanov, P.Auezova, 

Y.Allamuratova, G.Shaxmuratova, T.Jolimbetovalar 

bo‘lgan. Bu tashabbus qoraqalpoq teatrining 

professionallashuvi yo‘lida muhim bosqich bo‘ldi.    Teatrdagi ilk afisha.  

1939-yilga kelib, teatrga K.S.Stanislavskiy nomi berildi va u Qoraqalpoq davlat musiqali 

drama va komediya teatri deb nomlana boshladi. Bu yillarda teatr repertuarida ijtimoiy, tarixiy va 

romantik mavzudagi sahna asarlari ustunlik qilgan. 

1989-yilda teatr “musiqali teatr” maqomiga ega bo‘ldi. Bu yangi maqom teatrning ijodiy 

faoliyatiga katta o‘zgarish olib kirdi: endilikda sahnalashtiriladigan asarlar nafaqat drama, balki 

opera, balet, musiqali komediya kabi janrlarni ham o‘z ichiga oladigan bo‘ldi. 1991-yilda teatrga 

qoraqalpoq xalqining buyuk shoiri, mutafakkiri, ma’rifatparvar adibi Berdaq nomi berildi. Bu 

nafaqat rasmiy nom, balki teatrning ijodiy konsepsiyasini ham belgilovchi muhim tarixiy voqea 

bo‘ldi. Chunki Berdaq asarlarida ifodalangan xalqchil ruh, mustaqillik g‘oyasi, ma’naviy 

barkamollik teatr ijodiga kuchli ta’sir ko‘rsatdi. 

Berdaq nomidagi teatrning repertuar siyosati juda keng qamrovli bo‘lib, unda xalq 

dostonlari asosidagi asarlar, zamonaviy mavzudagi spektakllar, klassik dramaturgiya 

namunalarining musiqali talqinlari mavjud. 

Mashhur spektakllardan ayrimlari: 

 • “Shaxsenem va Ǵarib” – xalq dostoniga asoslangan “Ǵarib ashiq” musiqali drama; 

• “Ko‘zlarimdagi baxt” – ijtimoiy-psixologik mavzudagi zamonaviy asar; 

• “Otello” – Shekspirning mashhur tragediyasining operaviy talqini; 

• “Injıqtıń muhabbatı” – komedik spektakli; 

• “Sohibqiron” – tariyxiy spektakli; 

Teatr musiqali ijod orqali nafaqat tomoshabinga estetik zavq bag‘ishlaydi, balki uning 

ijtimoiy ongi va ma’naviy dunyosiga ta’sir qiladi. 

Bugungi kunda teatr Qoraqalpog‘iston madaniy hayotining markazlaridan biri hisoblanadi. 

2017-yil 23-fevralda O‘zbekiston Respublikasi Madaniyat vazirligi qaroriga asosan teatrga 

“akademik teatr” maqomi berildi. Bu esa teatrning ilmiy-metodik, estetik va madaniy faoliyatining 

yuksak darajada ekanini anglatadi. 

Teatr binosi zamonaviy texnik jihozlar bilan ta’minlangan: ovoz kuchaytirgichlar, raqamli 

yoritish tizimi, dekoratsiya vositalari mavjud. Shuningdek, teatrda aktyorlik mahorati, vokal va 

raqs bo‘yicha yosh iste’dodlar tayyorlanadigan studiyalar faoliyat yuritadi. 

2023-yil mart oyida Prezident Shavkat Mirziyoyev teatrga tashrif buyurib, millatlararo 

totuvlikka bag‘ishlangan spektaklni tomosha qilgani teatr nufuzining yuksakligini tasdiqlaydi. 

Berdaq nomidagi teatr Qoraqalpog‘istonning ma’naviy hayotida hal qiluvchi o‘rin egallaydi. Teatr 

orqali xalq o‘zining tarixiy ildizlarini, madaniy merosini, bugungi kundagi ijtimoiy muammolarini 

sahnada ko‘radi. Shu bilan birga, teatr yosh avlodga milliy qadriyatlar, vatanparvarlik va estetik 

didni singdirishda muhim rol o‘ynaydi. 

Shuningdek, teatr turli hududlarga gastrol safarlarini uyushtirib, boshqa viloyatlardagi 

tomoshabinlar bilan ham aloqalarni mustahkamlab kelmoqda. Berdaq nomidagi Qoraqalpoq 

davlat akademik musiqali teatri O‘zbekistonning milliy madaniyatini targ‘ib qilishda, sahna 

san’atining rivojida, yosh avlodni estetik tarbiyalashda beqiyos ahamiyat kasb etadi. Uning tarixi, 



190 

ijodiy faoliyati, jamoasi va bugungi kundagi yutuqlari mamlakatimizda san’atga bo‘lgan 

e’tiborning yaqqol dalilidir. 

QО‘G‘IRCHOQ TEATRI SAN’ATINI RIVOJLANTIRISHGA QARATILAYOTGAN 

AMALIY ISLOHOTLAR 
  

Annotatsiya: bugungi kunda yurtimizda ko‘plab sohalar qatori madaniyat va san’at 
sohasiga ham alohida e’tibor qaratilmoqda. Aynan teatr san’atini riovjlantirish bo‘yicha ham 
ko‘plab farmon va qarorlar tasdiqlanib respublika bo‘ylab Ushbu maqolada qo‘g‘irchoq teatr 
san`atini rivojlantirishga qaratilayotgan amaliy islohotlar xususida tahliliy fikr yuritilgan. 

and art. It was on the development of theatrical art that many decrees and resolutions were 
approved throughout the republic. This article provides analytical considerations on practical 

Xorij mamlakatlarida bugungi kunda sodir bo‘layotgan madaniy, mafkuraviy jarayonlarda 

xalqlarning o‘zligini anglash, fuqarolarga milliy qadriyat va ruhni singdirish alohida dolzarblikni 

taqozo etmoqda. Hozirgi kunda har bir xalq madaniyatini keng yoyish milliy sahna san’atini 

targ‘ib qilish, uning an’analarini asrab-avaylash hamda rivojlantirish masalalariga alohida e’tibor 

qaratish zaruriyatini ko‘rsatmoqda. 

Yangi О‘zbekistonda bugungi kunda amalga oshirilayotgan islohotlar, о‘zgarishlar, 

jamiyat va xalq hayotidagi evrilishlar, tarix faniga nisbatan e’tiborning davlat siyosati darajasiga 

kо‘tarilishi tarixchilar oldiga yangi vazifalarni qо‘ymoqda. Sо‘nggi yillarda О‘zbekistonda о‘zbek 

sahna san’atining tarixiy ildizlarini xolisona о‘rganish, uni jahonga tanishtirish, sohani zamonaviy 

talablar asosida takomillashtirishga katta e’tibor qaratilmoqda. Bu esa о‘zbek sahna san’ati 

an’analarini saqlab qolish, tarixiy nuqtai nazardan tahlil qilish muhimligini kо‘rsatmoqda. 

Shuningdek, 2023-yil 22-dekabr kuni О‘zbekiston Respublikasi Prezidenti rahbarligida 

о‘tkazilgan Respublika Ma’naviyat va ma’rifat kengashining kengaytirilgan yig‘ilishida, 

“ma’naviyat va madaniyat sohasi uchun metodik asos bо‘lib xizmat qiladigan milliy g‘oyamizni 

rivojlantirish bо‘yicha alohida dasturiy hujjat ishlab chiqish lozim”ligi ta’kidlandi. [1.] Xususan, 

teatr san’atini rivojlantirish bо‘yicha dastur ishlab chiqilishi unda eng yaxshi pyesalar uchun ijodiy 

buyurtma berish, ijodiy va yordamchi xodimlarning chet el teatrlarida mahoratini oshirish, yosh 

rejissyorlarni qо‘llab-quvvatlash uchun Mannon Uyg‘ur nomidagi mukofot ta’sis etish kabi 

vazifalar nazarda tutildi. Korxona va muassasalar xodimlariga oyning bir kuni “Teatr kuni” deb 

belgilandi. Shu jihatdan ushbu tadqiqot sahna san’atining tarixiy ildizlarini о‘rganish va tadqiq 

etishda dolzarblik kasb etadi. 

O‘zbekiston Respublikasi Madaniyat vazirligi tashabbusi bilan joriy yilning 27-mart kuni 

madaniyat vazirining birinchi o‘rinbosari Avazxon Tadjixanov boshchiligida teatr san’ati oldida 

turgan masalalar va ularning yechimlari, soha vakillari zimmasidagi dolzarb vazifalar tahliliga 

bag‘ishlangan yig‘ilish bo‘lib o‘tdi.  

Unda Madaniyat vazirligi huzuridagi teatrlar faoliyati bo‘yicha Badiiy kengash a‘zolari, 

respublikada faoliyat yuritayotgan barcha davlat teatrlari direktori, bosh rejissyorlari va adabiy 

bo‘lim mudirlari, dramaturglar ishtirok etdi. Mazkur yig‘ilishda quyidagi masalalar atroflicha 

tahlil qilindi: 

- davlat teatrlarida faoliyat yuritayotgan Badiiy kengashning javobgarligini oshirish; 

- teatrlarda yangidan sahnalashtirilayotgan spektakllarni sahnalashtiruvchi rejissyor 

tomonidan teatrning ichki Badiiy kengashi hamda Madaniyat vazirligi huzuridagi teatrlar faoliyati 

bo‘yicha Badiiy kengash huzurida himoya qilish tizimini yanada yaxshilash; 

- har bir davlat teatrlari 2025-yilda sahnalashtirishi rejalashtirilgan spektakllarni 2024-

yil oktyabr oyida Madaniyat vazirligi huzuridagi Badiiy kengashda himoya qilishi zarurligi; 

- Har chorakda bir marta vazirlik huzuridagi teatrlar faoliyati bo‘yicha Badiiy kengash 

a’zolari qolaversa tajribali mutaxassislar jalb qilgan holda bosh rejissyor va sahnalashtiruvchi 

rejissyorlar bilan seminar o‘tkazishni tashkil etish;  

- Har bir qo‘g‘irchoq teatrlarida bolalar uchun emas o‘smirlar uchun ham spektakllar 

sahnalashtirishni (qo‘g‘irchoqlar yoki jonli aktyorlar ishtirokida) joriy etish; 

- Viloyatdagi musiqali drama teatrlarida musiqali spektakllar sahnalashtirilishi sust 

darajada bo‘lganligi sababli har bir musiqali drama teatri musiqali spektakllar sahnalashtirish 

bo‘yicha zaruriy choralar ko‘rish; 

- Har bir teatrga ijodiy faoliyatini qo‘llab-quvvatlash va ijodiy maslahat berish 

maqsadida sohaning tajribali mutaxassislaridan iborat ekspertlarni (ijodiy maslahatchilar) 

biriktirish kabi masalalar ko‘rib chiqildi. [2.] 

Shuningdek, teatr san’atida olib borilayotgan islohotlar doirasida soha vakillariga bir qator 

muhim vazifalar yuklanayotganligi, ayniqsa, davlatimiz rahbari tomonidan teatr san’atiga 

berilayotgan alohida e’tibor natijasida “Teatr kuni” doirasida oddiy aholidan tortib hukumat 

rahbarlarigacha teatrlarga tashrif buyurish soni ortayotganligiga barcha guvoh bo‘lmoqda. 

Shulardan kelib chiqib, teatr repertuarini zamon talablariga mos, yuksak saviyadagi spektakllar 

bilan boyitish zarurligi ta’kidlandi. 

Respublikamizda qo‘g‘irchoq teatr san’atini rivojlantirishda xalqaro va mahalliy 

festivallarning ham o‘rni beqiyosdir. Jumladan, 2022-yilning iyun oyida Respublika qoʻgʻirchoq 

teatrlarining anʼanaviy XIII koʻrik-festivali o‘tkazildi. Unda Fargʻona viloyati qoʻgʻirchoq 

teatrining “Samolarda uchgan alloma” spektakli rassomi Sergey Seduxin “Eng yaxshi Ssenograf-

rassom”; Samarqand viloyati qoʻgʻirchoq teatrining “Qanotli Bars” spektakli aktyorlar ansambli 

“Eng faol jamoa”; Xorazm viloyati qoʻgʻirchoq teatri direktori Davronbek Atabayev “Eng yaxshi 

ishbilarmon rahbar”; Buxoro viloyati qoʻgʻirchoq teatrining “Frontga xat” spektakli “Tinchlikni 

qadrlash mavzudagi eng yaxshi spektakl”; Surxondaryo viloyati qoʻgʻirchoq teatrining “Tohir va 

Zuhra” spektakli “Xalq ogʻzaki ijodiga eng yaxshi yangicha yondashuv”; Qashqadaryo viloyati 

qoʻgʻirchoq teatrining “Doʻmbiralar sadosi” spektakli “Milliy qadriyatlarning eng yaxshi 

tarannumi”; Jizzax viloyati qoʻgʻirchoq teatrining “Xonatlas” spektakli tovus roli ijrochisi Temur 

Raxmatullayev “Eng yaxshi qoʻgʻirchoq oʻynatuvchi aktyor” nominatsiyasi uchun; Oʻzbek Milliy 

qoʻgʻirchoq teatri esa, “Bahrom va Dilorom” spektakli uchun 1-darajali diplom bilan 

taqdirlandilar. O‘ylaymanki bu kabi festivallarning muntazam o‘tkazilib turilishi sohani yanada 

rivojlanishiga, xalqimizning ma’naviy olamini yuksaltirishga xizmat qiladi. 

Teatr san’ati orqali ayniqsa qo‘g‘irchoq teatr san’ati orqali yosh avlodni vatanparvarlik, 

ezgulik va milliy qadriyatlarga sodiqlik ruxida tarbiyalash mumkin. Bugungi kunda 

respublikamizdagi qo‘g‘irchoq teatrlarida faoliyat yuritayotgan aktyorlardan ham kuchli 

mas’uliyat talab qilinadi. Ular o‘z sohasini puxta egallashi va yuklatilgan vazifani sidqidildan 

bajarishi lozim. Bu borada sohada uzoq yillardan beri faoliyat yuritib kelayotgan ustozlar ham 

muhim tavsiyalarni berishadi. Yosh tomoshabin san’atga ilk qadamini qо‘g‘irchoq teatridan 

boshlar ekan, uni teatrdan olgan birinchi taassuroti bir umrga esda qolishi va bu dargohni tez-tez 

qumsab turishi lozim. Shuning uchun ba’zan kattalar bilgan san’at tо‘g‘risida suhbatlashganingda 

ular qо‘g‘irchoq teatrida birinchi marotaba kо‘rgan spektaklini eslab, undagi о‘zida yaxshi 

taassurot qoldirgan obrazi va shu obrazni yaratgan aktyorni eslashadi. [5.B.56] 

“Qo‘g‘irchoq teatri spetsifikasini belgilovchi asosiy farq shundan iboratki, agar boshqa 

teatrlarda qahramonlar qiyofasida aktyorlarning o‘zlari ko‘rinsa, bunda ijrochilar tomoshabinlarga 

pinhon qolgani holda qo‘g‘irchoq-personajlar namoyon bo‘ladi. Ha olamda qo‘g‘irchoqbozday 

kamtarin, insofli, odamshavanda artist bo‘lmasa kerak. Zotan, u o‘z qaddi-qomati, aktyorlik 

mahoratini bevosita namoyish etishdan mahrum. Butun qobiliyati, bilirni, hatto husni - latofatini 

qo‘g‘irchoqqa bag‘ishlaydi. Ana oliyjanoblik! Lekin shu narsani ham qayd qilib o‘tish lozimki, 

qo‘g‘irchoqboz bir tomondan o‘zligini to‘la ko‘rsatolmay jabrlansa, ikkinchi tomondan, dramatik 

aktyorga nisbatan bir qancha afzallik va imtiyozlarga egadir”. [4.B.28.] 

Chunonchi, qo‘g‘irchoq teatri uchun bo‘y, qad, yosh jismoniy kamchilikning ahamiyati 

bo‘lmagani sababli bunda qobiliyati to‘g‘ri kelsa yoshi o‘tgan aktrisa qizcha rolini rohat qilib 

o‘ynayveradi; oriq ijrochi semiz qog‘irchoq-personajni, pakana – alp qomatni, qiz-cholni, bola – 

kampirni bemalol olib chiqaveradi. Qo‘g‘irchoq teatrining sharti shu: xohlagan rolingni o‘ynayver, 

iste'doding, mahorating, ijodiy harorating va shavqing bo‘lsa bas. Ikkitagina qo‘g‘irchoqboz 

muvaffaqiyat bilan ko‘p personajli katta bir spektaklni namoyish qilishi mumkin.  

Darhaqiqat, qo‘g‘irchoq teatri ajoyib va g‘aroyib, ta’sirli san’at. Uning jozibadorligi, 

tomoshaviyligi va qandaydir sodda go‘zalligi “mo‘jizali” tabiatga ega bo‘lishidandir. Ha, 

qo‘g‘irchoqbozlik – mo‘jizali teatr. Jonsiz, zabonsiz oddiy qo‘g‘irchoqlar vositasida inson hayoti, 

munosabatlari, axloqi, odati ko‘rinishlariyu badiiy haqqoniy va jozibali qilib namoyish etish 

mo‘jiza emasmi, axir! 

Teatr tomoshabinni faqat tarbiyalamay, uning ongini shakllanishiga, dunyoqarashini 

kengayishga, borliqni jonli obrazlar orqali kо‘rishiga hamda kelgusi hayot yо‘lini belgilab 

berishida ham unga yaqindan yordam beradi. Shuning uchun ham bо‘lg‘usi aktyor о‘z kasbining 

qiymatini, uning mohiyatini tushungan holda uning oldida turgan katta mas’uliyatni anglamog‘i 

zarur. Zero, u butun ijodiy yо‘li davomida tinmay о‘z ustida ishlab, iste’dodining yangi qirralarini 

rivojlantirib, ijod pog‘onalariga kо‘tarilib, tomoshabin olqishiga sazovor bо‘lib, uning qalbidan 

joy olib, san’atda о‘z о‘rniga ega bо‘la oladi. Ana о‘shanda u о‘z maqsadiga erishgan bо‘ladi.  

Gulnoza Bobonazarova  
O‘zDSMI, “O‘zbek va jahon filologiyasi” 

kafedrasi o‘qituvchisi 
 

BO‘LAJAK MUSIQALI TEATR AKTYORLARI YO‘NALISHI 
TALABALARIGA JAHON ADABIYOTINI O‘QITISHDAGI MUAMMOLAR VA 

ULARNI BARTARAF ETISH YO‘LLARI 
 
Annotatsiya: mazkur maqolada bo‘lajak musiqali teatr aktyorlari yo‘nalishi talabalariga 

jahon adabiyotini o‘qitishdagi mavjud muammolar va ularni bartaraf etish yo‘llari tahlil etiladi. 
Musiqali teatrda badiiy tafakkur va adabiy tahlil ko‘nikmalarini rivojlantirish jarayonida duch 
kelinadigan qiyinchiliklar, shuningdek, ularni yengish usullari hamda jahon adabiyotining 
talabalarga ta’siri yoritiladi. Maqolada jahon adabiyoti va musiqali teatr o‘rtasidagi o‘zaro 
aloqalar hamda pedagogik metodlarning samarali qo‘llanilishi haqida fikrlar bayon qilinadi. 

Kalit so‘zlar: musiqali teatr, jahon adabiyoti, adabiy tafakkur, badiiy tahlil, o‘qitish 
metodlari, talabalarda ko‘nikmalarni rivojlantirish, pedagogik metodlar, badiiy tarbiya, adabiy 
ta’sir, o‘quv jarayoni. 

Abstract: this article analyzes the existing problems in teaching world literature to students 
specializing in musical theater and the ways to overcome these challenges. It highlights the 
difficulties encountered in the development of artistic thinking and literary analysis skills in the 
context of musical theater, as well as the methods to address these challenges. The article also 
explores the impact of world literature on students and discusses the relationship between world 
literature and musical theater, along with the effective application of pedagogical methods. 

Keywords: musical theater, world literature, literary thinking, artistic analysis, teaching 
methods, development of students' skills, pedagogical methods, artistic education, literary 
influence, educational process. 

 
Hozirgi davrda oliy ta’lim tizimida musiqali teatr aktyorlarini tayyorlash jarayonida faqat 

sahna mahoratini emas, balki keng madaniy va adabiy bilimlarni shakllantirish ham muhim 

ahamiyat kasb etmoqda. Zero, aktyor sahnadagi harakatlari, mimikasi va ovozi orqali 

tomoshabinni faqat emotsional emas, intellektual jihatdan ham boyitishi, obrazlar orqali jamiyat 

hayotidagi murakkab ijtimoiy-madaniy muammolarga javob bera olishi kerak. Bunday ko‘p qirrali 

ijodiy tayyorgarlik, shubhasiz, talabalarda badiiy-estetik tafakkur, tahliliy yondashuv va madaniy 

kontekstni tushunish qobiliyatini shakllantirishni talab etadi. Jahon adabiyotining chuqur 

o‘rganilishi bu borada beqiyos ahamiyat kasb etadi. 

Biroq, amaliyot shuni ko‘rsatmoqdaki, bo‘lajak musiqali teatr aktyorlari uchun jahon 

adabiyoti fanini o‘rganish jarayonida qator metodik va didaktik muammolar mavjud. Jumladan, 

adabiy matnlarni sahna kontekstida tushunishda va ularning tarixiy-madaniy qatlamlarini talqin 

qilishda qiyinchiliklar yuzaga kelmoqda. Bu esa, o‘z navbatida, aktyorlik mahoratini adabiy 

tafakkur bilan uyg‘unlashtirishda to‘siqlar paydo qilishiga olib keladi. 

Mazkur masala ilmiy adabiyotlarda ham muhim mavzulardan biri sifatida yoritilgan. 

Jumladan, A.G‘ulomov jahon adabiyoti va san’at aloqalari haqida fikr yuritar ekan, badiiy 

matnning sahnadagi ifodasini talaba uchun “ruhiy tafakkur maktabi” deb ta’riflaydi. Shuningdek, 

G.I.Gracheva musiqali teatr aktyorlariga mo‘ljallangan adabiy materiallarni o‘zlashtirishda 

kommunikativ yondashuvni taklif qilgan. Xorijiy olimlardan, masalan, P.Brook o‘zining “The 

Empty Space” asarida teatrning ichki mohiyatini va dramaturgiya bilan aktyorlik o‘rtasidagi 

dialektik aloqalarni tahlil qilgan. Bu fikrlar shuni ko‘rsatadiki, aktyor tayyorlovida adabiy bilimlar 

chuqur integratsiyalashgan bo‘lishi lozim. 

Mazkur maqola aynan jahon adabiyoti fanining bo‘lajak musiqali teatr aktyorlariga qanday 

samarali uslubda o‘rgatilishi, mavjud muammolar va ularni bartaraf etish yo‘llarini aniqlash, 

adabiy tafakkur bilan ijro mahorati o‘rtasidagi uzviy bog‘liqlikni ilmiy asosda tahlil qilishni o‘z 

oldiga maqsad qilib qo‘yadi. Shuningdek, maqolada quyidagi asosiy vazifalar belgilab olingan: 

1. Jahon adabiyotining musiqali teatr aktyorlarini tayyorlashdagi rolini aniqlash; 

2. O‘qitish jarayonida uchraydigan asosiy muammolarni tahlil qilish; 

3. Adabiy materiallarni sahnaga moslashtirishdagi yondashuvlarni baholash; 

4. O‘quvchilarning badiiy-estetik tafakkurini rivojlantirishga xizmat qiladigan samarali 

metodlarni taklif etish. 

Maqolada taqdim etiladigan ilmiy tahlillar va amaliy tavsiyalar, pedagogik jarayonda 

adabiyot va teatrning integratsiyasi orqali talabalarning ijodiy salohiyatini yanada rivojlantirishga 

xizmat qiladi 

Zamonaviy oliy san’at ta’limi oldida turgan asosiy vazifalardan biri – sahna san’ati bilan 

bog‘liq kasblarda faoliyat yurituvchi ijodkor shaxsni har tomonlama yetuk, madaniy ong va estetik 

qarashlarga ega inson sifatida shakllantirishdir. Bu jarayonda jahon adabiyoti alohida o‘rin tutadi, 

chunki u aktyorning badiiy tafakkurini kengaytirish, obrazli dunyoqarashini shakllantirish va 

dramaturgiya asoslarini puxta o‘zlashtirishga xizmat qiladi. Jahon adabiyotidagi yirik asarlar – bu 

insoniyat tafakkuri, ijtimoiy evolyutsiyasi va estetik g‘oyalarning ko‘zgusidir. Shu jihatdan, 

musiqali teatr aktyorlariga jahon adabiyoti nafaqat sahna uchun material manbai, balki o‘zini 

anglash, obraz tafakkurini shakllantirish va chuqur psixologik kechinmalarni sahnada jonlantirish 

vositasi bo‘lib xizmat qiladi. Masalan, Shekspirning “Hamlet” yoki Antuan de Sent-Ekzyuperining 

“Kichik shahzoda” asarlari aktyorni oddiy sahnaviy ifodadan yuqoriga – falsafiy-psixologik 

chuqurlik sari yetaklaydi. 

Jahon adabiyotini o‘rgatishda uchrayotgan muammolarni bir necha qatlamlarda tahlil etish 

mumkin: metodik, kontseptual va psixopedagogik. Hozirgi o‘quv-uslubiy komplekslar ko‘p 

hollarda adabiyotni tarixiy ketma-ketlikda, nazariy va faktologik yondashuv asosida o‘rgatishga 

qaratilgan. Bunday yondashuv esa aktyor uchun zarur bo‘lgan obrazli o‘ylash, sahnaviy tafakkur, 

intuitiv anglash kabi ijodiy qobiliyatlarning shakllanishiga imkon bermaydi. Ya’ni, nazariy bilim 

bilan amaliy sahna tajribasi o‘rtasida uzilish yuzaga keladi. 

Ko‘plab asarlar o‘z zamoni va milliy kontekstida yaratilgan bo‘lib, ularning muayyan 

tarixiy-madaniy qatlamlarini zamonaviy talabalar har doim ham to‘g‘ri talqin eta olmaydi. 

Masalan, Frans Kafka asarlaridagi ekzistensial iztiroblar yoki Albert Kamyuning absurd falsafasi, 

agar o‘quvchining madaniy tayyorgarligi yetarli bo‘lmasa, noto‘g‘ri tushunilishi mumkin. 

Jahon adabiyoti asarlari ko‘p hollarda tarjima orqali o‘qitiladi. Afsuski, ba’zi hollarda bu 

tarjimalar badiiy asarning stilistik va semantik nozikliklarini yo‘qotadi. Bu esa aktyorning asarga 

to‘laqonli kirib borish, obrazni tushunish va uni jonlantirish jarayonini sezilarli darajada 

qiyinlashtiradi. 

An’anaviy dars metodikasi – ya’ni, o‘qituvchi tomonidan ma’lumot berish, talaba 

tomonidan esa uni yod olishga asoslangan yondashuv, ijodkorlik talab etiladigan fanlarda, 

jumladan jahon adabiyotida samarasiz bo‘lib qolmoqda. Talaba faqat passiv eshituvchi sifatida 

emas, balki faol ishtirokchi, tahlilchi va obraz quruvchisi sifatida o‘zini ko‘rsatishi kerak. 

Yuqorida qayd etilgan muammolarni yengish uchun quyidagi ilmiy asoslangan 

yondashuvlar taklif etiladi: 

Bu yondashuv asosida har bir adabiy asar faqat o‘rganish uchun emas, balki talabaning 

sahnadagi kompetensiyalarini rivojlantirishga xizmat qiladigan vosita sifatida baholanadi. 

Masalan, “Anna Karenina” asarini o‘rganishda nafaqat voqea rivojini, balki karakterlarning ruhiy 

holatini tahlil qilish, ularni sahna nutqi orqali jonlantirish topshiriqlari berilishi mumkin. 

Tajribalar shuni ko‘rsatmoqdaki, jahon adabiyotini sahna markazida o‘qitish talabalarda 

yanada kuchli estetik sezgi uyg‘otadi. Dramaturgik sahnalashtirish, obrazga kirish mashqlari, 

improvizatsion ifodalar, sahna orqali tahlil qilish kabi metodlar nafaqat eslab qolish, balki chuqur 

anglashni ta’minlaydi. 

Asarlarni o‘rganishdan avval ularning yaratilgan davri, muallif dunyoqarashi, ijtimoiy-

madaniy muhit haqida kontekstual darslar tashkil etilishi kerak. Bu orqali talabalar asarning 

chuqur qatlamlariga kirib borish imkoniga ega bo‘ladilar. Ayniqsa, xorijiy asarlarni zamonaviy 

o‘zbek jamiyati bilan qiyosiy tahlil qilish usuli samarali natijalar beradi. 

Jahon adabiyotini faqat matn sifatida emas, balki vizual va audiovizual materiallar (film, 

spektakl, audio kitob) asosida o‘rganish orqali sahna nutqi, mimika, ritm va harakat uyg‘unligi 

o‘rgatiladi. Bu esa musiqali teatr aktyorlari uchun dolzarb metod sanaladi. 

Adabiy tafakkur bu — aktyorning sahnadagi ichki hayoti, obrazni emotsional va fikriy 

darajada anglashidir. U badiiy tahlil orqali shakllanadi va quyidagilarni o‘z ichiga oladi: 

 Psixologik tahlil – qahramon ichki kechinmalarini mantiqan asoslab, dramatik 

ziddiyatni ochish; 

 Estetik ifoda – asarning badiiy tilini, metaforalarini, timsollarini sahna vositalari 

bilan jonlantirish; 

 Konseptual integratsiya – adabiy g‘oyalarni musiqiy va sahnaviy elementlar bilan 

uyg‘unlashtira olish. 

Aynan mana shu integratsiya aktyorning yuksak ijodiy salohiyatga ega bo‘lishi uchun 

zamin yaratadi. 

Musiqali teatr aktyorlarini tayyorlash jarayonida jahon adabiyotining o‘rni nihoyatda 

muhimdir. Ushbu fan nafaqat aktyorlarni badiiy tafakkur va estetik sezgirlikka, balki sahnaviy 

ijodiy salohiyatga ega bo‘lishga ham yo‘naltiradi. Jahon adabiyotining o‘rgatilishida mavjud 

metodik, madaniy va lingvistik muammolar, ayniqsa, tarixiy kontekstlarni talqin qilishdagi 

qiyinchiliklar va matnni sahnaga moslashtirishdagi to‘siqlar, ta’lim jarayonini yanada 

murakkablashtirmoqda. 

Biroq, yuqorida taklif etilgan innovatsion pedagogik metodlar – masalan, performativ 

yondashuvlar, madaniyatlararo kontekstualizatsiya, kommunikativ metodlar va multimodal 

usullar – bu muammolarni samarali bartaraf etishga yordam beradi. Bu metodlar talabalarning 

adabiy asarni faqat nazariy o‘rganishiga emas, balki uning estetik, psixologik va dramatik 

qatlamlarini chuqur anglashga imkon yaratadi. Shuningdek, sahnaga moslashtirish jarayonida 

aktyorlarni mustaqil ijodkor sifatida shakllantirishda bu metodlarning roli juda katta. 

Musiqali teatr aktyori bo‘lish, nafaqat professional mahorat, balki badiiy tafakkur, estetik 

qarashlar, va madaniy yondashuvlarni rivojlantirishni talab qiladi. Shuning uchun jahon 

adabiyotini o‘qitishning ilmiy asoslangan yondashuvlari, sifatli metodologiya va samarali 

pedagogik usullarni qo‘llash orqali, talabalar ijodiy salohiyatini to‘liq rivojlantirish mumkin 

bo‘ladi. Bu esa o‘z navbatida, ularga sahnada har tomonlama boy va chuqur obrazlar yaratish 

imkonini beradi. 

Xulosa qilib aytganda, musiqali teatrda badiiy tafakkur va aktyorlik mahoratini 

rivojlantirishda jahon adabiyotining o‘rganilishi katta ahamiyatga ega bo‘lib, uning zamonaviy 

pedagogik metodlar bilan uyg‘unlashgan holda o‘qitilishi, bo‘lajak ijodkorlarning to‘liq 

shakllanishi va sahnada muvaffaqiyatli faoliyat yuritishlari uchun zarur shart-sharoitlarni yaratadi. 

О‘zDSMI Nukus filiali о‘qituvchisi 

YAXSHI DRAMATURGIYA VA REJISSYOR YECHIMINING UYG‘UNLIGI 

Annotatsiya: bu maqolada Berdaq nomidagi Qoraqalpoq davlat akademik musiqali teatrida 
sahnalashtirilgan A.Ismaylovning “Tebranmas yuraklar” spektakli haqida sо‘z bо‘ladi. 

Kalit sо‘zlar: teatr, dramaturg, aktyor, rejissyor, spektakl, ijodkor, repertuar, dekoratsiY. 
 Annotation: this article discusses A.Ismailov's play “Immobile hearts” staged at the 

Berdaq Karakalpak State Academic Musical theatre. 
Keywords: theater, playwright, actor, director, play, creator, repertoire, decoration. 
 

Bugungi kundagi qoraqalpoq teatrlarining repertuariga nazar tashlar ekanmiz, unda 

tomoshabinni qiziqtiradigan va teatrga chorlaydigan, о‘z navbatida tarbiyaviy ahamiyati bilan 

ajralib turadigan spektakllarni kо‘rmoqdamiz. Albatta, spektaklning muvaffaqiyatli chiqishida 

rejissyor yechimi, rassom ishi, aktyorlar mahorati va barcha ijodiy jamoaning mehnatlari bilan 

birgalikda dramaturgiyaning pishiq bо‘lishi ham katta ahamiyat kasb etadi. Bugungi qoraqalpoq 

teatrlarida faoliyat yuritib turgan rejissyorlar asar tanlashga jiddiy qaramoqda. Bir paytlari 

teatrlarga tomoshabinlarni qaytarish biroz mushkul ishga aylangandi. О‘z xohish-istagi bilan 

teatrga keladigan tomoshabinlar ham ozni tashkil qilardi. Lekin, ayni vaqtlari teatrlarda ish qizg‘in. 

Repertuarlar bir-birini takrorlamaydigan asarlar bilan yangilanmoqda. Yangilikga intizor 

tomoshabinlar ham teatrlarda qandaydir yangi spektakl premyerasi bо‘ladigan bо‘lsa, tomosha 

zalidan о‘rin olishga, aniqrog‘i, oldinroqdan о‘rin olishga shoshilmoqdalar. Bunga misol 

tariqasida о‘tgan 2024-yilning dekabr oyida premyerasi taqdim etilgan A.Ismaylovning 

“Tebranmas yuraklar” spektaklini aytishimiz mumkin.  

Mazkur spektakl о‘zining yangicha shakli va talqini, ta’sirchanligi bilan boshqa 

spektakllardan ajralib turdi. Spektaklning syujeti va undagi fabula qaysi tomoshabinni bо‘lmasin 

qalbiga tо‘g‘ridan-tо‘g‘ri ta’sir qilmasdan, kо‘nggillarini bо‘shashtirmasdan kо‘ymadi.  

Asar muallifi Ajiniyaz Ismaylov yosh dramaturglardan. Uning sahna asarlari oldin davlat 

teatrlarida sahnalashtirilmagan bо‘lsa ham, oliy ta’lim muassasalarida yonida tashkillashtirilgan 

talabalar teatr-studiyalarida sahnalashtirilib, respublika bо‘ylab о‘tkazilgan teatr tanlovlarida oliy 

о‘rinlarni qо‘lga kiritib kelgani haqiqat. Muallifning “Tebranmas yuraklar” asari dastavval 

О‘zbekiston davlat san’at va madaniyat institutining talabalari ijrosida diplom spektakli bо‘lib 

sahnaga chiqqan bо‘lsa, sо‘ngra Berdaq nomidagi Qoraqalpoq davlat universitetining “Jayxun” 

talabalar teatr-studiyasida muvaffaqiyatli sahnalashtirildi. Teatr-studiya mazkur spektakl bilan 

О‘zbekiston Respublikasi miqiyosida о‘tkazilgan talabalar teatr-studiyalari tanlovining 

Toshkentdagi final bosqichida birinchi о‘rinni qо‘lga kiritdi.  

A.Ismaylovning “Tebranmas yuraklar” spektakli bu safar Berdaq nomidagi Qoraqalpoq 

davlat akademik musiqali teatrining sahnasida jonlandi. Spektaklni teatr rejissyori Marqabay 

Usenov yangicha uslubda sahnalashtirdi. Taqriz davomida rejissyorning yangicha uslubi haqida 

tо‘xtalib о‘tamiz. Sahnalashtiruvchi rassom Ramazan Abdikalikov. 

Talqin etilayotgan mavzu о‘zining dolzarbligi bilan e’tiborli. Jamiyatning sog‘lom turmush 

tarziga keri ta’sirini kо‘rsatadigan giyohvandlik, ishkilikbozlik kabi illatlarning salbiy oqibatlari, 

shuningdek, yoshlarning bilib-bilmasdan hatoga yо‘l qо‘yib, natijada gо‘daklarning 

tо‘g‘ilmasidan nobut bо‘lishi yoki nogiron tо‘g‘ilishlari kabi voqealik dramatik harakatlar orqali 

sahnada gavdalanadi.  

Parda ochilishi bilan balet ijrochilari raqsga tushib, bо‘lg‘usi voqealik haqida tushuncha 

beradi, ya’ni biz bilmagan dunyo, ona qornidagi gо‘daklarning tо‘g‘ilishgacha bо‘lgan jarayoni 

haqida bayon qiladi. Ularning raqs harakatlaridan gо‘daklarning naqadar farishtadek 

beg‘uborligini, har qaysisi о‘zgacha bir xarakterga, jismga ega ekanligini anglaymiz. Ularning biri 

boshqalaridan yaqqol ajralib turadi, fikrimizcha, u nogiron. Bu sahna spektaklning prologi edi.  

Bundan keyin Hayot farishtasi (aktyor Alisher Akimov) tepadan pastga (shtanget orqali) 

tushib keladi va tomoshabinga qarata bor haqiqatni kо‘rishga tayyyor turishini xabar qiladi. 

Bundan sо‘ng sahnaning ikkinchi planiga tortilgan yupqa parda ortida turgan gо‘daklar, ya’ni ona 

qornidagi bolalar birin ketin sahna oldiga chiqadi va о‘zlarini tanishtirishni boshlaydi. Bir payt 

yana bir gо‘dak yura olmay, emaklab sahnaga chiqadi. U hattoki gapira olmaydi. Boshqa sog‘ 

bolalar bundan qо‘rqib, hayot farishtasidan unga nima bо‘lganini sо‘raydi. Hayot farishtasi bu 

gо‘dakning endi nogiron bо‘lib tug‘ilishini, unga otasining yuqorida tilga olingan illatlardan totib 

kо‘rgani sabab bо‘lganini ma’lum qiladi. Gapira olmay, harakat qila olmayotgan qizni kо‘rgan 

bolalar unga “qanday yordam bersak bо‘ladi”, deya joni achiydi. Shu payt ajal farishtasi kelib, 

nogiron qizni u dunyoga olib ketadi. Tug‘ilmasidan, nobud bо‘lgan chaqaloqni olib qolishga 

bolalar qancha harakat qilsa ham qо‘llaridan hech narsa kelmaydi. 

Shundan sо‘ng sahnaga yosh qiz kirib keladi. U doktorga “Menga nima bо‘ldi” degandek 

boqib turganida, doktor unga homilador ekanligini aytib, uni quvontirmoqchi bо‘ladi. Ammo qiz 

bu xabardan chо‘chib, tashvishga tushadi. Sababi qiz hali yosh bо‘lgani uchun va sevgani uchun 

о‘zgaga ishongan va ixtiyorini topshirgan. Natijada qornida jajji vujud dunyoga kelgan. Qiz 

xabarni eshitib tutaqib, о‘zini har yerga ura boshlaydi. Uning bu harakatlarini kо‘rib turgan Daulet, 

ya’ni uning qornidagi bolasi onasining bu ishlariga tushunmay, hayron bо‘ladi. Bо‘lajak ona esa 

shifokordan homila boshiga balo bо‘lishini aytib, uni olib tashlashni sо‘raydi. Shifokorning qat’iy 

ogohlantirishlariga qaramay ayol chaqaloqning urib turgan yuragini tо‘xtatadi.  

Bu sahna tomoshabinni qattiq ta’sirlantirish bilan birga chuqur о‘yga toldirdi. Dauletning 

о‘z onasi va dо‘stlarini kо‘zi qiymasdan, u dunyolik bо‘lib ketish sahnasi juda og‘ir kechdi. Bir 

dunyo orzular og‘ushida tug‘ilajak bolaning onasi tomonidan nobud etilishi tomoshabinlarning 

yuraklarini qaqshatib qо‘ydi. Dastlab nogiron gо‘dak sahnani tark etgan bо‘lsa, endi yana bir 

norasida bu dunyoni kо‘rmasidan u dunyoga ravona bо‘ldi. Uning bir dunyo orzulari, istaklari bor 

edi. Endi orzular faqat sarobga dо‘st tutinishadi.  

Bugungi kunda qulog‘imizga tez-tez chalinib turadigan yoki guvohi bо‘lib turgan 

voqealardan biri avtohalokatlar va ularning og‘ir oqibatlari ham spektaklda aks ettirilgan. 

Bolalarning biri-Botir (aktyor Navrо‘zbek Yesimbetov) tо‘satdan turgan joyidan yiqilib tushadi. 

Jim qolgan bolani kо‘rib qо‘rqib ketgan Oqilbek (aktyor Doston Baymurzayev) Hayot 

farishtasidan nima bо‘lganini tushuntirishni sо‘raydi. Botirning onasi hozirgina yо‘l halokatiga 

uchragani ma’lum bо‘ladi. Sahnada jarohatlangan onani tez yordam xodimlari shoshilinch tarzda 

shifoxonaga yetkazadi. Shifokorlar barcha choralarni kо‘rsa ham Botirning onasini saqlab qola 

olmaydi. Tez yordam binosi oldida umidvor turgan otaning qо‘liga hamshira yangi tug‘ilgan 

chaqaloqni, ya’ni Botirni tutqazadi. Shunday qilib, yо‘l halokati yangi tug‘ilgan chaqaloqning bir 

umr onalik mehrini his qilmay о‘tishiga sabab bо‘ladi. 

Ikki farzand tug‘ilmay nobud bо‘ldi, bittasi tug‘ilib, onasiz qoldi. Hayot farishtasining 

yonida qolgan yolg‘iz Aqlbekning taqdiri endi nima kechishi tomoshabinga juda qiziq bо‘ldi. 

Hayot farishtasi Aqlbekka eng yaxshi tilaklarini tilab, g‘oyib bо‘ladi. Spektakl sо‘ngida sahna 

tepasidan sekin-astalik bilan beshik tushirilib, u asta tebratiladi va ona allasi eshitiladi. Bu sahna 

orqali Aqlbekning sog‘-salomat dunyoga kelganini anglaymiz. 

Realizm va fantastika qorishgan bu dramaning Davlat teatrida ilk sahnalashtirilishi 

muvaffaqiyatli chiqdi. Bu spektaklni avvalgilariga nisbatan о‘rgansak, unda rejissyorlik 

topilmalari borligini kо‘rishimiz mumkin. Hayot farishtasining yuqoridan tushib kelishi va sо‘ng 

yana yuqoriga uchib ketishi, halok bо‘lgan gо‘daklarning ham kо‘kka kо‘tarilishi ramziy tarzda 

berilgan. Prologdagi balet artistlarining xoreografik kо‘rinishlari keyingi bо‘ladigan voqelikka 

izoh berib о‘tdi.  

Spektakl dekoratsiyada esa minimalizmni kо‘rishimiz mumkin. Sahna о‘rtasiga tortilgan 

yupqa parda u dunyo bilan bu dunyoni ajratib turgandek, nazarimizda. Shuningdek, spektaklda 

soya teatridan ham unumli foydalanilgan. Yangicha uslub va zamonaviy shaklda sahnalashtirilgan 

spektaklga sahna liboslari ham mos tushgan. Sahna liboslarida ramziy va zamonaviylik elementlari 

mujassam. Farishta oq kostyum-shimda, oq galstuk ham bor. Lekin uning kostyumi ortidagi 

yopinchig‘i farishtaning qanotlarini eslatadi. Endi tо‘g‘ilajak gо‘daklarning oyoq yalang 

yurishidan odamzot bu dunyoga hech narsasiz kelib, hech narsasiz ketishini anglatgandek go‘yo.  

Tomoshabin teatrga tashrif buyurar ekan, tomoshadan ma’naviy ozuqa olib, ruhiy yengillik 

topishi kerakligi haqida kо‘plab teatr fidoyilari aytib о‘tgan. “Tebranmas yuraklar” spektakli ham 

hayotimizda uchraydigan bir necha muammoli mavzularni qamrab olishi bilan birga 

tomoshabinlarni, ayniqsa yoshlarni hushyorlikka chaqiradi. Shuningdek, tomoshabinga ONA 

degan ulug‘ insonning qadriga yetishga, uning farzandi uchun hayot farishtasi ekanini anglashga 

yordam beradi. Berdaq nomidagi qoraqalpoq davlat akademik musiqali teatri jamoasi bu ulug‘ 

ma’suliyatni yelkaga olib, uni mardona amalga oshirdi. 

Xulosa qilib aytadigan bо‘lsak, rejissyor yechimi va ijodiy jamoaning yangicha burilishlari 

orqali spektaklni badiiy yaxlitlikga erishgan spektakllar sirasiga kiritish mumkin. Sо‘zimiz 

sо‘nggida shuni katta ishonch bilan aytishimiz mumkin, mazkur spektakl har qanday mustahkam, 

tosh yurakli odamlarning ham yurak tubigacha kirib borib, u yerni chimchilab о‘tishi, zirqiratishi 

turgan gap. Ya’ni, spektaklda katarsis yuz berishi tayin.  

ǴAYRAT ÓTEMURATOVTÍŃ DÓRETIWSHILIK JOLÍ 

Annotatsiya: maqolada G‘ayrat O‘temuratovning badiiy ijodi va uning milliy an’analarni 
zamonaviy elementlar bilan uyg‘unlashtirish uslubi yoritilgan. Uning ijodiy asarlari xalq og‘zaki 
ijodi bilan bog‘liq bo‘lib, pedagogik yondashuvi va sahnadagi chiqishlari orqali xalqning 
ma’naviy dunyosi aks ettiriladi. Muallif O‘temuratovning ijodiy faoliyatini jahon maydoniga olib 
chiqishni va uni yangi avlod uchun ilhom manbai sifatida ko‘rsatishni maqsad qiladi. 

Kalit so‘zlar: ijod, milliy meros, xalq og‘zaki ijodi, san’at, pedagogika, innovatsiya. 
Abstract: the article discusses the artistic work of Gayrat Utemuratov and his style of 

combining national traditions with modern elements. His creative works are related to folk oral 
art, and through his pedagogical approach and stage performances, the spiritual world of the 
people is reflected. The author aims to bring Utemuratov's creative work to the world stage and 
present it as a source of inspiration for the new generation. 

Keywords: creativity, national heritage, folk oral art, art, pedagogy, innovation. 
 

Ǵayrat Ótemuratov dóretiwshilik kórkem ónerinde ayrıqsha joldı basıp ótip, milliy 

dástúrlerdi zamanagóy jantasıwlar menen uyqastırǵan dóretiwshi retinde belgili. Onıń xalıq 

awızeki dórétiwshiligi hám kórkem ónerdiń bay tájiriybesin saqlap qalıw, rawajlandırıw hám jańa 

áwladqa jetkiziwde áhimiyetli rol oynaydı. 

Ǵayrat Ótemuratovtiń ómir jolı hám dóretiwshiliginiń baslanıwı, milliy dórétiwshilik 

dástúrlerin tereń úyreniwden baslandı. Onıń ómirbayanı, milliy hám xalıq aralıq maydanda tán 

alınıwı, sonıń menen birge pedagogikalıq iskerligi kórkem ónerdiń keleshek áwladtı 

qáliplestiriwdegi ornı ózgeshe. 

Ótemuratovtıń balalıq hám jaslıq waqıtları, jergilikli mádeniyat hám dástúrler menen tanısıp, 

dorétiwshilik kórkem óneriniń ayrıqsha pazıyletlerin qáliplestirgen. Onıń tálim alǵan oqıw orınları 

hám kórkem óner salasında alıp barılǵan izertlewleri, dórétiwshilik usılındaǵı jańalıqlardı 

jaratılıwına túrtki bolǵan. Ótemuratovtıń dóretiwshilik iskerligi basqıshpa-basqısh rawajlanıp, 

klassik hám zamanagóy elementlerdi ózinde jámlegenligi kórkem óner áleminde áhimiyetli orın 

tutadı. 

Ótemuratov óziniń dóretiwshilik dóretpelerinde áyyemgi dorétiwshilik dástúrlerin saqlap 

qalıw menen birge, zamanagóy kórkem óner elementlerin de tabıslı uyqaslastırǵan. Onıń 

repertuarında epik dástanlar, lirik qosıqlar hám ritmik muzıkalıq kompoziсiyalar atqarıwında bar 

bolıp, bulardıń hár biri xalıq awızeki dórétiwshiliginiń ayrıqshalıǵın sáwlelendiredi. Dóretiwshilik 

dóretpelerinde milliy miyraslar, social ádalatsızlıq, muhabbat hám de zamanagóy dúńyaǵa 

kózqaras temaları keń jarıtıladı. Ótemuratovtıń usılı salıstırmalı analizge tiykarlanıp, dástúriy 

dorétiwshilik dástúrlariniń elementlerin bekkemlew hám olardı jańa kontekstte aytıwǵa qaratılǵan. 

Bul metodlar onıń sahnadaǵı shıǵıwları hám pedagogikalıq iskerliginde kórinetuǵın boladı. 

Ol áyyemgi dástanlar, qosıqlar hám gúrrińler arqalı xalıqtıń tariyxıy miyrasların janlandırıp, 

keleshek áwladqa jetkiziwde óz úlesin qosadı. Dóretiwshi eski hám jańa elementlerdi 

uyqaslastırıp, dóretiwshilik kórkem ónerin global maydanǵa alıp shıǵıp atır. Onıń dóretpelerinde 

milliy ózlik, xalıqtıń ruwxıy hám zamanagóy turmıslıq máselelerge qatnaslar sawlelenedi. 

Ótemuratovtıń dórétiwshiligi milliy hám xalıq aralıq baylanıslardı bekkemlew, kórkem óner 

salasında jańa trendlerdi belgilewde de tiykarǵı faktor bolıp xızmet etedi.  

Ótemuratovtıń sahnadaǵı shıǵıwları tek ǵana dóretiwshilik kórkem ónerinde emes, bálki 

pedagogikalıq qırların da ashıp beredi. Onıń sahnadaǵı aktyorlıq hám atqarıw usılı arqalı xalıqtıń 

tuyǵı-sezimleri, social hám mádeniy waqıyaları janlandıradı. Sahnadaǵı bezewler, jaqtılandırıw 

hám muzıkalıq ortalıq, dóretiwshiniń ayrıqsha usılın aytıp ótedi. Ótemuratov kórkem ónerindegi 

dórétiwshiligi tek ǵana sahna kórkem ónerinde ǵana qalıp qoymay, bálki jas awladtı tárbiyalawda 

olarǵa ilham baǵıshlawda da kórinetuǵın boladı. Onıń dóretiwshilik jantasıwı hám metodları 

kórkem óner mekteplerinde, konservatoriyalarda hám seminarlarda keń qollanıladı. Pedagogikalıq 

iskerliginde milliy miyraslardı jańa texnologiyalar hám interaktiv metodlar járdeminde úyretiw, 

zamanagóy tálim sistemasına maslastırıw maqset etilgen. 

Ǵayrat Ótemuratovtıń dórétiwshiligi, milliy shegaralardı aylanıp, xalıq aralıq kórkem óner 

maydanında da óz ornın tapqan. Onıń dóretpeleri kóplegen xalıq aralıq festivallarda kórsetilip, 

milliy dorétiwshilik kórkem óneriniń jańa betlerin ashqan. Dóretiwshi xalıq aralıq joybar hám 

mádeniyat almasıwlarında aktiv qatnasıp, milliy dástúrlerdi global maydanǵa alıp shıǵıwda óz 

úlesin qostı. Ótemuratovtıń dóretpeleri, jańa talantlar hám jas dóretiwshiler ushın yosh deregi 

bolıp, dóretiwshilik kórkem óneriniń keleshekte jáne de rawajlanıwına mákán jaratıp atır. 

Аnnоtаtsiya: ushbu mаqоlаdа Berdaq nomidagi Qoraqalpoq davlat akademik musiqaliteatr 
tariyxi haqida malumot, milliy qаdriyatlаridаn, fоl’klоr аn’аnаlаri, Qoraqalpoq teatrining 
yilnomasi kеng yoritilgаn. Mustaqillik yillarida erishilgan yutuqlar, qolaversa, zamonaviy 
mavzular, o‘tmishimizni aks ettiruvchi asarlar yoritilib berilgan. 

Kalit so‘zlar: musiqa, spektakl, opera, balet, teatr, sahna, asboblar, san'at, ijodkor, 
an’anaviy, aktyor, repertuar, xoreografiya, vokal. 

Abstract: the article widely covers information about the history of the Karakalpak State 
Academic Musical Theater named after Berdak, its national values, folklore traditions and the 
chronicle of the Karakalpak theater. The achievements achieved during the years of independence 
are covered, as well as contemporary themes and works reflecting our past. 

Keywords: music, performance, opera, ballet, theater, stage, instruments, art, creativity, 
traditional, actor, repertoire, choreography, vocals 

 

Biziń háwesetse arzıy tuǵınullı tariyxımız bar. Háwesetse 
arzıy tuǵın babalarımız bar. Háwesetse arzıytuǵın biybaha 
baylıqlarımız bar. Men isenemen, nesipetse, háwesetse arzıy 
tuǵınullık eleshegimiz, ullıá deb iyatımız hám kórkem ónerimiz de 
álbette, boladı. 

Sh.M.Mirziyoev 
 

Teatr-bul xalıqqa úlgi bolatuǵın ullı dárgay. Bunda jámiyette júz berip atırǵan waqiyalardıń, 

hádiyselerdiń barlıǵı teatr ónerinde óz izin qaldıradı hám úlken áhmiyetke iye. 

Teatr (grekshe thatron – tiykarǵı mánisi – tamasha ushın jay, keyininen – tamasha, 

themonadan – kórmeq, kórıw) – túrli kórkem óner túrleri (ádebiyat, muzıka, xoreografiya, vokal, 

suwretleytuǵın kórkem óner hám basqalar) hám ayrıqsha ózgeshelikke iye: haqıyqatlıqtı, qarama-

qarsılıqlardı, personajlardı sáwlelendiriw, sonıń menen birge olardı aytıw hám bahalaw, bul jerda 

málim ideyalardı tastıyıqlaw dramatik háreket, tiykarǵı atqarıwshı aktyor bolıp tabıladı. 

«Teatr» dıń ulıwma túsinigi onıń hár qıylı túrleri hám formaların óz ishine aladı: drama 

teatrı, opera, balet, quwırshaq teatrı, pantomima teatrı hám basqalar. 

Dúnyada qansha xalıqlar hám milletler bolsa olardıń hár birinińózine tán basıp ótken tariyxı 

bar. Sol tariyxıy waqıyalar tásiriniń nátiyjesinde qáliplesip rawajlanǵan muzıka mádeniyatı hám 

kórkem-óneri boladı. Solar qatarında qaraqalpaq xalqınıńásirler dawamında qáliplesip, atadan-

balaǵa shınjırma-shınjır ótip kiyatırǵan xalıq awızeki dóretpeleri bolǵan milliy dástúrleri menen 

úrp-ádetleri, toy-tamashalarınıń ótkeriw máresimleri, qız-jigitlerdiń geshtektegi házil-dálkek 

aytısları, xalıq oyınları sózimizge mısal bola aladı.  

Joqarıda aytıp ótilgen bul mádeniy miyraslarımızdı biz xalqımız arasında dástúrge aylanıp 

ketken: «quda túsiw», «kúyew keldi», «qız uzatıw», «kórimlik», «bet ashar», «besik toy», «tusaw 

kesiw» máresimlerinde kóriwimizge boladı, bul dástúrlerimizdi jıraw hám baqsılarımız sheber 

aktyorlıq penen atqarǵanlıǵı sol dáwirden baslap-aq, xalqımızdıń haqıyqıy teatrlasqan 

tamashalarınıń dáslepki saǵaları bolǵanınan derek beredi. 

1918-jıl húkimet tárepinen «Teatr bólimin dúziw haqqında» arnawlı qararınan 

keyinelimizde teatr ónerin qáliplestiriwge úlken itibar berilip, respublikamızdıń barlıq orınlarında 

hár qıylı mádeniy-aǵartıw isleri menen shuǵıllanıwshı mákemelerin shólkemlestiriw, xalıqqa 

tamasha beriwde dóretiwshi insanlardıń shólkemlestiriliwi menen teatr koncert toparların dúziw 

isleri birqatar saplastırıldı. 

Sonıń menen birge mádeniy aǵartıw isleriniń shólkemlestiriliwi Tórtkúl qalasınan baslanadı. 

1919-jılı Tórtkúlde dóretiwshi insanlardıń birigiwi menen muzıkalı-drama jámáátiniń 

Qaraqalpaqstan bólimi ashıladı, bul shólkem óz jámáátine qońsı rayonlardan háweskerler 

toparların da ózjumısına tarta basladı. Bul shólkem jámáátiniń reje hám wazıypasında usıteatr 

háweskerlik dógereklerin birlestiriw, olarǵa basshılıq etiw, qalalarda tólemli spektakller qoyıw, 

koncertler, oyın-zawıq keshelerin ótkerip turıw, sonday-aq, Oraylıq qalalardan qánige teatrlar hám 

cirk toparların shaqırıw sıyaqlı isler orın alǵan. 

1920-jıllardıń ortalarınan baslap qaraqalpaq eli arasında «Teatr», «Teatr truppası» - degen 

atama sózler xalıq turmısında payda bola basladı. Ázelden óziniń milliy dástúrinde teatr óneri 

bolmaǵan xalıqlarda evropa úlgisindegi teatrlar sol jıllardan baslap ashılıp, dóretiwshilik jumıslar 

milliy tilinde alıp barıla baslaydı. Bul jańa baslamalar xalıqtıń teatr ónerine bolǵan qızıǵıwshılıǵın 

arttırıp, onıń rawajlanıwına óziniń unamlı tásirin tiygizdi. 

Tórtkúl pedagogika texnikumınıń tábiyattanıw oqıtıwshısı Zárip Fatixovich Kasımov 1925-

jıldıń basında texnikum oqıwshılarınan qaraqalpaq milliy truppasın shólkemlestiredi. Bul dógerek 

dáslep 13 talantlı jaslardan ibarat boldı. 

1925-jıldın 3-maydaǵı buyrıǵı menen Z.F.Qasımov qaraqalpaq milliy truppasınıń kórkemlik 

basshısı bolıp tayınlanadı. 

Z.F.Qasımov 1924-1925-jıllar oqıw máwsiminde pedagogikalıq texnikum oqıwshılarınan 

qaraqalpaq milliy teatr truppasın birinshi ret shólkemlestirgen, házirgi qaraqalpaq mámleketlik 

akademiyalıq muzıkalı teatrınıń tiykarın salıwshılardıń biri bolıp esaplanadı. «Tań nurı» 

truppasınıń qáliplesiwi, oǵan jergilikli talantlı jaslardı jámlestiriwde, truppa repertuarın dáslep 

qazaq, tatar, ózbek dramaturglarınıń, sońın ala jergilikli milliy  mualliflardıń shıǵarmaları menen 

bayıtıwda onıń xızmetleri oǵada ullı. Respublikamızda bilimlendiriw tarawında milliy kadrlar 

tayarlawdaǵı xızmeti ılayıqlı bahalanıp, Ózbekistan hám Qaraqalpaqstan Respublikaları Joqarı 

Keńesi Prezidiumınıń húrmet jarlıqları menen sıylıqlanǵan. 

1926-jıldıń yanvar ayında Z.F.Qasımov qaraqalpaq teatr sahnasında tuńǵısh mártebe 

jergilikli dramaturg Qasım Áwezovtıń qálemine tiyisli “Tilek jolında” atamasındaǵı pesasınıń 

dáslepki qısqasha variantın sahnalastıradı hám spektakl xalıq arasında úlken tabısqa iye boladı. 

1925-1929-jılları Q.Áwezov Qaraqalpaqstan oblastlıq atqarıw komitetiniń baslıǵı, 1929-

1930- jılları Qazaqstan Oraylıq Atqarıw Komiteti baslıǵınıń birinshi orınbasarı bolıp isleydi. 1931-

jılı onı Qaraqalpaqstannıń Moskvadaǵı turaqlı wákili etip tayınlaydıhám 1932-jıldan baslap 

Q.Áwezov Qaraqalpaqstan Xalıq Komissarlar Keńesin basqaradı. 

Qaraqalpaqstan oblastlıq Atqarıw komiteti 1926-jılı 11-aprelde “Qaraqalpaq milliy drama 

truppasın dúziw haqqında” arnawlı qarar qabıl etedi. Qaraqalpaq milliy teatrınıń tariyxında bul 

qarar eń dáslepki rásmiy hújjet bolıp esaplanadı, “Tań nurı” Qaraqalpaq milliy teatr truppası degen 

atama berilip oǵan may ayınan baslap Z.F.Kasımov kórkemlik basshısı etip tayınlanadı. 

1926-jıldıń 8-noyabrinde Qasım Áwezovtıń “Tilek jolında” atlı tórt kartinalı tariyxıy 

draması menen “Tań nurı” teatrınıń perdesi saltanatlı jaǵdayda ashıldı. Qaraqalpaq milliy teatrı 

tariyxınıń jılnaması áyne usı kúnnen baslandı. 

1930-jılı «Tań nurı» milliy teatr truppası «Qaraqalpaq mámleketlik milliy teatrı» bolıp qayta 

dúziledi. Á.Ótepov teatr direktorı hám kórkemlik basshı lawazımına tastıyıqlandı. Mámleketlik 

teatr dárejesine ótkennen soń kórkem háweskerler arasınan talantlı jaslar tańlanıp, teatr truppası 

tolıqtırıladı. Olardan keleshekte joqarı húrmetli ataqqa iye bolǵan Ayımxan Qazımbetova 

(Shamuratova), Toxta Raxmanova, Yuldash Sharipov, Zayıt Zaripov, Anar Qurbanova, Isak 

Shadiev, Jiyen Masharipov hám basqa da sahna sheberleri bar edi. Mámleketlik teatr sahnasında 

bul dáwirde Á.Ótepovtıń kóp aktlı «Gúman» hám kishi kólemdegi «Odekolon», «Eki baslı suw 

qabaq», «Boyawshı wákil», «Seytmurat jalqaw», «Kolxozshı menen doktor», qazaq jazıwshısı 

B.Maylinniń «Taltańbaydıń tártibi», J.Aymurzaevtıń «Hákisliler», A.Begimovtıń «Bul kim?» 

dramaları jarıq kórdi. 

Qaraqalpaq teatr ónerin rawajlandırǵan dóretiwshiler Tóresh Allanazarov, Yuldash 

Mamutov, Yuldash Sharipov, Ayımxan Shamuratova, Reyimbay Seytov, Gúlxan Shirazieva, 

Arzıgúl Atamuratova, Sulıw Allamuratova hám jánede basqa teatr dóretiwshilerin, aktyor hám 

aktrisalardı ayrıqsha atap ótsek boladı.  

Sonıń menen birge,XX ásirdiń II yarımında qaraqalpaq kórkem ónerinde kóplegen 

jetiskenlikler payda bola basladı. Sol dáwirde qaraqalpaq draması hám muzıkalı draması hár 

tárepleme rawajlanıp hám usı tarawdıń repertuarları keńeyip bara basladı. Мilliy drаmаturgiyamız 

rаwаjlаndı. S.Хоjаniyazov, P.Тilegenоv, Т.Sеytjanov, Т.Jumаmurаtоvlаr pesalаrı rеpеrtuаrdаn 

keń оrın аldı. 

«Súymegenge súykenbe», «Aygúl-Abat», «Berdaq», «Ǵarip-Ashıq», «Rawshan» pesaları 

sahnaǵa qoyılıp xalıqqa inám etildi. Bul sahnalastırılǵan shıǵarmalar sol dáwirdegi muzıkalı drama 

janrınıń eń joqarı shıńı bolıp tán alındı. 

A.Xalimov hám J.Shamuratov tárepinen dórelgen J.Aymurzaevtıń «Aygúl-Abat» muzıkalı 

draması teatrdıń eń sátli shıqqan spektaklleriniń biri boldı. Pesada ájáyip kórinisler orın alıp, onda 

kúshli xarakterdegi realistlik principler súwretlengen. Bul shıǵarmalarda kompozitorlar kóplegen 

xalıq namalarınan kerekli jerinde sheberlik penen paydalanıwda professionallıq penen jantasqan. 

Bul shıǵarmalarda kompozitor qaraqalpaq xalıq namaların jańa kórinislerde ráńbáráń boyawlardı 

úlken sheberlik penen paydalana bilgen. 

Onda xalıq terme-tolǵawları, salt jırları sıyaqlı dástúr óneri sahnalıq jaqtan biyimlestirilip, 

baqsı-jırawlardıń sóz benen taqmaqlap bayan etiw usılları, yaǵnıy rechitativlik ayırmashılıqları 

orkestrge tapqırlıq penen ıqshamlastırıldı.  

Nájimatdin Ańsatbaev 1960-jılı Berdaq atındaǵı qaraqalpaq mámleketlik muzıkalı teatrǵa 

ápiwayı jumısshı bolıp kiredi. 1961-jıl Tashkent mámleketlik teatr hám súwretshilik institutına 

muzıkalı drama aktyorı fakultetine oqıwǵa kiredi. 1966-jılı oqıwdı pitirip Berdaq atındaǵı 

qaraqalpaq mámleketlik muzıkalı teatrına aktyor bolıp kiredi. Teatrǵa kelgennen soń ol 

Q.Ábdireymovtıń assistenti boladı hám bul jerde onıń rejissyorlıqqa uqıbı bar ekenligin sezip, 

N.Ańsatbaevtı 1973-jılı Moskva qalasınıń kishi teatrına 2 jıl tájiriybesin asırıwǵa jiberiledi. 1975-

jıl N.Ańsatbaev jáne teatrǵa kelip rejissyor, aktyor bolıp jumısın dawam etedi. 1978-jılı 

S.Xojaniyazov atındaǵı jas tamashagóyler teatrı ashılıp, oǵan N.Ańsatbaevtı bas rejissyor etip 

tayınlaydı.Teatrdıń birinshi perdesin К.Rахmаnоvtıń «Keshikken báhár» drаmаsımenen ashadı. 

Jaslar tеаtrındа bir qatar qızıqlı shıǵarmalar qoyıladı.Olardan «Jalańash karol», «Ókinish», 

«Oyınnan oymaq» sıyaqlı spektakllerdi sahnalastırıp jaslarǵausınadı. 

1979-jıl jáne de Berdaq atındaǵı qaraqalpaq mámleketlik muzıkalı teatrına bas rejissyorı 

bolıp isin dawam etedi. Ol rejissyor sıpatında S.Xojaniyazovtıń «Súymegenge súykenbe», 

Т.Jumаmuratоvtıń «Tiklengen tuw», Т.Sеytjаnоvtıń, «Meni sudlańlar», К.Rахmаnоvtıń 

«Jaralanǵan júrekler», «Urını qaraqshı urdı», «Jetinshi pаpаm», U.Аbdurахmаnоvtıńń «Ójetler», 

М.Каrimniń «Ay tutılǵan túnde», А.Аbdullinninń «On úshinshi rаis», B.Jаkiеvtıń «Ata táǵdiri», 

С.Ахmаdtıń «Kelinler qozǵalanı», А.Qаhhаrdıń «Tabıttan shıqqan dawıs», U.Umаrbеkоvtıń «Óz 

arzasına kóre», S.Bаlǵabаеvtıń «Eń sulıw kelinshek» hámbasqada spektаkllerdi sahnalastırıp, 

xalıqlar arasındaǵı doslıqtı bekkemlewge óz úlesin qostı. 

1984-1990-jılları sol teatrdıń direktorı hám bas bas rejissyorlıq eki lawazımdı alıp baradı. 

1990-1995-jılları aralıǵında ol jas tamashagóyler teatrına qaytıp, kórkemlik jaqtan basshısı bolıp 

isleydi. 1995-2001-jılları Berdaq atındaǵı Nókis mámleketlik muzıkalı drama teatrına barıp teatr 

rejissyor postanovshiki hámde sol teatrda keyingi jılları direktorlıq lawazımın, teatr rejissyorlıq 



209 

lawazımın dawam ettiredi. Sol dáwirde A.Oripovtıń «Saxıpqıran», Berdaqtıń «Ádalatqa qıyanet», 

N.Dáwqaraevtıń «Alpamıs» spektakllerin aytıp ótiw orınlı. 1999-jılı B.Muqaynnıń «Turmıstan 

toyǵan tún» shıǵarmasın Ózbek milliy Akademiyalıq teatrında sahnalastırıp, Tashkentli 

tamashagóylerge usındı. Spektakl teatr qánigeleri hámtamashagóyler tárepinen joqarıbaha aldı. 

2009-jılı Kairqalasında ótkerilgen XXI xalıq aralıq eksperimental teatrlar festivalında «Eń sulıw 

kelinshek» spektakli menen qatnastı. 2011-jıl Tashkent qalasındaótkerilgen «Seni kuylaymiz 

zamondash» Ózbekistan Respublikası teatrlarınıń kórik festivalına P.Aytmuratovtıń «Umtılǵanǵa 

tóle yar», 2013-jılı Q.Narqabıldıń “Nur sayada qalmaydı” spektaklleri menenqatnasıp tamashagóy 

hámqánigelerdiń unamlı pikirlerine eristi. 

2015-jıldan baslap ol Ózbekistan mámleketlik kórkem óner hám mádeniyat institutı Nókis 

filialında ustazshılıq etip jaslarǵa tálim berip kelmekte. Onıń bul miynetlerin húkimetimiz bahalap, 

oǵan 1969-jılı Qaraqalpaqstan Respublikasında xızmet kórsetken artist, 1974-jılı Ózbekistan 

Respublikası xalıq artisti, 1980-jılı Berdaq atındaǵı mámleketlik sıylıqtıń laureatı, 2000-jılı 

«Меhnatshuhrati» hám 2009-jılı«El yurt hurmаti» kókirek nıshanı menen sıylıqlandı.  

Ózbekistan Respublikası ǵárezsizlikke eriskennen keyin barlıq tarawlardaǵı júz berip atırǵan 

ózgerisler sıyaqlı, respublika teatrları da jańa rawajlanıw jolına óte basladı. 

Ǵárezsizliktiń dáslepki jılında teatrımızǵa ullı sóz zergeri, klassikalıq ádebiyatımız bayteregi 

Berdaqtıń ismi berildi. Kórkem ónerdi, sonıń ishinde teatrlar jumısların bunnan bılay da 

rawajlandırıw boyınsha Prezident Pármanları hám Húkimet qararları qabıllandı.  

1998-jılı 26-marttaǵı 1980-sanlı «Ózbekistan Respublikasında teatr kórkem ónerin 

rawajlandırıw haqqında»ǵı, 2017-jıl 31-maydaǵı «Mádeniyat hám kórkem óner tarawın jáne de 

rawajlandırıw hám jetilistiriw ilajları haqqında»ǵı Prezident Pármanları, 2017-jıl 3-avgust kúni 

mámleketimiz Prezidenti Sh.M.Mirziyoevtıń Ózbekistan dóretiwshi-zıyalılar wákilleri menen 

ushırasıwda shıǵıp sóylegen sózi hám ushırasıwdan keyingi dáwirde dóretiwshi zıyalılarǵa, 

teatrlarǵa kórsetilip atırǵan ǵamxorlıqların ayrıqsha atap ótiw orınlı. 

Birinshi milliy operamız «Ájiniyaz» (2014-jıl, rejissyor N.Ańsatbaev) hám birinshi 

baletimiz «Ayjamal» (2017-jıl, baletmeyster A.Sharipov) qayta sahnalastırılıp, xalqımızǵa inam 

etildi. Klassik shayırımız Berdaq Qarǵabay ulınıń 190 jıllıq yubileyi múnásibeti hám teatrdıń 90 

jıllıq yubiley kesheleri aldınan dramaturg Q.Mátmuratovtıń «Berdaq» (rejissyor B.Utebaev) 

shıǵarması jańadan sahnalastırıldı. 

 Bul jılları milliy opera hám baletlerimiz kóbeyip bardı. N.Muxammeddinovtıń «Ájiniyaz» 

operası menen «Ayjamal» baletinen soń, aradan biraz jıl ótip Q.Zaretdinovtıń «Tumaris» operası, 

«Qırıq qız» baleti sahnalastırılıp qaraqalpaq kórkem ónerinde úlken jańalıq boldı. 2019-jılı 

N.Muxammeddinovtıń jáne bir operası «Gulayım» (libretto  muallifı G.Matyakubova) premerası 

ótkerildi.  

Berdaq atındaǵı Qaraqalpaq mámleketlik akademiyalıq muzıkalı teatrı jámááti xalqımızdıń 

kewillerinen shıǵatuǵın, búgingi kún talabına juwap beretuǵın spektakllerdi sahnalastırıp 

kelmekte. 

IMPROVIZATSIYAGA REJISSYORNING MUNOSABATI? 

Annotatsiya: maqolada improvizatsiyaning teatr va aktyorlik mahoratidagi ahamiyati, 
metodlari va mutaxassislarning fikrlari tahlil qilamiz va improvizatsiya tarixiga nazar tashlaymiz. 

Improvizatsiya san’ati qadimgi davrlardan beri teatrda ishlatilgan. Uning ilk ko‘rinishlari 

qadimgi yunon teatrida va italyan Commedia dell’arte janrida kuzatilgan. Commedia dell’arte va 

improvizatsiya XVI asr Italiyasida rivojlangan Commedia dell’arte janri improvizatsiyaning teatr 

sahnasida keng qo‘llanilishiga sabab bo‘ldi. Ushbu teatr shaklida aktyorlar oldindan berilgan 

ssenariysiz sahnalarni ijro etib, o‘zlari o‘ylab topgan dialoglar va harakatlardan foydalanganlar. 

Viola Spolin o‘zining “Improvisation for the Theater” kitobida Commedia dell’arte uslubining 

bugungi improvizatsiya teatrlariga ta’siri haqida shunday yozadi: “Improvizatsiya aktyorning 

ichki erkinligini ochib beradi va uni real voqealar ichida yashashga o‘rgatadi. Bu, ayniqsa, 

Commedia dell’arte an’analaridan kelib chiqib shakllangan uslubdir”. [1.] 

“Konstantin Stanislavskiy va “Haqiqat lahzasi”. Rus teatr arbobi Konstantin Stanislavskiy 

improvizatsiyaga katta e’tibor qaratgan. Uning fikricha, improvizatsiya aktyorni tabiiy harakat 

qilishga va sahnadagi holatni chin dildan his qilishga majbur qiladi. Stanislavskiy shunday deydi: 

“Agar aktyor har bir sahnada yangidan yashasa va hech qachon oldindan belgilangan sxema 

bo‘yicha harakat qilmasa, u chinakam san’atkor bo‘la oladi.” [2.] 

“Stanislavskiy improvizatsiyani aktyorning ichki haqiqatini topish usuli sifatida qo‘llagan 

va “Haqiqat lahzasi” (moment of truth) deb atagan. Bu shuni anglatadiki, aktyor o‘z xarakterini 

oldindan tayyorlangan sxemalar orqali emas, balki ayni paytda his qilayotgan tuyg‘ular asosida 

yaratishi kerak. 

Improvizatsiyaning bir nechta asosiy texnikalari mavjud bo‘lib, ular aktyorning ijodiy 

qobiliyatini rivojlantirishga yordam beradi. Viola Spolin Metodi:Viola Spolin improvizatsiya 

texnikasining zamonaviy asoschilaridan biri hisoblanadi. U o‘zining “Improvisation for the 

Theater” kitobida quyidagi usullarni tavsiya qiladi:  

• O‘yin orqali o‘rganish – Aktyorlar o‘yin shaklida mashqlar bajarib, tabiiy reaktsiyalarni 

rivojlantiradilar. 

• Hissiyotlarni o‘rganish – Spolin aktyorlarni sahnada o‘z his-tuyg‘ularini to‘g‘ri aks 

ettirishga o‘rgatadi. 

• Javob reaktsiyasini tezlashtirish – Aktyorlar tezkorlik bilan vaziyatga mos harakat qilishni 

mashq qilishlari kerak. 

Keith Johnstone va “Yes, and…” usuli. Britaniyalik dramaturg va pedagog Keith Johnstone 

improvizatsiyaning ijodiy jarayonda qanday ishlashini chuqur o‘rganib chiqqan. Uning “Impro: 

Improvisation and the Theatre” kitobida asosiy texnikalaridan biri sifatida “Yes, and…” (Ha, 

va…) usuli tavsiya etiladi. Bu metod aktyorlarning o‘zaro hamkorligini oshirish va ssenariysiz 

sahnalarni tabiiy rivojlantirishga yordam beradi. 

• Hamkor aktyorning bergan g‘oyasini rad etmaslik. 

• Berilgan vaziyatni davom ettirish va uni boyitish. 

Misol uchun:  

• 1- aktyor: “Biz kosmosga chiqmoqchimiz!” 

• 2- aktyor: “Ha, va biz Marsga birinchi bo‘lib yetib boramiz!” 

Bu metod improvizatsiyaning tabiiy rivojlanishini ta’minlaydi va aktyorlarni mantiqiy 

tafakkur qilishga undaydi. 

Improvizatsiya aktyor ijodining ajralmas bo‘lagi hisoblanadi. U nafaqat aktyorni noqulay 

holatdan olib chiqadi balki o‘z obrazini yanada teranroq anglashga, qalban his qilishiga yordam 

beradi. Aktyor sahnada ham tashqi ham ichki erkinlikka erishishi kerak. 

Bunday erkinlikka erishishda aktyorga, albatta, rejissyor yordam beradi. Jahon 

kinomatagrafiyasi va sahna san’ati sohasidagi mashhur va iqtidorli rejissyorlar o‘z aktyorlariga 

sahnada yangi narsalarni sinab ko‘rish imkonini beradi. Masalan: Mike Leigh o‘z filmlarini 

ssenariysiz suratga olishi bilan mashhur. U aktyorlari bilan uzoq muddatli improvizatsiya 

mashg‘ulotlarini olib boradi va shu orqali haqiqiy xarakterlar yaratadi. Leighning fikricha: 

“Improvizatsiya orqali aktyor o‘z xarakterini ichki sezgilar orqali topadi. Bu usul filmlarimning 

tabiiyligi va ishonchliligini oshiradi.” [3.] 

Ba’zi rejissyorlar spektakl va kino suratga olish jarayonida aktyor ma’lum bir chiziq 

doirasidan tashqariga chiqmasligi kerak, improvizatsiya rejissyor g‘oyasidan tomoshabinni 

chalg‘itadi, partnyorga noqulaylik tug‘diradi, oldindan tuzilgan rejalarni chippakka chiqaradi desa, 

boshqa turdagi rejissyorlar esa improvizatsiyani o‘z ijodining bir bo‘lagi deb hisoblaydi. Misol 

uchun, Sanford Meisner improvizatsiyani aktyorning haqiqatni his qilish qobiliyatini oshirishda 

muhim deb bilgan. Uning metodiga ko‘ra, aktyor boshqa aktyorlarning so‘zlariga va harakatlariga 

jonli javob berishi kerak.  

Xulosa o‘rnida shuni aytish mumkinki, improvizatsiya san’ati-aktyorlik mahoratini 

oshirish, tabiiy ijro yaratish va ijodiy jarayonda erkin bo‘lishga xizmat qiladi. Stanislavskiydan 

tortib Viola Spolin va Keith Johnstonegacha bo‘lgan mutaxassislarning yondashuvlari 

improvizatsiyaning teatr va kinodagi muhim o‘rnini isbotlaydi. Bugungi kunda improvizatsiya 

komediya, drama, hatto pedagogika va biznes-treninglarda ham qo‘llanilib, insonning fikrlash va 

muammolarni hal qilish qobiliyatini rivojlantirishga yordam beradi. 

MUSIQA TEATRIDA TA’LIM JARAYONIDA RAQAMLI TEXNOLOGIYALARNI 
QO‘LLASH 

Annotatsiyasi: musiqa teatrida ta’lim jarayonida raqamli texnologiyalarni qo‘llash 
mavzusidagi maqolada, musiqa teatri ta’limi sohasida raqamli texnologiyalarning samarali 
qo‘llanilishi ko‘rib chiqiladi. Shuningdek, maqolada interaktiv dasturlar, onlayn treninglar, video 
darslar, multimedia vositalari va boshqa raqamli texnologiyalarni musiqa teatrida o‘qitish 
jarayoniga integratsiya qilishning afzalliklari tahlil qilinadi.  

Abstract: the article on the application of digital technologies in the educational process 
of musical theater examines the effective use of digital technologies in the field of musical theater 
education. The article also analyzes the advantages of integrating interactive programs, online 
trainings, video lessons, multimedia tools and other digital technologies into the teaching process 

Zamonaviy ta’lim tizimi, o‘zgaruvchan va globalizatsiyalashgan dunyoda, yangi 

pedagogik texnologiyalarni o‘z ichiga olgan innovatsion yondashuvlarni qo‘llashni talab qiladi. 

Xususan, musiqa teatri kabi ijodiy sohalarda, ta’lim jarayonining samaradorligini oshirish uchun 

zamonaviy raqamli texnologiyalarni integratsiya qilish alohida ahamiyatga ega. [1.] Musiqa teatri 

ta’limi o‘ziga xos ko‘nikmalarni, ijodiy fikrlashni va texnik mahoratni talab qiladi, shuning uchun 

raqamli texnologiyalar bu jarayonda yangi imkoniyatlarni yaratadi. Ushbu maqolada, musiqa 

teatrida ta’lim jarayonida raqamli texnologiyalarning qo‘llanilishi va ularning samaradorligi tahlil 

qilinadi. 

Raqamli texnologiyalar va ularning musiqa teatri ta’limidagi roli. Musiqa teatri ta’limi 

ko‘plab turli yo‘nalishlarni o‘z ichiga oladi va bunga misol uchun:musiqa ijrosi, aktrisa va 

aktyorlik mahorati, sahnada ifoda etish va boshqalar. [2.] Bunday ijodiy va texnik yo‘nalishlar, 

zamonaviy texnologiyalar yordamida samarali o‘qitilishi mumkin. Bugungi kunda, ta’limda 

raqamli texnologiyalarni qo‘llash, o‘qitish jarayonini yanada interaktiv va qiziqarli qilish, 

o‘quvchilarga yangi ko‘nikmalarni o‘rgatish uchun keng imkoniyatlar yaratadi. 

Birinchidan, multimedia vositalari (video darslar, animatsiyalar, 3D simulyatsiyalar) 

o‘quvchilarga musiqa teatri tajribasini yanada boyitadi. Misol uchun, musiqiy sahnalarni videolar 

orqali namoyish etish, o‘quvchilarga sahnadagi harakatlarni to‘g‘ri talqin qilish va ifoda etish 

imkonini beradi. Boshqa tomondan, onlayn platformalar orqali o‘qitish o‘quvchilarga o‘z vaqtida 

o‘qish va mustahkamlash imkoniyatini beradi. Darslarni onlayn formatda o‘tkazish, 

o‘qituvchilarga global miqyosda talabalarga ta’lim berish imkoniyatini yaratadi. [3.] 

Ikkinchidan, interaktiv texnologiyalar o‘quvchilarning darslarga faol jalb etilishiga yordam 

beradi. Musiqa teatrida o‘qitish jarayonida, o‘quvchilarni sahnada ijro etilayotgan san’at asarlariga 

bevosita jalb qilish, ularga raqamli vositalar orqali interaktiv mashqlarni taqdim etish mumkin. 

Misol uchun, sahnadagi harakatlarni to‘g‘ri bajarish yoki musiqa asarini ijro etish uchun maxsus 

dasturlar va mobil ilovalar ishlatilishi mumkin. Shuningdek, simulyatsiyalar yordamida, 

o‘quvchilar sahna rejissyorligi yoki musiqa ijrosini virtual muhitda sinab ko‘rishlari mumkin. 

Raqamli texnologiyalarning pedagogik afzalliklari. Raqamli texnologiyalarni musiqa 

teatrida qo‘llashning asosiy afzalliklaridan biri – bu individulizatsiya. O‘qituvchi talabalar bilan 

yuzma-yuz muloqotda bo‘lishi bilan birga, har bir talabaning o‘ziga xos ehtiyojlari va 

salohiyatlarini hisobga olgan holda ta’limni tashkil etish imkoniyatiga ega bo‘ladi. [4.] Masalan, 

video darsliklar va onlayn treninglar yordamida o‘quvchilar o‘z sur’ati bilan darslarni o‘rganishlari 

mumkin. Bu, ayniqsa, individual o‘qish metodlari bilan ishlashda samarali bo‘ladi. 

Shuningdek, zamonaviy texnologiyalar talabalarga yangi kreativ imkoniyatlarni taqdim 

etadi. Musiqa teatri o‘qituvchilari, raqamli vositalardan foydalanish orqali, o‘quvchilarga 

innovatsion yondashuvlarni qo‘llash va ijodiy salohiyatlarini yanada rivojlantirish imkonini 

beradi. Masalan, musiqiy va sahna kompozitsiyalarini yaratish, ularni raqamli formatda 

o‘zgartirish va yangilash, talabalarga o‘zlarining ijodiy g‘oyalarini namoyish etish imkonini 

yaratadi. 

Raqamli texnologiyalar shuningdek, tejamkorlik nuqtai nazaridan ham katta ahamiyatga 

ega. Tahrir va rejissyorlik ishlarining ayrim qismlarini kompyuter yordamida yaratish va tahrir 

qilish, an'anaviy usullar bilan solishtirganda vaqtni tejashga yordam beradi. O‘qituvchi va 

o‘quvchilar uchun o‘quv materiallarini tezda tayyorlash va yangilash imkoniyatlari mavjud 

bo‘ladi. 

Amaliy qo‘llanilish va kelajakda rivojlanish imkoniyatlari. Musiqa teatrida raqamli 

texnologiyalarni qo‘llashda bir nechta yondashuvlar mavjud. Birinchi yondashuv – bu virtual teatr 

muhitlarini yaratish. Virtual hamkorlik platformalari orqali talabalar bir-birlari bilan masofadan 

turib ishlashlari mumkin. Shu bilan birga, musiqa dasturlari va akustik tahlil vositalari yordamida, 

talabalarga musiqa ijrosini tahlil qilish va uning o‘zgarishlarini aniqlashda yordam berish mumkin. 

Bundan tashqari, kelajakda musiqa teatrida artifitsial intellekt va ma’lumotlar tahlili kabi 

ilg‘or texnologiyalarni qo‘llashning imkoniyatlari kengaymoqda. Masalan, artifitsial intellekt 

yordamida, sahnadagi harakatlar yoki musiqiy asarlarning ijro etilishidagi kamchiliklarni aniqlash 

va takliflar berish mumkin. Bu esa o‘quvchilarga o‘z xatolarini tahlil qilish va ularni tuzatish 

imkonini yaratadi. 

Musiqa teatrida raqamli texnologiyalarni qo‘llash, ta’lim jarayonining samaradorligini 

oshiradi va talabalarga yangi pedagogik yondashuvlar orqali ijodiy salohiyatlarini rivojlantirish 

imkoniyatini taqdim etadi. Multimedia vositalari, interaktiv texnologiyalar va onlayn platformalar, 

o‘qituvchilarga o‘quvchilarning ijodiy, texnik va sahnada ishlash ko‘nikmalarini yanada 

mukammallashtirishda yordam beradi. Kelajakda, bu texnologiyalarning rivojlanishi va 

innovatsion usullarni qo‘llash, musiqa teatri ta’limini yanada ilg‘or va samarali qilishga xizmat 

qiladi. 

Foydalanilgan adabiyotlar ro‘yxati: 

1.Sayliyeva M. (2023). Bo‘lajak boshlang‘ich sinf o‘qituvchilarining milliy tarbiya 

ko‘nikmasini rivojlantirish metodikasi. Academic research in educational sciences, 4(3), 390-393. 

2.Sumarov R. (2022). Boshlang‘ich ta’limda dunyo tajribasi. Toshkent: Moliya.  

3.Bakiev N. (2018). Boshlang‘ich ta’limda zamonaviy metodikalar. Toshkent: 

O‘zbekiston. 

4.Sayliyeva M., To‘rayeva, G. (2023). Raqamli texnologiyalar asosida boshlang‘ich sinf 

o‘quvchilarining ijodiy ko‘nikmasini shakllantirish. TDPU konferensiyasi, 1(1), 414-416. 

  



217 

Mashkura Sayliyeva  
CHDPU, Boshlang‘ich ta’lim metodikasi o‘qituvchisi 

Jumanazarova Guli  
CHDPU talabasi 

INNOVATSION TA’LIM TEXNOLOGIYALARI VA INTEGRATSION O‘QITISH 

USULLARINING SAMARADORLIGI 

Zamonaviy o`qituvchi – kelajak bunyodkori, yangi pedagogik texnologiyalar, nazariyalar, 

konsepsiyalar muallifi, ishlab chiqaruvchisi, tadqiqotchisi, foydalanuvchisi va targ`ibotchisidir[1]. 

Taraqqiyotning ijtimoiy va ilmiy tarzda barqaror rivojlanishi uchun ta`lim tizimi yuqori sifatda 

bo`lishi lozim. Ta`limning belgilangan vazifalaridan biri yuqori saviyada o`qitishni ta`minlash va 

malakali kadrlarni zamonaviy ta`lim dasturlari asosida tayyorlashdan iborat. Ta`lim muassasasi 

o`sib kelayotgan shaxsni o`qitish jarayonida ularga ta`lim olish sharoitlarini yaratadi. 

O`quvchilarning bilimga ehtiyojlari va qobiliyatlarini shakllantirish hamda rivojlantirishning 

yo`naltirilgan bo`lishi o`qituvchi faoliyatining mas`uliyatini oshiradi. [2]. Zamonaviy ta‘lim tizimi 

o‘quvchilarga nafaqat bilim berishga, balki ularning ijodiy va tanqidiy fikrlash, ijtimoiy 

kompetensiyalarini rivojlantirishga ham yo‘naltirilgan. Shu sababli, ta‘lim jarayonida innovatsion 

texnologiyalarni qo‘llash va integratsion o‘qitish usullarini joriy etish talab etiladi. Innovatsion 

ta’lim texnologiyalari nafaqat o‘quvchilarning bilim olish jarayonini yengillashtiradi, balki ularda 

mustaqil fikrlash va muammolarni hal qilish ko‘nikmalarini ham rivojlantiradi.Integratsion 

o‘qitish usullari esa, turli fanlarni birlashtirish orqali o‘quvchilarning umumiy rivojlanishiga 

yordam beradi. [3]. 

Ushbu maqolada innovatsion ta'lim texnologiyalari va integratsion o‘qitish usullarining 

samaradorligi, ularning boshlang‘ich ta’lim tizimida qo‘llanilishining afzalliklari va dars 

jarayonidagi o‘zgarishlar tahlil qilinadi. 

1. Innovatsion ta'lim texnologiyalari va ularning samaradorligi.Innovatsion ta'lim 

texnologiyalari — bu ta'lim jarayonini yanada samarali va qiziqarli qilishga xizmat qiluvchi turli 

metod va vositalar majmuasidir. Bugungi kunda interaktiv ta'lim texnologiyalari, multimediya 

vositalari, elektron resurslar va onlayn platformalar o‘quvchilarning ta’lim olish usullarini sezilarli 

darajada o‘zgartirgan. Masalan, interaktiv doskalar, taqdimotlar va video darslar o‘quvchilarga 

ko‘proq vizual va eshitish orqali ma’lumot olish imkonini yaratishini ko‘rishimiz mumkin. 

Innovatsion texnologiyalar yordamida o‘qituvchi darslarni yanada interaktiv tarzda olib borishi, 

o‘quvchilarning e’tiborini jalb qilishi va ularni faol ishtirok etishga undashi mumkin. Masalan, 

onlayn ta'lim platformalari orqali o‘quvchilar o‘z vaqtida darslarga qatnashib, ularni qayta ko‘rib 

chiqish imkoniyatiga ega bo‘ladi. Shuningdek, multimedia vositalari va interaktiv darsliklar 

yordamida o‘quvchilarda bilimni yanada mustahkamlash va yodda saqlash ko‘nikmalari 

rivojlanadi.Innovatsion texnologiyalarni qo‘llash, o‘quvchilarga mustaqil ishlash, guruhda fikr 

almashish va muammolarni hal qilish imkoniyatlarini yaratadi. Bu esa, o‘z navbatida, tanqidiy 

fikrlash va ijodiy yondashuvni rivojlantiradi. [4]. 

2. Integratsion o‘qitish usullari va uning samaradorligi.Integratsion o‘qitish – bu turli 

fanlarni birlashtirishga asoslangan ta'lim yondashuvi bo‘lib, o‘quvchilarga har bir fan bo‘yicha 

alohida bilim berishdan ko‘ra, fanni kompleks tarzda o‘rganish imkonini yaratadi. Masalan, tabiiy 

fanlar va matematika fanlarini birlashtirish orqali o‘quvchilar o‘zaro bog‘liq jarayonlarni 

tushunishlari va real hayotda qo‘llashni o‘rganishlari mumkin. Integratsion o‘qitish usulida 

o‘quvchilar turli sohalarda bilim olish orqali ko‘proq ijtimoiy, ilmiy va madaniy 

kompetensiyalarni rivojlantiradilar Ushbu usul orqali o‘quvchilar bir nechta fanlar bo‘yicha 

ma’lumotlarni tahlil qilish, solishtirish va umumlashtirishni o‘rganadilar. Masalan, ekologiya, 

geografiya va biologiya fanlarini birlashtirib, o‘quvchilar atrof-muhitning o‘zaro bog‘lanishini va 

uning muhofazasini tushunadilar[5]. Bu esa o‘z navbatida o‘quvchilarda ijodiy fikrlash va tanqidiy 

yondashuvni rivojlantirishga yordam beradi. Integratsion o‘qitish usullari o‘quvchilarning o‘zaro 

hamkorlikda ishlashini rag‘batlantiradi, bu esa kollaborativ ta’limni samarali amalga oshirishga 

imkon berishini ko‘rish mumkin. Guruhlarda ishlash, fikr almashish va umumiy xulosa chiqarish 

o‘quvchilarning ijtimoiy ko‘nikmalarini oshiradi. 

3.Innovatsion texnologiyalar va integratsion o‘qitishning ta'limdagi ahamiyati Innovatsion 

ta'lim texnologiyalarini integratsion o‘qitish usullari bilan uyg‘unlashtirish o‘quvchilarning ta’lim 

olish jarayonini ancha samarali va qiziqarli qila oladi. Misol uchun, o‘qituvchi ilmiy-tadqiqot 

ishlarini amalga oshirish uchun o‘quvchilarga multimedia vositalaridan foydalanishni taklif etishi 

mumkin. Bu texnologiyalar nafaqat bilimni o‘rgatadi, balki o‘quvchilarning analitik fikrlash 

qobiliyatini, mustaqil ishlash va jamoadagi faoliyatini ham rivojlantiradi. 

Innovatsion texnologiyalar va integratsion o‘qitish usullari orqali o‘quvchilar ta’lim 

jarayoniga ko‘proq jalb qilinadi, ular o‘zlarining bilim olish jarayonida faol ishtirok etadilar. Bu 

esa, o‘z navbatida, o‘quvchilarning motivatsiyasini oshiradi va ularda yuqori darajadagi o‘rganish 

ko‘nikmalarini shakllantiradi. 

 Innovatsion ta'lim texnologiyalari va integratsion o‘qitish usullari ta’lim jarayonida 

o‘quvchilarga faollik, mustaqillik, ijodkorlik, tanqidiy fikrlash va kollaboratsiya kabi zarur 

kompetensiyalarni rivojlantirish imkonini yaratadi. Bu yondashuvlar yordamida o‘quvchilar 

nafaqat bilimlarni o‘zlashtiradilar, balki hayotda qo‘llash, muammolarni hal qilish va turli 

vaziyatlarda samarali qarorlar qabul qilish ko‘nikmalarini ham egallaydilar. Shuningdek, ushbu 

texnologiyalar va usullar o‘quvchilarning ta’limga bo‘lgan qiziqishini oshiradi, motivatsiyasini 

mustahkamlashga yordam beradi va ta’lim sifatini yaxshilaydi. 

In the world of theatre, genre and style are two critical components that not only define a 

play's form and content but also shape the overall experience for both the creator and the audience. 

Genre refers to the broad classification of a play based on its thematic content, structure, and 

intended emotional impact. It provides a framework that helps the audience anticipate the mood, 

themes, and even the kind of narrative structure they might encounter. On the other hand, style 

pertains to the specific artistic choices made in how the play is presented, encompassing the way 

actors perform, the design of the stage, and the use of language or symbolism. Both genre and style 

are not static; they can evolve and intersect in myriad ways to produce a wide variety of theatrical 

experiences. While genre offers a broad category like tragedy or comedy, style influences how 

those genres are conveyed—whether through realism, surrealism, or absurdism. Together, genre 

and style serve as the foundation upon which playwrights, directors, and dramaturges craft 

compelling, meaningful theatre.[1,34] This article delves into the concepts of genre and style 

within dramaturgy, exploring how they shape the creation and reception of a play. By examining 

various genres, such as tragedy, comedy, and experimental theatre, and understanding the 

influence of different stylistic approaches like realism, expressionism, and absurdism, we can 

better appreciate the dynamic interplay that underpins the dramatic arts. Understanding these 

elements allows both creators and audiences to engage more deeply with the power and beauty of 

theatre.  



221 

Genre serves as the foundational lens through which a play is understood. It is more than 

just a category; it provides a structure that influences both the content and emotional tone of the 

performance. In dramaturgy, genre acts as a blueprint that guides how a story is told and received 

by the audience. Below are some of the primary genres and their significance in shaping 

dramaturgical works: 

Tragedy is a genre that focuses on the downfall of a central character, often due to their 

own flaws or decisions. These plays explore themes of human suffering, fate, and moral 

consequences. Tragedy is designed to provoke deep reflection in the audience, evoking emotions 

of pity and fear. Shakespeare’s Hamlet and Sophocles’ Oedipus Rex are examples of classic 

tragedies that deal with complex characters confronting inevitable doom, ultimately leading to a 

cathartic experience for the audience.[2,56] For example: Hamlet is a classic example of a tragedy, 

where the protagonist’s internal struggle leads to his inevitable downfall. Shakespeare uses the 

genre to explore themes of revenge, madness, and mortality. The style is grounded in Elizabethan 

drama, with heightened language, soliloquies, and poetic dialogue that deepen the emotional and 

psychological complexity of the characters. The tragic genre leads the audience through a series 

of intense emotional experiences, ultimately ending in the protagonist’s death, a hallmark of tragic 

theatre. 

Comedy, by contrast, is a genre meant to entertain and elicit laughter through humorous 

situations, often revolving around misunderstandings, mistaken identities, or social conventions. 

Comedy creates a sense of relief and resolution, offering audiences a chance to laugh at life’s 

absurdities. Plays like Molière’s Tartuffe or Shakespeare’s A Midsummer Night’s Dream provide 

light-hearted entertainment while also subtly critiquing societal norms and human behaviors. As a 

comedy, A Midsummer Night’s Dream involves humor, mistaken identities, and romantic 

entanglements. The play’s light-hearted plot and happy resolution are key features of the comedy 

genre. [3,67] Style-wise, the play incorporates elements of magic and fantasy, using elements of 

farce (slapstick humor) and romantic comedy. The interactions between the characters are 

exaggerated, and the fantastical forest setting serves as a surreal backdrop for the absurdity of love 

and misunderstanding. The farce and magical realism elements create a playful tone throughout 

the performance. 

Drama as a genre typically focuses on serious, real-world issues, aiming for an emotional 

connection between the audience and the characters. Unlike tragedy, which often focuses on 

larger-than-life figures, drama deals with ordinary characters in situations that reflect real-life 

struggles and conflicts. Plays like Arthur Miller’s Death of a Salesman or Tennessee Williams’ A 

Streetcar Named Desire dive into the complexities of human emotion, personal failure, and 

societal pressures. For example: Death of a Salesman fits within the drama genre, focusing on the 



222 

life and struggles of Willy Loman, a failing salesman trying to achieve the American Dream. The 

realistic style is evident in the play's portrayal of family dynamics, everyday struggles, and socio-

economic pressures. The play unfolds in a very naturalistic setting, with its conversations and 

situations meant to reflect the challenges of real-life individuals. The use of symbolism (such as 

the frequent references to seeds and planting) also enhances the realism while reflecting on Willy’s 

internal conflicts. 

Farce is an exaggerated form of comedy that amplifies absurdity and physical humor. It 

often includes improbable situations, misunderstandings, and wild character antics. Farce is meant 

to entertain through over-the-top humor, and works like Feydeau’s A Flea in Her Ear push the 

boundaries of logic and reality for comedic effect. The genre’s focus on physicality and far-fetched 

scenarios often challenges the audience's expectations of plausibility. For example: A Flea in Her 

Ear is a classic example of a farce, characterized by improbable situations, mistaken identities, 

and exaggerated character behavior. The play’s chaotic plot involves a series of 

misunderstandings, such as a mistaken hotel rendezvous, which leads to physical comedy and 

outlandish scenarios. [4,87]The slapstick style emphasizes physical humor, pratfalls, and 

exaggerated gestures. The absurdist elements come through in how the characters are caught up 

in irrational and out-of-control situations, making the humor all the more outrageous. Musical: 

The musical genre blends dialogue, song, and dance to tell a story. Music becomes an integral 

element in conveying emotions and advancing the plot, offering a heightened form of storytelling. 

Musicals like Les Misérables and The Phantom of the Opera showcase how songs can intensify 

emotional moments, making music an essential part of the dramaturgical experience. 

This genre breaks away from traditional structures and conventions. Experimental plays 

focus on exploring new forms of expression, often embracing abstraction, non-linear narratives, 

and audience interaction. Playwrights like Samuel Beckett and the Theatre of the Absurd embraced 

the genre to challenge expectations, producing works like Waiting for Godot that focus on the 

absurdity of human existence. 

In dramaturgy, the interplay between genre and style is essential to understanding how a 

theatrical work is created and experienced. Genre provides the foundational structure of a play, 

guiding its thematic direction and emotional tone, whether it is a tragedy, comedy, drama, or 

something more experimental. It establishes the basic framework within which a story is told, 

influencing plot development, character arcs, and the intended emotional response from the 

audience. 

On the other hand, style refers to the artistic choices that bring the play to life, influencing 

the way the narrative is conveyed through performance, staging, and design. It shapes how genre 

conventions are interpreted, whether through the realism of naturalistic settings or the surrealism 

of an avant-garde performance. The stylistic decisions in a play can transform the same genre into 

vastly different theatrical experiences, altering the emotional impact and audience engagement. 

By understanding the dynamic relationship between genre and style, we gain deeper insight into 

how plays work on both a structural and emotional level. The richness of theatre lies in its ability 

to blend these elements in innovative and creative ways, offering diverse and impactful 

experiences. Whether through the poignant realism of a dramatic piece or the whimsical absurdity 

of a farce, the thoughtful combination of genre and style ensures that theatre continues to evolve, 

challenge, and inspire audiences across cultures and generations. 

Ultimately, genre and style are not just tools for categorization; they are integral 

components that shape the very essence of theatre, influencing how stories are told, how they 

resonate, and how they move audiences. 

harakatning badiiy va pedagogik integratsiyasi tahlil qilinadi. Shiningdek, maqola ovoz texnikasi, 

Musiqali teatr — bu badiiy ifoda vositalarining eng murakkab uyg‘unligidir. Unda 

dramatik matn, vokal ijro, sahna harakati va plastika kabi san’at turlarining sinergiyasi namoyon 

bo‘ladi. Aynan shu jihatlar musiqali teatr aktyoriga nisbatan yuqori talablar qo‘yadi. An’anaviy 

drama aktyoridan farqli o‘laroq, musiqali teatr ijrochisi ko‘p funksiyali bo‘lishi, ya’ni o‘z ovozi 

bilan kuylashi, aniq va ifodali nutq bilan so‘zlashi, jismoniy jihatdan plastika va ritmga ega bo‘lishi 

lozim. Shu sababdan ushbu turdagi spektakllarda ovoz, nutq va jismoniy harakatni uzviy 

integratsiyalash muhim ahamiyat kasb etadi. 

XX asr boshlarida Stanislavskiy tomonidan asos solingan psixofizik yondashuv aktyorning 

ichki holati (ruhiy jarayonlar) bilan tashqi harakatlar (fizik ifoda) o‘rtasidagi bog‘liqlikka alohida 

e’tibor qaratgan. Keyinchalik Meyerxold, Grotovskiy, Barba kabi teatr ustalari bu yondashuvni 

harakat va ovozning uyg‘unligi orqali rivojlantirdi. Musiqali teatr aktyorining tayyorgarligida 

ushbu komponentlar – ovoz, nutq va jismoniy harakat – bir butun metodik asos sifatida qaraladi. 

Biroq aksariyat teatr maktablarida ular alohida darslar sifatida o‘rgatilgani bois, spektakl ijrosida 

ularning uyg‘unlashuvi kamroq e’tibor qaratilgan masala bo‘lib qolmoqda. 

Zamonaviy teatrshunoslikda “integratsiyalashgan yondashuv” atamasi aynan musiqali 

spektakl aktyorining tayyorgarlik jarayonida qo‘llaniladi. Bu yondashuv nafaqat ijro san’atini, 

balki aktyorning psixologik barqarorligini, tanasining eshituv-motorik koordinatsiyasini, nutq-

musical ohanglarini muvofiqlashtirishni ham o‘z ichiga oladi. Ayniqsa, yosh aktyorlar teatr 

ta’limining dastlabki bosqichlarida bu integratsiyaga duch kelganda murakkabliklarni boshdan 

kechirishadi. 

Bugungi kunda ko‘plab yetakchi teatr institutlarida ovoz, nutq va jismoniy harakatlarni 

yagona metodik vosita sifatida birlashtirish tendensiyasi kuchaymoqda. Masalan, Britaniyaning 

Rada (Royal Academy of Dramatic Art) yoki AQShdagi Juilliard School teatr bo‘limlarida ovoz-

nutq-harakat integratsiyasi asosida alohida laborator mashg‘ulotlar yo‘lga qo‘yilgan. Bu tajribalar 

shuni ko‘rsatadiki, integratsiyalashgan pedagogik yondashuv aktyorlik mahoratini yanada 

oshiradi, sahna ifodasini kuchaytiradi va tomoshabinda kuchli estetik taassurot uyg‘otadi. 

Maqolaning asosiy maqsadi – musiqali spektakllarda ovoz, nutq va jismoniy harakatning 

o‘zaro integratsiyalashuvi jarayonini nazariy va amaliy jihatdan yoritish, teatr ta’limi tizimida bu 

komponentlarning uzviy bog‘liqligi qanday shakllanishini ilmiy asosda tahlil qilishdan iborat. Shu 

bilan birga, maqolada xorijiy tajribalar, teatr metodikalari va amaliy mashg‘ulotlar orqali 

integratsiyalashgan aktyorlik yondashuvini shakllantirishga oid tavsiyalar beriladi. 

Ovoz — musiqali spektakl aktyorining nafaqat vokal vositasi, balki obrazni emotsional 

ifodalovchi eng muhim jihatlaridan biridir. Musiqa bilan uyg‘unlashgan ovoz aktyorning ruhiy 

holatini, ichki ziddiyatini yoki dramatik holatdagi reaksiyalarini aks ettirish imkonini beradi. 

Shuning uchun ovoz ustida ishlash faqat vokal diapazonini oshirish emas, balki ovoz tembri, kuchi, 

balandligi, chidamliligi kabi parametrlarni ham shakllantirish demakdir. “Ovoz – bu aktyorning 

ichki olamiga kirish kalitidir. Har bir ohang, har bir intonatsiya obrazni jonlantiradi”. [1.B.72.] 

Musiqali spektakl aktyorlarining vokal tayyorgarligi teatrga xos metodlar orqali boyitiladi. 

Masalan, Stiven Zahning vokal texnikasi (belting), Aleksandr usuli (postura va nafas), 

Grotovskiyning ovozli ekspressiya texnikalari musiqali teatr aktyorining ovozini yanada dramatik 

qilishda muhim ahamiyatga ega. 

Aktyorlar nutqi dramatik ifoda vositasi sifatida teatrlarda eng asosiy ifoda vositasi 

hisoblanadi. Musiqali teatrda so‘zning kuchi ikki baravar oshadi, chunki u nafaqat dramatik 

holatni, balki musiqa bilan uyg‘un holda emotsional mazmunni yetkazadi. Nutqdagi ritm, pauza, 

urg‘u, intonatsiya va talaffuz aktyorning psixofizik holatiga bevosita bog‘liq. “Til – bu aktyorning 

ko‘rinmas qurolidir. Har bir gap, sahnadagi harakat singari, aniq rejalangan bo‘lishi kerak”. 

[2.B.101.] 

Nutq ustida ishlashda quyidagi mashqlar foydalidir: 

 Diksiyani kuchaytiruvchi artikulyatsiya mashqlari (trubkali gaplar, shevalar). 

 Emotsional intonatsiyani rivojlantiruvchi matnli monologlar. 

 Raqs yoki harakat fonida she’r o‘qish mashqlari (integratsiyalashgan tayyorgarlik). 

Bu mashqlar aktyorga sahnadagi har qanday sharoitda o‘z nutqini nazorat qilish va obrazga 

mos ohangda so‘zlash imkonini beradi. 

Jismoniy harakat musiqali teatrda nafaqat sahna to‘ldiruvchi vosita, balki obrazning ruhiy-

psixologik holatini ko‘rsatadigan ifoda vositasidir. Xorijiy teatr metodikalarida plastika, tana 

xotirasi, raqs dramaturgiyasi keng qo‘llaniladi. “Aktyorning harakati – bu sahnadagi musiqadir. U 

qanchalik aniq va muvofiq bo‘lsa, obraz shunchalik jonli ko‘rinadi”.[3.B.89.] 

Jismoniy tayyorgarlik mashqlariga quydagilar: 

 Plastika va pantomima (Meyerxoldning biomexanikasi asosida). 

 Raqs dramatikasi (Laban harakat tahlili). 

 Tana va fazoviy muvofiqlik (Jaq Dalkroz tizimi). 

Shu yo‘nalishda jismoniy harakat nafaqat tashqi effekt, balki aktyorning ichki holatiga 

bevosita ta’sir qiluvchi komponent sifatida talqin etiladi. 

Integratsiyalashgan yondashuv: pedagogik va sahnaviy amaliyotda uch komponent – ovoz, 

nutq va jismoniy harakat – yagona pedagogik yondashuv orqali bir butun tizim sifatida 

rivojlantirilishi kerak. Yevropa teatr maktablarida bu komponentlar “psixofizik trening” deb 

ataluvchi dars shaklida o‘rgatiladi. Ta’lim jarayonida integratsiyalashgan metodlardan foydalanish 

aktyorlarni real spektakl sharoitlariga tayyorlaydi. “Yaxshi aktyor — bu sahnada o‘z jismi, ovozi 

va qalbi bilan bir butun bo‘lgan ijodkordir.” [4.B.55.] 

Integratsiyalashgan mashg‘ulotlar: 

 Bir vaqtning o‘zida she’r o‘qish va raqs qilish. 

 Harakat ustida gapirish (intonatsiya harakatga muvofiqligi). 

 Jismoniy holatdan kelib chiqib obraz qurish. 

Xulosa sifatida shuni aytish mumkunki, musiqali spektakl aktyorining sahnadagi ifodasi 

bu – ko‘p qirrali ijodiy jarayon bo‘lib, unda ovoz, nutq va jismoniy harakat o‘zaro uyg‘un holda 

bir butun dramatik maqsadga xizmat qilishi kerak. Ushbu maqolada nazariy va amaliy asoslarda 

o‘rganilganidek, ushbu uch komponentning integratsiyasi spektaklning emotsional, estetik va 

badiiy muvaffaqiyatini belgilovchi muhim mezonlardan biri hisoblanadi. Har bir ifoda 

vositasining mustaqil o‘rganilishi emas, balki ular o‘rtasidagi uzviylik, uyg‘unlik va o‘zaro ta’sirni 

teatr ta’limining asosiy metodi sifatida shakllantirish lozim. 

Integratsiyalashgan yondashuv aktyor ijrosida ko‘p darajali kommunikatsiya imkonini 

yaratadi: musiqa orqali – hissiy, nutq orqali – aqliy, harakat orqali esa – vizual-tasviriy aloqa 

amalga oshadi. Aynan shu ko‘p qatlamli aloqa tomoshabinga obrazni teranroq tushunish va his 

etish imkonini beradi. Demak, aktyorning sahnadagi har bir ohangi, harakati va so‘z ohangi chuqur 

rejalashtirilgan va sinxronlashtirilgan bo‘lishi zarur. “Sahnadagi obraz aktyorning butun borlig‘ini 

talab qiladi: ovozi, nafas olishi, tanasi, ruhiy holati – bularning barchasi sahna haqiqatining bir 

bo‘lagi bo‘lmog‘i kerak”. [5.B.112.] 

O‘rganishlar shuni ko‘rsatmoqdaki, ovoz, nutq va harakatni parallel tarzda emas, balki bir-

biriga bog‘langan, yaxlit pedagogik tizim sifatida o‘rgatish aktyorlik mahoratini keskin oshiradi. 

Ayniqsa, musiqali spektakllarda bu yondashuv zarurdir. Masalan, vokal mashg‘ulotlari bilan bir 

qatorda nafasni boshqarish, artikulyatsiya hamda plastika orqali emotsional holatni ifodalash – 

bularning barchasi aktyor obraz yaratishida tayanch rol o‘ynaydi. 

Teatr maktablari, jumladan, O‘zbekiston davlat san’at va madaniyat instituti, va filiallari 

va boshqa san’at dargohlari kabi muassasalarda ham bu yo‘nalishda integratsiyalashgan treninglar 

amaliyotga tatbiq etilsa, bo‘lajak aktyorlarning musiqali spektakllardagi samaradorligi oshadi. Bu 

nafaqat aktyorning individual mahoratini, balki butun spektaklning badiiy darajasini oshirishga 

xizmat qiladi. 

Shuningdek, xorijiy tajriba – ayniqsa RADA (London) va Juilliard (Nyu-York) teatr 

maktablarida ovoz-harakat-nutq birligiga asoslangan mashg‘ulotlar natijasida talabalar keng 

qamrovli obrazlar yaratishga muvaffaq bo‘layotgani kuzatilmoqda. Bu tajribalarni mahalliy teatr 

ta’limi tizimiga moslashtirish va ilmiy-metodik asosda yo‘lga qo‘yish orqali yangi avlod 

aktyorlarining sifatli tayyorlanishiga erishish mumkin. 

So‘zimizning yakunida shuni aytish mumkinki, musiqali teatrda ovoz, nutq va jismoniy 

harakatni yagona ijodiy mexanizm sifatida qarash, ularni integratsiyalashgan pedagogika asosida 

o‘rgatish – zamonaviy teatr ta’limining zaruriyati, sahna san’ati taraqqiyotining esa muhim sharti 

hisoblanadi. Bu boradagi ilmiy-tadqiqotlar, tajriba almashinuvi va metodik qo‘llanmalar teatr 

pedagogikasini yanada boyitadi va ilg‘orlik sari yetaklaydi. 

Annotatsiya: bul maqalada Muzıka óneriniń insan ruwxıyatına tásir etiwi, kewil 

Tayanısh sózler: kompozitor, dirijyor, muzika, laureat, mádenıyat, mono opera, balet, 
drama, simfoniya, uvertyura, ariya. 

Insannıń ómiri hám onıń mádeniy turmısında muzıkanıń ornı ayırıqsha. Muzıka óneri 

insannıń ruwxıyatına tásir etiwdey, kewil keshirmelerine uyǵınlasıp, onı bayanlawday iláhiy 

kúshke iye. Óziniń kóp jıllıq tariyxına iye qaraqalpaq muzıka óneri de jáhán muzıkasına salıstırmalı 

ózgeshelikke iye ekenligi menen áhmiyetli.  

Búgingi kúnde muzıka ónerin jaslarımızǵa keńnen tanıstırıw, olarda muzıkalıq bilimdi 

jetilistiriw maqsetinde usı jıldıń 18-dekabr sánesinde Nókis qánigelestirilgen mádeniyat 

mektebinde bul tarawda uzaq jıllardan berli dóretiwshilik etip, óziniń ájayıp hám tákirarlanbas 

namaları menen xalqımızdıń júrek tórinen orın alıp kiyatırǵan belgili kompozitor, dirijer, 

xormeyster, Ózbekstan hám Qaraqalpaqstan Respublikaları kórkem óneri ǵayratkeri, Berdaq 

atındaǵı sıylıqtıń laureatı, professor Qurbanbay Zaretdinov penen oqıwshı-jaslar arasında ushırasıw 

keshesi bolıp ótti.  

 Belgili kompozitor Q.Zaretdinov 1951-jılı Kegeyli rayoniniń Shoqtaranǵıl elatinda, Baqsı 

jap boyında, diyxan shańaraǵında dúnyaǵa kelgen. Mektepte birinshi ustazı Usnaddin Begjanov, al 

saz-àsbap shertiwdı aǵası Ziywatdin Lepestovtan uyrengen. Q.Zaretdinov Nókis muzika hám 

xoreografiya bilim jurtın oqıp hám tamaplap, soń 1970 jılı Tashkent qalasındaǵı M.Ashrafiy 

atındaǵi konservatoriyasinda oqıwın dawam ettiredi. Kompozitor óz miynet jolın 1968-jıldan 

basladı. Q.Zaretdinov 1989-jıldan házirgi kúnge shekem Qaraqalpaq mámleketlik muzikalı 

akademiyaliq teatrdıń bas dirijeri bolıp islep kelmekte. Derlik yarım ásirlik ómirin muzıka ónerine 

baǵıshlaǵan hám búgingi kúnde de dóretiwden toqtamaǵan kompozitor Q.Zaretdinovtıń bizge 

belgili «Watan», «Yarım sen jurgen jerde», «Xalıq ushın», «Óziń Watan», «Ana jer-Ana», 

«Bulbil», «Sálem, Ana topraǵım», «Juldız», «Báhár, báhár», «Xosh keldiń, Nawrız», «Dayı qız», 

«Seniń kózleriń» h.t.b. qosıq hám romansları, «Posqan el» oratoriyası, «Aral muńı» a kapella xor 

syuitası, «Tirsekler», «Laqqılar» hám «Yar diydarı» muzıkalı komediya hám dramaları, hazirgi 

kúnde «Tumaris» operası, «Edige» operası hám muzıkalı draması, «Qırıq qız» baleti, «Berdaq» 

muzıkalı draması, «Xalıq ushın» operası hám «Aralim meniń» monoperasi teatrımızda 

sahnalastırılıp, tıńlawshılarımız súyip tıńlaytuǵın shıǵarmalarǵa aylandı. [1.B.56-57] Qaraqalpaq 

muzıka óneriniń rawajlanıwına salmaqlı úlesin qosıp kiyatırǵan kompozitor Q.Zaretdinov penen 

ótkerilgen saltanatlı keshe dawamında oqıwshı-jaslar kompozitordıń ómiri hám dóretiwshiligi 

menen keńnen tanısıw maqsetınde keshe miymanına ozleriniń qızıqtırǵan sorawların berip, óz 

gezeginde tiysli juwapların aldı, al dóretiwshiligine baylanıslı sorawlarǵa shiǵarmalardı 

simfoniyalıq orkestr menen birgelikte janlı arqarıp berildi. Sol sebepli bul kesheni ushirasiw-

koncert keshesi dep te atasaqta boladı. Kompozitordıń dóretiwshiliginen dúzilgen koncert 

baǵdarlaması «Jaslıq» simfoniyalık orkestr ushın uvertyura, «Tumaris» operasınan Tumaristiń 

ariyası, «Xalıq ushın» operasınan Berdaqtıń ariyası, «Aralım meniń» mono operasınan Shayırdıń 

qosıǵı, I.Yusupov sózine «Bul jer ele zor boladı» sıyaqlı qosıq-namalar menen ushırasıw kesheniń 

kórkemligi arttı. Keshe sońında Nókis qaniygelestirilgen mádeniyat mektebiniń direktorı hám 

«Muzıka teoriya» bólimi kafedrası baslıǵı hám oqıtıwshıları tárepinen minnetdarshiliq sózleri 

aytılıp, miymanimizǵa estelik sawǵaları tapsırıldı. Bul sıyaqlı ushırasıw keshelerdiń jaslarımızǵa 

kórkem ónerge mehir qoyıp, olarda muzıka mádeniyatın qáliplestiriwde ornı ayırıqsha. 

TEATRIDA SAHNALASHTIRILGAN MUSIQALI SPEKTAKLLAR AHAMIYATI 

others. It also emphasizes that each of these elements is significant in its essence and has its own 
expressive language and system of imagery. 

Berdaq nomidagi Qoraqalpoq davlat musiqali teatri Respublikamizda kо‘p janrda ijod 

qiladigan yagona teatr hisoblanadi. Unda opera, balet, musiqali drama va drama asarlari 

sahnalashtiriladi. Boshqa teatrlardan ijodiy uslub о‘zgachaligi ham shunda. Albatta bu janrlarda 

ijro etadigan malakali aktyorlari bor. Vokal artistlari, simfonik orkestr artistlari, xor va balet 

artistlari ijod qilib kelmoqda. 

Musiqali drama teatrning ijodidagi eng kо‘p sahnalashtirilgan asarlaridan. 1926-yili 

“Tong nuri” qoraqalpoq milliy truppasi bо‘lib shakllanib, ushbu yilning о‘zida 8-noyabr kuni 

Q.Avezovning “Tilak yо‘lida” musiqali dramasi bilan о‘zining birinchi pardasini ochadi. 

Qoraqalpoq musiqali dramasi teatrning tashkil etilgan sanasidan boshlab og‘ir tarixiy sharoitda 

dunyoga keldi. Ushbu janrga ehtiyoj kо‘p bо‘lganligi tufayli musiqali drama asarlar kо‘payib 

bordi. Lekin respublikada bu sohada malakali ijrochi kadrlar yetishmasdi. О‘sha vaqtda musiqali 

drama qaysi yо‘nalishda bо‘lishi kerak, qanday shakllardan foydalanish lozim, degan turli-tuman 

savollar tug‘ilar edi. Biroq, hammaga ma’lumki, janrning rivojlanish tarixi musiqali dramaning bir 

joyda qotib qolmaganligidan dalolat beradi. U tajriba tо‘plab, о‘sib bordi, zamonaviy sahna 

ijodining metodi va prinsiplarini о‘zlashtirdi, mavzuni rivojlantirish, rejissura, tasviriy- bezak 

masalalarini hal qilish yо‘llarini izladi. Janr evolyusiyasining har bir tarixiy davri о‘z samarasini 

berdi. Musiqali dramaning tematik mohiyati va musiqali tasvir vositalari ancha kengaydi. Unda 

simfonik orkestr va cholg‘u asboblari imkoniyatidan keng foydalanildi. Ansambllar, ommaviy 

raqs sahnalari, bezaklar zimmasiga katta badiiy-estetik vazifalar yuklatildi. Bularning hammasi 

asosiy mazmunni ochib berishga xizmat qilib, asar g‘oyasiga bо‘ysundirildi. Dramaturgiya bilan 

musiqa о‘zaro uzviy bog‘landi. Albatta, eng muvaffaqiyatli asarlarda ham janr imkoniyatlaridan 

tо‘la-tо‘kis foydalanilmagan. Hali barcha yо‘nalishlar bо‘yicha muallifning yaratuvchilik 

faoliyati, rejissura, aktyor mahorati va boshqa sohalarda kо‘plab izlanish kerak. Musiqali asarlarni 

ifodali vositalarini qay yо‘sinda ishlatilishi, ularni bir-biri bilan qay darajada va qanday tartibda 

uyg‘unlashtirish muammolarini hal eta olmaydi.  

1930-yil Qoraqalpoq davlat teatri maqomini olgandan sо‘ng teatr malakali kadrlarga ehtiyoj 

seza boshladi. Havaskorlik ijrodan professional darajaga kо‘tarilish kerak edi. Aktyor, rejissyorlar 

bilan birga bastakor, musiqachilar zarur edi. Bu yillarda tomoshabinlarimiz uchun radio, 

televideniye, kino rivojlanmagan davr bо‘lganligi bois, teatr spektakllari konsert va teatr vazifasini 

bajarib kelgan. S.Majitovning “Bag‘dagul”, M.Daribayevning “Kuklen botir” asarlariga bastakor 

Tumaniyan musiqa bastalagan. Undagi ariyalar xalqimiz orasida juda ham mashhur bо‘lib ketgan. 

Teatr artistlari spektakl ariyalarni konsert dasturlarida ham ijro qilib yuradilar. 

1930-1939 yillar davomida Buxora teatridan, Toshkent teatridan rejissyorlar kelib 

qoraqalpoq teatrida spektakllar sahnalashtirdi. Aktyorlarga mahorat darslarini о‘tdi. Milliy 

dramaturglar asarlaridan tashqari, tarjima asarlardan K.Yashinning “Gulsara”, G.Zafariyning 

“Xalima”, Xurshidning “Layli Majnun” musiqali dramalarini sahnalashtirildi. Tarjima asarlar ham 

tomoshabinlarda qiziqish uyg‘otib, ariyalarini sevib tinglashar edi. R.Fayziyev, G.Omarov, 

Z.Kabulovlar о‘z rejissyorlik qoraqalpoq teatrida о‘z usullarini yaratdi va ijodiy jamoaning yangi 

ijodiy uslublarini yaratishda yordam berdi. 

1939-yili Moskva GITIS institutini qoraqalpoq studiyachilari bitiruvchilari teatrga kelishi, 

teatrning ijodiy jarayonida yangi bosqichga kо‘tardi. Bitiruvchi aktyorlar har birining о‘z usuli bor 

edi. Bitiruvchilar ichida dramaturglar, rejissyorlar о‘zlarining g‘oyasi bilan keladi. Ular jahon 

mumtoz asarlaridan J.B.Molyerning “Skapenning nayranglari”, A.Ostrovskiyning “Kambag‘allik 

ayb emas”, V.Vishnevskiyning “Birinchi otliq armiya” diplom spektakllari bilan kelib, 

Respublikaning barcha olis-olis qishloqlarida gastrol safarlarida bо‘lib xalqimizni jahon mumtoz 

asarlari bilan tanishtirdilar. 

Albatta bu davrda ham xalqda musiqali asarlarga ehtiyoj kuchli bо‘ldi. Shu sababli ham 

kо‘proq musiqali asarlar sahnalashtirilib turdilar. N.Davqarayevning “Alpomish” (bastakor 

V.Shafrannikov), S.Xujaniyozovning “Suymaganga suykanma” (bastakorlar O.Xalimov, 

J.Shamuratov), “Ravshon” (bastakor O.Xalimov) J.Aymurzayevning “Oygul Abat” (bastakor 

O.Xalimov), A.Begimov, T.Allanazarovlarning “G‘arib ochiq” (bastakorlar J.Shamuratov, 

O.Xalimov), asarlariga bastalangan musiqalari bugingi kunga qadar qо‘shiqchilarimiz tomanidan 

aytilib kelmoqda. Chaqirtirilgan bu bastakorlar Tumaniyan, O.Xalimov, V.Shafrannikovlar 

qoraqalpoq xalqining yashash tarzi, milliy madaniyati, musiqa sanati bilan yaqindan tanishdilar va 

qoraqalpoq xalqining kо‘ngillaridan joy oladigan о‘lmas asarlar yaratdi. Taniqli baxshi, 

keyinchalik bastakor Japaq Shamuratovning ushbu asarlarning muvaffaqiyatli chiqishida mehnati 

katta. U malakali kelgan bastakorlarga dutor bilan musiqa chalib, qoraqalpoq xalqining mumtoz 

musiqalarini eshittiradi. Ular xalqqa yaqin musiqalarni yaratadilar.  

1950-yillari qoraqalpoq bastakorlari ham spektakllarga musiqalar bastalaydi. Ulardan 

A.Xayratdinov, Q.Turdiqulov, A.Sultanov, S.Palvanovlar “Tiklangan tuu”, “Adirda tо‘y”, “Qizlar 

hazili”, “Qodirdan doktor” va boshqada spektakllar bor edi. Har bir bastakor о‘zining yо‘liga ega 

bо‘ldi. Dirijyor, xormeysterlar akterlar bilan ishlashga erinmadi. Har bir yangi spektakl 

qо‘shiqlarini urgatar edi. Spektakllarning muvaffaqiyatli chiqishida hissa qо‘shdilar.  

Musiqali dramalar uchun kichik tarkibdagi inson ijro etadigan sozandalar, musiqali 

dramalarni, konsert dasturlarini ijro etish uchun katta vazifani bajarib, nota bilan chaladigan 

muisiqachilar orkestrda xizmat qilgan. О‘sha davrlarda tajribali sozandalar oz bо‘lishiga 

qaramasdan jahon klassik musiqa asboblari skripka, violenchel, klarnet, truba, trombonlarda ijro 

etadigan sozandalar teatrda ishlagan. Ulardan Kamol Mendiboyev, Jumamurod Yangiboyev, 

Palvaniyoz Abdijamilov, Olim Abdullayev, Tursimurod Utemurodov, Lyusya Broqman, 

Qurbonboy Yesjanov, Qurbonboy Nametullayev, Allamurod Qoshimbetov, Makset Kо‘pjasarov, 

Viktor Maryuxin, Nikolay Murmansev, Qalbay Tulgenov va boshqa sozandalar shu orkestrda nota 

bilan musiqa chalgan. Simfoniya orkestrini taniqli bastakorlar (dirijyorlar) Olimjon Xalimov, 

Abdireyim Sultonov, Saparbay Palvonovlar boshqarib bir qancha spektakllarga musiqalar 

bastalagan. 

1980-yillari barcha oddiylikdan murakkab, kо‘lamli asarlar sahnalashtirishga barcha 

imkoniyatlar yetarli bо‘ldi. Milliy opera va balet kо‘rsatadigan vaqt keldi. 

1987-yili birinchi qoraqalpoq milliy operasi N.Muxammeddinovning “Ajiniyoz” 

sahnalashtiriladi. Opera sahnalashtirilishi teatrning yangi yо‘nalishini belgilab berdi. 1989-yili 

teatrga “musiqali teatr” maqomi berildi. Endi musiqiy drama va komediya teatri, 15 shtat birligida 

aralash asboblar ansambli (orkestri) faqat musiqali drama spektakllari va unison konsert dasturlari 

bilan xalqimizga xizmat qilib kelgan bо‘lsa, 1989-yili teatrimiz Qoraqalpoq davlat musiqali teatri 

bо‘lib, kо‘p janrli teatrlar qatoriga qо‘shildi. Demak, opera, balet, musiqali drama, komediya va 

drama spektakllarin sahnalashtirish imkoniyatiga ega bо‘ldi. Teatrga 53 shtat birligida 

filarmoniyaning simfoniyalik orkestri sozandalari va soz asboblari butunligicha о‘tkazildi. 

Aktyorlar orasida vokal aktyorlari, drama aktyorlari, xor, balet truppalari ishlay boshladi. 

Teatrimiz sahnasida dunyo standartiga mos, musiqa hunarining chо‘qqisi, sintetik janri operalar 

asarlari ham sahnalashtiriladigan bо‘ldi. Orkestrda bosh dirijyor etib S.Palо‘anov, bosh 

xormeyster Q.Zaretdinovlar xorni boshqarib bordi. Avvalgi kichik, tо‘liq emas aralash musiqa 

asboblari orkestr bilan ijro qilib kelayotgan teatrimiz sahnasida qo‘yilayotgan “Suymaganga 

suykanma”, “Uch bo‘ydoq”, “Berdaq”, “Ahmoq podshoh”, “G‘arib oshiq” musiqali dramalari 

tо‘liq orkestr tarkibi uchun qayta ishlanib, dunyo standartiga mos darajada ijro etilishiga erishildi. 

Mustaqillik yillarida 1991-2005 yillar oraligida “Ajiniyoz”, “Maysaraning hiylasi”, 

“Aleko” operalari, “Ayjamal” baleti, “Ahmoq podshoh” musiqali dramalari sahnalashtirildi. Shu 

yillar davomida yangidan musiqali asar yaratilmadi. 

2005-yili O.Abdiraxmanovning “О‘jarlar” musiqali komediyasi rejissyor N.Ansatbayev 

tomanidan sahnalashtiriladi. Bu pyesa 1980-yili drama janrida sahnalashtirilgan edi. Pyesaga 

personajlar xarakteri bilan bog‘liq ariyalar yozilib unga kompozitor Q.Zaretdinov musiqa 

bastalaydi. Mustaqillik yillarida sahnalashtirilgan birinchi milliy musiqali drama bо‘ldi. Spektakl 

о‘zininig organik birligi, badiiy yaxlitligi va personajlarning xarakterli komik tustagi milliy 

musiqalari bilan chiroyli chiqadi. Spektaklda yorqin rejissuraviy tafakkur, voqealikning boshqarib 

turuvchi, aktyorlik mahoratining yangi qirralarini ochishga xizmat qiluvchi aniq rejissyorlik nuqtai 

nazar bor. U ajoyib ijrochilik ansambli, о‘tkir kinoya va ijtimoiy yumori bilan kо‘zga tashlanadi. 

Shuning uchun ham spektakl o‘n yildan oshiq vaqt teatr joriy repertuaridan о‘rin oladi. 

2006-yili taniqli dramaturg K.Raxmanovning “О‘lim jazosi” musiqali dramasini 

О‘zbekiston va Qoraqalpog‘iston xalq artisti T.Qayipnazarova tomonidan sahnalashtiriladi. 

Musiqalarini Zulfiya mukofoti sovrindori, yosh kompozitor A.Tolegenova bastalaydi. 

Kompozitorning birinchi katta ishi bо‘lishiga qaramasdan, tomoshabinlar dididan chiqadigani lirik 

musiqalar yaratadi. Pyesa janridan tragediya bо‘lib, qahramonlarning fojiasi bilan tugaydi. “О‘lim 

jazosi” spektakli 2005-yili О‘zbekiston davlat san’at va madaniyat institutining qoraqalpoq kursini 

bitiruvchilari diplom spektakli qilib sahnalashtirilgan edi.  

Bundan sо‘nggi teatrdagi katta ish 2007-yili N.Davqarayevning “Alpomish” 

spektaklining sahnalashtirilishi bо‘ldi. Musiqalari V.Shafrannikovniki, ayrim qismlari yо‘qolib 

ketishi bois, ustoz kompozitor N.Muxammeddinov musiqalarini tо‘ldiradi va kompozitorlar 

V.Shafrannikov, N.Muxammeddinovlar deb yoziladi. Spektakl katta monumental asar bо‘lib, teatr 

uchun butun О‘zbekiston bo‘ylab katta obrо‘ olib keldi. Spektaklni sahnalashtirgan rejissyor 

N.Ansatbayev edi.  

Spektaklda qahramonlar ariyalari juda ham kо‘p va katta ijrochilik mahorat talab etar edi. 

Alpomish rolini institutni bitirib kelgan M.Usenov, Gulporchin rolini S.Annaqulova, Qarajon 

rolini Q.Daniyarovlar о‘z maromiga yetkazib ijro etadi. Tomoshabinlar ariyalarini zerikmasdan 

sevib tinglar edi. Spektaklda xor, xoreografiyaning estetik, badiiy mezonlari aniq kо‘rsatilgan. 

Spektakl muvaffaqiyatidan kо‘rinib tur, rejissyor musiqali drama janrining о‘ziga xos 

xususiyatlarini chuqur bilishi, aktyorlar esa musiqaviy partiturani tushunishlari shartligidan dalolat 

beradi. 

2008-yili P.Tilegenovning “Vijdon” musiqali dramasini о‘sha davrdagi bosh rejissyor 

J.Sultabayev qayta sahnalashtirildi. Bastakor S.Palvanov. Pyesa 70-80 yillardagi turg‘unlik davri 

voqealarini о‘z ichiga olganligi bilan, bastakorning yaratgan о‘lmas musiqalari tomoshabinlarda 

qiziqish uyg‘otadi.  

Musiqali asarlarda ancha tajribaga ega kompozitor zamonaviy tomoshabinning talabi 

borgan sari о‘sayotgani, estetik didiga mos asarlar yaratish kerakligini tushindi. Shuning uchun 

ham K.Raxmanovning “Laqqilar kasalxonada”, “Yor visoli” musiqali dramalariga yangicha 

uslubda musiqalar yaratdi. Spektakllar yangicha, о‘ziga xos talqini bilan ajralib turadi. 

Bundan sо‘nggi yillarda ham teatr bosh dirijyori, bastakor Q.Zaretdinov tomonidan 2013-

yili “To‘maris” operasi (libretto muallifi I.Yusupov), 2015-yili “Qirq qiz” baleti (libretto muallifi 

J.Turdimuratov), 2016-yili “Berdaq” musiqali dramasi (muallif Q.Matmuratov), “Yedige” 

musiqali dramasi (muallif K.Raxmanov), 2017-yili “Muhabbat shamoli” musiqali dramalarining 

(muallif K.Raxmanov), 2019-yili “Gulayim” (kompozitor N.Muxammeddinov), “Xalq uchun”, 

“Yedige-Toqtamish-Amir Temur” va “Orolim mening” (kompozitor Q.Zaretdinov) operalari 

yozilib, xalqimizga havola etildi.  

Agar e’tibor berilsa, ular izlanayotirlar. Xо‘sh, ularning tajribalari qanday yangilik 

bermoqda? Nimasi bilan о‘ziga tortmoqda? Bu masalaga teatr san’atining yuksak badiiy 

mezonlari, shuningdek, badiiy tanqidning haqiqiy talabi bо‘yicha yondashadigan bо‘lsak, keyingi 

о‘n yillik tajriba shuni kо‘rsatadiki, musiqali dramatik ijodiyot teatr san’ati jarayonining о‘sishini 

kо‘ramiz. Zero, bu janrning tarixi musiqali dramaning imkoniyatlari g‘oyat kengligidan dalolat 

beradi. Asarning adabiy va musiqaviy asosida, sahnalashtirish prinsiplarida, teatrlarning ijrochilik 

madaniyatida demakdir. Hozirgi kunda teatrda musiqali teatr rejissyori bо‘lmasligi bois ayrim 

asarlar musiqali drama janrida unchalik muvaffaqqiyat qozonmayapti deyish mumkin emas. 

Sababi teatr va mualliflar о‘rtasidagi hamkorlik о‘z samarasini bermoqda. 

Teatr jamoasi yoshlar hisobiga mustahkamlandi. Albatta, adabiy va musiqaviy mazmuni, 

sahnaviy talqini nuqtai nazaridan barcha harakatlar teng emas. “Alpomish”, “G‘arib oshiq”, 

“Vijdon” musiqali dramalari yangicha ifodalari bilan qadrli bо‘lsa, “Yedige” afsonaviy botirlik 

dostoni asosida yozilgan musiqali dramasi va “Muhabbat shamoli” ham о‘ziga xos yutuqlarga ega. 

Shu boisdan teatr san’ati tarkibini hosil qilgan dramaturgiya, rejissura, aktyorlik san’ati, 

ssenografiya, teatr musiqasi, balet va sahnaviy raqs; shu san’atga aloqador sahna mutaxassislarini 

tayyorlash tizimi; uslubiyati, teatr tanqidchiligi sohalarida ham о‘zgarishlar bilan birga 

muammolar ham talay. Hozir zamonaviy teatrimiz uchun о‘ta dolzarb repertuar va uning asosini 

tashkil etishi lozim bо‘lgan milliy dramaturgiyaga ehtiyoj katta.  

Xulosa shuki, musiqali asarlarni sahnalashtirishga e’tibor berishi, ularni talqin etishda 

ijodiy izlanishlar yо‘lidan borishi asta-sekin davlat loyihalari va dramaturglar bilan shartnoma 

tuzish asosida ishlashga о‘tishi, xalq marosimlari, urf-odatlariga tayangan holda sahnaviy 

tomoshalar yaratishga mehr qо‘yishi va boshqa kо‘pgina xususiyatlari qayd etish mumkin. 

Teatrning bugungi ijodiy qiyofasi uning kechagi kuni bilan chambarchas bog‘liqdir. Darhaqiqat, 

aynan bugun teatrning kelajagiga poydevor qо‘yiladi. Yaratuvchanlik, haqiqiy ijod, dadil, 

novatorona, zamonaviy nuqtai nazar bilan musiqali asarlar yaratishiga ishonamiz. 

Isfandiyor Xomidov 
O‘zDSMI, “Teatr san’ati” ixtisosligi 3-bosqich tayanch doktoranti 

MAISHIYLIKDAN IJTIMOIYLIKKA KO‘TARILGAN KOMEDIYA 

QAHRAMONLARINING NUTQI  

Annotatsiya: maqola o‘zbek teatrida mustaqillik davrida sahnalashtirilgan sharq 
asarlaridan “Arshin mol olan” musiqiy komediyasi va undagi qahramonlarning nutqiy tahliliga 
bag‘ishlanadi. Musiqali sahna asari va uning ijrosida nutqning ahamiyatiga urg‘u beriladi, 
so‘zning xatti-harakat va musiqaga uyg‘unligi ta’kidlanadi. 

Kalit sо‘zlar: musiqali komediya, qahramon nutqi, musiqiy xatti-harakat, nutqiy ohang, 
nutqning musiqiyligi, urf-odat, an’ana, aktyorlik mahorati, ariya, duet, trio, kvinta, xor, kuylovchi 
aktyor, adabiy talaffuz, rechitativ. 

Annotation: the article is devoted to the analysis of the speech of the characters in the 
musical comedy "Arshin mol olan", one of the oriental works staged in the Uzbek theater during 
the period of independence. The importance of speech in the musical play and its performance is 
emphasized, and the harmony of words with actions and music is emphasized. 

Key words: musical comedy, hero‘s speech, musical behavior, speech tone, musicality of 
speech, custom, tradition, acting skills, aria, duet, trio, quintet, chorus, singing actor, literary 
pronunciation, recitative. 

 

Mustaqillik davri o‘zbek teatri sahnasida sharq mamlakatlari ijodkorlarining qalamiga 

mansub asarlar ko‘p sahnalashtirilgan (musiqali drama janrida ular kam sonli). Ular orasida 

maishiylikdan ijtimoiylikka ko‘tarilgan komediyalar alohida ahamiyatga ega. Mana shunday 

asarlardan biri shubhasiz, Uzeyir Hojibekovning “Arshin mol olan” musiqiy komediyasidir. 

Mazkur asar 1992-yili O‘zbekiston davlat drama teatrida va 2021-yili “Diydor” teatr-studiyasida 

rejissyor Bahodir Yo‘ldoshev tomonidan, 2013-yili Muqimiy nomidagi O‘zbekiston davlat 

akademik musiqali teatrida rejissyor Ahad Farmonov tomonidan, 2019-yili esa Qashqadaryo 

viloyat musiqali drama teatrida rejissyor Baxodir Nazarov tomonidan sahnalashtirilgan. 

Asar XX asr boshlaridagi Ozarbayjon turmush tarzi, oilaviy-maishiy voqeliklarini hikoya 

qilsa-da, mustaqillik davrimiz uchun dolzarbligicha qolgan. Boisi, ozar va o‘zbek qadriyatlarining 

bir-biriga yaqinligi va mana shu urf-odatlarning yaxshi-yu yomon tomonlari bezavolgina kulgi 

orqali tanqid qilinadi. Asar voqealari uning muallifi va kompozitori Uzeyir Hojibekovning shaxsiy 

hayotidan olingan bo‘lib, Shusha (hozirgi Qorabog‘) shahrida kechadi. Sharq ayollari qadimdan 

yuzlarini chadra bilan yopib yurishgan, ularga ochiq yuz bilan ko‘chaga chiqish man etilgan. 

Qizlar turmushga ota-onasining ixtiyori bilan uzatilishi qat’iy qoida hisoblangan. Shu bois, kuyov 

kelinni faqat to‘ydan so‘ng ko‘rgan. XX asr boshlarida esa shariatga asoslangan bunday 

kelishuvlarni yosh avlod qabul qilolmaydi. Natijada, bir-birini ko‘rib, ko‘ngil ko‘ngilga yaqin 

kelsagina turmush qurishni orzu qilganlar soni ortib boradi. Musiqali komediyaning nomi “Arshin 

mol olan” ham bo‘lajak rafiqasini ko‘rib-bilib, uylanishni maqsad qilgan yoshlardan biri 

Asqarning mato sotuvchi (arshin molchi) qiyofasiga kirishi bilan bog‘liq. Arshin molchi shahar 

kezib, didiga mos qiz axtarar ekan, “Arshin mol olan, arshin mol olan” deb baqirib yuradi. Mato 

olishga chiqqan qizlar orasidan o‘z baxtini qidiradi. Muallif yoshligida bobosiga mato sotishga 

yordamlashgan va ko‘chama-ko‘cha xaridorlarni mana shunday chaqirib yurgan. Ehtimol, 

Hojibekovning ushbu musiqali komediyani yaratishida, uning yoshligidagi shu chaqiruv ilhom 

bergandir. Operettaning ilk premyerasi Boku shahrida 1913-yil 25-oktabrda ozar metsenati Gadji 

Zeynalabdin Tagiyevning teatrida (hozirda bu teatr o‘rnida Ozarbayjon musiqali komediya teatri 

qad rostlagan) bo‘lib o‘tgani haqida e’londan bilsak bo‘ladi. [1.] Keyinchalik muallif asarni har 

jihatdan mukammallashtirib bordi. O‘zbek teatrida esa ilk bor “Rohat” bog‘ida davlat truppasi 

tomonidan 1922-yil 21-aprelda  namoyish qilinadi, so‘ng 24-sentabrda Mannon Uyg‘ur 

rejissyorligida “Turon” truppasi ijrosida taqdim etiladi. [2.B.299.] 

Asar muhabbatga erishish yo‘lida yuz bergan tushunmovchiliklar va o‘yinlarga qurilgan 

bo‘lib, unda salbiy qahramon ishtirok etmaydi. Tushunmovchiliklar orqali keskinlik kelib chiqadi 

va bunday vaziyatlarda qahramonlar nutqi, o‘zini tutishi komedik holatlarni yuzaga keltiradi. 

Asarda barcha qahramonlar o‘zining qarashlarini to‘g‘ri deb biladi va buni nutqi orqali isbotlashga 

urinadi. Misol uchun, qalbi toza qizga o‘z boyligini bildirmasdan uylanishni istagan Asqar; 

vasiyatga binoan jiyanini baxtini ko‘zlagan Jahon xola; oq ko‘ngil yigitga turmushga chiqishni 

istagan Gulchehra; qizining baxtini o‘ylab “kambag‘alga qiz bermayman” degan Sultonbek; 

do‘stining baxti uchun oqilona tadbir orqali o‘z baxtini topgan Sulaymon; ko‘rkam yigitni 

uchratish orzusiga erishgan Osiyo; samimiy va sidqidildan mehnat qilgan xizmatkorlar Vali hamda 

Zebolar; boshqalarni baxtli qilish evaziga baxtli bo‘lgan bevalar Sultonbek va Jahon xolalar o‘z 

nutqida haqligini isbotlashga harakat qilishadi. Ayniqsa, dialoglar orqali qahramonlar maqsadi 

oydinlashib, maqsadga erishishda so‘z xatti-harakati faollashadi. 

“Arshin mol olan” musiqali asar hisoblanganligi uchun birinchi navbatda, musiqiy ijrolarga 

to‘xtalish zarur. Ariya, kuplet, duet, trio, kvartetlar shular jumlasidandir. Komediyadagi bosh 

qahramonlar Asqar va Gulchehralarning qalb kechinmalari, qayg‘u va shodliklari ariya hamda 

duetlar orqali ifoda etiladi, undagi she’rlar Fuzuliy qalamiga mansub. Birinchi ko‘rinishdagi Asqar 

ariyasi maqomning “Bayoti Sheroz”, ikkinchi ko‘rinishdagi Gulchehra ariyasi maqomning 

“Segoh” turkumlaridagi ladlarda ijro etiladi. Bosh qahramon Asqarning o‘z baxtini topish orzusi 

birinchi ko‘rinishdagi ariya orqali ifodalanadi. Ikkinchi ko‘rinishdagi duetda qahramonlardagi 

hayajon baxt va quvonch hissidan paydo bo‘lsa, qat’iyatlilik kayfiyati sevgi sabab tug‘iladi. 

“Arshin mol olan” musiqiy dramaturgiyasi shunisi bilan ahamiyatliki, u harakatni ifodalaydi va 

qahramonlarning obrazini ochishga xizmat qiladi. Ayniqsa, ikkinchi ko‘rinishdagi Asqarning 

“Arshin mol olan” muhabbat qo‘shig‘i butun asar sevgiga bag‘ishlanganini aks ettiradi. Bunda 

qahramonning haqiqiy lirik xarakteri ochiladi va bu uning nutqida ham namoyon bo‘ladi. 

[3.B.142.] Gulchehraning birinchi ariyasi ikkinchi ko‘rinishda tushkin kayfiyatda, baxtini kutib 

charchagan holatda ijro etiladi. Gulchehraning keyingi ariyasi shu sahnada haqiqiy muhabbatni 

uchratish va uni his etish orzusida yangraydi. 

Asqar savdogar bo‘lganligi uchun ham baxtini ko‘rib, bilib, yoqtirib olishni xohlaydi. 

Chunki bu umr savdosi. Bu rolni vokal va aktyorlik mahorati birdek shakllangan ijrochi 

gavdalantira olishi ayon. Asqar o‘ziga ishongan va qat’iyatli, ammo orzuga ko‘p beriluvchan. 

Hashamatli uyida bekamu ko‘st hayot kechirishiga qaramasdan, nimadandir zerikadi, xafa, norozi. 

Uning hayotiga faqatgina haqiqiy muhabbat mazmun olib kirishi mumkin. Boyligiga qaramasdan 

uning o‘zini sevib qoladigan qizni qidiradi. Gulchehraning hayoti ham g‘amga to‘la. U ham 

haqiqiy baxtini qidiradi. Otasining hashamatli uyida o‘zini tutqundek his qiladi. Oddiy arshin 

molchiga bo‘lgan muhabbatini yashirmaydi, unga turmushga chiqish qarorini oshkora bildiradi. 

Bunga uning “Majburlab turmushga uzatilishdan ko‘ra o‘lim afzal” degan so‘zlaridan bilamiz. 

Qahramon dardini namoyon qiluvchi musiqiy nomerlar spektakl g‘oyasini ochishda muhim 

rol o‘ynaydi. Unda so‘zdan ariyaga, ariyadan so‘zga o‘tishga oid jihatlar diqqatga molik 

jarayondir. Ilk sahnada yigirma sakkizga kirgan va o‘ziga to‘q bo‘lishiga qaramay hali beri 

uylanmagan, boy savdogarlardan biri – bosh qahramon Asqarning dardi yetakchi xatti-harakatni 

belgilaydi. O‘ziga qolsa allaqachon uylangan bo‘lardi, ammo andisha va sharqona uyat sabab 

xolasiga yurak yutib “Meni uylangim kelyapti” deb, aytolmaydi. Xola ham xato qilishdan qo‘rqib, 

taklifni uning o‘zidan chiqishini xohlaydi. Asqarning Jahon xoladan boshqa yaqin qarindoshi yo‘q. 

Uylanish istagini aytsa faqat shu xolasiga aytadi. Asqar qanday qilib aytishni bilmay, dardini 

qo‘shiq qilib kuylaydi. Qo‘shiqdagi har bir so‘zni maqsadli ishlatadi. Ya’ni xolasi tomon burilib, 

“Dardim bor yurakda qanday aytaman, yurak so‘rarni qaydan topaman” deb, chorasiz, tushkun 

kayfiyatda, xuddi gapirayotgandek kuylaydi. Buni eshitgan xolasi “Biron nima kerak bo‘lsa ayt 

jon bolam, xizmatkor Valiga aytamiz bozordan g‘iz etib, olib kelib beradi” deb, dardiga malham 

bo‘lmoqchi bo‘ladi. Xolasining munosabatidan Asqar yanada asabiylashadi. Mazkur sahna 

uchchala rejissyor talqinida deyarli bir xil ko‘rinish kasb etsa ham, aktyorlar ijrosi bilan farqlanadi. 

1992-yili O‘zbekiston davlat drama teatrida sahnalashtirilgan spektakldagi Asqar (aktyor 

G‘aybulla Jumanov) ijrosida kuylovchilik jihati ustunlik qiladi. So‘zlaganda ham ohangdorlikka 

beriladi. Ovozi parvoz qiluvchi xususiyatga ega. Aynan musiqali spektakl talabidagi nutqiy 

jarangdorlik bilan tomoshabinlarga ta’sir qiladi. 2013-yili Muqimiy nomidagi O‘zbekiston davlat 

akademik musiqali teatrida “Qaychi qudalar” nomi bilan sahnalashtirilgan spektakldagi Asqar 

(aktyor R.Ibragimov) ijrosida so‘zlash va kuylash uyg‘unligi bor. So‘zlaganda chertib-chertib, 

dona-dona talaffuz qiladi. Kuylaganda esa qo‘shiq matnidagi maqsadni birinchi darajali hisoblab, 

so‘zlarning tubma’nosiga urg‘u beradi. Kuylaganda ham maqsadi yo‘lida xatti-harakat bajaradi. 

Lekin, so‘zlaganda biroz shijoat yetishmaydi. 2019-yili Qashqadaryo viloyat musiqali drama 

teatrida sahnalashtirilgan spektakldagi Asqar aktyor Bahrom Boltayevning o‘ziga xos ingichka 

ovozi bilan xarakterlilik kasb etgan. Bahrom Boltayev talqinida Asqar – tashqi ko‘rinishidan juda 

madaniyatli, nutqida ham har ishga tadbirli ekanligi ochib beriladi. Lekin spektaklda bosh 

qahramondan ko‘ra, boshqa qahramonlarning nutqiy ustunligi ko‘rinadi. Aslida, ishning ko‘zini 

bilgan Asqar kabi inson ta’sirchan nutq sohibi bo‘lishi haqiqatga yaqinroq. 2021-yili “Diydor” 

teatr-studiyasida sahnalashtirilgan spektakldagi Asqar (aktyor O‘.O‘rayev) ijrosida sof adabiy 

talaffuz uchraydi. Har bir gapning ma’nosini chuqur his etib, shoshmasdan, ammo maromida 

so‘zlaydi. Aktyor talaffuzidagi har bir jumla va so‘zdagi tovushlar jarangi orqali qahramonni 

so‘zga usta yigit sifatida gavdalantiradi. 

Birinchi sahnada Jahon xola ham Asqarning maqsadini anglagach, uning qarashlariga 

xayrihoh ekanligini bildiradi. Ammo, shariat bunga yo‘l bermasligini uqtiradi. Jahon xola obrazi 

O‘zbekiston davlat drama teatrida Mashrabxon Oripovaning keng diapazonga ega ovozi, 

ta’sirchan nutqida; Muqimiy nomidagi O‘zbekiston davlat akademik musiqali teatrida Maryam 

Ixtiyorovaning bo‘yoqdor ovozi, samimiy nutqida; Qashqadaryo viloyat musiqali drama teatrida 

Xurriyat Isroilovaning jarangli ovozi, ishonchli nutqida; “Diydor” teatr-studiyasida Nazokat 

Narziyevaning kuchga to‘yingan ovozi, sodda nutqida o‘z talqinini topgan. 

Spektaklda bosh qahramon Asqar bo‘lajak turmush o‘rtog‘ini ko‘rib-bilib, yoqtirib 

uylanishni xohlaydi. Shariatda esa nomahramni ko‘rish gunoh hisoblanadi. Shunda Asqarning 

joniga do‘sti Sulaymon oro kiradi. Ya’ni, “ko‘chama-ko‘cha yurib, mato savdosi bilan 

shug‘ullanishni va bu orqali gazlamalarni sotib olmoqchi bo‘lgan qizlar ichidan qalliq topish” 

rejasini taklif qiladi. Sulaymon rolini ijro qilgan aktyorlarning nutqida ma’lum ma’noda 

umumiylik mavjud. Ya’ni, ularning hammasi ham qahramonni uddaburon, tadbirkor, gapga 

chechan, so‘zamol qilib ijro qilishga intilgan. O‘zbekiston davlat drama teatrida Hoshim Arslonov 

– nutqiy kamchiliklardan holi, sof talaffuz bilan; Muqimiy nomidagi O‘zbekiston davlat akademik 

musiqali teatrida Rasulxon Qodirxonov – ko‘proq rasmiy ohangdagi nutqdan foydalanib, jiddiylik 

bilan; Qashqadaryo viloyat musiqali drama teatrida Sherzod Maxmashukurov – tez-tez, shoshib 

so‘zlovchi nutq bilan; “Diydor” teatr-studiyasida Adiz Rajabov – erkin, hayotiy so‘zlashuv tiliga 

yaqin nutq bilan talqin etishgan. 

Ikkinchi ko‘rinishda Asqar do‘sti Sulaymonning maslahatiga ko‘ra ko‘chama-ko‘cha mato 

sotib yuruvchi arshin molchi kiyimida o‘z baxtini qidirishga kirishadi. Asqar bu orqali mato 

tanlayotgan qizlarning yuziga nazar tashlash baxtiga muyassar bo‘ladi. Asqar mahallama-mahalla, 

uyma-uy savdo qilib yurib ko‘p qizlarni uchratadi. Bir safar u o‘zi kabi bo‘lajak turmush o‘rtog‘ini 

ko‘rib, yoqtirib uzatilishni orzu qiluvchi Gulchehra va Osiyo ismli qizlar yashaydigan 

Sultonbekning uyiga kelib qoladi. Gulchehraning oy yuzini ko‘rgan Asqar uni sevib qoladi va shu 

qizga uylanishga qaror qiladi. Gulchehra ham Asqarning bo‘y-basti, shirin so‘ziga oshiq bo‘ladi. 



240 

Gulchehra rolining ijrosida aktrisa Saida Rametova O‘zbekiston davlat drama teatrida his-

tuyg‘uga boy nutqdan; Zulfiya Umarova Muqimiy nomidagi O‘zbekiston davlat akademik 

musiqali teatrida lirik kechinmalar bilan, ojiz ammo qat’iy ifoda etiluvchi nutqdan; Oygul Xalilova 

Qashqadaryo viloyat musiqali drama teatrida keng diapozonli ovoz bilan bugungi so‘zlashuv tili 

va ishonchli nutqdan; Xurshida Arabshoyeva “Diydor” teatr-studiyasida erkalanib, ba’zi so‘zlarni 

urg‘ulab yetkazuvchi nutqdan foydalanishgan. 

Gulchehraning otasi Sultonbekning tabiatida ziqnalik, yoshlarni tushunmaslik kabi 

qarashlar bor. U ko‘pdan beri yolg‘iz va spektakl davomida o‘ziga hamdard izlaydi. Sultonbekka 

Jahon xola yoqib qoladi. Arshin molchi Sultonbek qizini unga bersagina u ham xolasini turmushga 

berishga rozi bo‘ladi. Bunday taklifdan Sultonbek g‘azab otiga minadi va arshin molchini quvib 

soladi. Sultonbek rolini O‘zbekiston davlat drama teatri sahnasida Afzal Rafiqov o‘ziga bino 

qo‘ygan boy sifatida talqin etgan. Boyning talaffuzi aniq va ravon, har bir iborasi tomoshabinga 

tushunarli tarzda yetib boradi. Xayajonli, kinoyali yoki kulgili holatlardagi nutqida esa intonatsion 

o‘ziga xoslik bor va bu qahramonning hayotga, o‘yin-kulgiga qiziquvchi xarakterini belgilaydi. 

Muqimiy nomidagi O‘zbekiston davlat akademik musiqali teatrida Habibillo Ortiqov yo‘g‘on va 

zalvorli ovozda, ta’sirchan nutq uslubida ijro etgan. Ammo, qahramonning o‘zini go‘yoki dono 

ko‘rsatishga intilgan sahnalarida qiziqchilik, maynavozchilik kayfiyatiga berilishi natijasida 

nutqida beo‘xshov ohanglar va mantiqsiz gaplar uchraydi. Qashqadaryo viloyat musiqali drama 

teatrida Bahriddin Rahmonov maqtanchoqlik ruhida ijro etadi, istehzoli nutqdan foydalanadi. 

Ovozida goh muloyimlik, goh dag‘dag‘a kuzatiladi. So‘zlaganda pauzalarni o‘rnida va mohirona 

qo‘llashi qahramonning aql bilan ish ko‘rish jihatini ochib beradi. “Diydor” teatr-studiyasida 

Umarjon Jumayev ijrosida hissiyot birinchi planga chiqishi natijasida ba’zan ovozi bo‘g‘iq, so‘zlar 

g‘aliz eshitiladi. Ammo, bu kamchiliklarni aktyorning nutq sur’atini holatga qarab moslashtirishi 

berkitib ketadi.   

Uchinchi ko‘rinishda Sulaymon yana vaziyatni qo‘lga oladi. U badavlat Asqar nomidan 

Sultonbekning xonadoniga qizi Gulchehrani qo‘lini so‘rab sovchi bo‘lib keladi. Uyga kirishda 

Sulaymon Osiyoni ko‘rib yoqtirib qoladi. Osiyoni O‘zbekiston davlat drama teatrida Gulchehra 

Jamilova aniq talaffuz va adabiy o‘zbek tili me’yorlariga asoslangan so‘zlashuv nutqidan 

foydalangan tarzda ijro etgan. Muqimiy nomidagi O‘zbekiston davlat akademik musiqali teatrida 

Dilorom Abdualimova so‘zlarni urg‘ulab, kesatib ijro qilishi bilan ajralib turadi. Uning kuylash 

mahorati ham o‘ziga xos ta’sirchanlikka ega. Qashqadaryo viloyat musiqali drama teatrida Nilufar 

Jalilova ijrosida xatti-harakat va nutq uyg‘unligi mavjud. Aktrisa raqs elementlari bilan obrazni 

boyitgan. Kuylaganda ham, so‘zlaganda ham mustahkam nafas, jarangdor ovoz, ifodali nutq 

uslublaridan foydalangan. “Diydor” teatr-studiyasida Feruza Normatova nutqida esa maishiylik 

ustunlik qiladi. Gaplari oddiy so‘zlashuv uslubiga xos, ammo his-tuyg‘uga boy tarzda ifodalangan. 

Sovchiga Sultonbek rozi bo‘ladi, ammo qizi “arshin molchidan boshqasiga turmushga 

chiqmayman” deb qaysarlik qilayotganini aytadi. Sovchilik vazifasini a’lo bajarib qaytayotgan 

Sulaymon Sultonbekning jiyani Osiyoga, Asqarning xizmatkori Vali esa Sultonbekning 

xizmatkori Telliga uylanishga qaror qiladi. Vali obrazi komedik vazifani bajaruvchi ikkinchi 

darajali qahramonlardan biri sifatida, ko‘p hollarda hazilomuz ohangda gapiradi. Xizmatkor Vali 

rolini O‘zbekiston davlat drama teatrida Farhod Abdullayev mayin istehzo, mimikaga mos 

ohangda ifodalagan. Uning nutqi ko‘pincha ikkilamchi ma’noga ega bo‘lib, tomoshabinni 

kuldirish bilan birga, asosiy voqealarni ochib berishga xizmat qilgan. Farhod Abdullayev bu jihatni 

tezkor nutq, lo‘nda gaplar va ba’zida improvizatsion holatlar orqali bajargan. Muqimiy nomidagi 

O‘zbekiston davlat akademik musiqali teatrida U.Yusupov voqeaga muvofiq nutq tempini 

o‘zgartiradi, holatga mos ohangda (ba’zan hayratda, ba’zan shoshilib, ba’zan esa pichirlab) 

gapirishi bilan ijro etadi. Qashqadaryo viloyat musiqali drama teatrida Akmal Xudoyorov 

xizmatkorga xos sadoqatni samimiy, beg‘ubor va g‘ayratli nutq ohangi orqali yetkazgan. Uning 

gaplari jiddiy sahnalarda ham chin dildan chiqqani ko‘zga tashlanadi. Ammo, ba’zi sahnalarda 

nutqida sheva kuzatiladi. “Diydor” teatr-studiyasida Jo‘rabek Arziyev har bir sahnadagi nutqiy 

holatni to‘g‘ri his qilib ijro qiladi. O‘zida ayyorlik, kutilmagan aql-zakovot va ko‘pincha 

xo‘jayiniga xushomad qilish kabi jihatlarni mujassamlashtirgan. Lekin, jilmayib aytilgan so‘zlar, 

soxta itoatkorlik ohanglarida ovozining chiyillab qolishi quloqqa g‘aliz eshitiladi. 

Valining qallig‘i Telli rolini O‘zbekiston davlat drama teatrida Munojot Teshaboyeva, 

Muqimiy nomidagi O‘zbekiston davlat akademik musiqali teatrida Musallam Dadajonova, 

Qashqadaryo viloyat musiqali drama teatrida Mohichehra Abdurahmonova, “Diydor” teatr-

studiyasida Yulduz Rajabovalar aniq va ravon, tiniq va ohangdor, qisqa va lo‘nda nutqdan 

foydalanib ijro etishgan. Telli obrazini barcha aktrisalar xatti-harakatl, nutq, nigoh, jest va 

mimikalar orqali haqiqiy komik qahramon obrazini ishonchli gavdalantira olgan. 

To‘rtinchi ko‘rinishda badavlat Asqar xonadoniga otasining ixtiyori bilan kelin bo‘lib 

tushgan Gulchehra yuzidagi chadrasi bilan o‘zini o‘zi o‘ldirmoqchi bo‘ladi. Shu payt sahna ortidan 

arshin molchining qo‘shig‘i eshitiladi. Bu ovozdan Gulchehra sergak tortadi va xona bo‘ylab uni 

qidira boshlaydi. Asqar kirib keladi va arshin molchi ekanligini oshkor etadi. Sulaymonning 

tadbirkorligi evaziga do‘sti Asqar baxtini topdi, Sultonbek Jahon xolaga, xizmatkor Vali esa 

Telliga uylandi. Spektakldagi uch to‘yga sabab bo‘lgan Sulaymon to‘rtinchi to‘yni o‘ziga 

bag‘ishlaydi, Osiyoga uylanadi. Bir so‘z bilan aytganda, spektakl to‘rt baxtli oilaning barpo etilishi 

sahnasi bilan tugaydi. 

Teatrshunos Azer Sarabskiy “O‘z hayotini qurishda inson erki va xohish-istaklari, sevgisini 

tanlash huquqi kabi bunday mavzudagi asarlar o‘sha davrda dolzarb bo‘lganligi matbuot 

materiallari orqali oydinlashadi”, [4.B.273.] – deb ta’kidlaydi. Spektaklning janr talabini Jahon 

xola kupletlari, Sulaymon tomonidan ijro qilinadigan qo‘shiq, kuplet va raqslar, Jahon xola va Vali 

dueti, Osiyoning raqs va qo‘shiqlari, Sultonbek kupletlari, Vali va Telli dueti hamda 

xizmatkorlarning sevgi izhor qilish sahnalari bajarganligini ko‘rish mumkin. Sevgi qissasiga 

komediya baxsh etuvchi bunday sahnalar o‘ziga xos quvnoqlikka qurilgan. Aqlli, quvnoq 

xizmatkorlar Vali va Tellilar ham sevgi, baxt haqida orzu qilishadi. Ularning ijrolarini 

tomoshabinlar ko‘proq olqishlaganini guvohi bo‘lamiz. Xizmatkorlarning uchrashuv sahnasi ham 

juda qiziq. Xudodan baxtini so‘ragan Telli yoniga bir soniya o‘tmasidan Vali keladi. Sultonbek va 

Jahon xola ham beva bo‘lishsa-da, tinch, osuda oilasi bo‘lishini istaydi.  

 Spektakl rejissyor Bahodir Yo‘ldoshev talqinida O‘zbekiston davlat drama teatrida 

musiqali dramaga mos, improvizatsion holatlarda, “Diydor” teatr-studiyasi sahnasida bugungi 

kunga yaqin, zamonaviyroq va o‘zbekonalashtirilgan talqinda namoyish etilgan; Ahad Farmonov 

talqinida bugungi kun va yuz yil avvalgi munosib kelin tanlash odatlari qiyoslab sahnaga 

qo‘yilgan; Baxodir Nazarov talqinida ham vokal, ham xoreografik raqslar, plastik harakatlarga 

boyligi bilan ajralib turadi. 

Ozar xalqining madaniyat va san’atiga o‘zining ulkan hissasini qo‘shgan Uzeyir 

Hojibekovning “Arshin mol olan” musiqali komediyasi umuminsoniy mavzu “muhabbat”ni madh 

etgani uchun ham bir asrdan uzoqroq yashab kelmoqda va hamon tomoshabinlar olqishiga sabab 

bo‘lmoqda. Asarning yurtimiz teatrlarida sahna yuzini ko‘rishiga sabab unda millatimizga xos 

bo‘lgan urf-odatlarning yaqinligi, oila, sadoqat, vafo tushunchalarining oliy qadriyat sifatida 

kuylanganligidir. 

Xulosa o‘rnida, maishiylikdan ijtimoiylikka ko‘tarilgan “Arshin mol olan” komediyasida 

ezgu niyat evaziga hamma o‘z baxtini topadi. Boylik emas, sevgi ulug‘lanadi. Umuman olganda, 

sharqda komediya chuqurlashib ketmaydi, qahramonni badnom  qilish, fosh qilish, kamchiliklarni 

ochib tashlashlar yo‘q. Kamchilik va nuqsonlarga oddiygina, bezavolgina, shunchaki insoniy 

xususiyat deb, qaraladi. 

TEATR TARAQQIYOTIDA IJODIY JAMOA VA REPERTUAR MASALALARI  
(QORAQALPOQ DAVLAT QО‘G‘IRCHOQ TEATRI MISOLIDA) 

Annotatsiya: Qoraqalpoq davlat qo‘g‘irchoq teatrlarida olib borilayotgan ijodiy 
jarayonlarni o‘rganish, aktyorlar ijrosidagi o‘ziga xoslik, rejissura, repertuar masalalari va uni 
rivojlantirish hamda bu boradagi muammo va yutuqlarni tavsiflash, tahlil qilish orqali 
teatrlarning bolalarni tarbiyasida tutgan o‘rni haqida so‘z yuritiladi. 

Kalit so‘zlar: teatr, qo‘g‘irchoq, repertuar, rejissyor, aktyor, spektakl  
Abstract: the role of theaters in the education of children is discussed by studying the 

creative processes taking place in the Karakalpak State Puppet Theaters, the uniqueness of the 
actors' performances, directing, repertoire issues and its development, as well as describing and 
analyzing the problems and achievements in this regard. 

Keywords: theater, puppetry, repertoire, director, actor, performance 
 

Qoraqalpoq davlat qо‘g‘irchoq teatri ijodiy imkoniyatlari keng, respublika miqyosida о‘z 

о‘rniga ega teatrlardan hisoblanadi. Teatr О‘zbekiston Respublikasi madaniyati taraqqiyotiga katta 

hissa qо‘shib kelayotgan jamoa. Teatr taraqqiyotida ijodiy jamoa va repertuar masalalari teatrda 

uzoq yillardan buyon faoliyat yuritib kelayotgan aktyor va rejissyorlarning tinimsiz mehnati orqali 

belgilanadi. Ayniqsa, о‘tgan asrning 90-yillardan boshlab qoraqalpoq qо‘g‘irchoq teatrining ijodiy 

izlanishlarini boshqarib, yо‘naltirib kelayotgan rejissyor - Murat Begimovning ijodiy faoliyatini 

o‘rganar ekanmiz, qoraqalpoq teatri sahnasida eng kо‘p qо‘g‘irchoq spektakllarini sahnalashtirgan 

aktyor va rejissyor ekanligining guvohi bо‘lamiz.  

Begimov Murat Polatovich 1957-yilda Qoraqalpog‘iston Respublikasi Nukus shahrida 

tavallud topgan. 1980-1981-yillarda Qoraqalpoq teleradiokompaniyasida assistent-rejissyor 

lavozimida ish boshlagan Murat Begimov ustozlari Alpisbay Qayupov, Uzaqbay Jalimbetov, 

Bazarbay Dagarov, Kenesbay Isayevlardan televideniye rejissyorligi sir-asrorlarini qunt bilan 

о‘rgandi. О‘sha yillari jajji kichkintoylar uchun kо‘pgina qiziqarli kо‘rsatuvlar tayyorlab, kichik 

yoshdagi teletomoshobinlarga tuhfa etdi. 1982-yili Toshkent shahrida joylashgan о‘sha paytdagi 

Ostrovskiy nomidagi teatr va rassomchilik institutining “Qо‘g‘irchoq teatri aktyorligi” ta’lim 

yо‘nalishiga о‘qishga kirdi va 1986-yili о‘qishni muvaffaqiyatli tugatdi. M.Begimov 1986-yilda 

hozirgi Qoraqalpoq davlat yosh tomoshabinlar teatrida aktyor bо‘lib faoliyat yurita boshladi. Bu 

yerdagi ijodi davomida u K.Karimovning “Oltin tanga” spektaklida boy rolini va 

Chepovetskiyning “Masxaraboz akaning kulgusi” spektaklida masxaraboz aka rolini mukammal 

darajada ijro etdi.  

M.Begimovning “Bedana va Tulki”, “Otamdan qolgan meros”, “Oltin bug‘doy”, “Chо‘pon 

bola muallifligida “Sodiq dо‘stlar”, “Toshbaqa, Toshkana va Tulki”, “Botir quyon”, “Sehrli 

qо‘ng‘iroq”, “Sovg‘a”, “Oq quyonning nayranglari”, “Aldar kо‘sa” (M.Begimov inssenirovka) va 

boshqa kо‘pgina spektakllari sahnalashtirildi. U nafaqat о‘zi yozgan pyessalarni, balki boshqa 

millat adabiyot vakillarining asarlarini ham sahnalashtirib, ajoyib spektakllarga aylantirdi. 

Jumladan; Polivanovaning “Ayiqning xushchaqchaq bolalari”, G.Guriyevichning “G‘ozning 

polaponi”, “Qо‘riqchi va laylakning polaponi”, Xayitmat Rasulning “Sehrli qо‘shiq” kabi 

spektakllarini aytab о‘tish mumkin.  

2005-yil M.Begimov sahnalashtirgan P.Aytmuratovning “Otam aytgan afsona” spektakli 

Buxoro shahrida о‘tkazilgan Respublika qо‘g‘irchoq teatrlarning VII-festivali”da “Eng yaxshi 

bolalar dramaturgiyasi” nominatsiyasiga munosib deb topildi. 2009-yil P.Aytmuratov bilan 

birgalikda yozgan “Sahrodagi dо‘stlik” spektakli О‘zbekiston miqyosida о‘tkazilgan “VIII 

dasturiy festivali”da eng dolzarb muammolarni kо‘rsatib bergani uchun “Eng dolzarb mavzu” 

nominatsiyasiga musharraf bо‘ldi. 

2018-yil Murat Begimov Qoraqalpoq xalq dostoni asosida yozilgan “Qirq qiz” spektaklini 

sahnalashtirdi va Toshkent shahrida shu yili о‘tkazilgan Respublika qо‘g‘irchoq teatrlarining 

an’anaviy XI kо‘rik festivalida Qoraqalpoq qо‘g‘irchoq teatri jamoasi M.Begimovning “Qirq qiz” 

spektakli bilan ishtirok etib, har ikki yilda bir marotaba о‘tkaziladigan festivalda birinchi bor 3-

о‘rinni egallab, qoraqalpoq madaniyatini qо‘g‘irchoq obrazlari yordamida jonlantirdi. Bunnan 

tashqari M.Begimovning muallifligidagi “Qо‘rqit ota afsonasi”, “Qizil qalpoqcha”, (M.Begimov 

inssenirovka), “Alla” kabi spektakllar sahnalashtirildi.  

Mustaqilligimizning yigirma sakkiz yilligi munosabati bilan teatrimizning bosh rejissyori 

M.Begimov “Dо‘stlik” ordeni bilan mukofotlandi. Bu nafaqat kichkina bolajonlarning sevimli 

ertakchi bobosiga aylangan M.Begimovning, balki butun qoraqalpoq davlat qо‘g‘irchoq teatri 

ijodiy jamoasiga berilgan mukofotidir. 

Qoraqalpoq davlat qо‘g‘irchoq teatri rivojlanishida katta hissa qо‘shgan rejissyor va aktyor 

Qalilayev Qoblanbek Aytmuratovich. U 1965-yil 13-mart kuni Chimboy tumani ishchilar oilasida 

dunyoga kelgan. 1982-yil Toshkent davlat teatr va rassomchilik institutiga “Qо‘g‘irchoq teatri 

aktyori” bо‘limiga о‘qishga kirdi. 1988-yil institutni tomolagan. 1990-yil Qoraqalpoq davlat 

qо‘g‘irchoq teatrida aktyor bо‘lib ish boshlagan. K.Karimovning “Oriq mergan” spektaklida, 

K.Karimovning “Oq uloqcha bilan kо‘k uloqcha” spektaklida Oq uloqcha obrazini ijro etdi. 

R.Tо‘reniyazovning rejissyor assisenti bо‘lib ishladi. Q.Qalilayev yillar davomida 

S.Mixalxovning “Uch cho‘chqa bolasi” spektaklida Naf-Naf roli, Y.Speraniskiyning “G‘aroyib 

poyga” spektaklida Tipratikan, S.Xusaynovning “Kerak bо‘lganing kerak” spektaklida toshbaqa, 

V.Pavlovskiyening “Yolg‘onchi tulki” spektaklida ayiq, M.Begimovning “Chо‘pon bola” 

spektaklida boy, S.Orlovning “Oltin jо‘ja” spektaklida Bо‘ri, P.Aytmuratovning “Shariyar” 

spektaklida Darapsha shoh, M.Begimovning “Qirq qiz” spektaklida Surtaysha kabi rollarini 

mahorat bilan ijro etgan. 1995-yili “Yoshlar mukofoti sovrindori” nominatsiyasiga ega bо‘ldi. 

Q.Qalilayev о‘zining ijodi davomida S.Pavlovskisning “Yolg‘onchi tulki”, J.Xojanovning 

“Yetti iqlimga sayohat”, Y.Spiranskiyning “G‘aroyib poyga, S.Orlovning “Oltin jo‘ja”, 

M.Xo‘janovaning “Dо‘stinga yomonlik etma”. N.Maxsudovaning “Gulda bulbul sayraydi”, 

A.Begimovaning “Sahro Bembiyi”, Q.Matmuratovning “Oq uloqcha bilan kо‘k uloqcha”, 

P.Aytmuratovning “Umirbek Chimboy bozorida” M.Begimovning “Qо‘rqit ota” nomli 

spektakllarni sahnalashtirib tomoshabinlar olqishlariga sazovor bо‘ldi.  

Teatrda uzoq yillar davomida ijod qilib kelayotgan aktyor Kulimov Paraxat Jamolovich 

1969-yil 10-sentabrda Nukus shahrida tavvalud topgan. Qoraqalpoq davlat qо‘g‘irchoq teatrida 

1996-yildan buyon faoliyat kо‘rsatib kelmoqda. P.Kulimov teatrda ishlagan yillar ichida о‘zining 

ijro etgan rollari bilan xalqimizga tanilib, ularning kо‘ngillaridan joy olgan aktyor. U ijro etgan 

spektakllardagi qо‘g‘irchoq obrazlari о‘zining aktyorlik mahorati bilan yaratganligi uchun eng 

kichkina tamoshabinlarimiz bо‘lgan bolajonlarimiz kо‘nglidan keng joy olib kelmoqda. U 

qо‘g‘irchoq teatrida bir necha yillardan buyon spektakllarda rollar ijro etib kelmoqda. 

Madetova Svetlana Qazaqbayevna 1964-yil 1-dekabr sanasida Navoiy viloyatida tavallud 

topgan. Madetova Svetlana 1986-yili Toshkent davlat teatr va rassomchilik institutining 

qо‘g‘irchoq teatri aktyori fakultetini muvaffaqiyatli tamomlab о‘z mehnat faoliyatini 

S.Xо‘janiyazov nomli Qoraqalpoq davlat yosh tomoshabinlar teatrining aktrisa lavozimidan 

boshlaydi va kо‘p yillik mehnat yо‘lidan sо‘ng u yana о‘zining sevimli kasbi qо‘g‘irchoqbozlik 

san’atiga qaytadi. 2015-yili Qoraqalpoq davlat qо‘g‘irchoq teatriga ishga qabul qilindi. Aktrisa 

teatrga kelgan dastlabki kunidanoq teatrga bо‘lgan qiziqishi, qо‘g‘irchoq teatri san’atiga bо‘lgan 

mehri tufayli о‘zining tirishqoqligi va mehnatsevarligi bilan tezda jamoa nazariga tushib teatr 

repertuaridagi P.Aytmuratov va M.Begimovlarning “Sovg‘a” spektaklida Chavandoz, Kampir 

M.Begimovning “Botir quyon” spektaklida “Bо‘ri”, J.Uteniyazov “Oltin qо‘roz va Oqtirnoq” 

spektaklida – qо‘zi, Xalq dostoni asosida yozilgan “Shariyar” spektaklida – boshlovchi, 

P.Aytmuratovning “О‘mirbek Chimboy bozorida” spektaklida – Ona, X.Rasulning “Sehrli 

qо‘shiq” spektaklida – bо‘ri, G.Nurillayevaning “Men о‘zimga dо‘st toptim” spektaklida – jо‘ja, 

N.Maxsudovaning “Gulda bulbul sayraydi” spektaklida – yalmog‘iz kampir, M.Begimovning 

“Yolg‘onning umri kalta” spektaklida – bо‘ri, M.Begimovning “Oq quyonning nayranglari” 

spektaklida – quyonning onasi, M.Begimovning “Sahrodagi bembi” spektaklida – Bembi, 

Q.Matmuratovning “Oq uloqcha va Kо‘k uloqcha” spektaklida – uloqchalar onasi kabi kо‘plab 

rollarni mahorat bilan ijro etib tomoshabinlar e’tiboriga tushdi. 

Madetova Svetlana yaxshi aktrisa sifatida teatr va jamoa ishlarida jonkuyarlik kо‘rsatib 

о‘zining tartibi, intizomi bilan yoshlarga о‘rnak bо‘lib kelmoqda. О‘ylaymizki aktrisa shu tariqa 

ijodda davom etsa qо‘g‘irchoq teatri san’atida kо‘pdan-kо‘p muxlislar e’tiboriga tushadi. U 

о‘zining oliygohda olgan bilimlarini, qо‘g‘irchoq teatri sirlari, sahna harakatlarini ustozlar bilan 

birgalikda yosh ijodkorlarga ayamay о‘rgatib ustozlik qilib kelmoqda. 2022-yil “15-aprel 

О‘zbekiston Respublikasi madaniyat va san’at xodimlari kuni” munosabati bilan Svetlana 

Madetova – “Madaniyat va san’at fidokori” kо‘krak nishoni bilan taqdirlandi. 

Qoraqalpoq davlat qо‘g‘irchoq teatrining yuqorida keltirilgan aktyor va rejissyorlari 

qoraqalpoq madaniyati va sa’natini qо‘g‘irchoq obrazlari orqali yuksaklarga kо‘tarishni о‘z oldiga 

maqsad qilib olgan hamda bularni yoshlarga namuna qilib kо‘rsatish teatr ijodkorlarini tinimsiz 

izlanishga va yangi betakror sahna asarlarini yaratishga undaydi. 

Xulosa qilib shuni aytish kerakki, bugungi kunda Qoraqalpoq davlat qо‘g‘irchoq teatrlarida 

yangi talqin, yangi mavzuda spektakllar paydo bо‘ldi. Rejissyor, aktyorlar ijodiy izlandi va yangi 

ijodiy uslublarni yaratdilar. 2008-yili О‘zbekiston davlat san’at institutining Nukus filiali ochilishi 

qoraqalpoq teatrlari uchun keng imkoniyatlar yaratdi va 2011-yil Filialda “Qо‘g‘irchoq teatr 

aktyorligi” bо‘limi ochiladi. 2015-yildan har yili aktyorlik, rejissyorlik bо‘limlarini tugatib eng 

iste’dodlilari teatrda mehnat faoliyatlarini boshlamoqda.  

Mustaqillikning dastlabki yillarida ustoz rejissyorlar M.Begimov, Q.Qalilayevlar о‘z ijodiy 

faoliyatlarini boshlab umiminsoniy mavzulardagi, milliy qadriyatlarimizni ulug‘laydigan 

spektakllar sahnalashtirib kelmoqda. 

Ularning ijodiga oid “Botir quyon”, “Mehnat tubi rohat”, “Qiriq qiz”, “Aldarkо‘sa” va 

“Yetti iqlimga sayohat”, “Oltin joja”, “Dо‘stinga yomonlik etma” “Sahro Bembi”, “Oq uloqcha 

bilan kо‘k uloqcha”, “Umirbek Chimboy bozorida” “Qо‘rqit ota” va boshqa spektakllari 

qо‘g‘irchoq teatrining sahna asarlari guldastasiga aylandi. 2017-yildan G.Daliyeva, 

A.Nurimbetov, I.Djumaniyazova singari yosh rejissyorlar Qо‘g‘irchoq teatr rejissyorligini 

tugitmagan bо‘lsalarda, Ustoz rejissyorlar M.Begimov, Q.Qalilayevlarga shogirt tushib, ulardan 

rejissyorlik sir sinoatlarini о‘rganib yangicha uslubda spektakllar sahnalashtira boshladi. Jahon 

teatr san’ati taraqqiyotiga kun sayin globallashib borayotgan ijtimoiy, siyosiy, madaniy-ma’rifiy 

o‘zgarishlarning, informatsion va transformatsion jarayonlarning ta’siri tobora kuchayib 

bormoqda. Bu xususiyat xalqaro maydonda ta’sis etilayotgan tanlov va festivallarda turli 

mamlakatlar teatr jamoalari namoyish etayotgan spektakllarning mazmun-mohiyati, janri, shakli-

shamoyillarida yaqqol ko‘zga tashlanadi. Rejissura va ssenografiyada texnik uskunalardan 

foydalanish, shartlilik-metaforaga urg‘u berish, dramaturgik manbaada so‘z o‘rnida ko‘proq 

xoreografik hamda pantomimik ifoda vositalaridan foydalanishga intilish harakatlari 

kuchaymoqda. 

Xulosa shuki, tomosha san’atining turli janr va shakllarini audio-videovizual 

texnologiyalar bilan sintezlashtirish, spektaklni sahnalashtirish va namoyish qilishda multimedia, 

kompyuter dasturlaridan foydalanish, ijodiy, tashkiliy, ishlab chiqarish va iqtisodiy aspektlarni 

tadqiq qilishda zamonaviy innovatsion texnologiyalarni qo‘llash nazaridan ilmiy yondashuv 

tendensiyalari tobora ommalashib bormoqda. Yangilanayotgan O‘zbekiston sharoitida teatr 

san’atining shakllanish va tarixiy rivojlanish bosqichlarini bugungi kun nuqtai nazaridan bir butun 

yaxlit tizimli tadqiq etish bo‘yicha keng ko‘lamli ishlar amalga oshirilmoqda va bu jarayonda 

Qoraqalpoq davlat qо‘g‘irchoq teatri yangi spektakllarni sahnalashtirish borasida zamonaviy 

innovatsion texnologiyalarni qo‘llash zarurligi sezilmoqda. 

Toshkent marionetka teatri rejissyori 

O‘ZBEKISTONDA MARIONETKA TEATRI: AN’ANAVIY VA ZAMONAVIY 
SHAKLLARI 

Annotatsiya: mazkur tezisda O‘zbekistonda marionetka teatri taraqqiyoti, uning an’anaviy 
va zamonaviy shakllari tahlil qilinadi. Tadqiqot doirasida milliy marionetka san’ati tarixi, uning 
asosiy uslublari va bugungi teatr sahnasidagi o‘zgarishlari ko‘rib chiqiladi. Zamonaviy 
texnologiyalar va innovatsion yondashuvlar marionetka san’atiga qanday ta’sir ko‘rsatgani ham 
muhokama  

Kalit so‘zlar: marionetka teatri, O‘zbekiston, an’anaviy san’at, zamonaviy teatr, 
qo‘g‘irchoq teatri, madaniy meros, innovatsiyalar. 

Abstract: this thesis analyzes the development of puppet theater in Uzbekistan, its 
traditional and modern forms. The research examines the history of national puppet art, its main 
styles and changes on the theater stage today. It also discusses how modern technologies and 
innovative approaches have influenced puppet art. 

Keywords: puppet theater, Uzbekistan, traditional art, modern theater, puppet theater, 
cultural heritage, innovations. 

 
Marionetka teatri – xalq og‘zaki ijodi va an’anaviy madaniyatining ajralmas qismi bo‘lib, 

o‘ziga xos badiiy ifoda vositalari orqali tomoshabinlarga estetik zavq bag‘ishlaydi. O‘zbekistonda 

qo‘g‘irchoq teatri qadimiy tarixga ega bo‘lib, asrlar davomida rivojlanib kelgan. Ushbu teatr shakli 

xalq og‘zaki ijodi, milliy an’analar va marosim san’ati bilan uzviy bog‘liq bo‘lib, o‘ziga xos ifoda 

uslublarini shakllantirgan. 

Bugungi kunda marionetka teatri nafaqat an’anaviy ko‘rinishda, balki zamonaviy 

innovatsion yondashuvlar bilan ham rivojlanmoqda. Texnologiyalar rivojlanishi, yangi 

materiallardan foydalanish va interaktiv sahna effektlari marionetka san’atining imkoniyatlarini 

kengaytirmoqda. O‘zbekistonda marionetka teatri uzoq tarixiy ildizlarga ega bo‘lib, xalq og‘zaki 

ijodi va madaniy an’analar bilan chambarchas bog‘liq. An’anaviy marionetka teatri asosan milliy 

ertaklar, tarixiy voqealar va axloqiy qadriyatlarni ifodalashda muhim vosita bo‘lib xizmat qilgan. 

Ushbu teatr shakli asosan yog‘och, mato va tabiiy materiallardan yasalgan qo‘g‘irchoqlar orqali 

ijro etilgan bo‘lib, o‘ziga xos ijro uslubi va musiqiy bezaklari bilan ajralib turgan. 

Zamonaviy marionetka teatri esa an’anaviy elementlarni saqlab qolgan holda yangi 

texnologiyalar va innovatsion usullarni joriy etmoqda. Interaktiv sahna texnikalari, yoritish 

effektlari, zamonaviy materiallardan foydalanish hamda multimediya imkoniyatlari teatrning 

rivojlanishiga yangi yo‘nalishlar olib keldi. Bu esa marionetka san’atining yanada ommalashishiga 

va yosh avlod orasida qiziqish ortishiga sabab bo‘lmoqda. Shuningdek, marionetka teatrining turli 

ta’lim muassasalarida va madaniy tadbirlarda qo‘llanilishi uning didaktik va tarbiyaviy 

ahamiyatini oshirgan. Kelajakda an’anaviy va zamonaviy marionetka san’atining uyg‘unlashuvi 

teatr madaniyatini yanada rivojlantirishga xizmat qilishi kutilmoqda. 

O‘zbekistonda marionetka teatrining an’anaviy va zamonaviy shakllarini o‘rganish uchun 

kompleks yondashuv qo‘llanildi. Tadqiqot metodlari quyidagilardan iborat: 

1. Tarixiy tahlil usuli – O‘zbek marionetka teatrining kelib chiqishi, rivojlanish 

bosqichlari va an’anaviy ijro uslublarini o‘rganish uchun qo‘llanildi. 

2. Taqqoslash usuli – An’anaviy va zamonaviy marionetka teatrining asosiy jihatlari 

solishtirilib, ularning farqlari va o‘zaro bog‘liqligi tahlil qilindi. 

3. Empirik tadqiqot – Teatr spektakllarining tomosha qilinishi, ishtirokchilarning fikr-

mulohazalari va amaliy kuzatishlar orqali zamonaviy teatr texnikalarining ta’siri baholandi. 

4. Intervyu va so‘rovnomalar – Marionetka san’ati bilan shug‘ullanuvchi teatr ustalari, 

rejissyorlar va tomoshabinlarning fikrlari o‘rganildi. 

5. Madaniy-tahliliy yondashuv – Marionetka teatrining o‘zbek madaniyatidagi o‘rni 

va uning jamiyatga ta’siri tahlil qilindi. 

Ushbu metodlar asosida marionetka teatrining an’anaviy va zamonaviy shakllari 

o‘rtasidagi bog‘liqlik, ularning madaniy va san’at sohasidagi ahamiyati aniqlanib, kelajak 

istiqbollari yuzasidan xulosalar chiqarildi. 

O‘zbekistonda marionetka teatri uzoq tarixga ega bo‘lib, uning ildizlari asrlar davomida 

shakllangan xalq og‘zaki ijodi va madaniy an’analar bilan uzviy bog‘liq. Marionetka teatri – bu 

faqatgina sahnada qo‘g‘irchoqlar yordamida hikoya aytib berish emas, balki jamiyatning 

ma’naviy, estetik va didaktik ehtiyojlarini qondirishga xizmat qiluvchi san’at turi. Bu san’at turi 

qadim zamonlardan buyon O‘zbekiston hududida mavjud bo‘lib, xalq orasida hikmatli so‘zlarni, 

axloqiy qadriyatlarni va tarixiy voqealarni yetkazishning eng ta’sirchan usullaridan biri bo‘lib 

kelgan. Bugungi kunda marionetka teatri avvalgidan farqli ravishda turli innovatsion 

yondashuvlar, zamonaviy texnologiyalar va multimedia elementlari bilan boyitilgan holda 

tomoshabinlarga taqdim etilmoqda. Marionetka teatrining an’anaviy shakllari O‘zbekiston 

madaniyatida o‘ziga xos o‘rin tutadi. Ko‘plab manbalarga ko‘ra, bu san’at turi asosan xalq 

bayramlari, marosimlar va ko‘ngilochar tadbirlarning ajralmas qismi bo‘lib kelgan. Xalq orasida 

mashhur bo‘lgan marionetka spektakllari, masalan, “Go‘ro‘g‘li”, “Alpomish” kabi eposlarga 

asoslangan sahna asarlari yoki satirik hikoyalar, odatda, jamiyatning dolzarb muammolarini aks 

ettirib, odamlarning fikrlash tarzi va axloqiy qadriyatlariga ta’sir ko‘rsatgan. O‘zbek marionetka 

teatrining eng asosiy xususiyatlaridan biri – uning milliy uslubda ishlab chiqilgan qo‘g‘irchoqlari 

va sahna dekoratsiyalaridir. Ko‘pincha yog‘ochdan yasalgan, milliy liboslar bilan bezatilgan 

marionetkalar an’anaviy teatr spektakllarining muhim elementi bo‘lib xizmat qiladi. Har bir 

qo‘g‘irchoq o‘ziga xos xarakterga ega bo‘lib, ularning harakati, yuz ifodasi va liboslari orqali 

spektaklning mazmuni chuqurroq ochib beriladi. Ayniqsa, an’anaviy o‘zbek marionetkalari 

ko‘pincha milliy qahramonlarni yoki xalq donishmandlarini aks ettirgan. Zamonaviy davrga kelib, 

marionetka teatri yangi bosqichga ko‘tarildi. XX asrning oxiri va XXI asrning boshlarida 

O‘zbekistonda qo‘g‘irchoq teatrlarini rivojlantirishga qaratilgan davlat dasturlari ishlab chiqildi. 

O‘zbekiston Respublikasi Madaniyat vazirligi tomonidan milliy teatr san’atini qo‘llab-quvvatlash 

maqsadida marionetka teatri uchun maxsus loyihalar moliyalashtirildi. Masalan,  

2000-yillarning boshlarida O‘zbekistonda bir nechta yangi qo‘g‘irchoq teatrlari ochilib, an’anaviy 

spektakllar bilan bir qatorda zamonaviy muammolarni yorituvchi asarlar ham sahnalashtirila 

boshlandi. Marionetka san’atining zamonaviy rivojlanishi innovatsion texnologiyalar bilan 

chambarchas bog‘liq. Hozirda ko‘plab marionetka spektakllarida lazerli proyeksiyalar, interaktiv 

ekranlar, raqamli effektlar va musiqa texnologiyalaridan foydalanilmoqda. Ushbu yondashuvlar 

tomoshabinlarga teatr tomoshasini yanada qiziqarli va esda qolarli qilish imkonini beradi. 

Ayniqsa, bolalar auditoriyasi uchun interaktiv qo‘g‘irchoq spektakllari katta ahamiyat kasb 

etmoqda, chunki ular bolalarning e’tiborini jamlashga, tasavvur doirasini kengaytirishga va 

axloqiy tarbiya berishga xizmat qiladi. Zamonaviy o‘zbek marionetka teatrlari nafaqat milliy 

an’analarni saqlab qolish, balki jahon teatr san’ati bilan integratsiya qilish yo‘nalishida ham 

rivojlanmoqda. Masalan, O‘zbekistonning bir qator marionetka teatrlari xalqaro festival va ko‘rik-

tanlovlarda ishtirok etib, o‘z an’anaviy spektakllarini xorijiy tomoshabinlarga namoyish etmoqda. 

2019-yilda O‘zbekiston qo‘g‘irchoq teatr san’ati Fransiyada bo‘lib o‘tgan xalqaro marionetka 

festivalida muvaffaqiyatli ishtirok etib, jahon marionetka san’atining rivojlanishiga o‘z hissasini 

qo‘shgan. Statistik ma’lumotlarga qaraganda, 2023-yilda O‘zbekistonda 10 dan ortiq rasmiy 

qo‘g‘irchoq teatr studiyalari faoliyat yuritgan. Bu studiyalar orasida eng mashhurlari Toshkent 

Davlat qo‘g‘irchoq teatri, Samarqand Marionetka Teatri va Buxoro Qo‘g‘irchoq Teatri 

hisoblanadi. Ushbu teatrlarda har yili yuzlab spektakllar sahnalashtirilib, minglab tomoshabinlar 

ushbu san’at bilan tanishish imkoniyatiga ega bo‘lmoqda. 

O‘zbekistonning qo‘g‘irchoq teatr san’atini rivojlantirish yo‘nalishlaridan biri – teatrni 

ta’lim tizimi bilan bog‘lashdir. Bugungi kunda ko‘plab maktablar va bolalar bog‘chalarida 

marionetka san’ati bo‘yicha maxsus mashg‘ulotlar yo‘lga qo‘yilgan bo‘lib, bu orqali bolalarning 

ijodiy qobiliyatlarini rivojlantirish, ularning axloqiy dunyoqarashini shakllantirish maqsad 

qilingan. An’anaviy va zamonaviy marionetka teatrining asosiy farqlari – ijro texnikasida, sahna 

bezaklarida va tomoshabin bilan o‘zaro ta’sir usullarida namoyon bo‘ladi. An’anaviy 

spektakllarda asosan qo‘lda boshqariladigan qo‘g‘irchoqlar va jonli cholg‘u ijrosi ishlatilgan 

bo‘lsa, zamonaviy teatrda esa animatsiya, multimedia texnologiyalari va avtomatlashtirilgan 

marionetkalardan foydalanish yo‘lga qo‘yilgan. Marionetka teatrining O‘zbekistonda rivojlanishi 

uchun yana bir muhim omil – xalqaro hamkorlikdir. So‘nggi yillarda O‘zbekiston marionetka 

teatrlari Germaniya, Rossiya, Xitoy va Yaponiya teatr san’ati vakillari bilan hamkorlikda loyihalar 

amalga oshirmoqda. Bu esa o‘zbek teatrining jahon miqyosidagi nufuzini oshirish va yangi 

innovatsion yondashuvlarni joriy etishga imkon yaratmoqda. Shunday qilib, O‘zbekistonda 

marionetka teatri an’anaviy va zamonaviy shakllarining uyg‘unligi asosida rivojlanib bormoqda. 

Bir tomondan, o‘zbek xalqining boy madaniy merosi saqlanib qolmoqda, ikkinchi tomondan esa 

teatr zamonaviy san’atning muhim yo‘nalishlaridan biri sifatida yangi texnologiyalar bilan 

boyitilmoqda. Bu esa marionetka teatrining nafaqat saqlanib qolishiga, balki yanada keng ommaga 

tarqalishiga xizmat qiladi. 

O‘zbekistonda marionetka teatri uzoq tarixga ega bo‘lib, uning an’anaviy shakllari asrlar 

davomida shakllangan xalq madaniyati, diniy va ma’naviy qadriyatlar bilan uzviy bog‘liq bo‘lib 

kelgan. Bu teatr turi o‘zining betakrorligi, didaktik ahamiyati va estetik jihatlari bilan xalq orasida 

alohida o‘rin tutgan. Qadimiy marionetka spektakllari orqali xalqning axloqiy qadriyatlari, tarixiy 

voqealar va madaniy an’analar saqlanib, avloddan-avlodga yetib kelgan. Bugungi kunda 

O‘zbekistonda marionetka teatri yangi bosqichga ko‘tarilib, zamonaviy texnologiyalar bilan 

boyitilgan shaklda rivojlanmoqda. An’anaviy usullar bilan birga zamonaviy innovatsiyalar ham 

teatr san’atiga kirib kelmoqda. Lazerli proyeksiyalar, interaktiv ekranlar va raqamli texnologiyalar 

yordamida qo‘g‘irchoq spektakllarining ta’sirchanligi oshirilib, zamonaviy auditoriyaning 

e’tiborini jalb qilishga xizmat qilmoqda. Shu bilan birga, marionetka san’ati xalqaro miqyosda 

ham tan olinib, O‘zbekiston marionetka teatrlari turli festival va tanlovlarda ishtirok etmoqda. Bu 

esa milliy teatr san’atining jahon miqyosidagi mavqeini oshirishga xizmat qilmoqda. Xususan, 

O‘zbekistondagi mashhur qo‘g‘irchoq teatr studiyalari, jumladan, Toshkent, Samarqand va 

Buxorodagi teatrlarda har yili yuzlab spektakllar sahnalashtirilmoqda. Marionetka teatri nafaqat 

madaniy merosning ajralmas qismi, balki tarbiyaviy vosita ham hisoblanadi. Bolalar auditoriyasi 

uchun maxsus interaktiv qo‘g‘irchoq spektakllari yo‘lga qo‘yilib, bu orqali ularning estetik didi, 

axloqiy qarashlari va tasavvur doirasi kengaytirilib borilmoqda. Shuningdek, marionetka san’ati 

maktab va bog‘chalarda maxsus mashg‘ulotlar orqali bolalar ta’lim tizimiga integratsiya 

qilinmoqda. An’anaviy va zamonaviy marionetka teatri o‘rtasidagi asosiy farqlar texnik 

yondashuv va ijro uslubida namoyon bo‘ladi. Agar an’anaviy teatrda qo‘lda boshqariladigan 

qo‘g‘irchoqlar, jonli musiqa va milliy motivlar yetakchilik qilgan bo‘lsa, bugungi kunda 

multimedia texnologiyalar, avtomatlashtirilgan marionetkalar va interaktiv ta’sirchan usullar 

asosida yangi spektakllar yaratilmoqda. Kelajakda O‘zbekistonda marionetka teatrining yanada 

rivojlanishi uchun xalqaro hamkorlik, davlat tomonidan qo‘llab-quvvatlash va zamonaviy 

texnologiyalar bilan uyg‘unlashuv muhim ahamiyat kasb etadi. O‘zbekiston qo‘g‘irchoq 

teatrlarining xorijiy mamlakatlar bilan hamkorlik qilish imkoniyatlari kengayib, bu orqali 

marionetka san’atining jahon sahnasidagi o‘rni yanada mustahkamlanadi. Shunday qilib, 

marionetka teatri O‘zbekistonda nafaqat milliy madaniyat va merosning muhim qismi sifatida 

yashab qolmoqda, balki zamonaviy san’at turi sifatida ham rivojlanib bormoqda. U madaniy, 

estetik va tarbiyaviy jihatdan jamiyat uchun muhim bo‘lib, kelajak avlodlarga o‘zbek xalqining 

boy an’analarini yetkazishda muhim rol o‘ynaydi. 

THE SCIENCE OF MUSICAL SOUND: ITS PHYSICS, PERCEPTION, AND POWER 

Abstract: this article provides an overview of the physics of musical sound, the production 
of musical sound, the transmission of musical sound, the perception of musical sound, and the 
psychology of musical sound. The article also discusses the power of music and its potential to 
improve our lives. 

Annotatsiya: ushbu maqolada musiqiy tovush fizikasi, musiqa tovushini hosil qilish, 
musiqiy tovushni uzatish, musiqa tovushini idrok etish va musiqa tovush psixologiyasi haqida 
umumiy ma'lumot berilgan. Maqolada musiqaning qudrati va uning hayotimizni yaxshilash 

Musical sound is a complex phenomenon that has been studied by scientists for centuries. 

What is musical sound? How is it produced? How does it travel through the air? How does our 

brain perceive it? These are just a few of the questions that scientists have sought to answer. 

The Physics of Musical Sound Musical sound is produced by the vibration of objects. When 

an object vibrates, it creates a series of sound waves that travel through the air. The frequency of 

the sound wave is determined by the number of vibrations per second. The amplitude of the sound 

wave is determined by the strength of the vibrations. 

The human ear can hear sound waves with frequencies between 20 Hz and 20,000 Hz. The 

pitch of a sound is determined by its frequency. The loudness of a sound is determined by its 

amplitude. The Production of Musical Sound Musical sound can be produced by a variety of 

instruments. Stringed instruments, such as the violin and guitar, produce sound when their strings 

are plucked or bowed. Wind instruments, such as the flute and trumpet, produce sound when air is 

blown through them. Percussion instruments, such as the drums and cymbals, produce sound when 

they are struck. “The Transmission of Musical Sound Sound waves travel through the air in all 

directions. They can be reflected by objects, such as walls and furniture. They can also be absorbed 

by objects, such as carpets and curtains”. [1.78] 

The speed of sound is approximately 343 meters per second at room temperature. This 

means that sound travels about one kilometer in three seconds. 

The Perception of Musical Sound The human ear is a complex organ that is capable of 

detecting and interpreting sound waves. The ear canal funnels sound waves into the eardrum. The 

eardrum vibrates in response to the sound waves. These vibrations are then transmitted to the inner 

ear, which contains the cochlea. The cochlea is a spiral-shaped organ that is lined with tiny hair 

cells. These hair cells are tuned to different frequencies of sound. When a sound wave enters the 

cochlea, it causes the hair cells to vibrate. The vibrations of the hair cells are then transmitted to 

the brain, which interprets them as sound. 

The Psychology of Musical Sound Music has a profound effect on the human psyche. It 

can evoke emotions, memories, and associations. It can also be used to relax, energize, or inspire. 

The psychology of musical sound is a complex field of study. Scientists are still learning how 

music affects the brain and the body. However, it is clear that music has a powerful impact on our 

lives. 

Musical sound is a complex phenomenon that has been studied by scientists for centuries. 

We have learned a great deal about how musical sound is produced, transmitted, and perceived. 

However, there is still much that we do not know. As we continue to study musical sound, we will 

gain a deeper understanding of its power and its impact on our lives. “Music has a profound power 

to affect our emotions, thoughts, and behaviors. It can make us happy, sad, angry, or relaxed. It 

can motivate us to dance, sing, or create. It can even be used to heal the body and mind”. [2.19] 

Music and Emotion: Music has a direct impact on our emotions. Certain types of music 

can make us feel happy, sad, angry, or relaxed. This is because music can stimulate the release of 

neurochemicals in the brain, such as dopamine, serotonin, and oxytocin. These neurochemicals are 

associated with feelings of pleasure, well-being, and social bonding. 

Music and Memory: Music is also closely linked to memory. Certain songs can evoke 

strong memories and associations. This is because music is processed in the same part of the brain 

as memory. When we hear a song that we associate with a particular event or person, it can trigger 

memories of that event or person. 

Music and Motivation: Music can also be used to motivate us. Upbeat and energetic music 

can give us a boost of energy and motivation. This is why music is often used in gyms, workplaces, 

and other settings where people need to be motivated. “Music and Healing: Music has also been 

shown to have therapeutic benefits. It can be used to reduce stress, anxiety, and pain. It can also 

improve sleep and boost the immune system. Music therapy is now used in a variety of settings, 

including hospitals, clinics, and rehabilitation centers”. [3.47] 

The Future of Music: Music is a powerful force in our lives. It can be used to entertain, 

educate, inspire, and heal. As we continue to learn more about the power of music, we will find 

new and innovative ways to use it to improve our lives. Here are some specific examples of how 

music has been used to improve lives: 

Music therapy has been shown to reduce stress and anxiety in patients with cancer, heart 

disease, and other chronic illnesses. 

Music has been used to improve sleep quality in people with insomnia. Music has been 

used to boost the immune system in people with HIV/AIDS. 

Music has been used to help people with dementia remember their past and connect with 

others. Music has been used to motivate people to exercise and lose weight. Music has been used 

to help children with autism learn and develop social skills. 

These are just a few examples of the many ways that music can be used to improve our 

lives. As we continue to learn more about the power of music, we will find new and innovative 

ways to use it to make the world a better place. 

Annotatsiya: ushbu maqolada rejissura sanʼatining eng asosiy jihatlaridan biri – bu har 
bir sahnani o‘zgacha, maxsus yondoshuv bilan yaratish. Har bir spektakl, har bir kino yoki drama 

Rejissura sanʼati – bu sahnada spektaklni yaratish, tomoshabin bilan interaktiv aloqani 

taʼminlash va ijodiy tushunchalarni amaliyotga tatbiq etish sanʼatidir. Rejissyor asar ijrosini 

tasavvur qilib, tomoshabinni tasavvurga jalb qilish uchun o‘zining ijodiy uslublarini tanlaydi. U 

asar matnini sahnaga olib chiqishda o‘zining shaxsiy qarashlarini, uslublarini va yangi 

yondoshuvlarini joriy etadi. Rejissura sanʼati, teatr va kino sanʼatining asosiy elementlaridan biri 

sifatida, har bir sahnani tashkil etish, aktyorlar o‘rtasidagi interaktsiyani boshqarish va 

tomoshabinni sahnada bo‘layotgan voqealar bilan bog‘lashning muhim usulidir. Rejissyor – bu 

sanʼatkor, yaratgan asarni hayotga tatbiq etuvchi ijodkor bo‘lib, u matnning faqat tashqi 

ko‘rinishini emas, balki uning ichki mazmunini ham tomoshabinga yetkazadi. Rejissura 

sanʼatining mohiyati, uning tomoshabin bilan o‘zaro aloqada bo‘lishi, aktyorlar bilan ishlash 

metodikasi va estetik yondoshuvlarni taqdim etishdan iborat. 

Rejissura, asosan, sahnani tashkil etish, aktyorlarning harakatini boshqarish, ularning 

obrazlarini yaratish, vaqt va makonni boshqarishdan iborat bo‘ladi. Rejissyor sahnadagi barcha 

elementlarni – aktyorlar, dekoratsiyalar, yoritish, musiqa, harakatlarni birlashtiradi va ular 

o‘rtasida uyg‘unlik yaratadi. Unga qo‘shimcha ravishda, rejissyor ijodiy jarayonni boshqaradi, 

tomoshabinning ehtiyojlarini hisobga oladi va sahnada o‘zgaruvchan va ta'sirli voqealarni 

yaratishga intiladi. 

Rejissura sanʼatining roli teatr va kino sanʼatida juda katta. Birinchi navbatda, rejissyor 

spektaklni tomoshabinga taqdim etishda muhim rol o‘ynaydi. U asarni tomoshabinning qalbiga 

yetkazish uchun turli usullarni qo‘llaydi, badiiy qarashlarni sahnaga joylashtiradi, dramatik kuchni 

boshqaradi va har bir obrazning rivojlanishini kuzatadi. Shuningdek, rejissyor sahnani 

shakllantirishda va uni tomoshabinga to‘g‘ri va samarali yetkazishda badiiy, madaniy va estetik 

jihatdan muhim rol o‘ynaydi. 

Rejissura sanʼati tomoshabin bilan o‘zaro aloqada bo‘lishning asosiy vositasidir. Rejissyor 

sahnada namoyish etilayotgan voqealar va obrazlar orqali tomoshabinga chuqur ma’nolarni 

yetkazadi, uni sahnada sodir bo‘layotgan voqealar bilan his-tuyg‘ular orqali bog‘laydi. 

Tomoshabinlar sahnada aks etgan obrazlarga munosabat bildiradilar, ularning harakatlariga, 

so‘zlariga, hissiyotlariga javob qaytaradilar. Bu o‘zaro aloqada bo‘lish tomoshabinning sanʼatga, 

fikr va tuyg‘ularga bo‘lgan qiziqishini kuchaytiradi. 

Rejissura sanʼatining yana bir muhim roli – bu sanʼat asarini estetik jihatdan 

shakllantirishdir. Rejissyor, sahnadagi har bir detaldan to‘liq bir obrazni yaratish orqali estetik, 

ko‘rish orqali qabul qilinadigan taassurotlarni kuzatadi. Har bir sahna, har bir harakat va so‘z, 

tomoshabinning ongida ma’lum bir tasavvur uyg‘otadi. Rejissura sanʼatining estetik roli 

tomoshabinning his-tuyg‘ularini uyg‘otishda, uni yangi g‘oyalar va tasavvurlarga jalb qilishda 

namoyon bo‘ladi. 

Rejissura sanʼati ijtimoiy rolda ham muhim ahamiyatga ega. Har bir asar ijtimoiy va 

madaniy xabarlarni o‘zida mujassam etadi, ular jamiyatdagi dolzarb masalalarga e'tibor qaratadi, 

ijtimoiy va siyosiy muammolarni ta’kidlaydi. Rejissyorlar asarlarni sahnalashtirishda ijtimoiy 

haqiqiyatga oid masalalarga yondashadilar, uni tomoshabinning tushunishiga va idrok qilishiga 

moslashtiradilar. Ularning maqsadi faqat estetik taassurot yaratish emas, balki tomoshabinga 

ijtimoiy va madaniy xabarlarni yetkazishdir. 

Rejissura sanʼati va aktyorning o‘zaro aloqasi ham juda muhim ahamiyatga ega. Rejissyor 

aktyorlarning ishini boshqaradi, ularning obrazlarini rivojlantiradi, ularning his-tuyg‘ulari va 

harakatlarini moslashtiradi. Rejissyorning vazifasi – aktyorning sahnadagi obrazini to‘g‘ri tashkil 

etish, uning ichki dunyosini va tashqi ifodalarini uyg‘unlashtirishdir. Aktyor esa rejissyorning 

ko‘rsatmalarini ijro etadi va o‘zining shaxsiy talantini, ichki tuyg‘ularini obrazga ko‘chirishda 

rejissyorning yordamiga tayyorlanadi. 

Rejissura sanʼatining mohiyati va roli teatr va kino sanʼatining rivojlanishida, shuningdek, 

tomoshabinning sanʼatga bo‘lgan munosabatini shakllantirishda muhim o‘rin tutadi. Rejissyor 

sahnani tashkil etish, aktyorlar bilan ishlash, voqealarni tasvirlash va estetik yondoshuvlarni 

yaratishda ijodiy yondashuvni amalga oshiradi. Bu jarayonda sahna, aktyor va tomoshabin 

o‘rtasida o‘zaro aloqalar va g‘oyalarni etkazish uchun rejissura sanʼati muhim vositadir. 

Rejissura sanʼatining roli shundaki, u sahnadagi voqealar va obrazlarning tomoshabinga 

ta'sirini boshqaradi, sanʼatning estetik jihatlarini va ijtimoiy ma'nolarini ochib beradi. Shunday 

qilib, rejissura sanʼati faqat texnik yondashuv emas, balki ijodiy va estetik jarayonning ajralmas 

qismidir. 

Ijodiy uslub – bu rejissyorning sahnada ishlatadigan uslublar va usullar to‘plami bo‘lib, u 

asarlarni tasavvur qilishda, ularni tomoshabinlarga taqdim etishda o‘ziga xos yondashuvni tashkil 

etadi. Ijodiy uslub ijodiy jarayonning markaziy jihati bo‘lib, rejissyorning sanʼatni qabul qilish 

tarzini, uning estetik qarashlarini va ijodiy yondoshuvini ifodalaydi. 

Rejissura sanʼatidagi asosiy ijodiy uslublar quyidagilarda ko‘rinadi:  

Klassik uslub – bu anʼanaviy va stilizatsiyalangan rejissura yondoshuvi bo‘lib, unda sahna 

tasvirlari va personajlarning harakatlari qatʼiy va aniq bo‘ladi. Rejissyorlar klassik asarlarni 

sahnalashtirishda tarixiy va badiiy anʼanalarga tayanadilar, bu esa tomoshabinlarga anʼanaviy teatr 

tajribasini taqdim etadi. Klassik uslub – bu teatr, kino va boshqa sahna sanʼatlarida anʼanaviy va 

stilizatsiyalangan yondashuv bo‘lib, unda asarlarning badiiy va dramatik tuzilishlari qatʼiy va aniq 

bo‘ladi. Klassik uslubda sahna tasvirlari, obrazlar va harakatlar anʼanaviy normativlarga muvofiq 

tashkil etiladi, va u tomoshabinni maʼlum bir estetik, maʼnaviy va madaniy kontekstga olib kiradi. 

Sofoklning “Antigona” asarida klassik yondoshuv ko‘rinadi. Ushbu asarda ijtimoiy va 

oilaviy qadriyatlar o‘rtasidagi ziddiyat, axloqiy masalalar aniq ifodalangan. Qahramonlar 

orasidagi kuchli ichki va tashqi qarama-qarshiliklar, yuqori darajadagi til va harakatlarning 

estetikasi klassik uslubni aks ettiradi.  

Yevripidning “Medeya” dramasi, to‘g‘ri va noto‘g‘ri tushunchalari, muhabbat va adolat 

haqidagi ijtimoiy masalalarni o‘rganadi. Medeyaning qahramon sifatidagi tajribalari, o‘z qismatini 

o‘zgartirishga harakatlari va uning dramatik voqealar davomida qizg‘in ishlashlari klassik uslubga 

xosdir. 

Shakespearening “Gamlet” asari klassik dramaturgiya uslubiga yaqin. Asar to‘g‘ri va 

noto‘g‘ri, adolat va qasos, sadoqat va hiyonat kabi anʼanaviy ziddiyatlarni o‘rganadi. “Gamlet”da 

shaxsiy muammolar, ijtimoiy ziddiyatlar va axloqiy dilemmaslar ustida kurash aniq va qatʼiy 

ifodalangan. “Makbet”da ham klassik uslubda ijtimoiy va axloqiy qadriyatlar tasvirlanadi. 

“Makbet” va uning rafiqasi Lady Makbetning ambitsiyalari, o‘z qismatiga qarshi kurashi va 

ziddiyatli xarakterlari klasik dramada ko‘rsatilgan. Bu asarda boshqaruv va o‘zgarishning kuchli 

dramatik tasvirlari mavjud. 

Molyerning “Tartyuf” komediyasi klassik fransuz teatrining eng mashhur namunalari biri 

hisoblanadi. Bu asarda jamiyatdagi ikki yuzlamachilik va yolg‘on ustidan kulish uchun 

ko‘rsatilgan zamonaviy ziddiyatlar, ayni paytda klassik yondoshuvlar asosida ko‘rsatiladi. 

Klassik uslub teatr sanʼatida, odatda, anʼanaviy va qatʼiy tuzilmalar va xarakterlarni 

tasvirlashda, dramatik ziddiyatlarni aniqlashda foydalaniladi. Ushbu uslubda asarlar odatda 

ijtimoiy, axloqiy va maʼnaviy masalalarni o‘rganadi, shuningdek, kuchli xarakterlar va ularning 

qarama-qarshiliklarini ko‘rsatadi. Klasik uslubning asosiy xususiyatlari – qatʼiylik, anʼanaviy 

tuzilma va axloqiy maqsadlarni ko‘zlashdir. 

Eksperimental rejissura uslubi – bu yangi yondoshuvlar va texnologiyalardan 

foydalanishni o‘z ichiga oladi. Bu uslubda sahna tasvirlari va aktyorlar harakatlari ko‘pincha 

kutganlardan farq qiladi, va rejissyorlar tomoshabinga yangi taassurotlar yaratishga harakat 

qiladilar. Ko‘pincha, bu uslubda teatrni sintez qilish, interaktiv usullarni qo‘llash, sahnani 

o‘zgacha tashkil etish va aktyorlarning chiqishlarini modernizatsiya qilish kutiladi. 

Psixologik rejissura uslubi aktyorlarning ichki dunyosiga, hissiyot va ruhiy holatlariga 

e'tibor qaratadi. Bu uslubda sahnada namoyish etilayotgan xarakterlarning ichki ziddiyatlari va 

o‘zgarishlari muhim ahamiyatga ega. Aktyorlar faqat tashqi harakatlarga emas, balki o‘z ichki 

dunyosini namoyish etishga ham e'tibor qaratadilar. 

Simvolik rejissura uslubi dramatik voqealar va xarakterlarning ma'nosini chuqurroq 

anglashni ta’minlaydi. Bu uslubda rejissyor simvollar va metaforalarni ishlatadi, ularning 

yordamida asar yoki sahnadagi voqealar kengroq ijtimoiy yoki falsafiy ma'nolarni keltirib 

chiqaradi. 

Minimalistik uslubda rejissyor sahnani oddiylashtirishga intiladi. Odatda sahnada hech 

qanday ortiqcha bezaklar yoki effektlar bo‘lmaydi, va barcha diqqat aktyorlarga yoki matnga 

qaratiladi. Bu uslubda rejissyor tomoshabinga muayyan hissiyot yoki ma'noni aniq va soddalik 

bilan yetkazishga harakat qiladi.  

Rejissyorning ijodiy uslubi tomoshabin bilan interaktiv aloqaning asosiy shakli bo‘ladi. 

Har bir uslub o‘ziga xos tarzda tomoshabinni jalb qilish, uni tasavvur qilishga undash va uning 

ichki dunyosini uyg‘otishga xizmat qiladi. Masalan, minimalistik uslubda tomoshabin faqat 

aktёrlarning harakatlariga, ifodalarga e'tibor qaratadi, simvolik uslubda esa har bir harakat yoki 

so‘zning chuqur ma'nosi mavjud bo‘lishi mumkin. 

Xulosa shuki, rejissura sanʼatidagi ijodiy uslublar — bu sahnani yaratishda, tomoshabin 

bilan aloqada bo‘lishda va asarning badiiy mohiyatini ochishda eng muhim omillardir. Har bir 

rejissyor o‘zining ijodiy uslubini yaratishda shaxsiy yondashuvni, estetik qarashlarini va yangi 

texnologiyalarni qo‘llashni amalga oshiradi. Rejissura sanʼatidagi ijodiy uslublar teatrni 

o‘zgaruvchan va rivojlanayotgan sanʼat turiga aylantiradi. 

MUSIQALI TEATRDA OVOZ REJISSYORI VA AKTYORLAR O‘RTASIDAGI  

Annotatsiya: ushbu maqolada musiqali teatr sanʼatida ovoz rejissyori va aktyorlar 
o‘rtasidagi ijodiy muloqotning o‘rni, ijodiy jarayonda yuzaga keladigan muammolar va ularni 
bartaraf etish yo‘llari tahlil qilinadi. Ayniqsa, amaliy tajriba asosida aktyorning ovoz yozish va 
uzatish texnik anjomlari bilan ishlashi, texnik guruh bilan o‘zaro anglashinuv darajasi, 
hamkorlikdagi samaradorlik va sahnadagi obraz ifodasiga ta’siri yoritiladi. Maqolada zamonaviy 
teatr texnologiyalari fonida ovoz rejissyori faoliyatining ahamiyati, teatr ta’limida bu sohaning 
yetarli o‘rganilmasligi va mavjud muammolarga qarshi ilgari suriladigan yechimlar bayon 
etiladi. 

Kalit so‘zlar: musiqali teatr, ovoz rejissyori, aktyorlik mahorati, sahna texnologiyasi, 
ijodiy muammolari, ijodiy hamkorlik 

Abstract: This article analyzes the role of creative dialogue between the sound director 
and actors in the art of musical theater, the problems that arise in the creative process and ways 
to overcome them. In particular, based on practical experience, the actor's work with sound 
recording and transmission equipment, the level of mutual understanding with the technical team, 
the effectiveness of cooperation and the impact on the expression of the image on the stage are 
highlighted. The article describes the importance of the sound director's work against the 
background of modern theater technologies, the insufficient study of this area in theater education, 
and the solutions put forward to address existing problems. 

Keywords: musical theater, sound director, acting skills, stage technology, creative 
problems, creative collaboration 
  

Musiqali teatr san’ati nafaqat aktyorlik mahoratini, balki texnik ijodkorlarning – ayniqsa, 

ovoz rejissyorining hamkorligini ham talab etadi. Sahnadagi emotsional ifodaning to‘liq yetib 

borishi ko‘p hollarda ovozning qanday uzatilganiga bog‘liq. Shu sababli, ovoz rejissyori va aktyor 

o‘rtasidagi ijodiy hamkorlik, ayniqsa musiqali spektakllarda, muhim ahamiyat kasb etadi. Ushbu 

maqolada aynan shu hamkorlikning amaliy jihatlari, yuzaga keladigan muammolar, ularning 

yechimlari va o‘quv jarayonida bu boradagi ehtiyojlar tahlil qilinadi. Maqsad – ovoz rejissyori va 

aktyor o‘rtasidagi ijodiy muloqotni chuqur o‘rganish hamda teatr ta’limi jarayonida uni yanada 

rivojlantirish yo‘llarini taklif qilishdir. Musiqali teatr san’ati ko‘plab ijodiy sohalarni o‘zida 

mujassamlashtirgan san’at turidir. Unda nafaqat aktyorlar va rejissyorlar, balki ovoz 

rejissyorlarining ham o‘ziga xos roli mavjud. Musiqali spektakllarda aktyorlar obrazlarni 

yaratishda ovoz rejissyorlarining yordamiga tayanadi. Ovoz rejissyori, o‘z navbatida, teatr 

sahnasidagi musiqa, shovqinlar va ovozlarni to‘g‘ri muvozanatini yaratish orqali sahnaning 

umumiy atmosferasini yaratadi. Biroq, ovoz va aktyorlik san’ati o‘rtasidagi ijodiy hamkorlik 

nafaqat samarali, balki ba’zan murakkab ham bo‘lishi mumkin. Aktyorlarning ovoz 

texnologiyalari bilan ishlashda yuzaga keladigan tushunmovchiliklar, texnik nosozliklar va turli 

xil ijodiy qarashlar bu jarayonni qiyinlashtirishi mumkin. 

Maqolaning maqsadi – musiqa ovoz rejissyorligi va aktyorlik san’ati o‘rtasidagi ijodiy 

muloqotni tahlil qilish, ijodiy jarayonda yuzaga keladigan muammolarni ko‘rsatish va bularni 

yechish yo‘llarini taklif qilishdir. Bu maqola, ayniqsa, teatr ta’limi va ijodiy jarayonlarida 

ishlayotgan talabalar, o‘qituvchilar va professional ovoz rejissyorlarining hamkorlikda ishlashini 

yaxshilashga yordam beradi. Shuningdek, muammoning yechimi sifatida ovoz texnologiyalari va 

aktyorlik mahoratini yanada mustahkamlashga qaratilgan tavsiyalar beriladi. 

Musiqali teatrda aktyor va ovoz rejissyori o‘rtasidagi ijodiy hamkorlik – bu sahnadagi 

voqealarni to‘liq va samarali ifodalashning asosi bo‘lib, unda aktyor sahnada obrazni yaratishda 

ovozning roli juda muhim hisoblanadi. Ovoz rejissyori aktyorning ifodalangan hissiyotlarini 

to‘g‘ri tarzda yoritishda yordam beradi, shu bilan birga sahnada paydo bo‘lgan tovushlar ayniqsa 

musiqa va ovoz effektlari orqali, tomoshabinlar nigohida yuzaga kelayotgan voqea haqidagi 

tushunchalarni shakllantiradi. 

Ovoz rejissyori va aktyor o‘rtasidagi o‘zaro hamkorlik aloqa darajasi spektaklning 

muvaffaqiyatli bo‘lishiga bevosita ta’sir ko‘rsatadi desak, mubolag‘a bo‘lmaydi. Bu jarayonda 

texnik jihatlarni hisobga olish juda muhim omildir: mikrofonlar, akustika, sahna akustikasi va 

musiqa kompozitsiyalarining hammasi teatr ijodkorlarining birgalikda qilinadigan ijodiy sa’y-

harakatlarini talab qiladi. Shu o‘rinda amaliy misol sifatida, mahalliy teatrlar tajribasiga nazar 

tashlaganda, O‘zbekiston Davlat musiqali komediya teatrida qo‘yilgan “Oltin devor” va 

“Posledniy chardash” spektakllari ushbu ijodiy hamkorlikning real misollari sifatida namoyon 

bo‘ldi. Bunday namunalar nafaqat ijodiy jamoalar o‘rtasidagi aloqani ko‘rsatadi, balki ushbu 

sohada faoliyat yuritayotgan yosh mutaxassislar uchun amaliy tajriba maktabi bo‘lib xizmat qiladi. 

2022-yil 2-sentabr kuni 51-teatr mavsumi ochilishi munosabati bilan namoyish etilgan “Posledniy 

chardash” nomli musiqali spektaklida, ovoz rejissyori va aktyorlar o‘rtasidagi hamkorlik, 

sahnadagi har bir harakatga mos ravishda ovozlarni yaratish orqali ijodiy hamkorlikning 

muvaffaqiyati yuzaga kelgan. 2024-yil 14-fevral kuni sahnalashtiruvchi rejissyori R.Sherezdanov 

tomonidan yangi sahnalashtirilgan “Oltin devor” nomli musiqali komediyasini misol qilib 

oladigan bo‘lsak, spektaklda ovoz rejissyori va aktyorlar o‘rtasidagi ijodiy hamkorlik yaqqol 

namoyon etgan. Ya’ni, spektakl musiqa bilan uyg‘unligi, sahnada voqealarning to‘liq va ta’sirchan 

ifodalashini ta’minlaydi. Ovoz rejissyori aktyorning hissiyotlarini to‘g‘ri tarzda yoritishda yordam 

beradi, shu bilan birga sahnada paydo bo‘lgan tovushlar orqali tomoshabinlar nigohida voqea 

haqidagi tushunchalarni shakllantiradi. 

Musiqali teatrda ovoz rejissyori va aktyorlar o‘rtasidagi hamkorlikda bir nechta 

muammolar yuzaga kelishi mumkin. Bu muammolarni tahlil qilish, ularning oldini olish yoki 

yechimini topish ijodiy jarayonning samarali bo‘lishini ta’minlash uchun juda muhimdir. 

Ovozning noto‘g‘ri chiqarilishi yoki mikrofonlar bilan bog‘liq muammolar, aktyorning ovozini 

to‘liq va aniq eshitish imkoniyatini kamaytirishi mumkin. Bu ayniqsa, sahnadagi intensiv 

harakatlar yoki drama elementlarida muammo tug‘diradi. Aktyor va ovoz rejissyori o‘rtasidagi 

o‘zaro anglashuvdagi farqlar ham muammolarni keltirib chiqarishi mumkin. Aktyor ovoz 

rejissyoridan qanday ovozlarni kutayotganini to‘g‘ri anglamasligi yoki ovoz rejissyori aktyorning 

hissiyotini noto‘g‘ri ifodalashi mumkin. Bu borada fikrim shundan iboratki, eng avvalo ovoz 

rejissyori va aktyorlar o‘zaro hamkorligida bir-birini ijodiy ishiga hurmat bilan qarashi lozim. 

Aktyorlar va ovoz rejissyorlari bir-birini tushunib, do‘stona ish olib borilsa boshlangan ish o‘z 

yakunida samarali mevasini beradi. Bu esa albatta spektaklni tomoshabinlarga to‘laqonli 

ifodalanishiga xizmat qiladi.  

Aktyorlar va ovoz rejissyorlarining sahnada ishlash jarayonida rejissyor tomonidan 

berilgan ko‘rsatmalarni to‘g‘ri tushunmaslik va amalga oshirmaslik ham muammo tug‘dirishi 

mumkin. Musiqali teatrda ovoz rejissyori va aktyor o‘rtasidagi ijodiy hamkorlikni yaxshilash 

uchun bir nechta yechimlar va takliflar mavjud: 

1. Tajriba almashinuvi va seminarlar: Aktyorlar va ovoz rejissyorlarining birgalikda 

o‘qishi va ishlashlari, ularning o‘zaro bir-birini tushunish darajasini oshiradi. O‘zaro treninglar va 

amaliy mashg‘ulotlar orqali, ovoz rejissyorlari va aktyorlar sahnadagi harakat va ovoz 

muvozanatini yanada samarali qo‘llashni o‘rganishlari mumkin. Teatr yo‘nalishi bo‘lgan 

institutlari va fakultetlarida ovoz rejissurasi bo‘yicha amaliy darslar, mustaqil fanlar joriy etilishi 

lozim. Aktyor va ovoz rejissyorlarining birgalikdagi tayyorgarlik mashg‘ulotlari – ularning 

sahnadagi hamkorligi jarayonida bir-birini yaxshiroq tushunishi uchun maxsus simulyatsiyalar va 

real spektakllar asosidagi mashg‘ulotlar tashkil etilishi kerak. Ijodiy jamoaning o‘zaro hurmat va 

ishonch asosida ishlashi – ovoz rejissyori va aktyor o‘rtasidagi aloqa, faqat kasbiy emas, balki 

madaniy va ijtimoiy nuqtai nazardan ham uyg‘un bo‘lishi lozim. Har ikki tomon ham bir-birining 

ishiga hurmat bilan qarashi va murosa asosida ishlashi muhim. 

2. Texnik vositalar va metodlarni takomillashtirish: Ovoz rejissyorlari tomonidan 

ishlatiladigan texnik vositalarni doimiy ravishda yangilash va ularning imkoniyatlarini 

kengaytirish, sahnada yuzaga kelgan har qanday ovoz muammolarini tezda hal qilishga yordam 

beradi. Zamonaviy texnologiyalarni joriy etish – sahna akustikasini avtomatik nazorat qiluvchi 

tizimlar, interaktiv ovoz boshqaruvi, ovoz monitoringi kabi texnikalar teatr amaliyotiga kirib 

kelishi muhim. 

3. Yangi ovoz texnologiyalarini o‘rganish: Zamonaviy ovoz texnologiyalari, masalan, 

sahnadagi ovozlarni jonli boshqarish imkoniyatlarini yaratish, aktyorlar va ovoz rejissyorlarining 

ishini yanada yengillashtiradi. Shuningdek, ovoz post-produksiyasi bilan ishlashda ham yangi 

metodlarni joriy qilish muhim. 

Xulosa o‘rnida shuni aytish kerakki, musiqali teatr san’atida aktyor va ovoz rejissyori 

o‘rtasidagi ijodiy muloqot, sahna asarining sifatli va ta’sirchan chiqishida hal qiluvchi omillardan 

biridir. Ayniqsa, ovoz texnologiyalari tez sur’atlarda rivojlanayotgan hozirgi davrda bu ikki ijodiy 

kasb egasining o‘zaro anglashuvi va hamkorligi yanada dolzarb tus olmoqda. Spektakl 

muvaffaqiyati ko‘p jihatdan aktyorning his-hayajonlarini tomoshabinga to‘g‘ri yetkazishda 

ovozning qanchalik sifatli ishlangani, ovoz muvozanatining qanday tashkil qilinganiga bog‘liqdir. 

Ovoz rejissyori faqat texnik mutaxassis emas, balki sahna asarining ijodiy jamoasi a’zosi sifatida 

har bir dramatik holat, sahnadagi dinamikani to‘g‘ri tushunishi va aktyor bilan bir yo‘nalishda 

ishlashi zarur. Biroq amaliyotda bu hamkorlik har doim ham mukammal darajada emas. Ko‘plab 

muammolar — texnik nosozliklar, akustik sharoitlarning yetarli bo‘lmasligi, aktyorlarning 

mikrofonlar bilan ishlashga tayyor emasligi, sahna bezaklari, shuningdek, ijodiy qarashlardagi 

tafovutlar bu jarayonda to‘siq bo‘lib xizmat qiladi.  

Umuman olganda, musiqali teatr san’atini sifatli rivojlantirish, tomoshabinni estetik 

jihatdan boyituvchi asarlar yaratish uchun aktyor va ovoz rejissyori o‘rtasidagi ijodiy hamkorlikni 

tizimli yondashuv asosida mustahkamlash bugungi kunning dolzarb masalalaridan biridir. 

REJISSYORLIK VA AKTYORLIK SAN’ATIDA MUNOSABATNING O‘RNI 
 

Annotatsiya: ushbu maqolada aktyorlik san'atida munosabatning roli va ahamiyati chuqur 
tahlil qilingan. Maqolada munosabat tushunchasi, uning xatti-harakat va hayotiylikdagi o‘rni, 
sahnaviy faoliyatdagi mohiyati ko‘rib chiqilgan. Alohida e'tibor partnyor bilan munosabat 
o‘rnatishning aktyorlik mahoratidagi muhimligiga qaratilgan bo‘lib, jonli obyekt bilan 
munosabatning tasavvurdagi yoki jonsiz predmet bilan munosabatdan farqlari yoritilgan.  

Abstract: this article provides an in-depth analysis of the role and significance of 
relationships in the art of acting. It explores the concept of "relationship," its importance in 
behavior and realism, and its essence in stage performance. Special attention is given to the 
importance of establishing a relationship with a partner as a key aspect of acting skills. The article 
also highlights the differences between interacting with a living object and engaging with an 
imagined or inanimate object. 

Keywords: director, actor, attitude, behavior, conditions, goal, performance, idea, 

Munosabat – xatti-harakat va hayotiylikning asosiy qonuni. Ruhan ko‘rsatma berilgan 

xatti-harakat omili – munosabat hisoblanadi. Munosabat orqali ma’lum bir fakt qabul qilinadi va 

ikkinchi bir shaxsga ta’sirini o‘tkazadi yoki muayyan bir qaror qabul qilinadi. Munosabat shart-

sharoit darajasini belgilaydi. U inson ruhiyatiga bog‘liq bo‘ladi va berilgan shart-sharoitga ta’sir 

ko‘rsatadi. Munosabat ichki monolog orqali paydo bo‘ladi. Munosabat yangi bir maqsadni keltirib 

chiqarishi, ba’zan esa ana shu maqsadga halaqit berishi mumkin. Munosabat berilgan shart-

sharoitda qanday xatti-harakat qilishni ham belgilab beradi. 

Sahnaviy xatti-harakatning asosiy ko‘rinishi – partnyor bilan munosabatda tarkib topadi. 

Sahnaviy xatti-harakat jarayoni orqali pyesa g‘oyasi va qatnashuvchi obrazlar xarakteri, demakki, 

ijodning bosh maqsadi amalga oshadi. Shu tufayli ham tasavvurdagi predmetlar bilan ishlash va 

turli oddiy mashqlar bosqichidan mahorat maktabining eng muhim bosqichi – partnyor bilan 

munosabatga o‘tish aktyorlik mahorati sirlarini egallashda muhim ahamiyat kasb etadi. 

Aktyor ijodida munosabatning nihoyatda muhimligi aniq haqiqat. Aktyorlik maktabi 

tashkil etilganidan buyon tajribadan ma’lumki, mahorat maktablarida munosabatga turlicha ta’rif 

va tavsif berilib, ijod jarayonida unga turfa xil yondoshadilar. 

Aktyorlik san’atida, eng avvalo, partnyor bilan munosabatni o‘rnatish aniq va to‘g‘ri 

yondashuv hisoblanadi. Aktyor partnyori bilan to‘g‘ri, ishonarli munosabatni yo‘lga qo‘ya olsa, 

demak, tomoshabin bilan ham aniq, to‘g‘ri ijodiy munosabat o‘rnatadi. U nafaqat partnyori bilan 

munosabat o‘rnata olishi, balki sahnadagi barcha ishtirokchilar xatti-harakatini idrok eta olishi, 

o‘zi va ularning harakatini nazorat qilishi ham kerak. 

Jonli obyekt bilan munosabat tasavvurdagi yoki jonsiz predmet bilan munosabatdan katta 

farq qiladi. Aktyor bu jarayonda partnyorning qarama-qarshi xatti-harakati, kutilmagan tasodifiy 

qarori bilan to‘qnashadi va aynan shular aktyorni ham o‘zgacha, partnyori munosabatiga muvofiq 

ravishda xatti-harakat qilishga undaydi. Munosabatning eng murakkab, nozik turi dramaturgik 

konfliktni ochib beruvchi, qarama-qarshi munosabat hisoblanadi. Qarama-qarshi harakat turli 

ko‘rinish, sabablar orqali yuzaga kelishi mumkin. Bu aktyorni turli qaror qabul qilishga undaydi. 

Biroq, qanday turda bo‘lmasin, u organik munosabatni paydo qiladi. 

Spektakl talabiga ko‘ra, qahramonlar kurashi, qarama-qarshilikning kelib chiqishi va uning 

yechimi avvaldan belgilangan bo‘ladi. Bu esa aktyor uchun hayotdagidek tasodif, kutilmaganlik 

taassurotini bermaydi va real muhit, tabiiylik kamayadi. Bu jarayonda sahnaviy haqiqat hayotiy 

haqiqatga qarshi keladi. Sahnada bunday qarama-qarshi qoidalarni bir qolipga solish va unda 

haqiqat tuyg‘usi va ishonchni yuzaga keltirishi uchun aktyordan yuksak mahorat va artistlik 

texnikasini talab etadi.  

Sahnada organik munosabat tabiiyligini ko‘p hollarda aktyor o‘zi sezmagan holda yo‘qota 

boshlaydi. Bunga sabab bir spektaklning ko‘p marotaba ijro etilishi bo‘lib, unda aktyor avvalgi 

his-tuyg‘u va ta’sirchanlikni yo‘qota boshlaydi. Faqat mushaklar nazorati texnikasi va tashqi xatti-

harakat avtomatik ravishda saqlanib qoladi. 

Albatta, shunday qiyin sharoitda ham spektaklni to‘xtatib bo‘lmaydi. Aktyor partnyorini 

ishontirishi kerak bo‘lgan joyda ishontira olmasa, yig‘latishi yoki kuldirishi kerak bo‘lganida 

chinakamiga, tabiiy ravishda buning uddasidan chiqa olmagan taqdirda ham o‘zini yo‘qotib 

qo‘ymasligi lozim. Bu sharoitda u o‘z tasavvuri va “agarda”ni ishga solsin. Shundan kelib chiqib 

partnyoriga munosabat bildirsin. 

Munosabatning eng murakkab sharoiti – ikkala partnyorning ham faqat tashqi munosabat 

o‘rnatishiga intilishidir. Bu sahnaviy xatti-harakat tabiati va xarakterining takrorlanib texnik tus 

olishi va organiklik darajasi yo‘qolishiga olib keladi. Bu jarayonni butunlay noto‘g‘ri deb 

bo‘lmaydi. Zero, sahnada umuman haqiqatni yoki umuman yolg‘onni ifoda etish mumkin emas. 

Bunda haqiqat va yolg‘on, organik ichki xatti-harakat munosabati va tashqi munosabat bir-biri 

bilan o‘zaro uyg‘unlashib ketadi. Faqat aktyor tashqi munosabatni ichki organik munosabatga 

almashtirish yo‘lini izlashi, shunga intilishi kerak. Yolg‘onga qarshi kurashishning eng to‘g‘ri 

yo‘li – sahnada jonli obyekt-partnyor bilan munosabatni to‘g‘ri yo‘lga qo‘yishni va shu bilan birga 

diqqatni chalg‘itib faqat tashqi munosabatga undaydigan noto‘g‘ri obyektlarni aniqlash, o‘rganish, 

sahnada ijod jarayonidagi xatolarga qarshi kurashishdir. 

Partnyor bilan munosabat mavzusiga bag‘ishlangan mashqlarga ikki ishtirokchining bir-

biriga kutilmagan tarzdagi samimiy va tabiiy xatti-harakatlarini misol tariqasida olinsa maqsadga 

muvofiq bo‘ladi. Bunda pedagog ma’lum bir voqeani vazifa qilib topshirib, ishtirokchining har 

biriga alohida ravishda qo‘shimcha yashirin vazifa yuklasin. 

Spektaklda rejissyorninng asosiy e’tibori voqea + baholash + munosabatga qaratiladi. 

Spektaklning shaklini uch asosiy manba belgilaydi: 

Voqea+xatti-harakat+berilgan shart-sharoit. Mazkur elementlar aktyor va rejissyorning 

tasavvur darajasi orqali asarda aniqlanadi. 

Boshqacha aytganda, aktyorning rol ustida ishlashi haqida juda ko‘p adabiyotlarda 

tavsiyalar berilgan. Ular orasida eng mukammal va mufassal yoritilgani K.S. Stanislavskiyning 

“Aktyorning rol ustida ishlashi” asari hisoblanadi. 

Aktyor rol tahliliga kirishidan avval pyesani bir necha bor o‘qib chiqishi talab etiladi. 

Muallifning asar orqali aytmoqchi bo‘lgan fikri, g‘oyasi, asarning yetakchi xatti-harakati, oliy 

maqsadi kabi asar tahlili elementlariga o‘z nuqtayi nazari, bilim va iste’dodi doirasida javob 

topganidan so‘ng o‘ziga berilgan obraz tahlili ustida ish boshlaydi. Bu jarayonda obrazning tashqi 

fabulasi, faktlari va yuz beruvchi voqealari aniqlanadi. Obrazning tashqi qiyofasi shakllanadi. 

Berilgan shart-sharoit, davr va muhit belgilab olinadi. 

Spektakl g‘oyasi muallif g‘oyasi bilan chambarchas bog‘liq bo‘lishi lozim. Tahlil 

jarayonida obrazning pyesada tutgan o‘rni, maqsadi, oliy maqsadi, berilgan shart-sharoiti 

aniqlanganidan so‘ng aktyor o‘z oldiga ma’lum bir vazifani belgilab oladi. Ana shu asosda aktyor 

tomoshabin ko‘z oldida muayyan bir obraz qiyofasini yaratadi. Asta-sekinlik bilan pyesadagi 

voqealarning obrazga nisbatan ahamiyatini belgilab oladi. Undagi faktlar va voqealarni baholash 

jarayonini ko‘zdan kechiradi. Rolning mantiqiy xatti-harakatini aniqlaydi. Berilgan shart-sharoitni 

chuqurlashtirib rivojlantirib boradi. So‘ngra rol xarakteri va fe’l-atvorini shakllantiradi. 

Aktyor sahnaga chiqqanida rolning matni va ichki monologi ustida ish boshlaydi. Asarning 

har bir parchasi alohida-alohida tahlil etiladi va voqealar ketma-ketligi tuzilib chiqiladi. Har bir 

parchaga mazmundan kelib chiqib nom qo‘yiladi va nom asosda rolning xatti-harakati aniqlanadi. 

“Sahnadagi oliy maqsad xatti-harakatda ifodalanadi. Qo‘yilgan maqsadning natijasi, bu - xatti-

harakat, xatti-harakat esa hissiyot natijasidir”. [1.B.16.] His-tuyg‘uni ijro etish mumkin emas. u 

aktyorga beixtiyor o‘zi kelishi kerak. Xatti-harakat belgisi, bu – erkinlik holatidir. Masalan, Men 

tinglayapman. – bu xatti-harakatni ifodalaydi. Mening rahmim kelyapti – bu his-tuyg‘udir. Men 

otamdan pul so‘rayapman – xatti-harakat. Pul berishmagani uchun qattiq jahlim chiqayapti – his-

tuyg‘u. His-tuyg‘u – xatti-harakatning natijasidir. 

Rolning maqsadi aniqlanganidan so‘ng aktyor oldiga savol qo‘yiladi: Berilgan shart-

sharoitda shu bugun, shu lahzada men nima qilgan bo‘lar edim? Bu savolga aktyor so‘z bilan emas, 

balki xatti-harakat bilan javob topadi. Obrazdagi hayotga “Men o‘zim” degan tamoyil va 

yondashuv asosida javob topishga va xatti-harakatni amalga oshirishga intiladi. Demak, obraz, bu 

– aktyor, xatti-harakat – fe’l, ya’ni bajarilishi lozim bo‘lgan vazifa. Masalan, A.Qahhorning 

“Ayajonlarim” asaridagi Shakarxon obrazi. Mening qizim turmushga chiqqan yigitning onasi 

bundan bexabar bo‘lsa men nima qilgan bo‘lar edim? U qudasining oldiga boradi. Qizining 

yoqmaganini bilgach, turmush o‘rtog‘ini yordamga chaqiradi. 

Xulosa shuki, asardagi har bir parcha xatti-harakati mana shu yo‘sinda aniqlanib boradi. 

Mazkur xatti-harakat sahnada vazifa sifatida ijro etiladi. Aktyor rol ijro etayotganda tahlil etilgan 

obrazmaqsad-vazifasining muhim ekanligini yodda tutishi lozim. Aktyor ijro etayotgan har bir roli 

uchun u xoh ijobiy, xoh salbiy bo‘lsin, ana shu rolning o‘zigagina xos bo‘lgan jest-mimikalar 

ifodasini yaratadi. Har bir obraz timsolida aktyor ana shu rolning hayoti bilan yashab, uning tili 

bilan so‘zlashi lozim. Mazkur jarayonda uning fizik holati ham: yurish-turishi, gapirish uslublari, 

harakatlari ham ana shu obraz qiyofasiga moslashib boradi. 

Ovoz bu – inson muloqoti uchun ahamiyatli eng muhim imkoniyatlardan biri hisoblanadi. 

Ovoz insonning ovoz apparati yordamida paydo bо‘ladi. Ovoz apparati insonning bosh chanog‘i 

va kо‘krak qismida bо‘lib u insonni fikrini boshqa odamga bildirish jarayonida namoyon bo‘ladi. 

U fizik hodisa ham deb ataladi. Endi esa ovozning musiqali teatr aktyorligidagi ahamiyati haqida 

tо‘xtalsak, bu ta’lim yо‘nalishida o‘qiydigan talabalarda ovoz aktyorlik mahorati kabi yetakchi 

о‘rinda turadi. Chunki bu yо‘nalishda ovozning о‘rni shundaki, aktyor ijro etayotgan rolni 

tomoshabinga yetkazib berishda aktyorlik mahoratidan keyingi muhim jihatdir. 

Sahnada aks ettirilayotgan qahramonning his tuyg‘ulari, xarakteri va dardi, kechinmasini 

aks ettirishda о‘sha qahramonning xarakterini ochib berishda ovoz imkoniyatlari yordam beradi. 

Shu bilan birga aktyor uchun faqatgina ovoz emas balki aktyorlik mahorati ham katta ahamiyat 

kasb etadi. Chunki aktyorlik mahorati ovoz imkoniyatlari orqali ochilganda ajoyib va betakror 

san’at turini yaratadi. Bunga dublyaj san’ati yaqqol misol bo‘la oladi. Dublyaj san’atida ovoz va 

aktyorlik mahorati bir-biriga chambarchas bog‘liq holda harakat qiladi. Sababi dublyajda о‘sha 

qahramonning xarakterini maromiga yetkazishda bu ikki jihat muhim omil hisoblanadi. Chunki 

dublyaj qahramonning dardi, his tuyg‘ulari, kechinmalari g‘oyibdan aks ettiriladi. 

Bu san’at turida faoliyat olib borib, yetuk mutaxassis bo‘lganlar aktyorlardan, Afzal 

Rafiqov, Sanjar Sadullayev, Akmal Berdiyorov, Oybarchin Bakirova, Hoshim Arslonov, Behzod 

Muhammadkarimov, Fathulla Ma’sudov va boshqalarni keltirib о‘tishimiz mumkin. Bu insonlar 

sо‘z, mahorat va ovoz imkoniyatlari, uning barcha sir asrorlarini egallagan desak, mubolag‘a 

bо‘lmaydi. 

Shu asnoda musiqali teatr aktyorlari va bu yо‘nalishda о‘qiyotgan yosh aktyorlar о‘qishi 

jarayoniga tо‘xtalsak. О‘qish maskanida malakali ustozlar ish faoliyat yuritadi. Professor-

о‘qituvchilardan ta’lim olmaydigan talabalar ham uchrab turadi. Bunga sabab nima deb о‘ylaysiz? 

О‘quvchilarning ayrim darslarga va albatta vokal darslariga e’tibori yо‘qolayotgani nimada deb 

о‘ylaysiz? Bunga sabab mashg‘ulot jarayonida ayrim ustozlarning talabani о‘z faniga qiziqtira 

olmasligida. Agar professor-о‘qituvchilar о‘z bilim, ko‘nikma va malakalarini talaba ijodkorlarga 

yetkazib bera olmasa nima bo‘ladi? Shunday ekan, talaba va o‘qituvchi o‘z vazifasini bajarsa 

maqsadga muvofiq bo‘ladi. Ular o‘z sohasiga befarq bо‘lmasa, kо‘zlangan maqsadga erishishi 

aniq.  

Shu bilan birga ustozlarning talabalarga (ayrim qо‘shtirnoq ichidagi ustozlar) ularning 

qanday ovoz imkoniyatiga ega ekanligini uqtirsa, ovozni turlari, erkaklar va ayollar ovozi haqida 

va ularning turlari haqida ma’lumot berishi, ularni ovozini rivojlantirishda e’tibor beriladigan 

barcha narsalar haqida tushuncha berishi shart va zarur deb о‘ylayman va albatta ustozning talaba, 

о‘quvchiga ovozni rivojlantrish paytida tо‘g‘ri nafas olishini, sо‘zlarni chaynab emas dona-dona 

aytishini nazorat qilmasa unda yosh о‘rganuvchiga ovozini boshqarishni о‘rganishda juda kо‘p 

qiyinchililar bо‘lishi mumkun, chunki nafas tо‘g‘ri olinmasa ya’ni tananing qorin qismi, qorin 

diafragmasiga olmasa ovozning rezonatrlardan chiqish paytida qisilishi yoki tomoqning 

qichishishi va albatta borib-borib ovozning butunlay tomoqdan chiqishi (yoki ovozni yо‘q bо‘lib 

ketishi ham) mumkin. Shuning uchun ovozini tarbiyalayotgan yosh ijrochi, xonanda va aktyor 

ovozini qadrlashi va uni asrashi, behudadan behuda baqir chaqir qilishi shart emas. 

Ayrim insonlar san’at sohasiga qadam qо‘ymagan yoki mana shu soha haqida ozgina 

bilimga ega bо‘lganlar о‘zlarini baqiriq ohangi bilan ovozim zо‘r deydi. Aslida bu narsa notо‘g‘ri 

deb о‘ylayman chunki ovozni imkomiyatlarini bilmagan va uni teran tushunib yetmagan inson 

buday deyishi menimcha notо‘g‘ri. Shu о‘rinda ushbu yо‘nalishning ilmiy jihatlariga ham e’tibor 

qaratib о‘tsak. 

Butun insoniyat tarixida insonga berilgan ijrochilik ovozi Alloh tomonidan berilgan deb 

hisoblangan. U har doim ilohiy titroqni, havasni va uni egallash xohish istagini keltirib chiqargan. 

Ijroga nisbatan katta hurmat va maishiy qiziqishlarni ortib borishi, vokal maktablarini va yangi 

ovoz usullarining tashkil topishiga sabab bо‘ldi. Ammo talabchanlik maqsadiga kо‘ra ularni usul 

deb aytib bо‘lmaydi. Bu pedagogik tarafdan shaxsni vokalni his qilish tuyusi orqali ovozni yо‘lini 

topish harakatlari edi. Ulardan har biri о‘z usulini ajoyib ijrochi sifatida taklif qilgan. Ayni damda 

esa gap о‘quvchini о‘qitish emas, balki tabiatan unda bolgan ovozining imkoniyatlarini 

mukammallashtirish va uning tabiiy sifatlarini rivojlantirish haqida edi va pedagogik tarafdan 

qaralganda ijobiy natijaga о‘qituvchi va о‘quvchining vokalni о‘zaro juda yaqin sezishi orqali 

erishiladi. Lekin bu о‘qitishning kо‘p qismi bо‘lib, ular о‘rtasida kurashni keltirib chiqarardi va 

turgan gapki о‘qituvchi yutib chiqqan.  

Xrestomatiyaga asosan misol Enriko Karuzo о‘zining birgina о‘quvchisini ovozini о‘ziga 

о‘xshashga majbur qilib juda tez buzgan. Karuzo о‘zining fenomenal vokal ma’lumotlarini 

о‘quvchiga taklif qilganda о‘zining tabiatan oddiy ovozi bilan bunday yukni kо‘tara olmagan va 

ovozi shikastlangan. Bunday mudhish voqealar hozirgi vaqtda ham sodir bo‘lmoqda. Savol 

tug‘iladi: nima uchun musiqa pedagogikasining hech bir sohasida vokaldan tashqari shunday 

vaziyatlar mavjud emaski, о‘qituvchi о‘quvchisini о‘z kasbiga о‘rgatishni bilmaydi. Nafaqat 

bilmaydi, balki uning tabiatan mavjud bo‘lgan imkoniyatlariga zarar qiladi. Javob bitta: о‘qituvchi 

buni qanday qilishni bilmaydi va bu muammoni о‘zicha yechishga harakat qiladi. О‘quvchi о‘zida 

bor ovoz bilan bir amallab oldiga qо‘yilgan masalalarni yetishi mumkin. Akustika va fiziologiya 

fanlarining oxirgi yutuqlariga asosan murakkab mexanizmga ega bo‘lgan ovoz tuzilishi 

mushaklarini qо‘shiq aytish jarayonida ahamiyatga ega bо‘lishi uchun ularning har birini mashq 

qilishdadir. Shunday qilib ovozni yo‘lga qо‘yish qо‘shiqning о‘zi va musiqa jо‘rligida 

“yakkalikka” chek qо‘ydi. Ijrochilik sanoati mustahkam ilmiy bazaga ega bо‘lib, endi ijro qilishni 

boshlayotgan о‘quvchiga noldan boshlab professional ovoz ijrochisi bo‘lguniga qadar barcha 

yo‘llarni ochadi. [2.B.125.] 

Masalan, ovoz, erkaklar ovozinig turiga kiruvchilari bas, bariton, tenor va (Canta Tenor) 

turlariga bо‘linadi. Ayollar ovoz turiga esa soprano, alt, metso soprano va colaraturniy 

sopranolarga bо‘linadi. Bu ovoz turlari hayotda kо‘p uchraydigan ovozlar bо‘lib xuddi shu ovozlar 

haqida ham tushuncha berilishi kerakmikan deb о‘ylayman. Chunki hayotda aktyorlik fanidan 

bilimlarni kitobdan olib bо‘lmaydi degani kabi, ovozni rivojlantrishda ham ustozning о‘rni juda 

kata ahamiyat kasb etadi. Masalan, talaba yoki о‘quvchining ovoz imkoniyatidan kelib chiqib 

ustoz unga asar berishi maqsadga muvofiq bо‘lardi. Bu jihatdan men о‘zimni bunga misol qilib 

keltirishim mumkin. Men ustozlarimning menga bergan tо‘g‘ri ta’limoti sababli men hozirda о‘z 

ovoz imkoniyatimdan kelib chiqib menga qanday asarlar tо‘g‘ri kelishini bilib oldim. [1.B.45.] 

Endi shu bilan birga ovoz turiga ozgina tо‘xtalsak, mana masalan mening lirik bariton 

ovozim bor. Ba’zi ustozlarim seni tenor deyishadi tо‘g‘ri о‘xshashi mumkin chunki har bir lirik 

bariton ovoz egasining ovoz imkoniyatlari tenor ovozli insonning ovoz imkoniyatlariga yaqin 

bо‘ladi. 

Shu bilan birga tenor ovozli yosh musiqali teatr aktyorlariga “Maftuningman” kino 

filmidagi “Maftun bо‘ldim” romansini, “Kuylama sohibjamol yonimda” romansini, xalq 

qо‘shiqlaridan “Caro mio ben”, “O sole mio”, “Santa luchiya” kabi asarlarni misol tariqasida 

tavsiya etishimiz mumkin. Bariton ovozlarga “Maysaraning ishi” operasidan “Mulladо‘st” ariyasi, 

ariyozasini, “Hojidarg‘a” ariyasi va ariyozasini oddiy misol qilishimiz mumkin. Soprano ovoziga 

“Arshin mol olan” musiqali komediyasidan “Gulchehra” ariyasi, “Osiyo” ariyasini, “Maysaraning 

ishi” operasidan “Oyxon” ariyalarini misol qilishimiz mumkin. 

Endi ovoz rivojlantirishda ustozlar va talaba о‘quvchi yoshlar nimalarga e’tibor berishi, 

nimalar bilan shug‘ullanishi kerakligi haqida tо‘xtalsak. Ovoz rivojlantrishda faqatgina ovoz 

turlarigina emas nafas, artikulatsiya, diksiya ham muhim rol о‘ynaydi. 

Har kunda bir marotaba bо‘lsa ham nafas, artikulatsiya, diksiya mashqlari bilan 

shug‘ullanib turish zarur deb о‘ylayman. Masalan, nafas mashqiga tik turgan holda, gavdani tik 

tutgan holda, qorin diafragmasiga nafas olib, 1, 2, 3, 4, 5 gacha sanab ushlab turib keyin astagina 

“PF” harflari talaffuzi bilan chiqarib yuborishi yoki yerga chalqancha yotgan holda qorin 

diafragmasiga chuqur nafas olib asta asta tо‘xtatib tо‘xtatib chiqarishi, shar olib uni ishirib qо‘yib 

yuborib, ishirib qо‘yib yuborish mashqlari va artikulyatsiyada oynaga qarab og‘izni imkoniyat 

darajasida ochib yopish yoki lablarni burishtirib kulgu holatiga qaytarish, lablarni og‘izning ichki 

qismida lunjlarni til bilan turtib chiqarish mashqi va “M” deb bir notani ushlagan holda boshdagi 

rezonatorning qattiq qismiga astalik bilan barmoqlar uchi yordamida urilsa va bu jarayon 

davomida barmoqlar yordamida kо‘krak rezonatorlariga ham asta urish kabi mashqlarni bajarsa 

yanada maqsadga muvofiq bо‘ladi. 

Vokal sir-u asrorlarini chuqur о‘rganishi, yuqori professional uslubda kuylay olish uchun 

talaba quyidagi malaka va kо‘nikmalarni egallashi lozim: 

 qovurg‘aning pastiga va qoringa nafas olish, shovqinsiz nafas olish va uni tejamli 

sarflash; 

 barcha registrlarda yuqori holatda ovoz hosil qilib kuylay olish; 

 sof va toza kuylash; 

 sо‘zlarni aniq, burro talaffuz qilish, unli tovushlarni chо‘zib, ravon ovoz hosil qilish, 

sо‘zlarni orfoyepiya qoidalariga muvofiq talaffuz qilib kuylash; 

 turlicha ovoz zarbalari bilan kuylay olish, asosan, mayin zarba imkoniyatlaridan 

foydalanish; 

 kuylashda ovoz dinamikasini hosil qila olish, musiqa asarlari jumlalarini badiiy ijro 

etishda undan unumli foydalana bilish; 

 legato va stakkatoda kuylash; 

 ijrochilik kantilenasi, rechitativ uslubdan foydalana bilish; 

 musiqa asbobi jо‘rligida hamda unison yoki kо‘p ovozli ansambllar jо‘rligida yakka 

xonanda sifatida kuylay olish; 

 turli uslub va xarakterdagi asarlarni ta’sirli qilib kuylay olish. 

Talabalarning ovoz imkoniyatlari va vokal tayyorgarligi turlicha bо‘lganligini hisobga 

olgan holda, dasturning repertuarlar rо‘yxatiga murakkabligi turlicha bо‘lgan asarlar kiritiladi. 

Lekin barcha kurslarda vokaliz berib borish zarur, chunki bu ijrochining ovozi sayqallanishiga, 

texnik-ijrochilik mahorati oshishiga yordam beradi. Rо‘yxatga kiritilgan asarlarini talabaning 

ovoz diapazoniga mos tonlikka transpozitsiya qilib berish tavsiya etiladi. Agar yuqorida aytib 

о‘tilgan mashg‘ulotlar va e’tibor qaratilishi lozim bо‘lgan jarayonlarga meyorida ahamiyat 

qaratilsa maqsadga muvofiq bо‘lardi. [2.B.9.] 

Demak, musiqali teatr aktyorligi, akademik xonandalik va albatta an’anaviy xonandalik 

yо‘nalishlarida ham ovozni tо‘g‘ri rivojlantrish, ovozni tо‘g‘ri yо‘lga qо‘yish eng muhim ustuvor 

vazifalardan biri deb о‘ylayman. Ovoz har bir inson uchun muhim narsalar qatorida hamisha 

bо‘ladi, chunki hayotimizning asosi gap ya’ni fikr hissoblanadi. Axir har qanday fikrni bayon etish 

uchun u hoh olim bо‘lsin, hoh oddiy odam ularga hamisha ovoz zarur chunki Alloh hamma 

jonzotga о‘ziga yarasha ovoz ato etgan. Ana shu ovozni tо‘g‘ri yо‘naltrish hammaning о‘z qо‘lida. 

Musiqiy spektakl san’ati o‘zining murakkab va ko‘p qirrali xususiyatlari bilan ajralib turadi. 

Unda aktyorlar nafaqat o‘z rollarini aniq va mahorat bilan ijro etishlari, balki sahnadagi kutilmagan 

vaziyatlarga moslashish hamda sahna jarayonini tabiiy va jozibador ko‘rsatish uchun 

improvizatsiya elementlaridan samarali foydalanishlari talab etiladi. Improvizatsiya – bu ijodiy 

jarayonning jonli, bevosita va o‘ziga xos shakli bo‘lib, u musiqiy spektaklning dinamikasini 

kuchaytiradi va tomoshabinni yanada chuqurroq jalb etadi. 

Musiqiy spektaklda improvizatsiya bir necha shakllarda namoyon bo‘ladi. Eng avvalo, bu 

aktyorning replikalarni, sahna harakatlarini yoki musiqa ohanglarini o‘z holatiga ko‘ra erkin tarzda 

o‘zgartirishi orqali yuzaga keladi. Ayniqsa, jonli orkestr hamrohligidagi spektakllarda 

musiqachilar va aktyorlar o‘zaro sezgirlik asosida muloqot qilib, ritm, tempo yoki emotsional 

ohangni vaziyatga mos tarzda uyg‘unlashtiradilar. 

Improvizatsiyaning muvaffaqiyatli amalga oshirilishi uchun aktyor va musiqachilardan 

yuqori darajada mahorat, sahna madaniyati va o‘zaro ishonch talab etiladi. Ular har bir lahzani 

to‘g‘ri baholay olishi, spektaklning umumiy dramaturglik oqimiga zarar yetkazmasdan 

improvizatsiyani uyg‘unlashtira olishi kerak. 

Musiqiy spektakl jarayonida improvizatsiyaning yana bir muhim ko‘rinishi – vokal 

improvizatsiya. Masalan, aktyor qo‘shiq ijro etayotganda, musiqa asosi saqlangan holda, ohangga 

mayda o‘zgarishlar kiritishi, yangi intonatsiyalar yaratishi yoki auditoriyaning reaksiyasiga qarab 

qo‘shimcha emotsional urg‘ular berishi mumkin. Bundan tashqari, raqs sahnalari ham ko‘pincha 

improvizatsion uslubda boyitiladi. Ayniqsa, jamoaviy raqslarda sahnadagi har bir ijrochi o‘z 

harakatlarida kichik o‘zgarishlar kiritib, umumiy ifoda kuchini oshirishga xizmat qiladi. Musiqiy 

spektaklda improvizatsiya turlari sahna davomida aktyorlar o‘zaro muloqotda kutilmagan 

vaziyatlarga duch kelganda, matnga ozgina o‘zgartirishlar kiritishlari mumkin. Masalan, 

tomoshabinlarning reaksiyasi, texnik nosozliklar yoki aktyorlarning shaxsiy ijodiy impulslari 

sabab improvizatsiya zarur bo‘lib qoladi. Harakatlarda improvizatsiya esa, masalan, rekvizitning 

kutilmagan tushib ketishi yoki kostyum bilan bog‘liq muammo yuzaga kelganda namoyon bo‘ladi. 

Musiqiy spektaklning qo‘shiq ijrosi paytida aktyorlar ba’zan ohangni ozgina o‘zgartirib, 

intonatsiyaga yangi emotsiyalar kiritadilar. Bu usul, ayniqsa, dramatik vaziyatlarda auditoriyaning 

his-tuyg‘ulariga kuchli ta’sir ko‘rsatish imkonini beradi. 

Ba’zi raqs sahnalarida, ayniqsa jamoaviy raqslarda, aktyorlar xoreografik doiradan 

chiqmagan holda harakatlarni boyitish uchun kichik improvizatsiyalar kiritadilar. Bu raqsning 

jonli va tabiiy ko‘rinishiga yordam beradi. Improvizatsiya usullarini quyidagilarda ko‘ramiz:  

1. “Boshqa tomon” texnikasi. Aktyor o‘z qahramonining maqsadiga qarshi o‘ynaydi, bu esa 

kutilmagan dramatic effektlar hosil qiladi. Masalan, quvonch sahnasida ichki qayg‘u ifodalanishi. 

2. “Takrorlash” usuli. Qaysidir bir harakat yoki jumlani bir necha marta takrorlab, sahnaga 

hazil yoki dramatik urg‘u kiritiladi. Bu usul improvizatsion dialoglarni yanada esda qolarli qiladi. 

3. “Moslashuvchan reaksiya”. Aktyor sahnada yuzaga kelgan har qanday o‘zgarishga tabiiy 

reaksiya ko‘rsatadi. Masalan, musiqa tempining o‘zgarishi yoki orkestr xatosi bo‘lsa, aktyor o‘z 

o‘rnini yo‘qotmasdan chiqishni davom ettiradi. 

4. “Tomoshabinga murojaat qilish”. Ba’zida aktyor to‘g‘ridan-to‘g‘ri tomoshabinga 

murojaat qilib, improvizatsion dialog yaratadi. Bu usul spektaklni yanada jonlantiradi va 

auditoriya bilan bevosita aloqa o‘rnatadi. 

Improvizatsiyaning muvaffaqiyat shartlari. Musiqiy spektaklda improvizatsiya 

muvaffaqiyatli bo‘lishi uchun aktyorlar va musiqachilar o‘zaro to‘liq ishonch va anglashuvga ega 

bo‘lishlari kerak. Bundan tashqari, har bir improvizatsiya sahna asarining umumiy g‘oyasiga 

xizmat qilishi va spektaklning dramaturgik oqimini buzmasligi zarur. “Layli va Majnun” spektakli 

(O‘zbekiston Davlat Akademik Drama Teatri): Aktyorlarning vokal partiyalarida sahna his-

tuyg‘usiga ko‘ra improvisatsiya elementlari kuzatilgan. 

Xulosa shuki, musiqiy spektaklda improvizatsiya sahna san’atining jonli va ijodiy unsuridir. 

U aktyorlarning sahnadagi erkinligi va tabiiy ifodasini kuchaytiradi, spektaklga jonlilik va 

emotsional kuch bag‘ishlaydi. San’atkorlar uchun improvizatsiya ko‘nikmasi — nafaqat 

sahnadagi muvaffaqiyat garovi, balki ularning umumiy professional darajasini oshiradigan muhim 

jihatdir. Shu bois, har bir aktyor va musiqachi improvizatsiya ustida doimiy ishlashi zarur. 

Butun dunyoda globallashuv jarayonlari avj olib borayotgan, robot texnika rivoj topib, 

barcha sohalarda sovuq robotlar faoliyat yuritishiga zamin yaratilayotgan bir davrda 

yashayapmizki, unda inson omili, xususan, ijtimoiy masalalar hech qachon oʻz dolzarbligini 

yoʻqotmasligini ham guvohi boʻlib boryapmiz. Mana necha asrlarki inson qalbi doimo 

goʻzallikka, sanʼatga oshno boʻlib kelgan. Sanʼat insonni ezgulikka boshlovchi beqiyos kuch 

hisoblanadi. Qadim zamonlardanoq odamlar orasida sanʼatning turli yoʻnalishlari shakllanib, 

ularning har biri oʻziga xos ahamiyat kasb etib kelgan. Ulardan biri barchamizga maʼlum 

aktyorlik sanʼati hisoblanadi. U qadimdan nafaqat koʻngilochar jarayon, balki undan maʼlum 

ijtimoiy, siyosiy vazifalar ham koʻzlangani tarixni yaxshi biladigan har bir oʻquvchiga sir emas 

albatta.  

Aktyorlik sanʼati badiiy ijodning alohida turi sifatida miloddan avvalgi V asrda 

Hindiston va Yunonistonda paydo boʻladi. Keyinchalik Qadimgi Rimda rivojlanadi. Ilk 

davlatlar va shaharlarning paydo boʻlishi natijasida Turkistonda ham aktyorlik sanʼatining 

oʻziga xos ilk koʻrinishlari shakllandi. Aktyorlik sanʼati ijrochilarning dunyoqarashi, 

shaxsiyati, ijodiy oʻziga xosligiga tayangan holda hayotiy voqelikni aks ettiradi [1.B.9.]  

Shundan kelib chiqib aytish mumkinki, katta ahamiyatga ega boʻlgan bu sanʼat turini 

aholi orasida keng targʻib qilish, yosh avlodni sohaga qiziqtirishda madaniyat xodimlarining 

xizmati katta. Bunga davlatimiz tomonidan ham katta eʼtibor qaratilayotganini koʻrib turibmiz. 

Prezidentimiz Sh.M.Mirziyoyev aytganidek, “... adabiyot va sanʼatga, madaniyatga eʼtibor – bu 

avvalo xalqimizga eʼtibor, kelajagimizga eʼtibor ekanini, buyuk shoirimiz Choʻlpon 

aytganidek, adabiyot, madaniyat yashasa, millat yashashi mumkinligini unutishga bizning aslo 

haqqimiz yoʻq”. [2.B.4.] 

Shunday ekan bu yoʻlda tinimsiz harakat qilishimiz lozim. Barchamizga maʼlumki, 

davlatimiz tomonidan turli xil musiqa va sanʼat maktablari, sanʼat va madaniyat kollejlari, 

ixtisoslashtirilgan sanʼat taʼlim dargohlari tashkil qilingan va ular sohaga qiziquvchi koʻplab 

yoshlarni qamrab olmoqda. Ulardan farqli oʻlaroq madaniyat markazlaridagi aktyorlik 

toʻgaraklarini ham tilga olish ayni damda shart deb oʻylayman. Chunki maxsus maktab va 

kollejlar yoshlarni professional darajagacha chiqarib berishga xizmat qilsada, ularda yosh 

chegarasi mavjudligini inkor etib boʻlmaydi. Ammo madaniyat markazlaridagi toʻgaraklar 

barcha yoshdagi soha havaskorlarini oʻziga chorlaydi. Shunday boʻlsada, bu borada madaniyat 

markazlari yetarlicha koʻrsatkichlarga erisha olmayaptilar. Shaxsan toʻgarak rahbarlari bilan 

boʻlgan suhbatda ularning koʻpchiligi quyidagi bahonalarni aytishdi: 

- spektakl qoʻyish uchun yetarlicha mablagʻ yoʻq; 

- tomoshabin yoʻq; 

- aktyor yetarli emas; 

- sahna talabga javob bermaydi, kostyumlar hamda grim uchun sharoit yoʻq va b.  

Yuqoridagi roʻyxatni yana uzoq davom ettirish mumkin. Bahonalar tugamaydi, 

harakatdagilar esa muvaffaqiyatga erishmoqdalar. Respublikamizda faoliyat koʻrsatayotgan 

badiiy havaskorlik jamoalari orasida oʻz ijod namunalari bilan ajralib turadigan bir qator teatr 

jamoalari ham borki, ularni misol qilib keltirishimiz ayni muddao boʻladi. Ulardan biri 

Qashqadaryo viloyati Shahrisabz tumanidagi Shahrisabz shahar madaniyat markazi qoshida 

tashkil etilgan Qori Zokir Sodiqov nomidagi xalq teatr jamoasi boʻlib, uning tarixi oʻtgan 

asrning 20-yillariga borib taqaladi. 

Koʻp yillar davomida oʻz faoliyatini toʻxtatmasdan, barakali ijod qilib kelayotgan ushbu 

jamoaga bugungi kunda tajribali rejissyor, dramaturg Sabur Yadgarov rahbarlik qilib 

kelmoqda. “Bugungi texnika asrida – deydi ustoz Sabur Yadgarov, – yoshlarning sanʼat 

sohasiga qiziqishlari katta, ammo ularning ota-onalari, atrof muhit va jamiyat taʼsirida 

hayollarida maʼlum kasbni faqat moliyaviy taraflama qarash orqaligina tanlashyapti, oxir 

oqibatda esa ularda mavjud isteʼdod ham yashirin holda saqlanib qolmoqda. Biz ana shunday 

aholini oʻzimizga chorlaymiz, ularni bir jamoada birlashtiramiz”. Darhaqiqat jamoaning shu 

kunlarda xalqqa taqdim etayotgan ijod namunalari haqiqatan maqtovga arzigulik va 

professional darajada desak ham boʻladi. 

Tarixdan hozirga qadar Shahrisabz vohasida teatr sanʼati yoʻlida fidokorona xizmat 

qilib kelayotgan ushbu teatr keyingi yillarda yana avvalgidek oʻz soʻzini aytishga bel bogʻlab 

repertuarini ketma-ket yangi, muvaffaqiyatli, yashovchan spektakllar bilan boyitmoqda. Bular 

– kattalar uchun “Dadajonisi, kechiring” (A.Rahmatov asari), “Uylanish” (S.Yadgarov asari); 

bolalar uchun – “Sportchi quyon” ( S.Yadgarov asari), “|Oʻjar oʻrdakcha” ( S.Yadgarov asari) 

spektakllari boʻlsa, yaqinda premyerasi jamoatchilik tomonidan yuksak eʼtirof etilgan 

A.P.Chexovning “Oqqush qoʻshigʻi” (ikkinchi nomi “Kalxas”) asaridir. Ushbu kichik dramatik 

etyud shaklida yozilgan bu mumtoz asar bir qarashda unchalik katta spektaklga aylanmasligi 

kerak edi, lekin Sabur Yadgarovning rejissyorcha talqini tufayli toʻlaqonli bir pardali zalvorli 

asarga aylangan.  

Yuqorida sanalgan bir qator muammolar bu jamoalarda boʻlmagan deysizmi?! Albatta 

boʻlgan va hozir ham mavjud. Ammo shunga qaramasdan aholi orasidan yosh isteʼdodlarni 

kashf etish, katta yoshli qatlamni sanʼatga qiziqtirish, asosiy ishdan boʻsh vaqtlarini samarali 

tashkil qilishda hormay tolmay mehnat qilishayapti. Buning natijasi oʻlaroq, madaniyat markazi 

doim odamlar bilan gavjum. Madaniyat markazlaridagi aktyorlik toʻgaraklariga aholini ayniqsa 

yoshlarni jalb qilish boʻyicha shaxsiy taklif va tavsiyalarimni berib oʻtmoqchiman. 

Birinchidan, aholining koʻp qismini yoshlar tashkil qilishini hisobga olgan holda 

maktabgacha va umumiy oʻrta taʼlim muassasalari shuningdek kasb-hunar kolleji va oliy taʼlim 

dargohlarida madaniyat markazlaridagi toʻgaraklar faoliyati haqida targʻibotlar olib borish 

lozim. Bunda faqatgina markaz xodimlarning maʼlum oʻquv muassasasiga borib “leksiya” 

oʻqib kelishlari bilan ish bitmaydi. Teatr jamoasining yangi spektakl bilan borishi, spektakldan 

soʻng aktyor va rejissyorlar bilan tomoshabinlar oʻrtasida oʻzaro ochiq suhbat boʻlishi 

tomoshabinda albatta sohaga boʻlgan qiziqishni yaxshigina oshiradi.  

Ikkinchidan, korxonalar, tashkilotlar, dam olish maskanlari, kerak boʻlsa shifoxonalarda 

koʻngilochar tadbirlar va bayramlar uchun shart sharoitlar yaratib qoʻyilsa maqsadga muvofiq 

boʻlardi.  

Uchinchidan, reklama bannerlarida katta ekranlarda, metro, televideniye kabi koʻplab 

ommaviy axborot vositalarida teatrlar reklamasi, teatrga chorlovlar, toʻgaraklar faoliyati haqida 

maʼlumotlar, uning afzalliklari gapirilsa aholining qiziqishi yanada ortadi.  

Xulosa oʻrnida shuni aytish lozimki, agar ishga maʼsuliyat bilan yondashilsa, tartib 

intizomga amal qilgan holda soha rivoji uchun jon kuydirishsa, hech qanday muammo 

boʻlmaydi nazarimda. Oʻzbek xalqida “Qalovini topsang qor ham yonadi”, degan naql bejiz 

tilga olinmagan. Binobarin, bahonalar hech qachon tugamaydi va ular ishdan qochadigan va 

masʼuliyatsiz rahbarlardan chiqadigan gaplardir. Tanqidiy tahlil, qatʼiy tartib intizom va 

shaxsiy javobgarlik har bir rahbarni – bu bosh vazir yoki uning oʻrinbosari boʻladimi, hukumat 

aʼzosi yoki hududlar hokimi boʻladimi, ular faoliyatining kundalik qoidasi boʻlib qolishi 

kerak.[3.B.6.] 

Annotatsiya: ushbu maqolada qo‘g‘irchoq teatri janrlari, ularning o‘ziga xos 

Qo‘g‘irchoq teatri o‘ziga xos badiiy ifoda vositalari va estetik tamoyillarga asoslangan 

holda shakllangan san’at turi bo‘lib, uning janrlari turli sahnaviy uslublar orqali namoyon bo‘ladi. 

Har bir janr o‘zining xususiyatlari, dramatik qurilishi va tomoshabinga yetkazadigan ma’naviy-

estetik ta’siri bilan ajralib turadi. Qo‘g‘irchoq teatrining janrlari orasida dramatik, satirik, musiqiy, 

epik va eksperimental shakllar alohida o‘rin tutadi . Dramatik qo‘g‘irchoq spektakllari an’anaviy 

sahna asarlari kabi chuqur syujetli, hissiyotga boy va o‘ziga xos xarakterlarga ega bo‘ladi. Ushbu 

janrda qo‘g‘irchoqlar insoniy kechinmalarni yetkazish vositasi sifatida namoyon bo‘lib, 

tomoshabinning his-tuyg‘ulariga ta’sir ko‘rsatadi. Satirik janr esa keskin ijtimoiy muammolar, 

tanqidiy g‘oyalar va hajviy ifodalar orqali o‘ziga xos badiiy yaxlitlikni hosil qiladi. Bunday 

spektakllarda qo‘g‘irchoqlar grotesk uslubida ishlatiladi, bu esa asarning keskin va ta’sirchan 

bo‘lishini ta’minlaydi. [1.B.82] Musiqiy qo‘g‘irchoq spektakllari esa ritm, melodiya va qo‘shiq 

elementlari bilan boyitilgan bo‘lib, bunday janrda musiqiy ifoda vositalari asosiy dramatik element 

sifatida ishlaydi. Musiqa yordamida obrazlarning xarakteri ochib beriladi va sahnaviy 

harakatlarning uyg‘unligi ta’minlanadi. Epik janr esa doston va xalq og‘zaki ijodidan olingan 

motivlar asosida quriladi. Bunday spektakllarda afsonalar, ertaklar va tarixiy voqealar qo‘g‘irchoq 

teatri vositalari orqali ifodalanadi. Epik spektakllar ko‘pincha marosimlar bilan bog‘liq bo‘lib, ular 

tomoshabinga tarixiy va ma’naviy qadriyatlarni yetkazish vazifasini bajaradi. Eksperimental 

qo‘g‘irchoq teatri esa an’anaviy shakllardan chiqib, yangi badiiy ifoda vositalari va innovatsion 

texnikalarni o‘z ichiga oladi. Bunday spektakllarda interaktiv usullar, zamonaviy texnologiyalar, 

yorug‘lik va ovoz effektlari keng qo‘llanadi. Eksperimental janr qo‘g‘irchoq san’atining 

imkoniyatlarini kengaytirib, uning estetik chegaralarini kengroq ifodalashga xizmat qiladi. 

Qo‘g‘irchoq teatri san’ati janrlarning o‘zaro uyg‘unligi orqali badiiy yaxlitlik hosil qiladi. Har bir 

janrning o‘ziga xos uslubi, dramatik qurilishi va estetik tamoyillari mavjud bo‘lsa-da, ular yagona 

badiiy konsepsiya doirasida uyg‘unlashib, sahna san’atining butunligini ta’minlaydi. Qo‘g‘irchoq 

teatri nafaqat bolalar auditoriyasiga mo‘ljallangan, balki kattalar uchun ham chuqur ma’naviy-

estetik tajriba yaratadigan san’at shakli sifatida rivojlanib kelmoqda. Qo‘g‘irchoq teatri o‘z tarixiy 

rivojlanish jarayonida turli xalqlarning madaniyati va an’analarini aks ettiruvchi janrlarga boy 

bo‘lib, bugungi kunda ham badiiy-estetik jihatdan takomillashishda davom etmoqda. [2.B.103.] U 

sahna san’atining o‘ziga xos turi sifatida nafaqat ko‘ngilochar vosita, balki ijtimoiy, ma’rifiy va 

tarbiyaviy ahamiyatga ega bo‘lgan badiiy fenomen sifatida ham namoyon bo‘ladi. Qo‘g‘irchoq 

spektakllari orqali odob-axloq me’yorlari, qadriyatlar va hayotiy tajribalar tomoshabinga 

yetkaziladi, bu esa uning did va estetik qarashlarini shakllantirishda muhim rol o‘ynaydi. 

Janrlarning badiiy yaxlitligi masalasida ularning bir-biriga bog‘liq holda ishlatilishi alohida 

e’tiborga loyiq. Masalan, dramatik qo‘g‘irchoq spektakllarida satirik elementlar ishlatilishi 

mumkin yoki musiqiy spektakllar epik janr bilan uyg‘unlashib, tomoshabinni tarixiy yoki 

mifologik olamga olib kirishi mumkin. Shuningdek, eksperimental teatrda turli janr elementlari 

sintez qilinib, innovatsion sahna ifodasi yaratiladi. Bu esa qo‘g‘irchoq teatrining badiiy 

imkoniyatlarini yanada kengaytirib, tomoshabin ongida yanada chuqur ta’sir qoldirish imkonini 

beradi. [3.B.26.] 

Qo‘g‘irchoq teatri janrlarining xilma-xilligi va ularning badiiy yaxlitligi ushbu san’at 

turining estetik va ma’naviy qimmatini belgilaydi. Har bir janr o‘ziga xos ifoda vositalari va 

uslublari bilan ajralib turar ekan, ular bir-biri bilan uyg‘unlashib, tomoshabinga chuqur ta’sir 

ko‘rsatadigan sahnaviy asarlar yaratishga xizmat qiladi. Dramatik, satirik, musiqiy, epik va 

eksperimental janrlar o‘zaro chambarchas bog‘langan holda qo‘g‘irchoq san’atining badiiy 

imkoniyatlarini kengaytiradi. Badiiy yaxlitlik nafaqat janrlarning sintezida, balki sahnaviy ifoda 

vositalari, dekoratsiya, qo‘g‘irchoqlarning texnik imkoniyatlari va aktyorlik mahorati orqali ham 

ta’minlanadi. Qo‘g‘irchoq teatri nafaqat bolalar uchun mo‘ljallangan tomosha vositasi, balki katta 

yoshdagilar uchun ham muhim estetik va ma’rifiy ahamiyatga ega bo‘lgan san’at turi hisoblanadi. 

Zamonaviy texnologiyalar va innovatsion yondashuvlar qo‘g‘irchoq teatrining yanada 

rivojlanishiga turtki bermoqda. Turli janrlarning uyg‘unligi orqali mazmunan boy, vizual 

jozibador va tomoshabinni hayratga soluvchi spektakllar yaratilmoqda. Shu bois, qo‘g‘irchoq 

teatri o‘zining tarixiy ildizlariga asoslangan holda doimiy takomillashib, yangi sahnaviy shakllar 

va ifoda usullarini izlab topayotgan san’at sohasi sifatida ahamiyat kasb etadi. Shuni ta’kidlash 

kerakki, qo‘g‘irchoq teatri texnik imkoniyatlari bilan ham o‘ziga xosdir. Qo‘g‘irchoqlarning 

harakat tamoyillari, ulardan foydalanish usullari va spektaklning vizual aspektlari janrlarning 

badiiy yaxlitligiga ta’sir qiladi. Masalan, an’anaviy qo‘g‘irchoq teatrida ipli, qo‘l, soya va mexanik 

qo‘g‘irchoqlardan foydalaniladi, zamonaviy teatrda esa elektron boshqaruvli yoki multimediya 

elementlari bilan boyitilgan texnologik usullar joriy qilinmoqda. Ushbu elementlarning uyg‘unligi 

spektaklning umumiy badiiy ta’sirini oshirishga xizmat qiladi. Qo‘g‘irchoq teatrining estetik 

qimmati uning sahnaviy ifoda vositalarining jozibadorligida va ma’naviy mazmunining boyligida 

namoyon bo‘ladi. [4. B.17] Har bir janr o‘z uslubiy xususiyatlariga ega bo‘lsa-da, ularning 

barchasi umumiy san’atiy maqsad sari yo‘naltirilgan bo‘lib, tomoshabin ongida chuqur taassurot 

qoldirishga qaratilgan. Shu bois, qo‘g‘irchoq teatri nafaqat tarixiy va an’anaviy ildizlarga ega 

bo‘lgan san’at turi, balki doimiy ravishda yangilanib boruvchi, jamiyatning badiiy-estetik 

ehtiyojlariga moslashuvchi ijodiy maydon hamdir. [5.B.76] 

Qo‘g‘irchoq teatri janrlarining xilma-xilligi va ularning badiiy yaxlitligi ushbu san’at 

turining estetik va ma’naviy qimmatini belgilaydi. Har bir janr o‘ziga xos ifoda vositalari va 

uslublari bilan ajralib turar ekan, ular bir-biri bilan uyg‘unlashib, tomoshabinga chuqur ta’sir 

ko‘rsatadigan sahnaviy asarlar yaratishga xizmat qiladi. Dramatik, satirik, musiqiy, epik va 

eksperimental janrlar o‘zaro chambarchas bog‘langan holda qo‘g‘irchoq san’atining badiiy 

imkoniyatlarini kengaytiradi. Badiiy yaxlitlik nafaqat janrlarning sintezida, balki sahnaviy ifoda 

vositalari, dekoratsiya, qo‘g‘irchoqlarning texnik imkoniyatlari va aktyorlik mahorati orqali ham 

ta’minlanadi. Qo‘g‘irchoq teatri nafaqat bolalar uchun mo‘ljallangan tomosha vositasi, balki katta 

yoshdagilar uchun ham muhim estetik va ma’rifiy ahamiyatga ega bo‘lgan san’at turi hisoblanadi. 

Zamonaviy texnologiyalar va innovatsion yondashuvlar qo‘g‘irchoq teatrining yanada 

rivojlanishiga turtki bermoqda. Turli janrlarning uyg‘unligi orqali mazmunan boy, vizual 

jozibador va tomoshabinni hayratga soluvchi spektakllar yaratilmoqda. Shu bois, qo‘g‘irchoq 

teatri o‘zining tarixiy ildizlariga asoslangan holda doimiy takomillashib, yangi sahnaviy shakllar 

va ifoda usullarini izlab topayotgan san’at sohasi sifatida ahamiyat kasb etadi. 

O‘zbekiston mustaqillikka erishgach, madaniy hayotda, jumladan, teatr san’atida ham 

yangi bosqich boshlandi. Milliy teatrlar nafaqat o‘zbek dramaturgiyasini, balki xorijiy 

dramaturgiya durdonalarini sahnalashtirish orqali tomoshabinlarning estetik didini 

shakllantirishda muhim o‘rin egalladi. Xususan, Toshkent teatrlari G‘arb va Sharq 

dramaturgiyasini sahnaga olib chiqish orqali san’atlararo muloqotni rivojlantirib, madaniyatlar 

o‘rtasidagi o‘zaro tushunishni mustahkamlashga hissa qo‘shmoqda. 

Xorijiy dramaturgiyaning sahna talqinlarini o‘rganish bugungi o‘zbek teatr san’atining 

rivojlanish tendensiyalarini, tomoshabinlar estetik didini shakllantirishdagi o‘rnini va 

san’atlararo muloqotdagi ahamiyatini aniqlashga xizmat qiladi. Ayniqsa, Toshkent milliy 

teatrlarida sahnalashtirilgan xorijiy asarlarni tadqiq qilish orqali milliy teatrimizning xalqaro 

maydondagi o‘rni va istiqbollarini belgilash mumkin. 

Jahon dramaturgiyasi va klassik asarlarning zamonaviy talqiniga murojaatlarning 

kamligi, xorijiy dramalarni sahnalashtirishda hamda teatr rejissyorlarining e’tibori yetarli 

emasligi tо‘g‘risida san’atshunoslik fanlari doktori S.Qodirovaning “О‘zbek sahnasida g‘arb 

klassikasi” nomli maqolasida: “Darhaqiqat, teatrlarimiz tomonidan sahnalashtirilgan milliy 

mumtoz hamda g‘arb klassiklarining asarlarini tomosha qilar ekanmiz, afsuski, kо‘p hollarda 

tomoshabinlarning befarqligiga duch kelamiz. Teatr ularni qiziqtira olmadimi yoki asar zamon 

talab etgan muammolarga javob bermadimi, yoinki, komediyalar kabi reklama qilinmadimi deb 

о‘ylab qolasan. Balki, klassikaga murojaat etilmayotganligining asosiy sababi, bu tarzdagi 

asarlar jiddiy fikrlashni, aql-idrokni talab etganligidadir. Ikkilamchi, klassikaga murojaat biror 

aktyorning о‘z qobiliyatini sinab kо‘rish yoki rejissyorning tashabbusi, yohud ma’lum 

muallifning tavallud kuni munosabati bilan emas, balki aynan teatr jamoasining ijodiy 

salohiyati, tayyorgarligidan kelib chiqqan holdagi murojaati bо‘lishi kerak” degan asosli va 

о‘rinli tanqidlarini bildirib о‘tgan. 

Har qanday spektaklning muvaffaqqiyatli chiqishi muallif fikri va g‘oyasini tо‘laqonli 

ochib berishdagina emas, balki rejissyor tomonidan unga davr ruhi va zamonaviy teatr 

imkoniyatlarini singdirib, uni yangicha talqin qilib, teatr ixlosmandlariga yetkazib bera olishida 

hamdir. Rejissyorlik mahorati tanlagan asari va uning sahnaviy talqini orqali tomoshabinga 

ta’sir о‘tkaza olishi, uning ongida fikr-mulohazalar tug‘ilishiga sabab bo‘lishi, izlovchini 

ishtirokchi sifatida spektaklga singdira olishi, qahramonlarga holatida ularga yordam berish, 

yechim topish kabilarda mulohaza yuritishga chaqira olishi kabi ulkan psixologik va falsafiy 

jihatlarni ham qamrab oladi. 

Klassik asarlarning sahnaviy talqinida esa rejissyordan va aktyorlar jamoasidan ulkan 

ijodiy mehnat hamda ikki barobar ko‘proq mahoratni talab etilishi shubhasizdir. Xususan, xorij 

dramaturgiyasi klassik namunalarining talqini katta ijodiy izlanishni taqazo qiladi. 

Rejissyor avvalo, asar muallifining ijodi bilan yaqindan tanishishi, asarning yozilgan 

davri va muhitini o‘rganishi, qahramonlar hissiy va ruhiy kechinmalarini chuqur anglagani 

holda asar qо‘lga olinadi. Bundan tashqari, teatr jamoasida klassik asarlardagi chuqur dramatik 

holatlarni talqin eta olish qobiliyatiga ega bо‘lgan mahoratli aktyorlarning borligiga ishonch 

hosil qilishi, ularning yoshi, ijodiy imkoniyatlari, tashqi qiyofalari kabilarni ham hisobga olishi 

kerak. Bunda esa, rejissyordan tarixchilik, tanqidchilik, adabiyotshunoslik, san’atshunoslik, 

psixologlik, ularni janr yechimini topishda bir yо‘nalishga sola bilishda pedagogik, 

tashkilotchilik, tahlil eta bilish qobiliyatini va rejissura, aktyorlik mahorati sohalardagi ulkan 

tajribani talab etiladi. “O‘zbek teatri G‘arb dramaturgiyasini o‘zlashtirar ekan, uni o‘z milliy 

san’at an’analari bilan uyg‘unlashtirishga intiladi. Bu jarayonda nafaqat asarlarning 

sahnalashtirish usullari, balki o‘zbek teatr maktabining o‘ziga xos xususiyatlari ham yangi 

ko‘rinish kasb etmoqda”.  

О‘zbek milliy akademik drama teatri sahnasida 2005-yil ispan dramaturgi 

A.Kasonaning “Daraxtlar tik turib jon beradi” pyesasiga murojaat qilinadi. Rejissyor Valijon 

Umarov ishi bilan tanishar ekanmiz, uning klassik asarlarga murojaati unchalik kо‘p emas, 

balki zamonaviy va tarixiy mavzular borasida yetuk tajribaga ega ekanligini ta’kidlab о‘tish 

о‘rinli. Shunga qaramay “Daraxtlar tik turib jon beradi” spektaklining muvaffaqqiytli chiqqani 

va yillar davomida teatrning gultojiga aylangani rejissyorning yuksak mahorat sohibi 

ekanligining yaqqol isbotidir. Spektakl o‘z vaqtida teatr jamoasining ulkan yutuqlaridan 

bo‘lishi bilan bir qatorda o‘zbek aktyorlari uchun professionalizmga o‘tish va o‘z 

imkoniyatlarini ochish uchun yaxshigina maktab bo‘lib xizmat qildi. 

Rejissyor asar talqinda insonlarning bir-birlarga mehr-muruvvat kо‘rsatish qondoshlik 

rishtalariga aloqador emasligini, yetti yot begona insonlar ham buni a’lo darajada uddalay 

olishini, sabab odamzod tabiatidagi insoniylik, oqko‘ngillik hamda vijdon kabi bebaho xislatlar 

ekanini ko‘rsatishga, odamlarning umidi, ishonchi uni yashashga undovchi ruhiy tayanchi 

ekanini isbotlashga harakat qiladi. Bu asnoda tomoshabinlar ongida butun boshli insonparvarlik 

jamiyatini tuzishni о‘z oldiga maqsad qilib qо‘yadi. Odamgarchilik yo‘qolib borayotgan 

bugungi jamiyatda urg‘uning aynan shu jihatlarga qaratilishi talqinning yangiligi hamda 

muvaffaqqiyatida muhim ahamiyat kasb etadi. Kunimizning eng dolzarb masalalaridan biri 

ham inson qadri zotan. 

Insonparvarlik jamiyati inson qadrini ulug‘lash uchun qanchalik harakat qilmasin, о‘z 

huquqlarini paymol etgan inson qadr topa olmasligini spektakl qahramonlari ajoyib tarzda 

ochib berganlar. Aktyorlar obrazi xususida esa, ulkan ilmiy tadqiqotga arziydigan mavzu ekani 

ta’kidlanishi lozim. O‘zbekiston xalq artisti Yayra Abdullayeva ijro etgan buvi obrazi haqida 

qancha gapirilsa ham, ozlik qiladi. Spektakldagi har bir personaj chuqur ichki kechinmalarni 

boshidan kechiradi. Ayniqsa, buvi obrazining xarakteri va ruhiy holati alohida e’tiborga loyiq. 

Buvining erta yo‘qotgan farzandlaridan yolg‘iz nabira meros bo‘lib qoladi. U nabirasiga 

bor mehr-muhabbatini bag‘ishlab, uni haddan tashqari erkalatib yuborganini o‘zi ham sezmay 

qoladi. Kunlardan bir kuni nabira ahmoqona erkaliklar natijasida og‘ir jinoyat – o‘g‘irlik sodir 

etadi. Bu holatni bilib qolgan buvi unga tarsaki tushiradi. Qattiq gapirilmagan muhitda 

ulg‘aygan nabira bir shapaloqqa chiday olmay, uydan chiqib g‘oyib bo‘ladi. 

Keksayib qolgan, yuragi xasta bo‘lgan bobo esa xotinining nabirasi dardidan aziyat 

chekib ado bo‘lishiga qarab turolmaydi va uning nomidan yolg‘on xatlar yozib ayoliga yubora 

boshlaydi. Vaqt o‘tib, buvi nabirasi va kelinini ko‘rishni orzusi bilan yashaydi. Bobo esa 

navbatdagi yolg‘oniga qo‘l urib, soxta nabira va kelinni topib keladi. Oradan vaqt o‘tib, asl 

nabira meros istab qaytib keladi. Ammo u insoniy fazilatlarni butkul yo‘qotgan, odamiylikdan 

chiqqan, ko‘zlarini nafsi ko‘r qilgan edi… 

Bunday keskin va murakkab vaziyatlarni sahnada ifodalash aktyorlardan chuqur ichki 

kechinmalarni o‘zlashtirish, psixologik jihatdan og‘ir holatlarni talqin etish talab etadi. Yayra 

Abdullayeva yaratgan buvi obrazi yuksak mahorat bilan ijro etilgan. Yuragi xasta, ammo 

qat’iyatli, og‘ir, vazmin ayol obrazi aktrisa timsolida to‘liq gavdalanadi. Zarur pallada 

italyancha qo‘shiq aytib, unga mos raqsga tushib ketishi bu obrazning kuchli irodasini 

tomoshabinga aniq yetkazadi. Nafis harakatlar, aristokratlarga xos yurish-turishlar orqali 

aktrisa o‘zining ichki kechinmalarini bosqichma-bosqich ochib boradi. Bu esa asar yakunida 

nabiraga qarshi norozilik hissining tomoshabin qalbida tug‘ilishiga sabab bo‘ladi. 

Spektakl yakunida aktrisa umid simlarining uzilishini hech kimga bildirmaslikka 

urinadi. Uning yillar davomida bosib yurgan dardi oxir-oqibat yuzaga chiqadi. Bunday ruhiy 

holatni bu darajada yuksak saviyada ifoda etish har qanday aktrisaning ham qo‘lidan 

kelavermaydi. Bu obraz orqali farzandlaridan ayrilgan ayolning oxirgi nafasigacha nobakor 

nabirasi haqida yaxshi umidlar bilan yashashi, ammo umidlari puch chiqib, hayotning og‘ir 

zarbasiga tik turib chidashi – bu insoniy buyuk matonat ifodasidir. 

Turmush o‘rtog‘i Fernando Bordua obrazini aktyor R.Avazov ijro etgan. U obrazni 

yuksak mahorat bilan ifodalagan bo‘lsa-da, uning ichki kechinmalarini partnyoriga nisbatan 

to‘laqonli o‘zlashtira olmaganligi seziladi. Obrazdagi rafiqasini chin dildan sevuvchi, uni 

quvontirish uchun har narsaga tayyor inson qiyofasi oxirigacha to‘laqonli ochilmagan. Biroq 

obrazdagi og‘ir vazminlik, yumshoqlik, muloyimlik kabi xislatlar ishonarli tarzda talqin etilgan. 

Agar bu obraz ham to‘liq ichki kechinmalari bilan yoritilganida, u tomoshabin qalbini rom 

etishi yanada oson bo‘lardi. Spektakl boshida aktyor o‘z his-tuyg‘ulari va niyatini aniq ifodalay 

oladi. Aslida bu obraz barcha personajlarni harakatga keltiruvchi markaziy figuraga aylanishi 

kerak edi. Spektakl davomida esa bu xususiyat yo‘qoladi. Spektakl oxiriga borib, undagi 

harakatchanlik va yetakchilik sezilmay qoladi. Agar bu jihatlar to‘liq ochilganida, obraz 

tomoshabinda chuqur taassurot qoldirgan bo‘lardi. 

Nobakor nabira rolini ijro etgan, O‘zbekistonda xizmat ko‘rsatgan artist T.Saidov 

obrazga to‘liq singib ketgan. U o‘z ijrosi orqali tomoshabinda nafrat hissini uyg‘otmay 

qolmaydi. Yillar davomida buvi va bobosini sog‘inchda yashatib, oxirida esa yovuz niyat bilan 

paydo bo‘lib, ularning orzu-umidlarini poymol etadi. Aktyorning sahnaga chiqishi bilan 

tomoshabin beixtiyor unga qarshi norozilik ruhida bo‘ladi. Bu esa aktyorning salbiy obrazga 

mukammal kirib ijro etganidan dalolat beradi. Ayniqsa, buvi bilan bo‘lgan sahnalardagi ijrosi 

alohida ta’sirchanlik kasb etadi. U o‘zining ruhiy holatidan kelib chiqib, tomoshabinni o‘ziga 

qarshi qo‘yishga muvaffaq bo‘ladi. 

Soxta nabira va kelin rollarini O‘zbekistonda xizmat ko‘rsatgan aktyor va aktrisa – 

M.Abduqunduzov (Insonparvarlik jamiyati direktori) hamda S.Yunusova (Ezabella, Senyorita 

Kindas)lar ijro etgan. Ularning obraz yaratishdagi yondashuvlari tahsinga loyiq. Ayniqsa, 

insonparvarlik jamiyati direktorining Ezabella bilan bo‘lgan sahnasida aytgan so‘zlari teatr 

san’ati vakillari uchun dasturulamal bo‘lishi mumkin: sahna holati shu darajada 

keskinlashadiki, Ezabella buvining haqiqatni bilib qolmasligi uchun qo‘lini kesib yuboradi. 

Keyin direktor unga “Sen nega haqiqatan qo‘lingni kesding, shunchaki lab bo‘yog‘i surtib 

qo‘ya qolmadingmi?” deganda, Ezabella “Men yolg‘on o‘ynay olmayman”, deydi. Shunda 

direktor unga: “Agar sening qalbing muhabbatga to‘la bo‘lsa, sen hech qachon yaxshi aktrisa 

bo‘la olmaysan,” deydi. Ya’ni, yolg‘onni emas, yolg‘ondakam haqiqatni ishonarli tarzda ifoda 

etish kerakligini anglatadi. 

Shuningdek, direktorning “Biz ruhiy hayru sahovat qilamiz,” degan so‘zlari 

spektaklning asosiy g‘oyasini ifoda etadi. Ushbu obrazlar o‘zlari uchun mutlaqo notanish inson 

qiyofasini yaratib, keksa, ziyrak, bardoshli ayol qarshisida o‘zlaridagi sirni yashirishga urinadi. 

Har ikki aktyor sahnada murakkab psixologik vaziyatdagi obrazlarni muvaffaqiyatli yaratishga 

erishgan. Ular xarakter jihatdan mutlaqo zid bo‘lsalar-da, oxir-oqibat muhabbat tuyg‘usiga 

duch kelishadi. Yigit yolg‘on orqali odam ko‘nglini ko‘tarish mumkin degan e’tiqodda bo‘lsa, 

ayol esa haqiqat og‘riqli bo‘lsa-da, oxir-oqibatda ko‘ngilga taskin berishiga ishongan. Ikkovlon 

ham inson qalbini obod qilish uchun harakat qilgan va yakunda muhabbat manziliga yetib 

borishgan. Har doim yaxshi niyat ortida muhabbat yashirin ekanligi ifoda etilgan. 

Bu ikki obraz ham ichki kechinmalarni to‘liq o‘zlashtira olgan. Aktyor Muhammadali 

Abduqunduzov o‘zining tashqi qiyofasiga to‘g‘ri kelmaydigan ayyor, ba’zida takabbur, ammo 

bir paytlar yolg‘onlari kimnidir umid bog‘lashiga sabab bo‘lishini tushunib yetgan inson 

obrazini juda ehtiyotkorlik bilan ijro etadi. Aktrisa Sayyora Yunusova esa g‘amgin nigohli, 

hayot chirog‘i so‘nayotgan, biroq muhabbat uchquni uni hayotga qaytarayotgan murakkab 

qismatli ayol obrazini nafislik bilan talqin etadi. U o‘z ruhiy holati bilan tomoshabinni domiga 

tortib, uni yigit timsoliga qarshi kurashishga undaydi. 

Spektakldagi barcha asosiy obrazlar o‘z ichki kechinmalarini jonli ifoda etib, 

tomoshabinda chuqur taassurot qoldiradi. Ayniqsa, har bir rolga mos aktyorlar guruhi 

professional ijodiy jamoa sifatida birlashib, spektakl talqinini yuqori saviyaga olib chiqqan. Bir 

so‘z bilan aytganda, rejissyor Valijon Umarovning say harakatlari, talqinda yangicha 

yondashuvi hamda o‘z rollarini ijro etish o‘rniga o‘z qahramonlari hayotini yashagan mahoratli 

aktyorlar jamoasining mehnatlari natijasida o‘zbek teatri xazinasi yana bir muvaffaqqiyatli 

xorijiy spektakl bilan boyitildi. 

Foydalanilgan adabiyotlar ro‘yxati: 

1. Qodirova S. Teatrda hayot aksi. -T.: San’at. 2011. 

2. Qodirova S. О‘zbek sahnasida g‘arb klassikasi. // Teatr, 4-son, 2006.  

3. Abdullayev M. Mustaqillik davri o‘zbek teatri transformatsiyasi. // Teatr, 2018. №3.  

4. Tursunov T. XX asr o‘zbek teatri tarixi (1900-2007). -T.: 2004. 

5. Tursunov T. Sahna va zamon. -T.: Yangi asr avlodi, 2007. 

  



287 

Qurbonmurod Ro‘ziboyev  
Alfraganus University  

Falsafa (sohalar boʼyicha) 2-kurs magistranti 

JADID TEATRLARINING FALSAFIY TARBIYA VOSITALARI 

Annotatsiya: ushbu maqola “Musiqali teatr san’ati ta’limida aktyorlik va rejissura san’ati 
muammolari” mavzusidagi respublika ilmiy-amaliy anjuman doirasida Jadid teatrlarining 
falsafiy tarbiya vositalarini tahlil qiladi va ularning yoshlarni tarbiyalashdagi ahamiyatini ko‘rib 

directing art in musical theater education” and examines their significance in educating youth. 

Jadidchilik harakati XIX asr oxiri va XX asr boshlarida Turkistonda ijtimoiy, siyosiy va 

madaniy islohotlar uchun muhim zamin yaratdi. Bu harakat nafaqat ta’lim va ma’rifat sohasida, 

balki san’at, xususan teatr orqali yoshlarni tarbiyalashda ham katta rol o‘ynadi. Jadid teatrlarining 

falsafiy tarbiya vositalari xalqni ma’naviy uyg‘otish, milliy o‘zlikni anglash va ijtimoiy adolat 

g‘oyalarini targ‘ib qilishga xizmat qildi.  

Jadidchilik harakati Turkiston, Buxoro va Xivada ma’rifiy islohotlarni amalga oshirishga 

intilgan ziyolilar tomonidan boshlangan. Mahmudxo‘ja Behbudiy, Abdulla Avloniy, 

Munavvarqori Abdurashidxonov kabi jadidchilar teatrni xalqni ma’rifatga chorlash vositasi 

sifatida ko‘rdilar. [1.B.12.] Jadid teatrlarining falsafiy asosi quyidagi tamoyillarga tayandi: 

Milliy O‘zlikni Anglash: Jadidlar milliy tarix, adabiyot va madaniyatni sahna orqali targ‘ib 

qilib, xalqning o‘ziga xosligini ta’kidlashga harakat qildilar. Ma’rifat va Ilm: Teatr orqali xalqni 

o‘qish-yozish, dunyoviy bilimlar va zamonaviy g‘oyalarga undash maqsad qilingan. 

Ijtimoiy Adolat: Jadid spektakllari ijtimoiy tengsizlik, mustamlakachilik va adolatsizlikka 

qarshi chiqish vositasi sifatida ishlatilgan. Axloqiy Tarbiya: Xalq orasida adolat, halollik va 

vatanparvarlik kabi qadriyatlar targ‘ib qilingan. [2.B.36.] Jadid teatrlarining falsafiy tarbiya 

vositalari ushbu g‘oyalarni sahna orqali xalqqa yetkazishga xizmat qildi. Bu vositalar nafaqat 

estetik, balki pedagogik va ijtimoiy ahamiyatga ega edi. 

Jadid teatrlarining tarbiyaviy ta’siri quyidagi bir qator vositalar orqali amalga oshirildi.  

1. Dramatik asarlar va milliy syujetlar. Jadid teatrlarida milliy tarix va adabiyotga 

asoslangan spektakllar muhim o‘rin tutdi. Masalan, Mahmudxo‘ja Behbudiy tomonidan yozilgan 

“Padarkush” (1913) dramasi o‘zbek adabiyotidagi ilk realistik spektakllardan biri bo‘lib, ota va 

o‘g‘il o‘rtasidagi ziddiyat orqali ma’rifatsizlik va ijtimoiy adolatsizlik muammolarini ko‘tardi. 

Bunday asarlar yoshlarda milliy o‘zlikni anglash va axloqiy qadriyatlar haqida fikrlashni 

shakllantirdi. [3.B.56.] 

2. Ma’rifiy g‘oyalarni targ‘ib qilish. Jadid spektakllari xalqni o‘qish-yozishga, zamonaviy 

bilimlarga va ijtimoiy islohotlarga undadi. Teatr sahnasi orqali yoshlar o‘z huquqlari, ta’limning 

ahamiyati va jamiyatdagi o‘zgarishlar haqida ma’lumot oldilar. Masalan, Behbudiy tomonidan 

tashkil etilgan “Oyna” jurnali va uning nashriyotidagi maqolalar teatr orqali ma’rifiy g‘oyalarni 

targ‘ib qilishda muhim platforma bo‘ldi. [4.B.24.] 

3. Ijtimoiy tanqid va satira. Jadid teatrlarida ijtimoiy tanqid va satira muhim vosita sifatida 

ishlatildi. Mustamlakachilik, poraxo‘rlik, diniy xurofot va ijtimoiy tengsizlik kabi muammolar 

sahna orqali fosh qilindi. Abdulla Avloniy va Cho‘lponning asarlari bu borada muhim misollar 

bo‘lib, ular yoshlarda adolat va tenglik g‘oyalarini uyg‘otdi. 

4. Musiqa va estetik vositalar. Musiqali teatr jadidlar uchun xalqni jalb qilishning muhim 

vositasi edi. Milliy musiqiy an’analar, xususan, xalq qo‘shiqlari va maqomlar spektakllarda 

ishlatilib, yoshlarda estetik did va milliy madaniyatga muhabbat uyg‘otdi. Musiqa orqali his-

tuyg‘ularni ifoda etish tarbiyaviy jarayonni yanada samarali qildi. [5.B.54.] 

5. Jamoaviy faoliyat va teatr truppalari. Jadidlar tomonidan tashkil etilgan teatr truppalari 

yoshlarni jamoaviy faoliyatga jalb qildi. Teatr jarayonida ishtirok etish yoshlarda mas’uliyat, 

intizom va hamkorlik ruhini shakllantirdi. Masalan, Samarqand, Toshkent va Farg‘onada tashkil 

etilgan teatr jamoalari yoshlarni ma’rifiy va ijtimoiy faoliyatga chorladi. 

6. Xalq pedagogikasiga tayanish. Jadid teatrlarining tarbiyaviy vositalari xalq 

pedagogikasiga asoslangan edi. Xalq hikoyalari, masallar va dostonlar spektakllarda ishlatilib, 

yoshlarda axloqiy qadriyatlar va vatanparvarlik tuyg‘ularini shakllantirishga xizmat qildi. Xalq 

pedagogikasidagi nasihat, o‘git va namuna kabi usullar sahna orqali yangi shaklda taqdim etildi. 

[6.B.24.] 

Jadid teatrlarining falsafiy tarbiya vositalari yoshlarni quyidagi yo‘nalishlarda rivojlantirdi: 

 Milliy ongning uyg‘onishi: spektakllar orqali yoshlar o‘z tarixi, madaniyati va tilini 

chuqur angladilar. 

 Ijtimoiy faollik: teatr yoshlarda ijtimoiy adolatsizlikka qarshi kurashish va jamiyatni 

isloh qilish istagini uyg‘otdi. 

 Axloqiy qadriyatlar: adolat, halollik va vatanparvarlik kabi qadriyatlar yoshlar ongida 

mustahkamlandi. 

 Estetik did: musiqa, adabiyot va sahna san’ati orqali yoshlarda estetik did shakllandi. 

Zamonaviy O‘zbekistonda Jadid teatrlarining falsafiy tarbiya vositalari hali ham 

dolzarbdir. Bugungi kunda yoshlarni milliy qadriyatlar va zamonaviy g‘oyalar ruhida tarbiyalash 



289 

uchun ushbu tajribadan foydalanish mumkin. Masalan, zamonaviy musiqali spektakllarni ishlab 

chiqarish, ijtimoiy tarmoqlarda targ‘ib qilish va xalqaro hamkorlikni rivojlantirish orqali Jadid 

teatrlarining merosi yangi shaklda davom ettirilishi mumkin. [7.B.24.] 

Xulosa qilib aytganda, jadid teatrlarining falsafiy tarbiya vositalari milliy o‘zlikni anglash, 

ma’rifiy g‘oyalarni targ‘ib qilish, ijtimoiy tanqid, estetik didni shakllantirish va jamoaviy ruhni 

rivojlantirishga xizmat qildi. Dramatik asarlar, musiqa, satira va xalq pedagogikasiga asoslangan 

usullar orqali yoshlar ijtimoiy faol, axloqiy va milliy ong bilan tarbiyalandi. Bugungi kunda ushbu 

vositalarni zamonaviy sharoitlarga moslashtirish orqali yoshlarni tarbiyalashda yangi imkoniyatlar 

ochiladi. Respublika ilmiy-amaliy anjumani Jadid teatrlarining merosini muhokama qilish va uni 

zamonaviy ta’limda qo‘llash uchun muhim platforma bo‘lib xizmat qiladi. 

Foydalanilgan adabiyotlar ro‘yxati: 

1. Markaziy Osiyo XX asr boshida: islohotlar, yangilanish, taraqqiyot va mustaqillik uchun 

kurash, Toshkent.: 2001. 

2. Jadidizm. Ensiklopedik lug‘at. 1. Toshkent: О`zbekiston milliy ensiklopediyasi bosh 

redaksiyasi. 1988. B. 271. 

3. Bakhronovna R. D. History of the central asian intellectual heritage from the views of 

foreign researchers //International Journal of Intellectual Cultural Heritage. – 2022. – Т. 2. – №. 

3. – С. 90-95. 

4. Mamatqulov B. (2022). Directing in Puppet Theater. Pindus Journal of Culture, 

Literature, and ELT, 2(1), 123-127. 

5. Qurbonov M. (2021). Director and Author. International Journal of Culture 

and Modernity, 11, 83-89. 

6. Sobirov T. Omonov Q. K. //Graphical Basis Of Girikh Used In Traditional Applied 

Decorative Art Of Central Asia In The 9-15th Centuries//. Journal of Contemporary Issues in 

Business and Government Vol. 27, No. 1, 2021 P-ISSN: 2204-1990; E-ISSN: 1323-6903  

7. Ahmedov Z., & Umarova, X. (2021). Stage Approach and Story Evaluation Criteria. 

International Journal of Culture and Modernity, 11, 8-15. 



290 

Nozima Ulug‘ova  
O‘zDSMI, “Teatr san’ati” mutaxasisligi 

 1-kurs magistranti 

JADID MA’RIFATPARVARI MAHMUDXO‘JA BEHBUDIYNING O‘ZBEK TEATR 
SAN’ATI YO‘LIDAGI SHARAFLI HISSASI 

Annotatsiya: ushbu maqolada o‘zbek teatrining tarixiy rivojlanishi va jadidchilik 
harakatining milliy teatr san'atini shakllantirishdagi roli ko‘rib chiqilgan. Maqolada an'anaviy 
o‘zbek teatri (masxaraboz, qiziqchilar san'ati, qo‘g‘irchoqbozlik) dan tortib to XX asr boshlarida 
paydo bo‘lgan yangi o‘zbek teatrigacha bo‘lgan tarixiy jarayon tahlil etilgan. 

Kalit so‘zlar: an’anaviy tomosha, masxaraboz, teatr, dramaturgiya, rejissyor, aktyor, 
madaniyat, islohot, xalq. 

Abstract: this article examines the historical development of Uzbek theater and the role of 
the Jadid movement in shaping the national theatrical art. The article analyzes the historical 
process from traditional Uzbek theater (including the art of clowns, comedians, and puppetry) to 
the emergence of the new Uzbek theater in the early 20th century. 

Keywords: traditional spectacle, clown, theater, dramaturgy, director, actor, culture, 
reform, people. 
 

 “Teatr- bu ibratxonadir” 
 (Mahmudxo‘ja Behbudiy) 

 
Ma’lumki o‘zbek teatrining tarixi uzoq o‘tmishga ega. U qadimiy teatr, an’anaviy tomosha 

san’ati va xx asrning boshlaridan shakllanish jarayonini o‘tab professional davlat teatri darajasiga 

ko‘tarilgan milliy madaniyatimizni o‘z ichiga oladi. An’anaviy o‘zbek teatri tushunchasiga xalq 

turmushi va madaniy hayotida tomosha va taqlid qilishga oid unsurlardan tortib, asrlar davomida 

shakllanib yashab kelgan masxaraboz, qiziqchilar san’ati va qo‘g‘irchoqbozlik kiradi. Tarixiy 

manbalar va san’atshunos tadqiqotchilar izlanishlariga ko‘ra, masxaraboz va qiziqchilar san’ati 

Turkiston hududlarida juda qadimdan mavjud bo‘lib xalq madaniy hayotining bir ko‘rinishi 

sifatida asrlar davomida yashab kelgan. Yangi o‘zbek teatri tushunchasiga esa maxsus bino, 

maxsus o‘rindiqlar joylashtirilgan tomosha zali , pardalar vositasida ochilib yopiladigan sahnali 

va unda ish ko‘radigan ijodiy jamoa, aktyor, rejissyor, rassom, sozanda ahli va boshqaruvchilardan 

tashkil topib, ma’lum vaqt ishlab, sotilgan chiptalar asosida xalqqa tomosha namoyish etadigan 

tomoshaxona va eng asosiysi sahna uchun mo‘ljallab yozilgan asar muallifi ya’ni dramaturg kiradi. 

O‘zbek dramasining tug‘ilishi jadidlarning o‘zbek milliy teatr san’atini yaratish yo‘lidagi 

faoliyatlari bilan bog‘liq. Ular teatrni milliy madaniyatning yangi shakli sifatida targ‘ib qilish bilan 

birga, g‘oyaviy asosini tashkil qiluvchi repertuar drama, tragediya va komediyalarni yaratish, 

ijrochi trupalarni tashkil qilish, ularning iqtisodiy va boshqarish muammolarini hal etishni ham 

o‘z zimmalariga oldilar. Jadidlar o‘zbek teatrining ham targ‘ibotchisi, ham yaratuvchisi bo‘ib 

maydonga chiqdilar. Ularning ko‘pchiligi bir vaqtning o‘zida targ‘ibotchi, tashkilotchi, dramaturg, 

rejissyor, aktyor sifatida ijod qilgan fidoiylar edi.[1.B.87.] 

Mana shunday ma’rifatparvar ziyoli shaxslardan biri, Turkiston jadidlarining 

karvonboshisi, birinchi o‘zbek dramasi “Padarkush” tragediyasining muallifi Mahmudxo‘ja 

Behbudiy edi. 

Mahmudxo‘ja Behbudiy buyuk ma’rifatparvar yangi usul maktabi va o‘quv tizmi 

targ‘ibotchisi, qator o‘quv qo‘llanmalar muallifi, journalist, mashhur “Oyina” (1914-1915) 

jurnalining noshiri va muharriri, islom dini tarixi bilimdoni, ulamo, “Muxtasar tarixi islom”, 

“Amaliyoti islom” singari kitoblarning muallifi, yetuk jamoat arbobidir. Behbudiy yangi o‘zbek 

teatrining yetakchi targ‘ibotchilaridan, dunyo teatri tarixidan habardor, teatrning taraqqiy etgan 

mamlakatlar ijtimoiy-madaniy hayotida tutgan o‘rnini o‘rgangan, shulardan xulosalar chiqarib, 

Turkiston o‘lkasi, umuman islom olamida teatrni himoya va targ‘ib etgan san’at darg‘asidir.  

U o‘zi muharrirlik qilgan “Oyina” jurnalida teatrni davlat miqyosida madaniyatning 

muhim sohasi ekanini isbotlash, ularning Ovrupo mamlakatlaridagi mavqeini ko‘rsatish 

maqsadida teatrlar soni va qancha aholiga bir teatr to‘g‘ri kelishini bir davlat misolida ko‘rsatib 

berdi. “Masalan o‘sha vaqtda Italiyada 544 ta teatr bo‘lib, 65 ming kishiga bir teatr; Frantsiyada 

596 ta teatr bo‘lib 66 ming kishiga bir teatr; Ispaniyada 228 ta teatr bo‘lib 68 ming kishiga bir 

teatr; Angliyada 372 ta teatr bo‘lib 97 ming kishiga bir teatr; Germaniyada 364 ta teatr bo‘lib, 123 

ming kishiga bir teatr; Avstriyada 215 ta teatr bo‘lib, 133 ming kishiga bir teatr; Rusiyada 149 ta 

teatr bo‘lib, 850 ming kishiga bir teatr to‘g‘ri kelganini ta’kidlab, Turkiston esa san’atning bu 

turidan umuman mahrum ekanini ma’lum qiladi”. [2.B.356.] 

M.Behbudiy “Teatr nadur?” degan maxsus maqolasida sahna san’ati xususidagi fikr-

mulohazalarini bayon qilar ekan, jumladan, teatr millat taraqqiyotining yetakchi omillaridan biri 

bo‘lib, ilg‘or mamlakatlarda odob va ibratdan dars beruvchi maktab, yaxshini yomondan 

ajratuvchi elaksifat torozu, o‘qigandan, eshitgandan ko‘ra yaxshiroq taassurot qoldiruvchi 

tomosha maskani, unda faoliyat ko‘rsatuvchi ijrochi- aktyorlar masxarabozlardan tubdan farq 

qiluvchi axloq muallimlari bo‘lib, rivoj topgan yurtlarda oliy tabaqaga mansub kishilar qatoridagi 

hurmat-e’tibori ikki barobar baland kishilar ekannini uqtiradi.  

“Teatr oyinadurki, umumiy hollarni, anda mujassaam va namoyon suratda ko‘zliklar 

ko‘rub, kar quloqsizlar eshitib, asarlanur (taassurot olur- T.T.). Xulosa, teatr va’z va tanbeh 

etguvchi hamda zararli odat, urf va taomilni, qabih va zararini ayonan ko‘rsatguvchidir. Hech 

kimni rioya qilmadan to‘g‘ri so‘ylaguvchi va ochiq haqiqatni bildirguvchidir”, – degan xulosaga 

keladi. Ayni zamonda yana tomoshagoh va yoinki ko‘ngul ochguvchi milliy va adabiy jamiyatlarni 

boisidur. Taraqqiy qilgan millatlar teyotrxonalarni ulug‘lar uchun maktabi adab va ibrat 

ataydurlar. Taraqqiy qilmoqlikni eng birinchi sabab va boislaridan biri teyotrlardur deyilur. Bizni 

Turkuston va Buxoroda milliy teyotrdan asar yo‘q edi. Muharriri ojiz “Padarkush” ni yozdiki, 

o‘tgan fevral oyinda Samarqand, Xo‘jand, Buxoro va Toshkand, Qattaqo‘rg‘on shaharlarinda 

millat nafi uchun ko‘ngullilar sahnada qo‘yub, to‘rt- besh so‘mni to‘rt-besh kechada jamlab, 

maktablar foydasig‘a berdilar. Mana endi muhtaram Samarqandiy ko‘ngulli mushaxxislar g‘ayrat 

qilib, yana “Padarkush”ni Samarqandda yettinchi moyda sahnag‘a qo‘yub, hosilini maktablarg‘a 

sarf uchun berdilar.[3.B.550-553.] 

Mahmudxo‘ja Behbudiy “Padarkush” yohud (Ota qotili) pyessasida xalq ishi vatan ravnaqi 

uchun xizmat qilish mumkin bo‘lgan boyning o‘z nodonligi tufayli hatto otalik burchini ham ado 

eta olmaganligi, shu tufayli o‘z umri va yolg‘iz farzandi kelajagiga zomin bo‘lganini ko‘rsatadi. 

Qolaversa jadidlar diqqat markazida turgan jaholat va bilimsizlik, vatan va xalq qismati mavzusini 

yoritadi. Muallif pyesada ishtrok etuvchi personaj hayotiy qiyofasini aks ettirishda jonli ifoda 

usullaridan yaxshi foydalangan. Boy qarashlari tor, muomalada qo‘pol, o‘zi aytgandek boylikdan 

boshqa narsani tan olmaydigan, bepisand va loqayd odam qiyofasida tasvirlansa, domulla johil 

ulamodan tubdan farq qiluvchi oqil, dono fikrli zamon va kelajakka qarab fikrlaydigan ahli dinning 

ilg‘or vakili sifatida ko‘rsatiladi. Ziyoli ham domullaga hamfikr, shu bilan birga zamon zaylini, 

kelajakni yangi avlod tarbiyasini teran anglab unga hamohang yashash yo‘lida boshqalarga erish 

tuyulsada, eski odatlarga qarshi tik boradi. Masalan, namoyishkorona tarzda Ovro‘pacha kiyinadi, 

rus-tilini biladi boyning kinoyasiga e’tibor bermay, stulda o‘tiradi. Bundan chiqdi asar 

qahramonlarining har biriga o‘ziga xos xarakter bera olgan.  

Behbudiy ijodiy faoliyati va qarashlarida ma’rifatli bo‘lish, bilimni targ‘ib qilish, zamon 

yangiliklaridan ogoh, dini islom va e’tiqodida savodxon bo‘lishni targ‘ib qilish bilan birga 

xalqning yashash tarzidagi eski, zararli urf-odatlarni qoralaydi. Masalan “Teatr- bu ibratxonadir” 

degan fikrini olaylik chindan ham inson tafakkurini yuksaltirishda, xususan yoshlarni ezgulikga 

chorlash, ularda vatanni sevish, ota-ona oila va do‘stlikni qadrlash, o‘z kasbiga fidoiylik 

tuyg‘ularini shakllantirishda muhim o‘rin tutadi. Ya’ni, u insonga hayotiy saboq beradi.  

Binobarin joylarda yoshlarni teatrlarga ko‘proq jalb qilish , zamon qahramoni aks etgan 

spektakllarni ko‘proq yaratish , qolaversa jinoyatchilik va huquqbuzarlik ayanchli oqibatlarini 

kelajagimiz sohiblariga sahna asarlari orqali yetkazishga jiddiy e’tibor qaratilmoqda. Negaki, 

hamma yoshlar ham qonunchilik normalarini o‘qish yoki eshitish bilan qaysidir noqonuniy xatti- 

harakatning mohiyatini to‘liq anglolmasligi mumkin. Ammo real voqealarga asoslangan 

spektakllarda ilgari surilgan g‘oyalar nafaqat yoshlar balki katalarning ham qalb tubiga yetib 

boradi. [4.B.56-57.] 

So‘nggi yillarda mamlakatimiz rahbari tomonidan olib borilayotgan davlat siyosatiga nazar 

solsak aynan teatrlarning jamiyat madaniy hayotidagi ahamiyatini oshirish choralari 

belgilanganiga guvoh bo‘lamiz.  

Xususan, 2024-yil 22-noyabr kuni madaniyat va san’at sohasini rivojlantirish, teatrlarning 

jamiyat madaniy hayotidagi ahamiyatini oshirish va ular faoliyatini yanada qo‘llab quvvatlashga 

oid chora-tadbirlar, takliflar taqdimoti bilan tanishdi. Unga ko‘ra, 2025-2030-yillarda teatrlarda 

“Milliy qahramon” va “Inson qadri uchun” mavzularida 32 ta turkum spektakllar yaratish, sahna 

asarlarini yaratishda ijodiy hamkorlikni qo‘llab quvvatlash, dramaturgiya va rejissyorlikni yanada 

rivojlantirish e’tiborlisi teatr dramaturglari uchun Mahmudxo‘ja Behbudiy, yosh rejissyorlar 

uchun Bahodir Yo‘ldoshev nomidagi mukofotlarni ta’sis etishidir. [5.B.22.] 

Jadidlarning ma’naviy hayotini, xalq ta’limini tubdan isloh qilish g‘oyasi ilg‘or, nisbatan 

yangi zamonaviy dunyoqarash bo‘lib, xalqda ozodlik va erkinlik tuyg‘ularini uyg‘otish asosida 

jamiyatni taraqqiy ettirish, sivilizatsiyalashgan xalqlar qatoriga kirish orzusini paydo qiladigan 

milliy mafkuraga hamohang edi. Bunga tinch yo‘l bilan avvalo ta’limni isloh qilish, maktab, 

madrasa, gazeta, jurnal qolaversa teatr san’atini rivojlantirish orqali yangi hayot tarziga erishish 

mumkinligini e’tirof qilish va amaliy harakat dasturiga aylantirish asosiy yo‘l qilib tanlangan. 

Mahmudxo‘ja Behbudiy esa ushbu harakatlarning fidoiy karvonboshisi edi. 

AKTYORLIK VA REJISSURA O‘ZARO BOG‘LIQLIGI MUSIQALI SAHNA 
ASARLARIDA: AMALIY TAHLIL VA TAKLIFLAR 

Annotatsiya: ushbu maqolada musiqali teatr sanʼatining taʼlim tizimidagi muhim jihatlari, 
aktyorlik va rejissura sanʼati bilan bogʻliq muammolar va ularni yechish yoʻllari tahlil qilinadi. 
Nurilla Abbosxon asari asosida sahnalashtirilgan “Oyonam – qaynonam” spektakli misolida 
musiqali teatrda yuzaga keladigan ijodiy va metodik muammolar o‘rganiladi.  

Kalit so‘zlar: teatr, spektakl, drama, kompozitsiya, san’at, ritm, pyesa, repertuar, 
komediya, sahna. 

Abstract: this article analyzes the key aspects of musical theater in the education system, 
as well as the issues related to acting and directing, and ways to address them. Using the example 
of the play "Oyonam – Qaynonam," staged based on the work of Nurilla Abbosxon, the creative 
and methodological challenges that arise in musical theater are examined.  

Keywords: theatre, performance, drama, composition, art, rhythm, play, repertoire, 
comedy, stage.  

 
Bugungi kunda sanʼatning sahna turi sifatida teatr jamiyat maʼnaviyatining ajralmas qismiga 

aylanib ulgurgan. Ayniqsa, musiqali teatr sanʼati o‘zining murakkabligi, aktyorlik mahoratini 

musiqa, raqs va dramatik ifoda bilan uyg‘unlashtirish zarurati bilan ajralib turadi. Musiqali 

spektakllarda aktyor nafaqat dramatik obraz yaratishi, balki sahnadagi harakat, vokal hamda 

plastika orqali tomoshabinga estetik taʼsir ko‘rsatishi lozim bo‘ladi. Bu esa teatr taʼlimida 

aktyorlik va rejissura sanʼatining o‘ziga xos muammolarini keltirib chiqaradi. 

Mazkur maqolada musiqali teatr sanʼatining taʼlim tizimidagi dolzarb jihatlari, aktyorlik va 

rejissura sanʼati bilan bogʻliq asosiy muammolar, ularni yechish yo‘llari haqida ilmiy-tahliliy 

yondashuvda fikr yuritiladi. Ayniqsa, dramaturg Nurilla Abbosxon asari asosida Muqimiy 

nomidagi Oʻzbekiston davlat musiqali drama teatrida sahnalashtirilgan “O‘zbekcha raqs” asari 

asosida yaratilgan “Oy onam – qaynonam” spektakli misolida mazkur masalalarning amaliy 

tajribadagi aks ettirilishi tahlil qilinadi. Ushbu spektaklning sahnalashtirilish jarayoni, undagi 

aktyorlik ifodasi va rejissyorlik yechimlari orqali musiqali teatrda yuzaga keladigan ijodiy va 

metodik muammolarni aniqlash hamda ular ustida fikr yuritish maqolaning asosiy maqsadini 

tashkil etadi. 

“Komediya hayotda mavjud bo‘lgan kulgubop hodisalarni kuzatish, komik nomuvofiqlikni 

topish va ko‘rsatishdek, maxsus ijtimoiy zarurat taqazosi bilan tug‘ilgan”. Bu, ayniqsa, ikki xalq, 

ikki din, ikki dunyoqarash vakillarining hayotda birga, bir joyda yashashlari tasavvur qilinsa, ular 

o‘rtasidagi farq, hayotga bo‘lgan munosabatning turlicha ekanida yaqqol ko‘zga tashlanadi. 

 “O‘zbekcha raqs” asari taqdir taqazosi bilan uchrashgan turli millat vakillari – Qumri va 

Mariya qismati haqida. Voqea sobiq Sovet davrida bo‘lib o‘tadi. Harbiy xizmatni Rossiyada 

o‘tagan Tursunboy rus qizi Mariyaga ko‘ngil qo‘yadi va uning oilasidan rozi-rizolik olib qizni o‘zi 

bilan uyiga olib keladi. Rozi-rizolik oson kechmaydi. Negaki, Mariyaning onasi qizining uzoq 

yurtga, begona odamlar orasiga, o‘zga millat kishilariga kelin bo‘lib ketishini qabul qila olmaydi. 

Qizning otasi – Vasiliy kuyovi Tursunboyning tabiatidagi insoniylik, oqko‘ngillik, mehnatsevarlik 

fazilatlariga ishongan holda qizini ketishiga to‘sqinlik qilmaydi. Mariya O‘zbekistonga kelgach, 

o‘zbeklar hayotini ko‘rgach, uning ertaknamo orzulari sekin tarqala boshlaydi. Shu o‘rinda muallif 

hech bir millatni kamsitmagan holda oddiy xalq turmush tarzini haqqoniy ifodalashga harakat 

qiladi. 

Mariya Tursunboyning onasi Qumri bilan uchrashishgandan so‘ng, sevishganlar 

hadiksiragan hodisa sodir bo‘ladi. O‘g‘lining qilgan o‘zboshimchaligidan onaning jahli chiqadi. 

Keliniga nisbatan yomon munosabatda bo‘la boshlaydi. Muallif bu jarayonni xarakterdagi 

xususiyatlar bilan ko‘rsatadi, hech bir izohsiz o‘quvchi va tomoshabinning fikrlashiga turtki 

beradi. Muallif turfa xarakterlar to‘qnashuvi, ularning o‘z pozitsiyalaridan konfliktni keltirib 

chiqaradi. Qaynona va kelin bir-biriga zid tabiatga ega. Biroq ularni birlashtiruvchi bir jihat – 

Tursunboyga bo‘lgan mehr, ikkisini ham murosa qilishga majbur etadi. Bir qarashda bu bugungi 

kun o‘zbek teatrida avj olayotgan qaynona-kelin mavzusining davomidek tuyulishi mumkin. Biroq 

pesada xuddi mana shu mavzuning tamoman yangi talqini aks etadi.  

Turfa urf-odat va turlicha tillarda so‘zlashishlardan qaynona-kelin dastlab qiynalishsa-da, 

keyinchalik ular inoq yashay boshlashadi. Muallif ularning o‘zaro inoq bo‘lib ketishlari borasida 

bir qancha sabablarni keltirgan. Birinchidan, ularning ikkisi ham aslida yaxshi odamlar. 

Ikkinchidan, Masha sevgisi, sevgilisi uchun barchasiga chidashga harakat qiladi. Uchinchidan, 

qaynonasi garchi qattiqqo‘l bo‘lsa ham, aslida uning aytganlari to‘g‘riligini Masha asta-sekin 

tushunib yeta boshlaydi. Buni isbotlash uchun esa muallif bir qancha qahramonlar bilan bog‘liq 

voqealarni kiritgan. Jumladan, Mariya qaynonasiga Toshvoyning o‘ziga hirs bilan qaraganini, 

hilvatga ishora qilganini aytganida, Qumri uning kalta kuylak kiyib yurishi yaxshimasligini, 

hamma erkaklar bilan bemalol, ochilib gaplashish kerak emasligini aytadi. Bunday tanbeh aralash 

maslahatning hayotdagi foydasi katta bo‘lganligi tufayli Masha nasihatni qulog‘iga quyib oladi va 

u ham xuddi o‘zbek ayollari kabi o‘zbekona kiyinishga kirishadi.  

Asardagi voqealar hayotiylik prinsipining nisbiy ekanini, xalqlarning yashash tarzlaridan 

kelib chiqqan holda unga munosabat bildirish kerakligini ko‘rsatadi. Ya’ni, ikki xalq udumlarining 

o‘zaro muvofiq emasligi qahramonlarning ularga nisbatan munosabati orqali ko‘rsatiladi. Bu 

birgina bolani beshikka yotqizish sahnasida ko‘rinadi. O‘zbeklar uchun oddiy hol bo‘lgan ushbu 

jarayon Masha uchun g‘ayriinsoniy udum bo‘lib ko‘rinadi va bolasining beshikka yotqizilishiga 

qarshi bo‘ladi. Garchi ushbu sahnani eslagan o‘quvchi yoki tomoshabin muallifning biroz 

bo‘rttirganini e’tiborga olsa-da, aslida shunday hodisaning hayotdagi ifodasini ko‘pchilik ko‘rgan 

va yaxshi biladi.  

Pyesa asosida 2009-yilda O‘zbek Milliy akademik drama teatrida Turg‘un Azizov 

tomonidan sahnalashtirilgan spektaklning bosh qahramoni – butun o‘zbek xalqi bo‘ldi. “Bu g‘oya 

birgina o‘zbek xonadoni timsolida, uning quvonchu tashvishlari orqali ochiladi. O‘zbek xalqining 

samimiyligi, bag‘ri kengligi, mehnatkashligi, sabr-toqati, milliy iftixori va baynalminal tabiati 

namoyon bo‘ladi”. Spektakl pyesaga nisbatan ko‘lamdor, chuqur ma’no kasb etadi. Pyesani 

o‘qigan kishi tasavvurida bosh qahramon sifatida ko‘z oldiga Qumri, Mariya, Tursunboylar keladi. 

Qumri obrazi spektaklda yirik planda shakllanadi. Aktrisa Dilbar Ikromova ijrosida ushbu 

qahramon o‘zbek onasining tipik qiyofasi sifatida namoyon bo‘ladi. Oddiy, kamsuqum, sodda, 

samimiy, hazilkash, biroq ba’zan arzimagan narsaga jahli chiqadigan, ko‘ngli ochiq, kechirimli 

ona qiyofasi D.Ikromova talqinida o‘zining munosib ijrosini topgan.  

Spektaklda Tursunboy (Tolib Mo‘minov) kasal bo‘lib qolib, hamma uning tuzalishidan 

umidini uzgan bir paytda ona (D.Ikromova)ning Xudoga yolvorishi juda ta’sirli sahnalardan – 

“...Qachon bolajonimga shifo berasan, Allohim? ...Bir haftadan beri yig‘layverib ko‘zyoshlarim 

quridi! Boyvachcha zodagonni qizi edim. Ota-onamdan judo qilding... Eshik-eshikda cho‘rilik 

qilib katta bo‘ldim. Erga tegsam erimni, bola tug‘sam bolamni o‘ldirding... Qaro mehnatda atala 

ichib, umrim o‘tdi. Bir notavon bandangga shunchalik azob berasanmi? ...Ha, ha eshitganman, 

Allohim. Sevgan kishingni ayamay sinarkansan. Men bir ojiza bo‘lsam, Muhammad payg‘ambar 

tortgan azobni qandoq ko‘taray? Peshonamga bitgan yolg‘iz o‘g‘limni ko‘p ko‘rayapsanmi? ... 

Bolalarimga kelayotgan baloyu qazolarni menga ber! Jon kerak bo‘lsa, mana, menikini ol!” 

Onaning bunchalar alam-iztirobga to‘lib gapirayotganini tinglagan kishining yuragi uvushib 

ketadi. Muallif onani farishta yoki o‘ta mushfiq qilib tasvirlamaydi. Yo‘q! Onaning so‘zlari shu 

darajada hayotiyki, ba’zilaridan inson qalbini vahima bosayotgandek, Xudoga shak 

keltirayotgandek tuyuladi. Ona qalb tug‘yonlarini aql tarozusiga qo‘ymay, ko‘nglidagi bor gapni 

gapirar, natijada esa, garchi g‘alati eshitilsa ham, aslida har qanday oddiy inson ko‘nglidan 

kechishi mumkin bo‘lgan dod-faryodlar otilib chiqardi. Qumri chevarning ushbu faryodi 

yuragidagi hech kimga aytilmagan, hech qachon chiqarilmagan so‘zlari edi. Farzand dog‘i uni shu 

ko‘yga solib qo‘ygandi. Biroq oniy lahzalarda esini yig‘ib, gunohini anglab, Xudoga tavba qiladi... 

Rejissyor spektaklga muallif obrazini kiritganiga alohida e’tibor qaratgan edi: “...Asar 

syujetiga ko‘ra, bosh qahramon Masha - Maryam voqealarni radio orqali o‘z tilidan hikoya qilib 

borishi kerak edi... Teatrda radio orqali gapirilsa, sahnada hayot to‘xtaydi. Shuning uchun, 

avvaliga hikoyani bayon ettirib, repetitsiya qildim. Bo‘lmadi. Chunki Mariya voqealarni yoshi 

katta bo‘lganda eslaydi va ayni paytda yoshlikdagi voqealarni ko‘rsatib ham berishi kerak bo‘ladi. 

Buning uchun esa grimi va kiyimini o‘zgartirish talab qilinadi. Bunga ma’lum vaqt ketadi, ammo 

tomoshabin kutib o‘tirmaydi-ku! Spektaklning sur’ati pasayib, zerikarli bo‘lib qolishi mumkin. 

Shu sabablarga ko‘ra asarga muallif obrazini qo‘shdik, shu bilan hamma muammolar yechildi...”. 

To‘g‘ri, bunday zarurat tufayli kirgizilgan obraz ijodkorlar ishini ancha yengillashtirishi, 

ishtirokchilarning ham ijro jarayonidagi mukammallikni ta’minlashi mumkin. Biroq muallif 

obrazini gavdalantirgan Qahramon Abdurahimov go‘yoki, voqealarni sharhlovchiday, 

tomoshabinlarga izohlab beruvchidek bo‘lib qolgan. “Yangilikka intilishni ijobiy baholash 

mumkin, biroq, bu asarda biroz ortiqchalik qilganday, temporitmini susaytirgandek...”.  

Ushbu pyesaning Muqimiy nomidagi musiqali drama teatri talqinidagi “Oyonam – 

qaynonam” spektaklida bevosita Mariya (Mehri Bekjonova; yoshligi Munisa Vafoyeva)ning o‘zi 

hikoya qilishi asar dinamikasi va tomoshaviyligini oshirgan. “O‘zbekcha raqs”da muallif obrazi 

voqealar tempiga salbiy ta’sir ko‘rsatgan. To‘g‘ri, Turg‘un Azizov ta’kidlaganidek, qahramonning 

hikoya qilishi ba’zi noqulayliklarni tug‘dirishi mumkindir. U holatda Mariyaning yoshligi va yoshi 

ulg‘ayganini turli ijrochilar talqin qilishi maqsadga muvofiq bo‘ladi. Zero, Mariya rolini yana bir 

ijrochisi – yosh aktrisa Nigina Anorboyevaning keksaygan Mariyani ishonarli yarata olmagani 

ham shunday mulohaza yuritishga sabab bo‘ladi.  

“O‘zbekcha raqs” pyesasi noan’anaviy kompozitsion tuzilishga ega. Odatda badiiy 

asarlarda ma’lum davrga tegishli voqea-hodisalar aks ettirilar, ular ma’lum bir paytda sodir bo‘lib 

o‘tardi. Ushbu asarda bir qahramon tilidan so‘zlanayotgan voqealar uch avlod umrini qamrab 

oladi. Ahamiyatlisi shundaki, asarda turli yosh bosqichlaridagi voqealar sahnada aks ettiriladi va 

tomoshabin ko‘z o‘ngida qahramon ulg‘ayib boradi. Uning tashqi ko‘rinishi ham, ongu tafakkuri 

ham o‘sib, tamoman boshqacha qiyofa kasb etganligini tomoshabin va o‘quvchi faqatgina oxirgi 

sahnada – Maryam (Lola Eltoyeva)ning haqiqiy kayvoniga aylangan paytidagina, xuddi o‘ziga 

o‘xshagan qaysar, zamonaviy kenja keliniga udumlarni hurmat qilish haqidagi tanbehidan bilish 

mumkin.  

Masha boshida bu yerning odatlariga ko‘nika olmayotgan, barcha narsa unga g‘alati bo‘lib 

ko‘rinayotgan, nikoh chog‘ida majburiyatdan Islom dinini qabul qilgan, qaynonasining zug‘umi 

bilan udumlarni amalga oshirayotgan edi. Ammo birozdan keyin Mashaning bu yer odamlariga 

mehr qo‘yishidan, ushbu millat, xalq udumlarini ularning o‘zlaridan-da ko‘proq ixlos bilan 

bajarayotganini, ba’zan qiyinchiliklardan bezib uyiga – Rossiyaga ketib qolgan chog‘ida, 

qattiqqo‘l, lekin qalbi mehru muhabbatga to‘la bo‘lgan qaynonasini sog‘inishi, unga qayg‘urishi, 

uning uchun kuyinishi kishida unga nisbatan hurmat uyg‘otadi. Ayniqsa, Mariya obrazi aktrisa 

Lola Eltoyeva ijrosida samimiy, ko‘lamdor va hayotiy chiqqan.  

Masha oilani muqaddas sanardi. Shu sababli oilaparvar Qumri chevarni ich-ichidan yaxshi 

ko‘rdi. Yo‘qsa, Qumri chevar har qancha insonparvar bo‘lmasin Mashani bunday o‘zbekona 

udumlarga o‘rgata olmasdi. Bu kabi baynalminallik g‘oyalari, xalqlar o‘rtasidagi do‘stlik, yaqinlik 

mavzusi ko‘tarilgan komediyalarni yaratish dramaturgdan mahorat bilan bir qatorda hayotiy 

tajriba, umuminsoniy dunyoqarash talab qiladi. Bir qancha millat va elatlar hayoti tasvirlanar ekan, 

ularning kulgi xususiyatlari ham o‘rganilishi, xolis, samimiy holatlar topilishi zarur bo‘ladi.  

Ilmiy ishimizning dolzarbligidan kelib chiqib quyidagi takliflar bildiriladi: 

– Musiqali teatr sanʼatini o‘rganishda aktyorlarning vokal, raqs va dramatik 

tayyorgarligini yanada kuchaytirish zarur. 

– Rejissyorlik taʼlimida sahna tili, harakatlar uyg‘unligi va milliy qadriyatlarning 

ifodasiga alohida e’tibor qaratilishi lozim. 

– Musiqali spektakllar uchun original, zamonaviy va hayotiy mavzular asosida pyesalar 

yozilishini qo‘llab-quvvatlash kerak. 

– Teatr taʼlimi jarayonida real spektakllar tahlilini o‘rgatish, amaliy tajriba asosida bilim 

berish samaradorlikni oshiradi. 

Xulosa qilib aytganda, Musiqali teatr sanʼati, ayniqsa “O‘zbekcha raqs” pyesasi asosida 

sahnalashtirilgan “Oyonam – qaynonam” spektakli misolida ko‘rinarli tarzda, aktyorlik va 

rejissura sanʼatining murakkabligi, millatlararo munosabat, urf-odatlar to‘qnashuvi, 

baynalminallik va insoniy qadriyatlarning sahna orqali talqini yuksak badiiy vositalar bilan 

ifodalangan. Spektakl orqali musiqali teatrda uchraydigan ijodiy va metodik muammolar ham 

ochib berilgan. Asarda kulgu vositasi bilan chuqur ijtimoiy va madaniy masalalar yoritilgan bo‘lib, 

tragikomediya janrida milliy teatrning dolzarb mavzulari yuksak darajada sahnalashtirilgan. 

Feruzabonu Abduraximova  
O‘zDSMI, “Musiqali teatr aktyorligi” 

 yo‘nalishi 1-bosqich talabasi 

MUSIQALI TEATR TA’LIMIDA AKTYORLIK MAHORATLARI VA 
ZAMONAVIY INTERPRETATSIYALARIDA XILMA-XILLIK VA O‘ZIGA XOSLIK 

Annotatsiya: ushbu maqolada teatrshunoslik ilmida teatrning muhim tarkibiy qismi 
bo‘lgan aktyorlik san’atining bugungi ilg‘or texnik taraqqiyot fonidagi rivoji, turli san’atlar 
sintezlashuvi natijasida aktyorlik interpretatsiyasidagi murakkablashuv, asrlar mobaynida 
shakllangan ijodiy yo‘nalishlarni tadqiq qilish masalasi haqida fikr yuritiladi.  

Kalit so‘zlar: musiqa, teatr, aktyor, mahorat, rejissura, pedagogika, interpretatsiya. 
Annotation: this article discusses the development of acting, a crucial component of 

theater studies, against the backdrop of today’s advanced technological progress. It explores the 
increasing complexity of actor interpretation resulting from the synthesis of various art forms, and 
addresses the issue of studying creative directions that have formed over centuries. 

Keywords: music, theater, actor, mastery, directing, pedagogy, interpretation. 
 

Teatr san’ati inson tafakkurining emotsional dunyosining va madaniy qadriyatlarining eng 

yorqin ifodalaridan biri bo‘lib, tarixiy jarayonlar davomida jamiyat hayotining ajralmas qismi 

sifatida shakllanib kelgan. Har bir xalqning madaniy xotirasida teatr o‘ziga xos tarbiyaviy, estetik 

va ma’rifiy vazifalarni bajargan. O‘zbek teatr san’ati, xususan musiqali teatr san’ati o‘zining boy 

an’analari va milliy xususiyatlari bilan nafaqat ichki, balki xalqaro miqyosda ham e’tiborni tortib 

kelmoqda.  

Bugungi globallashuv va raqamli transformatsiya davrida teatr san’ati ham yangi 

chaqiriqlarga duch kelmoqda. An’anaviy aktyorlik va rejissura uslublari zamonaviy 

texnologiyalar, o‘zgarayotgan auditoriya ehtiyojlari va xalqaro teatr tendensiyalari bilan 

uyg‘unlashishga majbur bo‘lmoqda. Shu nuqtai nazardan qaraganda, Musiqali teatr ta’lim tizimi 

ham o‘z rivojlanish strategiyasini qayta ko‘rib chiqishni, an’anaviy metodlarni zamonaviy 

yondashuvlar bilan boyitishni talab etmoqda. Ushbu maqolada musiqali teatr maktabi doirasida 

aktyorlik va rejissura sohasida uchrayotgan asosiy muammolar, ularning sabablari va zamonaviy 

yechim yo‘llari ilmiy asosda tahlil qilinadi. Shuningdek, milliy teatr an’analarini saqlagan holda, 

zamonaviy teatr tendensiyalaridan foydalanishning ahamiyati ko‘rsatib o‘tiladi. Shuningdek, 

musiqali teatr aktyorligining 1-kurs talabalari uchun hayvon kuzatuvlari, buyumlarni jonlanishi, 

inson kuzatuvlari kabi mashqlar yosh aktyorlarimiz uchun juda katta samara berdi hamda ularga 

etyudlar bilan ishlash ularga ta’siri yaxshi aktyorlik uchun ilk qadamlari hisoblandi. 

O‘zbekiston madaniy hayotida teatr san’ati o‘zining ijtimoiy, ma’naviy va estetik 

funksiyalari bilan muhim ahamiyat kasb etmoqda. Shu bois, o‘zbek teatr san’atini yanada 

rivojlantirish yo‘lini belgilash, teatrlarda avlodlar uzviyligini ta’minlash maqsadida “ustoz-

shogird” an’analarini jadal yo‘lga qo‘yish, o‘zbek teatrining tarixiy rivojlanish bosqichlarida 

kuzatilgan tajribalarni zamonaviy yondashuv bilan amalga oshirish masalalariga alohida e’tibor 

qaratilmoqda. “Bugungi kun nafasi, odamlarni o‘ylantirayotgan, hayajonga solayotgan, jiddiy 

ijtimoiy muammolar aks etgan sahna asarlari yaratish teatr ijodkorlari oldida turgan eng muhim 

vazifalardan hisoblanadi”. [1.] Bu vazifalarni amalga oshirishda nafaqat dramaturgiya yoki 

rejissura, balki aktyorlik san’atining ham ahamiyati katta bo‘lib, madaniyat va san’at sohasida 

xalqaro ijodiy aloqalar orqali o‘zlashtirilayotgan tajribalar, aktyorlik ijodida yuz berayotgan shakl 

va mazmun jihatidan yangilanishlar bugungi kunda o‘zbek teatr san’ati rivojiga ta’sir etayotgani 

kuzatilmoqda. Shu jihatdan o‘zbek dramatik teatrida aktyorlik interpretatsiyalarining zamonaviy 

holati, bugungi aktyorlar ijodida bir asr mobaynida shakllangan o‘zbek aktyorlik maktablari o‘ziga 

xos xususiyatlarining aks etayotganini tadqiq etish, bu jarayonda kuzatilayotgan muammolarni 

aniqlash va yechimini ko‘rsatish dolzarb ahamiyat kasb etmoqda. 

Aktyor kim? Aktyorlik ijrosi va mahorati qanday? degan savollar qadimdan teatr 

arboblarini o‘ylantirib kelgan. Antik teatrda aktyorlar ham tragik, ham komik rollarni ijro etgan. 

Hammasi tug‘ma iqtidor darajasiga bog‘liq bo‘lgan. Aktyor kuchli ovozga, kelishgan qad-

qomatga, ajoyib xotiraga, plastika va musiqiy qobiliyatga ega bo‘lishi kerak edi. Bundan tashqari, 

aktyorlar kuzatuvchan, hayotiy bilimga ega bo‘lishi talab etilgan. 

Aktyorlik san’ati haqida Klassitsizm davrining buyuk dramaturgi, komediya janrining 

islohchisi Molyer ham o‘z fikrlarini bildirgan. U Shekspir kabi nafaqat dramaturg, balki aktyor va 

rejissyor sifatida ham faoliyat olib borgan. Molyer tabiiylik va oddiylikni aktyorlikning muhim 

xususiyatlari deb hisoblaydi va hayotning aniq konfliktlari realistik uslubda namoyon bo‘lishi 

uchun kurashadi. XVIII asr Ma’rifatparvarlik davri dramaturglari ham notabiiylikka qarshi kurash 

ochdilar. Shunday ijodkorlardan biri Deni Didro “Aktyor haqida paradoks” risolasida aktyor 

ijrosida his-tuyg‘udan aql-idrokni ustun qo‘ydi. Didro kechinma san’ati va namoyish etish san’ati 

o‘rtasidagi farqni isbotlab izohladi. Oddiylik va haqiqat uning asosiy tezisidir. “Aktyor “botin” 

bilan o‘ynamasligi, aksincha, ajoyib taqlidchi bo‘lishi kerak”, – deb ta’kidladi Didro. XIX asr 

oxirida jadidlar tomonidan yevropa uslubidagi teatr tashkil etilishi bilan aktyor qanday boʻlishi 

kerakligiga alohida eʼtibor qaratila boshlandi. Jadidlar qiziqchi va aktyor o‘rtasidagi farqni 

belgilab berganlar. Ularning aytishicha, teatrning tragediya, komediya, drama kabi turlari 

insonlarga “Yuz marta eshitgandan, bir marta ko‘rgan afzal” degan buyuk xalq hikmatidek ta’sir 

qiladi. Bir so‘z bilan aytganda, aktyor qiziqchi, hazilkash emas, balki odob-axloq o‘qituvchisidir. 

Teatrning kuchi ham shundan iboratki, odamlar undan hayotni o‘rganishlari mumkin. Teatr 

an’analarini davom ettirib kelayotgan katta avlod o‘zi ilgari surgan ijodiy prinsiplarni saqlagan 

holda, rollarga teran ruhiy-ma’naviy ma’no berishga kirishdi. Yosh avlod esa rejissyorlar 

B.Yo‘ldoshev va R.Hamidov bilan birgalikda o‘zlari to‘plangan tajribalarini amaliyotga tatbiq 

etib, har bir yangi rolda obrazlarga yangicha yechim topishga harakat qilib ham mumtoz, ham 

zamonaviy repertuarda o‘z mahoratini oshirib novator bo‘la boshladilar. 

Xulosa qilib aytganda, musiqali teatr san’ati ta’limida aktyor va rejissyorlarni tayyorlashda 

an’anaviy va zamonaviy yondashuvlarni uyg‘unlashtirish zarur. Bugungi kunda yosh ijodkorlarni 

tayyorlashda ularning emotsional-intellektual salohiyatini rivojlantirish, zamonaviy 

texnologiyalardan samarali foydalanish va xalqaro tajribani o‘zlashtirish katta ahamiyat kasb 

etmoqda. 

Ilmiy rahbar: A.Umurzoqov 

YANGI O‘ZBEKISTONDA VA YEVROPADA QO‘G‘IRCHOQ TEATRI SAN’ATIGA 
BERILAYOTGAN E’TIBOR 

Annotatsiya: ushbu maqolada bugungi kunda yurtimizda qo‘g‘irchoq teatriga 
berilayotgan e’tibor va garb davlatlaridagi e’tiborsizlik natijasida g‘arbda paydo bo‘layotgan 
ma’naviyatsizlikga bolalar teatrining ta’siri haqida fikr yuritilgan. 

Kalit so‘zlar: panch, judi, guignol, UNIMA, ma’naviyat. 
Abstract: this article examines the influence of children's theater on the lack of spirituality 

manifested in vestments as a result of the attention paid to the puppet theater in our country and 
neglect of the condition of the vestments. 

Key words: punch, judy, guignol, UNIMA, spirituality. 
 

Farzand tarbiyasi millat tarbiyasidir. Farzandining kamoli ota-ona uchun nechog‘li baxt 

bо‘lganidek, bolalar va yoshlar tarbiyasiga qaratilgan islohotlar butun О‘zbekiston bolalarining 

baxti uchun poydevor hisoblanadi. Teatr tarbiya maskani ekanligini hisobga olib, bolalar 

tarbiyasida teatrning ma’naviyat va ma’rifat maskani sifatida о‘rni beqiyos.  

Qo‘g‘irchoq teatrini rivojlantirish bugungi kunda yurtboshimiz Sh.M.Mirziyoyev 

tomonidan ham katta e’tibor berilyotganligini chiqarilyotgan farmon va qarorlaridan ham 

bilishimiz mumkin. Bugungi kunda yurtboshimiz farmon va qarorlari ijrosi natijasida 

resbublikamizda zamonaviy qo‘g‘irchoq teatrlari qurilmoqda. Respublikamizda faoliyat 

yurityotgan qo‘g‘irchoq teatrlari so‘ngi yillarda xalqaro festivallarda har doimgidan faol ravishda 

qatnashib o‘zbek milliy qo‘g‘irchoq teatrini dunyoga yoyib kelyotganini guvohi bo‘lishimiz 

mumkin. Bu ham albatta sohaga hukumatimizning e’tibori natijasida deyishimiz mumkin. 

O‘zbekistonda qo‘g‘irchoq teatri hukmat darjasiga ko‘tarilgan bo‘lsa, Yevropada bu san’atga 

bo‘lga e’tibor qay darajada?  

Yevropa qo‘g‘irchoq teatri zamonaviy dunyoda katta qiyinchiliklar va katta imkoniyatlarga 

duch kelmoqda. An’anaviy xalq teatrlarining tomoshabinlari deyarli yo‘qoldi. Angliya 

maydonlarida Panch va Judi va Parij bog‘larida Guignol hali ham olomonni o ‘ziga jalb qiladi, 

lekin bir vaqtlar kamtarin tomoshabinlarni jalb qilgan yopiq teatrlar odatda hamdard shahar 

kengashi yoki mahalliy muzey yordamida qiyinchilik bilan omon qoladi. Qo‘g‘irchoqlar tobora 

ko‘proq bolalar uchun o‘yin-kulgi sifatida qabul qilinmoqda. Ular, albatta, bolalarning ishtiyoq 

bilan javob beradigan teatr turini taqdim etadilar va bolalar teatrining umumiy rivojlanishida 

qo‘g‘irchoq teatrining o‘rni bor. Ba’zi qo‘g‘irchoqbozlar faqat bolalar uchun o‘ynashdan xursand. 

Ammo boshqalar kattalar darajasida o‘ynashni xohlashadi va bular uchun tomoshabinlar kam. 

G‘arbda faqat kattalar repertuarida hech qanday professional qo‘g‘irchoq teatri mavjud emas. 

Hatto bolalar uchun o‘ynaydigan teatrlar ham qo‘g‘irchoqlar o‘ynashi mumkin bo‘lgan 

tomoshabinlarning kichikligi va bolalardan olinadigan oddiy kirish to‘lovlarigacha katta iqtisodiy 

qiyinchiliklarga duch kelishadi. Agar bir nechta kompaniyalar sifatli spektakllarni namoyish 

etishda davom etsalar, bu ularning o‘z san’atiga bo‘lgan sadoqatiga berilgan hurmatdir. Bolalar 

teatridan tashqari spektaklning ba’zi mumkin bo‘lgan usullari mavjud. Kruiz kemalari va tungi 

klublar bor, ular qisqa burilishlar uchun imkoniyat yaratadi, ammo jiddiy drama uchun imkoniyat 

yo‘qligi aniq va televizor bor. Bir qarashda televideniye qo‘g‘irchoq teatri uchun ideal vosita 

bo‘lib ko‘rinadi va aslida unda ko‘plab qo‘g‘irchoq shoulari paydo bo‘lgan, lekin dastlab u taqdim 

etgandek tuyulgan katta imkoniyatlar to‘liq amalga oshirilmagan. Qo‘g‘irchoq spektaklini 

televizor ekraniga to‘g‘ridan-to‘g‘ri o‘tkazish samarali bo‘lmadi va televizordagi qo‘g‘irchoqlar 

ko‘pincha estrada shoularida qisqa taqdimotlar bilan cheklanardi. Televideniye uchun 

mo‘ljallangan, ba’zida qo‘g‘irchoqlarni inson ijrochilari bilan birlashtirgan bir nechta dasturlar 

katta muvaffaqiyatlarga erishdi.  

XX-asrdagi ta’limning ajoyib xususiyati maktablarda qo‘g‘irchoq yasashning 

hunarmandchilik faoliyati sifatida kiritilishi edi. Professional qo‘g‘irchoq teatri oldida turgan 

qiyinchiliklar bu yerda umuman yo‘q va qo‘g‘irchoq spektakli bir guruh bolalarning 

qo‘g‘irchoqlar yasash, kiyinish va manipulyatsiya qilish, ular uchun pyesalar yozish va ularni ijro 

etishdagi ko‘plab san’at va ko‘nikmalarini sintez qilishi mumkin. Ushbu faoliyat birinchi marta 

joriy etilganda, ko‘pincha figuralarni ma’lum usullar bo‘yicha qurishga va spektaklni mashaqqatli 

tayyorlashga ortiqcha ahamiyat berilar edi, shuning uchun spektaklning ijodiy chiqishi uzoq 

vaqtga kechiktirildi. 

Qo‘g‘irchoq teatrining xalqaro festivallarida qo‘g‘irchoqbozlarning bir-birlari bilan 

uchrashishi va bir-birlarining chiqishlarini ko‘rishi natijasida yuzaga keladigan qo‘g‘irchoq 

teatridagi turli an’analarning o‘zaro bog‘liqligi katta ta’sir ko‘rsatadi. Hozirda bu festivallar 

deyarli har yili bo‘lib o‘tadi va odatda UNIMA, Union Internationale de la Marionnette, xalqaro 

qo‘g‘irchoqbozlar jamiyati homiylik qiladi. Dastlab 1929-yilda tashkil etilgan va 1957-yilda qayta 

tiklangan UNIMA 65 ga yaqin mamlakatda aʼzolarga ega va professional va havaskor ijrochilar, 

tanqidchilar va ishqibozlar uchun umumiy uchrashuv maydonini taʼminlaydi. Shu bilan birga, 

qo‘g‘irchoqbozlikning an’anaviy uslublari ham e’tibordan chetda qolmaydi. Hozirgi kunda 

ko‘plab mamlakatlar milliy tashkilotlar – Amerika Qo‘shma Shtatlari va Kanadadagi Amerika 

Qo‘g‘irchoqlari yoki Buyuk Britaniyadagi Qo‘g‘irchoqlar Markazi - bu kichik, ammo maftunkor 

san’atning turli xil mahalliy an’analarini targ‘ib qiluvchi milliy tashkilotlar bilan maqtanishmoqda. 

Bugungi kunda respublikamizda yosh avlod tarbiyasiga bo‘lgan e’tibor har qaysi davrdan 

kuchli, chunki bugungi kunda bo‘layotgan ma’naviy hujumlardan ularni asray olishimiz zarur. 

Bolalar ma’naviy ongini yuksaltirishda esa teatrlarning o‘rni katta ahamiyat kasb etadi. Shundan 

kelib chiqib yurtboshimiz 2020-yil 26-maydagi PQ-4730-son qarori asosida Respublika 

qo‘g‘irchoq teatriga O‘zbek milliy qo‘g‘irchoq teatri maqomi berildi. 2018-2022 yillarda davlat 

teatrlarining moddiy-texnika bazasini mustahkamlash va ularning faoliyatini rivojlantirish chora-

tadbirlari dasturi negizida Navoiy, Namangan, Sirdaryo, Toshkent viloyatlarida davlat qo‘g‘irchoq 

teatrlarini tashkil etish bo‘yicha O‘zbekiston Respublikasi Vazirlar Mahkamasi qarori loyihasini 

ishlab chiqish va kiritish hamda Respublika qo‘g‘irchoq teatrlarining an’anaviy ko‘rik-festivalini 

o‘tkazish belgilangan edi. Shunga muvofiq 2018-2022 yillarda davlat teatrlari binolarini qurish, 

rekonstruksiya qilish, mukammal ta’mirlash hamda jihozlashning manzilli dasturi asosida  

2020-2022 yillar Buxoro viloyati qo‘g‘irchoq teatri binosini, 2019-2021 yillar Qashqadaryo 

viloyati qo‘g‘irchoq teatri binosini, 2018-2019 yillar Jizzax viloyati qo‘g‘irchoq teatri binosini, 

2020-2022 yillar Xorazm viloyati qo‘g‘irchoq teatri binolarini qurish hamda Samarqand viloyati 

qo‘g‘irchoq teatri binosini rekonstruksiya qilish, Qoraqalpoq davlat qo‘g‘irchoq teatri binosi 

hamda O‘zbekiston davlat qo‘g‘irchoq teatri binosini mukammal ta’mirlash, Farg‘ona viloyati 

qo‘g‘irchoq teatrini jihozlash kabilar ko‘zda tutilgan. Zero, ushbu sohaga tegishli mazkur huquqiy-

me’yoriy hujjatlarda belgilab qo‘yilgan vazifalarni sohaning rivojlanishiga xizmat qiladi 

Xulosa shuki, g‘arb davlatlarida bugungi kunda ma’naviy muhitni buzilishga bolalar 

teatrga bo‘lgan e’tibor yo‘qligi ham bir omil hisoblanadi. Chunki yoshlar tarbiyasi ularning 

poydevori bolaligidan qurilmog‘i lozim.  

Annotatsiya: mazkur maqolada bayram tomoshalarida badiiy-ifodaviy bezak tarixi haqida 

Tomosha insoniyat madaniyatining ajralmas bo‘lagi sifatida qadim zamonlardan buyon 

jamiyatda estetik, ruhiy va axloqiy tarbiya vositasi bo‘lib kelgan. Har qanday tomosha – bu nafaqat 

sahnadagi harakatlar yig‘indisi, balki u o‘ziga xos badiiy va vizual muhitni talab qiladi. Shu bois 

tomoshalarda badiiy-ifodaviy bezaklar, ya’ni dekorativ elementlar muhim rol o‘ynaydi. 

Qadimgi Misr, Yunoniston va Rimda teatr tomoshalari keng ommalashgan bo‘lib, ularda 

sahna bezaklariga alohida e’tibor berilgan. Ayniqsa, maskalar, haykaltaroshlik elementlari, 

ustunlar va ramziy fonlar orqali sahna chuqur ma’no kasb etgan. Antik teatrda bezaklar voqeani 

zamon va makon bilan bog‘lab beruvchi vosita sifatida xizmat qilgan. 

O‘rta asrlarda teatr ko‘proq diniy mazmunga ega bo‘lgan. Tomoshalar ko‘p hollarda 

cherkovlarda yoki ochiq maydonlarda o‘tkazilgan. Bunday sahnalarda ishlatilgan badiiy bezaklar 

diniy ramzlar, ilohiy obrazlar va o‘ziga xos rang palitrasidan tashkil topgan bo‘lib, tomoshabinning 

ruhiy holatiga ta’sir ko‘rsatgan. 

Uyg‘onish davrida badiiy bezaklar san’atdagi realizmga asoslanib shakllana boshladi. 

Sahna bezaklarida rassomlik, haykaltaroshlik va arxitektura yutuqlari qo‘llanildi. Leonardo da 

Vinchi kabi san’atkorlar sahna dekoratsiyalari yaratishda ishtirok etgan. Bu davrda bezaklar faqat 

fon emas, balki voqelikni yaratish vositasiga aylangan. 

Sharq, xususan, Markaziy Osiyoda, tomosha san’ati – masalan, maqom, raqs, marosimlar 

va xalq teatrlarida bezaklar ko‘proq xalqona va ramziy xarakterga ega bo‘lgan. O‘zbek tomosha 

madaniyatida gilamlar, do‘ppi, atlas va adras liboslar, rang-barang sahnalar sahnaviy estetikani 

boyitgan. Bular milliylik, urf-odatlar va tarixiy voqealar bilan uzviy bog‘liq bo‘lgan. 

Bugungi kunda tomoshalarda badiiy-ifodaviy bezaklar raqamli texnologiyalar, 

proyektsiyalar va yorug‘lik effektlari orqali boyitilmoqda. Virtual bezaklar, multimediya sahna 

elementlari nafaqat estetik, balki informativ yuklamaga ham ega. Bu esa zamonaviy 

tomoshabinning didi va intellektual darajasiga mos keladi. 

Tomoshalarda badiiy-ifodaviy bezaklar har bir davrda o‘ziga xos funksiyaga ega bo‘lib 

kelgan. Ular nafaqat estetik bezak, balki tomoshani to‘liq idrok etish, kayfiyat yaratish va ma’no 

berish vositasi sifatida muhim ahamiyatga ega. Ularning tarixini o‘rganish orqali biz nafaqat 

san’atning rivojlanish bosqichlarini, balki jamiyat tafakkuri va estetik qarashlarini ham anglaymiz. 

Zamonaviy sahna san’atida bayram tomoshalari muhim ijtimoiy-madaniy hodisa sifatida 

o‘rganilmoqda. Bunday tadbirlar nafaqat ko‘ngilochar mazmun kasb etadi, balki ular orqali milliy 

qadriyatlar, estetik did, tarixiy xotira va zamonaviy g‘oyalar ifoda topadi. Bayram tomoshalarining 

badiiy yuksakligi sahna kompozitsiyasi, ijrochilarning mahorati bilan bir qatorda, ularni bezatish 

vositalarining ham to‘g‘ri tanlanishi va qo‘llanilishiga bevosita bog‘liq. 

Bayram tomoshalarida ishlatiladigan badiiy-ifodaviy bezaklar nafaqat estetik elementlar 

sifatida, balki dramaturgik vosita sifatida ham xizmat qiladi. Ushbu maqolada badiiy bezaklarning 

sahnaviy g‘oyaning ifodasi, tomoshabin bilan muloqot o‘rnatishdagi roli va madaniy-ma’naviy 

ahamiyati tahlil qilinadi. 

Badiiy-ifodaviy bezaklar – bu sahna dekoratsiyalari, yorug‘lik effektlari, atributlar, ranglar, 

shakllar, multimediya texnologiyalari va liboslar orqali tomoshaning mazmunini vizual jihatdan 

yoritishga xizmat qiluvchi vositalardir. F. Ahmedovning “Ommaviy bayramlar rejissurasi asoslar” 

darsligida qayd etilishicha, badiiy bezaklar tomoshabinda ruhiy holat uyg‘otuvchi eng muhim 

vositalardan biri sanaladi. Har bir detal bayram konsepsiyasiga mos tarzda tanlanadi va 

dramaturgik harakatga xizmat qilishi lozim. 

Bayram tomoshalarida badiiy bezaklar quyidagi asosiy funksiyalarni bajaradi: 

Informativ: Tadbirning g‘oyasini ifodalaydi, tomoshabinga voqelik mazmunini ochib beradi. 

Estetik: Go‘zallik orqali zavq uyg‘otadi, did tarbiyasiga xizmat qiladi. 

Psixologik: Muayyan kayfiyat yaratadi, hissiy ta’sir ko‘rsatadi. 

Rejissura: Sahnadagi dramaturgik harakatga yo‘nalish beradi, sahna dinamikasini 

belgilaydi. 

Bayram tadbirlarining har biri o‘ziga xos badiiy obrazga ega bo‘lishi lozim. Misol uchun:  

Navro‘z: Gullar, yashil ranglar, an’anaviy naqshlar orqali tabiat uyg‘onishi va yangilanish 

ramzlari ifodalanadi. 

Mustaqillik kuni: Davlat ramzlari, tarixiy obrazlar, vatanparvarlik mavzusi dekoratsiyalar 

orqali aks ettiriladi. 

Yangi yil: Yorqin chiroqlar, sun’iy qor, archa va fantaziya elementlari orqali bayramona 

kayfiyat yaratiladi. 

Bu kabi bezaklar tomoshaning umumiy estetik muhitini shakllantiradi, rejissyorlik g‘oyasini 

boyitadi va tomoshabinga chuqur ta’sir qiladi. 

Zamonaviy bayram tadbirlarida texnologik vositalar keng qo‘llanilmoqda. Multimediyali 

proyeksiyalar, LED-panellar, harakatlanuvchi dekoratsiyalar va yorug‘lik rejissurasi sahnaning 

interaktivligini oshiradi. Bu orqali tomoshabin voqea markaziga yaqinlashadi, bayram esa 

zamonaviy san’at shaklida taqdim etiladi. “Badiiy bezaklar yosh avlodning estetik tarbiyasida 

katta rol o‘ynaydi. Ular orqali o‘quvchilar go‘zallikni anglash, milliy qadriyatlarni qadrlash, 

tasviriy va sahnaviy san’atga mehr uyg‘otish kabi fazilatlarni egallaydilar. Darsliklarda qayd 

etilishicha, san’at vositasida tarbiya berish – pedagogikaning muhim yo‘nalishlaridan biridir”. 

[2.B.86.] 

Bayram tomoshalarida badiiy-ifodaviy bezaklar sahna san’atining ajralmas qismi bo‘lib, 

ular tadbirning estetik yuksakligi, mazmuniy ifodasi va tomoshabinga yetkaziladigan ruhiy 

ta’sirida muhim rol o‘ynaydi. Sahnaviy bezaklar nafaqat bezash elementi, balki ma’no, kayfiyat 

va obrazlarni ifodalovchi vosita sifatida qaraladi. Ularning to‘g‘ri tanlanishi rejissyorlik 

g‘oyasining mukammalligi va bayram tantanasi muvaffaqiyatini belgilaydi. 

MUSIQALI TEATRDA IJODIY YONDASHUVLAR: TAJRIBA VA TAHLIL 

Annotatsiya: ushbu ilmiy maqolada musiqali teatr sanʼatida aktyorlik va rejissura bilan 
bogʻliq muammolar, ularning taʼlim tizimidagi o‘rni hamda yechim yo‘llari tahlil qilinadi. 
Xorazm musiqali drama teatrida sahnalashtirilgan “Ko‘ngil devori” spektakli misolida sahna 

Bugungi kunda O‘zbekiston sahna sanʼatida, xususan, musiqali teatr yo‘nalishida taʼlim va 

amaliy ijod jarayonlari o‘rtasidagi uzviy bog‘liqlikni taʼminlash dolzarb masalaga aylangan. 

Musiqali teatr aktyoridan nafaqat sahnadagi badiiy ifoda, balki musiqiy va dramaturgik 

elementlarni uyg‘unlashtira oladigan keng qamrovli mahorat talab etiladi. Ayniqsa, aktyorlik va 

rejissura sanʼatining metodik asoslari yetarlicha shakllanmagani, teatr maktablari bilan 

professional sahna o‘rtasidagi uzilishlar bu boradagi dolzarb muammolar sirasiga kiradi. 

Mazkur ilmiy maqolada Xorazm musiqali drama teatrida sahnalashtirilgan “Ko‘ngil 

devori” spektakli misolida musiqali teatr sanʼatidagi aktyorlik va rejissura muammolari tahlil 

qilinadi. Asarning sahnalashtirish jarayonida rejissyorlik yondashuvlari, aktyorlarning obraz 

yaratishdagi uslubi, musiqaning dramatik ifodaga qo‘shgan hissasi chuqur ilmiy-tahliliy 

yondashuv asosida ko‘rib chiqiladi. Ushbu tahlil orqali musiqali teatr taʼlimi va amaliy ijodi 

o‘rtasidagi uzviy aloqani mustahkamlash, mavjud muammolarni aniqlash va ularning samarali 

yechimlarini taklif etish maqolaning bosh maqsadi sifatida belgilanadi. 

Xorazm teatri tomonidan sahnalashtirilgan har bitta spektaklda milliy qadriyat va 

etnomadaniyatga yondoshuv yaqqol sezilib turadi. Rejissyor Alisher Yo‘ldoshov tomonidan 2023-

yili sahnalashtirilgan “Ko‘ngil devori” spektakli bugungi kundagi dolzarb masalalarga 

qaratilganligi bilan tomoshabinlar e’tiborini tortdi. Dramaturg Abbos Xurramov va rejissyor asar 

qahramonlari taqdiridagi to‘qnashuvlarni, ziddiyatli vaziyatlarni badiiy ifoda vositalarda tasvirlab 

beradi. Asar voqealari zamiriga singdirilgan milliy urf-odat va an’analar, xalq o‘yinlari, musiqa 

va raqslar spektakl ta’sir kuchini oshirishga xizmat qiladi. Spektaklda o‘zbek milliy qadriyatlari 

badiiy ifodasini topganligi bilan e’tiborli bo‘ldi. [1.B.124.] 

Bugungi davr taraqqiyoti, ijtimoiy-madaniy o‘zgarishlar bevosita jamiyat hayotiga ta’sir 

ko‘rsatib, xalqlarning o‘z an’analaridan begonalashishiga sabab bo‘layotganligi sir emas. “Ko‘ngil 

devori” spektaklida ham globallashuvning barchaning ma’naviy ongi va turmush tarziga singib 

ketayotganligi va uning salbiy oqibatlari komik holatlarda tasvirlanadi.  

Rejissyor spektaklni sahnalashtirishda aktyorlar tasavvurini jonlantirish orqali ularning ijro 

mahoratlarini namoyon etadi. Spektakl voqealari qishloqdagi yetmish yoshni qarshilagan Davlat 

boboning xonadonida bo‘lib o‘tadi. Ularning farzandlari pul topish, ro‘zg‘orini butlash bolalarini 

ota-onasiga tashlab, shaharga ketishadi.. Chol-u kampirning qalbida yagona orzu-umidlari bor. U 

ham bo‘lsa nevarasi Charosni yaxshi joyga uzatish, uning baxtu-iqbolini ko‘rishdan iborat. Bo‘yi 

yetgan qizning uyidan sovchilarni keti uzilmaydi. Sovchilarning soni va salmog‘ining oshishi chol 

va kampirni shoshirib, kuyov tanlashda ham ikkilantirib qo‘yadi. Masalaga munosib yechim 

izlashga kirishgan Davlat bobo uyiga kelgan kuyovlarni milliy urf-odatlarimiz, qadriyatlarimiz 

bo‘lgan o‘tin yordirish, loy tepish kabi yigitlarga xos mehnat bilan sinab ko‘radi. Shu bilan birga 

hayotiy, mantiqiy savollar bilan kuyovlikka nomzod bo‘lik kelgan yigitlarning aql-zakovatini, 

idrokini sinab ko‘rishga harakat qiladi. Bobosi va momosi ko‘z o‘ngida, ularning o‘gitlari ta’sirida 

o‘sib, ulg‘aygan Charosning qalbida bir devor naridagi, qo‘shni yigit Xudoyberdiga yashirin 

muhabbati bor. Xudoyberdi ham Charosni yaxshi ko‘rsada muhabbatini na ota-onasiga, na chol-u 

kampirga oshkor qiloladi. O‘zbekona andisha, ibo-xayo, or-nomus tufayli ko‘nglidagi xohish va 

intilish, orzu-istaklarni ota-onasiga aytolmaydi. 

Spektaklda Sovchi ayol obrazini yaratgan Oydin Abdullayeva xatti-harakatlarida bugungi 

kunda tobora ko‘payib borayotgan, birovning boyligiga ko‘z tikkan, erkakshoda ayol namoyon 

bo‘ladi. Uni Charosdan ko‘ra uning bobosi va momosining molu-davlati qiziqtiradi. Ushbu obraz 

badiiy jihattdan bo‘rttirilgan bo‘lsada spektaklning asl mohiyatini ochishga xizmat qiladi. O‘g‘li 

(I.Rahmonov) o‘z fikriga ega bo‘lmagan, onasining gapidan chiqmaydigan, tashqi jihatdan 

kelmatli, polvonsifat bo‘lsada, ko‘ngli nozik inson sifatida gavdalanadi. Har bir narsadan xafa 

bo‘lib, ters o‘girilib oladigan kuyovlikka nomzod yigitning xatti-harakatlari tomoshabinlarda 

samimiy kulga uyg‘otadi.[2.B.60.] 

Asar voqealari rivojida Davlat bobo ikki yoshning birt-biriga bo‘lgan muhabbatini sezsada, 

ikki yosh o‘rtasida sevgi, muhabbat borligini hech kimga ma’lum qilmaydi. Davlat bobo bir-biriga 

ko‘ngil qo‘ygan ikki yosh sevgisi uchun kurashishini kutadi. Xudoyberdi Davlat boboning 

hovlisiga har kuni chiqsada nevarasida ko‘ngli borligini, Charosni sevishini aytolmay qiynaladi. 

Davlat bobo kuyovlikka nomzodalarni sinash oraqali, er yigitning vazivafalarini, zimmasidagi 

mas’uliyatni, oru-g‘urur masalasi jamiyat va oila uchun naqadar zarurligini ta’kidlaydi. Boboning 

shijoati, xatti-harakati Xudoyberdi qalbida ham o‘ziga bo‘lgan ishonch tuyg‘ularini shakllanishiga 

turtki beradi.  

Spektakl voqealari shiddatli tus olgan jarayonda Xudoyberdi qalbdan yaxshi ko‘rgan 

Charosni yo‘qotib qo‘yishi mumkinligini anglab yetadi. Hayajonli daqiqalarda andishani chetga 

surib, qalbidagi sevgisini yaqinlarga oshkor qiladi. Xudoyberdining shijoati, o‘ziga ishonch bilan 

so‘zlashi, sevgisi uchun kurashi atrofdagilarni quvontiradi. Haqiqiy sevgi va kurash tufayli yigit 

bilan qiz sevgisiga yetishadi.  

Spektakl davomida O‘zbekistonda xizmat ko‘rsatgan artist Komiljon Tojiboyev, 

Qoraqolpog‘istonda xizmat ko‘rsatgan artist Zulxumor Norboyeva hamda Barno O‘rinova, Botir 

Ismoilov, Zulfiya Otayevalar tomonidan kuylangan aryalar, duetlar, xalq qo‘shiqlari 

tomoshabinlar e’tiborini tortadi. 

Rassom O‘g‘iljon Alimova tomonidan yaratilgan sahna ko‘rinishlarida milliy qadriyatlarga 

asoslangan o‘zbekona hovlisi aks ettirilgan sahnada ikki qo‘shni o‘rtasida qurilgan devor mehr-

oqibat va yoshlarning samimiy muhabbati tufayli buzib tashlanishi ham barchani mulohazaga 

chorlaydi.  

Rejissyor hamkorlikda spektakl voqealari orqali tomoshabinlarga milliy qadryatlarimiz, 

urf-odatlarimizni asrab-avaylash, vorislik ishlarini amalga oshirish bugungi kunning dolzarb 

masalasi ekanligini uqtirishga harakat qiladi. Rejissyor asarning asosiy mazmu-mohiyatini 

saqlagan holda spektakl zamiriga Xorazm etnomadaniyatini singdiriga harakat qildi. Spektakl 

zamiriga singdirilgan xoraz raqslari, sheva va qochirimlar, lapar hamda qo‘shiqlar 

tomoshabinlarda qiziqish uyg‘otish barobarida milliy qadriyatlardan g‘ururlanish tuyg‘ularini 

vujudga keltirdi. Ushbu spektakl bugungi glaballashuv sharoitida, tashqi ta’sirlarning ta’qibi 

shiddat bilan o‘sib borayotgan tahlikali davrda yoshlarimiz ongiga, yashash tarziga milliy 

qadryatlar, urf-odat, oila mustahkamligi, or-nomus, mehr-oqibat, sadoqat, hurmat, andisha 

tuyg‘ularini singdirishga qaratilganligi bilan ahamiyatli bo‘ldi.  

Pyesada xalqona qo‘shiqlar alohida o‘ringa ega bo‘lib, asarning yanada jozibali bo‘lishiga, 

jonli ifoda etishiga xizmat qilgan. 

Ilmiy ishimizning dolzarbligidan kelib chiqib quyidagi takliflar bildiriladi: 

 musiqali teatr yo‘nalishida tahsil olayotgan talabalarning sahna tajribasini oshirish 

uchun teatrlar bilan hamkorlikda amaliy mashg‘ulotlar tashkil etish; 

 teatr va san’at oliygohlari o‘rtasida ustoz-shogird tizimini rivojlantirish orqali amaliy 

bilimlarni mustahkamlash; 

 musiqali spektakllar uchun milliy anʼanalar va zamonaviy uslublarni uyg‘unlashtirgan 

yangi dramaturgiya namunalari yaratish va sahnalashtirishni rag‘batlantirish; 

 aktyor va rejissyorlarning musiqiy savodxonligini oshirish uchun ixtisoslashtirilgan 

seminar va treninglar tashkil etish. 

Xulosa qilib aytganda, Xorazm musiqali drama teatrida sahnalashtirilgan “Ko‘ngil devori” 

spektakli misolida olib borilgan tahlillar shuni ko‘rsatadiki, musiqali teatr sanʼati nafaqat aktyorlik 

va rejissura mahoratini, balki ularga uyg‘unlikda xizmat qiluvchi pedagogik va metodik 

yondashuvlarni ham talab qiladi. Spektakldagi aktyorlarning sahnaviy ifoda madaniyati, musiqiy 

ohang bilan dramatik vaziyatni uyg‘unlashtirish mahorati, shuningdek, rejissyorning g‘oya talqini 

va badiiy qarashlari taʼlim jarayonida ham chuqur o‘rganilishi lozim bo‘lgan jihatlar sirasiga 

kiradi. Shu jihatdan, musiqali teatr sanʼatini o‘qitishda amaliy sahna tajribasiga asoslangan 

metodik yondashuvlarni ishlab chiqish, aktyor va rejissyor tayyorlashda zamonaviy teatr 

texnologiyalaridan foydalanish zarurati kundan-kunga ortib bormoqda. Tajriba shuni ko‘rsatadiki, 

bunday yondashuv ijodiy salohiyatni yuzaga chiqarish bilan birga, musiqali teatrning estetik 

darajasini ham yuksaltiradi. Ilmiy maqolada ko‘tarilgan muammolar va taklif etilgan yechimlar 

esa kelgusida teatr taʼlimini yanada samarali tashkil etishda muhim nazariy va amaliy asos bo‘lib 

xizmat qilishi mumkin. 

HAYOTIY O‘RNAK 

Annotatsiya: ushbu maqolada Oʻzbekiston xalq artisti, “Fidokorona xizmatlar uchun” 
ordeni sohibi Dilbar Ikromova hayoti va ijodiy merosi, uning bugungi kunda yosh san’atkorlar 
uchun ahamiyati haqida fikr yuritilgan. 

Abstract: the article examines the life and creative legacy of the People's Artist of 

Uzbekistan, holder of the Order "For Selfless Service" Dilbar Ikromova, her significance for 
young artists today. 

Keywords: theater, performance, image, facial expressions, gestures, cinema. 
 

Dilbar Ikromova, 1947-yilda Bekobodda tug‘ilgan, o‘zbek teatr va kino san’atining 

ajralmas qismiga aylangan, yuksak mahoratga ega aktrisa sifatida butun umrini san’atka 

bag‘ishladi. U nafaqat sahnada, balki kinoda ham unutilmas rollarni ijro etgan va o‘zining samimiy 

va chuqur obrazlari bilan tomoshabinlar qalbida o‘chmas iz qoldirgan. D.Ikromova gavdalantirgan 

obrazlar O‘zbekistonning madaniy merosi sifatida qadrlanadi va uning ijodi o‘zbek teatri va 

kinosining taraqqiyotiga katta hissa qo‘shgan. 

Dilbar Ikromova 1970-yilda Toshkent teatr va rassomlik san'ati institutini tamomlab, 

o‘zining san'atdagi faoliyatini boshlagan. U Hamza teatrida (hozirgi O‘zbek Milliy akademik 

drama teatri) ilk bor ish boshlagan. U yerda bir necha yillik faoliyati davomida ko‘plab yuksak 

rollar ijro etgan, shu jumladan, “Oy tutilgan tunda” spektaklida Zubarjat roli bilan san'at olamiga 

ilk qadam qo‘ygan. Bu rol aktrisaning san'atiga bo‘lgan sadoqatini va kuchli ijodiy kuchini aks 

ettirgan. Dilbar Ikromovaning ijodida teatrdan tashqari, kino sohasida ham katta muvaffaqiyatlar 

mavjud. U nafaqat teatr sahnasida, balki bir nechta muvaffaqiyatli kinolarda ham o‘z obrazlarini 

yaratgan. Aktrisaning obrazlari ko‘plab teatr va kino mutaxassislari tomonidan hayotiy va 

ishonarli deb baholangan, chunki u har bir rolda personajning ichki dunyosini, hissiyotlarini va 

xulq-atvorini juda chuqur va nozik yoritib berishga muvaffaq bo‘lgan. 

Dilbar Ikromova sahnada yaratgan rollari bilan nafaqat o‘zbek teatri, balki butun Markaziy 

Osiyo san’ati uchun katta ahamiyatga ega bo‘ldi. Uning teatrda yaratgan obrazlari o‘zgacha bo‘lib, 

aktrisa har bir rolda o‘zining intellektual yondashuvi va badiiy ifodasi bilan ajralib turadi. Quyida 

D.Ikromova tomonidan teatr sahnasida yaratilgan eng sara obrazilari bilan tanishish mumkin: 

“Oy tutilgan tunda” (M. Karim) – Bu spektakldagi Zubarjat roli Dilbar Ikromovaning 

sahnadagi birinchi muhim obrazlaridan biri hisoblanadi. Aktrisa bu rolda, hayotining barcha nozik 

jihatlarini chuqur aks ettirgan va Zubarjat obrazining nozik hissiyotlarini tomoshabinlarga juda 

ishonarli tarzda yetkazdi. Uning sahnadagi ishlashi nafaqat qahramonning tashqi ko‘rinishi, balki 

uning ichki kurashlari va hissiyotlarini ham o‘z ichiga olgan. 

“Oltin devor” (E.Vohidov) – bu spektakldagi Dilorom roli Dilbar Ikromovaning o‘ziga 

xos ijodiy yondoshuvini yana bir bor tasdiqladi. Aktrisa bu obrazda sadoqat, sevgi va insonning 

ichki maqsadlari bilan kurashayotgan ayolni juda haqiqiy va samimiy tarzda aks ettirdi. 

“Chimildiq” (E. Xushvaqtov) – “Chimildiq” spektaklida Momo obrazini ijro etish orqali 

Dilbar Ikromova o‘zining teatr ijodining eng yuqori cho‘qqilaridan biriga erishdi. Bu obraz orqali 

u o‘zbek onasining qarashlarini, tarbiya va an’anaviy qadriyatlarni yaxshi ko‘rsata olishni 

namoyish etdi. 

“O‘zbekcha raqs” (N.Abbosxon) – Dilbar Ikromovaning “O‘zbekcha raqs” spektaklida 

ijro etgan Ona (Qumri chevar) roli aktrisaning san'atidagi muhim davrni tashkil etadi. Bu rolda u 

o‘zbek onasining sabr-toqati, mehribonligi va xalqining qadriyatlariga sodiqligini namoyish etdi. 

Aktrisa bu rolda nafaqat onalik, balki o‘zining kelinini millatiga moslashtirishdagi irodasini ham 

ifoda etdi. Uning aktyorlik uslubi va sahnadagi texnikasi haqidagi tahlilni kengaytirish, uning 

qanday yondoshuvlar orqali har bir obrazni jonlantirganini batafsil o‘rganish foydali bo‘ladi. Misol 

uchun, uning mimika va jestikulatsiyasining qanday o‘zgacha ekanini, roldagi ichki ruhiy 

o‘zgarishlarni sahnada qanday aks ettirganini yoritish mumkin. Aktrisaning teatrda yuzaga kelgan 

miniatyura detallarni qanday sezganligi va ularni rollarga qanday kiritgani haqida so‘z yuritish, 

uning ijodiy mahoratiga bo‘lgan hurmatni yanada oshiradi. 

Dilbar Ikromovaning kino san’atida ham yaratgan obrazlari xalq orasida keng tarqalgan. 

Kinoda uning rollari har doim tabiat va oddiy insonlarni chuqur anglash orqali yaratilgan. Aktrisa 

ko‘plab muvaffaqiyatli kinolarda bosh rollarda ishtirok etgan. Bu rollar orasida: 

“Kelinlar qo‘zg‘oloni” (1967) – Aktrisa Sotti roli bilan taniqli bo‘lgan. Bu filmda u kuchli 

irodali ayolning obrazini yaratdi. Sotti, qahramonining ichki kurashlarini va ijtimoiy 

muammolarini chuqur tasvirlashda mahorat ko‘rsatgan. 

“Qaldirg‘och” (1977) – filmda telba ayol rolini ijro etgan Dilbar Ikromova, bu obraz orqali 

insonning o‘tkir ruhiy holatini va unga nisbatan atrofdagilarning munosabatini yuqori darajada 

ifodalagan. 

“Yolg‘iz yodgorim” (1979) – ona roli aktrisaning kino sohasidagi yana bir yirik 

muvaffaqiyati bo‘ldi. Uning yodgorlik roli nafaqat onalikni, balki xalqning tarixiy xotiralarini 

ifodalovchi chuqur ruhiy tasvirni yaratgan. 

“Chayongul” (1981) – Aktrisa bu filmda ham Ona rolini ijro etdi va bu rol uning onalik 

va vatanparvarlik haqidagi chuqur tasavvurlarini aks ettirdi. Aktrisaning bu roldagi ifodasi kino 

san’atining eng yuqori nuqtalaridan biri bo‘ldi. 

Dilbar Ikromova o‘z ijodi orqali o‘zbek xalqining an’analari va milliy qadriyatlarini saqlab 

qolishdagi muhim rolni o‘ynadi. Uning san'ati nafaqat insoniylikni, balki o‘zbek xalqining ijtimoiy 

va madaniy merosini ham aks ettirdi. Aktrisa o‘zining sahnadagi obrazlari orqali mehribonlik, 

sabr-toqat, o‘zbek oilasining qadriyatlari va milliy an’analarini yosh avlodga yetkazdi. 

Dilbar Ikromova 2001-yilda O‘zbekiston xalq artisti unvoniga sazovor bo‘ldi. Bu mukofot 

uning teatr va kino sohasidagi uzoq yillik ijodiy faoliyati, milliy qadriyatlarni saqlab qolishdagi 

sadoqati va san'atga qo‘shgan bebaho hissasi uchun berildi. Shu bilan birga, u “Fidokorona 

xizmatlar uchun” ordeni bilan ham taqdirlandi. 

Dilbar Ikromova hayotining so‘nggi yillarida ham ijoddan chetda qolmadi. Biroq, 2020-yil 

25-avgustda koronavirus infeksiyasi sababli 73 yoshida vafot etdi. Uning o‘limi butun o‘zbek 

san’ati va madaniyati uchun katta yo‘qotish bo‘ldi. aktrisa Toshkentdagi Yalang‘och qabristoniga 

dafn qilingan. 

Dilbar Ikromova o‘z san’ati orqali o‘zbek teatrini va kinosini yangi cho‘qqilarga olib 

chiqqan buyuk aktrisa bo‘ldi. Uning yaratilgan rollari, san’ati va xizmatlari o‘zbek madaniyatining 

bebaho merosi sifatida qoladi. Aktrisaning mahorati, ishonchliligi va fidoyiligi o‘zbek san’ati 

tarixida unutilmas iz qoldirdi. U o‘zining san’atkorlik mahorati bilan nafaqat milliy madaniyatni 

rivojlantirishda, balki zamonaviy yosh san’atkorlarga ilhom manbai bo‘lib xizmat qilgan buyuk 

san’atkor. Uning ijodiy merosi bugungi san’at sohasidagi yosh avlod uchun juda katta ahamiyatga 

ega. Dilbar Ikromova o‘zining uzoq yillik ijodiy faoliyatida san’atga bo‘lgan chuqur muhabbatini 

va sadoqatini namoyon etgan. Uning sahnadagi va ekrandagi rollari nafaqat aktyorlik mahoratini, 

balki o‘ziga xos dunyoqarashi va hayotga bo‘lgan yuksak munosabatini aks ettirgan. Bu san’atga 

fidoyilik bilan yondashish, o‘z ishiga to‘liq bag‘ishlanish yosh san’atkorlarga ham o‘z ishtiyoqi 

va maqsadlariga yetishga undaydi. Dilbar Ikromova milliy teatr va kino san’atining o‘ziga xos 

xususiyatlarini rivojlantirib, yangi avlodga o‘zbek madaniyatini dunyoga tanitishda muhim rol 

o‘ynadi. Uning ijodi orqali o‘zbek teatrining milliy xususiyatlari, xalqimizning tarixiy va madaniy 

qadriyatlari saqlanib qolgan. Bugungi yosh san’atkorlar uchun bu o‘zbek teatrini va kino san’atini 

o‘ziga xos uslubda rivojlantirishga katta ilhom manbai bo‘ladi. Dilbar Ikromova o‘zining 

sahnadagi va kinodagi ajoyib rollari bilan ajralib turdi. U har bir obrazni nafaqat tashqi ko‘rinish, 

balki ichki dunyo bilan ham to‘ldirgan. Uning “Kelinlar qo‘zg‘aloni” va “Chimildiq” kabi 

filmlardagi obrazlari yosh san’atkorlarga qanday qilib to‘liq, chuqur va jonli obrazlar yaratish 

kerakligini o‘rgatadi. Uning aktyorlik metodlari, sahnada va kadrda o‘zini qanday tutishi, yangi 

avlodga ko‘p narsani o‘rgatadi. 

Dilbar Ikromovaning ijodi – bu hayotiylik va samimiyatning yorqin namunasidir. Uning 

obrazlaridagi oddiylik va tabiiylik tomoshabinlarni maftun etgan. Yosh san’atkorlar uchun bu 

uning qanday qilib oddiy insonning ichki kechinmalarini, shaxsiyatini to‘liq ifodalashni o‘rgatadi. 

Bu san’atda haqiqiylikni yaratishning muhimligi va muvaffaqiyatli obraz yaratishda oddiylikka 

bo‘lgan ahamiyatni namoyon etadi. Dilbar Ikromova ijodkor sifatida o‘zining yuksak 

maqsadlariga erishishga doimo intilgan. Uning ko‘plab yirik rollari va film va teatrdagi 

muvaffaqiyatlari uning mehnatiga sadoqat va maqsadga erishish yo‘lidagi qat’iyatliligining 

namunasi bo‘lib qoladi. Yosh san’atkorlar uchun bu qat’iyatlilik va ijodiy intilish eng katta 

o‘rnakdir. 

Dilbar Ikromovaning ijodiy merosi yosh san’atkorlar uchun chinakam ma’naviy merosdir. 

Uning aktyorlik mahorati, teatr va kino sohasidagi muvaffaqiyatlari, milliy san’atga qo‘shgan 

hissasi bugungi san’atkorlarga katta ilhom beradi. Yosh avlodga uning ijodiy faoliyati, 

mehnatsevarligi va san’atga bo‘lgan sadoqati ustozlik vazifasini o‘taydi. Shuningdek, uning 

san’atga bo‘lgan munosabati, tabiiylik va samimiyatni qadrlash yosh aktyorlarni o‘zlarining 

aktyorlik faoliyatini boshqarishda qo‘llanma bo‘lib xizmat qiladi. Shunday qilib, Dilbar 

Ikromovaning ijodiy merosi o‘zbek san’ati tarixida abadiy o‘chmas iz qoldirgan va yosh 

san’atkorlar uchun abadiy ilhom manbai bo‘lib qoladi. 

